
ᓯᑕᒪᖓᓐᓂᒃ ᑲᑎᒪᓂᖅ ᐊᐃᑉᐹᓂᒃ ᒪᓕᒐᓕᐅᖅᑏᑦ 

ᑎᑎᕋᖅᓯᒪᓂᖏᑦ 

ᐅᖃᖅᑎ: ᐲᑕ ᕿᓚᕝᕙᖅ, ᒪᓕᒐᓕᐅᖅᑎ 



ᒪᓕᒐᓕᐅᕐᕕᒃ ᓄᓇᕘᒧᑦ 
ᐅᖃᖅᑎ 

ᐲᑕ ᕿᓚᕝᕙᖅ  
(ᐸᓐᓂᖅᑑᖅ) 

ᐃᒃᓯᕙᐅᑕᖅ, ᐊᐅᓚᑦᑎᓂᕐᒧᑦ ᐱᔨᑦᑎᕋᐅᑎᓄᑦ ᑲᑎᒪᔨᒃᑯᓐᓄᑦ 
 

ᐊᖓᔪᖅᑳ ᓕᐅᓇ ᐊᒡᓘᒃᑲᖅ 
(ᓇᑦᑎᓕᒃ) 

ᒥᓂᔅᑕ ᐋᓐᓂᐊᖅᑐᓕᕆᓂᕐᒧᑦ; ᒥᓂᔅᑕ 
ᑲᒪᒋᔭᓕᒃ ᐊᕐᓇᐃᑦ ᑲᑎᒪᔨᖅᔪᐊᖏᓐᓄᑦ 
 

ᐊᖓᔪᖅᑳ ᐅᓛᔪᒃ ᐊᑭᓱᒃ 
(ᕿᑭᖅᑖᓘᑉ ᓂᒋᐊᓂ) 

ᒥᓂᔅᑕ ᑲᒪᒋᔭᓕᒃ ᓄᓇᕘᒥ 
ᐃᒡᓗᓕᕆᔨᖅᔪᐊᒃᑯᓐᓂᑦ 

 
ᑕᐃᕕᑎ ᐊᓚᕋᓚᒃ 

(ᐊᕐᕕᐊᑦ) 
 

ᔭᐃᒥᓯ ᐋᕆᐊᒃ 
(ᐅᖅᑯᒻᒥᐅᑦ) 

ᐅᖃᖅᑎᐅᑉ ᑐᓪᓕᐊ; 
ᐃᒃᓯᕙᐅᑕᐅᖃᑕᐅᔪᖅ, 

ᒪᓕᒐᓕᐅᖅᑐᐃᓐᓇᓕᒫᓄᑦ 
 

ᔭᐃᒥᓯ ᐊᕐᕚᕐᓗᒃ 
(ᑐᓄᓂᖅ) 

 
ᓖᕙᐃ ᐹᓇᐸᔅ 
(ᖁᑦᑎᒃᑐᖅ) 

ᐃᒃᓯᕙᐅᑕᖅ, ᒪᓕᒐᓕᐅᖅᑏᑦ 
ᐊᑕᖏᖅᑎᓪᓗᒋᑦ; ᐃᒃᓯᕙᐅᑕᐅᖃᑕᐅᔪᖅ, 
ᒪᓕᒐᓕᐅᖅᑏᑦ ᑲᑎᒪᔨᕋᓛᖑᑎᓪᓗᒋᑦ 

 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ 

(ᑲᖏᖅᖠᓂᐅᑉ ᓂᒋᐊᓂ - ᑎᑭᕋᕐᔪᐊᖅ) 
ᓯᕗᓕᖅᑎᐅᑉ ᑐᓪᓕᐊ; ᒥᓂᔅᑕ ᓄᓇᓕᓐᓂ  

ᐊᒻᒪ ᒐᕙᒪᒃᑯᓐᓂ ᐱᔨᑦᑎᕋᐅᑎᓂᑦ 
 

 
 
 

ᑕᒑᖅ ᑰᓕ 
(ᑲᖏᖅᖠᓂᐅᑉ ᑐᓄᕕᐊᓂ) 

(ᖁᕐᓗᖅᑑᖅ) 
ᐃᒃᓯᕙᐅᑕᐅᑉ ᑐᓪᓕᐊ, ᒪᓕᒐᓕᐅᖅᑏᑦ 

ᑲᑎᒪᔨᕋᓛᖑᑎᓪᓗᒋᑦ; 
ᐃᒃᓯᕙᐅᑕᐅᖃᑕᐅᔪᖅ, 

ᒪᓕᒐᓕᐅᖅᑎᑐᐃᓐᓇᓕᒫᓄᑦ; 
ᑲᑎᒪᔩᓐᓇᐃᑦ ᑲᑎᒪᔨᖏᑦ 

 
ᐲᑕ ᑲᑦᑐᒃ 
(ᓴᓂᑭᓗᐊᖅ) 

 
ᓯᑏᕝ ᒪᑉᓴᓚᒃ 
(ᐊᑯᓪᓕᖅ) 

ᐃᒃᓯᕙᐅᑕᐅᖃᑕᐅᔪᖅ, ᒪᓕᒐᓕᐅᖅᑏᑦ 
ᐊᑕᖏᖅᑎᓪᓗᒋᑦ 

 
ᐊᖓᔪᖅᑳ ᐸᑎᖅ ᓇᑦᑎᖅ 

(ᓇᓄᓕᒃ) 
ᒥᓂᔅᑕ ᐊᕙᑎᓕᕆᓂᕐᒧᑦ; ᒥᓂᔅᑕ 
ᑲᒪᒋᔭᓕᒃ ᐃᖅᑲᓇᐃᔭᖅᑎᓂᑦ 

ᐋᓐᓂᖅᑐᓕᕆᔨᒃᑯᑦ ᑲᑎᒪᔨᖏᓐᓂᑦ 

(ᐃᖃᓗᐃᑦ ᐅᐊᓐᓇᖓᓂ) 

ᓯᕗᓕᖅᑎ; ᒥᓂᔅᑕ 
ᐃᖅᑲᖅᑐᐃᔪᓕᕆᓂᕐᒧᑦ; ᒥᓂᔅᑕ ᒐᕙᒪᒃᑯᑦ 

ᓯᕗᓕᖅᑎᖏᓐᓂ ᐊᒻᒪᓗ 
ᒐᕙᒪᐅᖃᑎᒌᑦᑐᓕᕆᓂᕐᒥ 

ᑲᑎᒪᔨᕋᓛᓕᐅᖅᑎᒃᑯᑦ 
 

ᐊᖓᔪᖅᑳ ᐃᐊᑦ ᐲᑯ 
(ᐃᖃᓗᐃᑦ ᑲᓇᓐᓇᖓᓂ) 
ᒐᕙᒪᒃᑯᑦ ᒪᓕᒐᓕᐅᕐᕕᒻᒥ 
ᓯᕗᒃᑲᖅᑕᖅᑎᖓ; ᒥᓂᔅᑕ 

ᐃᓕᓐᓂᐊᖅᑐᓕᕆᓂᕐᒧᑦ; ᒥᓂᔅᑕ 
ᐃᑯᒻᒪᖅᑯᑎᓕᕆᓂᕐᒧᑦ; ᒥᓂᔅᑕ ᑲᒪᒋᔭᓕᒃ 

ᐃᓕᖅᑯᓯᖃᑎᒌᓐᖏᑦᑐᓕᕆᓂᕐᒧᑦ, 
ᐊᖏᕐᕋᖃᓐᖏᑦᑐᓕᕆᓂᕐᒧᑦ ᐊᒻᒪ 
ᓄᓇᑖᖅᐸᓪᓕᐊᔪᓕᕆᓂᕐᒥᒃ 

 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ 

(ᖃᒪᓂᖅᑐᐊᖅ) 
ᒥᓂᔅᑕ ᑮᓇᐅᔭᓕᕆᓂᕐᒧᑦ; ᐃᒃᓯᕙᐅᑕᖅ 

ᑮᓇᐅᔭᓂᑦ ᐊᐅᓚᑦᑎᓂᕐᒧᑦ 
ᑲᑎᒪᔨᒃᑯᓐᓄᑦ; ᒥᓂᔅᑕ 
ᐱᕙᓪᓕᐊᔪᓕᕆᔨᒃᑯᓐᓄᑦ 
ᐃᖏᕐᕋᔪᓕᕆᔨᒃᑯᓐᓄᓪᓗ 

 
ᐊᖓᔪᖅᑳ ᓗᐃ ᑕᐹᖅᔪᒃ 

(ᐊᒥᑦᑐᖅ) 
ᒥᓂᔅᑕ ᐃᓕᖅᑯᓯᓕᕆᓂᕐᒧᑦ; ᒥᓂᔅᑕ 

ᐃᖅᑲᓇᐃᔭᖅᑐᓕᕆᔨᒃᑯᑦ 
 

Hᐊᓐᑕ ᑐᑐ 
(ᐃᖃᓗᐃᑦ ᕿᑎᖓᓂ) 
ᑲᑎᒪᔨᕋᓛᓕᐅᖅᑎᒃᑯᑦ 

 
 

 
ᐊᐅᓚᑦᑎᔩᑦ 

ᐊᓪᓚᑦᑎ ᔮᓐ ᑯᐊᒃ 
 

ᐊᒡᓚᑦᑎᐅᑉ ᑐᓪᓕᐊ 
ᓈᓐᓯ ᑐᐱᖅ 

ᑲᑎᒪᔨᕋᓛᓄᑦ ᐊᓪᓚᑦᑎ 
ᖂᔪ ᓄᓱᑦᑕᖅ 

 ᒪᓕᒐᓕᕆᔨ 
ᓲᓴᓐ ᑰᐸ   

ᐃᖅᓱᒃᑎ 
ᓴᐃᒪᓂᖅ ᕿᓚᕝᕙᖅ  

ᑲᑎᒪᐅᑎᓂᒃ ᐋᖅᑭᒃᓱᐃᔩᑦ 
ᐃᓐᓂᕐᕕᒃ ᐃᑲᔪᖅᑏᑦ  

 
ᑎᑎᖅᑲᒃᑯᕕᒃ 1200 

ᐃᖃᓗᐃᑦ, ᓄᓇᕗᑦ 
ᐊᐃᑉᐱᖅ, ᒫᑦᓯ 27, 2007 

 
ᒪᓕᒐᓕᐅᖅᑏᑦ ᐅᐸᒃᑐᑦ: 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ, ᐊᖓᔪᖅᑳ ᐅᓛᔪᒃ ᐊᑭᓱᒃ, ᑕᐃᕕᑎ ᐊᓚᕋᓚᒃ, ᔭᐃᒥᓯ ᐋᕆᐊᒃ, ᔭᐃᒥᓯ ᐊᕐᕚᕐᓗᒃ, 
ᓖᕙᐃ ᐹᓇᐸᔅ, ᐊᖓᔪᖅᑳ ᓚᕖᓐᓂᐊ ᐸᕋᐅᓐ, ᑕᒑᖅ ᑰᓕ, ᔫ ᐋᓚᓐ ᐃᕝᔭᕈᑕᐃᓚᒃ, ᐲᑕ ᑲᑦᑐᒃ, ᐅᖃᖅᑎ ᐲᑕ 
ᕿᓚᕝᕙᖅ, ᓯᑏᕝ ᒪᑉᓴᓚᒃ, ᐊᖓᔪᖅᑳ ᐸᑎᖅ ᓇᑦᑎᖅ, ᓯᕗᓕᖅᑎ ᐹᓪ ᐅᑲᓕᖅ, ᑮᑦ ᐲᑕᓴᓐ, ᐊᖓᔪᖅᑳ ᐃᐊᑦ ᐲᑯ, 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ, ᐊᖓᔪᖅᑳ ᓗᐃ ᑕᐹᖅᔪᒃ, Hᐊᓐᑕ ᑐᑐ. 
 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 
 
ᐅᖃᖅᑎ (ᐊᖓᔪᖅᑳ ᐲᑕ ᕿᓚᕝᕙᖅ): ᐅᓪᓛᒃᑯᑦ ᒪᓕᒐᓕᐅᖅᑏᑦ. ᒥᔅᑕ ᐊᓚᕋᓚᒃ ᑐᒃᓯᐊᓂᒃᑯᑦ 
ᒪᑐᐃᖅᓯᒍᓐᓇᕐᒪᖔᑦ. ᐊᓚᕋᓚᒃ. 
 
>>ᑐᒃᓯᐊᕐᑐᑦ 
 
ᐅᖃᖅᑎ: ᐅᓛᒃᑯᑦ, ᓯᕗᓕᖅᑏ, ᒥᓂᔅᑕᐃᑦ, ᒪᓕᒐᓕᐅᖅᑏᑦ. ᒫᓐᓇ ᐅᓪᓛᖅ ᐱᕕᖃᑦᑎᑕᐅᑲᐃᓐᓇᕈᒪᓪᓗᖓ 
ᐃᖅᑲᐃᑎᑦᑎᔾᔪᑎᖃᕐᓂᐊᕐᕋᒪ ᑕᕝᕙᓂ ᐃᓕᖅᑯᓯᕆᕙᑦᑕᑎᓐᓂ ᒪᓕᒐᓕᐅᖅᕕᒻᒥ, ᐱᔪᓐᓇᐅᑎᓂᓪᓗ. 
 
(ᑐᓵᔨᒃᑯᑦ) ᑖᒃᑯᐊ ᒪᓕᒐᓕᐅᖅᑏᑦ ᑲᑎᓐᖓᔪᓂᒃ ᐱᔪᓐᓇᐅᑎᖃᒻᒪᑕ ᓲᕐᓗ ᖃᐃᖁᔨᔪᓐᓇᖅᖢᑎᒃ, 
ᐊᐱᖅᓱᕈᓐᓇᖅᖢᑎᓪᓗ, ᓵᒃᓯᓃᓐᓂᐊᖅᑐᓂᒃ ᐃᖅᑲᓇᐃᔮᒥᓂᒃ ᐱᓕᕆᐊᖃᕈᓐᓇᓂᐊᕐᒪᑕ ᒪᓕᒐᓕᐅᖅᑏᑦ.  
 
ᒪᓕᒐᓕᐅᖅᑏᑦ ᐱᔪᓐᓇᐅᑎᖃᑉᐳᑦ ᐊᒻᒪᓗ ᐊᒃᑐᖅᑕᐅᔪᓐᓇᖏᔾᔪᑎᖃᑉᐳᑦ ᑕᒪᒃᑯᐊ ᒪᓕᒐᓕᐅᖅᑏᑦ ᐊᑐᓂᒃ 
ᑲᒪᔪᓐᓇᓂᐊᕐᒪᑕ ᐃᖅᑲᓇᐃᔮᒥᓂᒃ ᐊᒻᒪᓗ ᑲᒪᒋᔭᕆᐊᖃᑦᑕᒥᓂᒃ ᓂᕈᐊᖅᑕᐅᓯᒪᓪᓗᑎᒃ. 
 
ᑕᒪᒃᑯᐊ ᐱᔪᓐᓇᐅᑏᑦ ᐊᑦᑐᖅᑕᐅᒍᓐᓇᖏᔾᔪᑏᓪᓗ ᑲᑎᓐᖓᓪᓗᑎᒃ ᐱᔪᓐᓇᐅᑎᒋᕙᖏᑦ ᓲᕐᓗ ᐃᓱᒪᔅᓱᕐᓗᑎᒃ 
ᓂᓪᓕᕈᓐᓇᖅᕕᖃᑦᖢᑎᒃ ᐊᒻᒪᓗ ᐸᕕᓵᖅᑕᐅᒍᓐᓇᖏᑦᖢᑎᒃ, ᑲᒪᒋᔪᓐᓇᕐᓂᐊᕋᒥᔾᔪᒃ ᐱᓕᕆᐊᕐᒥᓂᒃ.  
 
ᐊᒻᒪᓗ ᒪᓕᒐᓕᐅᖅᑎᐅᓪᓗᑎᒃ ᐱᔪᓐᓇᐅᑎᖏᑦ ᑲᑎᓐᖓᕗᑦ ᐊᒻᒪᓗ ᑕᐃᒃᑯᓄᖓ ᐱᓕᕆᐊᕆᔭᕆᐊᖃᑦᑐᓄᑦ 
ᑐᕌᖓᕗᑦ ᑲᔪᓯᑦᑎᐊᕈᓐᓇᓂᐊᕐᒪᑕ ᐱᓕᕆᐊᕐᖏᑦ. 
 
ᒪᓕᒐᓕᐅᖅᑏᑦ, ᐅᕙᖓᓘᓐᓃᑦ ᐅᖃᖅᑎᐅᓪᓗᖓ ᐱᔪᓐᓇᕐᓂᖃᖏᓚᒍᑦ ᑖᒃᑯᐊ ᓯᓚᑖᓅᖓᔪᓂᒃ ᐊᒻᒪᓗ 
ᑕᐃᒪᐃᓐᓂᖓᓄᑦ ᑕᒪᒃᑯᐊ ᐃᓛᓐᓂᓚᐅᓱᖓᖅ ᑭᓯᐊᓂ ᓴᖅᑭᓲᖑᕗᑦ.  
 
ᓯᖁᒥᑦᑎᓂᐊᖏᓚᑦ ᐱᔪᓐᓇᐅᑎᓂᒃ ᑕᒪᒃᑯᓂᖓ ᑲᒪᒋᔭᕆᐊᖃᑦᑕᒥᓐᓂᒃ ᓯᓚᖅᑯᑦᑎᑎᓪᓗᒋᓗᒋᑦ 
ᒪᓕᒐᓕᐅᖅᕕᐅᓪᓗᓂ ᓯᓚᑖᓂ ᑲᒪᒋᔭᖃᕐᓂᐊᕐᑎᓪᓗᒋᑦ. 
 
ᐱᔪᓐᓇᐅᑎᒥᓐᓂᒃ ᓯᖁᒥᑦᑎᓂᐊᖏᓚᑦ ᐊᖏᖃᑎᖃᖏᒃᑯᑎᒃ ᐊᓯᒥᓂᒃ ᒪᓕᒐᓕᐅᖅᑎᐅᖃᑎᒥᓂᒃ ᐊᒻᒪᓗ 
ᓯᖁᒥᑦᑎᓂᐊᖏᓚᑦ ᑕᕐᒪᖅᖢᑎᒃ ᐅᖃᓐᓂᕐᓗᓐᓂᕌᖓᒥᒃ ᒪᓕᒐᓕᐅᖅᕕᐅᑉ ᐃᓗᐊᓂ. ᑕᒪᒃᑯᐊ ᓯᖁᒥᑦᑎᔾᔪᑕᐅᖏᓚᑦ 
ᒪᓕᒐᓕᐅᖅᑏᑦ ᐱᔪᓐᓇᐅᑎᖏᓐᓂᒃ. 
 
ᒪᓕᒐᓕᐅᖅᑏᑦ ᐊᑕᐅᓯᐅᖏᑦᑐᓂᒃ ᐊᖅᑯᑎᖃᓪᓗᑎᒃ ᐃᓱᒫᓘᑎᒋᔭᒥᓐᓂᒃ ᓂᓪᓕᐅᑎᖃᕈᓐᓇᖅᐳᑦ 
ᒪᓕᒐᓕᐅᖅᑎᐅᖃᑎᒻᒥᑕ ᒥᒃᓵᓄᑦ. ᒪᓕᒐᓕᐅᖅᑎᓕᒫᑦ ᑲᑎᒪᑎᓪᓗᒋᑦ ᑕᒪᓐᓇ ᓂᓪᓕᐅᑎᒋᔭᐅᔪᓐᓇᖅᐳᑦ 
ᑕᐃᒪᐃᑦᑕᕆᐊᖃᕌᖓᒥᒃ ᐃᓂᕐᑎᕐᑕᐅᔪᓐᓇᕐᓂᐊᕐᒪᑕ. ᐃᓱᒫᓘᑎᒥᓂᒃ ᓴᖅᑭᒃᑎᔪᓐᓇᕆᕗᑦ ᒪᓕᒐᓕᐅᖅᑏᑦ 
ᐅᖃᐅᓯᖏᑦᑎᒍᑦ.  

ᐱᔪᓐᓇᐅᑎᒥᓂᒃ ᐊᑐᕐᓗᓂ ᐅᖃᕈᓐᓇᕐᓂᖅ ᐊᑐᖅᑕᐅᔭᕆᐊᖃᓐᖏᓚᖅ ᑲᑎᒪᔾᔪᑎᒋᔭᐅᔫᑉ ᒥᒃᓵᓄᑦ ᐊᒻᒪᓗ 
ᐊᑐᕐᑕᐅᒋᐊᓐᖏᓚᑦ ᐊᑭᕋᖅᑐᕋᓱᓐᓂᐊᖅᑎᓪᓗᒋᑦ ᐅᖃᖅᑎᐅᓪᓗᖓ ᐱᔾᔪᓐᓇᐅᑎᒐ ᐱᔾᔪᑕᐅᓪᓗᓂ.  
 
ᓯᕗᓂᒃᓴᑦᑎᓐᓂ ᒪᓕᒐᓕᐅᖅᑎᓕᒫᑦ ᑲᑎᒪᔨᖏᑦ ᑲᑎᒪᓕᖅᐸᑕ ᑖᒃᑯᐊ ᑲᒪᒋᔭᐅᓂᐊᖅᐳᑦ ᐃᓗᓐᓇᖏᑦ. ᖁᔭᓐᓇᒦᒃ.  
 
ᑲᑎᒪᔾᔪᑎᒃᓴᕗᑦ 2. ᒥᓂᔅᑕᐃᑦ ᐅᖃᐅᓯᒃᓴᖏᑦ. ᐊᕙᑎᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑐ ᓇᑦᑎᖅ 
 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 
 
ᐊᖓᔪᖅᑳ ᐸᑎᖅ ᓇᑦᑎᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐅᑉᓛᒃᑯᑦ ᑕᖃᓇᓕᕐᓯᓕᕋᓗᐊᕐᖢᓂ ᑭᓯᐊᓂ 
ᐱᐊᓂᓐᓂᐊᓕᕐᒥᔪᒍᑦ ᐅᑉᓗ ᐊᑯᓂᐅᓗᐊᓐᖏᑦᑐᖅ. ᓄᓇᒃᑰᕈᑎᕕᓂᐊᓗᓐᓂᒃ ᐅᖃᐅᓯᖃᑲᐃᓐᓇᓚᐅᕐᓂᐊᕋᒪ. 
ᐅᖃᖅᑏ.  
 
ᐅᖃᖅᑎ (ᑐᓵᔨᒃᑯᑦ): ᒥᔅᑐ ᓇᑦᑎᖅ ᐃᒃᓯᕚᑲᐃᓐᓇᕇᑦ? ᐃᖏᒃᑲᓐᓂᑲᐃᓐᓇᕇ?  
 
ᖁᔭᓐᓇᒦᒃ. ᑖᑦᓱᒪ ᐊᔾᔨᖓᓂᒃ ᐱᓯᒪᓐᖏᓇᑦᑕ. ᑐᐊᕕᕐᓇᖅᐹ, ᐅᕝᕙᓘᓐᓃᑦ ᖃᓄᐃᓕᖓᕕᑦ? ᒥᔅᑐ ᓇᑦᑎᖅ. 
 
ᐊᖓᔪᖅᑳ ᐸᑎᖅ ᓇᑦᑎᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᑐᐊᕕᓐᓇᓗᐊᓐᖏᑦᑐᖅ ᑖᓐᓇ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᐊᓯᐊᓄᑦ ᓅᓐᓂᐊᕋᑦᑕ. ᒥᓂᔅᑕᐃᑦ ᐅᖃᐅᓯᒃᓴᖏᓐᓂᒃ ᐱᑕᖃᖅᐸᑦ. ᒥᓂᔅᑕᐃᑦ 
ᐅᖃᐅᓯᒃᓴᖏᑦ. ᒥᓂᔅᑐ ᑕᐹᖅᔪᒃ. 
 
ᐊᖓᔪᖅᑳᑉ ᐅᖃᐅᓯᖓ 047 - 2(4): ᐃᓕᓐᓂᐊᖅᑕᐅᒃᑲᓐᓂᕆᐊᓖᑦ ᐊᐅᓚᑦᑎᔨᐅᓂᕐᒧᑦ ᐃᖅᑲᓇᐃᔭᖅᑎᓄᑦ 

(ᑕᐹᖅᔪᒃ) 
ᐊᖓᔪᖅᑳ ᓗᐃ ᑕᐹᖅᔪᒃ: ᐅᓪᓛᒃᑯᑦ, ᐅᖃᖅᑎᑦᑎᔩ, ᓂᕈᐊᖅᑕᐅᖃᑎᒋᓯᒪᔭᒃᑲ. ᐅᖃᖅᑎᑦᓯᔩ ᒫᓐᓇ 
ᓇᖏᕐᓯᔾᔪᑎᒋᔭᕋ ᑖᒃᑯᐊ ᑐᓴᖅᑎᖁᓪᓗᒋᑦ ᑖᒃᑯᐊ ᓂᕈᐊᖅᑕᐅᖃᑎᒋᓯᒪᔭᒃᑲ ᐱᓕᕆᐊᕆᔭᑦᑎᓐᓂᒃ 
ᐃᖅᑲᓇᐃᔭᖅᑎᒋᔭᑦᑎᓐᓄᑦ ᑕᕝᕙᓂ ᐃᖅᑲᓇᐃᔭᖅᑐᓕᕆᔨᒃᑯᑦ ᐊᐅᓚᑦᑎᔨᐅᓂᖓᓂ ᑕᒫᓂ ᓄᓇᕗᑦ ᒐᕙᒪᒃᑯᖏᓐᓂ. 
ᐅᖃᖅᑎᑦᑎᔩ ᑕᐃᒪ ᐋᖅᑭᒃᓱᐃᔪᖃᓚᐅᕐᓯᒪᒻᒪᑦ ᑖᒃᑯᓂᖓᑦ ᓯᓚᑦᑐᕐᓴᕐᕕᓃᖔᖅᓯᒪᔪᓂᒃ ᑕᒪᒃᑯᓇᖓᑦ 
ᐃᖅᑲᓇᐃᔭᖅᑐᓕᕆᔨᒃᑯᑦ ᐊᐅᓚᑦᑎᔨᒋᕙᒃᑕᖏᓐᓄᑦ, ᖃᓄᖅ ᑲᒪᒋᔭᐅᓲᖑᒻᒪᖔᑕ ᑖᒃᑯᐊ ᓇᓗᓇᐃᒃᑯᑕᖃᕐᖢᓂ 
ᐃᒪᓐᓇᓕᖓᔪᒥᒃ ᖃᓪᓗᓈᑐᑦ "Nunavut Public Service Studies Certificate Program." ᑖᓐᓇ 
ᑕᐅᓇᖓᑲᓪᓚᖏᓛᒃ Carolton University-ᒥᒃ ᑲᒪᒋᔭᐅᒐᓗᐊᖅᑐᓂ, 13 weeks-ᓄᑦ ᐃᓛᒃ ᐱᓇᓱᐊᕈᓯᑦ ᒪᕐᕉᕐᓗ 
ᖁᓕᓪᓗ ᑕᐃᒪ ᐃᓕᓐᓂᐊᖅᑐᖃᕐᒪᑦ ᐊᕐᕕᐊᑦ, ᐃᖃᓗᑦᑑᑦᑎᐊᑦ ᐊᒻᒪᓗ ᐃᖃᓗᐃᑦ.  
 
ᐅᖃᖅᑎᑦᓯᔩ ᑕᒪᒃᑯᐊ ᐃᓕᓴᕆᓪᓗᒋᓂᓛᒃ ᐃᓕᓐᓂᐊᖅᑕᐅᒃᑲᓐᓂᕆᐊᖃᕐᒪᑕ ᐊᐅᓚᑦᑎᔨᐅᓂᕐᒧᑦ ᑕᒪᒃᑯᓄᖓ 
ᐃᖅᑲᓇᐃᔭᖅᑎᐅᔪᓄᑦ, ᑖᒃᑯᐊ ᐃᖅᑲᓇᐃᔭᕐᕕᒋᔭᕗᑦ Carleton University-ᒥᑦ ᐱᓕᕆᖃᑎᖃᑦᓯᐊᕐᑐᐊᓘᖕᒪᑦ 
ᑕᒪᒃᑯᓂᖓ ᐃᓕᓐᓂᐊᖅᑎᒃᐸᓪᓕᐊᔭᕗᑦ ᐊᐅᓚᑦᑎᖑᖅᑎᐸᓪᓕᐊᔭᕗᑦ ᑕᒪᒃᑯᓄᖓ ᓲᕐᓗ 
ᐊᐅᓚᑦᑎᔪᓐᓇᕐᓯᑦᑎᐊᖁᓪᓗᒋᑦ. ᐊᒥᓱᑲᓪᓚᐃᑦ ᐃᖅᑲᓇᐃᔭᖅᑎᑦ ᑕᒪᑐᒥᖓ ᐱᓕᕆᒻᒪᑕ ᓯᕗᓂᐊᒍᑦ 
ᑕᐃᒪᓐᓇᐃᑦᑐᒥᒃ ᐃᓕᓐᓂᐊᓚᐅᕐᓯᒪᓇᑎᒡᓗ ᐊᒻᒪᓗ ᐊᒡᓛᒃ ᐃᓕᓐᓂᐊᕐᕕᖕᒥ ᓲᕐᓗ ᐊᑦᑐᖅᑕᐅᓚᐅᕐᓯᓂᒪᓐᖏᑦᑐᓂᒃ 
ᐱᓕᕆᑎᑕᐅᖃᑦᑕᕐᒪᑕ.  
 
ᑖᒃᑯᐊ ᐃᓕᓐᓂᐊᖅᓯᐊᑦᑐᐊᓘᖕᒪᑕ ᑕᐃᒃᑯᐊᓗ ᓲᕐᓗ ᐃᑲᔪᖅᑕᐅᖃᑦᑕᕐᓂᐊᖅᖢᑎᒃ ᐱᓇᓱᐊᕈᓯᑕᒫᑦ. 
ᑲᑎᓯᒪᓪᓗᑎᒡᓗ ᐃᓕᓐᓂᐊᖅᑎᑕᐅᖃᑦᑕᕐᖢᑎᒃ ᐊᒻᒪᓗ ᑕᒪᒃᑯᓄᖓ ᐅᖃᓖᒫᒐᖃᕐᕕᓐᓄᑦ ᒪᓂᒪᑎᑕᐅᓪᓗᑎᒃ 
ᐃᓕᓴᐅᑎᒋᒃᑲᓐᓂᕈᓐᓇᖅᑕᖏᓐᓄᑦ.  

ᐅᖃᖅᑎᑦᓯᔩ, ᖁᕕᐊᓱᒃᐳᖓ 29-ᖑᔪᓂᒃ ᐃᖅᑲᓇᐃᔭᖅᑎᓐᓂᒃ ᓯᑎᑉᕆᐅᑎᓪᓗᒍ ᐱᒋᐊᖅᑐᖃᓚᐅᕐᓯᒪᒻᒪᑦ. 23-ᖑᔪᑦ 
ᐊᓂᒍᐃᑦᑎᐊᕐᑐᐊᓗᐃᑦ 9-ᖑᓪᓗᑎᒡᓗ ᑖᒃᑯᐊ ᐊᑎᖃᖃᑕᐅᓯᒪᔪᑦ ᓄᓇᑖᕈᑎᓂ. 79 ᐳᓴᓐ ᑖᓐᓇ ᓲᕐᓗ 
ᐱᐊᓂᒃᓯᒪᒻᒪᑕ ᑕᒪᒃᑯᐊᓗ ᐱᓕᕆᑦᑎᐊᕐᒪᑕ ᑕᕝᕙᓂ ᐅᖃᐅᓯᕆᖃᐅᔭᓐᓂ Nunavut Public Service Studies 
Certificate Program. ᑖᒃᑯᐊ ᒫᓐᓇ ᐱᕙᓪᓕᐊᑎᐊᑦᑐᐊᓘᖕᒪᑕ ᐊᐅᓚᑦᓯᔨᐅᓂᕐᒧᑦ ᐃᓕᓐᓂᐊᕐᑎᑦ, ᐃᓚᒃ 
ᐊᐅᓚᑦᓯᔪᓐᓇᓯᑦᑎᐊᖁᓪᓗᒋᑦ ᓯᕗᓂᕆᓂᐊᖅᑕᑎᓐᓂ.  
 
ᐅᖃᖅᑎᑦᑎᔩ, ᑕᒪᓐᓇ ᓲᕐᓗ ᒐᕙᒪᒋᔭᑦᑕ ᑐᕌᒐᕆᔭᖓᑦ ᐃᓕᒃᐸᓪᓕᐊᖏᓐᓇᕐᓂᖅ ᑖᓐᓇ ᐊᑐᕐᑎᒻᒪᕆᒃᑲᑦᑎᒍ 
ᑖᒃᑯᓄᖓ ᐃᖅᑲᓇᐃᔭᕐᑎᒋᔭᑦᑎᓐᓄᑦ ᑖᒃᑯᐊ ᐊᔪᕈᓐᓃᖅᐸᓪᓕᐊᓂᐊᕐᒪᑕ ᐱᔨᑦᑎᕋᖅᑎᐅᓂᕐᒧᑦ ᐊᒻᒪᓗ ᑖᒃᑯᓄᖓ 
ᐃᖅᑲᓇᐃᔭᖅᑎᐅᔪᓄᑦ ᓄᓇᕗᑦ ᒐᕙᓚᒃᑯᓐᓄᑦ.  
 
ᒫᓐᓇᐅᔪᒃᑯᑦ ᑖᒃᑯᐊ ᐅᐱᒋᔪᒪᕙᒃᑲ ᓄᓇᕗᑦ ᒐᕙᒪᒃᑯᖏᑦᑕ ᐃᖅᑲᓇᐃᔭᖅᑎᖏᑦ ᑖᑦᓱᒪ ᐃᓕᓐᓂᐊᖅᐸᓪᓕᐊᔪᓄᑦ 
ᐊᒻᒪᓗ ᓯᕗᓂᕆᓂᐊᕐᑕᑦᑎᓐᓄᑦ ᐊᓂᒍᐃᑦᑎᐊᖁᒐᓗᐊᖅᐸᕗᑦ ᐃᓕᑦᑎᑦᑎᐊᕐᓗᑎᓪᓗ ᐊᐅᓚᑦᑎᔨᐅᓂᕐᒧᑦ 
ᐊᔪᕈᓐᓃᑦᑎᐊᕐᓂᐊᕐᒪᑕ ᐅᖃᖅᑎᑦᑎᔩ, ᖁᔭᓐᓇᒦᒃ.  
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. (ᑐᓵᔨᒃᑯᑦ) ᓈᓴᐅᑎᓕᒃ 2. ᒥᓂᔅᑕᐃᑦ ᐅᖃᐅᓯᖏᑦ. ᒥᓂᔅᑕ ᐲᑯ. 
 
ᐊᖓᔪᖅᑳᑉ ᐅᖃᐅᓯᖓ 048 - 2(4): ᑲᓇᑕᐅᑉ ᓯᓚᑖᓅᕈᓐᓇᐅᑎᑦ ᐊᔾᔨᓐᖑᐊᑦ (ᐲᑯ) 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐅᓪᓛᒃᑯᑦ. ᐅᖃᖅᑏ, ᒪᓕᒐᓕᐅᖅᑏᑦ ᐊᑯᓂᐊᓗᒃ 
ᓂᓪᓕᐅᑎᖃᐃᓐᓇᓕᕐᒪᑕ ᑲᓇᑕᐅᑉ ᓯᓚᑖᓅᕈᓐᓇᐅᑎᑦ ᒥᒃᓵᓄᑦ. ᐊᑕᐅᓯᐅᖏᑦᑐᓂᒃ ᐊᐳᖅᑕᐅᑎᖃᕋᑦᑕ 
ᐃᓄᐃᓪᓚᒥᐅᑕᐅᓂᖅᐳᑦ ᐱᑦᔪᑎᒋᓪᓗᒋᑦ ᐊᒻᒪᓗ ᓯᓚᑖᓅᕈᓐᓇᐅᑏᑦ ᑎᑎᕋᖅᕕᖓᓐᓂᒃ ᐱᑕᖃᖏᒻᒪᑦ ᓄᓇᕗᒻᒥ. 
 
ᑕᒪᒃᑯᐊ ᑲᑦᑑᖏᐅᑎᒋᔭᐅᖃᑦᑕᖅᑐᓐ ᐊᐅᓚᖅᑏᓐᓇᖃᑦᑕᕆᐊᖃᕋᑦᑎᒃᑯᓐ ᐃᓘᓐᓇᖏᑦ ᑕᑕᑎᕆᐊᓖᓐ ᖃᓪᓗᓈᑦ 
ᓄᓇᖓᓐᓄᑦ ᐊᒻᒪᓗ ᑐᒃᓯᕌᖃᖃᑦᑕᕆᐊᖃᑦᖢᑕ ᐃᓅᓕᒃᕕᓯᐅᑎᑦᑕ ᐊᑦᔨᖏᓐᓂᒃ ᓄᓇᕗᑦ ᓯᓚᑖᓂ ᐊᒻᒪᓗ 
ᐊᓯᖏᓐᓂᒃ ᐊᑐᖅᑕᐅᖃᑦᑕᕆᐊᓕᓐᓂᒃ ᓯᓚᑖᓅᕈᓐᓇᐅᑏᑦ ᐱᑦᔪᑎᒋᓪᓗᒋᑦ.  
 
ᐃᖅᑲᓇᐃᔭᖅᑎᖃᑎᖃᑦᖢᑕ ᒪᓕᒐᓕᐅᖅᑎᒥᒃ ᑲᓇᑕᐅᑉ ᒐᕙᒪᒃᑯᖏᓐᓄᑦ ᐋᑐᕚᒥ ᑕᒪᒃᑯᐊ ᑲᔪᓯᑦᑎᐊᕈᓐᓇᓲᑦ. 
ᑖᒃᑯᐊ ᑲᒪᒋᔭᐅᓲᑦ ᑲᓇᑕᐅᑉ ᒐᕙᒪᒃᑯᖏᓐᓄᑦ ᑭᓯᐊᓂ ᒐᕙᒪᐅᓪᓗᑕ ᐃᑲᔪᕈᒪᔪᒍᑦ ᓄᓇᕗᒻᒥᐅᓐᓂᒃ ᑕᒪᒃᑯᓂᖓ 
ᑎᑎᖅᑲᖁᑎᓂᒃ ᐊᑐᕆᐊᓕᓐᓂᒃ ᐱᔪᒪᑎᓪᓗᒍ.  
 
ᖁᕕᐊᓱᒃᑐᖓ ᐅᓪᓗᒥ ᐱᓇᓱᐊᕈᓯᐅᓂᐊᖅᑐᒥᒃ ᐊᑦᔨᓕᐅᕈᑎᓂᒃ ᓂᐅᕕᕐᓂᐊᕐᕋᑦᑕ ᐊᒻᒪᓗ ᓱᓇᒃᑯᑖᓂᒃ 
ᓄᓇᕗᒻᒥᐅᓄᑦ ᐊᑐᖅᑕᐅᔪᓐᓇᖃᑦᑕᓂᐊᕐᒪᑕ ᓯᓚᑖᓅᕋᐅᑎᑖᕈᒪᑎᓪᓗᒋᑦ.  
 
>>ᐸᑦᑕᑐᖅᑐᑦ 
 
Hᐋᒻᓚᒃᑯᑦ ᓄᓇᓖᓪᓗ ᓱᓇᒃᑯᑖᖃᑦᑐᐃᓐᓇᐅᓂᐊᖅᑐᑦ ᐊᒻᒪᓗ ᓇᓗᓇᐃᖅᓯᓗᑎᒃ ᐃᓄᒻᒥᒃ 
ᐃᓕᓐᓂᐊᖅᑎᑕᐅᓂᐊᖅᑐᒥᒃ ᑕᒪᒃᑯᓂᖓ ᐊᑐᕈᓐᓇᕈᓐᓇᓂᐊᕐᒪᑦ. ᑲᑎᓕᒫᓪᓗᒋᑦ $125,000-ᑐᓐᓂᐊᖅᕙᓗᒃᑐᓐ 
ᐊᒻᒪᓗ  

ᐊᑭᓖᑎᑦᑎᖃᑦᑕᕐᓂᐊᕐᕋᑦᑕ ᑕᐃᒃᑯᐊ ᐊᑭᓕᐅᑏᑦ Hᐋ `ᒻᓚᒃᑯᓐᓄᑦ ᐱᓯᒪᔭᐅᖏᓐᓇᕈᓐᓇᓂᐊᖅᑐᑦ. $30-ᒥᒃ, $40-
ᑐᕐᓂᐊᖅᑐᑦ ᐊᑦᔨᓕᐅᖅᑕᐅᒍᒪᔪᑦ. 
 
ᑕᐃᒪᐃᑦᑑᒻᒪᑦ, ᓄᓇᕗᒻᒥᐅᑦ ᐃᑲᔪᖅᑕᐅᓂᐊᖅᑐᑦ ᑕᐃᒫᑐᐃᓐᓇᖅ ᑲᓇᑕᒥᐅᑕᐅᖃᑎᒥᑎᑦᑐᑦ ᐊᑦᔨᓕᐅᖅᑕᐅᓗᑎᒃ 
ᓯᓚᑖᓅᕈᓐᓇᐅᑎᑖᕈᓐᓇᖃᑦᑕᕐᓂᐊᕐᒪᑕ. (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᒥᓂᔅᑕ. (ᑐᓵᔨᒃᑯᑦ ᐃᓱᓕᑉᐳᖅ) ᖁᔭᓐᓇᒦᒃ. ᑲᑎᒪᔾᔪᑎᒃᓴᕗᑦ 2. ᒥᓂᔅᑕᐃᑦ 
ᐅᖃᐅᓯᒃᓴᖏᑦ. ᑲᑎᒪᔾᔪᑎᒃᓴᕗᑦ 3. ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᐃᖃᓗᒃᑑᑦᑎᐊᕐᒧᑦ ᒪᓕᒐᓕᐅᖅᑎ, ᒥᔅᑕ 
ᐲᑕᓴᓐ. 
 

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 090 - 2(4): ᖁᑭᖅᓴᖅᑐᖃᓚᐅᖅᑎᓪᓗᒍ ᐃᖃᓗᑦᑑᑦᑎᐊᒥ ᔮᓄᐊᕆ 

ᐱᒋᐊᓕᓵᖅᑲᐅᑎᓪᓗᒍ (ᐲᑕᓴᓐ) 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐅᓪᓗᒥ ᓇᖏᖅᓯᔪᖓ ᓄᓇᕗᒻᒥᐅᑕᐃᑦ ᖁᔭᓐᓇᒦᕈᒪᓪᓗᒋᑦ 
ᐃᑲᔪᖅᓱᐃᖃᑦᑕᕐᒪᑕ ᓇᓪᓕᒍᓱᖃᑦᑕᕐᒪᑕᓗ ᓄᓇᑦᑎᓐᓄᑦ, ᐃᖃᓗᒃᑑᑦᑎᐊᕐᒥ. ᖁᑭᖅᓴᖅᑐᖃᓚᐅᖅᑎᓪᓗᒍ ᔮᓄᐊᕆ 
ᐱᒋᐊᓕᓵᖅᑲᐅᑎᓪᓗᒍ. 
 
ᐅᖃᖅᑏ, ᓄᓇᕗᒻᒥᐅᑕᓕᒫᑦ ᖃᐅᔨᒪᔪᒃᓴᐅᕗᑦ ᑲᓇᑕᒥᐅᓪᓗ, ᔮᓐᓄᐊᕆ ᐱᒋᐊᓕᓵᖅᑲᐅᑎᓪᓗᒍ ᐊᒃᓱᐊᓗᒃ 
ᖁᕕᐊᓇᓐᖏᑦᑐᒥᒃ ᓴᖅᑭᖅᕕᐅᓚᐅᖅᓯᒪᒐᑦᑕ ᐱᖓᓱᑦ ᓄᓇᖅᑲᑎᕗᑦ ᑐᖁᒧᒻᒪᑕ. ᐃᓅᔪᓐᓃᕐᒪᑎᒃ ᐊᒻᒪᓗ ᒪᕐᕉᒃ 
ᐋᓐᓂᖅᑕᐅᓪᓗᑎᒃ, ᖁᑭᖅᓴᖅᑕᐅᓪᓗᑎᒃ.  
 
ᑕᒪᑐᒪᓂ ᐅᓐᓄᐊᖓᓂᒃ ᑕᐃᒪᓐᖓᓕᒫᖅ ᐳᐃᒍᓚᐅᖅᓯᒪᔾᔮᖏᑕᕗᑦ ᖃᓄᐃᓐᓂᕆᔭᐅᓚᐅᖅᓯᒪᔪᖅ. ᑐᒃᓯᐊᖅᐳᒍᓪᓗ 
ᑕᐃᒪᐃᑦᑐᒥᒃ ᑕᑯᒃᑲᓂᔾᔮᖏᓐᓇᑦᑕ ᓄᓇᕘᑦ ᐃᓗᐊᓂ ᐊᒃᓱᐊᓗᒃ ᐋᓐᓂᓚᐅᖅᓯᒪᔪᒍᑦ ᑕᒪᑐᒪᓂ ᐅᓐᓄᐊᖓᓂ. 
 
ᐅᖃᖅᑏ, ᐃᖃᓗᒃᑑᑦᑎᐊᖅ ᐆᒪᑎᓕᕐᔪᐊᕐᒪᕆᐊᓗ, ᑕᕐᓂᖃᑦᑎᐊᖅᑐᓂᓗ. ᓇᓪᓕᒍᓱᓐᓂᕐᒥᒃ ᑕᑖᖅᑐᖅ. 
ᐊᒃᓱᕈᓐᓇᕋᓗᐊᖅᑎᓪᓗᒍ ᒪᑭᒃᑲᓂᕐᓂᐊᖅᑐᒍᑦ ᓴᓐᖏᑎᒃᑲᓂᕐᓗᑕᓗ ᒪᑭᓛᖅᖢᑕ. ᒪᒥᓴᖅᐸᓪᓕᐊᔪᒍᑦ, 
ᒪᒥᓴᖅᐸᓪᓕᐊᓕᑲᐅᑎᒋᓚᐅᖅᑐᒍᑦ ᐃᓅᓯᓕᕆᔩᑦ ᑎᑭᒻᒪᑕ, ᐃᑲᔪᖅᑏᓪᓗ, ᐃᖃᓗᒃᑑᑦᑎᐊᕐᒥᐅᑕᓂᒃ 
ᐃᑲᔪᕆᐊᖅᑐᖅᑐᑦ.  
 
ᓯᕗᒧᐊᑉᐸᓪᓕᐊᔪᒍᑦ ᑕᐃᒪᐃᖏᓐᓇᖃᑦᑕᕋᑦᑕ ᐃᖃᓗᒃᑑᑦᑎᐊᕐᒥᐅᑕᐅᔪᒍᑦ. ᐅᖃᖅᑏ, ᑖᓐᓇ 
ᓄᒫᓐᓇᕐᓂᖅᐹᖑᓚᐅᖅᓯᒪᔪᖅ ᓄᓇᕗᑦ ᑕᐃᒪᐃᑦᑐᒧᑦ ᑎᑭᑕᐅᒻᒪᑦ ᐊᒻᒪᓗ ᓄᓇᕗᑦ ᐱᐅᖏᓕᖅᑎᑕᐅᓪᓗᓂ 
ᖃᓪᓗᓈᑦ ᓄᓇᖓᓐᓂ ᐱᕙᓪᓕᐊᔪᓕᕆᔨᖏᓐᓄᑦ. ᐅᖃᓕᒫᕋᒪ ᖃᓪᓗᓈᑦ ᓄᓇᖓᓐᓂ ᐱᕙᓪᓕᐊᔪᓂᒃ, ᐊᒃᓱᐊᓗᒃ 
ᐅᖃᐅᓯᕆᔭᐅᓚᐅᖅᑐᖅ ᐊᒻᒪᓗ ᐅᑉᐱᕈᓱᓚᐅᖏᑦᑐᖓ ᑕᐃᒫᕌᓗᒃ ᐱᐅᖏᓕᖅᑎᑕᐅᓚᐅᖅᓯᒪᒐᑦᑕ.  
 
ᐃᖃᓗᒃᑑᑎᐊᕐᒥᐅᑕᐅᓕᖅᑐᖓ ᓄᓇᕗᒻᒥᐅᑕᐅᓪᓗᖓ ᐊᑯᓂᐊᓗᒃ ᐊᒻᒪᓗ ᑕᐃᒪᐃᑦᑐᑦ ᑕᐃᒃᑯᐊ 
ᐃᓕᓴᕆᔭᐅᓚᐅᖏᑦᑐᑦ ᐃᓅᖃᑎᒃᑲ, ᓄᓇᕋᓗ. ᐅᖃᖅᑏ, ᑕᐃᓐᓇ ᑎᑎᕋᖅᑐᕕᓂᒃ ᓴᖅᑭᑎᑦᑎᓚᐅᖏᑦᑐᖅ 
ᑕᕐᓂᖃᓂᑎᓐᓂ ᑐᓐᖓᓇᕐᓂᑎᓐᓂ ᑐᓂᖓᓱᑦᑎᑦᑎᖃᑦᑕᓂᑦᑎᓪᓗ ᐊᒥᓱᐊᓗᓐᓂᑦ ᑎᑭᑦᑐᓂᑦ. 
 
ᐊᒻᒪᓗ ᐱᓱᒃᖢᓂ ᓄᓗᕋᖅᑕᐅᓂᐅᓴᑐᐃᓐᓇᖅᑐᖅ ᖁᖓᑕᐅᓇᑐᕐᓗ ᓇᒧᖓᐅᒐᓗᐊᕈᕕᑦ ᐊᖁᒃᑲᓗᐊᕈᕕᓪᓘᓐᓃᑦ 
ᐊᒻᒪᓗ ᔭᒐᓐᓇᖏᒃᖢᓂ ᕿᓂᖅᑕᐅᖏᓐᓇᐅᔭᕋᕕᑦ ᑭᓐᖑᒪᔭᐅᓕᕌᖓᕕᑦ. 

ᐅᖃᖅᑏ, ᒪᓕᒐᓕᐅᖅᑎᓄᑦ ᐊᖏᖅᑕᐅᔪᒪᔪᖓ ᐱᔭᕇᕈᒪᓪᓗᒍ ᐅᖃᐅᓯᒃᓴᕋ. ᖁᔭᓐᓇᒦᒃ. 
 
ᐅᖃᖅᑎ: ᒪᓕᒐᓕᐅᖅᑎ ᐊᐱᕆᒻᒪᑦ ᐃᓕᒃᓯᓐᓄᑦ ᐊᖏᖅᐅᔪᒪᓪᓗᓂ ᐱᔭᕇᕈᓐᓇᕈᒪᓪᓗᓂᐅᒃ ᐅᖃᐅᓯᒃᓴᒥᓂ. 
ᐋᒑᖅᑐᖃᕐᒪᖔᑦ. ᐋᒡᒑᖅᑐᖃᖏᒻᒪᑦ. ᑲᔪᓯᒍᓐᓇᖅᑐᑎ, ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ, ᐊᒻᒪᓗ ᒪᓕᒐᓕᐅᖅᑎᐅᖃᑎᒃᑲ. 
 
ᐊᒃᓱᐊᓗᒃ ᐅᐱᓚᐅᖅᑐᖓ ᓯᕗᓕᖅᑎᕗᑦ ᐸᓖᓯᒃᑯᓐᓂᑦ, ᐸᓖᓯᒃᑯᑦ ᐊᖏᔪᖅᑳᖓᓐᓂ ᐱᖃᑎᖃᖅᖢᓂ 
ᐃᖃᓗᑦᑑᑦᑎᐊᓚᐅᕐᒪᑦ ᑲᑎᒪᔭᖅᑐᖅᖢᓂ.  
 
ᐊᒃᓱᐊᓗᒃ ᐅᐱᓐᓇᓚᐅᖅᑐᖅ ᑎᑭᑦᑐᓐᓇᕐᒪᑦ ᐃᓱᒪᒋᔭᐅᓂᕐᐳᓪᓗ ᑐᒃᓯᐅᔾᔭᐅᓂᖅᑎᓂᓪᓗ ᖃᐅᔨᒪᓇᖅᓯᓚᐅᖅᑐᖅ. 
ᖁᔭᓐᓇᒦᕐᒥᔪᒍᑦ ᐸᓖᓯᒃᑯᑦ ᐊᖏᔪᖅᑳᖓᓂ, ᓵᑦᑎᓃᑦᑐᓐᓇᓚᐅᕐᒪᑦ ᐅᓂᒃᑳᕈᓐᓇᓚᐅᕐᒪᓪᓗ ᖃᓄᕐᓗ 
ᖃᐅᔨᓴᖅᑕᐅᓂᖓᑦ ᐱᕙᓪᓕᐊᓂᖃᕐᒪᖔᑦ.  
 
ᐅᖃᖅᑏ, ᑕᐃᒃᑯᐊ ᓇᓪᓕᒋᕙᕗᑦ ᒪᓕᒐᓕᐅᖅᑎᐅᖃᑎᒃᑲᓗ ᑕᐃᒪᐃᓕᖁᒋᕙᒃᑲ ᑕᐃᒃᑯᓄᖓ 
ᐃᓅᔪᓐᓃᕆᐊᖃᓚᐅᖅᑐᓄᑦ, ᖁᔭᓐᓇᒦᖅᖢᑕᓗ ᐃᖃᓗᑦᑑᑦᑎᐊᕐᒥᐅᑎᒍᑦ ᐊᒃᓱᐊᓗᒃ ᐃᑲᔪᖅᑕᐅᓚᐅᕋᑦᑕ 
ᕿᒃᓵᑦᑎᓪᓗᑕ ᐊᒻᒪᓗ ᒪᑭᑉᐸᓪᓕᐊᓇᓱᑦᑎᓪᓗᑕ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᖁᑦᑎᑦᑐᒧ ᒪᓕᒐᓕᐅᖅᑎ, ᒥᔅᑕ ᐸᓇᐸᔅ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 091 - 2(4): ᐃᓄᓕᕆᔨᖃᕆᐊᖃᕐᓂᖏᓐᓂ ᐃᖅᑲᓇᐃᔭᐃᓐᓇᖅᑐᓂᑦ 

ᖁᑦᑎᑦᑐᒥ (ᐹᓇᐸᔅ) 
 
ᐹᓇᐸᔅ: ᖁᔭᓐᓇᒦᒃ, ᐅᖃᖅᑎᑦᑎᔨ. ᐅᓪᓛᒃᑯᑦ. (ᑐᓵᔨᑎᒍᑦ) ᐅᓪᓗᒥ ᓂᑯᕈᕕᑉᐳᖓ ᐅᖃᒃᑲᓐᓂᕈᒪᓪᓗᖓ 
ᐃᓄᓕᕆᔨᖃᕆᐊᖃᕐᓂᖏᓐᓂ ᐃᖅᑲᓇᐃᔭᐃᓐᓇᖅᑐᓂᑦ ᖁᑦᑎᑦᑐᒥ. 
 
ᐅᖃᖅᑏ, ᐊᕐᕋᒍ ᒪᕐᕉᒃ ᐊᓂᒍᓕᖅᑐᑦ ᕕᕗᐊᕆ 28, 2005. ᑖᒃᓱᒥᖓᒃᓴᐃᓐᓇᖅ ᐅᖃᐅᓯᖃᓚᐅᖅᓯᒪᒻᒥᒐᒪ 
ᒥᓂᔅᑕᐅᔪᑦ ᑕᐃᒃᓱᒪᓂ. ᑕᐃᒃᑯᐊ ᑭᒡᒐᑐᖅᑕᒃᑲ ᓱᓕ ᑕᐃᒪᐃᓕᖓᒻᒪᑕ, ᓱᓕ ᐃᓄᓕᕆᔨᖃᕆᐊᖃᕐᖓᑕ. ᑭᓯᐊᓂ 
ᐃᖅᑲᓇᐃᔭᖅᑎᑖᓂᕐᐳᑦ ᐃᓄᓕᕆᔨᒧᑦ ᓯᕗᓪᓕᐅᑎᑕᐅᔫᔮᖏᒻᒪᑦ. 
 
ᐅᖃᖅᑏ, ᑖᒃᑯᐊ ᓄᓇᖁᑎᒋᔭᒃᑲ ᑭᒡᒐᑐᖅᑕᒃᑲ ᐃᓄᓕᕆᔨᖃᕆᐊᖃᖅᑐᑦ ᐊᐅᓱᐃᑦᑐᖅ ᒥᑭᓂᖅᐸᐅᔪᒃᓴᐅᔫᒐᓗᐊᖅ 
ᓄᓇᕗᒻᒥ, ᑭᓯᐊᓂᓕ ᐃᑉᐱᒋᔭᐅᖏᑎᐊᒻᒪᕆᒋᐊᖃᖏᑦᑐᖅ. ᐅᖃᖅᑏ, ᐅᖃᓚᐅᖅᓯᒪᒻᒥᒐᒪ ᐊᕐᕋᒎᒃ ᒪᕐᕉᒃ 
ᐊᓂᒍᓕᖅᑐᑦ ᐅᖃᒃᑲᓐᓂᕈᒪᓪᓗᖓ ᑕᐃᒃᑯᐊ ᐃᑲᔪᖅᑕᐅᔪᒪᔪᑦ ᐃᒫᒃ ᐅᖄᓚᐅᑎᒃᑯᑐᐃᓐᓇᖅ 
ᐃᑲᔪᖅᑕᐅᔪᒪᕙᖏᒻᒪᑕ ᑖᒃᑯᓐᓈᕐᓗᑎ ᐅᖃᖃᑎᖃᕐᓗᑎ ᑕᒪᒃᑯᐊ ᒥᑭᓂᕐᐹᓂ ᓄᓇᓕᓐᓂ ᐃᓄᒋᔭᖏ 
ᑕᐃᒫᒃᓴᐃᓇᖅᑕᐅᖅ ᐊᖏᔪᑎᑐᑦ ᓄᓇᖃᖅᑑᔪᓂᑦ ᐊᑐᐃᓐᓇᖃᕆᐊᖃᕈᓐᓇᕋᓗᐊᕐᒥᒻᒪᑕ ᐱᔨᑦᑎᖅᑕᐅᓗᑎ 
 
ᐅᖃᖅᑎ, ᐊᕐᕋᒍᒃ ᒪᕐᕉᒃ ᐊᐱᖅᓱᓚᐅᖅᓯᒪᔪᖓ ᐋᓐᓂᐊᖅᑐᓕᕆᔨᒃᑯᓐᓄ ᐃᓄᓕᕆᔨᒃᑯᓄᓪᓗ ᒥᓂᔅᑕᒧᑦ ᑕᐃᒃᑯᐊ 
ᒐᕙᒪᒃᑯᓐᓄᑦ  

ᐊᖏᔪᖅᑳᖃᕐᕕᖓᓄ ᑕᐃᒃᓱᒪᓂᐅᑎᓪᓗᒍ ᒥᓂᔅᑕᐅᔪᖅ ᑕᒪᓐᓇ ᖃᐅᔨᒋᐊᕐᓂᐊᓚᐅᖅᓯᒪᔭᖓ ᖃᓄᖅ 
ᖃᐅᔨᓛᕐᒪᖔᑦ ᖃᐅᔨᒪᖏᑕᕋᓗᐊᕋ ᑭᓯᐊᓂ ᑕᒪᒃᑯᓂᖓᑦᓴᐃᓇᖅᓱᓕ ᐊᑲᐅᖏᓕᐅᕈᑎᖃᕋᑦᑕ. 
 
ᐅᖃᖅᑏ, ᑎᓕᐅᒃᑲᓂᕐᐸᒃᑲ ᒐᕙᒪᒃᑯᑦ ᐊᒃᓱᕈᑦᑎᐊᖁᓪᓗᒋᑦ ᐃᓄᓕᕆᔨᑖᖁᓪᓗᒋᑦ ᖁᑦᑎᑦᑐᒥ ᓈᒻᒪᓯᑉᐸᑦ ᑖᓐᓇ 
ᐊᐱᖅᓲᑎᖃᕐᕕᒋᓂᐊᕐᒥᔭᕋ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐹᓇᐸᔅ. ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᐃᖃᓗᐃᑦ ᕿᑎᐊᓄᑦ, ᒥᔅᑕ ᑐᑐ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 092 - 2(4): Hᐋᑭᖃᑎᖃᕐᓂᖅ ᐃᖃᓗᓐᓂ ᖃᑲᑦᑎᕆᔨᒃᑯᓐᓂᑦ (ᑐᑐ) 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᓪᓗᒥ ᓂᑯᕕᑉᐳᖓ ᖁᔭᒋᔪᒪᓪᓗᒋᑦ ᓈᑦᑎᐅᖑᔭᒥ ᕼᐊᑭᕿᐊᒪᐅᕐᖓᑕ 
ᑕᐃᒃᑯᐊ ᒪᓕᒐᓕᐅᖅᑎᐅᔪᑦ ᖃᑦᑎᕆᔨᒃᑯᓐᓂ ᐃᖃᓗᓐᓂ ᐊᑭᕋᖃᖅᑐᑎ.  
 
ᐊᑕᐅᓯᐊᕋᓗᐊᕐᓗᑕᐅᓃᑦ ᐃᖃᐃᓕᓴᑦᑎᐊᕐᓗᑕ ᐊᑲᐅᖃᑦᑕᕐᖓᑦ. ᑖᒃᑯᐊ ᒪᓕᒐᓕᐅᖅᑎᐅᔪᑦ 
ᐊᒥᓲᓂᖅᓴᒻᒪᕆᐅᒐᓗᐊᖅᑎᓪᓗᒋᑦ ᖃᑦᑎᕆᔨᐅᔪᑦ ᑭᓯᐊᓂ ᐊᖑᒻᒪᑎᒍᓐᓇᑦᑎᐊᓚᐅᖏᓇᑦᑎᒍᑦ ᑭᓯᐊᓂ 
ᐊᓕᐊᓇᐃᒍᒋᓱᓪᓚᕆᓚᐅᕋᑦᑕ.  
 
ᖁᔭᓐᓇᒦᕈᒪᔭᒃᑲ ᑕᐃᒃᑯᐊ ᖃᑦᑎᕆᔨᒃᑯᑦ ᐅᕙᑦᑎᓐᓂ ᐃᓇᑦᑎᖑᐊᖅᑕᓯᓐᓇᓚᐅᕐᖓᑕ. ᒥᔅᑕ ᓇᑦᑎᖅ ᐅᖃᓚᐅᕐᖓᑦ 
ᓱᑲᓐᓂᕆᔭᕗᑦ ᓲᕐᓗ ᓱᑲᖑᐊᑐᐃᓐᓇᕋᑕ. 
 
>>ᐃᓪᓚᖅᑐᑦ 
 
ᓱᒃᑲᐃᓂᖅᓵᓘᔪᒍᑦ ᐃᓱᒪᑦᑎᓐᓂ, ᑭᓯᐊᓂ ᓴᐳᒻᒥᑎᑎᑦᐊᖅᑐᒍ ᑖᓐᓇ ᐃᖃᓗᑦᑑᑦᑎᐊᕐᒥᐅᖅ ᑕᑯᔭᒃᑯᑦ ᐅᕙᑦᑎᓐᓂ 
ᐱᒃᑲᐅᓂᕐᐹᖑᒪᐅᕐᖓᑦ ᑕᐅᒪ ᕿᑎᖓᒍᑦ ᓱᒃᑲᓕᕙᑦᑐᓂ. 
 
ᐊᒻᒪᓘᓐᓃᑦ ᑖᓐᓇ ᓯᕗᓕᕆᔭᕗᑦ ᑖᓐᓇ ᐊᔅᓱᕈᑦᑎᐊᖅᓂ ᑕᕝᕗᖓ ᑕᐃᒪᐃᑦᑐᓂ ᑕᓚᕖᓴᒃᑯᑦ ᑭᓯᐊᓂ ᑕᑯᓯᒪᔭᒃᑲ 
ᑭᓯᐊᓂᓕ, ᐅᖃᖅᑏ, ᑕᐃᒃᑯᐊᖃᐃ ᐊᑭᓕᖅᑕᒥᓂᕆᔭᖏᑦ ᑕᐃᒃᑯᐊ ᖁᕕᐊᓱᒋᐊᖅᑐᖅᓯᒪᔪᑦ ᓯᕗᓪᓕᖅᐹᒥ 
ᐊᔫᓚᐅᖅᑎᓪᓗᒍ ᐱᖓᓱᐊᖅᑎᓕᓚᐅᕐᖓᑦ. ᒥᔅᑕ ᐲᑯᑦᑕᐅᖅ ᐊᔪᓐᖏᑐᒻᒪᕆᐅᓚᐅᕐᒥᔪᖅ ᐊᔪᖅᑕᖅᑐᓂ.  
 
30 ᓴᑲᖏᓐᓂᖅᑲᐃ ᐱᑦᑎᐊᕕᐅᑎᖃᑦᑕᓚᐅᕋᓗᐊᖅᑐᖓ ᐱᓕᕆᐊᓕᕋᑖᖅᑐᖓ ᑭᓯᐊᓂ ᖁᕕᐊᖃᑦᑕᓚᐅᖅᑐᖓ 
ᐊᓯᔾᔨᕆᐊᖃᓕᕋᐃᒐᑦᑕ. ᐅᖃᖅᑏ, ᒪᓕᒐᓕᐅᖅᑎᐅᔪᑦ ᐊᔪᓐᖏᑐᒻᒪᕆᐅᓚᐅᖅᑎᓪᓗᒋᑦ ᐊᒻᒪᓗ 
ᑕᐃᒪᐃᓪᓗᐊᓕᓚᐅᖅᑐᖓ ᑕᐃᓐᓇ ᑭᖑᓪᓕᖅᐹᒥ. 
 
ᐊᔅᓱᕈᑦᑎᐊᓚᐅᕋᓗᐊᖅᑐᑦ ᑖᒃᑯᐊ ᒪᓕᒐᓕᐅᖅᑏᑦ ᐊᒻᒪᓗ ᐅᖃᖅᑏ, ᖁᕕᐊᓇᑦᑎᐊᓚᐅᖅᑐᓂ ᐊᒻᒪᓗ ᑖᒃᑯᐊ 
ᒪᓕᒐᓕᐅᖅᑎᓕᒫᑦ ᖁᔭᓕᖃᑎᒋᔪᒪᔭᒃᑲ ᖃᑦᑎᕆᔨᐅᔪᓂᑦ  

ᐱᓐᖑᐊᕈᓐᓇᖅᓯᓐᓇᓚᐅᕋᑦᑕ ᐊᒻᒪᓗ ᐃᖃᐃᓕᓴᖅᑐᑕ ᐊᕐᕌᒎᓛᖅᑐᒧᓪᓗ ᕿᓚᓈᕆᕗᒍᑦ, ᑕᐃᒫᔅᓴᐃᓐᓇᖅ. 
ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᑐᑐ. ᒪᓕᒐᓕᐅᖅᑏᑦ ᐅᖃᐅᓯᔅᓴᖏᑦ. ᖁᕐᓗᖅᑑᕐᒧᑦ ᒪᓕᒐᓕᐅᖅᑎ, ᒥᔅᑕ ᐃᔾᔭᕈᑕᐃᓚᒃ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 093 - 2(4): ᖁᕐᓗᖅᑑᕐᒥᑦ ᑐᑦᑐᓕᐊᕐᓂᐅᓚᐅᕋᑖᓚᐅᖅᑐ (ᐃᕝᔭᕈᑕᐃᓚᒃ) 
 
ᐃᕝᔭᕈᑕᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᓪᓛᒃᑯᑦ.  
 
ᐅᖃᖅᑏ, ᐅᓪᓗᒥ ᓂᑯᕕᑉᐳᖓ ᑐᓴᖅᑎᑦᑎᔪᒪᓪᓗᖓ ᒪᓕᒐᓕᐅᖅᑎᓂᑦ ᖁᕐᓗᖅᑑᕐᒥᑦ 
ᑐᑦᑐᓕᐊᕐᓂᐅᓚᐅᕋᑖᓚᐅᖅᑐᒥ. ᐅᖃᖅᑏ, ᑕᒫᓂ ᐊᕐᕌᒎᔪᒥ ᐊᖑᓇᓱᑦᑎᐅᔪᑦ ᐃᖏᕐᕋᓚᐅᕐᒪᑕ 185 ᑭᓛᒥᑐᓂᒃ 
ᑲᓇᓐᓇᖓᓂᑦ ᖁᕐᓗᖅᑑᑉ ᑐᑦᑐᓯᐅᖅᑐᑎᒃ ᐊᒻᒪᓗ 57-ᒦᑦᑐᓂᖅᑲᐃ ᑐᑦᑐᓚᐅᖅᑐᑦ.  
 
ᐅᖃᖅᑏ, ᐃᓐᓇᐅᔪᑦ ᐅᕕᒃᑲᐅᔪᓪᓗ ᑮᓇᐅᔭᖅᑖᓚᐅᕐᒪᑕ ᓯᕗᓂᔅᓴᖃᑦᑎᐊᖅᑐᓕᕆᓂᕐᒧᑦ ᓱᕋᐃᔭᐃᓂᕐᒧᑦ ᐊᒻᒪᓗ 
ᑐᓂᓯᐅᖅᑲᐃᓪᓗᑎᒃ ᐃᓐᓇᐅᔪᓄᑦ ᐊᒻᒪᓗ ᐊᐃᑉᐸᖃᓐᖏᑦᑐᓄᑦ ᕿᑐᕐᖓᖃᑦᑐᓄᑦ, ᐃᒻᒥᓂᒃ ᐊᖑᓇᓱᒍᓐᓇᖏᑦᑐᓄᑦ. 
 
ᑕᐃᒃᑯᐊ ᐅᖃᖅᑏ, ᒥᔅᓴᐅᓴᑦᑐᒍᑦ ᐊᑭᖃᕋᔭᓐᖑᐊᖅᑐᑦ $73,000 ᑕᕝᕗᖓ ᓄᓇᓕᒻᒧᑦ ᖁᕐᓗᖅᑑᕐᒥᐅᑕᐅᔪᑦ 
ᐊᔅᓱᐊᓗᒃ ᖁᔭᓕᓚᐅᖅᑐᐃᑦ ᐃᑲᔪᖅᑕᐅᓂᕐᒥᓂᒃ ᕼᐋᒻᒪᓚᒃᑯᓐᓂᑦ ᖁᕐᓗᖅᑑᕐᒥ ᐊᒻᒪᓗ ᐆᒪᔪᕐᓂᐊᖅᑎᒃᑯᑦ 
ᑲᑎᒪᔨᖏᓐᓂᑦ ᒐᕙᒪᒃᑯᓂᓪᓗ ᑕᒪᓐᓇ ᐊᔪᕐᓇᖏᑦᑎᑕᐅᓚᐅᕐᖓᑦ.  
 
ᐅᖃᖅᑏ, ᐊᑎᖏᓐᓂᑦ 8-ᖑᔪᓂᑦ ᑐᑦᑐᓕᐊᓚᐅᖅᑐᓂᒃ ᓵᓕ ᑭᓕᓐᑭᓐᕘᒡ, ᐋᓐᑐᕉ ᐊᑖᑕᕼᐋᑦ, ᔪᐊᔾ ᕼᐋᓚ, ᑎᐅᕆ 
ᑭᓂᓐᑭᓐᕘᒡ, ᐲᑕ ᐊᖅᑳᓇ, ᐊᐃᓴᒃ ᑭᓂᓐᑭᓐᕘᒡ, ᔭᓇᓴᓐ ᓇᑦᑕᓈᑦᑎᐊᖅ ᐊᒻᒪᓗ ᕌᓄᑦ ᐃᖅᑯᖅ. ᖁᔭᓐᓇᒦᒃ, 
ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐃᕝᔭᕈᑕᐃᓚᒃ. ᒪᓕᒐᓕᐅᖅᑏᑦ ᐅᖃᐅᓯᔅᓴᖏᑦ. ᐊᑯᓪᓕᕐᒧᑦ ᒪᓕᒐᓕᐅᖅᑎ, ᒥᔅᑕ 
ᒪᑉᓴᓛᒃ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 094 - 2(4): ᑲᑎᒪᓂᐅᓛᖅᑐᖅ ᐃᐳᕈ 20 (ᒪᑉᓴᓚᒃ) 
 
ᒪᑉᓴᓚᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᐃᐳᕈ 20-ᖑᓕᖅᐸᑦ ᑖᒃᑯᐊ ᑭᒡᒐᖅᑐᖅᑕᒃᑲ ᑲᑎᒪᓂᖃᕈᒫᕐᒪᑕ 
ᑰᒑᕐᔪᒻᒥᐅᓪᓗ ᓇᐅᔮᓅᕈᒫᖅᑐᑎᒃ ᐊᔾᔨᒌᓐᖏᑦᑐᓂᒃ ᑎᒥᐅᔪᓂᒃ ᑭᒡᒐᖅᑐᐃᓗᑎᒃ. ᑕᐃᑲᓂ ᑕᐃᑯᖓ ᐊᐃᐳᕈ 20-ᒧᑦ 
ᐸᕐᓇᒃᓯᒪᒻᒪᑕ. ᑖᒃᑯᐊ ᒥᓂᔅᑕᐃᑦ ᑕᐃᑯᖓ ᑐᓐᖓᓱᑦᑎᑦᑎᐊᖅᐸᒃᑲ ᑕᐃᑯᓐᖓᐅᔪᓐᓇᖁᓪᓗᒋᑦ. 
 
ᑕᒪᓐᓇ ᐃᒃᐱᒋᔭᐅᓪᓚᕆᓐᓂᐊ ᑕᐃᑯᓐᖓᕈᓐᓇᕈᔅᓯ ᐃᑉᐱᒋᔭᐅᓪᓚᑦᑖᒻᒪᕆᓐᓂᐊᖅ. ᑕᒪᒃᑭᕈᓐᓇᕈᔅᓯ 
ᖁᕕᐊᓇᓪᓚᕆᒐᔭᖅᑑᒐᓗᐊᖅ ᑭᓯᐊᓂ ᓇᓗᓇᓐᖏᓚᖅ ᐊᓯᖏᓐᓂᑦ ᐱᓕᕆᐊᒃᓴᖃᕐᓂᐊᖅᑐᒃᓴᐅᒻᒪᑕ. 
ᑕᒪᒃᑭᕈᓐᓇᕈᑉᓯ ᖁᕕᐊᓇᓪᓚᑦᑖᕋᔭᖅᑐᖅ ᐊᐃᐳᕈ 20-ᒥ ᑕᐃᑯᖓ ᑐᓐᖓᓱᑦᑎᒻᒪᕆᑦᑕᒃᑲ ᑕᒪᕐᒥᒃ ᒥᓂᔅᑕᐃᑦ 
ᑕᐃᑲᓃᑦᑐᓐᓇᖁᓪᓗᒋᑦ. ᐊᒻᒪᑦᑕᐅᖅ ᐊᖃᒍ ᐊᐅᓪᓚᕐᓂᐊᖅᑰᕋᒪ ᑖᒃᑯᐊ ᑕᒪᕐᒥᒃ ᒪᓕᒐᓕᐅᖅᑎᐅᖃᑎᒃᑲ 
ᓄᖅᑲᖔᕐᕕᖃᑦᓯᐊᕐᓂᐊᖅᐳᑦ. ᖁᔭᓐᓇᒦᒃ, ᐅᖃᖅᑎᑦᓯᔨ. 

ᐅᖃᖅᑎ: ᖁᔭᓐᓇᒦᒃ, ᒥᔅᑕ ᒪᑉᓴᓚᒃ. ᒪᓕᒐᓕᐅᖅᑎᑦ ᐅᖃᐅᓯᒃᓴᖏᑦ. ᐅᖅᑯᕐᒥᐅᓄᑦ ᒪᓕᒐᓕᐅᖅᑎ, ᐋᕆᐊᖅ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 095 - 2(4): ᒐᕙᒪᑐᖃᒃᑯᑦ ᑮᓇᐅᔭᐃᑦ ᐊᑐᖅᑐᒃᓴᖏᑦ (ᐋᕆᐊᒃ) 
 
ᐋᕆᐊᒃ: ᖁᔭᓐᓇᒦᒃ, ᐅᖃᖅᑎᑦᓯᔨ. ᑕᐃᒪ, ᑕᐃᑦᓱᒪᓂ ᐅᐊᑦᓯᐊᕈᑲᓪᓚᐅᓕᖅᑐᖅ, Kelowna Accord 
ᐊᖏᖅᑕᐅᓚᐅᖅᓯᒪᒐᓗᐊᕐᒪᑦ ᒐᕙᒪᓂᑦ ᐃᓄᓐᓂᓪᓗ. ᑖᓐᓇ ᐃᓇᖏᓐᓂᐊᖅᑕᖏᑦ ᓄᓇᖃᖅᑳᖅᑐᒥᓂᕐᓂᒃ $5.1 
ᐱᓕᐊᓐᓂᒃ ᒥᒃᓯᓕᒃ ᑕᒫᓂ. ᑭᓯᐊᓂ ᓄᑖᓂᒃ ᒐᕙᒪᑖᕋᑦᑕ, Conservative-ᑯᓐᓂᒃ, ᑕᐃᓇ ᖁᔭᓈᖅᑕᓚᐅᖅᓯᒪᖕᒪᑦ 
ᐊᒻᒪᑦᑕᐅᖅ ᒫᓐᓇᕋᑖᖑᔪᔪᖅ. 
 
ᑭᖑᓂᖓᓂ ᑕᐃᓐᓇ ᐳᕋᐃᒥᓇᔅᑑᔪᔪᖅ, ᐹᓪ ᒫᑎᓐ, ᑕᒪᑐᒥᖓ ᑲᔪᓯᑎᑦᓯᓇᓱᐃᓐᓇᖅᓯᒪᓚᐅᕐᒪᑦ ᐊᒻᒪᓗᑦᑕᐅᖅ 
Private Members’ Bill-ᖑᑎᑦᑐᓂᐅᒃ ᑲᔪᓯᑎᓚᐅᕐᒪᒍ ᑕᑲᓇᓂ ᒪᓕᒐᓕᐅᕐᕕᒡᔪᐊᖏᑕ, ᐋᑐᕙᒥ. ᑕᐃᒃᑯᐊ 
ᐊᒥᓲᓂᖅᓴᐃᑦ ᑖᑦᓱᒥᖓ ᐊᖏᕋᓗᐊᖅᑎᓪᓗᒋᑦ, ᑭᓯᐊᓂ Conservative-ᑯᑦ ᑖᑦᓱᒥᖓ ᐃᓕᓴᖅᓯᔪᒪᓚᐅᖏᒻᒪᑕ 
ᑕᒪᒃᑯᓂᖓ ᓄᓇᖃᖅᑳᖅᑐᒥᓂᕐᓂᒃ. ᑖᓐᓇ ᐃᑲᔪᕕᒡᔪᐊᕋᔭᖅᑎᓪᓗᒍ ᐃᒡᓗᓄᑦ, ᐃᓕᓐᓂᐊᓐᓂᕐᓄᑦ, 
ᐋᓐᓂᐊᖃᕐᓇᖏᑦᑐᓕᕆᓂᕐᒧᓪᓗ.  
 
ᑕᐃᒪ ᑎᓕᐅᕈᒪᕋᓗᐊᖅᐸᑦᓯ ᑖᒃᑯᐊ ᐃᑲᔪᖅᓯᖅᑕᐅᒃᑲᓐᓂᖁᓪᓗᒍ ᑖᓐᓇ, ᑕᒪᐅᖓᓗ ᐊᑐᓕᕈᓐᓇᖁᓗᒍ 
ᓄᓇᖃᖅᑳᖅᑐᒥᓂᕐᓄᑦ, ᓄᓇᕗᑦ ᐊᒻᒪᓗᑦᑕᐅᖅ ᑲᓇᑕᒥᓕᒫᖅ. ᑕᒫᓂ ᓄᓇᕗᒻᒦᑦᑐᓕᒫᑦ, ᑲᑐᔾᔨᖃᑎᒌᑦ, 
ᑭᒃᑯᑐᐃᓐᓇᐃᓪᓗ ᑖᑦᓱᒥᖓ ᐃᑲᔪᖅᓯᕐᓗᑎᒃ ᓇᓗᓇᐃᔭᕈᓐᓇᖅᐸᑕ ᓄᑭᖃᖅᑲᓐᓂᕋᔭᖅᑐᕆᒐᒃᑯ. ᑖᓐᓇ ᑲᔪᓯᒃᐸᑦ 
ᐃᓅᓯᖅᐳᑦ ᑕᒫᓂ ᐋᖅᑭᐸᓪᓕᓕᕋᔭᕋᓗᐊᕐᒪᑦ. ᖁᔭᓐᓇᒦᒃ, ᐅᖃᖅᑎᑦᓯᔨ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐋᕆᐊᒃ. ᒪᓕᒐᓕᐅᖅᑎᑦ ᐅᖃᐅᓯᒃᓴᖏᑦ. ᑐᓄᓂᕐᒧᑦ ᒪᓕᒐᓕᐅᖅᑎ, ᒥᔅᑕ ᐊᕐᕚᕐᓗᒃ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 096 - 2(4): ᓄᓇᕗᑦ ᒐᕙᒪᖓᑦ ᓇᓚᐅᑦᑖᖅᑕᐅᓯᒪᔪᑦ ᐊᑐᖅᑐᒃᓴᓂᑦ 

(ᐊᕐᕚᓗᒃ) 
ᐊᕐᕚᕐᓗᒃ: ᖁᔭᓐᓇᒦᒃ, ᐅᖃᖅᑎ. ᐅᓪᓗᒥ ᓇᖏᖅᓯᔾᔪᑎᖃᖅᑐᖓ ᐅᖃᐅᓯᖃᕈᒪᓪᓗᖓ, ᐃᓛᒃ 
ᐃᓱᒫᓗᓕᖅᐸᓪᓕᐊᑐᐃᓐᓇᕋᒪ, ᒐᕙᒪᒃᑯᑦ ᐃᓄᓐᓄᑦ ᑐᕌᓗᐊᓐᖏᓂᖅᓴᓂᒃ ᐊᒻᒪᓗ ᓄᓇᓕᓐᓄᑦ 
ᐱᔪᒪᔭᐅᓐᖏᓐᓂᖅᓴᓂᒃ, ᑮᓇᐅᔭᓂᒃ ᐊᒥᓱᐊᓗᓐᓂᒃ ᐊᑐᖅᐸᓪᓕᐊᓕᕐᒪᑕ ᑕᐃᒪᓐᖓᑦ 1999ᒥ 
ᒐᕙᒪᖃᓕᓚᐅᖅᓯᒪᒐᑦᑕ.  
 
ᓲᕐᓗ ᐆᑦᑑᑎᒋᓗᒍ ᐃᑉᐸᒃᓴᖅ, ᐊᖏᕈᓐᓇᐃᓪᓕᐅᖅᑲᓚᐅᕋᑦᑕ CGS-ᑯᑦ ᑖᒃᑯᐊ ᓄᓇᓕᖕᓂ ᒐᕙᒪᖃᖅᑐᓄᑦ, 
ᓄᓇᓕᑦ ᒐᕙᒪᖏᓐᓄᑦ, ᐱᓕᕆᑯᐅᔪᑦ, ᑮᓇᐅᔭᑦ ᐊᑐᖅᑕᐅᓂᐊᖅᑐᑦ ᒐᕙᒪᒃᑯᑦ ᑎᑎᕋᕐᕕᖓᓐᓂ. ᐱᔾᔪᑎᒋᓪᓗᒍ, 
ᐅᖃᐅᔾᔪᐃᖃᑦᑕᓚᐅᖅᑕᕗᑦ ᐊᐃᒍᓐᓇᐃᓕᐅᖅᑲᓕᓚᐅᕋᑦᑕ ᖃᐅᔨᒪᒐᑦᑕ ᐊᖏᓗᐊᕐᒪᑦ ᐊᒻᒪᓗ ᐃᓄᓐᓄᑦ, 
ᓄᓇᓕᓐᓄᓪᓚᑦᑖᑯᓗᒃ ᑐᕌᖓᓂᐊᓐᖏᒻᒪᑦ. ᐃᓛᒃ, ᑕᒪᑦᑕᑦᓯᐊᖅ ᖃᐅᔨᒪᒐᓗᐊᕋᑦᑕ ᒪᓕᒐᓕᐅᖅᑎᑎᒍᑦ, ᕿᖓᐅᒻᒥ 
ᑲᑎᒪᓪᓗᑕ ᐋᖅᑭᒃᓯᓚᐅᖅᓯᒪᔪᒍᑦ ᐊᒻᒪ ᑭᖑᓂᖓᒍᑦ ᒐᕙᒪᐃᑦ ᐋᖅᑭᒃᓯᓚᐅᖅᓯᒪᔪᑦ ᐃᒪᐃᓕᖓᔪᒥᒃ ᐱᓇᓱᐊᖅᑕᕗᑦ.  
 
ᐊᒻᒪ ᒐᕙᒪᐃᑦ ᑲᑎᒪᓚᐅᖅᓯᒪᒻᒪᑕ ᒐᕙᒪᖑᕋᑖᑦᓯᐊᖅᖢᑎᒃ 1999ᒥ, Baker Lake-ᒥ, ᐅᓇ ᖃᓄᖅ ᑐᕌᖓᓗᒍ 
ᓄᓇᕗᑦ ᒐᕙᒪᑦ ᐃᖏᕐᕋᓇᓱᓐᓂᐊᕐᒪᖔ ᐃᓄᓐᓄᑦ ᑭᒡᒐᖅᑐᐃᒐᓱᓪᓗᑎᒃ. ᐊᒻᒪ ᑭᖑᓂᖓᒍᑦ ᐋᖅᑭᒃᓯᓚᐅᕐᒥᔪᑦ 
ᐃᓄᓐᓂᑦ ᑐᓴᖅᐸᓪᓕᐊᖃᑦᑕᓕᕋᒥᒃ IQ, ᐃᓄᐃᑦ ᖃᐅᔨᒪᔭᑐᖃᖏᑦ ᐊᑐᕈᒪᓪᓗᒍ. ᐊᒻᒪ ᑖᓐᓇ 
ᐅᖃᐅᓯᕆᔭᐅᖃᑦᑕᓚᐅᕐᒥᔪᖅ Article 24, ᓄᓇᒥᒃ ᓇᒻᒥᓂᖃᕋᓱᐊᓐᓂᕐᒧᑦ ᐊᑐᕆᐊᖃᖅᑐᖅ.  
 
ᑕᒪᒃᑯᐊᖑᒻᒪᑕ ᐊᒻᒪᓗ ᐃᑉᐸᒃᓴᖅ ᑐᓴᖅᑎᑕᐅᑦᓯᐊᓚᐅᕐᒥᔪᒍᑦ ᑖᒃᑯᓂᖓ CGS-ᑯᓐᓂ ᐅᖃᐅᓯᖃᖅᑎᓪᓗᒋᑦ, 
ᒪᓕᒐᓕᐅᖅᑎ ᐊᕐᕕᐊᓄᑦ ᐅᖃᐅᓯᖃᖅᑎᓪᓗᒍ, ᑕᐃᒪᓐᖓᒡᒎᖅ ᐱᕈᖅᓴᓂᑦᑎᓐᓂᑦ ᐅᖃᐅᔾᔭᐅᕙᒪᐅᖅᐳᒍᑦ 
ᒥᓂᑦᓯᖃᑦᑕᖁᔭᐅᓐᖏᒃᖢᑕ ᐃᓅᖃᑎᑦᑎᓐᓂᒃ. ᑕᒪᓐᓇ ᐃᓕᖅᑯᓯᑐᖃᐅᒻᒪᑦ ᐊᒻᒪᓗ ᐃᓄᓐᓄᑦ 
ᐃᓕᖅᑯᓯᑐᖃᐅᓪᓗᓂ. ᑕᐃᒪ, ᑖᒃᑯᐊ ᓈᓚᔾᔫᒻᒥᖁᒐᓗᐊᖅᐸᒃᑲ ᒐᕙᒪᒃᑯᑦ, ᕼᐋᒻᓚᒃᑯᓐᓂᑦ ᑐᓴᕋᓱᖃᑦᑕᕐᓗᑎᒃ, 
Housing Association-ᑯᓐᓂᑦ, ᐆᒪᔪᓐᓂᐊᖅᑎᒃᑯᓐᓂᑦ, HTO-ᑯᓐᓂ ᐊᓯᖏᓐᓂᓪᓗ ᓄᓇᓕᓐᓃᑦᑐᓂᑦ , ᑭᓱᓂᑦ 
ᓯᕗᓪᓕᐅᖁᔨᕕᓯ ᑕᕝᕙᓂ ᓄᓇᔅᓯᓐᓂ ᐱᕙᓪᓕᐊᔭᕆᐊᖃᕐᓂᐊᖅᑐᓂᒃ. ᖁᔭᓐᓇᒦᒃ, ᐅᖃᖅᑎ. 



ᐊᐃᑉᐱᖅ, ᒫᑦᓯ 27, 2007 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   

>>ᐸᑦᑕᑐᖅᑐᑦ 
 

ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᒪᓕᒐᓕᐅᖅᑎᑦ ᐅᖃᐅᓯᒃᓴᖏᑦ. ᖃᒪᓂᑦᑐᐊᕐᒧᑦ ᒪᓕᒐᓕᐅᖅᑎ, ᒥᔅᑕ 
ᓯᒪᐃᓚᒃ. 
 

ᒪᓕᒐᓕᐅᖅᑎᐅᑉ ᐅᖃᐅᓯᖓ 097 - 2(4): “Tiger” - ᐸᓖᓯᒃᑯᑦ ᕿᒻᒥᖓᓂᑦ ᐊᑦᑏᓇᓱᓐᓂᖅ (ᓯᒪᐃᓚᒃ) 
 

ᐊᖓᔪᖅᑳ ᑕᐃᕕᑦ ᓯᒪᐃᓚᒃ: ᒪ’ᓇ, ᐅᖃᖅᑎᑦᓯᔨ, ᐅᑉᓛᒃᑯᑦ ᖃᒪᓂᑦᑐᐊᕐᒥ ᐃᓚᑦᓴᔭᒃᑲ. ᐅᖃᖅᑎᑦᑎᔨ 
ᖁᕕᐊᓇᖅᑐᒧᑦ ᓄᑕᑉᖃᑦ ᓄᓇᓕᖕᓂ ᐃᓕᓐᓂᐊᒻᑐᑦ ᖃᓄᑐᐃᓐᓇᖅ ᐱᕚᓪᓕᖁᑎᖃᕌᖓᑕ ᐱᓂᒐᖃᕌᖓᑕᓗ. 
ᑐᓴᖅᑎᑕᐅᓕᓚᐅᕆᕗᒍᑦ ᐳᑭᖅᑕᓖᑦ ᑲᓇᑕᒥ ᕿᒻᒥᖏᑦ ᕿᒻᒥᓗᐊᖏᑦ ᐊᑎᖃᐅᓗᒃᑖᓕᕐᒥᖕᒪᑕᒎᖅ. ᑖᒃᑯᐊ 
ᐳᑭᑦᑕᓖᑦ ᓄᑕᑉᖃᓂᒃ ᐃᓕᒻᓂᐊᖅᑎᓂᒃ ᓇᓂᑐᐃᓐᓇᖅ ᑲᓇᑕᓗᑦᑖᒥ ᐱᒡᒎᑎᑦᓯᓚᐅᖅᓯᒪᓐᓂᕐᒪᑕ ᖃᓄᖅ 
ᐊᑎᖃᕋᔭᕐᒪᖔᑕ ᑖᑉᑯᐊ ᕿᒻᒥᓛᕈᔪᑯᓗᐃᑦ. ᖃᒪᓂᑦᑐᐊᕐᒥᐅᑕᕐᒥᒃ ᓵᓚᒃᓴᖅᑐᖃᖃᑕᐅᓕᕐᓂᕐᒪᑦ ᑖᒻᓇ 8-ᓂᒃ 
ᐊᕐᕋᒍᒋᖃᖅᑐᖅ ᓯᑎᐊᐸᓂ ᐅᑕ’ᓈᖅ, ᐊᑎᕐᒥᒃ ᑐᓂᓯᓚᐅᕐᓂᕐᒪᑦ tiger-ᒥᒃ ᐊᑎᖃᖁᔨᑉᓗᓂᒍᖅ, ᑖᒻᓇ 
ᓵᓚᒃᓴᖃᑕᐅᓐᓂᖅᖢᓂᓗ ᕿᒻᒥᓛᑉ ᐃᓚᖓ tiger-ᒥᒃ ᐊᑎᖃᓕᕐᒪᑦ, ᑕᑉᓱᒪ ᓯᑕᕙᓂ ᐅᑕ’ᓈᖅ ᐊᑦᓯᖅᑕᖓ 
ᖃᒪᓂᑦᑐᐊᕐᒥᐅᑕᐅᑉ. ᒪ’ᓇ, ᐅᖃᖅᑎᑦᓯᔨ. 
 

>>ᐸᑦᑕᑐᖅᑐᑦ 
 

ᐅᖃᖅᑎ: ᖁᔭᓐᓇᒦᒃ, ᒥᔅᑕ ᓯᒪᐃᓚᒃ. ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᓇᑦᑎᓕᖕᒧᑦ ᒪᓕᒐᓕᐅᖅᑎ, ᒥᔅ ᐊᒡᓘᒃᑲᖅ. 
 

ᒪᓕᒐᓕᐅᖅᑎᐅᑉ ᐅᖃᐅᓯᖓ 098 - 2(4): ᑕᕝᕙᐅᕗᑏᖅᑕᖏᑦ ᑭᒡᒐᖅᑐᖅᑕᖏᑦ (ᐊᒡᓘᒃᑲᖅ) 
 

ᐊᖓᔪᖅᑳ ᓕᐅᓇ ᐊᒡᓘᒃᑲᖅ: ᖁᔭᓐᓇᒦᒃ, ᐅᖃᖅᑎᔅᓯᔨ. ᐅᑉᓗᒥ ᐃᓄᒃᑎᑐᑦ ᑕᐅᑐᒐᐅᒐᑉᑕ ᑐᕼᐊᒐᐅᒐᑉᑕ 
ᖁᔭᓐᓇᒦᕐᓗᐊᖅᐸᑉᑭᑦᑕᐅᖅ ᓇᑦᑎᓕᖕᒥᐅᑎᑐᑦ ᐅᖃᕈᓐᓇᕐᓂᐊᕋᒪ ᐅᑉᓗᒥ ᑭᒡᒐᖅᑐᖅᑕᒃᑲ ᑕᐃᑉᑯᐊ ᑕᓗᕐᔪᐊᕐᒥᐅᑦ, 
ᐅᖅᓱᖅᑑᕐᒥᐅᑦ ᐅᑉᓗᒥ ᕼᐊᓘᕐᓗᐊᖅᐸᑉᕼᐃ ᐊᖏᕐᕋᖅᕼᐃᓕᑦᑎᐊᕋᒪᑉᑕᐅᖅ ᑕᑯᔪᒫᕆᑉᓗᒋᑦᑕᐅᖅ 
ᑲᑎᒪᓂᐊᓂᑐᐊᕈᑉᑕ.  
 

ᐊᖃᒍ ᐃᓄᐃᓐᓇᖅᑑᓐᓇᐅᓂᐊᕐᒪᑦ, ᐅᑉᓗᒥ ᐃᓄᒃᑎᑑᖅᓯᒪᑎᓪᓗᒋᑦ ᑕᒪᕐᒥᒃ ᑭᒡᒐᖅᑐᖅᑕᒃᑲ ᑐᖁᑕᐅᕝᕕᐊᓂᒃ 
ᒪᑭᕝᕕᐊᓂᒡᓗ ᐅᑉᓗᖃᑦᑎᐊᖁᕙᒃᑲ, ᑖᒃᑯᐊᓗ ᒪᓕᒐᓕᐅᖅᑎᐅᖃᑎᒃᑲ ᑕᒫᓂᑦᑐᑦ ᐊᖃᒍ ᐊᖏᕐᕋᐅᓂᐊᖂᕋᑉᓯ 
ᑕᑉᓕᒻᒥᐅᒻᒥᐅᓂᓘᓐᓃᑦ ᐊᖏᕐᕋᐅᒥᑦᑎᐊᕐᓂᐊᖁᓯᓗ ᑐᖁᑕᐅᕕᐊᓂᓗ ᒪᑭᕝᕕᐊᓂᓗ ᖁᕕᐊᓱᑦᑎᐊᕐᓂᐊᖅᐳᓯ 
ᐃᓚᓯᓗ ᐊᖏᕐᕋᐅᒪᓕᕈᑦᓯ ᐊᖏᕐᕋᐅᒪᑦᑎᐊᕐᓂᐊᖅᐳᓯ.  
 

ᑕᐃᓐᓇᑦᑕᐅᖅ ᐃᑉᐸᒃᕼᐊᖅ ᐊᓈᓇᒪᐃᓛᒃ ᑕᐃᖕᓇ ᖃᐅᔨᒪᔭᐅᔪᖅ ᐋᓐᓂᐊᕆᐊᖅᑐᓕᕆᔭᐅᓂᖅ 
ᐅᖃᐅᕼᐃᕆᔭᐅᖕᒪᑦ ᑖᒻᓇ ᖁᕕᐊᕼᐅᒋᑉᓯᐊᖅᖢᒍ ᐅᑉᓗᒥᓗ ᑐᕼᐊᒃᐸᑦ ᕼᐊᓘᕐᓗᐊᖅᐸᑉᑭᑦ ᓇᒡᓕᒋᕙᒋᑦᑕᐅᖅ 
ᑕᐃᖕᓇᑦᑕᐅᖅ ᐊᐃᑉᐸᑦ ᑎᒍᐊᖅᕼᐃᕋ ᑕᓗᕐᔪᐊᒦᑦᑐᖅ ᐅᖅᓱᖅᑑᒦᑦᑐᖅ ᐃᓚᐃᓛᒃ ᖃᐅᔨᒪᔭᐅᑦᑎᐊᖅᑐᖅ 
ᕼᐊᓘᕐᓗᐊᖅᐸᕋᑉᑕᐅᖅ. ᐃᑲᔪᖅᑐᐃᓐᓇᕐᒫᖓᓗ ᖁᔭᓐᓇᒦᕐᓗᐊᖅᐸᑉᑲ. ᖁᔭᓐᓇᒦᒃ. 
 

ᐅᖃᖅᑎ: ᖁᔭᓐᓇᒦᒃ, ᒥᔅ ᐊᒡᓘᒃᑲᖅ. ᓴᓂᑭᓗᐊᒧᑦ ᒪᓕᒐᓕᐅᖅᑎ, ᒥᔅᑕ ᑲᑦᑐᒃ. 
 

ᒪᓕᒐᓕᐅᖅᑎᐅᑉ ᐅᖃᐅᓯᖓ 099 - 2(4): ᓄᓇᕗᑦ ᒐᕙᒪᒃᑯᖏᑦ ᑮᓇᐅᔭᑦ ᐊᑐᖅᑐᒃᓴᖏᑦ (ᑲᑦᑐᒃ) 
 

ᑲᑦᑐᒃ: ᓇᑯᕐᒦᒃ, ᐅᖃᖅᑎᑦᑎᔨ. ᑖᓐᓇ ᐅᖄᕋᑖᖅᑐᖅ ᐃᓄᒃᑎᑑᕐᒪᑕᒎᖅ, ᓴᓂᑭᓗᐊᕐᒥᐅᑎᑐᑦ ᐅᖄᑲᐃᓐᓇᓂᐊᕐᒥᒐᒪ.  
 

ᐃᓛᒃ ᐅᖃᖅᑎᔅᓯᔨ ᐃᓛᒃ ᑖᓐᓇ ᐃᓱᒫᓗᓇᖅᑐᖅ ᑕᑉᕙᓂ ᐃᓪᓗᒥ ᑖᒃᑯᐊ ᑮᓇᐅᔭᖅᑐᕈᑎᔅᓴᐃᑦ 
ᐅᖄᔭᐅᖃᑦᑕᑎᓪᓗᒋᑦ ᑖᓐᓇ ᑐᓴᕐᓂᖏᑦᑐᖅ ᐅᕙᓐᓄᑦ ᐊᓚᒃᑲᓚᐅᕐᒪᑦ. ᑖᒃᑯᐊ, ᒥᓂᔅᑕᕆᔭᐅᔪᖅ 
ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ ᐅᖃᓚᐅᕐᒪᑦ ᑕᒪᓐᓇᒎᖅ ᕿᒥᕐᕈᓇᒃᑕᐅᒻᒪᑦ ᓱᒧᑦ ᓴᓂᑭᓗᐊᕐᒥᐅᑦ 
ᐊᑐᕚᓕᐊᑲᑦᑕᖏᒻᒪᒑᑕ ᐋᓐᓂᐊᕕᓕᐊᖅᑐᐃᑦ ᑖᓐᓇ ᐅᕙᓐᓂᒃ ᐊᒃᑐᐃᓂᖃᕐᔪᐊᓚᐅᕐᒪᑦ ᐊᒻᒪ ᕼᐊᒪᓚᒃᑯᓐᓂᑦ 
ᑲᑎᒪᖃᑎᖃᓚᐅᕐᒥᒐᒪ ᑕᓚᕘᒃᑯᑦ ᐊᒻᒪᓗ ᐃᓄᓐᓂᒃ. 
 

ᐃᓛᒃ ᑖᓐᓇ ᑐᑭᑖᖏᒃᑲᓗᐊᖅᑎᓪᓗᒍ ᑖᓐᓇ ᐃᑲᔪᖅᑐᕐᓗᐊᖏᓐᓇᒃᑯ ᐅᖃᖅᑎᔅᓯᔨ ᑕᕝᕙᓂ ᒪᓕᒐᓕᐅᖅᑎᑦ 
ᐅᖃᐅᓯᒃᓴᖏᓐᓂᑦ ᐅᑯᐊ ᑕᐃᒪᐃᒻᒪᑦ ᑖᓐᓇ ᑐᓴᕐᓂᓗᐊᓚᐅᖏᒻᒪᑦ ᑖᒃᑯᐊ ᓴᓂᑭᓗᐊᕐᒥᐅᑦ ᑕᐅᕗᖓ ᐃᓱᒫᓗᒻᒪᑕ 
ᐊᑐᕚᒧᑦ ᐊᐅᓪᓚᖃᑦᑕᓕᕈᑎᒃ ᒪᓐᓇ ᐱᔾᔪᑎᒋᑦᓱᒍ ᐃᒻᒪᖄ, ᑕᑲᓄᖓ ᒪᓐᑐᕆᐊᒃᑯᑦ ᐊᓂᕐᕋᒋᐊᕐᓂᐊᕈᑎᒃ ᐃᓚ 
ᓯᓚᖓ ᐱᐅᔅᓴᐃᓐᓇᖃᔭᖏᒻᒪᑦ. ᐊᒻᒪᓗ ᓇᓃᕝᕕᔅᓴᖃᕋᔭᕋᑎᒃ ᑖᒫᓂ ᓴᓂᑭᓗᐊᕐᒧᑦ ᑎᑭᖐᓐᓇᕐᓗᑎᒃ 
ᓯᓂᒃᑕᕆᐊᖃᕐᓂᕈᑎᒃ ᓇᓂᑐᐃᓐᓇᖅ ᖃᐅᔨᒪᒐᒪ ᑕᐃᒪᖓᑦ ᑕᑲᓅᓇ ᒪᓐᑐᕆᐊᒃᑯᕋᒪ ᑕᑲᐅᖓ ᐃᖃᓗᓕᐊᕆᐊᑕᒫᑦ 
ᐊᒻᒪᓗ ᓴᓂᑭᓗᐊᓕᐊᕆᐊᑕᒫᑦ ᑕᐃᒃᑯᐊ ᐃᓄᒻᒪᕇᑦ ᐃᓄᑐᖃᐃᑦ ᐊᖅᓱᕈᕋᔭᕐᒪᑕ ᑖᓐᓇ ᐱᔾᔪᑎᒋᑦᓱᒍ ᑖᒃᑯᐊ 
ᓴᓂᑭᓗᐊᕐᒥᐅᑦ ᑖᔅᓱᒥᖓ ᐅᖃᐅᓯᕐᒥᒃ ᓈᒻᒪᔅᓴᖏᔅᓯᐊᕐᒪᑕ ᑖᒃᑯᐊ ᑕᐅᕗᖓ ᐅᐃᓂᐸᐃᒃᒧᑦ ᑲᔪᓯᒍᒪᒻᒪᑕ 
ᐊᑐᕈᒪᒻᒪᑕ ᐅᒥᖓ ᐱᔾᔪᑎᖃᖅᓱᑎᒃ ᐊᓂᕐᕋᕆᐊᖃᓕᕋᒥᒃ ᑐᕋᐃᓐᓇᐸᑦᑐᑦ ᓇᓂᑐᐃᓐᓇᖅ ᓯᓂᒋᐊᖃᖅᐸᖏᑦᑐᑦ 
ᑖᓐᓇ ᒥᓂᔅᑕᖃᐃ ᐃᓱᒪᖃᑦᓯᐊᖁᓂᐊᖅᐸᕋ ᑖᓐᓇ ᐅᖄᓂᐊᕈᓂᐅᒃ ᓴᓂᑭᓗᐊᕐᒥᐅᑦ ᑖᓐᓇ ᓈᒻᒪᒋᖏᑕᖓ. 
 



ᐊᐃᑉᐱᖅ, ᒫᑦᓯ 27, 2007 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   

ᑕᐃᒪᐃᒻᒪᑦ ᑲᑎᒪᐅᑎᒃᓴᑦᑎᓐᓅᕈᑦᑕ ᑖᑉᕗᖓ 10 - ᐊᑎᓕᐅᖅᓯᒪᔪᓄᑦ ᐊᓚᒃᑲᐃᓂᐊᕋᒪ, ᐅᖃᖅᑎᔅᓯᔨ. ᓇᑯᕐᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑲᑦᑐᒃ. ᑲᖏᖅᖠᓂᐅᑉ ᐅᐊᓐᓇᖓᓄᑦ ᒪᓕᒐᓕᐅᖅᑎ, ᒥᔅᑕ ᑰᓕ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 100 - 2(4): ᐃᖅᓯᓇᖅᑐᑦ ᐹᓯᔭᑦᑐᑦ ᕿᒥᑦ ᐊᑎᓕᑦ ᐱᑦᐴᓪ ᓄᓇᕘᒥᑦ  (ᑰᓕ) 
 
ᑰᓕ: ᖁᔭᓐᓇᒦᒃ, ᐅᖃᖅᑏ. ᓇᐃᑦᑐᕈᓘᒐᓗᐊᒥᒃ ᐅᖃᕈᒪᓪᓗᖓ ᑕᕝᕗᖓ ᓂᑯᕕᔾᔪᑎᒋᔭᕋ. ᐃᓐᓇᓪᓚᕆᒻᒧᑦ 
ᐅᖃᐅᑎᔭᐅᓚᐅᕐᕋᒪ ᑕᐃᒃᑯᐊ ᐱᕕᒃᓴᖃᕈᓐᓇᖃᑦᑕᖏᒻᒪᑕ ᐃᓱᒫᓗᒋᔭᒥᓐᓂᒃ. ᑖᓐᓇ ᓂᓪᓕᐅᑎᒋᔪᒪᔭᕋ 
ᐱᑦᔪᑎᖃᑦᑐᖅ ᕿᒻᒥᓂᒃ. ᕿᒻᒦᒡᒎᖅ ᑕᑯᓚᐅᖅᓯᒪᖏᑕᕗᑦ ᑎᑭᖃᑦᑕᓕᕐᒪᑕ ᑕᒪᐅᖓ ᐃᓄᐃᑦ ᓄᓇᖓᓄᑦ. 
ᐃᓚᖏᓪᓗ ᒥᑭᔪᕈᓗᐃᑦ, ᐃᓚᖏᓪᓗ ᑲᑉᐱᐊᓇᖅᑐᒻᒪᕆᐊᓘᖃᑦᑕᓕᖅᖠᑎᓪᓗ ᐱᓕᕐᒪᑕ.  
 
ᑕᐃᓐᓇ ᐃᓐᓇᖅ ᐅᖃᓪᓚᒃᑲᒥ ᐃᒪᓐᓇ ᖃᐅᔨᒪᒋᑦᑎ ᓲᕐᓗ ᐃᓱᒪᒋᖃᑦᑕᕋᒃᑯᓕ, vision-ᖃᒻᒪᑦ, ᑕᐅᑐᖅᑰᖃᑦᑕᕐᒪᓐ. 
ᑕᐅᑐᖅᑰᖃᑦᑕᕐᒪᓐ, ᕿᒥᒡᒎᖅ ᐃᖅᓯᓇᖅᑐᐊᓗᐃᑦ ᐃᓚᖏᑦ ᑕᒫᓃᓕᖅᐸᑕ ᓄᑕᖅᑲᕗᑦ ᐃᓚᖏᑦ ᐃᓕᓐᓂᐊᖅᑐᑦ 
ᐱᖏᓐᓇᖃᑦᑕᓛᓕᖅᑐᑦ. ᐃᕐᖑᑕᑯᓗᖃᑦᖢᓂᓗᒎᖅ ᑕᑉᐲᑦᑐᒥᒃ. ᑕᐃᒃᑯᐊ ᕿᒻᒥᐊᓗᐃᑦ, pit bulls-ᓘᓐᓃᑦ 
ᑎᑭᑎᑕᐅᖃᑦᑕᓕᖅᐸᑕ ᐊᒻᒪ rottwieler-ᓗᕈᓗᐃᑦ ᑕᐃᒃᑯᐊ ᐱᐅᒋᔭᐅᖏᒻᒪᑕ ᐃᓄᓐᓄᒃ. 
ᐃᖅᓯᒋᔭᐅᓪᓚᕆᖃᑦᑕᕐᒪᑕ.  
 
ᒐᕙᒪᒃᑯᒡᒎᖅ ᑕᒪᒃᑯᐊ ᓲᕐᓗ ᒪᓕᒐᑎᒍᑦ ᐃᓄᐃᑦ ᓄᓇᖓᓅᖅᑎᑦᑕᐃᓕᒐᔭᕋᑦᓯᐅᒃᓚᔭᐅᓚᐅᕋᑦᑕ, ᒥᓂᔅᑕ 
ᐃᖅᑲᐃᑎᑉᐸᒌᖅᐸᕋ. ᐃᒻᒪᖄ ᑖᓐᓇ Community Government Services-ᑯᑦ ᒥᓂᔅᑕᖓ. ᑕᒪᓐᓇ 
ᐃᓱᒪᒋᔭᕆᐊᖃᓛᖅᑰᕋᑦᑎᒍ ᖃᖓᑐᐃᓐᓇᖅ ᐅᑭᐊᒃᓵᖅ, ᓯᕗᓂᑦᑎᓐᓂᓘᓐᓃᑦ ᐅᕝᕙᓘᓐᓃᑦ private members 
bill-ᑕᖃᓪᓗᓂ. ᖃᐅᔨᒪᔪᒍᑦ ᑖᓐᓇ ᐋᓐᑎᐅᕆᐆᒥ ᒪᓕᒐᖅᑕᖃᓕᐊᓂᒻᒪᓪᓕ ᑕᐃᒃᑯᐊ ban-ᑕᐅᓕᖅᖢᑎᒃ Pit Bulls-
ᕌᓗᐃᑦ ᐋᓐᑎᐅᕆᐆ ᐊᖏᓂᖅᐹᖑᒐᓗᐊᕐᒪᑦ Provinces-ᓂ ᐃᓄᖏᑦ.  
 
ᓲ, ᐊᔪᓐᓇᕐᓂᕋᖅᑕᐅᒋᐊᖃᖅᑰᖏᑦᑐᖅ ᑕᐅᑐᖅᑰᓪᓚᕆᒻᒪᑦ ᐃᓕᓐᓂᐊᖅᑎ ᐱᓱᑲᑕᑦᑎᓪᓚᕆᐅᒐᑦᑕ ᑕᒫᓂ 
ᐃᓕᓐᓂᐊᕐᕕᒻᒧᑦ. ᖃᓪᓗᓈᑦ ᓄᓇᖓᓂᓕ bus-ᑯᑦ ᐊᔾᔭᖅᑕᐅᑦᑎᐊᖅᖢᑎᓪᓗ ᓄᓇᓯᐅᑎᒃᑰᓲᖑᒻᒪᑕ. 
ᑲᑉᐱᐊᓱᓪᓚᕆᒻᒪᑦ, ᓯᕘᕋᓪᓚᕆᒻᒪᑦ ᑕᐃᓐᓇ ᑐᓵᔪᒃᓴᐅᒻᒪᓪᓗ ᖁᔭᓐᓇᒦᖅᖢᒍ. ᑖᓐᓇ ᓴᖅᑭᓂᐊᕐᓂᕋᓚᐅᕐᕋᒃᑯ. 
ᐊᐱᕆᒃᑲᓐᓂᕈᒪᓂᐊᖅᑐᖓ ᖃᖓᑐᐃᓐᓇᖅ ᓂᕆᐅᒃᖢᖓᓗ ᐅᑭᐊᒃᓵᖅ ᐃᒻᒪᖃ ᒪᓕᒐᖅᑕᖃᑐᐃᓐᓇᕆᐊᖃᕈᒫᖅᑐᖅ 
ᐃᓄᖁᑎᕗᑦ, ᐃᓐᓇᖁᑎᕗᑦ ᐱᖏᒐᖁᖏᓇᑦᑎᒍ ᓱᕈᓯᑯᓗᒃᑎᓐᓂᒃ ᑕᒫᓂ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑰᓕ. ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᐊᒥᑦᑐᕐᒧᑦ ᒪᓕᒐᓕᐅᖅᑎ, ᒥᓂᔅᑕ ᑕᐹᖅᔪᒃ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 101 - 2(4): ᕿᒧᑦᓯᒃᑯᑦ ᓱᑲᓐᓂᑭᓴᐅᑎᓂᖅ ᐃᒡᓗᓕᒻᒥᑦ ᓇᐅᔮᓄᑦ (ᑕᐹᖅᔪᒃ) 
 
ᐊᖓᔪᖅᑳ ᓗᐃ ᑕᐹᖅᔪᒃ: ᖁᔭᓐᓇᒦᒃ, ᐅᖃᖅᑎᑦᓯᔩ. ᓇᐃᓈᕐᓗᒍ ᐃᑉᐸᔅᓴᖅ ᑖᓐᓇ ᓯᕗᓕᖅᑎᕗᑦ ᐅᖃᓪᓚᒃᖢᓂ 
ᕿᒧᔅᓯᐅᔾᔪᐊᓚᐅᕐᒪᑕᒎᖅ ᑭᒻᒥᕈᒻᒧᑦ ᐊᒻᒪᓗ ᑖᓐᓇ ᒥᓂᔅᑑᖃᑎᕗᑦ ᑕᐃᕕᑦ ᓯᒪᐃᓛᖅ, ᕿᒧᔅᓯᐅᔪᐊᖅᑐᓂᒃ ᑰᔾᔪᐊᕐᒧᑦ 
ᐱᒋᐊᖅᑎᑦᑎᓚᐅᕐᒪᑦ.  
 
ᑐᓴᕋᔅᓴᖁᑎᖃᕋᒪ ᐅᖃᖅᑎᑦᑎᔩ, ᒪᓕᒐᓕᐅᖅᑎᐅᔪᓄᑦ ᑲᖏᑦᖢᒑᐱᒻᒧᓐ, ᔭᐃᒥᓯ ᐋᕆᐊᒃ, ᐊᑯᓪᓕᒧᓪᓗ, ᓯᑏᕝ 
ᒪᑉᓴᓛᒃ, ᑐᓄᓂᕐᒧᓪᓗ, ᔭᐃᒥᓯ ᐋᕆᐊᒃ, ᐊᒻᒪᓗ ᖁᑦᑎᑦᑐᒧᑦ, ᓕᕚᐃ ᐹᓇᐸᔅ, I mean ᔭᐃᒥᓯ ᐊᕐᕚᕐᓗᒃ, 
ᒪᒥᐊᓇᖅ. ᖁᑦᑎᑦᑐᒧᑦ, ᓕᕙᐃ ᐹᓇᐸᔅ. ᐃᐳᕈ 22-ᖑᓕᖅᐸᑦ ᐃᒡᓗᓕᒃᒥ ᐊᓚᖅᑐᖃᕐᓂᐊᕐᒪᑦ 
ᕿᒧᔅᓯᐅᔾᔪᐊᕐᓂᐊᖅᑐᓂᒃ ᓇᐅᔮᓄᑦ. ᑕᐃᒪ ᑖᒃᑯᐊ ᑐᓴᐅᒪᕙᒌᖁᕙᒃᑲ, ᐃᒡᓗᓕᒃᒥᐅᓪᓗ, ᓴᓂᕋᔭᒻᒥᐅᓪᓗ 
ᐃᓚᐅᓛᕐᒪᑕ ᖃᐅᔨᒪᓂᐊᖅᐳᓯ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑕᐹᖅᔪᒃ. ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᑲᑎᒪᔾᔪᑎᔅᓴᑎᓐᓄᑦ ᐅᑎᕐᓗᑕ. 
ᑲᑎᒪᔾᔪᑎᔅᓴᕗᑦ 4. ᑭᐅᔾᔪᑏᑦ ᐅᖃᐅᓯᒃᑯᑦ ᐊᐱᖅᑯᑕᐅᓚᐅᖅᑐᓄᑦ. ᑲᑎᒪᔾᔪᑎᒃᓴᕗᑦ 5. ᐃᓕᓴᖅᓯᓂᖅ 
ᐳᓛᕆᐊᖅᓯᒪᔪᓂᒃ ᒪᓕᒐᓕᐅᖅᕕᒻᒥ. ᓴᓪᓕᓄᑦ ᒪᓕᒐᓕᐅᖅᑎ, ᒥᔅᑕ ᓇᑦᑎᖅ. 

ᑲᑎᒪᔾᔪᑎᒃᓴᖅ 5: ᐃᓕᑕᖅᓯᓂᖅ ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 

 
ᐊᖓᔪᖅᑳ ᐸᑎᖅ ᓇᑦᑎᖅ: ᖁᔭᓐᓇᒦᒃ, ᐅᖃᖅᑏ. ᑐᓐᖓᓱᒃᑎᑕᐅᖁᓪᓗᒍ ᑕᐃᓐᓇ ᓴᑭᐊᓛᕐᕋ ᑕᒫᓃᒻᒪᑦ 
ᑲᖏᖅᖠᓂᕐᒥᐅᑕᐅᒍᓗᐊᖅ, ᓄᓕᐊᕐᒪ ᐊᓂᓛᖓ, ᑖᒥ ᐴᕉᔅ. ᑕᐅᕙᓂ ᐃᓪᓘᑉ ᐊᑭᐊᓂᒃ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᑐᓐᖓᓱᒋᑦ ᒪᓕᒐᓕᐅᖅᕕᒻᒧᑦ. ᐃᓕᓴᖅᓯᓂᖅ ᐳᓛᕆᐊᖅᓯᒪᔪᓂᒃ ᒪᓕᒐᓕᐅᖅᕕᒻᒧᑦ. 
ᐃᓕᓴᖅᓯᓂᖅ ᐳᓛᕆᐊᖅᓯᒪᔪᓂᒃ ᒪᓕᒐᓕᐅᖅᕕᒻᒧᑦ. ᐊᑎᖅᑕᖃᒃᑲᓂᓐᖐ? ᖁᔭᓐᓇᒦᒃ. ᑖᒃᑯᐊ ᐳᓛᖅᑎᒋᔭᕗᑦ 
ᑕᒪᕐᒥᑦᑎᐊᖅ, ᐅᓇᓕᒃᓴᕋᓛᓃᖔᑐᓪᓗ ᑐᓐᖓᓱᖁᓪᓗᒋᑦ ᒪᓕᒐᓕᐅᖅᕕᒻᒧᑦ. ᑕᕝᕙᓂ ᐳᓛᖅᑎᒋᔭᕗᑦ ᐅᓪᓛᒪᓐᓇ. 
ᖁᔭᓐᓇᒦᒃ, ᖃᐃᔪᓐᓇᕋᔅᓯ ᐊᒻᒪᓗ ᑐᓐᖓᓱᒋᔅᓯ. 
 
ᑲᑎᒪᔾᔪᑎᒃᓴᕗᑦ 6. ᐅᖃᐅᓯᒃᑯᑦ ᐊᐱᖅᑯᑏᑦ. ᑲᖏᖅᖠᓂᐅᑉ ᐅᐊᓐᓇᖓᓄᑦ ᒪᓕᒐᓕᐅᖅᑎ, ᒥᔅᑕ ᑰᓕ. 
 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑏᑦ 
 
ᐊᐱᖅᑯᑦ 128 - 2(4): ᐃᑯᒻᒪᒻᑯᑎᑦ ᐊᑭᑦᑐᕆᐊᕐᓂᖏᑦ (ᑰᓕ) 
 
ᑰᓕ: ᖁᔭᓐᓇᒦᒃ, ᐅᖃᖅᑎ. ᑖᓐᓇ ᐊᐱᖅᑯᑎᒋᔪᒪᔭᕋ ᒥᓂᔅᑐ Energy-ᒧᑦ ᐃᒃᐸᒃᓵᓂ ᑐᓵᓪᓗᒍ ᑕᐃᒃᑯᐊ 
ᐊᑭᑦᑐᕆᐊᖃᑦᑕᕐᓃᑦ rate increases ᐊᒻᒪ rate rider ᒥᒃᓵᓅᔪᒃᓴᐅᔪᖅ ᐃᒪᓐᓇᐃᓕᔫᔮᓚᐅᕐᒪᑦ. 
 
ᑕᐃᒃᑯᐊᒎᖅ QC-ᑯᑦ cookie jar-ᒧᑦ ᑕᐃᑯᖓ ᑎᒍᓯᑐᐃᓐᓇᕐᖢᑎᒃ cookie-ᑲᓪᓚᕈᓗᖕᒥᑦ ᐊᖏᔪᒥᒃ 
ᑕᒧᐊᕝᕕᒋᓪᓗᒍ ᐊᖏᔪᕈᓗᐊᓗᖕᒥᒃ ᑖᒃᑯᐊᒎᖅ ᐊᒥᐊᒃᑯᒐᓛᖏᑦ ᐃᓄᖕᓄᑦ ᓂᐅᕕᖃᑦᑕᕐᑐᓄᑦ 
ᑐᓂᐅᖅᑲᖅᑕᐅᓕᖃᑦᑕᕐᑐᑦ ᑕᐃᒪᓐᓇᐃᓕᔫᔮᓚᐅᕐᖓᑦ ᒥᓂᔅᑐ.  
 
ᐃᒻᒪᖄ ᐅᓂᒃᑳᑦᑎᐊᕋᔭᕐᑐᑎᑦ ᖃᓄᖅ ᒥᓂᔅᑐ QEC applied-ᑳᖓᒥᒃ rating increases-ᓄᑦ 
ᐊᖏᖅᑕᐅᓐᖏᑐᐃᓐᓇᕆᐊᖃᓚᐅᓐᖏᒻᒥᔫᓚᓚᐅᖏᒻᒪᓪᓘᓐᓃᑦ ᐃᓄᐃᑦ ᓲᕐᓗ objecting-ᑐᑦ ᐊᑭᑦᑐᕆᐊᕈᒪᔪᓂᒃ 
ᐱᕕᒃᓴᖃᖅᑑᔮᓐᖏᒃᖢᑎᒃ ᑕᐃᓐᓇ cookie jar ᑎᒍᓯᒡᕕᒋᑐᐃᓐᓇᕐᖢᒍ ᐊᖏᔪᑲᓪᓛᓗᖕᒥᑦ ᑕᒧᐊᓪᓗᓂ 
ᐊᑭᐊᖅᑐᕋᒥ, ᑖᒃᑯᐊ ᐊᑭᒥᐊᒃᑯᒐᓛᑦ ᐃᓄᖕᓄᑦ ᑐᓂᑐᐃᓐᓇᓕᖅᖢᒋᑦ. ᓲᖅ ᑕᐃᒪᓐᓇᐃᓕᐅᓚᐅᕐᐱᑦ? 
 
ᐅᖃᖅᑎ: ᖁᔭᓐᓇᒦᒃ, ᒥᔅᑐ ᑰᓕ. ᐆᒻᒪᖅᑯᑎᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑐ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᑕᐃᒪ ᐅᖃᕈᒪᔪᖓ ᑕᒪᑐᒪ ᒥᒃᓵᓄᑦ ᑖᓐᓇ ᑲᑎᒪᔨᐅᔪᖅ 
ᐃᒪᓐᓇ ᐅᖃᐅᓯᖏᑦ ᐊᒃᓱᐊᓗᒃ ᐱᐅᔫᖕᒪᑕ ᖁᔭᓐᓇᒦᖅᑕᕋ ᑕᐃᒪᓐᓇ ᐆᒃᑑᑎᖃᖅᑲᐅᖕᒪᑦ cookie-ᒥᒃ. 
 
ᑕᐃᒪᓐᓇ ᑖᒃᑯᐊ ᓲᕐᓗ cookie ᑖᒃᑯᐊ ᓱᕋᑦᑎᕐᓯᒪᒻᒪᑕ, ᑖᒃᑯᐊ ᓄᓇᕗᖕᒥᐅᑦ ᐅᖃᕈᒪᔪᖓ ᐊᑭᑦᑐᕆᐊᔾᔮᖏᒻᒪᑕ 
ᑕᐃᒪᓐᓇ ᐊᑭᑦᑐᕆᐊᖁᔨᒑᖓᑕ ᑖᒃᑯᐊ ᐊᑭᑦᑐᕆᐊᖅᑐᒃᓴᓂᒃ ᐆᒻᒪᖁᑎᓄᑦ ᑲᑎᒪᔩᑦ ᑲᑎᒪᑎᑕᐅᖃᑦᑕᕐᒪᑕ 
ᐋᖅᑭᒃᓱᐃᖃᑦᑕᕐᖢᑎᒃ. 
 
ᑕᐃᒪ ᑭᓇᑐᐃᓐᓇ 1 ᓯᐊᔅ ᐊᑭᑦᑐᕆᐊᖅᑕᐅᓂᐊᕐᐸᑦ ᖃᐅᒻᒪᖁᑎᓄᑦ ᐆᒻᒪᖁᑎᓄᑦ ᐅᖅᓱᐊᓗᒡᓗ 1 ᓯᐊᑦ 
ᐊᑭᑦᑐᕆᐊᖅᐸᑦ $400,000-ᑲᓂᕐᓂᒃ ᒐᕙᒪᒃᑯᑦ ᐊᑭᓖᒋᐊᖃᓲᖑᒻᒪᑕ ᑕᐃᒪ ᐊᑭᑦᑐᕆᐊᖅᑕᐅᔾᔮᓐᖏᑦᑐᑦ ᑖᒃᑯᐊ 
ᐅᖅᓱᐊᓗᖕᒧᑦ ᐃᓛᒃ ᖃᐅᒻᒪᖁᑎᓄᑦ ᐊᑭᓕᐅᑕᐅᕙᒃᑐᑦ ᓯᕗᓂᒃᓴᐅᓂᐊᖅᑐᒥ. ᑕᐃᒪᓐᓇ cookie-ᑕᖃᔾᔮᖏᑦᑐᖅ 
ᓂᕆᔭᐅᓯᒪᕙᒌᕐᒪᑦ. ᖁᔭᓐᓇᒦᒃ. 

ᐅᖃᖅᑎ: ᖁᔭᓐᓇᒦᒃ, ᒥᓂᔅᑐ. ᓯᕗᓪᓕᖅᐹᒥᒃ ᐅᐃᒍᒋᐊᕈᑦ, ᒥᔅᑐ ᑰᓕ. 
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᑕᐃᒪᖃᐃ ᒥᔅᑐ ᐲᑯ ᑕᐃᒪ ᒥᓂᔅᑐ ᓲᕐᓗ ᓯᓈᓕᐊᕆᐊᖃᓐᓂᐊᖂᕐᒪᑦ 
ᐅᓪᓗᒥ ᑕᐃᑲᓂ ᑕᑯᔭᒃᓴᖃᓐᓂᕐᓴᐅᓂᐊᖅᑰᖅᑐᖅ.  
 
>>ᐃᓪᓚᖅᑐᑦ 
 
ᐅᖃᖅᑏ ᑕᐃᒪ ᐊᐱᒍᒪᔭᕋ ᒥᓂᔅᑐ ᓲᕐᓗ ᖃᐅᔨᒋᐊᖅᑎᑦᓯᒍᓐᓇᖁᓪᓗᒍ ᑖᓐᓇ ᑐᒃᓯᕋᐅᑕᐅᔪᖅ ᐊᑭᑦᑐᕆᐊᖅᑐᒃᓴᓄᑦ 
ᑲᑎᒪᔨᖏᓐᓄᑦ ᓲᕐᓗ ᑐᑦᓯᕋᐅᑕᐅᓚᐅᕐᒪᑦ ᐃᐱᕆ 1 ᐊᒃᑐᕙᒧᑦ ᑎᑭᓪᓗᒍ ᑕᕝᕙᓂ ᐊᕐᕌᒍᒥ ᐊᑐᖅᑐᒥ 
ᐊᑭᑦᑐᕆᐊᖅᑕᐅᖁᔨᓯᒪᒻᒪᑦ ᐊᖏᖅᑕᐅᒃᐸᑦ.  
 
ᑖᓐᓇ ᕿᐱᓗᒃᑕᐅᓯᒪᕚ ᑕᐃᒃᑯᓄᖓ ᑲᑎᒪᔨᓄᑦ ᐊᑭᑦᑐᕆᐊᕈᑕᐅᓂᐊᓚᐅᖅᑐᖅ?  
 
ᐅᖃᖅᑎ: ᖁᔭᓐᓇᒦᒃ, ᒥᔅᑐ ᑰᓕ. ᒥᓂᔅᑐ ᐱᓕᕆᐊᓕᒃ ᐆᒻᒪᖁᑎᓕᕆᓂᕐᒧᑦ, ᒥᔅᑐ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᑕᐃᒪ ᑲᑎᔨᐅᔪᖅ ᑕᐃᓐᓇ ᓯᓈᓕᐊᖃᑎᒋᒍᒪᒐᔭᖅᑕᕋ 
ᐃᒻᒪᖄ cookie monster-ᖑᑐᐃᓐᓇᕆᐊᖃᖅᑐᖓ. 
 
>>ᐃᓪᓚᖅᑐᑦ 
 
ᐋᒡᒐ ᑕᐃᒪ ᐊᑭᑦᑐᕆᐊᔾᔮᖏᑦᑐᑦ ᑖᒃᑯᐊ ᑭᓯᐊᓂᓕ ᑖᒃᑯᐊ ᐊᑭᑦᑐᕆᐊᖅᑎᑦᓯᓂᕐᒧ ᑲᑎᒪᔨᐅᔪᑦ 
ᒥᒃᖠᒋᐊᖅᑎᑦᑎᖁᔨᓯᒪᔪᑦ ᐆᒻᒪᖅᑯᑎᓕᕆᔨᒃᑯᑦ ᑮᓇᐅᔭᓂᒃ ᒥᑭᓂᕐᓴᓂᒃ ᐱᒍᒪᓯᒪᔪᑦ. 
 
ᐊᑭᑦᑐᕆᐊᖅᑕᐃᓕᒍᑎᐅᔪᑦ kilowatt-ᒧᑦ ᐊᑕᐅᓯᕐᒧᑦ ᑭᓯᐊᓂ ᒥᒃᖠᒋᐊᖁᔨᓯᒪᔪᑦ 6.65 ᓯᐊᔅᓯᒧᑦ ᐃᐱᕆ 1 
ᐊᒃᑐᕙᒧᑦ ᑎᑭᓪᓗᒍ 2007-ᖑᓂᐊᖅᑐᒥ. ᑖᓐᓇ ᑐᒃᓯᕋᐅᑕᐅᔪᖅ ᑖᓐᓇ ᓱᓕ ᑲᒪᒋᔭᖕᒪᑦ ᓱᓕ ᐱᓕᕆᐊᕆᔭᐅᖕᒪᑦ 
ᒥᒃᖠᒋᐊᖁᔨᖔᖅᑐᖅ ᐊᑭᑭᓪᓕᒋᐊᖁᔨᖔᖅᑐᖅ ᐊᑭᑦᑐᕆᐊᖃᔨᓐᖏᑦᑐᖅ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑐ. ᐊᐃᒃᐹᓂᒃ ᐅᐃᒍᒋᐊᕈᑦ, ᒥᔅᑐ ᑰᓕ. 
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᖅᐸᕋ ᒥᓂᔅᑐ ᑕᐃᒪᓐᓇ ᐅᖃᐅᓯᖃᕐᒪᑦ, ᑕᐃᒪᓐᓇ ᖃᐃᖁᔨᒻᒪᑦ ᓯᓈᓕᐊᕈᒪᒻᒪᑦ 
ᓯᓈᓕᐊᖃᑕᐅᔪᒪᔪᖓᑦᑕᐅᖅ. ᖃᔨᒪᒐᑦᑕ ᑕᐃᒃᑯᐊ ᖁᓪᓕᒃᑯᑦ ᓲᕐᓗ ᐅᕐᓱᕐᒥᑦ ᓇᑦᓯᐅᑉ ᐅᕐᓱᖓᓂᒃ 
ᐊᑐᕆᐊᖃᓲᖑᒻᒪᑕ ᑕᐃᒪᓐᓇ ᓇᑦᓯᕐᓯᐅᕐᓗᑕ ᓲᕐᓗ ᐅᖅᓱᖃᕈᓐᓇᕐᓂᐊᕋᑦᑕ.  
 
ᐄ, ᐊᐱᕆᒃᑲᓐᓂᕈᒪᓪᓗᒍ ᑖᓐᓇ ᒥᓂᔅᑐ ᑖᒃᑯᐊ ᐊᑭᖏᑦ ᖄᖓᒍᑦ ᐊᑭᓖᖁᔨᓚᐅᕐᒪᑕ ᑖᒃᑯᐊ ᐊᑭᓪᓚᖏᑦ ᑖᒃᑯᐊ 
ᐅᓯᔭᐅᓂᖓᓄᓪᓗ ᑖᓐᓇ ᒥᓂᔅᑐ ᐃᓱᒪᒃᓴᕐᓯᐅᕈᑎᖃᕈᓐᓇᖅᐹ ᐊᖏᕐᓂᐊᕐᒪᖔᕐᒥ ᐅᕝᕙᓘᓐᓃᑦ ᑕᒪᓐᓇ ᐊᓯᐊᓄᑦ 
ᒥᓂᔅᑕᒧᑦ ᑕᒪᓐᓇ ᑲᒪᒋᔭᐅᕙ? ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑰᓕ. ᐆᒻᒪᖅᑯᑎᓕᕆᓂᕐᒥᑦ ᐱᓕᕆᐊᓕᒃ, ᒥᓂᔅᑕ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐃᒪᓐᓇ ᐅᖃᓚᐅᕋᒪ ᑲᑎᒪᕕᐅᑉ ᐃᓗᐊᓂ ᑕᒪᓐᓇᓗ 
ᐊᐃᕙᐅᑎᒋᓯᒪᓪᓗᑎᒍ ᐅᓪᓗᕋᓴᐅᓕᖅᑐᓂᒃ. ᑖᓐᓇ ᐆᒻᒪᖅᑯᑎᓕᕆᓂᕐᒧᑦ ᐸᕐᓇᐅᑎᒋᔭᖅᐳᑦ ᓴᖅᑭᓕᓚᐅᖅᑕᕗᑦ 
ᒪᓕᒐᓕᐅᕐᕕᐅᑉ ᐃᓗᐊᓄᑦ  

ᑕᑯᔅᓴᐅᓂᖃᑦᑎᐊᖁᓪᓗᑕ, ᐃᔨᕋᖅᑐᕈᒪᓐᖏᑦᑐᑕ ᑕᒪᒃᑯᓄᖓ ᐊᑭᓕᑦᑐᕆᐊᖃᑦᑕᖅᑐᓄᑦ ᐊᑭᒋᔭᐅᔪᓄᓪᓗ 
ᐅᖅᓱᐊᓗᓐᓄᑦ ᖃᐅᒻᒪᖅᑯᑎᓄᓪᓗ.  
 
20-ᐳᓴᓐᑎᒋᔭᖏᑦ ᑖᒃᑯᐊ ᑮᓇᐅᔭᓕᒫᑦᑕ ᐆᒻᒪᖅᑯᑎᓄᑦ ᐊᑐᖅᑕᐅᖃᑦᑕᕐᒪᑕ ᑐᓴᖅᑎᑦᑎᐊᖃᑦᑕᕈᒪᔪᒍᑦ ᑭᒃᑯᓕᒫᓂᑦ, 
ᓲᕐᓗ ᐆᒻᒪᖅᑯᑎᓄᑦ ᐊᑐᖅᑕᐅᔪᒃᓴᐅᒐᔭᖅᑐᓂᒃ. ᑖᒃᑯᐊ ᐅᖃᐅᓯᕆᔭᖅᐳᑦ ᐅᓪᓗᒥ ᐃᑉᐸᒃᓴᖅ, ᐃᑉᐸᒃᓵᓂᓗ 
ᓴᖅᑭᑎᑕᐅᒃᑲᓐᓂᕐᓂᐊᖅᑐᑦ ᕿᒥᕐᕈᓂᐊᕋᑦᑎᒍ ᑲᑎᒪᓛᓕᕐᒥᒍᑦᑕ. 
 
ᒫᓐᓇ ᑕᐃᒪ ᓱᕐᕋᑦᑕᐅᕙᓪᓕᐊᓐᖏᑦᑐᖅ ᕿᒥᕐᕈᒐᑦᑎᒍ ᑕᕝᕙᓂ ᐸᕐᓇᐅᑎᒋᓯᒪᔭᑦᑎᓐᓂ, ᓴᖅᑭᓚᐅᖅᑕᑦᑎᓐᓂᑦ 
ᑕᕝᕙᓂ ᐱᓕᕆᐊᕆᔭᐅᔪᓐᓇᕐᓂᐊᖅᑐᖅ ᑲᑎᒪᕕᐅᑉ ᐃᓗᐊᓂ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᑭᖑᓪᓕᖅᐹᖅ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ ᑰᓕ. 
 
ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᓐᓇ ᑭᖑᓪᓕᖅᐹᒥ ᐊᐱᖅᑯᑎᒋᓂᐊᖅᑕᕋ ᒥᓂᔅᑕᖓᓐᓄᑦ 
ᐆᒻᒪᖅᑯᑎᓕᕆᔨᒃᑯᑦ. ᒫᓐᓇ ᑖᒃᑯᐊ ᓴᖅᑭᑕᐅᖁᓇᐅᒐᓗᐊᑦ ᑎᑎᖅᑲᑦ ᑎᑎᕋᖅᓯᒪᔪᑦ ᑲᑎᒪᔾᔪᑎᒋᓂᐊᕋᑦᑎᒍ 
ᑲᑎᒪᑐᐃᓐᓇᖅᑎᓪᓗᑕ ᒪᐃᒥ. ᑕᐃᒪ ᑕᐃᒪᓐᓇᐃᑉᐸᑦ ᒥᓂᔅᑕᖃᐃ ᐃᒻᒥᒃᑰᖅᑐᓂ ᕿᒥᕐᕈᓇᑦᑕᐅᔪᓐᓇᖅᐹ, 
ᕿᒥᕐᕈᓇᐃᔪᓐᓇᖅᑐᓂᒃ ᓴᖅᑭᑦᑎᔪᓐᓇᕐᒪᖔᑦ ᑖᒃᑯᐊ ᐅᖃᐅᓯᕆᔭᐅᔪᓐᓇᕐᓂᐊᕐᒪᑕ ᐊᓯᐊᒍᑦ ᐅᖅᓱᐊᓗᒻᒥᑦ 
ᐃᑯᒻᒪᖅᑯᑎᖃᖃᑦᑕᕐᓂᕐᒥᑦ ᓄᓇᕗᒻᒥ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᒪᓕᒐᓕᐅᖅᑎ ᑖᓐᓇ ᓇᓗᓇᐃᖅᓯᑦᑎᐊᖅᑐᖅ 
ᐱᐅᒐᔭᖅᑐᒥᑦ ᑕᐃᒃᑯᐊ ᐆᒻᒪᖅᑯᑎᓕᕆᓂᕐᒧᑦ ᐅᐸᓗᖓᐃᔭᐅᓗᑎᒃ ᑲᑎᒪᑐᐃᓐᓇᕈᑕᐅᓕᖅᐸᑦ ᒪᐃᒥ 
ᑕᐃᔅᓱᒪᓂᐅᓕᖅᐸᑦ ᓇᓗᓇᐃᑦᑎᐊᒃᑲᓐᓂᕈᓐᓇᓛᕋᒃᑭᑦ ᐱᔾᔪᑎᒋᔭᐅᔪᑦ ᐃᑯᒻᒪᖅᑯᑎᖃᕋᓱᐊᕐᓂᕐᒧᑦ 
ᐅᖅᓱᐊᓘᓐᖏᑦᑐᒥᑦ. ᑕᐃᒃᑯᐊ ᖃᐅᔨᒪᔨᑕᖃᕆᐊᖃᓛᖃᑦᑕ ᑲᑎᒪᔾᔪᐊᓕᕈᑦᑕ ᒪᐃᒥ.  
 
ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ ᐲᑯ. ᑲᔪᓯᒃᑲᓂᖅᑳᖏᓐᓂᓐᓂ ᓇᓗᓇᐃᖅᓯᔪᒪᓪᓗᖓ ᐊᑎᕐᒥᒃ ᒫᓐᖓᑦ 
ᑎᑎᖅᓯᖐᓐᓇᖅᓯᒪᒐᒪ ᓇᓕᐊᓐᓂᒃᑭᐊᖅ ᐃᓵᖃᑕᐅᖅᑲᐅᔪᒥ ᓇᓕᐊᖑᖅᑲᐅᒻᒪᖔᖅ. ᖁᔭᓐᓇᒦᒃ, ᓇᓗᓇᐃᖅᓯᒐᕕᑦ. 
ᒫᓐᓇ ᑲᑎᒪᔾᔪᑎᔅᓴᕗᑦ 6. ᐅᖃᐅᓯᒃᑯᑦ ᐊᐱᖅᑯᑏᑦ. ᐃᖃᓗᑦᑑᑦᑎᐊᕐᒧᑦ ᒪᓕᒐᓕᐅᖅᑎ, ᒥᔅᑕ ᐲᑕᓴᓐ. 
 
ᐊᐱᖅᑯᑦ 129 - 2(4): ᓄᓇᕘᑦ ᐊᖏᖅᓯᒪᓂᖓ ᓄᑕᖅᑲᓄᑦ ᐃᓅᓱᒃᑐᓄᓪᓗ (ᐲᑕᓴᓐ) 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᐱᖅᑯᑎᒋᓂᐊᖅᑕᕋ ᒥᓂᔅᑕᖓᑦ ᐃᓕᓐᓂᐊᖅᑐᓕᕆᔨᒃᑯᓐᓄᑦ. 
 
ᐅᖃᖅᑎᑦᑎᔩ, ᒥᓂᔅᑕ ᐱᓕᕆᕕᖓ ᐱᖃᓯᐅᔾᔨᓯᒪᒻᒪᑦ ᑐᑭᒧᐊᑦᑎᑦᑎᔨᐅᖃᑦᑕᖅᑐᖅ ᓄᓇᕗᒻᒥ ᓱᕈᓯᕐᓄᑦ 
ᒪᒃᑯᑦᑐᓄᓪᓗ ᐊᖏᕈᑕᐅᓚᐅᖅᒪᔪᓂᒃ ᑕᐃᔭᐅᓚᐅᖅᓯᒪᔪᖅ ᓱᕈᓯᕐᓄᑦ ᑎᑎᕋᕐᕕᒃᑯᕕᒃ ᑖᓐᓇ ᓱᕈᓯᓕᕆᕝᕕᒃ.  

ᒥᓂᔅᑕᐅᔪᖅ ᑐᓴᖅᑎᑦᑎᔪᓐᓇᖅᐹ ᑖᒃᑯᐊ ᖃᓄᖅ ᐊᕐᕌᒍᒋᔭᑦᑎᓐᓂ ᓯᕗᒧᐊᒃᓯᒪᒻᒪᖔᑦ ᐊᒻᒪᓗᑦᑕᐅᖅ ᖃᖓᒃᑯᑦ 
ᓯᕗᒧᐊᒃᓯᒪᔪᓂᑦ ᐅᓂᒃᑳᓂᒃ ᑕᑯᓛᕐᒪᖔᑦᑕ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐲᑕᓴᓐ. ᐃᓕᓐᓂᐊᖅᑐᓕᕆᓂᕐᒥᑦ ᐱᓕᕆᐊᓕᒃ, ᒥᓂᔅᑕ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᒪᓕᒐᓕᐅᖅᑎ ᐅᖃᖅᑲᐅᒻᒪᑦ ᑖᓐᓇ ᐱᓕᕆᕖᑦ 
ᐊᔨᒌᓐᖏᑦᑐᑦ ᑲᑐᔾᔭᐅᓪᓗᓂ ᐃᖅᑲᓇᐃᔮᒃᓴᖅ ᑖᓐᓇ ᓴᖅᑭᑕᐅᓯᒪᒻᒪᑦ ᑕᖅᑲᒃᑯᐊᓗ ᐱᔪᒪᔪᑦ ᐱᖃᓯᐅᑎᓗᑎᒃ 
ᐊᒻᒪᓗᑦᑕᐅᖅ ᓄᓇᕗᑦ ᒐᕙᒪᒃᑯᖏᓐᓃᓐᖔᖅᑐᑦ ᑕᐃᒪᓐᓇ ᑕᐃᒃᑯᐊ ᓱᕈᓯᕐᓄᑦ ᐊᔭᐅᖅᑐᐃᔩᑦ, ᓱᕈᓯᓕᕆᔨᐅᔪᓂᓛᒃ 
ᐱᐅᓯᒋᐊᕐᓗᒋᑦ ᓱᕈᓰᑦ ᐃᓅᓯᕆᔭᖏᓐᓄᑦ ᓄᓇᕗᒻᒥ, ᑭᓯᐊᓂ ᐊᑐᐊᒐᖏᓪᓗ ᐱᓕᕆᔾᔪᑏᓪᓗ ᕿᒥᕐᕈᓇᑦᑕᐅᓗᑎᒃ 
ᐃᓗᐊᓃᖃᓯᐅᑎᒻᒪᑕ ᑎᓕᔭᐅᓯᒪᔾᔪᑎᒋᔭᖓᑕ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ ᐲᑯ. ᓯᕗᓕᖅᐹᖅ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᒥᓂᔅᑕ ᑕᐃᓯᖅᑲᐅᒻᒪᑦ ᓄᓇᕗᒻᒥ ᑕᐃᒃᑯᐊ ᒪᒃᑯᑦᑐᑦ ᓱᕈᓯᕐᓄᑦ 
ᐊᖏᕈᑕᐅᓯᒪᔪᑦ ᑖᒃᑯᐊ ᐅᓄᑲᓪᓚᑦᑐᓂᒃ ᐱᓕᕆᔨᐅᖃᑦᑕᕐᒪᑕ ᑲᑐᔾᔭᐅᓪᓗᑎᒃ.  
 
ᐊᐱᖅᑯᑎᒐ ᒥᓂᔅᑕ ᑖᓐᓇ ᑐᓴᒐᒃᓴᓂᑦ ᑐᓂᓯᔪᓐᓇᖅᐹ ᖃᓄᐃᑦᑐᓂᒃ ᐃᑲᔪᕈᑎᓂᒃ ᑮᓇᐅᔭᖃᖅᑎᑦᑎᔾᔪᑎᓂᓪᓗ 
ᓄᓇᕗᒻᒥ ᓱᕈᓯᕐᓄᑦ ᐊᖏᕈᑕᐅᓯᒪᔪᓂᒃ ᒪᒃᑯᑦᑐᓄᓪᓗ ᐱᓕᕆᔾᔪᑎᒃᓴᖃᖅᐹ? ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐲᑕᓴᓐ. ᐃᓕᓐᓂᐊᖅᑐᓕᕆᓂᕐᒥᑦ ᐱᓕᕆᐊᓕᒃ, ᒥᓂᔅᑕ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᐄᓛᒃ, ᐅᐱᕐᖔᖃᐃ ᐊᑲᐅᓂᖅᓴᐅᓕᕐᓂᐊᖅᑐᖅ 
ᒪᐃᒥ ᑲᑎᒪᕐᔪᐊᓕᕈᑦᑕ ᓴᖅᑭᑦᑎᔪᓐᓇᕐᓂᐊᕋᒪ ᐊᕐᕌᒍᓄᑦ ᑕᓪᓕᒪᓄᑦ ᐅᐸᓗᖓᐃᔭᐅᑎᐅᓂᐊᖅᑐᑦ ᓄᓇᕗᒻᒥᐅᑦ 
ᐊᖏᕈᑎᒋᓯᒪᔭᖏᑦ ᓱᕈᓯᕐᓄᑦ, ᓄᑕᖅᑲᓄᑦ.  
 
ᑖᒃᑯᐊ ᐃᓕᓐᓂᐊᖅᑐᓕᕆᔨᒃᑯᑦ ᐱᓕᕆᕕᖓ ᒪᓕᒐᓕᕆᔨᒃᑯᑦ ᐃᓄᓕᕆᔨᒃᑯᓪᓗ ᐃᓕᖅᑯᓯᓕᕆᔨᒃᑯᑦ 
ᐅᖃᐅᓯᓕᕆᔨᒃᑯᑦ ᒪᒃᑯᑐᓕᕆᔨᒃᑯᑦ ᐃᓐᓇᑐᖃᓕᕆᔨᒃᑯᑦ.  
 
ᑖᒃᑯᐊ ᕿᒥᕐᕈᓇᕐᒪᑕ ᕿᑐᖓᒥᓐᓂ ᐱᕈᖅᓴᐃᓂᕐᒃᒥᑦ. ᐃᓕᓐᓂᐊᕐᕕᒻᒥᓗ ᖃᓄᐃᖏᑎᐊᖅᑐᓂᑦ ᐊᒻᒪᓗ 
ᐃᓕᓐᓂᐊᕐᕕᒻᒦᖏᓐᓇᑎᑦᑎᓂᕐᒥᑦ ᐱᓕᕆᒃᔪᑎᒃᓴᓂᑦ ᕿᒥᕈᓇᒃᑲᑦᑕ. ᒪᒃᑯᑦᑐᓪᓗ ᐃᓚᐅᑎᑕᐅᖁᓪᓗᒋᑦ ᑕᒪᒃᑯᓂᖓ 
ᐱᕆᔾᔪᑕᐅᖃᑦᑕᖅᑐᓂᑦ ᒐᕙᒪᒃᑯᑦ ᐃᓗᐊᓂᑦ ᐊᒻᒪᓗᑦᑕᐅᖅ ᐃᓄᐃᑦ ᓵᖏᓐᓂ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐊᐃᑉᐹᓂᒃ ᐅᐃᒍᕆᐊᕈᑦ, ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᑦᑕᐅᖅ ᒥᓂᔅᑕ ᑭᐅᒐᕕᑦ.  

ᒥᓂᔅᑕ ᓇᓗᓇᐃᖅᓯᖃᐅᒻᒪᑦ ᐃᖅᑲᓴᐃᔭᕐᒪᑕᒎᖅ ᐊᕐᕋᒍᓄᑦ ᑕᓪᓕᒪᓄᑦ ᐅᐸᓗᖓᐅᔭᐅᑎᒃᓴᓂᑦ 
ᐸᕐᓇᐅᑎᐅᓂᐊᖅᑐᓂᑦ. ᑭᓱᑯᑦᑎᐊᓃᓕᕐᐸ ᑕᐃᓐᓇ ᐸᕐᓇᐅᑎ ᐊᒻᒪᓗ ᑭᓱᑯᑦᑎᖏᑦ ᐊᑐᓕᖅᑎᑕᐅᓯᒪᓕᕐᐸᑦ ᐅᓪᓗᒥ. 
ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᓄᓇᓕᓐᓂ ᑲᑐᔾᔨᔨᐅᔪᑦ ᐃᓐᓇᐃᑦ, ᒪᒃᑯᑦᑐᑦ ᐊᒻᒪᓗ 
ᑐᓴᕆᐊᖅᕕᐅᓯᒪᓕᖅᑐᑦ ᐅᐸᓗᖓᐅᔭᐃᑎᓄᑦ. ᒥᓂᔅᑕᐃᑦ ᑲᑎᒪᔨᖏᑦ ᐊᖅᑯᓵᕆᐊᖃᕐᒪᑕ ᐊᒻᒪᓗ ᒪᓕᒐᓕᐅᕐᕕᐅᑉ 
ᐃᓗᐊᓂ ᓴᖅᑭᑕᐅᓗᓂ ᒪᐃᒥᖃᐃ ᐅᖃᐅᓯᕆᔭᐅᓛᕐᒪᑕ ᒪᓕᒐᓕᐅᖅᑎᓄᑦ. 
 
ᐅᑉᐱᕈᓱᑦᑐᖓ ᓯᕗᒧᐊᒃᓯᒪᑦᑎᐊᕐᒪᑕ ᓄᓇᕗᒻᒥ ᐊᖏᕈᑎᒋᓯᒪᔭᖏᑦ ᓄᑕᕋᖏᓐᓄᑦ ᓄᓇᕗᒻᒥᐅᑕᐅᔪᑦ ᐊᒻᒪᓗᑦᑕᐅᖅ 
ᑖᓐᓇ ᓯᕗᒧᐊᖅᑕᐅᑎᓪᓗᒍ ᐊᕐᕋᒍ ᒪᕐᕈᒃ ᐃᓗᐊᓂᑦ ᐊᔭᐅᖅᑐᐃᓯᒪᒻᒪᑦ ᓱᕈᓯᕐᓄᑦ ᐃᑲᔪᖅᑐᐃᓪᓗᓂ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᑭᖑᓪᓕᕐᐹᖅ ᐅᐃᒍᕆᐊᕈᑦ, ᒥᔅᑕ ᐲᑕᓴᓐ.  
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᑦᑕᐅᖅ ᒥᓂᔅᑕ ᑭᐅᒐᕕᑦ. ᖁᔭᓐᓇᒦᖅᐸᕋᓗ 
ᐊᔭᐅᖅᑐᐃᓂᕐᓂᑦ ᓇᓗᓇᐃᖅᓯᑎᐊᕐᒪᑦ ᓄᑕᕋᐃᑦ ᑕᒪᒃᑯᐊ ᑭᒡᒐᖅᑐᕐᖢᒋᑦ.  
 
ᒥᓂᔅᑕ ᐅᑉᐱᕈᓱᒃᑲᒪ ᒐᕙᒪᒃᑯᑦ ᐊᔭᐅᖅᑐᐃᔭᕆᐊᖃᕐᒃᒪᑕ ᒪᒃᑯᑦᑐᑦ ᓱᕈᓰᓪᓗ ᐱᔾᔪᑎᒋᓪᓗᒋᑦ ᐊᑦᑕᓇᖅᑐᒦᖁᓇᒋᑦ 
ᓯᕗᓂᒃᓴᕆᒐᑦᑎᒍ. 
 
ᐊᐱᖅᑯᑎᒐ ᒥᓂᔅᑕᒧᑦ: ᒥᓂᔅᑕ ᑐᓴᖅᑎᑦᑎᔪᓐᓇᕐᐹ ᖃᓄᐃᑦᑐᓂᑦ ᐊᐅᓚᔾᔭᐃᒋᐊᖅᓯᒪᒻᒪᖔᑕ ᒫᓐᓇ 
ᐋᖅᑭᓱᖅᓯᒪᔭᖏᓐᓂ ᓄᓇᕗᒻᒥ ᐊᖏᕈᑎᒋᓯᒪᔭᖏᑦ ᓄᑕᕋᕐᓄᑦ ᒪᒃᑯᑦᑐᓄᓪᓗ ᖃᓄᖅ ᓯᕗᒧᐊᑦᑎᐊᕈᓐᓇᕐᒪᖔᑦ 
ᕿᒥᕈᓇᖅᑕᐅᔪᓐᓇᕐᒪᖔᑕ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᑐᑭᒧᐊᖅᑎᑦᑎᔨᖃᕐᒪᑦ ᑎᑎᕋᕐᕕᖓᓂᑦ 
ᐊᓪᓚᕕᖓᓐᓂ ᐃᓕᓐᓂᐊᖅᑐᓕᕆᔨᒃᑯᑦ ᐃᖅᑲᓇᐃᔭᖅᑎᐅᔪᖅ ᑕᐃᓐᓇ ᑐᖏᓕᖓᓄᑦ ᒥᓂᔅᑕᖓᓐᓄᑦ 
ᐃᓕᓐᓂᐊᖅᑐᓕᕆᔨᒃᑯᑦ ᐊᖏᔪᖅᑳᖃᖅᑐᓂ. 
 
ᐃᓚᖓᑦ ᑕᐃᓐᓇ ᐱᓕᕆᔭᐅᖃᑦᑕᖅᓯᒪᔪᖅ ᓱᕈᓯᓕᕆᔾᔪᑏᑦ ᓄᑖᓂᑦ ᐃᓕᓯᐅᖅᑲᐃᓗᑎ ᓄᓇᕗᒻᒥ 
ᐱᓕᕆᔾᔪᑎᒃᓴᐅᓂᐊᖅᑐᓂᑦ ᑖᒃᑯᐊ ᓲᕐᓗ ᒧᒥᕆᐅᖅᓴᖃᖅᑕᖅᑎᑕᐅᓪᓗᑎᓪᓗ ᐃᖃᓗᓐᓂ ᑕᒫᓂ 
ᒧᒥᕆᐅᖅᓴᖃᑦᑕᓚᐅᕐᒥᒻᒪᑕ ᑲᖏᕐᖢᒐᐱᒻᒥᓗ. ᑕᐃᑯᐊ ᐊᒃᓱᐊᓗᒃ ᒪᒃᑯᑦᑐᓄᑦ ᐊᑐᑎᖅᑕᐅᑦᑎᐊᖃᑦᑕᕐᒪᑕ 
ᐅᐸᓗᖓᐃᔭᐅᑎᖃᖅᑎᓪᓗᒋᑦ ᒪᒃᑯᑦᑐᓂᑦ ᐱᓕᕆᖃᑎᖃᖅᑎᓪᓗᒋᑦ ᓄᓇᓕᖕᓂ. 
 
ᐅᐸᓗᖓᐃᔭᐅᑏᑦ ᑖᒃᑯᐊ ᓇᓗᓇᐃᖅᓯᓯᒪᓂᐊᖅᑐᑦ ᐅᖃᐅᓯᕆᖅᑲᐅᔭᖅᑎᓐᓂ, ᑕᖅᑲᑯᓄᖓᓗ ᓴᖅᑭᑕᐅᓛᕐᒥᔪᖅ 
ᒪᐃᒥᑦ ᓴᖅᑭᑕᐅᑉᐸᑦ ᑎᑎᖅᑲᖅ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ. ᐃᖃᓗᐃᑦ ᕿᑎᐊᓄ ᒪᓕᒐᓕᐅᖅᑎ, ᒥᔅᑕ ᑐᑐ. 

ᐊᐱᖅᑯᑦ 130 - 2(4): ᑐᓴᒐᒃᓴᖅ KBDCᒃᑯᓐᓄᑦ ᐃᑲᔫᑎᓂᑦ ᐊᖏᖃᑎᒌᒍᑎᒥᒃ (ᑐᑐ) 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᐱᖅᑯᑎᒋᓂᐊᖅᑕᕋ ᒥᓂᔅᑕᖓᓐᓄᑦ ᐱᓪᓕᐊᔪᓕᕆᔨᒃᑯᑦ 
ᐃᖏᕋᔪᓕᕆᔨᒃᑯᓪᓗ. ᐅᖃᖅᑎᑦᑎᔩ, ᐊᑯᓂᑲᓪᓚᒃ ᐊᐱᖅᑯᑎᖃᖃᑦᑕᖅᓯᒪᓕᕋᒪ ᑐᓴᒐᒃᓴᓂᑦ ᐱᔪᒪᓪᓗᖓ 
ᑐᓂᔭᐅᓂᐊᕐᓂᕋᖅᑕᐅᓚᐅᖅᓯᒪᔪᒥᑦ ᒥᓂᔅᑕᒧᑦ ᐃᑲᔪᕈᑏᑦ. ᑕᐃᒃᑯᐊ ᑮᓇᐅᔭᓄᑦ ᐊᓯᖏᓐᓄᓪᓗ. KBDC-ᑎᓐᓄ 
ᑲᖏᕐᖠᓂᕐᒥᑦ. 
 
ᒥᓂᔅᑕ ᐊᐱᕆᔪᒪᔭᕋ ᑐᓴᖅᑎᑦᑎᔪᓐᓇᖅᓯᒻᒪᖔᑦ ᑖᒃᓱᒪ ᒥᒃᓵᓄᑦ. ᑐᓴᒐᒃᓴᐃᑦ ᑕᐃᕐᒃᑯᐊ ᐊᖏᕈᑎᒋᓚᐅᖅᓯᒪᔭᑎᑦ 
ᑐᓂᓂᐊᕐᓂᕋᕐᖢᒋᑦ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑐᑐ. ᐱᕙᓪᓕᐊᔪᓕᕆᓂᕐᒧᑦ ᐊᒻᒪ ᐃᖏᕋᔪᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ: ᖁᔭᓐᓇᒦᒃ, ᐅᖃᖅᑏ. ᐅᑉᓛᖅ ᑐᓂᔭᐅᓕᓚᐅᖅᐳᖓ ᑕᐃᒃᑯᐊ 
ᐅᐱᖅᑯᓯᕆᓚᐅᖅᓯᒪᔭᖏᓐᓂ ᐊᖏᖃᑎᒌᒍᑕᐅᔪᓂᑦ ᒐᕙᒪᒃᑯᓄᓪᓗ KBDC-ᑯᓄᓪᓗ ᐊᕐᕋᒍᖓᓂ 2003, 2004 
ᐊᒻᒪ 2005. ᒪ’ᓇ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᓯᕗᓪᓕᕐᐹᖅ ᐅᐃᒍᒋᐊᕈᑦ, ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᓄᕕᐱᕆ ᐊᕐᕋᓂ ᓄᕕᐱᕆᐅᑎᓪᓗᒍ ᐊᕐᕌᓂ 2006-ᒥ 
ᐊᐱᕆᓚᐅᖅᓯᒪᒐᒪ ᒥᓂᔅᑕᒧᑦ ᐊᔾᔨᖏᓐᓂ ᑲᑎᒪᔾᔪᑎᕕᓂᕐᓂᑦ ᐱᖁᔨᕗᖔᒥᓂᖏᓐᓂᓪᓗ ᑲᑎᒪᔨᓄᑦ 
ᐊᖏᖅᑕᐅᓚᐅᖅᑐᖅ ᐊᐅᓚᔾᔭᒍᑎᒋᐱᓯᒪᔭᖓᓐᓂ ᒐᕙᒪᒃᑯᑦ ᑭᒡᒐᖅᑐᕐᓗᒋᑦ. 
 
ᒥᓂᔅᑕᖃᐃ ᑕᐃᒃᓱᒪᓂ ᑕᐃᒃᑯᓂᖓ ᐱᓯᒪᓕᕐᐹ ᑐᓴᕋᒃᓴᓂᑦ? ᓇᓗᓇᐃᖅᓯᕕᐅᓯᒪᓕᕐᒪᑦ ᒥᓂᔅᑕ ᑖᓐᓇᒎᖅ 
ᑐᓂᔪᒪᑦᑎᐊᕐᒥᒻᒪᒋᑦ ᑎᑎᖅᑲᐃᑦ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑐᑐ. ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ ᐱᓕᕆᐊᓕᒃ, ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ: ᒪ’ᓇ, ᐅᖃᖅᑎᑦᓯᔩ. ᓇᐅᒃ, ᑕᐅᒃᑯᓂᖓ ᑲᑎᒪᓂᑯᕕᓂᕆᔭᖏᓐᓂᒃ ᑕᑯᓚᐅᖏᑉᐳᖓ 
ᓱᓕ. ᑲᑎᒪᓂᑯᕕᓂᕆᔭᖏᓐᓂᒃ ᓇᑦᓯᐅᑎᔭᐅᓚᐅᖏᑉᐳᖓ ᓱᓕ, KBDC-ᑯᑦ. ᒪ’ᓇ, ᐅᖃᖅᑎᑦᓯᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐊᐃᑉᐹᓂᒃ ᐅᐃᒍᕆᐊᕈᑦ, ᒥᔅᑕ ᑑᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᓅᕖᐱᕆᐅᑎᓪᓗᒍ ᒥᓂᔅᑕ ᐱᓕᕆᕕᓪᓗ ᑐᓴᒐᒃᓴᓂᒃ 
ᐱᔪᒪᓚᐅᖅᓯᒪᒻᒪᑕ KBDC-ᑯᓐᓂᑦ. ᖃᓄᐃᒻᒪᑦ ᓱᓕ ᐱᓯᒪᖏᓚᑦ, ᑐᒃᓯᕋᖅᑲᒻᒥᓚᐅᖏᑕ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ: ᒪ’ᓇ, ᐅᖃᖅᑎᑦᓯᔩ. ᓲᖑᒻᒪᖔᖅ ᖃᐅᔨᒪᖏᑦᑐᖓ. ᑕᐃᒃᑯᐊ ᑲᑎᒪᓂᑯᕕᓂᓗᖀᑦ 
ᐅᕙᓐᓄᑦ ᑐᓂᔭᐅᓚᐅᖏᑦᑐᑦ ᓱᓕ. ᑖᒃᑯᐊ ᒫᓐᓇ ᑐᓂᔭᐅᓯᒪᔪᑐᐊᖑᔪᑦ ᐅᕙᑦᓯᐊ ᐅᖃᐅᓯᕆᓚᐅᖅᑕᒃᑲ. ᒪ’ᓇ, 
ᐅᖃᖅᑎᑦᑎᔩ.  

ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᑭᖑᓪᓕᖅᐹᖅ ᐅᐃᒍᕆᐊᕈᑦ, ᒥᔅᑕ ᑑᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᒪᓕᒃᖢᒋᑦ ᑕᐃᒃᑯᐊ ᑮᓇᐅᔭᖃᑦᑎᑦᑎᓂᕐᒧᑦ ᐃᑲᔪᕈᑏᑦ ᒪᓕᒃᖢᒋᑦ, 
ᒥᓂᔅᑕ ᐊᐱᕆᔪᒪᔭᕋ KDBC-ᑯᑦ ᑮᓇᐅᔭᖃᑦᑎᑕᐅᓚᐅᕐᓗᑎᒃ ᐱᓕᕆᕕᒃᓯᓐᓄᑦ, ᐊᕐᕌᒍᑕᒫᑦ 
ᐅᓂᒃᑳᓕᐅᖃᑦᑕᕆᐊᖃᑦᑑᒐᓗᐊᓐ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᑐᑐ. ᐃᖏᕐᕋᔪᓕᕆᓂᕐᒧᑦ ᐱᕙᓪᓕᐊᔪᓕᕆᓂᕐᒧᓪᓗ ᐱᓕᕆᐊᓕᒃ, ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᐱᓕᕆᕕᖓ ᐱᕙᓪᓕᐊᔪᓕᕆᔨᒃᑯᑦ 
ᐃᖏᕐᕋᔪᓕᕆᔨᒃᑯᓪᓗ ᓇᓂᓯᔪᓐᓇᓚᐅᖏᒻᒪᑕ ᐊᔾᔨᖏᓐᓂᒃ ᑲᑎᒪᔾᔪᑎᕕᓂᕐᓂᒃ 1995-ᒥᓂᒃ ᒫᓐᓇᒧᑦ. 
ᐱᓯᒪᖏᓇᑦᑎᒍ ᑕᐃᒃᑯᐊ ᓄᓇᕗᒻᒥ Business Credit Corporation ᐱᖃᓯᐅᑎᓪᓗᑎᒃ ᐊᒻᒪᓗᒃᑕᐅᖅ 
ᐊᐅᓚᑕᐅᔪᓪᓗ ᑲᖏᖅᖠᓂᕐᒥ ᐊᔾᔨᖏᓐᓂᒃ KBDC-ᑯᓐᓂᑦ ᑐᒃᓯᕋᐅᑎᒋᓚᐅᖅᑕᕗᑦ ᑲᑎᒪᔾᔪᑎᕕᓂᕐᓂᒃ. ᑭᓯᐊᓂ 
ᐅᖃᐅᔾᔭᐅᓚᐅᖅᑐᒍᑦ ᑕᐃᒪᓐᓇᐃᑦᑐᓂᒎᖅ ᐱᑕᖃᖏᒻᒪᑕ. ᖃᐅᔨᒪᔪᒡᒎᖅ ᑕᕝᕙ ᑕᐃᒪᓐᓇᐃᓕᖓᕗᑦ. ᖁᔭᓐᓇᒦᒃ, 
ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ. ᖁᑦᑎᑦᑐᒧᑦ ᒪᓕᒐᓕᐅᖅᑎ, ᒥᔅᑕ ᐹᓇᐸᔅ. 
 
ᐊᐱᖅᑯᑦ 131 - 2(4): ᖃᓄᐃᓕᖓᓕᕐᓂᖓ ᖁᑦᑎᒃᑐᒥ ᐃᓄᓕᕆᔨᑖᓛᕐᓂᖓ (ᐹᓇᐸᔅ) 
 
ᐹᓇᐸᔅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᓐᓇ ᐊᐱᖅᑯᑎᒐ ᑐᕌᖅᑎᓂᐊᖅᑕᕋ ᑖᒃᓱᒧᖓ ᐋᓐᓂᐊᖃᓐᓇᖏᑦᑐᓕᕆᔨᒃᑯᑦ 
ᒥᓂᔅᑕᖓᓐᓄᑦ ᐊᒻᒪᓗ ᐃᓅᓯᓕᕆᓂᕐᒧᑦ ᑕᒪᑐᒧᖓ ᐱᔨᑦᑎᕋᖅᑎᐅᔪᒧᑦ.  
 
ᐅᖃᖅᑎᑦᑎᔩ, ᑖᓐᓇ ᑭᒡᒐᑐᖅᑕᒪ ᓄᓇᓖᑦ ᐃᓚᖓ ᐊᐅᓱᐃᑦᑐᖅ ᑕᒪᒃᑯᓂᖓ ᐃᓅᓯᓕᕆᔨᓂᒃ ᐱᑕᖃᖏᒻᒪᓐ 
ᒫᓐᓇᒧᑦ ᑎᑭᑦᖢᒍ. ᐊᕐᕌᒎᓐᓄᑦ ᒪᕐᕉᓐᓄᑦ, ᐃᓛ ᐊᕐᕌᒎᒃ ᒪᕐᕉᒃ ᐊᓂᒍᖅᓯᒪᓕᖅᑐᑦ ᑕᒪᓐᓇ ᓱᓕ ᑖᓐᓇᑕᐃᓐᓇᖅ 
ᐊᐱᕆᔾᔪᑎᒋᓚᐅᖅᓯᒪᒐᒃᑯ ᐅᖃᐅᓯᕆᓪᓗᒍ ᑕᕝᕙᓂ. ᑖᓐᓇ ᐅᓪᓗᒥᒧᑦ ᑕᐃᒪᓐᓇ ᓱᓕ ᐃᓕᖅᑯᓯᖃᕝᕕᐅᒻᒪᓐ 
ᑕᑉᐱᓐᓇ ᑭᒡᒐᑐᖅᑕᒪ, ᐊᐅᓱᐃᑦᑐᖅ. ᒥᓂᔅᑕᖃᐃ ᐅᕙᓐᓂᒃ ᐅᖃᔾᔨᒍᓐᓇᖅᓯᕗᖅ ᖃᓄᐃᓕᐅᕈᑕᐅᓯᒪᓕᕐᒪᖔᖅ 
ᑖᓐᓇ ᐃᓅᓯᓕᕆᔨᐅᑉ ᐃᖅᑲᓇᐃᔮᒃᓴᐅᑉ ᒥᒃᓵᓄᑦ, ᑕᑉᐹᓂ ᖁᑦᑎᑦᑐᒧᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐹᓇᐸᔅ. ᐋᓐᓂᐊᖃᓐᓇᖏᑦᑐᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᑖᒃᑯᐊ Grise Fiord-ᒥᐅᑕᐃᓐ ᐃᒪᓐᓇ 
ᐋᖅᑭᒃᓯᒪᒻᒪᑕ. ᐃᓄᓕᕆᔨ ᖃᐅᓱᐃᑦᑐᕐᒥᐅᑕᖅ, ᐊᐅᓱᐃᑦᑐᒧᑦ ᐃᓄᓕᕆᔭᖅᑐᖃᑦᑕᖅᑐᖅ. ᐃᓄᓕᕆᔩᑦ 
ᐅᓄᖅᓯᒋᐊᖅᓯᒪᓕᖅᑑᒐᓗᐊᓐ 46-ᓯᐅᓕᖅᑐᑦ ᑲᑎᓪᓗᒋᑦ. ᐅᓄᖅᓯᒋᐊᖅᓯᒪᖏᑦᑐᑦ ᐊᕐᕌᒎᓕᒫᒧᑦ ᑮᓇᐅᔭᕗᑦ 
ᑮᓇᐅᔭᑭᔅᓴᓂᑦᑎᓐᓄᑦ.  
 
ᒫᓐᓇ ᑕᐃᒪᐃᓕᖓᒻᒪᑦ, ᐱᔨᑦᓯᕋᕈᑕᐅᔪᑦ ᐃᓄᓕᕆᔨᒃᑯᓐᓄᑦ ᖃᐅᓱᐃᑦᑐᒥᒃ ᐃᓄᓕᕆᔨᖓᓐᓄᑦ ᐊᐅᔪᐃᑦᑐᕐᒥᐅᑦ 
ᐃᓄᓕᕆᔨᖃᑦᑎᑕᐅᕙᑦᑐᓐ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᓯᕗᓪᓕᖅᐹᒥᒃ ᐅᐃᒍᕆᐊᕈᑦ, ᒥᔅᑕ ᐹᓇᐸᔅ. 

ᐹᓇᐸᔅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐃᓛᒃ ᓇᓗᓇᓐᖏᑐᖅᑕᐅᖅ ᐃᓚᖓᒍᑦ ᑕᒪᒃᑯᐊ ᖃᖓᑕᖃᑦᑕᕐᓃᑦ 
ᐃᓗᐊᖏᒻᒪᑕ ᑕᑉᐸᐅᖓ. ᑕᒪᓐᓇ ᐅᐸᑦᑕᐅᔭᕆᐊᖃᓐᓂᕋᓗᐊᖅᑎᓪᓗᒋᑦ ᐅᐸᑦᑕᐅᖏᔅᓲᔭᖃᑦᑕᕐᒪᑕ ᑕᑉᐱᒃᑯᐊ Grise 
Fiord-ᒥᐅᑦ.  
 
ᑕᐃᒪᓕ ᑖᓐᓇ ᐅᖃᐅᓯᕆᖅᑲᐅᔭᕋ ᒪᓕᒐᓕᐅᖅᑏᑦ ᐅᖃᐅᓯᒃᓴᖏᓐᓂ, ᑖᓐᓇ ᓲᕐᓗ ᐅᓪᓗᑕᒫᑦ ᐃᖅᑲᓇᐃᔭᖅᑎᔅᓴᒥᒃ 
ᑕᒪᑐᒥᖓ ᐃᓄᓕᕆᔨᒥᒃ, ᑖᓐᓇ ᖁᑦᑎᑦᑐᒥᒃ ᑕᒪᓐᓇ ᐃᓗᐊᖏᓕᐅᕋᑕᐅᖏᓐᓇᕐᒪᓐ. ᐊᒻᒪᓗ ᖃᔅᓰᖅᓱᑲᓪᓚᓕᖅᖢᖓ 
ᑕᕝᕙᓂ ᐅᖃᐅᔾᔨᖃᑦᑕᖅᓯᒪᓕᕋᒪ ᐊᕐᕌᒎᒃ ᒪᕐᕉᒃ ᐊᓂᒍᖅᓯᒪᓕᖅᑐᓂ. ᑕᒪᓐᓇ ᐱᔾᔪᑎᒋᓪᓗᒍ. 
 
ᒥᓂᔅᑕᖃᐃ ᓇᓗᓇᐃᕐᓯᔪᓐᓇᕐᐳᖅ ᑕᒡᕗᖓ ᐃᒡᓗᒧᑦ ᖃᓄᐃᑦᑐᓂ ᐃᓗᐊᙱᓕᐅᕈᑎᖃᕐᒪᖔᑕ? ᑕᒪᓐᓇ ᓲᕐᓗ 
ᐊᑯᓂᔪᒧᑦ, ᐊᑯᓂᐅᔪᒧᓂᓛᑦ ᐃᖅᑲᓇᐃᔮᒃᓴᖅ ᑭᓯᒥ ᐃᓗᐊᙱᓕᐅᕈᑎᖃᕐᖢᑎᒃ ᑖᒃᑯᐊ ᓴᖅᑭᑦᑎᔪᓐᓇᖏᒻᒪᖔᑕ 
ᑖᔅᓱᒥᖓ ᐃᖅᑲᓇᐃᔮᒃᓴᒥᒃ? ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐹᓇᐸᔅ. ᐋᓐᓂᐊᖃᕐᓇᖏᑦᑐᓕᕆᕕᒻᒥᒃ ᐱᓕᕆᐊᓕᒃ, ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᒫᓐᓇᐅᔪᖅ ᐃᓄᓕᕆᔩᑦ ᑕᐃᒃᑯᐊ 
ᐃᓄᓕᕆᔨᖃᖅᑎᑕᐅᓪᓗᑎᒃ ᖃᐅᓱᐃᑦᑐᕐᒥᐅᑕᕐᒥᒃ. ᑕᐃᒃᑯᐊᓕ ᐃᓄᓕᕆᔭᕆᐊᖃᖅᑕᖏᑦ ᐅᓄᓗᐊᙱᓐᓂᖏᓐᓄᑦ 
ᑲᒪᒋᔪᓐᓇᕐᒪᒋᑦ Resolute Bay-ᒥᒃ, Grise Fiord-ᒥᒡᓗ. ᑖᒃᑯᐊ ᒪᕐᕉᒃ ᓄᓇᓖᒃ ᒪᕐᕉᒐᓗᐊᖅᑎᓪᓗᒋᑦ 
ᐊᒃᓱᕉᓴᕐᓂᕋᖃᑦᑕᖅᑐ ᑮᓇᐅᔭᑭᒃᓴᕐᓂᑦᑎᓐᓄᑦ. ᑮᓇᐅᔭᑭᒃᓴᕐᓂᖓᓄᑦ ᑕᕙ ᐊᑲᐅᙱᓪᓕᐅᕈᑎᖃᖃᑦᑕᖅᑐᖅ.  
 
ᒪᓕᒐᓕᐅᖅᑎ ᓴᖅᑭᑦᑎᓚᐅᕐᒥᖕᒪᑦ ᐃᑉᐸᒃᓵᓂ ᐋᓐᓂᐊᖃᑦᑕᐃᓕᒪᑎᑦᑎᓂᕐᒧᑦ ᐱᓕᕆᕕᐅᔪᑦ ᑖᒃᑯᐊ ᐊᕐᕌᒍᖕᓄᑦ 
ᒪᕐᕉᖕᓄᒃ ᓴᖅᑭᔮᖅᑎᑦᓯᒪᓕᖅᑕᕋᓗᐊᕗᑦ ᐃᖅᑲᓇᐃᔮᒃᓴᖅ. ᓇᓂᓯᔪᓐᓇᐃᓕᐅᖅᑲᔪᒍᑦ ᐃᖅᑲᓇᐃᔭᖅᑎᒃᓴᒥᒃ 
ᑕᑉᐹᓂᕐᒥᐅᑕᐅᔪᒥᒃ ᑕᒪᔾᔭ ᐃᓚᖏᑦ ᐊᑲᐅᙱᓕᐅᕈᑎᒋᖃᑦᑕᖅᑕᕗᑦ ᐊᒃᓱᕉᓴᐅᑎᒋᖃᑦᑕᖅᑕᕗᑦ ᒫᓐᓇ ᒪᓕᒃᖢᒍ 
ᑲᒪᒋᔭᐅᔪᖅ ᐃᓄᓕᕆᔨᖃᖅᑎᑕᐅᔪᖅ ᖃᐅᓱᐃᑦᑐᕐᒥᐅᑦ ᐃᓄᓕᕆᔨᖓᓐᓂᒃ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐊᐃᑉᐹᓂᒃ ᐅᐃᒍᕆᐊᕈᑦ, ᒥᔅᑕ ᐹᓇᐸᔅ. 
 
ᐹᓇᐸᔅ: ᖁᔭᓐᓇᒦᒃ, ᐅᖃᖅᑎᑦᑎᔨ. ᑖᒃᑯᐊ ᐃᑲᔪᖅᑕᐅᒍᓐᓇᖁᓪᓗᒋᑦ ᑭᒡᒐᖅᑐᕐᕕᒋᔭᒃᑲ ᑕᑉᐱᑲᓂ Grise Fiord-ᒥ. 
ᒫᓐᓇᐸᓗᒃᑯᖅᑲᐃ ᑖᓐᓇ ᒥᓂᔅᑕ ᑕᒃᐱᑯᙵᖅᑎᑦᑎᔪᓐᓇᕐᐳᖅ ᓄᓇᓕᖕᓄᑦ? ᑖᒃᑯᐊ ᐃᑲᔪᖅᑕᐅᔭᕆᐊᓖᑦ 
ᐃᑲᔪᖅᑕᐅᔪᓐᓇᖁᓪᓗᒋᑦ. ᖁᔭᓐᓇᒦᒃ, ᐅᖃᖅᑎᑦᑎᔨ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐹᓇᐸᔅ. ᐋᓐᓂᐊᖃᕐᓇᖏᑦᑐᓕᕆᕕᒻᒧᑦ ᐱᓕᕆᐊᓕᒃ, ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᑕᐃᒫᑐᐃᓐᓇᖅ ᑕᐃᒃᑯᐊ ᐱᔨᑦᑎᕐᕕᐅᒻᒪᑕ 
ᖃᐅᓱᐃᑦᑐᕐᒥᐅᒧᑦ ᐊᒻᒪᓗ ᑕᐃᓐᓇ ᐃᓄᓕᕆᔨ ᐊᐅᓱᐃᑦᑐᓕᐊᖃᑦᑕᖅᑐ ᐊᑯᓚᐃᔾᔪᒃᑯ. ᖃᐅᔨᒋᐊᕐᓂᐊᕐᐳᖓ ᖃᖓ 
ᑕᑉᐸᐅᖓᕐᓂᐊᕐᒪᖔᑦ ᐊᐅᓱᐃᑦᑐᕐᒧᑦ ᐊᒻᒪᓗ ᖃᐅᔨᒍᒪ ᐅᖃᐅᑎᓂᐊᕐᖢᑎ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ. ᐊᑯᓪᓕᕐᒧᑦ ᒪᓕᒐᓕᐅᖅᑎ, ᒥᔅᑕ ᒪᑉᓴᓛᒃ. 

ᐊᐱᖅᑯᑦ 132 - 2(4): ᓇᓄᐃᑦ ᐊᒥᓱᕈᖅᐸᓪᓕᐊᓂᖏᑦ (ᒪᑉᓴᓚᒃ) 
 
ᒪᑉᓴᓚᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᓐᓇ ᐊᐱᖅᑯᑎᒋᓂᐊᖅᑕᕋ ᑐᕌᑦᑎᓐᓂᐊᖅᑕᕋ ᐊᕙᑎᓕᕆᔨᒃᑯᑦ ᒥᓂᔅᑕᖓᓄᑦ. 
ᐊᖃᐅᒐ ᐊᖏᕐᕋᐊᓂᐊᕋᒪ ᓯᓚᑦᑕᐅᖁᔭᕋᓗᐊᕋ. ᐋᒡᒐᐅᒐᓗᐊᖅ.  
 
ᐅᖃᖅᑎᑦᑎᔩ, ᐅᖃᓕᒫᖅᖢᖓ ᑐᓴᕐᓂᖅᑐᒥᒃ ᑕᑯᕋᓐᓂᕐᑐᒥᒃ ᑕᑯᓚᐅᕋᒪ. ᑕᒪᓐᓇ ᐅᖃᐅᓯᕇᓐᓇᕐᐸᑦᑕᕗᑦ ᐃᓄᐃᑦ 
ᖃᐅᔨᒪᔭᑐᖃᖏᑦ ᐅᑉᐱᕆᔭᐅᔾᔫᒥᖁᓪᓗᑎᒍᑦ. ᐆᒥᙵ ᑕᑯᕋᓐᓂᕐᑐᒥ ᑕᑯᓚᐅᕋᒪ ᑖᓐᓇ ᓇᓄᕐᓂ ᖃᐅᔨᓴᖅᑎ, 
Polar Bear Scientist ᐅᖃᖅᑎᓪᓗᒍ ᐅᖃᖅᑐᕕᓂᐅᑎᓪᓗᒍ, ᐃᓄᐃᒡᒎᖅ ᓇᓕᖅᑯᓂᕐᒪᑕ ᓇᓄᐃᑦ 
ᐊᒥᓱᙳᕐᐸᓪᓕᐊᓪᓚᕆᑦᑐᑦ. ᑕᒪᓐᓇ ᑕᑯᕋᓐᓂᓚᐅᕐᒪᑦ ᑕᐃᒪᓐᓇᐃᓕ ᑕᐃᒪ ᐃᒪᕐᒥᐅᑕᓕᕆᔨᒃᑯᑦ 
ᐅᑉᐱᕈᓯᓕᒃᑲᓐᓂᕈᓐᓇᕐᒥᑉᐸᑕ ᐱᐅᓇᔭᖅᑑᒐ. ᑭᓯᐊᓂ ᓇᓄᐃ ᒥᒃᓵᓄᑦ ᐊᐱᕆᔪᒪᔪᖓ ᑕᐃᒪᓐᓇᐃᓕᑎᓪᓗᒍ ᑕᐃᒪᓕ 
ᒥᓂᔅᑕ ᖃᐅᔨᒪᕚ ᖃᑯᒍ ᓇᓐᓄᒐᒃᓴᖏᑦ ᐊᒥᓱᖑᕐᐸᓪᓕᐊᓂᐊᕐᓂᖏᓐᓂᒃ ᓄᓇᕗᒻᒥ? ᖁᔭᓐᓇᒦᒃ, ᐅᖃᖅᑎᑦᑎᔨ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᒪᑉᓴᓚᒃ. ᐊᕙᑎᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᓇᑦᑎᖅ. 
 
ᐊᖓᔪᖅᑳ ᐸᑎᖅ ᓇᑦᑎᖅ: ᖁᔭᓐᓇᒦᒃ, ᐅᖃᖅᑏ. ᐊᒻᒪ ᑕᐃᒃᑯᐊ ᖁᔭᓐᓇᒦᓪᓚᕆᑦᑕᕗᑦ ᐅᒃᐱᕈᓱᓕᕐᐸᓪᓕᐊᖕᒪᑕ 
ᓇᓅᑏᑦᑎᓐᓂ ᐅᓄᖅᓯᕙᓪᓕᐊᓂᖏᓐᓂ. ᑭᓯᐊᓂ ᐅᖃᖅᑏ, ᑕᒪᒃᑯᐊ 13 zones ᖃᕋᑦᑕ ᓄᓇᕗᑦ 13 
population-ᖃᕐᓱᑎᒃ ᓇᓄᕐᓂᒃ ᑕᐃᒃᑯᐊ ᐊᒻᒪ MOU-ᓂᒃ ᐊᖏᖃᑎᖃᕐᓯᒪᓪᓗᑕ ᑕᒪᒃᑯᓂᖓ ᐆᒪᔪᓕᕆᔨᕋᓛᓂᒃ 
ᐊᑐᖃᑦᑕᕐᑕᕗᓪᓗ ᐊᒥᓱᖑᕐᐸᓪᓕᐊᓂᖏᓐᓂ ᐅᖃᕌᖓᑕ. ᑕᒪᒃᑯᐊ MOU’s ᐊᒻᒪ ᓈᓴᖅᑕᐅᓚᐅᖅᑳᖅᑎᓪᓗᒋᑦ 
ᓇᓄᐃᑦ ᐅᕙᓃᓪᓚᑦᑖᕋᓱᒋᓕᕌᖓᑦᑎᒍ ᐅᑉᐱᕆᕈᓐᓇᕐᓯᖃᑦᑕᕐᑕᕗᑦ ᐊᒥᓱᙳᕐᐸᓪᓕᐊᓂᖏᑦ, ᐃᓛ ᓇᓄᒐᒃᓴᖏᓐᓂ. 
ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᓯᕗᓪᓕᕐᐹᒥ ᐅᐃᒍᕆᐊᕈᑦ, ᒥᔅᑕ ᒪᑉᓴᓚᒃ. 
 
ᒪᑉᓴᓚᒃ: ᖁᔭᓐᓇᒦᒃ, ᐅᖃᖅᑎᑦᑎᔨ. ᐃᓛᒃ, ᑕᐃᒪ, ᐊᒥᓱᓐᖑᖅᐸᓪᓕᐊᓂᖏᓐᓂ ᓇᓗᓇᐃᖅᑕᐅᓯᒪᓪᓚᑦᑖᕐᒪᑕ, 
ᖃᑯᒍᓕᑭᐊᖅ ᑕᐃᒪ ᖃᐅᔨᓴᕐᓂᖃᕈᒫᖅᐸ ᓇᓄᕐᓂᑦ. ᖁᔭᓐᓇᒦᒃ, ᐅᖃᖅᑎᑦᓯᔨ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᒪᑉᓴᓚᒃ. ᐊᕙᑎᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᓇᑦᑎᖅ. 
 
ᐊᖓᔪᖅᑳ ᐸᑎᖅ ᓇᑦᑎᖅ: ᖁᔭᓐᓇᒦᒃ, ᐅᖃᖅᑎ. ᑕᐃᒪᐃᓛᒃ ᐅᖃᖅᑲᐅᒐᒪ ᑕᐃᒃᑯᐊ 13 ᔫᓐᖃᕋᑦᑕ (zones), 
ᐱᔭᕆᐊᑐᔪᓪᓚᕆᐊᓘᖃᑦᑕᖅᖢᓂᓗ ᓈᓴᐃᔭᕌᖓᑦᑕ ᓇᓄᐃᑦ ᖃᓄᖅ ᐊᒥᓲᑎᒋᒻᒪᖔᑕ. ᐊᒥᓲᓂᖏᓐᓂᒃ 
ᖃᐅᔨᒑᖓᑦᑕ ᑕᒪᒃᑯᐊ ᐊᒥᓲᓂᖏᑦ ᐊᑦᑕᕐᓇᖏᑦᑐᒦᓐᖏᒃᑲᓗᐊᖅᐸᑕ ᓇᓄᒐᓱᖃᑦᑕᕐᓂᕆᔭᕗᓪᓗ 
ᐃᓛᒃᑰᖓᓂᖏᓐᓄᑦ 13 ᔫᓐᔅ (zones) ᑖᒃᑯᐊ ᕿᒥᕐᕈᐊᕆᐊᖃᕋᑦᑕᕋᑦᑎᒍ. ᖃᖓ ᐊᒥᓱᓐᖑᖅᐸᓪᓕᐊᒐᔭᕐᒪᖔᑕ 
ᓇᓐᓄᒐᒃᓴᑦᑎᓐᓄᑦ ᐅᖃᕐᓂᖅ ᒫᓐᓇ ᐊᔪᖅᑐᖓ. ᖁᔭᓐᓇᒦᒃ, ᐅᖃᖅᑎᑦᓯᔨ. 
 
ᐅᖃᖅᑎ: ᖁᔭᓐᓇᒦᒃ ᒥᓂᔅᑕ ᓇᑦᑎᖅ. ᐊᐃᑉᐹᓄᑦ ᐅᐃᒍᒋᐊᕈᑦ, ᒥᔅᑕ ᒪᑉᓴᓚᒃ. 
 
ᒪᑉᓴᓚᒃ: ᖁᔭᓐᓇᒦᒃ, ᐅᖃᖅᑎᑦᑎᔨ. ᐊᒻᒪᓗ ᖁᔭᓐᓇᒦᒃ, ᒥᓂᔅᑐ. ᖃᐅᔨᒪᕗᖃᐃ ᓇᓕᐊᓐᓂᒃ ᑕᐃᒪᓐᓇ 
ᐅᖃᖅᑎᓪᓗᒍ ᓄᓇᓕᑦ zones-ᓐᓂᒃ ᐊᒥᓱᓐᖑᖅᐸᓪᓕᐊᒻᒪᖔᑖ ᓇᓄᐃᑦ. ᖁᔭᓐᓇᒦᒃ, ᐅᖃᖅᑎᑦᓯᔨ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᒪᑉᓴᓚᒃ. ᐊᕙᑎᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᓇᑦᑎᖅ. 

ᐊᖓᔪᖅᑳ ᐸᑎᖅ ᓇᑦᑎᖅ: ᖁᔭᓐᓇᒦᒃ, ᐅᖃᖅᑎ. ᑖᓐᓇ ᑕᐃᕕᔅ ᓱᑦᕋᐃᑦ (Davis Strait) ᓇᓅᑎᖏᑦ 
ᐊᒥᓱᓐᖑᐸᓪᓕᐊᓂᖏᓐᓂᒃ ᖃᐅᔨᒪᔪᒍᑦ. ᑕᕝᕙᓂ 2005, 628-ᓂᑦ ᓇᓄᕐᓂᑦ ᓈᓴᐃᓚᐅᖅᓯᒪᓪᓗᑎᒃ, ᖃᓄᖅ, 
ᓯᓂᓕᖅᑎᑦᑎᓚᐅᖅᓯᒪᒐᑕ 841-ᓂᑦ 2006ᒥ. ᐊᓯᖏᓐᓂᑦᑕᐅᖅ ᖃᐅᔨᓴᓚᐅᖅᓯᒪᔪᒍᑦ, ᐅᖃᖅᑎ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ ᒥᓂᔅᑕ. ᑭᖑᓪᓕᖅᐹᖅ ᐅᐃᒍᒋᐊᕈᑦ, ᒥᔅᑕ ᒪᑉᓴᓚᒃ. 
 
ᒪᑉᓴᓚᒃ: ᖁᔭᓐᓇᒦᒃ, ᐅᖃᖅᑎᑦᑎᔨ. ᑕᒪᒻᓇ, ᐃᓛᒃ ᑕᐃᒪ ᑕᐃᒃᑯᐊ ᓇᓗᓇᐃᖅᑕᐅᕌᓂᒃᓯᒪᒻᒪᑕ 
ᐊᒥᓱᓐᖑᖅᐸᓪᓕᐊᓂᖏᑦ, ᑕᐃᒫᒃ ᓂᕆᐅᓇᕋᔭᖅᐹ ᐊᒥᓱᓐᖑᕐᐹᓪᓕᕋᔭᕐᓂᖏᑦ ᓇᓐᓄᒐᒃᓴᐃᑦ ᑕᐃᑲᓂ 
ᑕᐃᖅᑲᐅᔭᓐᓂ. ᖁᔭᓐᓇᒦᒃ, ᐅᖃᖅᑎᑦᓯᔨ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᒪᑉᓴᓚᒃ. ᐊᕙᑎᓕᕆᓂᕐᒧᑦ ᐱᓕᕆᐊᓕ, ᒥᓂᔅᑕ ᓇᑦᑎᖅ. 
 
ᐊᖓᔪᖅᑳ ᐸᑎᖅ ᓇᑦᑎᖅ: ᖁᔭᓐᓇᒦᒃ, ᐅᖃᖅᑎᑦᓯᔨ. ᑖᓐᓇᐃᓛᒃ ᑕᐃᕕᔅ ᓱᑦᕋᐃᑦ (Davis Strait) ᓇᓅᑎᖏᓐᓂᒃ 
ᖃᐅᔨᓴᕋᑦᑕ ᒫᓐᓇ ᑕᕝᕙᓂ ᐊᕐᕌᒍᒋᔭᑦᑎᓐᓂ 2007ᒥ, ᐱᐊᓐᓂᑦᑕᐃᓐᓇᕐᓂᐊᕋᑦᑎᒍ ᑕᐅᕙᓂ ᐃᒻᒪᖃ ᐅᖓᑖᓂ 
ᐃᓱᒪᒃᓴᖅᓯᐅᕈᑎᒋᔪᒫᖅᑕᕗᑦ ᖃᓄᖅ ᓇᓐᓄᒐᒃᓴᐃᑦ ᐅᓄᖅᓯᒋᐊᕆᐊᖃᖅᐹᖅᕈᓐᓇᖅᓯᑕᐃᓐᓇᕋᔭᖅᑐᒍᑦ. (ᑐᓵᔨᑎᒍᑦ) 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. (ᑐᓵᔨᒃᑯᑦ) ᐱᕕᖃᕐᓂᓐᓂ ᑐᓐᖓᓱᒃᑎᑦᑎᔪᒪᔪᖓ ᔮᓐ ᓚᒐᐃᑦ ᐊᒻᒪᓗ ᒍᕋᐃ 9-ᒥᑦ 
ᐃᓕᓴᖅᑏᑦ ᐃᓄᒃᓲᑉ ᐃᓕᓐᓂᐊᕐᕕᐊᓂᑦ ᐊᒻᒪᓗ ᐃᑐᐱᑯ ᐋᓐᑎᐊᕆᐅᒦᓐᖓᖅᑐᑦ ᒍᕋᐃ 10 ᐊᒻᒪᓗ 12-ᒥᑦ 
ᐃᓕᓐᓂᐊᖅᑐᑦ. ᑐᓐᖓᓱᒋᔅᓯ.  
 
>>ᐸᑦᑕᑐᖅᑐᑦ 
 
ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎᑦ. ᑐᓄᓂᕐᒧᑦ ᒪᓕᒐᓕᐅᖅᑎ, ᒥᔅᑕ ᐊᕐᕚᕐᓗᒃ. 
 
ᐊᐱᖅᑯᑦ 133 - 2(4): ᐅᒥᐊᑐᐃᓐᓇᕐᓄᑦ ᑐᓚᑦᑕᕐᕕᒃᓴᓂᑦ ᐅᓂᒃᑳᖅ (ᐊᕐᕚᕐᓗᒃ) 
 
ᐊᕐᕚᕐᓗᒃ: ᖁᔭᓐᓇᒦᒃ, ᐅᖄᑎᑦᑎᔨ. ᐊᐱᕆᔪᒪᔪᖓ ᐃᖏᕐᕋᔾᔪᑎᓕᕆᔨᒃᑯᑦ ᒥᓂᔅᑕᖓᓐᓄᑦ, ᐊᓯᐊᓄᑦ 
ᐊᐱᕆᓲᖑᒐᒪ. ᐅᖃᖅᑎᑦᑎᔨ, ᒥᓂᔅᑕ ᑎᑭᕋᑖᓚᐅᕐᒪᑦ ᐃᑉᐸᒃᓴᖅ ᐋᑐᐊᒥᐅᕙᓪᓚᐃᔪᖅ, ᖃᐅᔨᒪᓐᓇᑲᐅᑎᒋᓪᓗᓂᓗ 
ᒥᓂᔅᑕ of Financeᒧᑦ ᐅᖃᓪᓚᒃᑐᒥᓂᐅᔪᒃᓴᐅᔪᖅ. ᐱᓗᐊᖅᑐᒥᓪᓘᓐᓃᖅᑲᐃ Minister of Indian Affairsᑯᓐᓄᑦ 
ᐅᖃᓪᓚᒃᑐᒥᓂᐅᔪᒃᓴᐅᔪᖅ. ᓇᓗᓇᓐᖏᑦᑎᐊᒻᒪᕆᒃᖢᓂᓗ Minister of Fisheries and Oceans 
ᐅᖃᓪᓚᓪᓚᑦᑖᓚᐅᖅᑐᒃᓴᐅᔪᖅ ᑎᑭᓚᐅᖅᑳᓐᖏᓂᓐᓂ.  
 
ᐅᖃᐅᑎᔪᓐᓇᖅᐱᑎᒍᑦ ᑕᒪᒃᑯᐊ ᑕᐅᓇᓃᒃᖢᑎᒃ ᖃᐅᔨᓚᐅᕐᒪᖔᖅᐱᑦ ᑐᓚᑦᑕᕐᕕᒃᓴᐃᑦ ᐸᕐᓇᑕᐅᓯᒪᓂᖏᑦ 
ᑮᓇᐅᔭᒃᓴᖏᑦ ᖃᓄᐃᓕᖓᓕᕐᒪᖔᑕ. ᖁᔭᓐᓇᒦᒃ, ᐅᖃᖅᑎᑦᓯᔨ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ ᐱᓕᕆᐊᓕᒃ, ᒥᓂᔅᑕ 
ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ: ᒪ’ᓇ, ᐅᖃᖅᑎᑦᓯᔨ. ᒪᒥᐊᓇᐅᒐᓗᐊᖅ ᐋᑐᕚᓕᐊᓐᖏᑕᐃᓐᓇᖅᑐᖓ ᐊᕐᕕᐊᓄᖅᖠᖅ 
ᑎᑭᕋᖅᑑᓪᓗᐊᖅᑐᖓ, ᑕᐃᒃᑯᐊ ᕿᒧᒃᓯᕐᔪᐊᖅᑐᑦ ᑰᒡᔪᐊᓕᐊᓚᐅᖅᑐᑦ ᐱᔾᔪᑎᒋᕝᓗᒋᑦ. ᑭᓯᐊᓂ ᐊᐱᖅᑯᓯᕆᔮᓄᑦ 
ᑭᐅᔭᐅᓐᖏᑦᑐᒍᑦ ᓱᓕ, ᑐᓴᓚᐅᓐᖏᑦᑐᒍᑦ ᓱᓕ ᐋᑐᕚᒥᑦ ᑕᐃᒃᑯᐊ ᖃᓄᐃᓕᕐᒪᖔᑖ ᑮᓇᐅᔭᐃᑦ. ᒪ’ᓇ, 
ᐅᖃᖅᑎᑦᓯᔨ. 
 



ᐊᐃᑉᐱᖅ, ᒫᑦᓯ 27, 2007 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   
 

 

1000 

ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᓯᕗᓪᓕᖅᐹᖅ ᐅᐃᒍᕆᐊᕈᑦ, ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ: ᖁᔭᓐᓇᒦᒃ, ᐅᖃᖅᑎᑦᑎᔨ. ᑖᒃᑯᐊ ᐅᖃᐅᓯᕆᓚᐅᖅᑕᓂᑦ ᓴᓇᔭᐅᓚᐅᖅᓯᒪᔪᐃᒡᒎᖅ, Fisheries and 
Oceans Canadaᑯᓐᓄᑦ, small craft harbour support ᓄᓇᕗᒻᒧᑦ, ᐅᖃᖅᓯᒪᒻᒪᑕ ᒪᑉᐱᒐᖓᓂ ᓯᕗᓪᓕᖅᐹᒥ 
ᐃᓛᒎᖅ ᓄᓇᕗᒻᒥᐅᑦ ᑮᓇᐅᔾᔭᔅᓴᐃᓐᓇᕆᐊᖃᕐᓂᖏᓐᓄᑦ ᐃᓅᓯᖏᓪᓗ ᖃᐅᔨᒪᓪᓗᑎᒃ ᑲᓇᑕᒥᐅᑉ 
ᖃᐅᔨᒪᓪᓗᐊᕋᓗᐊᖅᑐᑎᒃ ᑲᓇᑕᒥᐅᑦ ᒐᕙᒪᒃᑯᖏᑦ, ᓄᓇᕗᒻᒥᐅᑦ ᓄᑦᑎᖅᑕᐅᑯᓗᓪᓗᑎᒃ ᖃᓪᓗᓈᑦ ᓄᓇᖓᓐᓄᑦ 
ᐃᖅᑲᓇᐃᔭᕐᕕᖃᕈᓐᓇᕐᓂᐊᕐᒪᑕ.  
 
ᑭᓯᐊᓂᓕ ᑕᒫᓃᑦᑕᕆᐊᖃᕐᒪᑕᒎ ᐃᓄᐃᑦ ᓄᓇᖓᓐᓂᑦ ᑕᒪᓐᓇ ᓇᓗᓇᐃᖅᓯᒪᔭᕆᐊᖃᕐᓂᐊᕐᒪᑦ Arctic Island 
ᑲᓇᑕᐅᑉ ᐃᓄᖁᑎᒋᒻᒪᒍ ᑕᕝᕙᒎᖅ ᐃᓄᐃᑦ ᑕᕝᕙᓃᔾᔪᑎᑐᐊᑦᑎᐊᖓ. ᑖᓐᓇ ᐱᐅᒋᑦᑎᐊᐸᓗᓐᖏᓐᓇᒃᑯᑦ 
ᓄᑦᑎᔾᔮᓐᖏᓐᓇᑦᑕ ᐃᓕᖅᑯᓯᕆᒐᑦᑎᒍ ᑕᒫᓂ ᐊᒻᒪᓗ ᓄᑦᑎᕋᓗᐊᕈᑦᑕ ᓄᖑᑐᐃᓐᓇᕆᐊᖃᕋᑦᑕ. ᑖᓐᓇᖃᐃ report 
ᐋᖅᑭᓱᖅᑕᐅᒃᑲᓐᓂᕈᓐᓇᖅᐳᖅ ᒥᓂᔅᑕᒧᑦ ᑕᕝᕗᖓᔅᓴᐃᓐᓇᖅ ᐊᐱᕆᔪᖓ: ᐅᕙᑦᑎᓐᓄᑦ ᑐᕌᖓᓕᕐᔫᒥᔪᓂᑦ 
ᐃᓕᖅᑯᓯᑦᑎᓐᓄᑦ ᐃᖃᓗᒐᓱᓐᓂᑐᐃᓐᓇᕐᒥᑦ ᐱᓐᖏᓇᑦᑕ. 
 
ᒥᑦᑎᑕᒪᓕᒻᒥ ᐅᖃᐅᓯᖃᕋᑦᑕ ᓄᓇᓕᓕᒫᓄᑦ ᑎᑭᑦᑐᐃᑦ ᐅᒥᐊᕐᔪᐊᒃᑯᑦ ᓂᐅᕋᐃᔭᕌᖓᑦᑕ ᐸᕐᖏᐅᖃᑦᑕᖅᑐᒍᑦ ᐊᒻᒪ 
ᓱᓕ Baffinland-ᑯᓐᓄᑦ ᓂᐅᕋᐃᖃᑦᑕᖅᑐᒍᑦ. ᐊᐱᕆᔪᒪᔪᖓ ᑖᓐᓇᖃᐃ ᓄᑖᒥᒃ ᐅᓪᓗᒥᓕᓴᕐᔫᒥᒧᑦ ᐋᖅᑭᒃᓯᒪᔭᖓ 
ᐋᖅᑭᓱᖅᑕᐅᔪᒫᖅᐸ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ ᐱᓕᕆᐊᓕᒃ, ᒥᓂᔅᑕ 
ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ: ᒪ’ᓇ, ᐅᖃᖅᑎᑦᑎᔨ. ᑖᓐᓇ ᐃᓚᖓ ᑭᖑᓂᖓᒍᑦ ᐅᖃᓕᒫᖅᑕᖓᑕ 
ᐅᖃᓕᒫᑐᐃᓐᓇᕋᓂ ᓇᓗᓇᐃᔭᐃᑦᑎᐊᖅᑑᒐᓗᐊᖅ ᐱᐊᓂᑦᑎᓐᓇᒍ ᐊᔪᕋᑦᑕ, ᖃᓪᓗᓈᑦ ᓄᓇᖓᓐᓄᑦ 
ᓄᑦᑎᑐᐃᓐᓇᕐᓂᑦᑎᓐᓄᑦ ᐊᔪᕋᑦᑕ. ᑕᐃᒪᐃᒻᒪᑦ ᑕᐃᒪ ᕿᓂᕕᔾᔪᐊᖅᑐᓂ ᑮᓇᐅᔭᓂᒃ ᓴᓇᔾᔪᑕᐅᓇᔭᖅᑐᓂᒃ ᑕᒫᓂ 
ᓄᓇᕗᑦ ᐃᓗᐊᓂ ᐱᕚᓪᓕᕈᑕᐅᒐᔭᖅᑐᓂᒃ ᑕᒪᓐᓇ ᓄᓇᕗᑦ ᓇᒻᒥᓂᖅ ᒪᑭᑕᔪᓐᓇᖅᓯᕙᓪᓕᐊᖁᑉᓗᒍ 
ᑮᓇᐅᔭᓕᕆᓂᒃᑯᑦ, ᑮᓇᐅᔭᓕᕆᓂᒃᑯᑦ, ᖃᓄᑐᐃᓐᓇᖅ ᐅᔭᕋᑦᑕᕆᐊᕐᓂᒃᑯᑦ ᐊᓯᖏᑦᑎᒍᓪᓗ. ᑕᒪᑐᒪᓂ 
ᓇᓗᓇᐃᔭᖅᓯᒪᑦᑎᐊᕋᓗᐊᖅᐳᑦ. ᒪ’ᓇ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐊᐃᑉᐹᓂᒃ ᐅᐃᒍᒋᐊᕈᑦ, ᒥᔅᑕ ᐊᕐᕚᕐᓗᒃ 
 
ᐊᕐᕚᕐᓗᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᐱᕆᑲᐅᑎᒋᓂᐊᖅᑐᖓ ᐃᒪᓐᓇᑲᐅᑎᒋ. ᑖᓐᓇᖃᐃ ᒥᓂᔅᑕ 
ᐅᖃᕈᓐᓇᖅᐳᖅ ᑖᒃᑯᐊ ᐊᔭᐅᖅᑐᕆᐊᓪᓚᓐᓂᐊᕐᒪᒋᑦ fisheries and oceans ᐅᐱᕐᖔᑲᐃ ᒪᐃ 20 ᖃᖓᑭᐊᖅ 
ᑲᑎᒪᓛᖅᐱᑕ, 29-ᒥ ᑲᑎᒪᓯᒋᐊᕐᒥᒍᑦᑕ ᑭᐅᔪᓐᓇᕈᒫᕐᓗᓂ ᐃᒪᓐᓇᐃᓕᖓᓕᕐᒪᖔᑦᑕ ᑖᒃᑯᐊ ᑐᓚᑦᑕᕐᕕᒃᓴᐃᑦ 
ᒥᒃᓵᓄᑦ? ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᐃᖏᕐᕋᔪᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ (ᑐᓵᔨᑎᒍᑦ): ᒪ’ᓇ, ᐅᖃᖅᑎᑦᑎᔩ. ᑖᒃᑯᐊ ᒐᕙᒪᑐᖃᒃᑯᑦ ᐃᒪᕐᒥᐅᑕᓕᕆᔨᒃᑯᖏᑦ 
ᑕᒪᕐᒥᖏᓛᒃ ᐋᑐᕚᒥᐅᑦ ᖃᐅᔨᒪᔪᑦ ᑕᒪᒃᑯᓂᖓ ᑐᐊᕕᕈᑎᖃᕋᑦᑕ ᑎᓕᐅᖅᓯᒪᐃᓐᓇᖅᑐᒋᓪᓗ. ᑭᓯᐊᓂ ᒐᕙᒪᖏᑦ 
ᓇᒻᒥᓂᖅ ᐃᓚᐅᕝᕕᒋᓐᖏᓐᓇᑦᑎᒍ. 
 
ᒐᕙᒪᑐᖃᒃᑰᒻᒪᑕᓕ. ᑖᒃᑯᐊ ᑭᐅᔪᓐᓇᖅᓯᒍᓂ ᑭᓯᐊᓂ ᑭᐅᔪᒫᕐᒪᑕ ᑲᑎᒪᓂᐅᓵᖅᑎᓪᓗᑕ. ᑭᐅᐊᓂᕐᒪᖔᑕ 
ᑭᖑᓂᖓᒍᓪᓗ ᐅᕝᕙ ᒫᓐᓇ ᐅᖃᕈᓐᓇᖏᑦᑎᐊᖅᐳᖓ. ᒪ’ᓇ, ᐅᖃᖅᑎᑦᑎᔩ. 

ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᑭᖑᓪᓕᖅᐹᖅ ᐅᐃᒍᒋᐊᕈᑦ, ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᐅᔨᒪᒐᓗᐊᖅᑐᖓ ᑭᐅᔪᓐᓇᖏᑦᑐᖅ ᑭᓯᐊᓂ 
ᐊᔭᐅᖅᑐᕆᐊᓪᓚᒋᐊᖃᕐᓂᐊᕐᒪᑕ ᐊᒻᒪᓗ ᑭᐅᔭᐅᔪᓐᓇᖏᒃᑯᑦᑕᖃᐃ ᐅᐱᕐᖔᖅ ᐱᖃᑎᒋᓗᓂᒋᑦ fisheries and 
oceans ᓯᑎᐱᕆ 12-ᖑᓕᖅᐸᑦ ᐅᕝᕙᓘᓐᓃᑦ ᐊᑦᑑᕙ ᐱᒋᐊᓕᓵᖅᑎᓪᓗᒍ ᒥᑦᑎᒪᑕᓕᒻᒧᑦ 
ᓯᒡᔭᖓᓅᕆᐊᖅᑐᕈᒫᖅᐳᑦ ᑕᑯᔪᒫᕐᒪᑕ ᑕᐅᕙᓐᖓᑦ greenland-ᒥ ᒪᓪᓕᓇᔪᓕᕌᖓᒥ ᒪᓪᓕᓲᖑᒻᒥᒻᒪᑦ 
ᑕᑯᑦᑎᐊᓚᐅᕐᓗᓂᖃᐃ ᑭᓯᐊᓂ ᖃᐅᔨᔪᒫᖅᑐᖅ.  
 
ᐱᕐᕈᐊᕿᔪᖃᖅᓯᒪᓕᕐᒪᑦ ᒪᕐᕉᓐᓂᒃ ᐃᒫᖅᑑᓐᓂᒃ ᒪᓪᓕᕐᓂᖓᓄᑦ, ᐅᒥᐊᖏᔭᖃᑦᑕᖅᐳᒍᑦ ᐊᕐᕌᒍᑕᒫᑦᑎᐊᖅ. ᑕᐃᒪ 
ᖃᐅᔨᖁᒐᓗᐊᖅᐸᕋ ᐊᐱᕆᔪᒪᒧᑦ ᒥᓂᔅᑕ ᑖᓐᓇᖃᐃᑦ federal minister of fisheries and oceans 
ᐱᖃᑎᒋᓗᓂᐅᒃ ᑎᑭᑦᑐᓐᓇᕈᒫᖅᐳᖅ ᒥᑦᑎᒪᑕᓕᒻᒧᑦ? ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᐱᕙᓪᓕᐊᔪᓕᕆᓂᕐᒧᓪᓗ ᐃᖏᕐᕋᔪᓕᕆᓂᕐᒧᓪᓗ ᐱᓕᕆᐊᓕᒃ, ᒥᓂᔅᑕ 
ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ (ᑐᓵᔨᑎᒍᑦ): ᒪ’ᓇ, ᐅᖃᖅᑎᑦᑎᔩ. ᐄ, ᑕᐃᒃᑯᐊ ᐃᒪᕐᒥᐅᑕᓕᕆᔨᒃᑯᓪᓗ ᐅᕙᒍᓪᓗ 
ᓇᒻᒥᓂᖅ ᐃᖅᑲᓇᐃᔭᖅᑎᕗᑦ ᑲᑎᒪᔨᕋᓛᖃᓕᓚᐅᖅᓯᒪᒻᒪᑕ ᑕᒪᒃᑯᓂᖓ ᖃᐅᔨᓴᖅᑐᑎᒃ ᑖᒃᑯᐊ ᑎᑎᕋᓚᐅᖅᑕᖏᑦ 
ᑕᐃᒃᑯᐊ ᑕᐃᒃᑯᓇᓐᖔᖅᑐᑎᒃ ᓴᖅᑭᓕᓚᐅᕐᒪᑕ. ᑖᒃᑯᐊ ᓄᓇᓕᓗᑦᑖᑦ ᑎᑭᑕᐅᓚᐅᖅᓯᒪᕗᑦ ᖃᖓᓪᓗᐊᕕᐅᒻᒪᖔᖅ 
ᐅᖃᕈᓐᓇᖏᑦᑐᖓ, ᓱᓇ ᑕᖅᑭᐅᑎᓪᓗᒍ ᑎᑭᑕᐅᓚᐅᕐᒪᖔᑕ. 
 
ᒫᓐᓇ ᐅᖃᕈᓐᓇᖏᑦᑐᖓ ᑭᓯᐊᓂ ᓄᓇᓕᓗᑦᑖᑦ ᑎᑭᑕᐅᓚᐅᖅᑐᖅ ᐊᒻᒪ ᑕᑯᓪᓚᕆᑦᑐᑎᒃ ᑕᒪᒃᑯᓇᓐᖓᑦ 
ᓄᓇᓕᓐᓂᑦ ᐱᓕᕆᓚᐅᖅᑐᑦ. ᑭᓯᐊᓂ ᑕᐃᓐᓇ ᒥᓂᔅᑕᖓᑦ ᐃᓇᓐᓂᐊᖅᐸᕋ ᑎᑭᑦᓱᓐᓇᕋᔭᓐᖏᒻᒪᖔᑦ ᐱᔪᒪᒍᒥ 
ᐱᓂᐊᖅᐳᖅ, ᐱᔪᒪᓐᖏᒃᑯᒥ ᐱᓂᐊᖅᐳᖅ, ᑭᓯᐊᓂ ᐊᐱᕆᓂᐊᖅᐸᕋ. ᒪ'ᓇ, ᐅᖃᖅᑎᑦᓯᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑐ. ᐅᖃᐅᓯᒃᑯᑦ ᐊᐱᖅᑯᑏᑦ. ᑕᓯᐅᔭᕐᔪᐊᕐᒧᑦ ᒪᓕᒐᓕᐅᕐᑎ, ᒥᔅᑐ ᑲᑦᑐᒃ. 
 
ᐊᐱᖅᑯᑦ 134 - 2(4): ᓇᓄᕐᓂᑦ ᖃᐅᔨᓴᕐᓂᐅᑉ ᖃᓂᐃᓕᖓᓂᖓ (ᑲᑦᑐᒃ) 
 
ᑲᑦᑐᒃ: ᓇᑯᕐᒦᒃ, ᐅᖃᖅᑎᑦᓯᔩ. ᓇᓄᐃᑦ ᒥᒃᓵᓄᒃ ᐊᐱᕆᑲᐃᓐᓇᕈᒪᒐᒪ ᐊᕙᑎᓕᕆᓂᕐᒧᑦ ᒥᓂᔅᑐᒧᑦ.  
 
ᓇᓄᕐᓂᒃ ᐅᖃᖁᔭᐅᓐᖏᒃᑲᓗᐊᖅᑐᒍ ᐅᖄᔭᐅᒍᑎᖓᒎᖅ ᑎᑭᓐᓂᐊᕐᒪᒻᒪᑕ ᕙᓚᐅᕋᓗᐊᕐᑎᓪᓗᒍ 
ᓇᓄᓕᕆᑲᐃᓐᓇᓂᐊᕋᒪ ᐃᓛᒃ ᑕᐃᓇᐃᓇ ᑕᑲᓇᓂ south eastern Hudson Bay-ᒥ ᖃᐅᔨᓴᕐᑕᐅᒪᑕᒎ ᐃᑲᓂ 
2008 ᑕᕝᕙᓂ ᐱᔭᕇᕕᓴᖃᖂᕐᒪᑕ. ᐅᓪᓗᒥᑭᐊᖅ ᑕᒪᓐᓇ ᖃᐅᔨᓴᓐᓂᖓ ᖃᓄᐃᓕᖓᓕᖅᐸ? ᓇᑯᕐᒦᒃ, 
ᐅᖃᖅᑎᑦᓯᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑐ ᑲᑦᑐᒃ. ᐊᕙᑎᓕᕆᓂᕐᒧᑦ ᐱᓕᕆᐊᓕᒃ, ᒥᔅᑐ ᓇᑦᑎᖅ. 
 
ᐊᖓᔪᖅᑳ ᐸᑎᖅ ᓇᑦᑎᖅ: ᖁᔭᓐᓇᒦᒃ, ᐅᖃᖅᑏ. ᑕᐅᕙᓂ ᓇᓄᐃᑦ south western Hudson Bay-
ᖑᕙᓪᓚᐃᔪᖏᓐᓇ population-ᖓ ᑕᐃᒃᑯᐊ ᖃᐅᔨᓴᖅᑕᕗᑦ ᐃᓄᐃᓴᔅᓯᕙᓪᓕᐊᖏᑦᑐᑦ, ᑭᓯᐊᓂᒎ ᐅᖃᖅᑏ 
ᑎᒥᖏᑦ ᓴᓗᒃᑎᐹᓪᓕᐊᒐᓱᒋᔭᐅᔪᑦ ᒫᓐᓇᐅᔪᖅ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑐ. ᓯᕗᓪᓕᖅᐹᒥᒃ ᐅᐃᒍᒋᐊᕈᑦ, ᒥᔅᑐ ᑲᑦᑐᒃ. 
 
ᑲᑦᑐᒃ: ᓇᑯᕐᒦᒃ, ᐅᖃᖅᑎᑦᑎᔩ. ᑐᓴᓐᓂᑐᖅ ᐊᒻᒪᓗ ᑐᓴᓐᓂᖏᑦᑐ ᐃᓚᖓᒍᑦ. ᑭᓯᐊᓂ ᑖᓐᓇ ᒥᓂᔅᑐ ᐊᐱᒋᒍᒪᕙᕋ 
ᑕᐃᒃᓱᒪᓂ ᑐᓴᕐᓇᓚᐅᕐᒪᑕ ᑕᐃᒃᑯᐊ ᓄᓇᓖᑦ ᐃᓚᖏᑦ ᓇᓄᕋᒃᓴᖏᑦ ᐊᒥᓲᓕᓛᖅᑐᕉᖅ. ᑖᓐᓇᖃᐃ ᒥᓂᔅᑐ 
ᐅᖃᕋᑖᕐᒪᑦ ᓇᓄᐃᒎᖅ ᑕᑲᓇᓂ  

ᐃᑭᓪᓕᕙᓪᓕᐊᖏᑦᑐᑦ. ᑕᒪᓐᓇᖃᐃ ᐅᖄᔭᐅᓕᖅᐸ ᓴᓂᑭᓗᐊᖅ ᓇᓄᕋᒃᓴᖏᑦ ᐊᒥᓱᓕᒋᐊᑕᐅᓛᖅᐳᖅᑲᐃ? ᓇᑯᕐᒦᒃ, 
ᐅᖃᖅᑎᑦᓯᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑐ ᑲᑦᑐᒃ. ᐊᕙᑎᓕᕆᓂᕐᒧᑦ ᐱᓕᕆᐊᓕᒃ, ᒥᔅᑐ ᓇᑦᑎᖅ. 
 
ᐊᖓᔪᖅᑳ ᐸᑎᖅ ᓇᑦᑎᖅ: ᐅᖃᖅᑏ, ᑕᐅᕙᓂ ᐊᒥᓱᓐᒍᕆᐊᕋᔭᓐᓂᖏᓐᓂᒃ ᕿᒥᕐᕈᐊᕋᔭᕐᑕᕋᓗᐊᕗᑦ. ᑭᓯᐊᓂ 
ᑕᕚᒃᑯᐊ ᓛᐱᑐᐊ ᓛᐱᑐᐊᖑᓐᖏᑦᑐᑦ ᑯᐸᐃ ᑕᕐᕋᖓᓂᐅᕙᓪᓚᐃᔪᓂᒃᑯᐊ ᓇᓐᓄᖃᑦᑕᕐᒪᑕ ᑕᐅᕙᓂ 
ᑯᑕᖃᓐᖏᖏᑦᓯᐊᕐᒪᕆᒃᓱᑎᒃ ᓇᓐᓄᒐᒃᓴᖏᑦᒃ ᑕᒪᓐᓇ ᐅᓗᕆᐊᒋᒐᑦᑎᒍ ᑯᑕᖃᓐᖏᑎᓪᓗᒋᑦ ᐅᓄᕐᓯᒋᐊᕋᔭᕈᑦᑎᒍ 
ᐅᕙᑦᑎᓐᓄᑦ ᐱᐅᓇᔭᓐᖏᒻᒪᑦ ᑭᓯᐊᓂ ᑕᐃᒃᑭᑯᐊ ᐊᔩᖃᑎᒋᓕᖅᑕᕋᓗᐊᕗᑦᒃ ᑕᐅᕙᓂ ᓄᓇᕕᖕᒥᐅᑕᐃᑦ 
ᑯᑕᑕᕌᔭᓐᖏᒻᒪᖔᑕ ᓇᓐᓄᒐᒃᓴᓂᒃ ᑕᐅᕙᓂ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑐ. ᐊᐃᒃᐹᓂᒃ ᐅᐃᒍᒋᐊᕈᑦ, ᒥᔅᑐ ᑲᑦᑐᒃ. 
 
ᑲᑦᑐᒃ: ᓇᑯᕐᒦᒃ, ᐅᖃᖅᑎᑦᑎᔩ. ᐃᓛᒃ ᑕᐃᓐᓇ ᐅᖃᖅᑲᐅᒐᕕᑦ ᑕᒃᑯᐊᕈᒃ ᓇᓄᐃᑦ ᓴᓗᑦᑎᐸᓪᓕᐊᓂᖓᓂᒃ 
ᐅᖃᖅᑲᐅᒻᒪᑦ ᓱᓇᒥᑭᐊᖅ ᐱᔾᔪᑎᖃᕐᒪᖔᑕ ᑕᒪᓐᓇᖃᐃ ᖃᐅᕆᕋᐅᓯᒪᕙ? ᓇᑯᕐᒦᒃ, ᐅᖃᖅᑎᑦᓯᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑐ ᑲᑦᑐᒃ. ᐊᕙᑎᓕᕆᓂᕐᒧᑦ ᐱᓕᕆᐊᓕᒃ, ᒥᔅᑐ ᓇᑦᑎᖅ. 
 
ᐊᖓᔪᖅᑳ ᐸᑎᖅ ᓇᑦᑎᖅ: ᖁᔭᓐᓇᒦᒃ, ᐅᖃᖅᑏ. ᖃᐅᔨᒪᓪᓚᕆᓐᖏᑕᕗᑦ ᓱᓇᒧᑦ ᐱᔾᔪᑎᖃᕐᖢᑎᒃ 
ᓴᓗᒃᑎᐸᓪᓕᐊᔾᔪᑎᖃᕐᒪᖔᑕ ᑭᓯᐊᓂ ᖃᐅᔨᓴᐃᓐᓇᖅᑕᕗᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑐ. ᐅᖃᐅᓯᒃᑯᑦ ᐊᐱᖅᑯᑏᑦ. ᐃᖃᓗᐃᑦ ᕿᑎᐊᓄᑦ ᒪᓕᒐᓕᐅᖅᑎ, ᒥᔅᑐ ᑐᑐ. 
 
ᐊᐱᖅᑯᑦ 135 - 2(4): KBDCᒃᓐᓄᑦ ᐃᑲᔫᑎᓂᑦ ᐊᖏᖃᑎᒌᒍᑦ – ᑲᑎᒪᐅᑎᒥᓃᑦ (ᑐᑐ) 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐊᐱᖅᑯᑎᒋᔪᒪᔭᕋ ᐱᕙᓪᓕᐊᔪᓕᕆᔨᒃᑯᓐᓄᑦ ᐃᖏᕐᕌᔪᓕᕆᔨᒃᑯᓄᓪᓗ.  
 
ᑭᖑᓪᓕᖅᐹᒥᒃ ᑭᒡᒍᓯᕆᖃᐅᔭᖓᓂ ᐊᐱᖅᑯᓯᕆᖃᐅᔭᓐᓃᓛᒃ ᑖᒃᑯᐊ ᑲᑎᒪᔾᔪᑏᑦ ᐱᖁᔭᕗᖔᕈᑎᒥᓃᓪᓗ 
ᐱᑕᖃᓐᖏᓐᓂᕋᐃᖃᐅᕐᒪᑦ.  
 
ᑖᒃᑯᓄᖓᓕ ᐃᑲᔪᖅᑕᐅᔾᔪᑎᖏᓐᓄᑦ ᑮᓇᐅᔭᖃᖅᑎᑕᐅᔾᔪᑎᖏᓐᓄᑦ KDBC. ᑕᐃᒃᑯᐊ ᑕᕝᕗᖓ 
ᑐᓂᓯᔭᕆᐊᖃᓐᖏᒻᒪᑕ ᐊᖏᖃᑎᒌᒍᑎᖏᑎᒍᑦ. ᐊᒻᒪᓗ ᐱᓇᓱᐊᕈᓯᐅᓚᐅᖅᑐᒥ ᑕᐃᒃᑯᐊ ᐊᕐᕌᒎᓂᐊᖅᑐᒧᑦ 
ᐊᖏᖃᑎᖐᒍᑕᐅᔪᒥᒃ ᐊᑎᓕᐅᕐᓂᐊᓚᐅᕐᒥᒻᒪᑕ ᑕᐃᒃᑯᐊ ᒪᓕᒋᐊᖃᖅᑕᖏᓐᓂᒃ ᓇᓗᓇᐃᖅᓯᒪᓐᖏᒻᒪᑕ ᑕᐃᒪ 
ᑐᓂᓯᓚᐅᕐᓯᒪᓐᖏᓚᑦ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑐ ᑐᑐ. ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ ᐱᓕᕆᐊᓕᒃ, ᒥᓂᔅᑐ ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ: ᒪ’ᓇ, ᐅᖃᖅᑎᑦᓯᔩ. ᐄ, ᖃᐅᔨᒋᐊᓚᐅᙱᓐᓇᒪ ᓱᓕ Habitat office. (ᑐᓵᔨᒃᑯᑦ) 
ᖃᐅᔨᒋᐊᓚᐅᙱᓐᓇᒪ ᖃᓄᐃᓕᐅᓪᓚᑦᑖᕆᐊᖃᕐᒪᖔᑕ ᑕᕝᕙᓂ ᐊᖏᖃᑎᒌᒍᑕᐅᔪᒥ ᑖᒃᑯᐊ 
ᖃᐅᔨᒋᐊᕆᐊᖃᕐᓂᑕᒃᑲ ᖃᓄᐃᓕᐅᖃᑦᑕᕐᓯᒪᒻᒪᖔᑕ  

ᓯᕗᓂᑦ ᐃᓛ ᖄᖏᖅᑐᓂ ᑕᐃᒪᐃᓯᒪᓕᕈᒪᓗ. ᑖᓐᓇ ᑭᐅᔪᓐᓇᓛᖅᑕᕋ ᒪᓕᒐᓕᐅᖅᑎᐅᔪᖅ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᓯᕗᓪᓕᕐᐹᖅ ᐊᐃᒍᕆᐊᕈᑦ, ᒥᔅᑕ ᑐᑐ. 
 
ᑐᑐ: ᖁᔭᓐᓇᒦᒃ, ᐅᖃᖅᑎ. ᑐᑭᓯᐅᒪᔭᒃᑯᓪᓕ ᑕᐃᒫ ᒪᓕᒋᐊᖃᓲᖑᔮᕐᖓᑕ ᐃᑲᔪᖅᑕᐅᒍᑎᒃ. ᑕᐃᒃᑯᐊ 
ᑲᑎᒪᔾᔪᑎᒥᓃᓪᓗ ᐱᖁᔨᕗᖔᕈᑎᒥᓂᓪᓗ ᐱᔭᐅᖏᓐᓇᕆᐊᖃᖅᑑᔮᓲᖑᒐᓗᐊᕐᖓᑕ ᐊᐅᓚᔾᔪᑎᒋᔭᐅᓂᐊᖅᑎᓪᓗᒋᑦ.  
ᖃᓄᐃᓕᐅᕆᐊᖃᕐᓂᖅᑲᑕ ᐊᑐᖅᑐᐊᕈᑎᓂ ᐊᖏᕐᐸᑕ ᑭᓯᐊᓂ, ᑲᑎᒪᔾᔪᑎᒥᓂᕐᓂ ᐱᑕᖃᖅᑎᓐᓇᒍ. ᖃᓄᕐᓕᐅᑯᐊ 
ᖃᓄᕐᓕᐅᓇ ᒥᓂᔅᑕᐅᔪ ᐱᓕᕆᕕᒋᔭᖏᓪᓗ ᖃᐅᔨᒪᔪᐊᓘᖃᑦᑕᖅᑲᑦ ᓇᑭᑦ ᓴᙱᓂᕐᑖᕐᓯᒪᑦᑕᕐᒪᖔᑕ 
ᖃᓄᐃᓕᐅᒍᓐᓇᕐᓂᕐᒥᓂᒃ? ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑐᑐ. ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓗ, ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇ ᑕᐃᒃᑯᐊ ᖃᐅᔨᒋᐊᑦᑎᐊᕆᐊᖃᕐᓂᐊᑕᒃᑲ 
ᓱᒻᒪᑦ ᑕᐃᒪᐃᓕᖓᑦᑕᕐᒪᖔᑕ ᐊᒻᒪᓗ ᖃᐅᔨᓴᕆᐊᓪᓚᒃᑲᓐᓂᖁᓂᐊᖅᑲᒃᑲ ᑖᔅᓱᒧᖓ ᖃᓄᐃᒻᒪ 
ᑕᐃᒪᐃᓕᖓᑦᑕᕐᒪᖔᖅ.  
 
ᐅᖃᖅᑎ: ᐊᐃᑉᐹᓂᒃ ᐅᐃᒍᕆᐊᕈᑦ, ᒥᔅᑕ ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐊᐱᕆᕋᑖᕋᒃᑯᐃᓪᓛᒃ ᑕᖅᑮᑦ ᑎᓴᒪᐅᓕᖅᑐᑦ ᓴᖅᑭᓚᐅᕐᖓᑦ ᓱᒻᒪᑦ ᓱᓕ 
ᑕᐃᒃᑯᓂᖓ ᑐᑭᓯᒋᐊᕈᑎᓂᒃ ᐱᓯᒪᙱᓪᓚᒍᑦ? ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᑦ, ᒥᔅᑕ ᑐᑐ. ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᒃᑯᐊ ᐊᔅᓱᐊᓗ ᓱᒃᑲᐃᖃᑦᑕᕐᖓᑕ 
ᑐᑭᓯᓇᓱᐊᖅᑐᒋᑦ. December 2006-ᒥ ᑕᐃᒃᑯᐊ ᐊᔾᔨᖏᑦ ᑲᑎᒪᔾᔪᑎᒥᓂᐅᔪᑦ ᐱᔪᒪᔭᐅᓕᓚᐅᕐᓯᒪᕗᑦ 
ᒫᓐᓇᒫᒃᑯᓪᓗ ᑲᑎᒪᔾᔪᑎᒥᓃᒡᒎ ᐱᑕᖃᙱᒻᒪᑦ ᐊᒻᒪᓗ ᑕᐃᒃᑯᐊ ᑎᑎᖅᑲᐅᔪᑦ ᐱᓯᒪᔭ ᐱᒍᒪᓚᐅᖅᑕᕗᑦ 
ᐱᕙᓪᓕᐊᓕᑕᐃᓐᓇᖅᑕᕗᑦ ᒫᓐᓇᐅᔪᖅ. ᓱᒃᑲᐃᑦᑐᐊᓘᖃᑦᑕᕐᖓᑕ ᐊᔪᐃᓐᓈᕆᓗᒋᑦ ᑭᓯᐊᓂᐅᖃᑦᑕᕐᖓᑕ. ᐃᒫ 
ᐱᔪᓐᓇᕐᓂᖏᑦ ᒪᓕᓪᓗᒋᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᑭᖑᓪᓕᕐᐹᖅ ᐅᐃᒍᕆᐊᕈᑦ, ᒥᔅᑕ ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᑐᑭᓯᐅᒪᔪᖓ KDBC ᑮᓇᐅᔭᑦ ᐃᓛ ᖃᐅᔨᓴᖅᑕᐅᓯᒪᔪᑦ ᑮᓇᐅᔭᐃᑦ 
ᖃᓄᐃᓕᖓᓂᖏᓐᓄᑦ ᑐᓂᓯᓯᒪᓕᖅᑐ ᑕᐃᒪᐃᓚᐅᕐᓯᒪᒐᑎ 2003-ᒥᓂᑦ ᓇᓗᓇᐃᕐᓯᕗᓪᓗ ᓇᒧᑦ 
ᑮᓇᐅᔭᐃᔭᖃᑦᑕᕐᒪᖔᑕ.  

ᐃᓱᒪᒋᓪᓗᒋᑦ ᑲᑎᒪᔾᔪᑎᒥᓂᖅᑕᖃᙱᒻᒪᑦ ᐱᖁᔨᕗᖔᕈᑎᓂᒃ ᖃᓄᕐᓗ ᐊᖏᖃᑦᑕᓂᐊᕐᒪᖔᑕ. ᖃᓄᕐᓕᐅᓇ 
ᒥᓂᔅᑕᐅᔪᖅ ᖃᐅᔨᒪᖃᑦᑕᖅᑲ ᑕᐃᒃᑯᐊ ᐊᑐᑦᑎᐊᕋᓗᐊᕐᒪᖔᑕ ᐱᓕᕆᐊᔅᓴᕆᔭᒥᓐᓂ ᐱᓕᕆᑦᑎᐊᕋᓗᐊᕐᒪᖔᑕ ᑭᒃᑯ 
ᐃᓱᒪᓕᐅᖃᑦᑕᕐᒪᖔᑕ? 
 
ᑕᐃᒃᑯᐊ ᑲᑎᒪᔨᖃᕐᓂᐊᕐᓗᑎᒃ ᕿᒥᕐᕈᖃᑦᑕᖅᑐᑦ ᑐᔅᓯᕋᐅᑎᐅᔪᓂᒃ ᐃᓱᒪᓕᐅᖅᑐᑎᓪᓗ ᖃᓄᕐᓕ ᑖᒃᑯᐊ 
ᐱᓕᕆᕕᐅᔪᑦ ᖃᐅᔨᒪᔪᓐᓇᖅᑲ ᑕᐃᒃᑯᐊ ᐱᓕᕆᐊᕆᔭᕆᐊᖃᕐᑕᒥᓐᓂ ᐱᓕᕆᑦᑎᐊᕋᓗᐊᕐᒪᖔᑕ ᑲᑎᒪᔾᔪᑎᒥᓂᕐᓂ 
ᐱᑕᖃᖅᑎᓐᓇᒍ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᑦ, ᒥᔅᑕ ᑐᑐ. ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ ᐱᓕᕆᐊᓕᒃ, ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. KDBC ᑖᒃᑯᐊ ᐃᒻᒥᓃᕐᖓᑕ. ᑖᒃᑯᐊᓕ 
ᑕᐃᒃᑯᓄᖓ ᐊᐅᓚᓂᕆᔭᖓᓄᑦ ᐅᓚᕕᓴᐃᔪᒪᖃᑦᑕᖏᓐᓇᑦᑕ. ᑖᓐᓇ ᒪᓕᒐᓕᐅᖅᑎᐅᖃᑎᒐ ᖃᐅᔨᒪᓪᓗᒍ 
ᒪᓕᒐᑎᒍᑦ ᒪᓕᒋᐊᖃᖅᑕᖏᑦ ᐊᕐᕌᒍᑕᒫᕐᓯᐅᑏᑦ ᐅᓂᒃᑳᖑᔪᑦ ᓴᖅᑭᕆᐊᖃᕈᒫᖅᑕᒃᑲ.  
 
ᑭᓯᐊᓂ ᖃᐅᔨᓇᓱᒃᑲᓪᓗᐊᕋᑦᑕ ᖃᓄᐃᓕᐅᖃᑦᑕᕐᓂᑰᓐᓂᕐᒪᖔᑕᓕ ᑭᓯᐊᓂ ᐊᑯᓂᐅᓂᕐᓵᓗᒃ 
ᕿᓚᒥᐅᓂᕐᓴᐅᓂᐊᖅᑐᒋᓚᐅᖅᑕᕋᓗᐊᕗᑦ ᑭᓯᐊᓂ ᖃᐅᔨᑦᑕᓯᓐᓇᓛᓕᕋᓗᐊᖅᑐᒍᑦ ᖃᓄᐃᓕᖓᒻᒪᖔᑕ. 
ᒪᓕᒐᑎᒍᓪᓗ ᒪᓕᒋᐊᖃᑦᑕᖏᑦ ᒪᓕᒃᑕᐅᑦᑎᐊᕐᕆᐊᖃᓛᖅᑐᑦ ᑖᒃᑯᓇᓐᖓᑦ ᐊᖏᖃᑎᒌᒍᑕᐅᓯᒪᔪᑦ 
ᐱᕙᓪᓕᐊᔪᓕᕆᔨᒃᑯᓐᓂᑦ ᐊᒻᒪᓗ KDBC-ᑯᓐᓂᑦ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᒫᓐᓇ ᐅᖃᐅᓯᒃᑯᑦ ᐊᐱᖅᑯᑏᑦ. ᖁᑦᑎᑦᑐᒧᑦ ᒪᓕᒐᓕᐅᖅᑎ, ᒥᔅᑕ ᐹᓇᐸᔅ. 
 
ᐊᐱᖅᑯᑦ 136 - 2(4): ᑲᓇᑕᐅᑉ ᓯᓚᑖᓄᐊᕈᑎᓄᑦ ᐊᔾᔨᓐᖑᖓᑦ (ᐹᓇᐸᔅ) 
 
ᐹᓇᐸᔅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑐᓴᕈᒥᓇᖅᑐᒥᒃ ᑐᓴᖅᑎᑦᑎᖅᑲᐅᒻᒪᓐ ᑖᓐᓇ ᒥᓂᔅᑑᔪᖅ Immigration-ᑯᓐᓄᑦ, 
ᒥᔅᑕ. ᐲᑯ. ᐊᐱᕆᔪᒪᔭᕋ ᑖᒃᑯᐊ passports ᒥᒃᓵᓄᑦ. (ᑐᓵᔨᒃᑯᑦ): ᑕᐃᒃᑯᐊ Hᐋᒻᓚᒃᑯᑦ ᐊᑭᓖᒋᐊᖃᖃᑦᑕᓛᖅᑲᑦ 
ᐃᓕᓐᓂᐊᕐᑎᑦᑎᓂᕐᒧᑦ ᐊᑦᔨᓕᐅᕈᑎᓄᓪᓘᓐᓃᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᐅᐊᑦᑎᐊᕈ. ᒥᓂᔅᑕ ᑎᑭᑉᐸᓪᓕᐊᔪᓕᕆᔨᒃᑯᓐᓄᑦ ᑲᓇᑕᒧᑦ. ᖁᔭᓐᓇᒦᒃ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ. ᐊᒃᓱᐊᓗᒃ ᐱᒻᒪᕆᐅᓂᐅᔮᓕᖅᑐᖅ ᑕᐃᔭᐅᓂᕋ.  
 
>>ᐃᓪᓚᖅᑐᑦ 

ᖁᔭᓐᓇᒦᒃ, ᐅᖃᖅᑏ. ᖁᔭᒋᓪᓗᒍᓗ ᐊᐱᕆᒻᒪᑦ. ᑕᐃᒪᓕ ᓂᐅᕕᓛᖅᑕᕗᑦ ᑕᐃᒃᑯᐊ ᐊᔾᔨᓕᐅᕈᑎᐅᔪᑦ, 
ᐃᓕᓐᓂᐊᕐᑎᑦᑎᓗᑕᓗ ᖃᓄᖅ ᐊᑐᖅᑕᐅᔪᓐᓇᕐᒪᖔᑕ. Hᐋᒻᓚᒃᑯᑦ ᐊᑭᓖᔭᕆᐊᖃᕋᔭᓐᖑᐊᖏᑦᑐᑦ 
ᐃᑲᔪᕐᓂᐊᕐᖓᑕᓕ ᐃᓄᖁᑎᒋᔭᒥᓂᒃ. ᐊᔾᔨᓕᐅᕆᔪᓐᓇᓛᕐᖓᑕ ᑲᓇᑕᐅᑉ ᓯᓚᑖᓅᕈᓐᓇᐅᑎᓄᑦ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᓯᕗᓪᓕᖅᐹᖅ ᐅᐃᒍᕆᐊᕈᑦ, ᒥᔅᑕ ᐹᓇᐸᔅ. 
 
ᐹᓇᐸᔅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑕᐃᒪ ᑕᕝᕙᓂ ᒥᓂᔅᑕᐃᑦ ᐅᖃᐅᓯᖏᓐᓂᒃ ᑖᓐᓇ ᐅᖃᖅᑲᐅᒻᒪᑦ, 
ᐃᓕᓐᓂᐊᕐᑎᑦᑎᓂᐊᕐᓂᕋᖅᖢᓂ ᑖᒃᑯᓂᖓ ᓄᓇᓕᓐᓂᑦ ᑕᒪᒃᑯᓂᖓ ᐊᔾᔨᓕᐅᕆᔨᐅᓂᐊᖅᑐᓂᒃ. ᖃᖓᑭᐊᖅ 
ᑕᒪᓐᓇ ᐃᓕᓐᓂᐊᕐᑎᑦᑎᓂᖅ ᐱᒋᐊᕈᔭᖅᐸ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐹᓇᐸᔅ. ᒥᓂᔅᑕ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᓂᕆᐅᑦᑐᒍᑦ ᐱᓇᓱᐊᕈᓯᓂᖅᑲᐃ ᐊᒥᓲᓗᐊᖏᑦᑐᓂᒃ 
ᐱᒋᐊᖅᐸᓪᓕᐊᒐᔭᖅᑐᖅ ᑕᐃᒃᑯᐊ ᓂᐅᕕᖅᑳᕆᐊᖃᕋᑦᑎᒍᑦ ᐃᓕᓐᓂᐊᕐᑎᑦᑎᓗᑕ ᖃᓄᖅ ᑲᒪᒋᔭᐅᒍᓐᓇᕐᓂᖏᓐᓂᒃ. 
Hᐋᒻᓚᒃᑯᓅᕐᓗᑕ ᐱᓇᓱᐊᕈᓰᑦ ᐊᒥᓲᓗᐊᖏᑦᑐᑦ ᑕᐃᒪᐃᓛᖅᑐᖅ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐊᐃᑉᐹᓂ ᐅᐃᒍᕆᐊᕈᑦ, ᒥᔅᑕ ᐹᓇᐸᔅ. 
 
ᐹᓇᐸᔅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑕᐃᒪ ᐱᓇᓱᐊᕈᓯᐅᓚᐅᖅᑐᒥᑦ ᐊᐱᖅᓱᓚᐅᕐᕋᒃᑯᑦ ᑖᓐᓇ ᒥᓂᔅᑕ ᑕᒪᑐᒪ 
ᒥᒃᓵᓄᑦ. ᐊᒻᒪ ᐅᖃᓚᐅᖅᖢᖓ ᑕᒪᒃᑯᐊ ᓄᖅᑲᖓᕙᓪᓕᐊᓂᐊᓕᕐᒥᒻᒪᑕᐃᓛᒃ ᑕᒪᑐᒪᓂ ᐅᐲᓐᖔᖑᔪᒥ. ᑖᒃᑯᐊ 
ᐃᖅᑲᓇᐃᔭᖅᑎᒋᔭᕗᑦ ᓄᖅᑲᖓᕙᓪᓕᐊᑎᓪᓗᒋᑦ ᓇᒧᑐᐃᓐᓇᖅ ᐊᐅᓚᕈᒪᖃᑦᑕᕐᒥᒻᒪᑕ. ᑕᒪᓐᓇᖃᐃ 
ᓄᖅᑲᖓᕙᓪᓕᐊᓂᐊᖅᑎᓪᓗᒋᑦ ᐱᔭᕇᖅᓯᒪᔪᓐᓇᓂᐊᖅᐸ ᑖᒃᑯᐊ Passports-ᓄᑦ application-ᖑᔪᐃᑦ. 
ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐹᓇᐸᔅ. ᒥᓂᔅᑕ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᒃᑯᑦ); ᖁᔭᓐᓇᒦᒃ, ᐅᖃᖅᑏ. ᑕᐃᒪ ᒐᕙᒪᒃᑯᓐᓄᑦ ᐊᒥᒐᖅᓯᓂᕆᔭᑦᑎᓐᓄᑦ ᑕᐃᒪᓕ 
ᓂᕆᐅᒃᑲᓗᐊᖅᑯᒍᑦ ᓇᓗᓇᐃᖅᓯᓯᒪᓪᓗᑕ ᖃᓄᐃᑦᑑᒐᔭᕐᒪᖔᑕ, ᓇᒥᓗ ᓂᐅᕕᕋᔭᕐᒪᖔᑦᑎᒍ ᐊᒻᒪᓗ 
ᐃᓕᓐᓂᐊᕐᑎᓪᓗᒋᑦ ᑕᐃᒃᑯᐊ ᒐᕙᒪᒃᑯᓐᓄᑦ ᐱᓕᕆᔨᐅᔪᑦ.  
 
ᑕᒪᓐᓇ ᑲᒪᒋᕙᓪᓕᐊᔭᕗᑦ ᐊᒻᒪᓗ ᓄᓇᓕᓐᓅᕐᓗᒋᑦ ᑕᐃᒃᑯᐊ ᐊᔾᔨᓕᐅᖅᑕᐅᒍᓐᓇᕋᔭᖅᑐᑦ ᐊᑲᐅᒋᔭᒥᓂᒃ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᑭᖑᓪᓕᖅᐹᖅ ᐊᐃᒍᕆᐊᕈᑦ, ᒥᔅᑕ ᐹᓇᐸᔅ. 
 
ᐹᓇᐸᔅ: ᖁᔭᓐᓇᒦᒃ, ᐅᖃᖅᑏᑦᑎᔩ. ᑖᓐᓇ $125,000-ᓂᑦ ᑮᓇᐅᔭᓂᒃ ᐱᕈᖅᑎᑦᑎᓂᐊᕐᕋᓱᒋᒻᒪᒍ ᑕᕝᕘᓇ 
ᐊᔾᔨᓕᐅᖅᑕᐅᕙᓪᓕᐊᓗᑎᒃ ᑕᒪᒃᑯᐊ ᑮᓇᐅᔭᐃᖃᑦᑕᕐᓂᖏᑦ ᒪᓕᓪᓗᒋᑦ $30-ᒥᑦ, $40-ᒧᑦ 
ᐊᑭᖃᕐᓂᐊᕐᓂᕋᖅᖢᓂᐅᒃ. ᑭᓯᐊᓂᓕ Federal Government-ᑯᓐᓂᑦ ᑖᓐᓇ ᑲᒪᒋᔭᐅᓂᖓᓄᑦ ᑕᒪᓐᓇᖃᐃ 
Federal Government-ᑯᓐᓄᑦ ᑮᓇᐅᔭᓂᒃ ᑐᒃᓯᕋᐅᑎᒋᓯᒪᕙᐅᒃ ᑕᒪᓐᓇ ᐊᑭᑐᓗᐊᖁᖏᖦᖢᓂᒍ. ᖁᔭᓐᓇᒦᒃ, 
ᐅᖃᖅᑎᑦᑎᔩ. 

ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐹᓈᐸᔅ. ᒥᓂᔅᑕ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒥᒃ, ᐅᖃᖅᑏ. ᐄ, ᑖᓐᓇ ᐅᖃᐅᓯᖃᑦᑐᖅ ᒪᓕᒐᓕᐅᖅᑎᐅᑉ ᑖᓐᓇ 
ᐅᖃᐅᓯᕇᓐᓇᓲᕆᒻᒪᒍ ᐊᔾᔨᓕᐅᕆᖃᑦᑕᕐᓂᖅ.  
 
ᒥᓂᔅᑕᐅᓪᓗᖓᓕ ᑲᒪᒋᔭᖃᑦᑐᑕ ᑕᕝᕙᓂ ᐊᓪᓚᕕᑦᑎᒍᑦ ᐋᑐᕚᒥ ᐅᖃᖃᑎᖃᖃᑦᑕᖅᓯᒪᔪᒍᑦ ᒐᕙᒪᑐᖃᒃᑯᓐᓂᑦ 
ᐃᓚᐅᔪᒪᒐᔭᒻᒪᖔᑕ, ᐊᓪᓚᕕᒻᒥᑐᐃᓐᓇᐅᖏᑦᑐᖅ ᑲᒪᒋᔭᐅᔾᔪᑎᖏᓐᓄᑦ. 
 
ᒐᕙᒪᑐᖃᒃᑯᑦ ᑮᓇᐅᔭᑎᒍᓪᓗ ᑕᒪᓐᓇ ᖃᐅᔨᒪᕙᓪᓕᐊᖏᓐᓇᓂᐊᖅᑕᕗᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ. ᐃᖃᓗᑦᑑᑦᑎᐊᒧᑦ ᒪᓕᒐᓕᐅᖅᑎ, ᒥᔅᑕ ᐲᑕᓴᓐ. 
 
ᐊᐱᖅᑯᑦ 137 - 2(4): ᐱᕋᔭᓄᑦ ᐋᓐᓂᖅᑕᐅᓂᑯᓄᑦ ᑮᓇᐅᔭᐃᑦ ᒐᕙᒪᑐᖃᒃᑯᓐᓂᑦ (ᐲᑕᓴᓐ) 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐊᐱᕆᔪᒪᔪᖓ ᒥᓂᔅᑕᒧ ᒪᓕᒐᓕᕆᔨᒃᑯᓐᓄ, ᒫᑦᓯ 16-ᖑᑎᓪᓗᒍ 
ᐅᖃᓚᐅᕐᖓᑕ ᑕᐃᒃᑯᓄᖓ ᐱᕋᔭᑕᐅᕙᑦᑐᓄᑦ ᐅᖃᖅᑕᕐᕕᐅᓂᐊᖅᑐᓂ ᓵᖅᑮᓚᐅᖅᑐᑎᓪᓗ ᑮᓇᐅᔭᓂ ᓄᑖᖑᔪᓂ. 
ᑕᐃᒃᑯᐊ ᐃᑲᔪᖅᑕᐅᔾᔪᑎᒃᓴᒋᓂᐊᖅᑕᖏᑦ ᐱᕋᔭᑕᐅᖃᑦᑕᖅᑐ. ᑕᐃᒪᓕ ᒥᓂᔅᑕᐅᔪ ᐅᖃᕈᓐᓇᖅᑲ, ᖃᑦᑎᓪᓚᕆᐅᔪᑦ 
ᓄᓇᕗᑦ ᒐᕙᒪᒃᑯᖏᓐᓅᖅᑕᐅᓛᕐᒪᖔᑕ? ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᒪᓕᒐᓕᕆᓂᕐᒧᑦ, ᒥᓂᔅᑕ ᐅᑲᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᔅᓱᐊᓗ ᐊᐱᖅᑯᑎᑦᑎᐊᕙᖅ ᐱᑕᖃᕆᐊᖃᓪᓚᕆᒻᒪᑦ ᑕᒫᓂ 
ᓄᓇᕗᒻᒥ. ᒫᓐᓇᐅᔪᕐᓕ ᐅᖃᐅᔾᔭᐅᓯ ᐅᖃᐅᔾᔭᐅᓯᒪᙱᑦᑐᒍᖅ ᓱᓕ ᖃᑦᑎᓪᓚᕆᐅᒐᔭᕐᒪᖔᑕ ᐱᑐᐊᕈᒃᑯ 
ᑐᓴᖅᑎᓛᖅᑕᕋ. (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᓯᕗᓪᓕᕐᐹᖅ ᐅᐃᒍᕆᐊᕈᑦ, ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᖁᔭᓐᓇᒦᕐᐸᕋᑦᑕᐅ ᑭᐅᖕᒪᑦ ᒥᓂᔅᑕ. ᒥᓂᔅᑕ ᐅᖃᖅᑲᐅᖕᒪᑦ ᑖᒃᑯᐊ 
ᑮᓇᐅᔭᑦ ᐊᒥᒐᕐᓂᖏᓐᓄᑦ ᑕᒪᒃᑯᓄᖓ ᐱᕋᔭᒃᑕᐅᕙᒃᑐᓄᑦ ᓄᓇᕗᒥᐅᑕᓂᑕᐅᔪᑦ, ᐄ, ᑮᓇᐅᔭᓂᒃ 
ᐊᑐᒃᑲᓐᓂᕆᐊᖃᕐᒪᑕ ᑖᒃᑯᐊ ᐅᖃᓕᒫᕐᖢᒋᑦ ᑐᓴᒐᒃᓴᐃᑦ ᓇᓗᓇᒐᓚᖕᒪᑦ ᓄᓇᕗᒥᐅᑕᐅᔪᑦ ᓲᕐᓗ ᑮᓇᐅᔭᓂᒃ 
ᐱᒃᑲᓐᓂᕈᓐᓇᕋᔭᕐᓂᖏᑦ ᐱᕋᔭᒃᑕᐅᕙᒃᑐᑦ. ᑕᐃᒪ ᐊᐱᖅᑯᑎᒋᔭᕋ ᒥᓂᔅᑕᒧᑦ. ᒥᓂᔅᑕᖃᐃ ᐊᑐᕐᓗᓂ ᑮᓇᐅᔭᓂᒃ 
ᑕᒪᒃᑯᓂᖓ ᐃᑲᔪᕈᓐᓇᖃᑦᑕᕐᓂᐊᕐᐸ ᐱᕋᔭᒃᑕᐅᓯᒪᔪᓂᒃ ᐃᓅᓯᓕᕆᔭᐅᔪᓐᓇᖁᓪᓗᒋᑦ? ᖁᔭᓐᓇᒦᒃ, ᐅᖃᖅᑎ. 

ᐅᖃᖅᑎ: ᖁᔭᓐᓇᒦᒃ, ᐃᖅᑲᖅᑐᐃᕕᓕᕆᓂᕐᒥ ᐱᓕᕆᐊᓕᒃ, ᒥᓂᔅᑕ ᐅᑲᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑕᐃᒪ ᐅᖃᖅᑲᐅᒐᒪ ᖃᐃᖁ ᐃᓛ ᐊᐱᕐᓱᖅᑕᐅᕝᕕᖕᒥ 
ᐊᐱᕐᓱᖅᑕᐅᓪᓗᖓ. ᖃᓄᑐᐃᓐᓇᖅ ᕿᓂᕋᓱᐊᖅᑐᒍᖅ ᐊᑐᕈᓐᓇᕋᔭᖅᑎᓐᓂᒃ ᐊᒻᒪᓗ, ᖃᓄᑐᐃᓐᓇᖅ 
ᐃᑲᔪᕈᑎᔅᓴᒃᑎᓐᓂᒃ ᑮᓇᐅᔭᓂᒃ ᐱᓇᓱᐊᕋᓱᒃᑐᒎᒐᓗᐊᖅ. ᐱᔨᑦᓯᕋᕈᓐᓇᖁᓪᓗᑕ ᑕᒪᒃᑯᓂᖓ ᐱᕋᔭᒃᑕᐅᕙᒃᑐᓂᒃ 
ᑕᐃᒪ ᒪᒥᓴᕐᐸᓪᓕᐊᔪᓐᓇᓕᖁᓪᓗᒋᑦ ᑕᒪᒃᑯᐊ ᓲᕐᓗ ᐱᕋᔭᒃᑕᐅᕙᒃᑐᑦ ᐱᕋᔭᒃᐸᒃᑐᓪᓗ.  
 
ᑕᒪᓐᓇ ᐃᖅᑲᓇᐃᔭᕐᕕᖕᒪ ᐃᖅᑲᓇᐃᔭᕐᕕᒋ ᐃᖅᑲᓇᐃᔭᖃᑎᖃᖅᑐ ᐊᓯᖏᓐᓂ ᐃᖅᑲᓇᐃᔭᕐᕕᐅᔪᓂᒃ ᑕᒪᓐᓇ 
ᐱᓕᕆᐊᕆᔭᐅᕙᓪᓕᐊᔪᓐᓇᖁᓪᓗᒍ ᐊᖏᓛᒃᑯᑦ ᑖᒃᑯᓄᖓ ᑭᒃᑯᓕᒫᓄᑦ. (ᑐᓵᔨᑎᒍᕈᓐᓃᖅᑐᖅ) ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐊᐃᑉᐹᓂ ᐅᐃᒍᕆᐊᕈᑦ, ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦ, ᐅᖃᖅᑎ. ᖁᔭᓐᓇᒦᕐᐸᕋᑦᑕᐅ ᒥᓂᔅᑕ ᑖᓐᓇ ᑭᐅᖕᒪᑦ ᑖᔅᓱᒥᖓ. ᓲᕐᓗ 
ᐱᕋᔭᒃᑐᖃᕌᖓᑦ ᑕᐃᒪᓐᓇ ᑕᒪᒃᑯᐊ ᐊᑐᖅᑕᐅᓯᒪᔪᑦ ᐊᒥᓱᒻᒪᕆᐅᖃᑦᑕᕐᒪᑕ ᐃᑲᔪᖅᑕᐅᒋᐊᖃᕐᒪᑕ ᕿᓚᒥᐅᔪᒃᑯᑦ 
ᐊᒻᒪᓗ ᐊᑯᓂᐅᔪᒃᑯᑦ. ᐊᑯᓂᐅᔪᒃᑯᑦ ᐅᖃᐅᓯᖃᕋᒪ ᐅᑭᐅᓄᑦ ᐊᒥᓱᒻᒪᕆᐊᓘᒐᔭᕐᒪᑕ ᐃᑲᔪᖅᑕᐅᒋᐊᖃᕈᑎᒋᔭᖏᑦ. 
ᑖᒃᑯᐊ ᒪᓕᒐᓕᕆᔨᒃᑯᑦ ᖃᓄᖅ ᐊᑐᓕᖅᑎᑦᓯᓂᐊᕐᐸᑦ ᑕᒪᒃᑯᓂᖓ ᐃᑲᔪᕈᑎᒃᓴᓂᒃ ᐱᕋᔭᒃᑕᐅᕙᒃᑐᓄᑦ? ᖁᔭᓐᓇᒦᒃ, 
ᐅᖃᖅᑎ. 
 
ᐅᖃᖅᑎ: ᒥᔅᑕ ᐲᑕᓴᓐ. ᓯᕗᓕᖅᑎ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᒃᑯᑦ) ᑕᐃᒪ ᐅᖃᖅᑲᐅᒐᒪ ᑕᒪᓐᓇ ᑕᕙ 
ᐱᓕᕆᐊᕆᒐᑦᑎᒍ ᒫᓐᓇ ᐊᑐᓕᖅᑎᒐᓱᒃᖢᒍ ᐱᖁᔭᖅ. 
 
ᐊᒻᒪᓗ ᐱᓕᕆᖃᑎᒋᓪᓗᒋᑦ ᐊᓯᖏᑦ ᑖᒃᑯᐊ ᐃᖅᑲᓇᐃᔭᕐᕕᐅᔪᑦ ᒐᕙᒪᒃᑯᓐᓂ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ 
ᐃᓄᓕᕆᔨᒃᑯᓪᓗ ᐃᑲᔪᖃᑕᐅᓪᓗᑎᒃ. ᑕᒪᓐᓇ ᑕᕙ ᐊᑲᐅᔪᒃᑯᑦ ᐱᓕᕆᐊᕆᒍᒪᒐᑦᑎᒍ ᐊᒻᒪᓗ ᑕᒪᓐᓇ 
ᑲᒪᒋᑦᓯᐊᕐᓂᕐᐸᕗᑦ ᐊᑲᐅᔪᒃᑯᓪᓗ ᐱᓕᕆᐊᕆᑦᓯᐊᖅᑕᐅᓂᐊᖁᓪᓗᒍ ᓄᓇᕗᒥ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᑦ, ᒥᓂᔅᑕ. ᑭᖑᓪᓕᕐᐹᖅ ᐅᐃᒍᕆᐊᕈᑦ, ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᖁᔭᓐᓇᒦᕐᐸᕋ ᑭᐅᖕᒪᑦ ᒥᓂᔅᑕ. ᕿᑎᕐᒥᐅᓂ ᑕᐃᒪᓐᓇ ᒪᓕᒐᓕᕆᓂᕐᒧᑦ 
ᑲᑎᒪᔨᖃᕐᒪᑦ ᐃᓛ, ᐃᑲᔪᕋᔭᖅᑐᓂ ᑕᒪᒃᑯᓂᖓ Lawyer-ᑖᕈᓐᓇᖁᓪᓗᒋᑦ ᑕᒪᒃᑯᐊ ᐱᕋᔭᒃᑕᐅᕙᒃᑐᑦ. ᑕᐃᒪᖃᐃ 
ᒥᓂᔅᑕ ᐃᒪᓐᓇᐃᓕᐅᕐᓂᐊᓂᕋᕈᓐᓇᕐᐸ ᑕᐃᒪᓐᓇ ᐃᑲᔪᕐᑎᒃᓴᐅᒐᔭᖅᑐᓂᒃ ᑲᑐᔾᔨᖃᑎᒌᓂ ᐱᕋᔭᒃᑕᐅᕙᒃᑐᓂᒃ 
ᓴᖅᑭᑎᑦᓯᒍᓐᓇᖁᓪᓗᒍ ᐅᖃᐅᔾᔪᖅᑕᐅᔪᓐᓇᖃᑦᑕᓂᐊᕐᒪᑕ ᑕᒪᒃᑯᐊ ᐱᕋᔭᒃᑕᐅᓯᒪᔪᑦ ᕿᓚᒥᐅᔪᒃᑯᑦ ᐊᑯᓂᐅᔪᒃᑯᓪᓗ. 
ᖁᔭᓐᓇᒦᒃ, ᐅᖃᖅᑎ.  
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐲᑕᓴᓐ. ᓯᕗᓕᖅᑎ. 

ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᒃᑯᑦ) ᑕᐃᒪ ᐅᖃᖅᑲᐅᒐᒪ ᑕᒪᓐᓇ ᑕᕝᕙ 
ᐱᓕᕆᐊᕐᕆᒐᑦᑎᒍ ᐱᓕᕆᐊᕐᕆᔭᕆᐊᖃᑦᖢᑎᒍᓗ. ᑖᓐᓇ ᕿᒥᕐᕈᓂᐊᕐᕋᑦᑎᒍ ᐅᕙᒍᑦ ᐊᒻᒪᓗ 
ᐃᖅᑲᓇᐃᔭᖃᑎᖃᓪᓗᑕ ᐊᓯᖏᓐᓂᒃ ᐃᖅᑲᓇᐃᔭᖅᕕᐅᔪᓂᒃ ᓲᕐᓗ ᑮᓇᐅᔭᓂᒃ ᓇᓂᓯᒃᑲᓐᓂᕋᓱᐊᕐᓗᑕ. 
 
ᐊᐃᑦᑖᖑᒐᓗᐊᖅᐳᖅ ᑖᓐᓇ ᑭᒃᑯᑐᐃᓐᓇᐃᑦ ᐱᔪᓐᓇᐅᑎᒋᔭᖓ ᒪᓕᒐᖅ ᑭᒃᑯᑦ ᑭᒡᒐᑐᖅᑕᐅᒋᐊᖃᒻᒪᖔᑕ ᑕᒪᓐᓇ 
ᑲᒪᒋᒋᐊᖃᕋᑦᑎᒍ ᑭᒃᑯᑐᐃᓐᓇᐅᒐᓗᐊᖅᐸᑕ ᐃᑲᔪᖅᑎᑖᕈᓐᓇᖏᑉᐸᑕ.  
 
ᐄ, ᑕᒪᓐᓇ ᐱᑦᔪᑎᒋᓪᓗᒍ ᑕᐃᒪ ᐊᓪᓚᒡᕕᖓᓐ ᐱᕋᔭᒃᑐᑦ ᐅᕙᒍᑦᑕᐅᖅ ᐱᓕᕆᐊᕐᕆᒋᐊᖃᕋᑦᑎᒍ ᑖᒃᑯᐊ ᐃᓚᒌᑦ 
ᒪᒥᓴᑦᑎᐊᕈᓐᓇᖁᓪᓗᒋᑦ ᑕᐃᒪᓐᓇᓗ ᐱᕋᔭᒃᑲᓐᓂᕈᓐᓇᖁᖏᓪᓗᒋᓐ. (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᓯᕗᓕᖅᑎ. ᐅᖃᐅᓯᒃᑯᑦ ᐊᐱᖅᑯᑏᑦ. ᐊᕐᕕᐊᓄᑦ ᒪᓕᒐᓕᐅᖅᑎ, ᒥᔅᑕ ᐊᓚᕋᓚᒃ. 
 
ᐊᐱᖅᑯᑦ 138 - 2(4): ᓂᕿᓂᑦ ᑎᑭᑎᑦᑎᒍᑎᒃ (ᐊᓚᕋᓚᒃ) 
 
ᐊᓚᕋᓚᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᒃᓱᒧᖓ ᐊᐱᕆᓚᖓᒐᒪ ᒥᓂᔅᑕᒧᑦ ᓂᖀᑦ ᑕᐃᒃᑯᐊ 
ᐃᑲᔫᓯᕆᐊᖃᑦᑕᖅᑕᖏᑦ ᓄᓇᕗᒻᒨᕋᓱᐊᖅᑎᓪᓗᒋᑦ, ᒐᕙᒪᑐᖃᒃᑯᓐᓂᑦ ᒪᓂᒪᑎᑕᐅᓯᒪᔪᖅ. ᐃᓄᒃᑎᑐᑦ 
ᐅᖃᓪᓚᓚᐅᐱᓪᓚᓐᓂᐊᕐᕋᒪ ᑖᒃᓱᒥᖓ ᐃᓄᐃᑦ, ᐃᓄᒃᑎᑐᐃᓐᓇᒐᓚᒃ ᐅᖃᖃᑦᑕᖅᑐᑦ ᑕᒪᑐᒥᖓ 
ᐊᐱᖅᓲᑎᖃᖃᑦᑕᑎᓪᓗᒋᑦ. 
 
ᑕᐃᒪᓕ ᑕᐃᒃᓱᒪᓂ ᑕᕝᕙᓂ ᑲᑎᒻᒪᓂᖃᑦᑎᓪᓗᑕ ᑕᐃᓐᓇ ᐅᖃᐅᓯᕆᐱᓪᓚᓚᐅᖅᓯᒪᒐᒃᑯ ᐅᕙᖓᑑᖅᑰᖏᑦᑐᓘᓐᓃᑦ 
ᖃᓄᖅ ᐃᓕᖅᑯᓯᖃᑦᑎᐊᕐᕋᓘᐊᕐᒪᖔᓐ. ᑕᐃᒪ ᐅᖃᐅᔾᔭᐅᓂᑯᕕᓂᐅᓚᐅᕋᑦᑕ ᑕᒪᓐᓇ 
ᑐᑭᓯᓂᐊᖅᑕᐅᑲᓐᓂᓂᐊᕐᓂᕋᖅᑕᐅᓪᓗᓂ ᖃᓄᖅ ᐃᓕᖅᑯᓯᕆᔭᖓᓂᒃ ᐊᒻᒪᓗ ᐊᑑᑎᖃᑦᓯᐊᖅᑑᔭᓐᖏᓐᓂᖓᓂᒃ 
ᓇᓗᓇᐃᖅᓯᒪᓕᖅᑎᓪᓗᒍ ᓄᓇᕗᒥ ᐅᕙᑦᑎᓐᓂᓗᐊᖏᓛᖅ ᐊᕙᓂ ᑭᕙᓪᓕᕐᒥ. ᖃᓄᒥᐊᒃᑲᓐᓂᖅ 
ᓵᒃᕕᒃᓴᖃᕋᔭᒻᒪᖔᑦᑕ ᒥᓂᔅᑕ ᐃᒻᒪᖄ ᑕᒪᓐᓇ ᐊᐱᖅᑯᑎᒋᔭᕋ ᐅᖃᐅᓯᕆᓚᐅᐱᓪᓚᑉᐸᒍᑦ. ᖁᔭᓐᓇᒦᒃ, 
ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐊᓚᕋᓚᒃ. (ᑐᓵᔨᒃᑯᑦ) ᒐᕙᒪᒃᑯᓐᓂ, ᒐᕙᒪᒃᑯᑦ ᐊᐅᓚᑕᖏᑦ, ᐃᓛᒃ.......... 
 

ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᓐᓇᐃᓛᒃ ᐋᖅᑭᒋᐊᖅᑕᐅᒐᓛᑉᐸᒃᑲᓗᐊᖅᑐᓂ ᑭᓯᐊᓂ 
ᐱᔭᕇᓪᓚᕆᑉᐸᖏᒻᒪᑕ ᑖᓐᓇ ᒥᓂᔅᑕ ᐳᕆᐊᓐᑎᔅ ᐅᖃᐅᑎᓯᒪᔭᕋ ᓱᓕ ᐱᔭᕇᖏᒻᒪᑦ. ᑕᐃᒃᑯᐊ ᖃᖏᖅᖠᓂᕐᒥᐅᑦ 
ᖁᕕᐊᓱᖃᑎᒋᔭᕋᓗᐊᒃᑲᑦ ᐅᑭᐊᖅ ᐅᐊᓇᐸᐃᒥᑦ ᑎᑭᓴᐃᔪᓐᓇᖅᓯᒻᒪᑕ ᑕᒫᓂᑦᑕᐅᖅ ᕿᑭᖅᑖᓗᒻᒥ 
ᐊᒃᓱᕈᖅᑎᑕᐅᕙᒻᒥᒐᑦᑕ Val Dor-ᕌᓗᑐᐃᓐᓇᕐᒥᒃ ᑎᑭᓴᐃᔪᓐᓇᖅᑎᑕᐅᒐᑦᑕ. ᐋᑐᕚ ᑕᐃᑲᑦᑎᐊᖑᒐᓗᐊᖅᑎᓪᓗᒍ. 
ᑕᒪᒃᑯᐊ ᐊᒻᒪᓗ ᑭᕙᓪᓕᕐᒥᐅᑕᐃᓐ ᐅᑕᖅᑭᔪᒐᓚᐅᒻᒪᑕ ᓱᓕ. ᑲᖏᖅᖠᓂᕐᒥᐅᑦ ᖁᕕᐊᓇᖅᑑᒐᓗᐊᑦ, ᑐᓱᒋᕙᕗᑦ 
ᑭᓯᐊᓂ ᐋᖅᑭᒋᐊᕆᐊᖃᓪᓚᕆᒻᒪᑦ ᓱᓕ.  
 

ᑕᒪᓐᓇ ᖃᐅᔨᒪᑦᑎᐊᖅᑕᕗᑦ ᐊᒻᒪᓗ ᑎᓖᓐᓇᖅᑕᕗᑦ ᑖᓐᓇ ᒥᓂᔅᑕᐅᖃᑎᒋᔭᕗᑦ, Federal Govenment-ᑯᓐᓂ 
ᒥᓂᔅᑑᔪᖅ. ᑕᒪᓐᓇ ᐱᔭᕇᖏᒻᒪᑦ ᐋᖅᑭᒋᐊᒃᑲᓐᓂᕆᐊᖃᕐᖓᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 

ᐅᖃᖅᑎ: ᖁᔭᓐᓇᒦᒃ, ᓯᕗᓕᖅᑎ. ᓯᕗᓪᓕᖅᐹᖅ ᐅᐃᒍᕆᐊᕈᑦ, ᒥᔅᑕ ᐊᓚᕋᓚᒃ. 

ᐊᓚᕋᓚᒃ: ᖁᔭᓐᓇᒦᒃ, ᐅᖃᖅᑎᑦᒃᑎᔩ. ᐃᓛᒃ ᑕᐃᒪᐃᓕᖓᔫᔭᑐᐃᓐᓇᕐᒪᑦ ᑖᒃᑯᓇᓂ ᐅᑭᐅᓂ 
ᓴᖅᑭᑎᑕᐅᓚᐅᖅᑎᓪᓗᒍ. ᑕᐃᓐᓇ ᑮᓇᐅᔭᖅ ᓇᖅᕙᖅᑕᐅᕌᓂᒃᓯᒪᓕᕋᓗᐊᖅᑎᓪᓗᒍ ᑭᓯᐊᓂ, ᐅᖃᖅᑎᑦᑎᔩ, 
ᐃᓕᓚᐅᕐᕋᒪ, ᑐᑭᓯᓚᐅᕐᕋᒪ ᑕᐃᒃᑯᐊ ᐊᒥᓱᐃᑦ ᑎᑎᕋᕈᓐᓇᑎᐊᖅᑐᑦ ᖃᓪᓗᓈᑎᑐᑦ ᐊᒻᒪᓗ ᐅᖃᓪᓚᒍᓐᓇᑎᐊᖅᑐᑦ 
ᖃᓪᓗᓈᑎᑐᑦ ᑕᐃᒃᓱᒥᖓ ᐊᑐᓕᕇᖅᑐᒥᓂᐅᑎᓪᓗᒋᑦ ᑕᐃᑲᓂ ᑖᒻᓴᓐᒥ. ᓲᕐᓗ ᑕᐃᓐᓇ 
ᐱᒋᐊᖅᑕᖅᕕᐅᓂᕋᖅᑕᐅᓯᒪᓕᓚᐅᕐᒪᑦ ᒫᓂᑑᐸᒥᓖᓛ ᐅᕙᑦᑎᓐᓂᒃ. 
 

ᑕᐃᓐᓇᒎᖅ ᓂᐅᕕᖅᕕᒃ ᑕᐃᒪᓐᓇᐃᑦᑐᒥᒃ ᑐᑭᓯᑎᑕᐅᓯᒪᑦᑎᐊᖅᖢᓂ ᐊᑐᓕᖅᕕᐅᔪᓐᓇᖅᖢᓂᒃ ᑕᐃᑲᓐᖓᑦ 
ᑐᑭᓯᐊᔪᓪᓗ ᐊᖏᖃᑎᒌᒍᑎᖃᑦᖢᑎ ᑕᐃᒃᑯᐊ ᐊᑭᓖᖃᑦᑕᖏᑦᑎᐊᒻᒪᕆᑦᑐᑎᒃ ᖃᖓᑕᔾᔪᑎᓂᒃ ᑕᐃᑲᓂ 
ᓂᐅᕕᖅᕕᖓᓂ ᐊᑭᓕᒎᖅ, ᑕᐃᒪᓐᓇᑦᑎᐊᕉᖅ ᑕᐃᓐᓇ ᐊᑭᓕᒃᑕᑐᐊᕆᓪᓗᓂᐅᒃ ᐊᓯᐊᓂᒃ ᐊᑭᓖᖏᑎᐊᖅᖢᑎᒃ 
ᖃᓄᐃᓕᓇᑎᓪᓗ ᑎᑭᑕᐅᒐᑎᓪᓗ ᐊᑭᓕᕆᐊᓕᓐᓂᒃ ᖃᖓᑕᔾᔪᑎᓄᑦ, ᒧᒥᑐᐃᓐᓇᕆᐊᖃᓐᓇᖅᑑᔭᓕᖅᖢᓂ ᑭᓯᐊᓂ 
ᑕᐃᒪᓐᓇᐃᑦᑐᐃᓐᓇᐅᖏᑦᑐᐊᓘᒻᒪᑕ ᐃᓚᖏᑦ ᐆᑦᑐᖅᑑᒐᓗᐊᑦ ᐃᑎᒐᖅᐸᑦᖢᑎᒃ, ᑕᐃᒪᓐᓇᐃᑦᑑᒻᒪᑦ. ᒥᓂᔅᑕ 
ᖃᐅᔨᑦᑎᐊᕐᕆᐊᒃᑲᓐᓂᖁᓪᓚᕆᑦᑕᕋᓗᐊᕐᕋ ᑕᒪᑐᒥᖓ ᐊᑯᓂᓗᐊᕐᕌᓗᒃ ᓄᖑᔾᔪᑎᔾᔫᑎᑐᐃᓐᓇᓛᓕᕐᒥᒐᑦᑕ ᑕᐃᓇ 
ᖃᑦᓯᑦ years-ᓄᑦ formula program ᐃᓕᖓᓐᓂᖅᐸᑦ. Up to 3 years-ᒐᓚᓕᐊᓂᖅᑰᒻᒪᑦ ᑕᐃᓐᓇ program 
ᓴᕝᕙᖅᑕᐅᓚᐅᖅᑳᖅᑎᓪᓗᒍ.  
 

ᑕᒪᓐᓇᑭᐊᖅ ᖃᑲᒍᑭᐊᖅ ᓂᕆᐅᒐᔭᖅᐱᑕ ᐋᖅᑭᐊᓂᕝᕕᔅᓴᕆᓂᐊᖅᑕᖓᓂᑦ ᑕᒪᑐᒪ ᒐᕙᒪᑐᖃᒃᑯᓐᓄᑦ? ᖁᔭᓐᓇᒦᒃ, 
ᐅᖃᖅᑎᑦᑎᔩ. 
 

ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐊᓚᕋᓚᒃ. ᓯᕗᓕᖅᑏ. 
 

ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᓐᓇᐃᓛᒃ food mail program 1970’s-ᓂ 
ᐋᖅᑭᓱᖅᑕᐅᓚᐅᖅᓯᒪᔪᒥᓂᖅ ᐋᖅᑭᒋᐊᖅᑕᐅᒐᓛᔪᒐᓗᐊᖅᑐᓂ ᐅᑭᐅᖅ. ᐅᖃᐅᑎᖅᑲᐅᒐᒃᑯᐃᓛᒃ 
ᓂᕈᐊᖅᑕᐅᖃᑎᒋᓯᒪᔭᕋ ᑕᒪᓐᓇ ᐱᔭᕇᓐᖏᑎᐊᕐᖓᑦ ᑭᐅᔾᔪᑎᒋᔪᒪᓐᓇᒍ ᒫᓐᓇ. ᐃᖅᑯᓪᓕᓚᐅᖅᓯᒪᔫᒐᓗᐊᖅ ᒥᔅᑕ 
ᐳᕆᓐᑎᔅ ᑕᒪᓐᓇ ᕿᒥᕐᕈᔭᐅᒃᑲᓐᓂᕆᐊᖃᕐᖓᑦ ᕿᒥᕐᕈᒋᐊᒃᑲᓂᕐᓂᐊᖅᑐᒍ. ᖃᖓ ᐱᔭᕇᓪᓚᕆᓛᕐᒪᖔᖅ 
ᑭᐅᔪᓐᓇᓐᖏᑕᕋ ᒫᓐᓇᒃᑯᑦ, ᑭᓯᐊᓂ ᓇᓗᓇᓐᖏᑦᑐᖅ ᐅᖃᐅᓯᕆᒃᑲᓂᕐᓂᐊᖅᑕᕋ ᐱᔭᕇᖅᓯᒪᓐᖏᒻᒪᑦ ᓱᓕ 
ᐋᖅᑭᒋᐊᕆᐊᖃᕐᕕᖓ ᑕᑯᔅᓴᐅᑦᑎᐊᕐᖓᑦ.  
 

ᑖᑯᐊ ᑮᓇᐅᔭᑦ ᐊᑐᖅᑕᐅᕙᑦᑐᑦ ᑕᒪᐅᖓᑐᐃᓐᓇᖅᑑᔮᖅᐸᒻᒪᑕ ᐃᒻᒪ ᐋᑐᕚᒦᓐᖔᕐᓂᖅᐸᑕ Val Dor-ᒥ 
ᐊᑭᑦᑐᕆᐊᕈᔾᔭᐅᕙᑦᑐᓂ ᐊᒻᒪᓗ ᓂᕿᓄᑦ ᓱᕋᑦᑎᑕᐅᒃᑲᓐᓂᖅᐸᑦᑐᓂ ᐊᑯᓂᐅᓂᖅᓴᒧᑦ ᑖᒃᑯᐊ ᓂᖀᑦ 
ᑕᒫᓂᕐᕆᑐᐃᓐᓇᖅᐸᒻᒪᑕ ᓇᓗᓇᓐᖏᑦᑐᖅ ᑭᕙᓪᓕᕐᒥᐅᑦ ᑕᐃᒫᑦᑕᐅᖅ ᑕᑯᕙᒻᒥᒐᑦᑕ. ᑕᒪᓐᓇ 
ᐋᖅᑭᒋᐊᕆᐊᖃᑦᑎᐊᕐᒪᑦ ᑕᒪᒃᑯᐊ ᓂᕿᑦ ᑎᑭᑎᑕᐅᕙᑦᑐᑦ ᐃᒫᒃ ᓄᑖᖑᑦᑎᐊᒋᐊᖃᕋᓗᐊᕐᒪᑕ ᐅᕙᑦᑎᓐᓄᓕᒫᖅ. 
ᖁᔭᓐᓇᒦᒃ. 
 

ᐅᖃᖅᑎ: ᖁᔭᓐᓇᒦᒃ, ᓯᕗᓕᖅᑏ. ᐊᐃᑉᐹᓂᑦ ᐅᐃᒍᒋᐊᕈᑦ, ᒥᔅᑕ ᐊᓚᕋᓚᒃ. 
 

ᐊᓚᕋᓚᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑐᑭᓯᐅᒪᑦᑎᐊᖅᑲᒋᑦ ᐱᔭᕆᐊᑐᔪᐊᓘᒻᒪᑦ ᑭᓯᐊᓂ ᓴᓐᖏᓂᖃᖅᖢᑎᓪᓗ 
ᖃᓄᓗᑦᑖᖅ ᑖᒃᑯᓄᖓ ᒥᓂᔅᑕᒋᔭᑦᑎᓐᓄᑦ ᑐᓂᓯᒃᑲᓐᓂᕆᐊᕐᓂᕐᒥᑦ ᑕᒪᑐᒧᖓ ᐊᔾᔨᒌᓐᖏᑦᑐᓂᒃ ᐱᓕᕆᐊᒃᓴᓂᒃ. 
ᑖᓐᓇ ᐃᒻᒪᖃ ᐅᖃᓪᓚᖃᑎᕋᕈᓐᓇᕋᔭᖅᑐᒥᒃ ᑕᑲᓄᖓᓪᓚᕆᒃ office-ᖓᓄᑦ ᐳᕆᓐᑕᔅᖑᓂᕋᖅᑕᖅᐱᑦ ᑕᐃᔅᓱᒪ 
ᑕᒪᓐᓇ ᐋᖅᑭᒋᐊᖃᓪᓚᕆᓐᓂᖓᓄᑦ ᑕᐃᒃᑯᐊᓗ ᓂᕿᑖᕐᕕᐅᖃᑦᑕᖅᑐᑦ ᐅᖃᖃᑎᒋᔭᐅᖃᑦᑕᕐᓗᑎᒃ ᐊᒻᒪᓗ ᑕᒪᒃᑯᐊ 
ᐊᔾᔭᖅᑐᖅᑎᐅᖃᑦᑕᖅᑐᑦ ᐅᖃᖃᑎᒋᔭᐅᖃᑦᑕᖅᖢᑎᒃ. ᐃᓛᓐᓂᒃ ᑎᑭᑕᐅᖃᑦᑕᕋᑦᑕ ᓂᕿᕕᓂᕐᓄᑦ 
ᐊᑦᑕᑯᕕᓂᐅᔮᖅᑐᓄᑦ ᐃᓛᓐᓂᒃᑯᑦ, ᐃᓛᒃ ᐱᔮᕆᓐᖏᑕᒋᐅᒐᓗᐊᖅ. 
 
ᑭᓯᐊᓂ ᑐᑭᓯᐅᒪᓪᓚᕆᖅᑰᖅᖢᑎᑦ ᑕᒪᒃᑯᓄᖓ. ᒥᓂᔅᑕᒥᑦ ᑎᓕᓯᓇᔭᕈᕕᑦ ᑖᔅᓱᒥᖓ portfolio-ᖏᓐᓄᑦ 
ᐃᓚᓕᐅᑎᓇᔭᖅᑐᒥᑦ ᐅᖃᖃᑎᖃᖃᑦᑕᓕᕐᓗᓂᓗ ᓴᓇᔪᖁᑎᖏᓐᓄᑦ ᑕᑯᔅᓴᐅᓂᖅᓴᐅᒐᔭᖅᑰᕐᒪᑦ 1970 
ᐋᖅᑭᑦᑕᐅᓚᐅᖅᓯᒪᔪᖅ ᕼᐋᒻᒪᓚᓕᐅᕋᑖᖅᑎᓪᓗᒋᑦ ᓴᓪᓕᓂ. ᖃᖔᓘᓕᕐᒪᑦ ᐃᓛᒃ ᐃᓐᓈᓘᓂᕋᓐᖏᒃᑲᓗᐊᖅᑐᖓ, 
ᐃᓐᓈᓘᓂᕋᓐᖏᑦᑐᖓ ᑭᓯᐊᓂ it’s been almost 40 years. 
 
ᐃᓛᖑᒐᓗᐊᖅ ᑕᐃᒪᐃᓕᐅᖁᓪᓚᕆᒃᑲᓗᐊᖅᐸᒋᑦ ᒥᓂᔅᑕ. ᑎᓕᒃᑲᓐᓂᕋᓱᑦᑕᒋᑦ ᐊᖏᖃᑕᐅᒐᒪ ᐅᕙᓂ 
ᐊᖏᖃᑎᒌᒃᑲᒃᑭᑦ ᑖᒃᑯᐊ ᓇᓗᓇᓐᖏᒻᒪᑦ ᒪᓕᒐᓕᐅᖅᑎᐅᖃᑎᒃᑲ ᒥᓂᔅᑕᒥᑦ ᑎᓕᓯᑦᑎᐊᒻᒪᕆᒃᑯᕕᑦ  

ᑕᒪᑐᒥᖓ ᐱᔭᕆᐊᑐᔪᐊᓘᓂᖓ ᐱᔾᔪᑎᒋᓪᓗᒍ ᐃᒻᒪᖃ ᐅᖃᖃᑎᖃᖃᑦᑕᓕᕐᓗᓂ ᐋᖅᑭᒋᐊᖃᑦᑕᓕᕋᔭᕐᒪᑦ ᒫᓐᓇ. 
ᐊᐱᖅᑯᑎᐅᓐᖏᑦᑐᖅ ᑖᓐᓇ ᐅᖃᐅᓯᑐᐃᓐᓇᖅ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐊᓚᕋᓚᒃ. ᓂᓪᓕᕐᕕᒋᔪᒪᒍᕕᐅᒃ, ᓯᕗᓕᖅᑏᑦ. ᐃᓱᒪᖅᓲᑎᒋᓂᐊᖅᑕᐃᑦ, ᓯᕗᓕᖅᑏ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᖏᖃᑎᒋᑦᑎᐊᖅᑕᕋ ᑖᓐᓇ ᐱᒻᒪᕆᐅᒻᒪᑦ ᒐᕙᒪᒋᔭᑦᑎᓄᓪᓗ 
ᐅᕙᓐᓂᑦ ᑖᓐᓇ ᑎᒍᒥᐊᖏᓐᓇᓂᐊᖅᑕᕋ ᑲᔪᓯᑦᑎᐊᕈᒪᒐᒃᑯ ᐱᒻᒪᕆᐅᓂᖓ ᓴᖅᑭᔮᖅᑎᒃᑲᓐᓂᕈᒪᒐᒃᑯ 
ᒐᕙᒪᑐᖃᒃᑯᓐᓄᑦ. ᐊᒻᒪ ᐃᖅᑯᓪᓕᐅᑎᒋᔪᓐᓇᕋᒃᑯ ᑲᑎᖃᑎᕋᐃᒐᒃᑯ ᑖᓐᓇ ᒥᔅᑕ ᐳᕆᓐᑕᔅ ᑕᒪᓐᓇ 
ᓄᖅᑲᔾᔮᓐᖏᑦᑎᐊᖅᑐᖅ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᓯᕗᓕᖅᑏ. ᐊᒻᒪᓗ ᓇᓗᓇᓐᖏᑦᑐᖅ ᐅᔾᔨᕆᔭᓯ ᓯᕿᓐᖑᔭᖓ ᓄᖑᒻᒥᒻᒪᑦ ᐊᐱᖅᓱᕐᓇᐅᑦ. 
ᑲᑎᒪᔾᔪᑎᔅᓇᑎᓐᓄᑦ ᐊᐅᓪᓛᕐᓂᐊᖅᑐᒍᑦ. ᓈᓴᐅᑎᖓ 7. ᑎᑎᖅᑲᒃᑯᑦ ᐊᐱᖅᑯᑏᑦ. ᑲᑎᒪᔾᔪᑎᔅᓴᕗᑦ 8. ᑭᐅᔾᔪᑏᑦ 
ᑎᑎᖅᑲᒃᑯᑦ ᐊᐱᖅᑯᑕᐅᓚᐅᖅᑐᓄᑦ. ᑲᑎᒪᔾᔪᑎᔅᓴᕗᑦ 9. (ᑐᓵᔨᑎᒍᑦ) ᑭᐅᔾᔪᑏᑦ ᐅᖃᐅᓯᕐᖓᐅᑕᐅᓚᐅᖅᑐᓄᑦ. 
(ᑐᓵᔨᑎᒎᖅᑐᖅ ᓄᖅᑲᖅᑐᖅ) ᑲᑎᒪᔾᔪᑎᒃᓴᕗᑦ 10. ᐊᑎᓕᐅᖅᓯᒪᔪᑦ. ᑕᓯᐅᔭᕐᔪᐊᕐᒧᑦ ᒪᓕᒐᓕᐅᖅᑎ, ᒥᔅᑕ ᑲᑦᑐᒃ. 
 

ᑲᑎᒪᔾᔪᑎᒃᓴᖅ 9: ᐊᑎᓕᐅᕈᑕᐅᓯᒪᔪᑦ 
 
ᐊᑎᓕᐅᕈᑕᐅᓯᒪᔪᖅ 001 - 2(4): ᐋᓐᓂᐊᖅᑐᓕᕆᓂᕐᒧᑦ ᐱᔨᑦᑎᕋᓂᖅ ᓴᓂᑭᓗᐊᒥᑦ (ᑲᑦᑐᒃ) 
 
ᑲᑦᑐᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᑎᓕᐅᖅᓯᒪᔪᒥᒃ ᑐᒃᓯᕋᐅᑎᖃᕋᒪ ᓴᓂᑭᓗᐊᕐᒥᐅᓂᒃ 200-ᓂᒃ 
ᐊᑎᓕᐅᖅᑕᐅᓯᒪᓪᓗᑎᒃ ᒐᕙᒪᒃᑯᑦ ᐊᐱᕆᔭᐅᔪᑦ ᓄᓇᓕᓐᓂᑦ ᐅᐃᓂᐸᒡᒨᖃᑦᑕᕈᒪᒻᒪᑕ ᓴᓂᑭᓗᐊᕐᒥᐅᑦ 
ᐋᓐᓂᐊᕐᕕᓕᐊᕐᓗᑎᒃ. 200-ᖑᒻᒪᑕ ᒐᕙᒪᒃᑯᓐᓂᑦ ᑎᓕᓯᔪᐃᑦ ᐅᐃᓂᐸᒡᒨᖃᑦᑕᖔᕈᒪᓪᓗᑎᒃ 
ᐋᓐᓂᐊᕐᕕᓕᐊᓕᕌᖓᒥᒃ.  
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᐅᑯᐊ ᐊᕗᓐᖓᐅᔾᔭᐅᓚᐅᕐᓕᑦ. ᖁᔭᓐᓇᒦᒃ. ᑲᑎᒪᔾᔪᑎᒃᓴᕗᑦ 10. ᐊᑎᓕᐅᖅᓯᒪᔪᑦ 
ᑲᑎᒪᔾᔪᑎᒃᓴᕗᑦ 11. ᑐᓴᖅᑎᑎᔾᔪᑎᖏᑦ ᑲᑎᒪᔨᕋᓛᑦ, ᑲᑎᒪᔨᕋᓛᖑᑲᐃᓐᓇᑐᓪᓗ. ᑲᑎᒪᔾᔪᑎᒃᓴᕗᑦ 12. 
ᑐᓴᖅᑎᑎᔾᔪᑏᑦ ᑲᑎᒪᔨᕋᓛᓄᑦ ᕿᒥᕐᕈᔭᐅᓂᖏᑦ ᐱᖁᔭᒃᓴᐃᑦ. ᐃᖃᓗᐃᑦ ᕿᑎᐊᓄᑦ ᒪᓕᒐᓕᐅᖅᑎ, ᒥᔅᑐ ᑐᑐ. 
 

ᑲᑎᒪᔾᔪᑎᒃᓴᖅ 12: ᑲᑎᒪᔨᕋᓛᑦ ᒪᓕᒐᒃᓴᓂᑦ ᕿᒥᕐᕈᔩᑦ ᐅᓂᒃᑳᖏᑦ 
 
ᑲᑎᒪᔨᕋᓛᑦ ᐅᓂᒃᑳᖓᑦ 001 - 2(4): ᒪᓕᒐᒃᓴᖅ 8 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ ᑮᓇᐅᔾᔭᒃᓴᕐᓂᕐᒧᑦ 

ᑖᒃᓰᔭᖅᑕᐅᕙᑦᑐᓄᑦ ᒪᓕᒐᖅ (ᑐᑐ) 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᑖᒃᑯᐊ ᑲᑎᒪᔨᕋᓛᑦ ᒐᕙᒪᒃᑯᑦ ᐊᐅᓚᑕᖏᓐᓄᑦ ᐱᖁᔭᒃᓴᖅ 8-ᒥ 
ᐅᖃᐅᓯᖃᓚᐅᕐᒪᑕ ᐃᓐᑲᒻᑖᒃᓯᓕᕆᓂᕐᒧᑦ ᐱᖁᔭᒥᒃ ᐊᒻᒪᓗᑦᑕᐅᖅ ᐅᓂᒃᑳᕈᒪᓪᓗᑕ ᐱᖁᔭᒃᓴᖅ 8 
ᐋᖅᑭᒋᐊᖅᑕᐅᓚᐅᕐᓱᓂ ᑲᑎᒪᑐᓐᓇᕈᑕᐅᔪᓐᓇᕐᓯᒻᒪᑦ, ᐊᒻᒪᓗᑕᐃᒪ ᐊᖏᖅᑕᐅᔪᒪᒐᓗᐊᖅᑐᖓ ᐊᑐᐊᒐᖅ 68(6) 
ᑖᓐᓇ ᓱᖁᑎᒋᓐᖏᓚᐅᐱᓪᓚᓪᓗᒍ ᐱᖁᔭᒃᓴᖅ 8 ᑖᓐᓇ ᑲᑎᒪᑐᐃᓐᓇᕈᑕᐅᔪᓐᓇᖁᓪᓗᒍ. ᖁᔭᓐᓇᒦᒃ ᐅᖃᖅᑏ.  
 
ᐅᖃᖅᑎ: ᒪᓕᒐᓕᐅᖅᑎ ᐊᐱᕆᒻᒪᑦ ᑕᒪᑦᓯᓐᓄᑦ ᐊᖏᖅᑕᐅᔪᒪᓪᓗᓂ ᐊᑐᓐᖏᑲᐃᓐᓇᖁᓪᓗᒍ ᒪᓕᒐᖅ 68(6) ᑖᓐᓇ 
ᐱᖁᔭᒃᓴᖅ 8 ᑐᓂᔭᐅᑦᑕᐅᑎᒋᔪᓐᓇᖁᓪᓗᒍ ᑲᑎᒪᑐᓐᓇᖅᑎᓪᓗᒋᑦ. ᐋᒡᒑᖅᑐᖃᕐᒪᖔᑦ. ᐋᒡᒑᖅᑐᖃᓐᖏᒻᒪᑦ. ᑖᓐᓇ 
ᐱᖁᔭᓴᖅ 8 ᑐᓐᓂᖅᑯᑕᐅᓂᐊᖅᑐᖅ ᑲᑎᒪᑐᐃᓐᓇᖅᑎᓪᓗᒋᑦ ᐅᓪᓗᒥ.  

ᑲᑎᒪᔾᔪᑎᒃᓴᕗᑦ 12. (ᑐᓵᔨᒃᑯᑦ) ᐅᓂᒃᑳᕆᔭᐅᓂᖏᑦ ᕿᒥᕐᕈᔭᐅᓂᖏᑦ ᐱᖁᔭᒃᓴᐃᑦ. ᑲᑎᒪᔾᔪᑎᒃᓴᕗᑦ 13. 
ᓴᖅᑭᑎᑕᐅᓂᖏᑦ ᑎᑎᖅᑲᐃᑦ. ᒥᔅᑐ ᓯᕗᓕᖅᑎ. 
 

ᑲᑎᒪᔾᔪᑎᒃᓴᖅ 13: ᓴᖅᑭᑕᐅᔪᑦ ᑎᑎᖅᑲᐃᑦ 
 
ᓴᖅᑭᖅᑎᑕᐅᔪᖅ ᑎᑎᖅᑲᒃ 068 - 2(4): ᓄᓇᒥᒃ ᐊᑐᖅᑐᐊᕈᑏᑦ ᐊᒻᒪ ᐅᖃᓕᒫᕐᕕᒃ 24 ᓄᓇᕘᒥ 

ᓄᓇᑖᕈᑎᒧᑦ ᐊᖏᖃᑎᒌᒍᒻᒥ ᐋᖅᑭᒋᐊᕈᑎᒃ ᐅᖃᐅᓯᐅᓚᐅᖅᑐᒧᑦ ᒫᑦᓯ 26, 2007ᒥ (ᐅᑲᓕᖅ) 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓇᒦᒃ, ᐅᖃᖅᑎᑦᑎᔩ. ᐃᒃᐸᒃᓴᖅ ᑕᒻᒪᕐᓂᓚᐅᕋᒪ ᑕᕝᕙᓂ ᑲᑎᒪᕕᑦᑎᓐᓂ. ᑖᒃᑯᓂᖓ 
ᐅᖃᐅᓯᖃᖅᑎᓪᓗᑕ ᓄᓇᓂ ᐊᑐᕈᑎᐅᑉ ᒥᒃᓵᓄᑦ, ᑖᒃᑯᐊ ᐊᖏᕈᑎᑦ ᐊᕙᑎᑦ ᑎᓴᒪᑦ ᓇᖕᒪᓕᖕᒥᑦ ᐊᖏᕈᑎᑦᑕ. 
ᑖᓐᓇ ᑎᑎᖅᑲᖅ ᐃᓕᔪᒪᔭᕋ ᓂᕈᐊᖅᑕᐅᖃᑎᒋᓯᒪᔭᓐᓄᑦ ᑕᒪᓐᓇ ᑕᒻᒪᐅᑎᒋᓚᐅᖅᑕᕋ ᐋᖅᑭᒋᐊᖅᑕᐅᖁᓪᓗᒍ 
ᐊᒻᒪᓗ ᐅᖃᐅᓯᕆᓚᐅᕐᑕᒃᑲ ᐅᑎᖅᑎᒍᒪᓪᓗᒋᑦ. ᒪᒥᐊᕝᕕᒋᔪᐊᖃᑎᑐᐃᓐᓇᐃ ᑕᐃᒫᒃ ᑖᓐᓇ ᓇᓗᓕᕈᑕᐅᓚᐅᖃᑦ 
ᐊᒻᒪᓗ ᐋᖅᑭᒋᐊᕈᒪᓪᓗᒍ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑐ ᓯᕗᓕᖅᑎ. ᑎᑎᖅᑲᖓ ᒪᐅᓐᖓᖅᑕᐅᖁᓪᓗᒍ. ᑲᑎᒪᔾᔪᑎᒃᓴᕗᑦ 13. ᑎᑎᖅᑲᐃᑦ 
ᓴᖅᑭᑎᑕᐅᓂᖏᑦ. ᒥᓂᔅᑐ ᐊᒡᓘᒃᑲᖅ. 
 
ᓴᖅᑭᖅᑎᑕᐅᔪᖅ ᑎᑎᖅᑲᒃ 069 - 2(4): 2005-06 ᐊᕐᕌᒍᑕᒫᖅᓯᐅᑦ ᐅᓂᑳᖅ ᑕᕝᕚᑭᒧᑦ ᑲᒪᒋᓇᓱᐊᕐᓂᒧᑦ 

ᒪᓕᒐᕐᔪᐊᖅ (ᐊᒡᓘᒃᑲᖅ) 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᓴᖅᑭᒃᑎᔪᒪᓪᓗᖓ 2005-06 
ᐅᓂᒃᑳᓕᐊᕆᔭᐅᖃᑦᑕᖅᑐᖅ ᒪᓕᒐᖅᑎᒍᑦ ᑕᐃᒃᑯᐊ ᓴᖅᑭᑕᐅᔭᕿᐊᓖᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑐ. ᑕᐃᒃᑯᐊ ᑎᑎᕋᖅᓯᒪᔪᑦ ᐸᐅᓐᖓᖅᑕᐅᓚᐅᕐᓕᑦ. ᑲᑎᒪᔾᔪᑎᒃᓴᕗᑦ 13. 
ᓴᖅᑭᑎᑕᐅᓂᖏᑦ ᑎᑎᖅᑲᐃᑦ. ᑲᑎᒪᔾᔪᑎᒃᓴᕗᑦ 14. ᑐᓴᕐᑎᑎᔾᔪᑏᑦ ᐱᖁᔨᕗᖔᕈᑎᒧᑦ. ᑐᓄᓂᕐᒧᑦ ᒪᓕᒐᓕᐅᖅᑎ, 
ᒥᔅᑐ ᐊᕐᕚᕐᓗᒃ. 
 

ᑲᑎᒪᔾᔪᑎᒃᓴᖅ 14: ᖃᐅᔨᒃᑲᐃᓂᖅ ᐱᒋᐊᖅᑎᑕᒃᓴᓂᑦ 
 
ᐱᒋᐊᖅᑎᑕᖅ 008 - 2(4): ᐋᓪᓂᐊᖃᕐᓇᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ ᐃᖅᑲᓇᐃᔮᑦ ᓇᒦᓐᓂᐊᕐᓂᖏᑦ 

- ᖃᐅᔨᒃᑲᐃᒍᑦ (ᐊᕐᕚᕐᓗᒃ) 
 
ᐊᕐᕚᓗᒃ: ᖁᔭᓐᓇᒦᒃ, ᐅᖃᖅᑎ. ᑖᓐᓇ ᑐᓴᖅᑎᑎᔾᔪᑎᒋᔪᒪᔭᕋ ᐋᓐᓂᐊᓯᐅᖅᑎᒃᑯᑦ ᐃᖅᑲᓇᐃᔭᕐᑎᖏᓐᓄᑦ ᐃᓃᑦ. 
ᐅᖃᖅᑎ ᑐᓂᕙᒋᑦ ᕿᑎᖅᑯᑕᐅᓕᖅᐸ, ᒫᑦᓯ 29, 2007 ᐱᖁᔨᕗᖔᕐᓂᐊᕋᒪ ᐃᒪᐃᓕᖓᔪᒥᒃ:  
 
ᐱᖁᔨᕗᖔᖅᐳᖓ, ᐊᐃᐱᕐᑕᐅᓪᓗᓂ ᒪᓕᒐᓕᐅᖅᑎᒧᑦ ᖁᑦᑎᑦᑐᒧᑦ, ᑖᓐᓇ ᒪᓕᒐᓕᐅᕐᕕᒃ ᑐᓴᖅᑎᑦᑎᒋᐊᕐᓂᐊᕐᒪᑦ 
ᑎᓕᓯᓗᓂ Department of Health and Social Services ᑖᓐᓇ ᐸᕐᓇᒃᑕᐅᖁᓪᓗᒍ Client Service 
Coordinator ᐃᓂᖓ ᐸᖕᓂᖅᑑᑉ ᑎᑎᕋᕐᕕᐊᓅᕐᓗᓂ ᐊᒻᒪᓗ ᑖᓐᓇ ᐃᖏᕐᕋᔾᔪᑎᓕᕆᓂ ᐃᓂᖓ ᐃᖃᓗᓐᓄᑦ 
ᐅᑎᖅᑎᑕᐅᖁᓪᓗᒍ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ. ᑲᑎᒪᔾᔪᑎᕗᑦ 14. ᑐᓴᕐᑎᑎᔾᔪᑏᑦ ᐱᖁᔨᕗᖔᕈᑎᒧᑦ. ᐃᖃᓗᐃᑦ ᕿᑎᐊᓄᑦ ᒪᓕᒐᓕᐅᖅᑎ, 
ᒥᔅᑐ ᑐᑐ. 

ᐱᒋᐊᖅᑎᑕᖅ 009 - 2(4): ᐱᓕᕆᓂᖏᓄᑦ ᕿᒥᕐᕈᐃᔭᐅᓂᖏ ᐋᓐᓂᐊᖃᕐᓇᖏᑦᑐᓕᕆᔨᒃᑯ 

ᐃᓄᓕᕆᔨᒃᑯᓪᓗ ᐱᓕᕆᕝᕕᖏᑦ - ᖃᐅᔨᒃᑲᐃᒍᑦ (ᑐᑐ) 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᕿᑎᖅᑰᒻᒥ ᒫᑦᓯ 29, 2007-ᐸᒥ ᐅᑯᓂᖓ ᐱᖁᔨᕗᖔᓐᓂᐊᕋᒪ:  
 
ᑕᐃᒪᐃᒻᒪᑦ ᐱᒋᐊᖅᑎᑦᑎᕗᖓ, ᐊᐃᑉᐱᖅᑕᐅᓪᓗᖓ ᒪᓕᒐᓕᐅᖅᑎᖓᓄᑦ ᐊᕐᕕᐊᓐᓄᑦ, ᒪᓕᒐᓕᐅᖅᑏᑦ ᑲᑎᒪᔨᖏᑦ 
ᐊᑐᓕᖁᔭᖏᑦ ᐊᐅᓚᑦᑎᔩᑦ ᑲᑎᒪᔨᖏᑦ ᓄᓇᕘᒻᒥ ᒪᓕᓪᓗᒋᑦ, Section 47, ᓄᓇᕗᒻᒥ ᐱᖁᔭᕐᔪᐊᖓᓂ 
ᐅᖃᐅᔾᔨᒋᐊᖁᓪᓗᒋᑦ ᑲᒥᓴᓇᒥᒃ. ᑕᐃᒃᑯᐊ ᑕᒻᒪᖅᓯᒪᔪᖅᓯᐅᖅᑎᑦ ᑲᓇᑕᒥ ᕿᒥᕐᕈᓇᖁᓪᓗᒍ ᓇᐃᓴᐃᓗᓂ 
ᑕᒻᒪᖅᓯᒪᔪᖅᓯᐅᕐᓗᓂ ᑮᓇᐅᔭᓕᕈᔾᔪᓯᕆᔭᖏᓐᓂᒃ ᐋᓐᓂᐊᖃᓐᓇᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ 
ᐅᓂᒃᑳᓕᐅᕐᓗᑎᒃ ᒪᓕᒐᓕᐅᖅᑎᑯᓐᓄᑦ. ᐱᔪᓐᓇᖅᓯᑐᐊᖅᐸᑕ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑐᑐ. ᑐᓴᖅᑎᑎᔾᔪᑏᑦ ᐱᖁᔨᕗᖔᕈᑎᒧᑦ. ᑲᖏᖅᖠᓂᐅᑉ ᐅᐊᓐᓈᓄᑦ ᒪᓕᒐᓕᐅᖅᑎ, 
ᒥᔅᑕ ᑰᓕ. 
 
ᐱᒋᐊᖅᑎᑕᖅ 010 - 2(4): ᑐᓐᓂᕆᔭᐅᓂᖓ ᓴᖅᑭᖅᑕᐅᔪᖅ ᑎᑎᖅᑲᒃ 049 – 2(4): ᐅᖃᐅᓯᒃᓴᓕᐊᒃᓴᖅ 

ᐃᑯᒻᒪᑏᑦ - ᐃᑯᒻᒪᖅᑯᑎᓕᕆᔾᔪᓯᒃᓴᖅ ᓄᓇᕘᒥ ᒫᔾᔨ 2007ᒥ ᑲᑎᒪᔨᕋᓛᖑᐃᓐᓇᖅᑐᓂᒃ - 
ᖃᐅᔨᒃᑲᐃᒍᑦ (ᑰᓕ) 

 
ᑰᓕ: ᖁᔭᓐᓇᒦᒃ, ᐅᖃᖅᑏ. (ᑐᓵᔨᒃᑯᑦ) ᖃᐅᔨᒃᑲᐃᕗᖓ ᕿᑎᖅᑰᒻᒥ, ᒫᑦᓯ 29, 2007-ᐸᒥ ᐅᑯᓂᖓ 
ᐱᖁᔨᕗᖔᕐᓂᐊᕋᒪ:  
 
ᑕᐃᒪᐃᒻᒪᑦ ᐱᒋᐊᖅᑎᑦᑎᕗᖓ, ᐊᐃᑉᐱᖅᑕᐅᓪᓗᖓ ᖁᑦᑎᑦᑐᕐᒥᐅᓄᑦ ᒪᓕᒐᓕᐅᖅᑎᖓᓄᑦ, ᑖᓐᓇ ᑎᑎᕋᖅᓯᒪᔪᖅ 
49 - 2(4) ᑲᑎᒪᑐᐃᓐᓇᖅᑐᓄᑦ ᑐᓂᔭᐅᖁᓪᓗᒍ ᑲᑎᒪᔾᔪᑕᐅᓂᐊᕐᒪᑦ. ᖁᔭᓐᓂᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑰᓕ. ᑲᑎᒪᔾᔪᑎᒃᓴᕗᑦ 14. ᑐᓴᖅᑎᑎᔾᔪᑏᑦ ᐱᖁᔨᕗᖔᕈᑎᓄᑦ. ᐃᖃᓗᐃᑦ ᕿᑎᐊᓄᑦ 
ᒪᓕᒐᓕᐅᖅᑎ, ᒥᔅᑕ ᑐᑐ. 
 
ᐱᒋᐊᖅᑎᑕᖅ 011 - 2(4): ᐊᖓᔪᖅᑳᑦ ᑲᑎᒪᔨᖏᑦ ᓂᐸᐃᖁᔭᐅᓂᖏ - ᖃᐅᔨᒃᑲᐃᒍᑦ (ᑐᑐ) 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᖃᐅᔨᒃᑲᐃᕗᖓ ᕿᑎᖅᑰᒻᒥ, ᒫᑦᓯ 29-ᒥ ᐅᑯᓂᖓ 
ᐱᖁᔨᕗᖔᓐᓂᐊᕋᒪ:  
 
ᐱᒋᐊᖅᑎᑦᑎᕗᖓ, ᐊᐃᑉᐱᖅᑕᐅᓪᓗᖓ ᒪᓕᒐᓕᐅᖅᑎᖓᓄᑦ ᐃᖃᓗᒃᑑᑦᑎᐊᕐᒥ, ᑖᒃᑯᐊ ᐊᐅᓚᑦᑎᔨᒃᑯᑦ ᒥᓂᔅᑕᐃᑦ 
ᑲᑎᒪᔨᖏᑦ ᓄᓇᕘᒻᒥ ᐃᓂᖅᑎᖅᑕᐅᖁᓪᓗᒋᑦ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑐᑐ. ᑲᑎᒪᔾᔪᑎᔅᓴᕗᑦ 14. ᑐᓴᖅᑎᑎᔾᔪᑏᑦ ᐱᖁᔨᕗᖔᕈᑎᓄᑦ. ᑲᑎᒪᔾᔪᑎᒃᓴᕗᑦ 15. 
ᑐᓴᖅᑎᑎᔾᔪᑏᑦ ᐱᖁᔨᕗᖔᕈᑎᒧᑦ ᓯᕗᓪᓕᖅᐸᒥ ᐅᖃᓕᒫᖅᑕᐅᓂᖏᑦ ᐱᖁᔭᒃᓴᐃᑦ. ᑲᑎᒪᔾᔪᑎᒃᓴᕗᑦ 16. 
ᐱᖁᔨᕗᖔᕈᑏᑦ. ᑲᑎᒪᔾᔪᑎᒃᓴᕗᑦ 17. ᓯᕗᓪᓕᖅᐹᒥ ᐅᖃᓕᒫᖅᑕᐅᓂᖏᑦ ᐱᖁᔭᒃᓴᐃᑦ. ᑲᑎᒪᔾᔪᑎᒃᓴᕗᑦ 18. 
ᐊᐃᑉᐹᓂ ᐅᖃᓕᒫᖅᑕᐅᓂᖏᑦ ᐱᖁᔭᒃᓴᐃᑦ. ᑲᑎᒪᔾᔪᑎᒃᓴᕗᑦ 19. (ᑐᓵᔨᒃᑯᑦ). ᑲᑎᒪᑐᐃᓐᓇᕆᐊᓕᓂᖅ 
ᐱᖁᔭᒃᓴᓂᒃ ᑲᑎᒪᔾᔪᑎᖃᓪᓗᑎᒃ ᐊᓯᖏᓐᓂᓪᓗ. (ᑐᓵᔨᒃᑯᑦ ᐃᓱᓕᑉᐳᖅ) ᐱᖁᔭᔅᓴᐃᑦ 1, 2, 3, 8, ᐊᒻᒪ 9. ᒥᔅᑕ 
ᐋᕆᐊᖅ ᐃᒃᓯᕙᐅᑕᐅᓗᓂ. ᐊᒻᒪᓗ ᐱᔪᓐᓇᕐᓂᕋ ᖃᐃᑕᐅᓚᐅᖅᑐᖅ ᐊᑐᕐᓗᒍ ᐱᒋᐊᖅᑎᑕᖅ 4 - 2(4), 
ᑲᑎᒪᑐᐃᓐᓇᑎᓪᓗᒋᑦ ᑲᑎᒪᐃᓐᓇᓂᐊᖅᑐᑦ ᑭᓯᐊᓂ ᓄᖅᑲᕈᒪᓕᖅᑲᑕ.  

ᒫᓐᓇ ᓄᖅᑲᑲᐃᓐᓇᓂᐊᖅᑐᒍᑦ ᐊᒻᒪᑦᑕᐅᖅ ᑕᕝᕗᖓ ᐅᑎᕐᓂᐊᖅᑯᓯ 1:30.  
 
ᐃᖅᓱᒃᑎ. 
 
>>ᑲᑎᒪᓂᖅ ᓄᖅᑲᖓᑲᐃᓐᓇᖅᑐᖅ 11:52ᒥ ᐊᒻᒪ ᑲᑎᒪᔨᕋᓛᑦ ᐱᒋᐊᖅᑐᑎᒃ 13:34ᒥ 
 

ᑲᑎᒪᔾᔪᑎᒃᓴᖅ 19: ᑲᑎᒪᔨᕋᓛᑦ ᑲᑎᒪᑐᐃᓐᓇᑎᓪᓗᒋᑦ ᒪᓕᒐᒃᓴᓂᑦ ᐊᓯᖏᓐᓂᓪᓗ 
 
ᐃᒃᓯᕙᐅᑕᖅ (ᐋᕆᐊᒃ)(ᑐᓵᔨᒃᑯᑦ): ᑲᑎᒪᑐᐃᓐᓇᕆᐊᓚᐅᕐᒥᑖ. ᑲᑎᒪᑐᐃᓐᓇᖅᑎᓪᓗᑕ ᐅᑯᓂᖓ 
ᐱᓕᕆᐊᒃᓴᖃᖅᑐᒍᑦ: ᐱᖁᔭᒃᓴᖅ 1, ᐱᖁᔭᒃᓴᖅ 2, ᐱᖁᔭᒃᓴᖅ 3, ᐱᖁᔭᒃᓴᖅ 8, ᐊᒻᒪ ᐱᖁᔭᒃᓴᖅ 9. 
ᖃᓄᐃᓕᐅᕈᒪᓕᕐᐸᑦ ᑲᑎᒪᔩᑦ? ᒥᔅᑕ ᐃᕝᔭᕈᑕᐃᓚᒃ. 
 
ᐃᕝᔭᕈᑕᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒫᓐᓇ ᑲᑎᒪᔾᔪᑎᖃᕈᒪᔪᒍᑦ ᕿᒥᕐᕈᓇᕐᕗᑦ ᑲᔪᓯᓗᓂ 
ᐱᖁᔭᒃᓴᖅ 1-ᒥ ᐊᑐᕈᒫᖅᑐᓪᓗ ᐃᓕᓐᓂᐊᖅᑐᓕᕆᔨᒃᑯᑦ ᐱᓕᕆᕕᖓᑦ ᕿᒥᕐᕈᓇᒡᓗᑎᒍᑦ. ᐱᔭᕇᕐᐸ 
ᐱᕙᓪᓕᐊᔪᓕᕐᔨᒃᑯᑦ ᐃᖏᕐᕋᔾᔪᑎᓕᕆᔨᒃᑯᓪᓗ ᐊᒻᒪᓗ ᑮᓇᐅᔭᓕᕆᔨᒃᑯᑦ ᐊᒻᒪ ᒪᓕᒐᓕᐅᖅᑎᒃᑯᑦ, ᐃᒪᓐᓇᖔᖅ. 
ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᕝᔭᕈᑕᐃᓚᒃ. ᑕᐃᒪ ᐊᖏᕐᐱᑖ, ᕿᒥᕐᕈᓇᖕᓂᐊᕋᑦᑎᒍ ᐊᑐᕈᒫᖅᑐᑦ 
ᑮᓇᐅᔭᐃᑦ ᐃᓕᓐᓂᐊᖅᑐᓕᕆᔨᒃᑯᑦ ᐱᓕᕆᕕᖓᓐᓄᑦ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᒪᓕᒐᒃᓴᖅ 01 - ᐃᓚᒋᐊᕈᑦ (ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, 2007-08 – 

ᐃᓕᓐᓂᐊᖅᑐᓕᕆᔨᒃᑯᑦ 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᐲᑯ ᖃᐃᖅᑯ ᐱᖃᑎᒋᓂᐊᖅᑕᑎᑦ ᑕᑲᓄᖓᖃᑎᒋᓂᐊᕐᐱᒌᑦ.  
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᑎᒍᑦ): ᐄ, ᐃᒃᓯᕙᐅᑕᖅ, ᖁᔭᓐᓇᒦᒃ. ᑕᑲᓄᙵᖃᑎᒋᔪᒪᓕᕐᐸᒃᑲ ᒫᓐᓇᐅᔪᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐲᑯ. ᖃᐅᖁᓂᐊᓕᕐᐸᒃᑲ ᐅᐊᑦᑎᐊᕈ. ᑕᖅᑲᒧᖓ ᐊᖏᕐᐹᑦ 
ᑲᑎᒪᔨᕋᓛᑦ ᑕᐃᒃᑯᐊ ᐃᓯᖅᑎᑕᐅᔪᓐᓇᕐᓂᐊᕐᒪᑕ ᐱᖃᑎᒋᓂᐊᖅᑕᖏᑦ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ) ᖁᔭᓐᓇᒦᒃ. ᐃᖅᓱᒃᑎ, ᐃᑲᔪᑲᐃᓐᓇᒃᑭᑦ ᐃᖅᑲᓇᐃᔭᖅᑎᖏᑦ. 
 
ᒥᓂᔅᑕ ᐲᑯ, ᑎᑎᕋᖅᑕᐅᓯᒪᓂᐊᕐᒪᑦ ᑭᓇᑰᒻᒪᖔᑕ ᐱᖃᑎᒋᔭᑎᑦ ᓇᓗᓇᐃᑲᐃᓐᓇᒃᑭ.  
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᖁᕕᐊᓱᒃᑐᖓ ᐅᓐᓄᓴ ᐱᖃᑎᒋᓂᐊᖅᑕᒃᑲ ᐅᓐᓄᓴ 
ᑐᖏᓕᕋ ᐃᓕᓐᓂᐊᖅᑐᓕᕆᔨᒃᑯᓐᓄᑦ, ᑳᑎ ᐅᑉᐱᒃ ᐊᒻᒪ ᑕᓕᕐᐱᓐᓃᑦᑐᖅ ᑮᓇᐅᔭᓕᕆᔨ ᐃᓕᓐᓂᐊᖅᑐᓕᕆᔨᒃᑯᓐᓄ, 
ᒥᔅᑕ ᔨᐊᕝ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐲᑯ ᐅᖃᐅᓯᔅᓴᑐᐃᓐᓇᕐᓃᓚᐅᕋᑦᑕ. ᐃᑉᐸᒃᓴᕐᓂ ᒥᔅᑕ ᑐᑐ ᒥᔅᑕ 
ᑰᓕᓗ ᐅᖃᓪᓚᓐᓂᐊᓚᐅᖅᑐᑦ, ᐅᖃᓪᓚᓚᐅᖅᑐᑦ, ᒥᒪᐊᓇᖅ. ᑭᓇᒃᑯᑦ ᐅᖃᒃᑲᓐᓂᕈᒪᓂᐊᕐᐸᑦ? ᐱᑕᖃᙱᒻᒪᑦ. 
ᒪᒃᐱᒐᖏᓐᓇᕐᓂᐊᓕᕐᐳᒍᑦ ᕿᒥᕐᕈᓇᒡᓗᑎᒍ ᐱᓕᕆᕕᖕᒥ G-5 ᒪᒃᐱᒐᖓ ᐱᒋᐊᕐᓯᒪᔪᖅ ᕿᒥᕐᕈᓇᖕᓂᐊᖅᑕᑦᑕ. 
2007-08 ᑮᓇᐅᔭᖅᑐᕈᑎᒃᓴᐃᑦ ᐱᖃᓯᐅᔾᔨᓯᒪᔪᖅ G-6-ᒥᒃ ᒪᒃᐱᒐᖅ ᑖᔅᓱᒥᖓ G-5, G-6-ᓗ, ᒥᔅᑕ ᐊᓚᕋᓚᒃ. 
 
ᐊᓚᕋᓚᒃ: ᐃᒃᓯᕙᐅᑖᖅ, ᖁᔭᓐᓇᒦᒃ. ᐲᑯ, ᑐᙵᓱᒋᑦᓯ.  
 
ᐅᕙᓂ ᐊᐱᕆᔪᒪᓪᓗᖓ G-6-ᒦᓗᐊᖅᑐᒥᖃᐃ ᑖᓐᓇ (ᑐᓵᔨᒃᑯᑦ) ᐊᖏᕐᕋᖃᙱᑦᑐᓄᑦ $200,000-ᓂᑦ ᐃᑲᔪᕈᑏᑦ. 
(ᑐᓵᔨᑎᒎᕈᓐᓃᖅᑐᖅ) ᐅᖃᖅᓯᒪᒻᒪᑦ ᑕᒡᕙᓂ. ᖃᑦᓯᐅᔪᒃᑭᐊᕆᒃᑯᐊ ᑕᐃᒃᑯᐊ ᐃᓛᒃ ᑖᓐᓇ 
ᑮᓇᐅᔭᖃᐅᑕᐅᖃᑦᑕᓂᕐᐸᑦ ᐊᖏᕐᕋᖃᙱᑦᑐᓄᑦ ᐃᑲᔫᑎᒃᓴᐅᔪᓂᒃ? ᖃᔅᓯᒃᑭᐊ ᐃᑲᔪᖅᑕᐅᖃᑦᑕᕐᐸᑦ ᑕᐃᒃᑯᐊ 
ᐊᖏᕐᕋᖃᙱᑦᑐᐃᑦ ᐊᒻᒪ ᓇᓂ, ᓄᓇ ᓇᓂᐊᕙᓯᖓᓂ ᓄᓇᕘᑉ ᐃᓗᐊᓂ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᓚᕋᓚᒃ. ᒥᓂᔅᑕ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐊᖏᕐᕋᖃᙱᑦᑐᓕᕆᔨᒃᑯᑦ ᐊᒡᓚᒡᕕᖓ ᑖᓐᓇ 
ᐊᑖᓃᓚᐅᕐᓯᒪᔫᒐᓗᐊ. ᐅᕙᖓ ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓂ ᐱᓕᕆᖃᖅᑎᓪᓗᖓ ᒥᓂᔅᑕᙳᖅᑎᓪᓗᖓ 
ᐃᓕᓐᓂᐊᖅᑐᓕᕆᔨᒃᑯᓐᓂ. ᑕᐃᒃᑯᐊ ᑮᓇᐅᔭᐃᑦ ᓄᒃᑎᖅᑕᐅᓚᐅᕐᒪᑕ ᐃᓕᓐᓂᐊᑐᓕᕆᔨᒃᑯᑦ ᐱᓕᕆᕕᖓᓄᑦ Pam 
Hine ᑕᐃᓐᓇ ᑐᑭᒧᐊᒃᑎᑦᑎᔨᐅᔪᖅ ᐊᖏᕐᕋᖃᙱᑦᑐᓕᕆᓂᕐᒧᑦ  
 
ᑕᖅᑭᑦ 12 ᐃᓗᐊᓂ ᒫᓐᓇ ᓅᑉᐸᓪᓕᐊᔪᓐᓇᕐᓯᒐᑦᑕ ᒫᓂ ᐃᖃᓗᓐᓂ ᐊᖏᕐᕋᖃᙱᑦᑐᒃᑯᕕᖕᒧᑦ 
ᐊᖏᕐᕋᒃᓴᐅᖃᑦᑕᕐᓂᐊᖅᑐᓂᒃ. ᐊᖏᕐᕋᖃᙱᑦᑐᑦ ᑕᒫᓃᓐᓂᕐᐹᖑᒻᒪᑕ ᐊᖏᕐᕋᖃᙱᑦᑐᓕᒃ ᖃᐅᔨᓴᖅᑕᐅᓂᐊᖅᑐᑦ 
ᑭᙵᕐᓂ ᐊᕐᕕᒃ Society-ᒃᑯᓪᓗ ᑲᑐᔾᔨᖃᑎᒌᑦ ᑎᒥᐅᔪᖅ ᑕᐃᓐᓇ. ᐃᓚᒌᓄᑦ ᐱᑦᑎᐊᖃᑦᑕᐅᑎᖃᑦᑕᖏᑦᑐᓂ 
ᐃᑲᔪᖃᑦᑕᖅᑐᑦ ᖃᐅᔨᓴᐃᓂᐊᕐᒥᔪᑦ ᐊᕐᓇᐃᑦ ᐊᖏᕐᕋᖃᙱᑦᑐᐃᑦ ᒥᒃᓵᓄᑦ ᐊᒻᒪᓗᑦᑕᐅ YWCA 
ᐊᖏᕐᕋᖃᙱᑦᑐᓕᕆᓂᕐᒧᑦ ᑐᕌᖓᔪᑦ, ᐊᕐᓇᓄᑦ ᒥᒃᓵᓅᖓᓪᓗᑎᒃ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᒥᔅᑕ ᐊᓚᕋᓚᒃ. 
 
ᐊᓚᕋᓚᒃ: ᖁᔭᓐᓇᒦᒃ, ᐃᑦᓯᕙᐅᑖᖅ. ᑕᐃᒪᓕ ᐊᕐᕌᓂ ᐊᕐᕌᓂᓂᐅᖅᑲᔪᖅ ᒫᓐᓇ ᑮᓇᐅᔭᕆᓇᓱᒃᑕᓯ $150,000-ᒥ 
ᐊᑭᓗᖕᓂᕐᓴᐅᒻᒪᑦ. ᓱᒐᒥᑭᐊ ᑖᓐᓇ? ᖁᔭᓐᓇᒦᒃ, ᐃᑦᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᓚᕋᓚᒃ. ᒥᓂᔅᑕ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᓯᒃᕙᐅᑖᖅ. ᑖᒃᑯᐊ ᑮᓇᐅᔭᐃᑦ ᐊᕐᕌᓂ ᐱᑎᑕᐅᓚᐅᕐᓯᒪᒐᑦᑕ 
ᐃᑲᔪᕐᑐᐃᔾᔪᑕᐅᓂᐊᖅᑐᑦ ᓄᒃᑎᕆᔭᕗᑦ ᐊᓯᐊᓂᒃ ᐊᖏᕐᕋᖃᙱᑦᑐᓕᕆᕕᖕᒥ. ᑖᓐᓇ ᓄᒃᑎᖅᑕᐅᓯᒪᔪᖅ 
ᐊᔭᐅᖅᑎᒃᑯᓐᓂ, ᐃᓪᓕᑎᒃᑯᓐᓂ ᑎᒍᒥᐊᖅᑕᐅᔪᕐᓚᐅᖅᑑᒐᓗᐊᖅ Salvation Army-ᒃᑯᓐᓅᖔᖅᑕᐅᓯᒪᓕᕐᒪᑦ. 
ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᒥᔅᑕ ᐊᓚᕋᓚᒃ. 
 
ᐊᓚᕋᓚᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪᓐᓇᐃᑦᑎᓪᓗᒍᐃᓛᒃ ᑐᓴᐅᒪᓇᕐᐸᒃᑐᑦ ᑕᒪᒃᑯᐊ ᐊᖏᕐᕋᖃᓐᖏᑦᑑᓕᖅᑐᑦ. 
ᐃᓚᒥᓂᒃ ᐊᓂᓯᒪᓪᓗᑎᓪᓗ ᐃᓚᖏᓪᓗ ᐱᔮᖅᑯᑕᐅᓐᖏᑦᑐᒥᑦ ᐃᓪᓗᖃᕈᓐᓃᕐᓂᑰᖃᑦᑕᖅᓯᒪᒻᒪᑕ,  

ᐃᓪᓗᓕᕆᔨᓄᓪᓗ ᐊᓂᑕᐅᔪᕕᓃᑦ. ᑕᐃᒃᑯᐊᖃᐃ ᐊᑭᓕᔅᓴᒧᓪᓗ ᐊᖏᓗᐊᖅᑐᒥᑦ ᐱᖃᓕᕋᒥ ᐃᓪᓗᖃᖅᑎᑕᐅᓂᖅ 
ᐊᔪᓕᕈᑎᒋᖃᑦᑕᖅᑕᖏᑦ, ᑕᐃᒃᑯᐊᑭᐊᖅ ᑖᓐᓇ ᑮᓇᐅᔭᖅ ᐊᑐᖅᑕᐅᖃᑦᑕᓐᖏᑦᑐᖅ ᑕᐃᒃᑯᐊ ᖃᓄᖅ personal 
bankruptcy-ᑯᓪᓘᓐᓃᑦ ᐃᑲᔪᖅᑕᐅᔭᕆᐊᖃᖅᐸᑕ, ᑮᓇᐅᔭᖃᖅᑎᑕᐅᔭᕆᐊᖃᖅᐸᑕ ᑕᐃᒃᑯᐊ ᐊᑭᓕᒃᓴᐃᑦ 
ᓄᖑᑎᖅᑕᐅᖁᓪᓗᒋᑦ ᑕᐃᒪᐃᑦᑐᒐᓚᒻᒥᖃᐃ ᐱᓕᕆᔨᖁᑎᖃᖃᑦᑕᓐᖏᓚᓯ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐊᓚᕋᓚᒃ. ᒥᓂᔅᑕ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓱᓕᔪᖅ, ᑕᐃᒃᑯᐊ ᕿᒥᕐᕈᓇᑦᑎᓪᓗᑎᒍ 
ᐊᖏᕐᕋᖃᓐᖏᑦᑐᑦ ᒪᕐᕉᓐᓂᒃ ᑐᑭᖃᖅᑎᑕᐅᒻᒪᑕ: ᐊᐃᑉᐸᖓ ᐊᖏᕐᕋᖃᓐᖏᑦᑎᐊᒻᒪᕆᑦᑐᑦ ᐃᓚᖏᑦ ᐃᓚᖃᐅᖅᑐᑎᒃ 
ᐊᖏᕐᕋᖏᓐᓂᑦ.  
 
ᖃᓪᓗᓈᑦ ᓄᓇᖓᓐᓂᑦ ᑕᑯᖃᑦᑕᖅᑕᕗᑦ ᑕᐃᒃᑯᐊ ᐊᖏᕐᕋᖃᓐᖏᑦᑎᐊᒻᒪᕆᑦᑐᑦ, ᑮᓇᐅᔭᓂᒃ ᑐᒃᓯᕋᕐᕕᐅᖃᑦᑕᖅᑐᑦ 
ᐅᐃᓂᐸᒡ, ᐋᑐᕚᒥ ᓇᓂᕈᓘᔭᖅ ᑕᐃᒃᑯᐊ ᐊᖏᕐᕋᖃᓐᖏᑦᑎᐊᒻᒪᕆᑦᑐᑦ, ᓇᒧᓐᖓᕐᕕᔅᓴᐅᓐᖏᑦᑐᑦ, ᐊᖅᑯᒻᒥᑦ ᓯᓚᒥ 
ᓯᓂᒃᐸᑦᑐᑦ.  
 
ᓄᓇᕗᒻᒥᓕ ᑕᐃᒃᑯᐊ ᐃᓚᖃᐅᕋᓗᐊᖅᖢᑎᒃ ᐊᖏᕐᕋᖃᓐᖏᑦᑐᑦ ᓲᕐᓗ ᐃᓚᒥᓐᓂᒃ ᓯᓂᑦᑕᖃᑦᑕᖅᑐᑦ. ᑕᐃᒃᑯᐊ 
ᑕᒫᓂ ᐸᒻᒥᐅᖅᑐᐊᓘᒻᒪᑕ, ᓂᓐᓂᐅᖅᑐᑦ ᐊᖏᕐᕋᖏᓐᓂᑦ, ᐃᓪᓕᖏᓪᓗ 10, 12, 13 ᐱᖓᓱᓂᑦ ᒪᕐᕉᓐᓂᓪᓘᓐᓃᑦ 
ᐃᓪᓕᕈᓯᖃᖅᑐᑎᒃ.  
 
ᑖᓐᓇ ᑮᓇᐅᔭᖅ ᓄᓇᕗᒻᒥ ᐃᓛᒃ ᑲᓇᑕᒥᓕᒫᑦᑎᐊᖅ ᓇᓂᓕᒫᖅ ᑮᓇᐅᔭᒃᑯᕕᖃᕋᑦᑕ ᐃᑲᔪᕈᑎᐅᓂᐊᖅᑐᓂᒃ 
ᑕᐃᒃᑯᓂᖓ ᐊᖏᕐᕋᖃᓐᖏᑦᑐᓄᑦ ᓇᔪᒐᖃᕐᕕᐅᓂᐊᕐᒪᑦ.  
 
ᐊᖏᔫᑕᐅᓂᖅᓴᓂᒃ ᓄᓇᓕᓐᓂᑦ ᑕᐃᒃᑯᐊ ᑲᓇᑕᐅᑉ ᒐᕙᒪᑯᖏᓐᓂᑦ ᐊᖏᕐᕋᖃᓐᖏᑦᑐᓕᕆᔾᔪᑎᐅᔪᑦ $1-
ᒥᓕᐊᖑᒻᒪᑕ ᐊᕐᕌᒍᑦ ᑎᓴᒪᑦ ᐃᓗᐊᓃᑦᑐᑦ ᑕᐃᒃᑯᐊ ᑮᓇᐅᔭᐃᑦ ᐊᑐᖅᑕᐅᖃᑦᑕᖅᑐᑦ ᓄᓇᓕᐸᐅᔭᐅᓂᖅᓴᓂᑦ.  
ᐃᖃᓗᒻᒥᐅᑦ ᑕᕝᕙ ᑮᓇᐅᔭᖅᑖᕈᓐᓇᖅᑐᑑᓪᓗᑎᒃ ᑕᐃᑲᓐᖓᑦ ᓄᓇᓕᐸᐅᔭᕐᓄᑦ ᐊᑐᖅᑕᐅᒻᒪᑕ. ᓯᐅᑎᐊᐱᒃᑯᑦ 
ᑕᐃᒃᑯᐊ ᑲᑎᒪᔨᐅᔪᑦ ᑖᒃᓱᒥᖓ ᐃᑲᔪᖅᑑᑎᖃᕐᒪᑕ ᐃᖃᓗᓐᓂ ᐊᒻᒪᓗᑦᑕᐅᖅ ᐅᓪᓗᕈᒥᑕᕐᕕᐅᖃᑦᑕᖅᑐᖅ ᑕᐃᓐᓇ 
ᐊᖏᕐᕋᖃᓐᖏᑦᑐᓄᑦ ᑕᒫᓂ ᓂᕆᑎᑦᑎᕕᐅᖃᑦᑕᖅᑐᖅ ᐊᑐᖅᑕᐅᖃᑦᑕᕐᒥᔪᖅ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐲᑯ. ᒥᔅᑕ ᐊᓚᕋᓚᒃ. 
 
ᐊᓚᕋᓚᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ, ᒥᓂᔅᑕ ᐲᑯ ᐅᓂᒃᑳᒐᓛᒃᑲᕕᑦ ᑕᒪᑐᒥᖓ. ᓇᓗᓇᖏᒻᒪᑦ ᓄᓇᓖᓗ 
ᐊᓯᖏᑦ ᐊᖏᔪᕈᖅᐸᓪᓕᐊᓕᖅᑎᓪᓗᒋᑦ ᑕᐃᒪᐃᑦᑐᒥᑦ ᐱᑕᖃᕐᔫᒥᔮᖃᑦᑕᖅᐸᓪᓚᐃᒐᓗᐊᕐᒥᒻᒪᑕᑦᑕᐅᖅ ᑐᓴᕐᓇᓲᖑᒻᒪᑦ 
ᐊᖏᕐᕋᕐᕕᔅᓴᖃᕈᓐᓃᖅᑐᕉᖅ, ᓇᒧᓐᖓᕐᕕᔅᓴᖃᕈᓐᓃᖅᑐᖅ. ᐊᒥᓱᑲᓪᓚᐃᑦ ᐃᓚᖃᑐᐃᓐᓇᑦᑎᐊᓪᓚᕆᓐᓂᕐᒧᑦ 
ᐊᖏᕐᕋᖃᖅᑎᑕᐅᔪᓐᓇᖃᑦᑕᓕᖅᑎᓪᓗᒋᑦ, ᐃᒃᑯᐊᓕᖃᐃ ᖃᓄᖅ ᐃᑲᔪᖅᑕᐃᔾᔪᑎᒃᓴᒐᓚᒻᒥᑦ 
ᒪᓂᒪᕝᕕᐅᒐᓚᓐᖏᑦᑎᐊᖅᑐᑦ ᒐᕙᒪᒃᑯᓐᓄᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐊᓚᕋᓚᒃ. ᒥᓂᔅᑕ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᐅᖃᖅᑲᐅᒐᒪᐃᓛᒃ ᑕᕝᕙ ᑮᓇᐅᔭᑐᐊᖑᒻᒪᑕ 
ᐊᖏᕐᕋᖃᓐᖏᑦᑐᓕᕆᔪᐃᑦ  

ᐱᒃᑲᓐᓂᕆᐊᖃᕌᖓᑕ ᐃᓕᓐᓂᐊᖅᑐᓕᕆᔨᒃᑯᑦ ᐱᓕᕆᕝᕕᖓᓐᓂ ᐱᖃᑦᑕᕋᑦᑎᒍ, ᕿᓂᖃᑦᑕᖅᑕᕗᑦ ᑖᒃᑯᓇᖓᑦ 
ᑭᓐᖒᒪᔭᐅᔪᑦ ᐊᑭᓕᖅᑕᐅᔪᓐᓇᕐᒪᖔᑕ. 
 
ᐆᑦᑑᑎᖃᖅᑲᐅᔪᖓ ᐅᐊᑦᑎᐊᖅ, ᐊᑐᖅᑎᓪᓗᑕ ᑮᓇᐅᔭᓂᒃ ᓲᕐᓗ ᑭᓐᖓᕐᓂᑦ ᖃᐅᔨᓴᐃᑎᑦᑎᓚᐅᕐᒪᑕ ᐸᒻᒥᐅᖅᑐᓂᒃ, 
ᓂᓐᓂᐅᖅᑐᓂᒃ ᒫᓐᓇ ᐃᖅᑲᓇᐃᔭᓕᖅᑐᒍᑦ ᐊᒡᕕᒃ ᓴᓴᐃᔭᑎᒃᑯᓪᓗ, YWCA-ᑯᓪᓗ ᕿᒥᕐᕈᓇᓕᖅᑐᑦ ᖃᐅᔨᓴᐃᔪᑦ 
ᓲᕐᓗ ᐃᕐᕈᑎᓯᒪᔪᓂᒃ ᐊᕐᓇᓂᖏᒃ ᐊᖏᕐᕋᖃᓐᖏᑦᑐᓂᒃ ᓈᓴᖃᓯᐅᔾᔭᐅᔪᓐᓇᖏᑦᑐᓂᑦᐅ ᐃᖃᓗᓐᓂᑦ. 
 
ᓲᕐᓗ, ᐱᒻᒪᕆᐅᒻᒪᑦ ᒫᓐᓇ ᓄᓇᕗᒻᒥᑦ ᓇᓕᐊᓐᓂᑐᐃᓐᓇᑦᑎᐊᖅ ᐊᕐᓇᓄᑦ ᐊᖏᕐᕋᖃᓐᖏᑦᑐᒃᑯᕕᑦᑕᖃᓐᖏᒻᒪᑦ 
ᑖᓐᓇ ᐊᕐᓇᓄᑦ ᕿᒫᕕᐅᔫᒐᓗᐊᖅ ᐊᑐᖅᑕᐅᑲᐃᓐᓇᖃᑦᑕᕐᒥᔪᖅ ᑖᓐᓇ ᐱᔾᔪᑎᒋᓪᓗᒍ ᐊᕐᓇᓄᑦ 
ᐊᖏᕐᕋᖃᓐᖏᑦᑐᓄᑦ ᓇᔪᐃᒐᒃᓴᖅᑕᖃᕆᐊᓕᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᐅᖃᐅᓯᕆᓕᒑᔭᕋ ᑕᕝᕗᖓᐅᖅᑰᖓᓪᓚᑦᑖᑦᑎᐊᕐᒪᑦ. (ᑐᓵᔨᑎᒍᑦ): 
ᑕᕝᕗᖓ ᐊᐱᕆᔪᒪᔪᖓ ᒥᓂᔅᑕᒧᑦ ᐃᖅᑲᓇᐃᔭᖃᑎᖃᕈᓐᓇᕐᒪᖔᑦ ᐃᓪᓗᓕᕆᔨᕐᔪᐊᒃᑯᓐᓂᑦ. ᑕᕝᕙ ᑕᐃᒃᑯᐊ 
ᑐᑭᓯᑦᑎᐊᕐᓂᖅᓴᖅᑰᕐᒪᑕ ᐊᖏᕐᕋᖃᓐᖏᑦᑐᓕᕆᓂᕐᒥᑦ ᐅᓄᑲᓪᓚᑦᑐᓂᑦ ᐊᑲᐅᓐᖏᓕᐅᕈᑎᑕᖃᕐᒪᑦ ᑕᕝᕙᓂ. 
ᐃᖅᑲᓇᐃᔭᖅᑐᓪᓗ ᑕᐃᒃᑯᐊ ᐊᖏᕐᕋᖃᓐᖏᒻᒪᑕ. 
 
ᑖᓐᓇ ᒪᓕᒐᖃᕐᒪᑕ ᐃᓪᓗᓕᕆᔨᕐᔪᐊᒃᑯᑦ ᖃᓄᐃᑦᑐᓂᒃ ᐊᖏᕐᕋᖃᕆᐊᖃᕐᒪᖔᖅᐱᑦ, ᓇᓪᓕᐅᒃᑯᒫᖅᑖᕐᔮᓐᖏᑦᑐᖅ 
ᐅᕝᕙᓘᓐᓃᑦ ᐆᒻᒪᖅᑯᑎᖓ ᑎᑎᖅᑕᐅᔾᔮᓐᖏᑦᑐᖅ. 
 
ᐱᓕᕆᕕᒃ ᑖᓐᓇ ᐃᖅᑲᓇᐃᔭᖃᑎᖃᑦᑎᐊᕆᐊᖃᕐᓂᐊᖅᑐᖅ ᐃᓪᓗᓕᕆᔨᕐᔪᐊᑯᓐᓂᑦ. ᑕᐃᒃᑯᐊ ᐃᖅᑲᓇᐃᔭᖅᑏᓐ 
ᓇᒻᒥᓂᖅ ᐃᓪᓗᓕᐅᕈᓐᓇᕐᒪᑕ ᐃᓪᓗᓕᐅᕈᓘᔭᕐᓗᑎᒃ ᐊᑦᔨᒌᖐᑦᑐᓂᒃ. $240-ᕌᓪᓗ ᐃᒡᓗᒥᒃ ᑕᐃᒪᓐᓇᑐᐃᓐᓇᖅ 
ᐱᓲᖑᖏᒻᒪᑕ. ᑕᐃᒪᐃᑦᑐᑐᐊᖑᖏᑦᑐᒥᒃ. (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᒥᓂᔅᑕ. ᐲᑯ.  
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᓕᒐᓕᐅᖅᑎ ᓱᓕᑦᑎᐊᖅᑐᖅ. ᐃᒻᒪᖄ 80-
ᐳᓴᖏᖅᑲᐃ ᓄᓇᕗᒻᒥᐅᑦ ᐃᓪᓗᓕᕆᔨᒃᑯᑦ ᐃᓪᓗᖏᓐᓂᒃ ᐃᓪᓗᖃᒻᒪᑕ ᑕᖅᑲᒃᑯᐊᖏᓛᖅ ᓇᒻᒥᓂᖅᑖᕈᓐᓇᖏᒻᒪᑕ. 
 
ᑭᓯᐊᓂᓕ ᓄᓇᕗᒻᒥ ᐊᖏᕐᕋᖃᖏᑦᑐᓕᕆᔾᔪᑎᑦ ᑮᓇᐅᔭᓄᑦ ᐱᓕᕆᕝᕕᐅᖃᑦᑕᖅᑐᖅ ᑕᐃᓐᓇ ᐊᔭᐅᖅᑐᐃᖃᑦᑕᖅᑐᑦ 
ᐊᖏᕐᕋᖃᖏᑦᑐᑦ ᐱᓪᓗᒋᑦ, ᐅᐊᑦᑎᐊᕈ ᐅᖃᖅᑲᐅᒐᒪᐃᓛᒃ, ᓯᓚᒧᐊᑦᑎᐊᖅᓯᒪᓂᖃᑦᑐᒍᑦ ᐃᓚᖏᑦ $1 
ᒥᓕᐊᓐᓃᒻᒪᑕ ᑮᓇᐅᔭᖃᑦᑎᑎᓪᓗᑎᒃ. 
 
ᐊᒻᒪᓗ ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᓂᑦ ᐃᖅᑲᓇᐃᔭᖃᑎᖃᖃᑦᑕᖅᑐᒍᑦ ᖃᐅᔨᓴᐃᓪᓗᑕ ᑕᐃᒃᑯᓂᖓ ᑭᓐᖓᕐᓂᒃ 
ᖃᐅᔨᓴᐃᑦᑎᑦᑎᓪᓗᑕ ᕿᒥᕐᕈᓇᖅᑎᓪᓗᑕᓗ,  

ᐸᒻᒥᐅᖃᑦᑕᕐᓂᐅᑉ ᒥᒃᓵᓄᑦ ᐃᓅᓯᖃᑦᑎᐊᕐᓂᖏᓐᓂᒃ, ᐃᓅᓂᖏᓄᓪᓗ ᐊᒃᑐᐊᓂᖃᑦᑐᑎᒃ ᐊᓯᖏᓐᓄᓪᓗ. 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᒥᓂᔅᑕ. ᒪᑉᐱᒐᖅ G-5 ᐊᒻᒪᓗ G-6. ᒥᔅᑕ ᑰᓕ. 
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ. ᑖᓐᓇ ᒥᓂᔅᑕᕆᔭᐅᔪᖅ ᐊᐱᕆᔪᒪᔭᕋ, (ᑐᓵᔨᒃᑯᑦ ᐃᓱᓕᑉᐳᖅ) 
ᑐᓐᖓᓱᑦᑎᐊᓂᓚᐅᖅᑕᕗᑦ ᐃᑉᐸᔅᓴᖅ.  
 
ᐊᐱᕆᔪᒪᔭᒋᑦ ᑖᓐᓇ New Proposed Budget Nunavut Education Act, ᑕᕝᕘᓇ Directorate-ᒥ guided-
ᑕᐅᕚ. ᑕᕝᕙᓐᖓᑦ ᑖᒃᑯᓄᖓ ᐱᓕᕆᐊᕐᕆᔭᐅᒻᒪᖔᑦ ᐊᐱᕆᔪᒪᓪᓗᒍ ᓯᕗᓪᓕᖅᐹᒥᒃ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᓐᖓᓱᑉᐳᖓ. ᖁᔭᓐᓇᒦᒃ, ᒥᔅᑕ ᑰᓕ. ᖁᔭᓐᓇᒦᓪᓗ 
ᐃᑉᐸᔅᓴᖅ ᐅᖃᓪᓚᑲᐃᓐᓇᓚᐅᕐᕋᕕᓐ ᐊᑦᔨᒌᖏᑦᑐᓂᒃ ᐃᓕᓐᓂᐊᖅᑐᓕᕆᓂᕐᒧᑦ ᐱᖁᔭᕐᔪᐊᖅ. 
 
G-7-ᒦᑉᐸᓪᓚᐃᔪᐃᓐᓇ ᐃᓕᓐᓂᐊᖅᑐᓕᕆᓂᒃᒧᑦ ᐱᖁᔭᕐᔪᐊᖅ ᐊᑐᐊᒐᓕᕆᓂᐅᑉ ᐃᓗᐊᓃᒻᒪᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑰᓕ. 
 
ᑰᓕ (ᑐᓵᔨᒃᑯᑦ): ᑖᒃᓱᒪᓂ ᒪᑉᐱᒐᖅ ᐋᖅᑭᒃᓱᐃᔨᐅᖃᑕᐅᒻᒪᑕ ᐱᖁᔭᒃᓴᓂᒃ ᐊᒻᒪᓗ ᐊᑐᐊᒐᓂᒃ 
ᑐᑭᒧᐊᑦᑐᒋᔭᐅᓪᓗᑎᓪᓗ. ᒥᓂᔅᑖ ᐊᐱᕆᔪᒪᔭᒋᑦ ᐅᓂᒃᑳᑲᐃᓐᓇᕈᒪᒐᕕᑦ, ᐅᓂᒃᑳᑲᐃᓐᓇᕈᒪᒻᒪᖔᖅᐱᑦ 
ᐃᓕᓐᓂᐊᖅᑐᓕᕆᓂᐅᑉ ᐱᖁᔭᕐᔪᐊᖓᑕ ᒥᒃᓵᓄᑦ ᐊᒻᒪᓗ ᐱᔭᕇᖅᕕᒃᓴᖃᓕᕐᒪᖔᖅ ᑕᐃᓐᓇ ᐱᖁᔭᒃᓴᓕᐊᕆᔭᐅᔪᖅ 
ᖃᖓᓗ ᓴᖅᑭᑕᐅᓂᐊᕐᒪᖔᖅ ᒪᓕᒐᓕᐅᖅᕕᐅᑉ ᐃᓗᐊᓄᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᑰᓕ. ᒥᔅᑕ ᐲᑯ.  
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓯᕗᓪᓕᖅᐹᒥ ᑕᐃᓐᓇ ᐃᓕᓐᓂᐊᖅᑐᓕᕆᓂᕐᒧᑦ 
ᐱᖁᔭᕐᔪᐊᖅ ᐱᕐᔪᐊᖑᓂᖅᐹᖑᒻᒪᑦ ᓴᖅᑭᑕᐅᓇᓱᒃᑐᓕᒫᓂ ᐃᓕᒃᓯᓐᓄᑦ, ᐃᓛᒃ ᒪᓕᒐᓕᐅᖅᕕᒻᒧᑦ ᐊᒻᒪᓗ 
ᐅᓂᒃᑳᒐᓛᑲᐃᓐᓇᕐᓗᖓ ᓄᓇᓕᓐᓂ ᑐᑭᓯᓇᓱᓐᓂᖄᓂᔅᓯᒪᓕᖅᑐᒍᑦ ᐊᒻᒪᓗ ᖃᐅᔨᒪᔪᒃᓴᐅᓪᓗᓯ ᐱᕙᓪᓕᐊᔾᔪᓯᓐᓂᒃ 
ᒪᓕᒋᐊᖃᕋᑦᑕ ᓄᓇᓕᓐᓂᓪᓗ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ ᐃᓚᒋᔭᐅᖃᑕᐅᓪᓗᑎᒃ ᓄᓇᕗᑦ ᑐᓐᖓᕕᒃᑯᓪᓗ 
ᑕᐃᒃᑯᐊ ᐊᑎᓕᐅᖅᑎᒋᔭᐅᓯᒪᒻᒪᑕ ᓄᓇᑖᕈᑎᑦ ᐊᖏᕈᑎᖏᓐᓂ ᐊᒻᒪᓗ ᐱᔭᕆᐊᑭᓪᓕᑎᑦᑎᔨᑦ ᑲᑎᒪᔨᕋᓛᖏᓐᓂᒃ 
ᐱᑕᖃᐅᕆᓪᓗᓂ.  
 
ᑕᐃᒃᑯᐊ ᐱᖁᔭᕐᔪᐊᑦ ᓇᓗᓇᐃᖅᐸᓪᓕᐊᔭᕗᑦ ᐊᖏᖃᑎᒌᒍᑎᒋᔭᐅᒻᒪᖔᖅ ᓲᕐᓗ ᐆᑦᑑᑎᒋᓗᒍ ᐃᓱᐊᖏᑦᑐᖃᑉᐸᑦ 
ᐊᖏᖃᑎᒌᒍᑎᖃᖏᓂᖅᐸᑕ ᓄᓇᕗᑦ ᑐᓐᖓᕕᒃᑯᑦ ᑕᐃᒪ ᐃᓕᓐᓂᐊᖅᑐᓕᕆᓂᕐᒧᑦ ᑲᑎᒪᔩᑦ ᓲᕐᓗ ᒥᒃᓵᓄᑦ. 
ᒐᕙᒪᐅᑎᓪᓗᑕ ᐃᓕᓐᓂᐊᖅᑐᓕᕆᔨᒻᒪᕆᒃᑯᑦ ᓴᖅᑭᑕᐅᒃᑲᓂᕐᓂᐊᖅᓯᒪᖏᑦᑐᑦ.  
 
ᐊᖏᖃᑎᒌᒍᓐᓇᐃᓕᔪᖅᑕᖃᑉᐸᑦ ᐊᖅᑯᑎᑕᖃᑦᑐᖅ ᐊᑐᖅᑕᐅᔪᓐᓇᖅᑐᒥᒃ ᑲᑎᒪᒃᑲᓂᕐᓗᑎᒃ 
ᐊᖏᖃᑎᒌᒍᓐᓇᖏᑉᐸᑕ ᒥᓂᔅᑕᐃᑦ ᑲᑎᒪᔨᖏᓐᓄᑦ ᐅᑎᖅᑎᑕᐅᓇᔭᖅᑐᖅ ᐃᓱᒪᔅᓴᖅᓯᐅᕈᑎᒋᔭᐅᓂᐊᕐᒪᑦ. 
ᑕᐃᒪᐃᑦᑑᒻᒪᑦ 70-ᐳᓴᓐᑎ ᐱᖁᔭᕐᔪᐊᑦ ᐃᓗᐊᓃᑦᑐᑦ ᐱᔭᕇᓕᖅᑐᑦ ᐊᒻᒪᓗ  

30-ᐳᓴᓐᑎ ᓱᓕ ᑲᒪᒋᔭᐅᔭᕆᐊᖃᑦᖢᑎᒃ. 6, 7 ᐱᓇᓱᐊᕈᓰᑦ ᐊᒡᒋᖅᑐᓂ ᑕᐃᒃᑯᐊ ᐊᖏᕈᑎᒋᓇᓱᓐᓂᐊᖅᑕᕗᑦ. 
 
ᐊᒻᒪᓗ ᑖᓐᓇ ᐱᔭᕇᖅᑕᐅᑉᐸᑦ, ᑕᐃᒃᑯᐊ ᑎᑎᕋᖅᑕᐃᑦ ᒪᓕᒐᒃᓴᓂᒃ ᑎᓕᔭᐅᓂᐊᖅᑐᑦ. ᐊᒻᒪᓗ 
ᑎᑎᕋᖅᑕᐅᑦᓯᐊᒃᑲᓐᓂᕐᓗᓂ ᑕᐃᓐᓇ ᐱᖁᔭᒃᓴᖑᒃᓴᖅᑐᖅ, ᐊᒻᒪ ᐱᖁᔭᒃᓴᖑᖅᐸᑦ ᒪᓕᒐᓕᐅᕐᕕᖕᒧᑦ ᓴᖅᑭᑕᐅᓗᓂ.  
 
ᐃᒻᒪᖄ ᒪᐃ ᓄᓐᖑᐊᓂ ᔫᓐ ᐱᒋᐊᕐᓂᖓᓂᓘᓐᓃᑦ ᑖᓐᓇ ᑐᕌᒐᕆᔭᕗᑦ. ᑭᓯᐊᓂ, ᑕᐃᓐᓇ ᐱᖁᔭᒃᓴᖅ 
ᓴᖅᑭᒃᑐᒪᔭᕗᑦ, ᐱᐅᓂᖅᐹᖑᒻᒪᑦ ᑐᐊᕕᐅᑎᒋᔪᒪᖏᒃᖢᑎᒃᑯᓪᓗ ᑐᐊᕕᖅᖢᕈᒪᓐᖏᒃᖢᑎᒃᑯᓪᓗ ᑕᐃᒃᑯᐊ 
ᑎᑎᕋᖅᐸᓪᓕᐊᔪᑦ ᑕᐃᔅᓱᒥᖓ ᐱᖁᔭᕐᔪᐊᖅᓴᕐᒥᒃ.  
 
ᒪᕐᕉᒃ ᓱᓕ ᖃᖓ ᐱᔭᕇᕐᕕᒃᓴᖓᑕ ᒥᒃᓵᓄᑦ, ᑕᐃᓐᓇᐅᑦᓚᖅᐳᖅ ᓯᕗᓪᓕᖅᐹᒥ ᑐᒡᓕᐊᓂᓗ ᐅᖃᓕᒫᖅᑕᐅᓗᓂ 
ᔫᓐᒥ. ᔫᓐ, ᔪᓚᐃ, ᐋᒡᒐᔅᒥ ᑲᑎᒪᔨᕋᓛᑦ ᓄᓇᓕᒻᒧᐊᑕᑦᓚᖅᐳᑦ ᑐᑭᓯᓂᖃᕋᓱᓐᓂᖃᕐᓗᑎᒃ. ᐊᒻᒪᓗ ᑭᖑᕐᖓᒍᑦ, 
ᐅᑭᐊᒃᓵᖅᑲᐃ ᐃᒻᒪᖄ, ᐱᓕᕆᐊᕆᔭᐅᔪᓐᓇᖅᓯᓂᐊᖅᑐᑦ.  
 
ᑕᒪᒡᔭᐅᕗᑦ ᐱᕙᓪᓕᐊᓂᕗᑦ. ᒥᓂᔅᑖ ᐃᓪᓗᖔᖅ, ᒥᓂᔅᑕᐃᓪᓗ ᑲᑎᒪᔨᖏᓐᓄᑦ ᐃᓚᒋᔭᐅᖃᑦᑕᕐᓗᖓ 
ᑕᐃᒪᐃᓕᔪᓐᓇᖅᐳᖓ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑐ ᑰᓕ. 
 
ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐄ, ᐃᖅᑲᓇᐃᔮᒃᓴᓕᕕᔾᔪᐊᕈᓘᕙᓗᒃᑐᓯ. ᑖᓐᓇ ᐊᖏᔪᐊᓘᖕᒪᑦ 
ᐃᓕᓐᓂᐊᖅᑐᓕᕆᓂᖅ. 
 
ᐃᑲᔪᖅᑕᐅᔭᕆᐊᖃᖅᑰᖅᑐᒍᑦ ᐃᓕᒃᓯᓐᓄᑦ. ᐊᕕᑦᑐᖅᓯᒪᔪᑦ ᐃᓕᓐᓂᐊᖅᑐᓕᕆᓂᕐᓂ, ᓄᓇᓕᓐᓂ 
ᐃᓕᓐᓂᐊᖅᑐᓕᕆᔨᑦ. ᑕᐃᒃᑯᐊ ᑐᑭᓰᓐᓇᖃᑦᑕᓐᖏᓇᒃᑭᑦ ᓇᓕᐊᓐᓂᒃ ᐅᖃᐅᓯᖃᓕᕋᓗᐊᕐᒪᖔᑦᑕ ᓄᓇᓕᓐᓂ 
ᐃᓕᓐᓂᐊᖅᑐᓕᕆᔨᓂ ᑲᑎᒪᔨᖏᓐᓂᒃ ᑕᑯᓚᐅᖅᓯᒪᖏᑦᑐᖓ, ᓄᓇᕗᓐᖑᓚᐅᖅᓯᒪᒐᑦᑕ. ᐅᖃᐅᓯᖃᖅᑐᒃᓴᐅᔪᒍᑦ 
ᐊᕕᑦᑐᖅᓯᒪᔪᑦ ᑲᑎᒪᔨᖏᓐᓂᒃ. ᓄᓇᕗᑦ ᑐᓐᖓᕕᒃᑯᑦ ᑕᐃᒪᐃᓕᐅᕈᒪᕙᓪᓚᐃᒻᒪᑕ ᐊᒻᒪᓗ ᑐᑭᓇᑦᓯᐊᕆᐊᖃᖅᑐᒍᑦ 
ᓄᓇᓕᓐᓂ ᐃᓕᓐᓂᐊᖅᑐᓕᕆᔨᑦ ᑲᑎᒪᔨᖏᓐᓂ ᐱᑕᖃᓚᐅᖅᓯᒪᖏᒻᒪᑦ.  
 
ᑭᓱᖃᕐᒪᖔᑦ ᓇᓗᔪᖓ, ᑕᐃᓐᓇᖃᐃ ᒥᓂᔅᑕᕆᔭᐅᔪᖅ ᓇᓗᓇᐃᖅᓯᔪᓐᓇᖅᐸᑦ ᑭᓱᓂᒃ ᑭᓯᓯᒻᒪᖔᑦᑕ ᓄᓇᓕᓐᓂ. 
ᐅᓂᒃᑳᕋᓛᑲᐃᓐᓇᖅᐸᑦ ᑐᑭᓯᒃᑲᓐᓂᓂᐊᖅᑐᖓ ᑭᓲᒐᓗᐊᕐᒪᖔᖏᑦ ᐊᕕᑦᑐᖅᓯᒪᔪᑦ ᐃᓕᓐᓂᐊᖅᑐᓕᕆᔨᖏᑦᑕ 
ᑲᑎᒪᔨᖏᑦ. ᓱᒻᒪᓪᓕᑭᐊᖅ ᓄᓇᓕᑦ ᐃᓕᓐᓂᐊᖅᑐᓕᕆᔨᖏᑦ ᑕᐃᒪᓐᓇ ᑕᐃᔭᐅᖃᑦᑕᓐᖏᓚᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑰᓕ. ᒥᔅᑐ ᐱᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᖃᓄᐃᑦᑐᓂᒃ ᐅᖃᐅᓯᖅᑕᓂᒃ ᐊᑐᕋᓗᐊᕈᑦᑕ , 
ᐱᖓᓲᕙᓚᐅᖅᓯᒪᒻᒪᑕᐃᒃᑯᐊ ᐃᓕᓐᓂᐊᖅᑐᓕᕆᔨᒻᒪᕆᑦ: ᕿᑭᖅᑖᓗᖕᒥ, ᑭᕙᓪᓕᕐᒥ, ᐊᒻᒪᓗ ᕿᑎᕐᒥᐅᓂ.  

ᐊᒻᒪᓗ, ᓱᓕᔪᑎᑦ ᐊᕕᑦᑐᖅᓯᒪᔪᓂ ᑲᑎᒪᔨᐅᓚᐅᖅᓯᒪᔪᑦ ᑕᐃᒃᑯᐊ ᐊᒻᒪᓗ ᒪᑯᐊ ᖃᓪᓗᓈᑦ, ᐃᒃᑯᐊ ᔭᓗᓇᐃᒥ 
ᐊᒡᒍᖅᑐᖅᓯᒪᒻᒪᑕ ᑲᑎᒪᔨᑦ, ᐊᕕᑦᑐᖅᓯᒪᔪᓂ ᑲᑎᒪᔨᑦ ᐱᔾᔪᑎᒋᓪᓗᒋᑦ.  
 
ᐅᖃᖅᑲᐅᒐᒪᓗ ᐱᖓᓱᑦ ᑕᐃᒃᑯᐊ ᐃᓕᓐᓂᐊᖅᑐᓕᕆᔨᒻᒪᕆᑦ ᐅᑎᖅᑎᓐᓂᐊᖅᐸᓗᓐᖏᑕᕗᑦ ᒐᕙᒪᐅᑎᓪᓗᑕ. 
ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒥᓂᔅᑕ. ᒥᔅᑕ ᑰᓕ. 
 
ᑰᓕ (ᑐᓵᔨᑎᒍᑦ): ᐄ, ᑐᑭᓯᓇᖅᓯᕚᓪᓕᖅᐳᖅ ᐊᐱᖅᑯᑎᒋᖅᑲᐅᔭᕋ ᐊᕕᑦᑐᖅᓯᒪᔪᓂ ᐃᓕᓐᓂᐊᖅᑐᓕᕆᔨᖏᑕ, ᐃᓛᒃ 
ᐃᓕᓐᓂᐊᖅᑐᓕᕆᔨᒻᒪᕆᑦ ᐅᑎᖅᑎᑕᐅᔾᔮᖏᓐᓂᖏᑦ ᐊᒻᒪᓗ ᓄᓇᓕᓐᓂ ᐃᓕᓐᓂᐊᖅᑐᓕᕆᔨᑦ ᑲᑎᒪᔨᖏᓐᓂᒃ 
ᓴᖅᑭᖅᑎᔾᔮᓐᖏᑲᑦᑕ.  
 
ᖃᓄᖅ, ᑭᓱᖃᕐᓂᐊᖅᐱᑕᓕ ᐊᕕᑦᑐᖅᓯᒪᔪᓂ ᐱᑕᖃᓐᖏᑉᐸᑦ, ᓄᓇᓕᓐᓂᓗ, ᖃᓄᐃᑦᑐᓂᓪᓕ ᐱᖃᕐᓂᐊᖅᐱᑕ 
ᓄᓇᑦᑎᓐᓂ. ᑕᐃᒃᑯᐊ ᐱᖁᔭᒃᓴᐃᑦ ᓴᖅᑭᑕᐅᑦᓴᑕᐃᓐᓈᓗᒃᐸᑕ ᒪᓕᒐᓕᐅᕐᕕᐅᑉ ᐃᓗᐊᓄᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑐ ᑰᓕ. ᒥᓂᔅᑕ ᐱᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᒫᓐᓇ ᐋᖅᑮᓇᓱᒃᑐᒍᑦ ᐃᓕᓐᓂᐊᖅᑐᓕᕆᓂᕐᒧᑦ 
ᐱᖁᔭᕐᔪᐊᒃᑯᑦ. ᓄᓇᓕᓐᓂ ᐃᓕᓐᓂᐊᖅᑐᓕᕆᔨᑕᖃᐅᕐᒪᑦ ᑭᒡᒐᖅᑐᐃᔪᓂᒃ ᓄᓇᒥᓐᓂᒃ.  
 
ᒫᓐᓇ ᐃᓕᓐᓂᐊᖅᑐᓕᕆᓂᕐᒧᑦ ᐱᖁᔭᕐᔪᐊᖅ ᑎᑎᕋᖅᓯᒪᓂᖓ ᒪᓕᒃᖢᒋᑦ ᐋᖅᑭᒃᓱᐃᓲᑦ ᐃᑲᕐᕋᓂᒃ. ᓇᓕᐊ 
ᐅᖃᐅᓯᖅ ᐊᑐᖅᑕᐅᓗᑎᒃ ᐃᓕᓐᓂᐊᕐᓂᐊᕐᒪᖔᑦ, ᐃᖅᓯᓕᕌᖓᑦ ᖄᖓ ᒪᑐᖃᑦᑕᓐᓂᐊᕐᒪᖔᑦ, ᐅᓯᑲᑦᑕᐅᑏᓪᓗ 
ᑕᒪᒃᑯᐊ. ᑲᑎᒪᔨᓪᓚᕆᑦᑎᑐᑦ ᐊᐅᓚᔪᑦ ᐊᒻᒪᓗ ᐱᖁᔭᕐᔪᐊᖅ, ᒫᓐᓇ ᐊᑐᖅᑐᑦ ᒪᓕᒃᖢᒋᑦ, 
ᐱᔪᓐᓇᕐᓂᖅᑖᖅᑎᑕᐅᓯᒪᔪᑦ ᐃᓘᓐᓇᖏᓐᓂ.  
 
ᐱᖁᔭᕐᔪᐊᖅᓴᖅ ᑕᐃᓐᓇ ᓄᑖᖅ ᐊᑐᕐᓗᒍ ᐱᕕᖃᖅᑎᒃᑲᓐᓂᕈᒪᔭᕗᑦ, ᐱᔭᒃᓴᖅᑖᖅᑎᑕᐅᒃᑲᓐᓂᕐᓗᑎᓪᓗ 
ᐃᓕᓐᓂᐊᕐᓂᓕᕆᓂᖅ ᐱᔾᔪᑎᒋᓪᓗᒍ ᓄᓇᒥᓐᓂ. ᓲᕐᓗ ᐆᑦᑑᑎᒋᓗᒍ, ᖃᓄᐃᑦᑐᓂᒃ ᒪᓕᒐᖃᕋᔭᒻᒪᖔᑦ 
ᐃᓚᐅᓂᖅᓴᐅᓗᑎᓪᓗ ᐃᓕᓴᐃᔨᓂᒃ ᐃᖅᑲᓇᐃᔭᖅᑎᓴᖅᓯᐅᓂᖅ ᑕᐃᒪᐃᑦᑐᓂᒃ ᑐᒃᓯᕋᖅᓯᒪᒻᒪᑕ.  
 
ᑕᐃᒪ ᐃᒪᐃᓕᖓᔪᒪᖏᑦᑐᒍᑦ ᐱᔭᒃᓴᖅᑖᕆᔭᐅᓯᒪᕙᒌᖅᑐᓂᒃ ᓴᖅᑭᑦᑎᒃᑲᓐᓂᕈᒪᖏᑦᖢᑕ ᓲᕐᓗ ᑲᖏᖅᖢᒑᐱᒻᒥᑦ 
ᑲᔪᖏᖅᓴᐅᑎᑎᒎᑦᑎᑎᑉᐸᑦ ᐃᓕᓴᐃᔨᑖᕈᒪᓪᓗᑎᒃ ᒥᑦᑕᒪᑕᓕᒃ, ᐃᒡᓗᓕᒃᒥ, ᑎᑭᕋᔾᔪᐊᕐᒥ, ᑖᒃᑯᓇᓂ 
ᑮᓇᐅᔭᖅᑐᓗᐊᕐᒪᑦ ᑮᓇᐅᔭᓂᒃ ᐊᑦᔨᒌᒃᓴᐃᓐᓇᓗᒻᒧᑦ ᐊᑐᓗᐊᕐᒪᑦ.  
 
ᑕᒪᓐᓇ ᐱᓇᔭᖏᑕᕗᑦ ᓴᓐᖏᓂᖅᑖᑎᒃᑲᓐᓂᕈᒪᔭᕗᑦ. ᑕᒪᓐᓇ ᐊᖏᖃᑎᒌᒎᑎᒋᔭᐅᕙᓪᓕᐊᔪᖅ. 

ᐊᒻᒪᓗ ᑲᑐᔾᔨᖃᑎᒌᓂᒃ ᓴᖅᑭᑦᑎᓯᒪᒻᒥᔪᒍᑦ ᑖᓐᓇ ᐊᖅᑯᑎᒋᔭᐅᓂᐊᖅᑐᓂᒃ ᓄᓇᕗᒻᒥᐅᓄᑦ 
ᐊᔭᐅᖅᑐᐃᔨᒋᔭᐅᖃᑦᑕᓂᐊᕐᒪᑕ ᓄᓇᓕᓐᓂ ᐃᓕᓐᓂᐊᖅᑐᓕᕆᔨᒃᑯᑦ ᐃᓱᒫᓗᑎᖏᓐᓂᒃ ᐱᑦᔪᑎᖃᓪᓗᑎᒃ ᐊᒻᒪᓗ 
ᐊᓯᖏᓐᓂᒃ ᑲᒪᒋᔭᐅᔭᕆᐊᓕᓐᓂᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᒥᓂᔅᑕ. ᒥᔅᑕ ᑰᓕ. 
 
ᑰᓕ (ᑐᓵᔨᒃᑯᑦ): ᐄ, ᑖᓐᓇ ᖁᔭᓐᓇᒦᖅᐸᕋ ᑐᑭᓯᑎᑕᐅᒃᑲᓐᓂᕈᒪᒻᒥᔪᖓ ᓄᓇᓕᓐᓂ ᐃᓕᓐᓂᐊᖅᑐᓕᕆᔨᒃᑯᑦ 
ᐱᔭᒃᓴᖅᑖᖅᑐᖅᑎᑕᐅᒃᑲᓂᖅᐸᑕ ᐋᖅᑭᒃᓱᐃᓗᑎᒃ ᐃᓕᓐᓂᐊᕐᓇᐅᑉ ᐃᑲᕐᕋᖏᓐᓂᒃ ᐊᓯᖏᓐᓂᓪᓗ. 
 
ᓱᒻᒪᑦ ᓄᓇᓕᓐᓂ ᐃᓕᓐᓂᐊᖅᑐᓕᕆᔩᑦ ᐱᔪᓐᓇᓂᖅᑖᖅᑎᑕᐅᖏᓚᑦ ᐃᓕᓴᐃᔨᒃᓴᓯᐅᕐᓂᕐᒥᒃ ᕿᓂᕐᓂᒥᓪᓘᓐᓃᑦ? 
ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ. ᑕᐃᒃᑯᐊ ᓄᓇᓕᓐᓂ ᐃᓕᓐᓂᐊᖅᑐᓕᕆᔩᑦ ᒫᓐᓇ ᐊᑯᓂᕈᓘᓕᖅᑑᖅ 
ᐃᓚᐅᖃᑦᑕᖅᑐᑦ ᕿᓂᖅᑎᓪᓗᑕ ᐃᓕᓴᐃᔨᓂᒃ. ᐃᓚᐅᓂᖃᕋᔭᖅᑐᑦ ᑕᐃᓐᓇ ᐊᐱᖅᓱᖅᑕᐅᑎᓪᓗᒍ ᒪᑯᐊᓗ 
ᐱᔪᒥᓇᖅᑐᑦ ᐱᔪᒥᓇᖏᑐᓪᓗ ᐋᖅᑭᓱᑦᑕᐅᑎᓪᓗᒋᑦ.  
 
ᑭᓯᐊᓂ ᐊᑭᓕᖅᓯᒍᓐᓇᖏᑦᑐᖅ ᑮᓇᐅᔭᖃᖏᒻᒪᑕ ᑎᑎᕋᖅᕕᖃᖏᒻᒪᑕᓗ ᑕᐃᒃᑯᐊ ᐃᓕᓴᐃᔩᑦ ᑲᑐᔾᔨᖃᑎᒌᖏᑕ 
ᐃᓗᐊᓃᑦᑐᑦ ᒪᓕᒃᑕᐅᔪᒪᓪᓗᑎᒃ ᑕᐃᒪᐃᓕᖓᔪᑦ ᕿᓂᕐᓂᖅ. 
 
ᐃᓚᐅᑎᑦᑎᓂᓪᓗ ᐃᓕᓐᓂᐊᖅᑐᓕᕆᔨᓂᒃ ᑕᐃᒪᐃᓕᖓᑎᑕᐅᔪᖅ ᓄᓇᓕᓐᓂ. ᐊᓪᓚᒡᕕᓕᕆᓂᐅᑉ 
ᐃᓗᓕᑯᓘᔭᖏᓐᓂᒃ ᐱᓕᕆᖏᑦᖢᑎᒃ ᓲᕐᓗ ᐊᑭᓕᖅᓱᐃᓂᖅ ᐃᖅᑲᓇᐃᔭᖅᑎᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᒥᓂᔅᑕ. ᒥᔅᑕ ᑰᓕ. 
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ. ᑕᐃᒪ ᐊᐱᖅᑯᑎᒃᑲᓂᕐᓄᑦ ᐊᓯᐊᓄᑦ ᓅᑉᐳᖓ. ᐅᖃᖅᑰᔨᒐᓗᐊᖅᖢᑎᒃ ᓄᓇᓕᓐᓂ 
ᓴᓐᖏᓂᖅᑖᑎᑦᑎᓂᕐᒥᒃ ᐃᑲᔪᖅᖢᐃᓂᕋᖅᖢᑎᒃ ᑭᓯᐊᓂ ᑕᐃᒪᐃᓕᒐᓗᐊᖅᖢᑎᒃ ᐊᑐᐊᒐᖅᑎᒍᑦ ᐊᓯᖏᑦᑐᒍᓪᓗ 
ᓱᓇᑖᖅᑎᑕᐅᖏᑦᑐᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᑰᓕ. ᒥᔅᑕ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑕᕝᕙ ᐊᑲᐅᖏᓕᐅᕈᑦ ᓴᖅᑭᑉᐹ ᒪᓕᒐᓕᐅᖅᑎᐅᑉ. 
ᐊᖏᖃᑎᒌᒍᑎᒋᔪᓐᓇᐃᓕᐅᖅᑲᒐᑦᑎᒃᑯ ᑖᓐᓇ.  
 
ᒥᓂᔅᑕᐅᓪᓗᖓ ᒐᕙᒪᒃᑯᓪᓗ ᐃᓱᒪᖃᑦᑐᑦ ᓴᓐᖏᑎᑦᑎᑲᓐᓂᖅᐸᑕ ᓄᓇᓕᓕᒫᑦ ᓴᓐᖏᑎᒃᑲᓂᕐᓂᐊᖅᑐᑦ.  

ᑲᑎᒪᔩᓪᓗ ᑐᒃᓯᕌᒥᓂᒃ ᐱᑎᑕᐅᓗᑎᒃ ᑭᓯᐊᓂ ᐅᖁᒪᐃᑦᓴᖅᑎᓗᐊᕈᒪᖏᑕᒃᑲ. 
 
ᓲᕐᓗ ᐱᖁᔭᕐᔪᐊᖅ ᑖᓐᓇ ᐊᑐᓕᕐᓂᖅᐸᑦ ᐃᓕᓴᐃᔨᑖᕈᓐᓇᖅᓯᒐᔭᖅᑐᓐ ᐊᓂᑦᑎᔪᓐᓇᕐᓗᑎᓪᓗ ᒪᑯᐊᓗ 
ᑮᓇᐅᔾᔭᔅᓵᖏᑦ ᓄᐊᑉᐸᑦᑕᖏᓪᓗ ᐲᔭᖅᑕᐅᔭᕆᐊᓖᓪᓗ. 25-ᖑᒻᒪᑕᐃᒃᑯᐊ, 25-ᖑᓇᔭᖅᖢᑎᓪᓗ ᑮᓇᐅᔭᓕᕆᔩᑦ, 
ᐃᖅᑲᓇᐃᔭᖅᑎᖃᐅᖏᑦᑐᒍᑦ. ᐃᓕᓴᐃᔩᑦ ᑲᑐᔾᔨᖃᑎᒌᖏᑕ ᐃᓗᓕᖓᑦ ᐊᖏᕈᑎᖓᑦ ᖃᐅᔨᒪᔭᕆᐊᖃᑦᑕᕗᑦ.  
 
ᑕᐃᒪ ᑕᒪᓐᓇ ᐅᖃᐅᓯᕆᓯᒪᒐᑦᑎᒃᑯ ᐱᖁᔭᕐᔪᐊᑉ ᐃᓗᐊᒍᑦ ᐱᔪᓐᓇᓂᖅᑖᖅᑎᑕᐅᓯᒪᒐᔭᕋᒪ ᓄᓇᓕᓐᓂ 
ᐃᓕᓐᓂᐊᖅᑐᓕᕆᔩᑦ ᓲᕐᓗ ᑲᖏᖅᖠᓂᕐᒥᒃ ᑎᒍᓯᒍᒪᔪᒍᑦ. ᐱᖁᔭᕐᔪᐊᒃᑯᑦ ᑐᒃᓯᕋᖅᕕᐅᔪᓐᓇᖅᑐᖓ ᑎᑎᕋᖅᕕᐅᓗᖓ 
ᐃᒪᐃᓕᐅᕈᒪᔪᒍᑦ ᓴᓇᕐᕈᑎᑎᑦ ᓈᒻᒪᑉᐸᑕ ᐱᔪᓐᓇᕋᔭᖅᑐᓯ. ᑭᓯᐊᓂ ᐊᐅᓱᐃᑦᑐᕐᒥᐅᑦ ᒥᑭᔫᒐᒥᒃ ᑕᐃᒪᐃᒃᑐᓂᒃ 
ᑎᒍᓯᔪᒪᓐᖏᑐᐃᓐᓇᕆᐊᓖᑦ. ᑎᑎᕋᕋᓗᐊᕐᓗᑎᒃ ᓴᓇᕐᕈᑎᖃᓐᖏᑐᐃᓐᓇᕆᐊᓖᑦ ᑕᐃᒪᐃᑦᑐᓕᕆᔾᔪᓯᕐᓂᒃ.  
 
ᑕᐃᒪ ᐃᓕᓐᓂᐊᕐᕕᓕᒫᑦ ᓄᓇᓕᓐᓂ ᓇᓕᖅᑯᐊᕇᑦ ᐱᓇᓱᒃᖢᑎᒃᑯ ᑕᐃᒪᓕᖓᔪᒍᑦ. ᑕᐃᒪᓐᓇ ᐋᖅᑭᒃᓯᒪᓇᓱᒃᑐᒍᑦ 
ᒫᓐᓇᐅᔪᖅ, ᒫᓐᓇ ᑖᓐᓇ ᓱᓕ ᐊᑐᓐᖏᑦᑐᖅ. ᑕᕝᕙ ᐱᖁᔭᕐᔪᐊᖅᑎᒍᑦ ᑖᓐᓇ ᑕᐃᒪᓕᑎᓐᓇᓱᒃᑕᕗᑦ 
ᓴᖏᓂᖅᑖᖅᑎᑕᐅᔪᓐᓇᕐᓂᐊᕐᒪᑕ ᓄᓇᓕᖕᓂ ᐃᓕᓐᓂᐊᖅᑐᓕᕆᔩᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑐ ᒥᓂᔅᑐ. ᒥᔅᑐ ᑰᓕ. 
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᕐᖢᒍ ᑖᓐᓇ ᑭᐅᖕᒪᑦ. ᑕᐃᒪᐃᒃᑑᖕᒪᑦ ᐊᐱᖅᑯᑎᑖᒃᑲᓂᕐᐳᖓ ᓲᖕᒪᑦ, ᓄᓇᓕᖕᓂ 
ᓴᖏᓂᖅᑖᖅᑎᑦᑎᓂᖅ ᖃᓄᖅ ᑐᑭᖃᓪᓚᕆᒻᒪᖔᑦ ᑐᑭᓯᓂᐊᖅᑐᒃᓴᐅᕗᒍᑦ, ᒪᑯᐊ ᐱᔭᒃᓴᐃᑦ ᑐᓐᓂᖅᑯᑕᐅᓗᑎᒃ 
ᑲᑎᒪᔨᓄᑦ ᑭᓯᐊᓂ.  
 
ᑐᑭᓯᓪᓚᕆᒍᓐᓇᓚᐅᕐᓯᒪᓐᖏᑦᑐᖓ ᑕᐃᒪᓐᓇ ᑐᓂᓯᕈᓗᑐᐃᓐᓇᕈᓐᓇᕐᒪᖓᑦ ᑕᐃᒪᐃᒃᑐᓂᒃ ᐊᓯᒃᑎᓐᓄᑦ. 
ᐃᖅᑲᓇᐃᔭᖅᑏᑦ ᑕᒪᒃᑯᐊᖑᔭᕆᐊᖃᕐᒪᑕ ᒐᕙᒪᒃᑯᓄᓪᓗ ᐃᖅᑲᓇᐃᔭᓂᖅᑏᑦ ᐃᓕᓐᓂᐊᖅᑐᓕᕆᔨᒃᑯᑦ 
ᑲᑎᒪᔨᖏᓐᓅᖅᑕᐅᓗᑎᒃ. ᐱᔭᒃᓴᖅᑖᖅᑎᑕᐅᑲᓐᓂᕆᐊᖃᓐᖏᑦᑐᑦ ᑭᓱᓂ ᑭᓯᐊᓂ ᑐᓂᔭᐅᓂᐊᕐᓂᖅ 
ᑐᑭᓯᐊᓪᓚᓚᐅᕐᓗᑕ. ᓲᕐᓗ ᐃᖃᓗᐃᑦ ᐆᒃᑐᑎᒋᓗᑎᒃᑯᑦ. 
 
ᓲᖕᒪᑦ ᓄᓇᓕ ᐱᑎᑕᐅᔪᓐᓇᖏᓚᑦ ᐃᓗᐃᑦᑐᓂᒃ ᑎᒍᓯᓗᑎᒃ. ᓲᕐᓗ ᐊᔪᓐᖏᑦᑕᕌᖓᑦᑕ ᓴᓇᕐᕈᑎᖃᐅᑦᑭᑎᐊᕌᖓᑦᑕ 
ᐱᔪᓐᓇᕐᓂᑖᖅᑎᑕᐅᖃᑦᑕᕐᒪᑐ ᓲᕐᓗ ᐃᖃᓗᐃᑦ ᐆᒃᑑᑎᒋᓗᒍ, ᖃᖏᖅᖠᓂᖅ ᐊᒻᒪᓗ ᐃᖃᓗᑦᑑᑦᑎᐊᖅ. ᐄ ᑕᕝᕗᖓ 
ᑎᑭᑉᐸᓪᓕᐊᔪᓐᓇᕐᓯᔪᒃᓴᐅᔪᒍᑦ ᑎᒍᓯᑲᓐᓂᕈᓐᓇᑐᒃᓴᐅᔪᑦ ᑭᓯᐊᓂᑦᑕᐅ ᓱᖕᒪᑦ ᑕᐃᒪᐃᓕᐅᖅᑎᑕᐅᔪᓐᓇᖏᓚᖅ 
ᐊᐅᓱᐃᑦᑐᖅ ᑕᐃᓐᓇ ᐊᑐᐃᓐᓇᐅᖏᑎᓪᓗᒍ?  

ᑕᐃᒃᑯᐊ ᐊᔾᔨᒌᓐᖏᑐᕐᔪᐊᕐᒪᕆᐊᓘᖕᒪᑕ ᐃᖃᓗᐃ ᐊᒻᒪ ᐊᐅᓱᐃᑦᑐᖅ ᐆᒃᑐᑎᒋᓗᒍ ᒫᓐᓇ ᑎᒍᒥᐊᖅᑕᐅᔪᑦ 
ᐃᓕᓐᓂᐊᖅᑐᓕᕆᔨᒃᑯᓐᓄᑦ. ᐊᒻᒪᓗ ᑕᐹᐃᖅᑐᖓ ᓱᓖᓛᒃ ᑐᒃᑕᕐᕕᖕᒧᑦ ᐊᐅᓚᑕᐅᑎᑕᐅᖕᒪᑕ ᑕᖅᑲᒃᑯᐊ. 
ᒥᓂᔅᑕᐅᖃᐃ ᑖᓐᓇ ᐅᓂᒃᑲᐅᓯᕆᒍᓐᓇᖅᑳ ᐃᖃᓗᐃᑦ, ᖃᖏᖅᖠᓂᕐᓗ ᓱᖕᒪᑦ ᓯᕗᒧᐊᒃᑎᑕᐅᔪᓐᓇᖏᓚ 
ᒥᑭᓐᓂᕐᓴᐃᑦ ᓄᓇᓖᑦ ᐊᑐᐃᓐᓇᐅᖏᓐᓂᖏᑦ ᐱᔾᔪᑎᖏᓪᓗᒋᑦ; 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑐ ᑰᓕ. ᒥᓂᔅᑐ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑖᓐᓇ ᑐᓴᕈᒥᓇᖅᑑᒐᓗᐊᖅ ᐅᖃᐅᓯᕆᔭᖏᑦ. 
ᐃᑲᔪᑦᑐᐃᑕᖅᑯᖅ ᑖᑦᒃᓱᒥᖓ ᐅᖃᐅᓯᕆᔭᓐᓂ ᐅᕙᖓ ᐊᖏᖃᑎᒋᓇᖑᓗ ᐃᓚᖓᒍᑦ.  
 
ᐃᒪᐃᓕᐅᕋᓱᒃᑐᖓ ᒥᓂᔅᑕᐅᓪᓗᖓ ᐊᒻᒪᓗ ᒐᕙᒪᒃᑯᑦ ᑖᒃᑯᐊ ᓄᓇᓕᖕᓂ ᐊᒃᓱᕉᓴᒃᑎᑦᑎᔪᒪᓐᖏᒻᒪᑕ. ᒪᓕᒐᓕᐅᖅᑎ 
ᐅᖃᖅᑲᐅᖕᒪᑦ ᓱᓕᓪᓗᓂᓗ ᑐᓂᐅᖃᐃᔪᐊᓘᔮᑐᓐᓇᕐᓗᑎᒃ ᓄᓇᓕᖕᓄᑦ ᐃᒫᒃ ᐊᔪᓐᖏᑕᐅᑎᒋᓪᓂᓗᑎᒃ. 
 
ᑕᐃᒪᓕ ᒐᕙᒪᒃᑯᑦ ᐊᔾᔨᒌᓐᖏᑦᑐᓂᒃ ᑕᐃᒃᑯᐊᓕᖃᐃ ᑮᓇᐅᔭᑎᒍᑦ ᐅᐊᑦᑎᐊᕈᐃᓛᒃ ᑮᓇᐅᔭᑦ ᐊᒥᒐᑐᐃᓐᓇᕗᕋᔭᕐᑐᑦ 
ᐊᒥᓱᓪᓗ ᓄᓇᓕᐅᔪᑦ ᓱᓕ ᑲᒪᔪᓐᓇᓯᓐᖏᒪᑕ ᐃᒪᓪᓕ. ᐅᖃᖅᑐᖓ ᒪᓕᒐᓕᐅᖅᑎ ᐅᖃᕋᑖᕐᖓᑦ ᐱᕙᓪᓕᐊᓪᓗᑎᒃ 
ᑖᒃᑯᐊ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ ᐱᔪᓐᓇᕐᓂᖃᖅᑲᑕ ᑲᒪᔪᓐᓇᓂᕐᒧᑦ, ᑕᕝᕙᓂ ᒪᓕᒐᒻᒦᒃᑲᔭᖅᑐᖅ. 
 
ᒥᓂᔅᑕᒧᓪᓗ ᐅᖃᐅᓯᕆᔭᐅᔪᑦ ᐃᒪᐃᓕᓗᑕ ᐃᓚᐅᖃᑕᐅᒍᓐᓇᓂᕐᓴᐅᓂᕋᐃᓗᑎᒃ ᐃᖅᑲᓇᔭᖅᑎᐅᔪᓂᒃ ᐃᓕᓴᕕᓐᓂ 
ᑕᐃᒪᐃᒃᑐᓂᒃ ᑲᒪᒍᒪᓐᓂᖅᑲᑕ ᑕᐃᒪᒍᓐᓇᕋᔭᖅᑐᑦ.  
 
ᓂᕆᐅᓐᖏᑦᑐᖓᓕ ᓄᓇᓕᓕᒫᑦ ᑕᐃᒪᐃᒍᒪᒐᔭᕐᐸᓚᐃᓐᖏᑦᑐᑦ ᐊᒻᒪᓗ ᐱᔪᓐᓇᑐᐃᓐᓇᐅᕙᓪᓚᐃᖏᒻᒪᑕ, ᑖᓐᓇ 
ᐊᖏᖃᑎᒋᔭᕋᓗᐊᕋ ᓴᖓᑎᑦᑎᒍᒪᒐᓗᐊᖅᑐᒍᑦ ᓄᓇᓕᐅᔪᓂᒃ. ᐊᒃᓱᕈᑦᑎᓐᖏᖔᕐᓗᒋᑦ ᒫᓐᓇᐅᔪᖅ ᑕᐃᒪᐃᒐᓱᒃᐳᒍᑦ 
ᑕᕝᕘᓇ ᒪᓕᒐᐅᔪᒃᑯᑦ.  
 
ᑕᐃᒪᓕ ᒫᓐᓇ ᐊᑲᐅᓐᖏᓕᐅᕈᑕᐅᔪᖅ ᖃᓄᕐᓕ ᐋᖅᑭᒃᓯᒪᓂᐊᖅᐱᑎᒍ ᑕᒪᒃᑯᐊ ᐱᑕᖃᕆᐊᖃᖅᑐᑦ ᒪᓕᒐᐅᔪᐃᑦ 
ᓴᖅᑭᖃᑦ ᖃᓄᐃᓕᐅᕋᔭᑦᑎᓐᓂ. ᑖᔅᓱᒪᓕ ᒪᓕᒐᓕᐅᖅᑎᐅᔫ ᐅᖃᐅᓯᕆᔭᖓᒎᙱᑦᑐ.  
 
ᑕᐃᒫ, ᐊᑦᓱᕉᓴᒍᑎᔅᓴᒥ ᑐᓂᓯᒍᒪᖏᓚᕗᑦ ᓄᓇᓕᐅᔪᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑰᓕ.  
 
ᑰᓕ (ᑐᓵᔨᑎᒍᑦ): ᐄ, ᖁᕕᐊᒋᔭᕋ ᑖᓐᓇ ᒥᓂᔅᑕ, ᐅᖃᐅᓯᕆᔭᓐᓂᒃ ᓄᓇᓕᓐᓄᑦ ᓴᙵᑎᓐᓂᖅᑖᓂᕐᑖᑦᑎᑦᑎᒧᑦ ᐃᒫᒃ 
ᐊᑐᐊᒐᑎᒍ ᒪᓕᒐᑎᒍᓪᓘᓐᓃᑦ ᑎᒍᒥᐊᖅᑕᐅᔾᔪᑎᓪᓚᕆᖃᙱᒻᒪᑕ ᔭᒐᑐᐃᓐᓇᖅᑑᔮᓲᖑᒻᒪᑕ, ᐃᒫᒃ 
ᐊᐅᖃᓯᐅᑎᔫᔮᖅᑐᑎᒃ ᐱᑕᖃᕈᓐᓃᓲᖑᒻᒪᑕ, ᐊᑐᐊᒐᕐᓂ ᐱᑕᖃᙱᒻᒪᑦ. ᑕᐃᒫᒃ ᑐᑭᖃᕐᐳᖅ. 
 
ᐃᒪᐃᓕᐅᕋᓱᑦᑐᖓᓕ; ᐅᐸᓗᖓᐃᕐᓯᒪᙱᒃᑯᕕ ᐅᓪᓗᒥ ᐅᐸᓗᖓᐃᕐᓯᒪᓚᐅᕐᓯᒪᔮᖏᑦᑐᑎᑦ. ᐃᖃᓗᐃᑦ 
ᐅᐸᓗᖓᐃᕐᓯᒪᙱᑉᐸᑕ ᓴᙱᓂᖃᕐᓂᕐᓴᐅᑎᑕᐅᓗᑎ ᐊᐅᓚᑦᑎᓂᕐᒧᑦ ᐃᓕᓐᓂᐊᖅᑐᓕᕆᓂᕐᒧᑦ ᐊᑐᐊᒐᕐᓂᒃ. 
ᐱᕙᓪᓕᐊᓂᕐᒧᑦ ᐃᓕᓐᓂᐊᓂᕐᒧᑦ ᑲᑎᒪᔨᓄᓪᓘᓐᓃᑦ ᐃᓕᓐᓂᐊᖅᑎᓂᑦ. ᑭᓯᐊᓂ ᐊᔾᔨᒌᓕᕐᓯᒪᔪᒥ 
ᐊᑐᐊᒐᐅᔪᒥᓪᓘᓐᓃᑦ ᓄᓇᕗᓕᒫᓄᑦ ᑐᕌᖓᓗᑎᒃ.  
 
ᑭᓯᐊᓂ ᑕᒪᓐᓇ ᒫᓐᓇᒃᑯᑦ ᓴᖅᑭᔮᕐᐸᓚᐃᖏᑦᑐ ᐅᐊᑦᑎᐊᕈᒃᑲᓐᓂᖃᐃ ᑭᓯᐊᓂᖃᐃ ᓄᓇᓕᐅᔪᓕᒫᑦ 
ᐅᐸᓗᖓᐃᔭᕐᓯᒪᓕᖅᑎᓪᓗᒋᑦ. ᐃᖃᓗᐃᑦ, ᐃᖃᓗᑦᑑᑦᑎᐊᖅ ᐊᖏᔫᑕᐅᓂᕐᓴᐅᔪᑦ ᐅᐸᓗᖓᐃᕐᓯᒪᓂᕐᓴᐅᔪᑦ 
ᑲᒪᔪᓐᓇᕋᔭᖅᑐᑦ ᓴᙱᓂᖃᕈᓐᓇᓂᕐᓴᐅᓗᑎ. ᑕᐃᒫ ᐅᖃᖅᑲᐅᕗᖓ, ᓱᒻᒪᑦ ᐅᑕᖅᑭᔭᕆᐊᖃᖅᑑᑎᖃᖅᑭᑦ ᑕᐃᒃᑯᐊ 
ᓄᓇᓕᓕᒫᖑᔪᑦ ᓴᙱᓂᖅᑖᖅᑎᑕᐅᒃᑲᓐᓂᓚᐅᙱᓐᓂᖏᓐᓂ ᐅᐸᓗᖓᐃᔭᓚᐅᙱᓐᓂᖏᓐᓂ 
ᐱᑐᐃᓐᓇᕆᐊᖃᓕᓚᐅᙱᓐᓂᖏᓐᓄ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑰᓕ. ᒥᔅᑕ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᑎᒍᑦ): ᓇᓗᓇᐃᕐᓯᙱᓗᐊᕋᒪᖃᐃ. ᑖᒃᑯᐊ ᐅᖃᐅᓯᕆᔭᒃᑲ. ᐃᒪᐃᓕᐅᕋᓐᓄ ᕿᑎᖓᓂ 
ᐊᖏᖅᑐᓂ ᓴᐃᒥᓐᓂ ᐅᖃᖅᑐᖓ ᑕᓕᕐᐱᒻᒥ ᐅᖃᖅᑐᓂ. ᐅᖃᒃᑲᓐᓂᕐᓗᒍᖃᐃ, ᒪᓕᒐᐅᔪᖅ. ᐃᒪᐃᓕᐅᕋᓱᑦᑐᒍᑦ, 
ᓄᓇᓕᐅᔪᑦ ᑲᒪᒃᑲᓐᓂᕈᒪᑉᐸᑕ ᑕᕙᓂ ᓄᑖᖑᔪᒥ ᒪᓕᒐᕐᒥ ᐱᔪᓐᓇᑦᑎᑦᑎᒐᔭᖅᑐ ᐅᖃᕈᓐᓇᕐᓗᑎᒃ ᑲᖏᕐᓯᓂᖅ 
ᓄᓇᓕᐅᓗᓂ. ᐱᓕᕆᒃᑲᓐᓂᕈᒪᕕᓯ ᐃᖅᑲᓇᐃᔭᖅᑐᓕᕆᔨᓄᑦ ᐃᖅᑲᓇᐃᔭᖅᑎᑖᕐᓂᕐᒧᑦ ᐃᓕᓴᐃᔨᓂᒃ 
ᐃᖅᑲᓇᐃᔭᖅᑎᑖᕈᓐᓇᓂᕐᒧᑦ.  
 
ᑎᑎᕋᕋᔭᖅᑐᑦ ᑕᒡᕗᖓ ᐃᓕᓐᓂᐊᖅᑐᓕᕆᔨᒃᑯᓐᓂ ᐃᒪᐃᓕᐅᕐᓗᑎ ᒪᑯᓂᖓ ᑲᒪᔪᒪᓕᖅᑐᒍᑦ. 
ᖃᐅᔨᒐᓱᐊᓕᕋᔭᖅᑯᒍᓪᓕ ᐱᔪᓐᓇᕋᔭᕋᓗᐊᕐᒪᖔᑕ ᑲᖏᕐᓯᓂᖅᑲᐃ ᐃᖃᓗᓐᓂ ᐅᕙᓘᓐᓃᑦ ᕿᑭᖅᑕᕐᔪᐊᒥ 
ᐊᐅᓱᐃᑦᑐᓘᓐᓃᑦ ᖃᐅᓱᐃᑦᑐᓘᓐᓃᑦ ᐱᔪᒪᙱᑎᓪᓗᒋᑦ. ᐃᒫᒃ ᑐᓂᓯᒐᔭᙱᑦᑐᒍ ᐱᔪᒪᔭᐅᙱᑦᑐᓂᒃ.  

ᖃᐅᔨᖅᑳᒐᓱᒋᐊᖃᕋᔭᖅᑐᒍ ᐱᔪᓐᓇᕋᓗᐊᕐᒪᖔᑕ ᐊᔪᙱᒃᑲᓗᐊᕐᒪᖔᑕ. ᑕᕝᕙ ᑕᐃᒫᒃ ᓴᖅᑮᓇᓱᑦᑐᒍ ᑕᕝᕙᓂ 
ᒪᓕᒐᐅᔪᒥ ᓴᙱᓂᕐᑖᖅᑎᒍᒪᔭᕗᑦ ᐊᔅᓱᕈᕈᑎᔅᓴᓂ ᐱᑎᒐᓱᙱᑕᕗᑦ. ᑕᐃᒫ, ᑕᐃᓐᓇ ᒪᓕᒐᐅᔪᖅ 
ᐋᖅᑭᒃᓯᒪᒐᔭᖅᑐᖅ. ᐃᔅᓯᕙᐅᑖ, ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑰᓕ 
 
ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑕᓐᓇ ᖁᕕᒋᔭᕋ ᓇᓗᓇᐃᕐᓯᒋᐊᒃᑲᓐᓂᕋᑖᕐᖓᑦ. ᑖᓐᓇ 
ᖃᖓᒃᑰᓂᖓᓂ ᑕᕝᕙ ᐱᕙᓪᓚᐃᔪᖅ. ᑖᒃᑯᓂᖓᔅᓴᐃᓐᓇᖅ ᒪᓕᒐᐅᔪᓂᒃ ᓄᓇᓕᐅᔪᓂᓛᑦ ᐊᓯᖏᓐᓂᑦᑕᐅ 
ᓯᕗᓪᓕᐅᔾᔨᖁᔨᒥᒻᒪᑕ ᐊᔾᔨᒌᑐᐃᓐᓇᐅᙱᑦᑐ.  
 
ᑖᓐᓇᓕ ᒪᓕᒐᐅᔪᖅ ᓇᓗᓇᙱᑦᑎᐊᕋᔭᕐᖓᑦ ᐊᒻᒪᓗ ᒪᓕᑦᑕᐅᖃᑦᑕᕐᓗᓂ. ᑖᒃᑯᐊ ᕿᓚᓈᕆᔭᕗᓪᓗ 
ᑕᑯᓂᐊᕆᐊᖓ. 
 
ᐊᑉᐱᖅᑯᑎᔅᓴᖃᕐᒥᔪᖓ ᐊᐱᕆᓚᐅᕋᓗᐊᕐᒥᒐᒃᑯ ᒥᓂᔅᑕᐅᔪᖅ ᐃᓛᒃ ᐃᖅᑯᓪᓕᓚᐅᕋᓗᐊᖅᑐᖓ ᐃᓄᐃᑦ ᐃᓄᒃᑎᑐᑦ 
ᐃᓕᓴᐃᔨᓂᖏᓛᖅ ᐊᒥᓱᓄᒃ ᐱᔪᒪᔭᐅᕙᒃᑲᓗᐊᕐᖓᑦ. ᓇᓕᐊᑭᐊᖓᐃ ᐊᑲᐅᓂᖅᐸᐅᒐᔭᖅᑲ ᓄᓇᕗᓕᒫᒧᑦ 
ᑐᕌᖓᓗᓂ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑖᓐᓇᓗ ᖁᔭᒋᓪᓗᒍ 
ᐊᖏᖃᑎᒌᑉᐸᓪᓚᐃᒐᓗᐊᖅᑐᒍᑦ ᓄᓇᓖᓪᓕ ᓴᓐᖏᓂᖃᑦᑎᑕᐅᓗᑎᒃ ᓴᓐᖏᓂᖅᓴᐅᑉᐸᑕ ᐃᓕᓐᓂᐊᖅᑐᓕᕆᔨᒃᑯᑦ 
ᑲᑎᒪᔨᖏᑦ.  
 
ᑕᑯᓯᒪᔭᓐᓂᒃ ᓱᕐᓗ ᑖᒃᓰᔭᖅᕕᐅᔪᓂᒃ ᐊᑕᐅᓯᖅ ᓄᓇᓕᓐᓂ, ᓄᓇᕗᓕᒫᒥ ᑖᒃᓰᔭᕐᕕᒃ. ᐃᖃᓗᐃᑦ ᑕᕝᕙᑑᒻᒪᑕ. 
ᐅᑭᐅᑦ 20-ᐅᓗᐊᕐᓕᖅᑐᑦ 60-ᐳᓴᓐᖏᓐᓂᖃᐃ ᖃᑦᑏᓇᐅᓈᖅᓯᕐᓗᒋᑦ ᑕᐃᒪᓕ ᐃᖃᓗᒃᑑᑦᑎᐊᖅ 
ᐅᖃᐅᓯᖃᖃᑦᑕᓕᖅᑐᖅ ᐃᓛᒃ ᑖᒃᓰᔭᖅᕕᐅᒍᓐᓇᕐᓗᑎᒃ. 
 
ᑲᖏᖅᖠᓂᕐᒥᑦ ᑖᓐᓇ ᐊᖏᓂᖅᐸᐅᖃᑕᐅᔪᖅ ᑕᐃᒪᐃᒍᒪᕚᑦ? ᐃᒪᐃᒐᓱᒃᑎᑕᐅᒋᐊᖃᑉᐹᑦ, ᑖᒃᑯᐊ ᒪᓕᒐᐅᔪᑦ 
ᐱᔪᓐᓇᑎᑦᑎᒋᐊᖃᖅᑲᑦ ᑕᐃᒫᒃ ᑖᒃᓰᔭᖅᕕᐅᓂᐊᕐᕋᒥᒃ.  
 
ᑕᐃᒪᐃᓕᐅᖅᑐᒍᑦ ᑖᒃᓱᒧᖓ ᐃᓕᓐᓂᐊᖅᑐᓕᕆᔨᒃᑯᑦ ᒪᓕᒐᖓ, ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ 
ᑲᒪᒋᔭᒃᓴᖃᒃᑲᓐᓂᕈᒪᑉᐸᑕ ᑕᐃᒪᐃᒍᓐᓇᕐᓂᖃᕈᓐᓇᖅᑎᒐᓱᒃᑕᕗᑦ ᐃᒪᐃᑦᑐᓂᒃ ᓇᓗᓇᐃᖅᓯᓗᑎᒃ ᐅᑯᓂᖓ 
ᐱᖃᕋᑦᑕ ᒪᓕᒐᐅᔪᑦ ᑖᒃᑯᐊ ᐃᑲᔪᖅᑐᐃᓗᑎᒃ ᐊᑐᐊᒐᒃᑰᕋᓗᐊᖅᑲᑕ.  

ᑖᒃᓱᒧᖓᓕ ᐃᓕᓴᑎᑦᑎᓂᕐᒧᑦ ᐅᖃᐅᓯᕐᒥᒃ ᐊᒻᒪᓗ ᒪᕐᕉᓐᓂᒃ ᐅᖃᐅᓯᖃᕐᓂᕐᒥᒃ ᖃᐅᔨᒪᔪᐃᓐᓇᐅᒐᑦᓯ. ᒥᔅᑕ ᑰᓕᓗ, 
ᑎᑎᕋᖅᓯᒪᔪᖅ ᐴᔾᔪ ᐅᓂᒃᑳᕆᓚᐅᖅᑕᖓᓐ ᑖᒃᓱᒧᖓ ᓴᖅᑭᑕᐅᓚᐅᖅᓯᒪᒻᒪᑦ 2004-ᒥ ᓴᖅᑭᑕᐅᓚᐅᖅᑐᖅ.  
 
ᒥᔅᑕ ᐴᔾᔪ ᐅᖃᖅᓯᒪᔪᖅ ᒪᕐᕉᓐᓂᒃ ᐅᖃᐅᓯᖃᕐᓗᓂ ᐃᓕᓐᓂᐊᕐᑎᑦᑎᓂᖅ ᐱᐅᓂᖅᓴᐅᒐᔭᕐᒪᑦ ᐱᖓᓲᒻᒪᑕ ᒪᕐᕉᓐᓂᒃ 
ᐅᖃᐅᓰᓐᓂᒃ. ᓄᓇᓕᐅᔪᑦ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᓐᓂ ᐋᖅᑭᒃᓯᒐᔭᖅᑐᑦ ᖃᓄᐃᑦᑐᓂᒃ ᐅᖃᐅᓯᕐᓂᒃ 
ᐊᑐᕐᓗᑎᒃ ᒪᕐᕉᒻᒪᑎᒃ. 
 
ᒪᕐᕈᐃᓕᖓᓪᓗᑎᒃ ᐃᓕᓴᑲᐅᖅᑐᕐᓂᖅ ᑕᐃᒫᖏᓐᓇᖅ ᐃᓕᓴᓂᖅ ᐊᓯᐊᓂᒃ ᐅᖃᐅᓯᕐᒥᒃ ᐊᑐᓐᖏᓪᓗᑎᒃ 
ᓄᓇᓕᐅᔪᖅ ᖃᓪᓗᓈᑎᑦᑐᑦ ᐅᕙᓂ ᐅᖃᑦᑐᑦ ᐊᒥᓲᓂᖅᓴᐅᑉᐸᑕ ᓲᕐᓗ ᐃᖃᓗᓐᓂᑎᑐᑦ, ᑖᒃᑯᐊ 
ᒪᕐᕈᐃᓕᖓᔫᓐᓂᖅᑲᐃ ᐊᑐᖔᕋᔭᖅᐳᑦ. 
 
ᖁᓪᓗᖅᑑᒦᒃᑯᕕᑦ, ᐃᖃᓗᒃᑑᑦᑎᐊᕐᒥ ᐃᓄᐃᓐᓇᖅᑐᓐ ᑖᒃᓱᒥᖓ ᐅᖃᐅᓯᕐᒥᒃ ᐊᑐᑐᐃᓐᓇᕐᓗᑐᑦ. ᑖᒃᑯᐊ ᓄᓇᕗᒻᒥᓕ 
ᖁᓪᓕᖅ ᑕᐃᔭᐅᓂᖃᑦᑐᖅ.  
 
ᒥᓂᔅᑕᐅᔪᓂᒃ ᐊᖏᖅᑕᐅᒌᖅᓯᒪᔪᖅ ᐊᒻᒪᓗ ᑖᒃᑯᐊ ᓴᖅᑭᑕᐅᑐᐃᓐᓇᕆᐊᖃᓕᖅᑐᑎᒃ ᒪᕐᕉᓐᓂᒃ ᐅᖃᐅᓰᓐᓄᑦ 
ᐃᓕᓴᑎᑦᑎᓂᖅ ᐊᑐᕐ.ᓗᓂ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑰᓕ. 
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᓪᓗ ᒥᓂᔅᑕᐅᔪᖅ ᑭᐅᒻᒪᖓ. ᐄ, ᑕᒪᒃᑯᐊ ᑐᓴᕈᒥᓇᕆᔭᐅᑦᑎᐊᖅᑐᑦ ᑭᒡᒐᑐᖅᑕᑎᓐᓂᒃ. 
ᖃᓄᖅ ᐃᑉᐱᓇᕐᓂᕆᒋᒐᔭᖅᑕᖓ ᖃᐅᔨᔭᐅᒋᐊᖃᑦᑐᖅ ᓱᓕ. ᖃᓄᕐᓕ ᐃᑉᐱᓇᕐᓂᖃᕐᓂᐊᖅᑲ ᑕᒪᒃᑯᓄᖓ 
ᐃᓕᓐᓂᐊᖅᑎᐅᔪᓄᑦ ᐃᓕᓐᓂᐊᑲᓐᓂᖅᑐᓄᑦ. 
 
ᐱᖓᓱᓂᒃ ᓇᓖᕌᕈᓐᓇᖅᕕᖃᑦᑎᓪᓗᑕ ᐱᐅᕙᓗᒃᑐᐊᓘᒐᓗᐊᖅ. ᒥᓂᔅᑕᐅᓪᓗᑎᓪᓕ ᒥᑭᓂᖅᐹᓂᒃ ᒍᕋᐃᑦ 12-ᒧᑦ 
ᑖᒃᑯᓄᖓ ᐊᖅᑯᓵᖅᓯᒪᓕᕐᓗᑎᒃ ᑖᒃᑯᓄᖓ ᐱᖓᓲᔪᓂᒃ ᐱᐅᓂᖅᐹᖑᒐᔭᖅᑯᖃᐃ. ᑕᐃᒃᑯᐊ 
ᐃᓕᓐᓂᐊᕐᑎᑦᑎᔾᔪᑕᐅᔪᑦ ᐃᓕᓐᓂᐊᕐᕆᐊᒃᑲᓂᕐᓂᐊᕐᓗᓂ ᓯᓚᑦᑐᕐᓴᖅᕕᒻᒧᑦ ᐅᕝᕙᓘᓐᓂᑦ ᑕᐃᒃᑯᐊ 
ᑐᕚᖃᓕᖅᐸᓪᓕᐊᔪᑦ ᓄᓇᓕᓐᓂ ᐅᖃᐅᓯᐅᔪᒥᒃ ᒪᓕᓪᓗᑎᒃ. ᑕᐃᒃᑯᐊ ᓄᓇᓕᓐᓄᓪᓗᐊᑐᐊᖅ ᑐᕌᖓᕚᓐ 
ᐃᖅᑲᓇᐃᔮᒃᓴᐅᒐᔭᖅᑐᓂᒃ ᓯᓚᑎᑦᑎᓐᓄᑦ ᐃᓕᓐᓂᐊᕐᕆᐊᒃᑲᓂᕐᓂᕐᒧᑦ ᓯᓚᑦᑐᕐᓴᖅᕕᒻᒥ.  
 
ᑕᒪᓐᓇ ᖃᐅᔨᓴᖅᑕᐅᑦᓯᐊᖅᓯᒪᕚ ᐱᐅᓂᖅᐹᖑᔪᒥᒃ ᓂᕈᐊᕈᓐᓇᕐᓗᑕ? ᐃᓕᓐᓂᐊᖅᑐᒧᑦ ᐅᖃᖅᓯᒫᕐᔪᑐᖃᖅᑐᓂ 
ᐱᔭᑦᓴᖅ, ᐃᓛᒃ ᓇᓖᕌᕐᕕᖃᓗᐊᖅᑐᐊᓘᓕᕋᑦᑕ. 

ᐃᒫᒃ ᐊᒃᓱᕈᓐᖏᓂᖅᓴᐅᔫᔮᖅᑐᖅ. ᑕᐃᒪᓕ ᖃᓄᖅ ᐃᑉᐱᓇᕋᔭᖅᑲ ᑕᐃᒃᑯᓄᖓ ᐱᔭᕇᖅᑐᓄᑦ ᑕᖅᑲᐅᓐᖓ 
ᓯᓚᕐᔪᐊᕐᒧᑦ ᐅᐸᓗᖓᐃᔭᖅᑎᒐᓱᓪᓗᒋᑦ? ᑕᒪᒃᑯᐊ ᐃᓱᒪᒋᖃᑦᑕᕐᒥᒐᒃᑭᑦ, ᐃᓚᖏᓐᓂ ᓴᓐᖐᓪᓕᖅᑎᑎᕚᓪᓕᕋᔭᖅᑲᐃ 
ᐃᓕᓐᓂᐊᕐᓂᐅᔪᒧᑦ ᐅᕝᕙᓘᓐᓃᑦ ᓄᓇᕗᒻᒥ ᓴᓇᔭᐅᓯᒪᔪᓂᒃ ᓄᓇᕗᒻᒥᓗ ᐃᖅᑲᓇᐃᔭᖅᑎᑐᐃᓐᓇᕐᒥᒃ.  
 
ᐃᑉᐱᓐᓂᐊᕐᓂᖃᒻᒪᕆᑉᐸᓪᓚᐃᔪᖓᐃ ᐃᓕᓐᓂᐊᖅᑎᖁᑎᑦᑎᓐᓄᑦ ᐊᔾᔨᒌᓕᖅᑐᐃᓐᓇᐅᖏᒃᑲᓗᐊᕐᓗᑎᒃ ᑕᐃᒃᑯᐊ 
ᐱᖓᓲᔪᑦ ᐅᖃᐅᓯᕆᖅᑲᐅᔭᑎᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑐ ᑰᓕ. ᒥᓂᔅᑕ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐱᖓᓱᓂᒃ ᑖᒃᑯᓇᓐᖓᑦ ᐅᖃᐅᓯᕆᖅᑲᐅᔭᓐᓂᑦ ᑖᒃᑯᐊ ᐊᑐᓂ 
ᓄᓇᓕᐅᔪᑦ, ᓄᓇᓕᓐᓂ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦᑎᒎᕐᓗᑎᒃ. 
 
ᓴᖅᑭᑎᑦᑎᒍᓐᓇᖅᑐᑦ ᖃᓄᐃᑦᑐᒥᒃ ᐅᖃᐅᓯᕐᒥᒃ ᐃᓕᓐᓂᐊᖅᑎᑦᑎᔾᔪᓯᖃᖃᑦᑕᓐᓂᐊᕐᒪᖔᕐᒦᒃ. ᑕᐃᒪᓐᓇ 
ᐅᖃᕈᓐᓇᕐᓗᑎᒃ ᖃᓪᓗᓈᑎᑐᓪᓘᓐᓃᑦ, ᐃᓄᒃᑎᑐᓪᓘᓐᓃᑦ ᐊᒻᒪᓗ ᐅᖃᕈᓐᓇᑦᓯᐊᕐᒥᓗᑎᒃ ᐃᓄᒃᑎᑐᑦ.  
 
ᑕᐃᒃᑯᐊ ᒥᔅᑐ ᐴᔾᔪ ᐅᖃᓚᐅᕐᒪᑦ ᑕᐃᒪᓐᓇ ᐱᕙᓪᓕᐊᑎᑦᓯᖁᔨᓚᐅᕐᒪᑦ ᐃᓄᒃᑎᑐᑦ ᐅᖃᐅᓯᒃᑯᑦ, 
ᖃᓪᓗᓈᑎᑐᓪᓘᓐᓃᑦ ᐃᓕᓐᓂᐊᖅᑎᑦᓯᒍᓐᓇᓂᕐᒧᑦ. ᐅᖃᓚᐅᕆᓪᓗᓂᑦᑕᐅᖅ 15 - 20ᓘᓐᓃᑦ ᐊᕐᕌᒍᑦ ᐊᓂᒍᖅᐸᑕ 
ᑕᐃᒪᓐᓇ ᐱᔪᓐᓇᖅᓯᒐᔭᕐᓂᖏᓐᓄᑦ.  
 
ᑕᒪᒃᑯᐊ ᓄᑖᓐᖑᖅᑎᒋᐊᖃᕋᑦᑎᒍ ᒪᑭᕝᕚᓪᓕᖅᑎᒋᐊᖃᕋᑦᑎᒍ ᑕᒫᓂ ᐃᓕᓐᓂᐊᕐᕕᖕᒦᑦᑐᑦ. 2003, ᓯᕗᓂᐊᒍᓪᓗ 
ᐃᓕᓐᓂᐊᕐᓂᖅ ᑕᒪᓐᓇ ᓄᓇᕗᒥ ᐊᐅᓪᓛᑦᓯᐊᓚᐅᖏᒻᒪ, ᐋᖅᑭᑦᓱᐃᒋᐊᖁᔨᓚᐅᖅᓯᒪᒻᒪᑦ 2004ᖑᓕᖅᑎᓪᓗᒍ, 
ᐃᓄᒃᑎᑑᓪᓘᓐᓃᑦ, ᖃᓪᓗᓈᑎᑐᓪᓘᓐᓃᑦ, ᓇᓪᓕᐊᒃᑯᑦ ᐅᖃᐅᓯᒃᑯᑦ. ᓲᕐᓗ, ᐃᓕᓐᓂᐊᕈᑎᑕᐅᔪᓐᓇᕋᔭᕐᓂᖏᓐᓄᑦ 
ᐅᖃᐅᓯᖃᓚᐅᖅᐳᖅ ᑕᒪᓐᓇ ᐊᑲᐅᓂᖅᓴᐅᓂᐊᕋᓱᒋᓪᓗᓂᐅᒃ.  
 
ᑕᐃᒪᓐᓇ ᒪᕐᕉᓐᓂᒃ ᐅᖃᕈᓐᓇᖁᓪᓗᒋᑦ ᐃᓕᓐᓂᐊᖅᑐᑦ, ᑕᐃᒪᓐᓇ ᑲᑎᒪᔨᑦ ᐅᖃᖅᑲᐅᒻᒪᑕ. ᐱᒻᒪᕆᐅᒻᒪᑦ ᑐᒡᓕᐊᓂᒃ 
ᐃᓕᓐᓂᐊᖅᑎᑕᐅᓂᖅ ᐅᖃᐅᓯᒃᑯᑦ ᐊᖏᕐᕋᒥ, ᑕᒪᓐᓇ ᐱᒋᐊᖅᑳᓲᖑᒻᒪᑦ. ᓲᕐᓗ, ᐃᓄᒃᑎᑐᑦ ᐅᖃᓪᓚᒃᑎᖃᑦᑕᕐᓗᑎᒃ 
ᐊᖏᕐᕋᒥᓐᓂ ᐊᒻᒪᓗ ᐃᖃᓗᖕᓂ, ᓲᕐᓗ, ᐃᓕᓐᓂᐊᖅᑎᑕᐅᓗᑎᒃ ᓲᕐᓗ ᐅᖃᐅᓯᕐᒥᒃ ᐅᖃᐅᓯᕐᒥᑐᖃᕐᒥᒍᑦ. ᑕᐃᒪ 
ᐊᖏᕐᕋᖅᓯᒪᓕᕌᖓᒪ, ᓄᓕᐊᕋ ᐅᕙᖓᓘᓐᓃᑦ... ᑯᔾᔭᖓᔫᓚᑉᐸᑕ, ᓲᕐᓗ ᑯᔾᔭᖓᒐᔭᕐᒪᑦ, ᐃᓛᒃ, ᑐᑭᓯᔭᐅᒐᔭᕐᓗᓂᓗ.  
 
ᑕᐃᒪᓐᓇ ᑕᕝᕙ ᐅᖃᐅᓯᖅ ᐊᓯᐅᔨᔭᐅᕙᓪᓕᐊᓕᕐᒪᑕ. ᑖᓐᓇ ᐅᖃᖅᑑᒐᓗᐊᖅ, ᐃᓛᒃ ᖁᖓᑦᑑᒐᓗᐊᖅ 
ᑯᔾᔭᖓᔫᓇᓱᒋᔪᒃᓴᐅᒻᒪᖓ.  
 
ᑕᐃᒪ, ᐃᒃᓯᕙᐅᑖᖅ, ᒥᔅᑐ ᑰᓕ, ᑖᓐᓇ ᐅᖃᓕᒫᓚᐅᖅᑰᕐᒪᑦ ᔭᔾ ᐴᔾᔪ ᐅᓂᒃᑳᓕᐅᓚᐅᖅᑕᖓᓂᒃ ᐊᕐᕌᒍᓂᒃ 15ᓂᒃ 
ᐊᑐᓕᖅᑐᓂᒃ ᑕᐃᒪᓐᓇ ᑮᓇᐅᔭᓂᒃ ᐊᑐᕋᔭᕋᑦᑕ  

ᐃᒻᒪᖄ $20 ᒥᓕᐊᓐᓂᒃ ᑕᒪᓐᓇ ᐱᔾᔪᑎᒋᓪᓗᒍ, ᓄᓇᕗᑦ ᑐᓐᖓᕕᒃᑯᑦ ᐃᖅᑲᖅᑐᐃᕕᖕᒨᕈᔾᔨᓯᒪᕗᑦ ᑲᓇᑕᐅᑉ 
ᒐᕙᒪᒃᑯᖏᓐᓂᒃ. ᑕᐃᒪᓐᓇ ᐱᓕᕆᐊᕆᔭᕗᑦ. 
 
ᐃᒃᓯᕙᐅᑖᖅ, ᑕᖅᑭᕋᓴᐅᓯᓕᖅᑐᓂ ᑲᑎᒪᑎᑦᓯᖃᑦᑕᓚᐅᕋᑦᑕ ᖃᓄᐃᑦᑐᓂᒃ ᐅᖃᐅᓯᕐᓂᒃ ᐊᑐᕐᓗᑎᒃ 
ᐃᓕᓐᓂᐊᖅᑎᑦᓯᖃᑦᑕᕈᑕᐅᔪᓐᓇᕋᔭᖅᑐᓂᑦ. $10,000-ᑲᓂᕐᓂᒃ ᓄᓇᓕᓐᓂ ᐃᓕᓐᓂᐊᖅᑐᓕᕆᔨᒃᑯᑦ 
ᐱᑎᑕᐅᖃᑦᑕᕋᔭᕐᒪᑕ. ᐅᖃᐅᓯᒃᑯᑦ ᖃᐅᔨᒪᑦᓯᐊᖅᑐᓂᒃ ᐃᓕᓴᐃᔨᓂᒃ ᐱᑕᖃᕈᓐᓇᖁᓪᓗᒍ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑐ. ᒪᑉᐱᒐᖅ G-5. ᐃᓕᓐᓂᐊᖅᑐᓕᕆᓂᖅ. ᒥᔅᑕ ᑰᓕ. 
 
ᑰᓕ: ᐃᒃᓯᕙᐅᑖᖅ, ᑕᐃᒪ ᖁᔭᓐᓇᒦᒻᒪᕆᑉᐸᕋ ᒥᓂᔅᑕ ᐅᖃᐅᓯᖃᕐᒪᑦ ᑕᒪᑐᒪ ᒥᒃᓵᓄᑦ, ᐊᑐᐊᒐᐅᒐᔭᖅᑑᑉ. ᑭᓯᐊᓂ, 
ᐊᐱᕆᒍᒪᔭᒋᑦ ᖃᓄᖅᑑᕈᔾᔨᒃᑲᓐᓂᓕᖅᐱᑖ ᖃᓄᐃᑦᑐᓂᒃ ᐅᖃᐅᓯᕐᓂᒃ ᐊᑐᕐᓗᓂ 
ᐃᓕᓐᓂᐊᖅᑎᑕᐅᖃᑦᑕᕈᓐᓇᖁᓪᓗᒋᑦ ᐃᓕᓐᓂᐊᕐᕕᒡᔪᐊᒥ ᐃᓕᓐᓂᐊᖅᑐᑦ.  
 
ᑖᓐᓇᑦᑕᐅᖅ ᑐᒡᓕᖓ ᐅᖃᐅᓯᕆᔪᒪᔭᕋᑦᑕᐅᖅ ᑕᑯᓪᓚᕆᓚᐅᖏᓐᓇᒪ ᓱᓕ ᐃᓕᖅᑯᓯᕐᓂᒃ ᐅᖃᐅᓯᑐᖃᕐᓂᓪᓗ 
ᐃᑲᔪᕐᓂᖃᕋᔭᕐᒪᖔᑖ ᒐᕙᒪᒃᑯᓐᓂᒃ ᐱᓕᕆᓗᑎᒃ ᓄᓇᕗᒻᒥ.  
 
ᐃᓄᑦᑎᑐᑦ ᐅᖃᓪᓚᒍᓐᓇᑦᑎᐊᖅᑐᖓ ᑭᓯᐊᓂ ᑖᓐᓇ ᒪᓕᒐᒃᓴᖅ ᐊᑐᐊᒐᒃᓴᐅᓯᒪᓐᖏᒻᒪᑦ, ᒪᓕᒐᔅᓴᐅᓯᒪᓐᖏᒻᒪᑦ 
ᐱᓕᕆᓂᐊᕐᓗᓂ.  
 
ᑕᐃᒪ ᓂᕈᐊᕈᓐᓇᖅᑎᑕᐅᑲᓐᓂᕐᓂᐊᓕᖅᐱᑖ ᐃᓄᐃᑦ ᐃᓕᓐᓂᐊᖅᑐᑦ ᐃᓄᑦᑎᑐᑦ ᐅᖃᕈᓐᓇᕐᓗᑎᒃ 
ᐊᔪᓐᖏᑦᑎᐊᕐᓗᑎᒃ ᐅᕙᖓᑎᑐᑦ ᐃᓄᑦᑎᑐᑦ ᐃᑲᔪᕐᓂᖃᖅᓯᒪᓐᖏᑦᑐᕐᓕ ᑖᓐᓇ ᐅᕙᓐᓄᑦ. ᑕᑯᕙᓪᓕᐊᑐᐃᓐᓇᕋᒪ 
ᒪᕐᕉᓐᓂᒃ ᐅᖃᐅᓰᓐᓂᒃ ᐊᑐᖅᑐᓂᒃ ᓲᕐᓗ ᑯᐊᐳᕋᐃᓴᒃᑯᓐᓄᑦ ᐃᖅᑲᓇᐃᔭᖅᑐᓂᒃ, ᒥᓂᔅᑕ ᑕᐃᒪᓕ ᐅᖃᓕᖅᐹ 
ᑕᐃᒪᓕ ᖃᓄᖅᑑᕈᑎᔅᓴᖃᕐᓗᑕ ᐊᓯᔾᔩᕙᓪᓕᐊᓂᐊᕐᒪᑕ ᑖᒃᑯᓇᓂ ᐃᖅᑲᓇᐃᔭᕐᕕᐅ ᐃᓗᐊᓂ 
ᐃᓄᑦᑎᑑᕆᐊᖃᕐᓗᑎᒃ. ᑕᐃᒪᓐᓇᐃᑦᑑᓂᐊᓐᖏᑉᐸᑦ ᓲᕐᓗ ᒪᒃᑯᑦᑐᕗᑦ ᓴᓪᓗᕝᕕᒋᔫᔮᕋᑦᑎᒍ ᑕᐃᒪᓐᓇ 
ᐅᖃᖅᑐᖃᖅᑎᓪᓗᒍ. 
 
ᑕᐃᒪᓐᓇ ᒥᓂᔅᑕ ᑕᒪᑐᒥᖓ ᐅᖃᐅᓯᖃᑦᑎᐊᖁᔭᕋ ᐃᑲᔪᖅᑐᓗᐊᕌᓗᓐᖏᓐᓇᒃᑯ ᐱᓕᕆᔪᓐᓇᑦᑎᐊᖅᑐᖓᓗ 
ᓇᓂᑐᐃᓐᓇᖅ ᐱᓕᕆᕝᕕᒋᓯᒪᔭᓐᓂᑦ. ᐃᓕᖅᑯᓯᕋ, ᐃᓄᑦᑎᑐᑦ ᖃᐅᔨᒪᔭᑐᖃᕆᔭᐅᔪᑦ ᒪᓕᑦᑐᒋᓪᓗ. ᑖᒃᑯᐊᓗᑦᑖᑦ 
ᐃᓚᓗᑦᑖᖏᓐᓄᑦ ᐃᓕᖓᒻᒪᑕ, ᑕᐃᒪᓐᓇ ᐃᓄᑦᑎᑐᑦ ᐅᖃᕈᓐᓇᕆᐊᖃᖅᐳᖅ ᐃᒪᓐᓇ ᐅᑯᓂᖓ 
ᐱᓕᕆᒍᓐᓇᕐᓂᐊᕐᓗᓃᖅᑐᓂᒃ ᑕᑯᓚᐅᖅᓯᒪᓐᖏᓐᓇᒪ ᓱᓕ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᖏᖃᑎᒋᓐᖏᑕᕌᓪᓚᕆᒐᔭᓐᖏᑕᕋ ᑲᑎᒪᔨᐅᔪᖅ 
ᑕᐃᒪᓐᓇ ᐅᖃᕐᒪᑦ ᐊᐃᕙᖃᑎᒋᔪᓐᓇᖅᑐᒎᒐᓗᐊᖅ ᐅᖃᐅᓯᕆᔭᖏᑦ ᐱᔾᔪᑎᒋᓪᓗᒋᑦ. ᐅᖃᕋᔭᖅᐳᖓ ᑲᑎᒪᔨᐅᔪᒥᑦ 
ᒥᓂᔅᑕ ᑕᐹᖅᔪᒃ ᒫᓐᓇ ᓴᓐᖏᔪᓂᑦ ᐅᖃᐅᓯᕐᓂᑦ ᐅᖃᐅᓯᓕᕆᓂᕐᒧᑦ ᓴᖅᑭᑎᑦᑎᓂᐊᕐᒪᑦ ᐱᖁᔭᓐᓂᑦ. ᐊᒻᒪᓗᑦᑕᐅᖅ 
ᑕᒪᒃᑯᐊ ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑐᓗᑦᑖᑦᑎᐊᑦ ᐅᖃᕈᓐᓇᓕᕐᓗᑎᒃ ᐃᓄᑦᑎᑐᑦ.  

ᑕᐃᒪᓕ ᓇᒻᒥᓂᖅ ᐅᕙᖓ ᓄᑕᕋᒃᑲᓗ ᐅᖃᐅᑏᓐᓇᖃᑦᑕᕋᒃᑭᑦ ᐱᔪᓐᓇᕐᓂᖅᓴᐅᒐᔭᖅᑐᑎᑦ ᐃᖅᑲᓇᐃᔭᖅᑖᕐᓂᕐᒧᑦ 
ᒪᕐᕉᓐᓂᒃ ᐅᖃᐅᓰᓐᓂᒃ ᐅᖃᕈᓐᓇᕈᕕᑦ. ᐊᒻᒪᓗᑦᑕᐅᖅ ᑕᒪᐃᓐᓂᑦ ᓲᕐᓗ ᑎᑎᕋᕈᓐᓇᕐᓗᑎᑦ ᐅᖃᕈᓐᓇᕐᓗᑎᓪᓗ.  
 
ᑕᐃᒪ ᒪᓕᒐᓕᐅᖅᑎᐅᓪᓗᑕ ᐃᓄᑦᑎᑐᑦ ᑕᒪᓐᓇ ᐃᑲᔪᖅᑐᑦᑎᐊᖅᐸᕗᑦ ᐃᓅᓯᑦᑎᓐᓂ ᐊᑐᖅᑕᐅᖏᓐᓇᖁᓪᓗᒍ 
ᒐᕙᒪᒃᑯᓐᓂᓗ.  
 
ᑕᐃᒪ ᐊᖏᖃᑎᒋᒐᔭᓐᖏᑕᕋ ᑲᑎᒪᔨᐅᔪᖅ ᑖᒃᑯᐊ ᐅᖃᐅᓯᒃᑲ ᐱᔾᔪᑎᒋᓪᓗᒋᑦ. ᐃᓄᑦᑎᑑᕈᓐᓇᕈᕕᑦ, ᑕᐃᒪᓐᓇ 
ᑲᑎᒪᔨ ᐅᖃᖅᑲᐅᒻᒪᑦ ᑕᐃᒪᓐᓇ ᑕᕝᕙ ᐃᖅᑲᓇᐃᔮᖅᑖᕈᓐᓇᕐᓂᖅᓴᐅᒐᔭᖅᐳᑎᑦ.  
 
ᑭᓯᐊᓂ ᐊᐱᕆᒍᒪᔭᕋ ᑖᓐᓇ ᒥᓂᔅᑕᐅᑉ ᑐᒡᓕᖓ ᑖᓐᓇ ᑕᒪᑐᒪ ᒥᒃᓵᓄᑦ ᐅᖃᐅᓯᖃᕈᓐᓇᕋᔭᕐᒪᖔᑦ ᐃᓄᑦᑎᑐᑦ 
ᐅᖃᕈᓐᓇᖅᖢᓂ, ᖃᓄᕐᓗ ᐃᑉᐱᒍᓱᖃᑦᑕᕐᒪᖔᑦ ᐃᖅᑲᓇᐃᔮᒥᓂᒃ ᓲᕐᓗ ᐊᖏᔪᖅᑲᐅᑎᐅᖃᑕᐅᖃᑦᑕᕐᒪᑕ 
ᑐᒡᓕᕆᔭᐅᓚᐅᕆᓪᓗᓂᓗ ᒥᓂᔅᑕᒧᑦ ᐃᖅᑲᓇᐃᔭᖅᑐᓕᕆᔨᒃᑯᓐᓂᑦ, ᒥᔅ ᐅᑉᐱᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅ ᐅᒃᐱᒃ. 
 
ᐅᒃᐱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇᖃᐃ ᑭᐅᔾᔪᑎᒋᓗᒍ ᐃᓄᑦᑎᑑᕈᓐᓇᕐᓂᕋ ᑕᕝᕙᓂ ᐃᖅᑲᓇᐃᔮᕐᓂᑦ 
ᐱᐅᓪᓚᕆᑦᑐᑦ. ᐃᓄᐃᑦ ᐃᖅᑲᓇᐃᔭᕐᕕᑦᑎᓐᓃᑦᑐᑦ ᐊᒻᒪᓗ ᐃᓕᓴᐃᔩᑦ ᐃᓄᑦᑎᑐᑦ ᐅᖃᖃᑦᑕᖅᑐᑦ 
ᐅᖃᓪᓚᖃᑎᒋᔪᓐᓇᖅᑕᒃᑲ. ᐊᒻᒪᓗ ᐊᓯᒃᑲ ᐃᖅᑲᓇᐃᔭᖃᑎᒌᓲᒃᑲ, ᐊᒻᒪᓗᖃᐃ ᐱᓗᐊᖅᑐᒥ ᑕᕝᕙᓂ 
ᐃᖅᑲᓇᐃᔮᖅᑖᓚᐅᖅᑎᓐᓇᖓ ᐊᕐᕌᒍᓂᖃᐃ ᖁᓕᓂᑦ ᐃᓕᓴᐃᔨᐅᓚᐅᖅᓯᒪᒐᒪ. ᐊᒻᒪᓗ ᐃᓕᓴᐃᔨᕈᕈᓐᓇᔪᒐᒪᑦᑕᐅᖅ 
ᑭᓯᐊᓂ ᑕᐃᒃᑯᐊ ᒥᑭᓛᑦ ᑭᓯᐊᓂ ᐃᓕᓐᓂᐊᖅᑎᖃᑦᑕᖅᑐᑎᒃ ᐃᓄᑦᑎᑑᕈᓐᓇᔪᒐᒪ ᑕᒪᓐᓇ 
ᐃᖅᑲᓇᐃᔮᖅᑖᕈᑎᒋᓚᐅᖅᓯᒪᔭᕋ. 
 
ᑕᕝᕘᓇ ᑖᒃᑯᐊ ᑭᐅᔾᔪᑎᒋᔪᓐᓇᖅᑕᒃᑲ. ᐊᒻᒪᓗ ᐃᓄᑦᑎᑑᕈᓐᓇᖅᑐᑦ ᖃᓪᓗᓈᑎᑐᖅᑲᐃ ᖄᖓᒍᒃᑲᓐᓂᖅ 
ᐅᖃᓪᓚᒍᓐᓇᖅᑐᑦ ᐃᓄᑦᑎᑐᓪᓗ, ᐅᐃᕖᑎᑐᑦ ᖄᖓᒍᒃᑲᓐᓂᖅ ᑮᓇᐅᔭᖅᑖᖃᑦᑕᕐᒪᑕ ᑕᕝᕘᓇ ᐃᓕᓴᕆᔭᐅᓯᒪᓂᖓ 
ᐱᔾᔪᑎᒋᓪᓗᒍ. ᐊᒻᒪᓗ ᐃᖅᑲᓇᐃᔮᑦ ᐃᓚᖏᑦ ᓇᓗᓇᓐᖏᑦᑐᑦ ᐅᖃᐅᓯᕐᒥᑦ ᑐᓐᖓᕕᖃᕐᓗᑎᒃ 
ᐃᖅᑲᓇᐃᔮᖅᑖᕈᒪᕙᑦᑐᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᐅᑉᐱᒃ. ᒥᔅᑕ ᑰᓕ. 
 
ᑰᓕ: ᐄ, ᐱᐊᓂᒃᐸᓪᓕᐊᔪᖓ. ᖁᔭᓐᓇᒦᒃ ᒥᔅ ᐅᒃᐱᒃ, ᑖᒃᑯᐊ ᐅᖃᐅᓯᕆᔭᑎᑦ. (ᑐᓵᔨᒃᑯᑦ) ᑐᓴᖅᑕᐅᒍᒪᓪᓗᖓ, ᐄ, 
ᖁᔭᓐᓇᒦᖅᑕᕋ ᑖᓐᓇ ᐃᓄᐃᑦ ᐃᓕᖅᑯᓯᕆᔭᖏᑦ ᐱᖕᒪᕆᐅᖕᒪᑕ. ᑭᓯᐊᓂ ᑕᒪᓐᓇ ᐃᓕᑕᕆᔭᐅᓪᓚᕆᒃᓯᒪᖏᒻᒪᑦ 
ᒫᓐᓇᐅᔪᖅ ᐃᖅᑲᓇᐃᔭᕐᓂᕐᒧᑦ.  
 
ᑖᒃᑯᐊ ᑕᑯᓐᓇᕐᓗᒋᑦ ᒐᕙᒪᒃᑯᑦ ᐃᖅᑲᓇᐃᔮᒃᓴᓂᒃ ᑐᒃᓯᕋᐅᑎᒋᔭᖏᑦ ᓲᕐᓗ, ᑕᒪᒃᑯᐊ ᐃᓄᐃᑦ ᓄᓇᑖᖃᑕᐅᓯᒪᔪᑦ 
ᓯᕗᓪᓕᕐᐸᐅᑎᑕᐅᖃᑦᑕᕐᒪᑕ. ᑕᐃᒪᓐᓇᐃᑦᑑᒐᓗ ᑭᓯᐊᓂ ᑭᖑᓂᐊᒍᑦ ᓲᕐᓗ ᐱᑕᖃᓗᐊᕌᓗᙱᒻᒪᑕ ᐃᖅᑲᓇᐃᔭᖅᑎᑦ 
ᐃᓄᐃᑦ.  
 
ᐊᒻᒪᓗ ᐊᑕᐅᑦᓯᒃᑯᑦ ᑕᒪᓐᓇ ᒪᕐᕉᓐᓂ ᐅᖃᕈᓐᓇᕐᓂᖅ ᐱᔾᔪᑎᒋᓪᓗᒍ ᓲᕐᓗ, ᑲᓇᑕᐅᑉ ᒐᕙᒪᒃᑯᖏᑦᑕ 
ᐃᖅᑲᓇᐃᔭᕐᕕᖏᓐᓂᒃ ᑕᐃᒪᐃᒋᐊᖃᓲᖑᒻᒪᑕ, ᒪᕐᕉᖕᓂ ᐅᖃᓪᓚᒋᐊᖃᓲᖑᒻᒪᑕ, ᐅᐃᕖᑎᑐᓗ ᖃᓪᓗᓈᑎᑐᓪᓗ. 
ᑕᒪᓐᓇ ᐱᒻᒪᕆᐅᑎᑕᐅᓪᓗᓂᓗ. ᑕᐃᒪᓐᓇᐃᑦᑐᒥᒃ ᑕᐃᒪᓐᓇ ᐊᑐᐊᒐᖃᕈᑦᑕᑦᑕᐅ ᑭᓯᐊᓂ ᐅᖃᓪᓚᑦᑖᕐᓯᒪᓗᓂ 
ᑕᒡᕙᓂ ᒪᓕᒐᕐᓂ ᑕᐃᒪᓐᓇ ᑭᓯᐊᓂ ᑕᒡᕙ ᓲᕐᓗ, ᐃᖅᑲᓇᐃᔭᕐᓂᕐᒧᑦ ᐱᒍᒪᒍᒥ ᐆᒥᖓ ᐃᒪᓐᓇ 
ᐅᖃᕈᓐᓇᕆᐊᖃᖅᑐ ᒪᕐᕉᓐᓂᒃ  

ᐅᖃᐅᓰᕐᓂᒃ, ᐃᒪᓐᓇᐃᓕᐅᑐᐃᓐᓇᕈᑦᑕ ᑎᑎᕋᕐᓯᒪᓪᓚᕆᙱᓪᓗᒍ ᐊᑐᐊᒐᓂ ᐱᖁᔭᓂᓗ ᓴᖅᑭ ᐃᓛ 
ᐊᑐᓗᐊᖅᑕᐅᔾᔮᕋᔭᖅᑐᔮᙱᒻᒪᑦ.  
 
ᐄ, ᑕᐃᒪᓐᓇ ᐱᔾᔪᑎᒋᓪᓗᒍ ᑕᐃᒪ ᒥᓂᔅᑕ ᐊᐱᕐᓱᕐᐸᕋ, ᖃᓄᖅᑑᕈᑎᖃᕈᓐᓇᕋᑦᑕ ᐃᒻᒪᖄᓗ 
ᐊᑐᖅᑕᐅᓕᕈᓐᓇᕋᔭᕋᓗᐊᕐᒪᑕ ᐃᑲᔪᕐᓂᖃᑦᓯᐊᕈᓐᓇᕐᓂᐊᕐᓗᑎᒃ ᐅᖃᐅᓯᖃᕈᓐᓇᕐᐸᑕ ᐃᓛ, ᐅᖃᐅᓯᖃᕈᓐᓇᕐᓗᑎᒃ 
ᒪᕐᕉᓐᓂ.  
 
ᒥᓂᔅᑕ ᑐᑭᓯᑦᓯᐊᖁᔭᕋ ᑖᒃᑯᐊ ᐊᒥᓱᑦ ᐊᔪᙱᑦᑐᒻᒪᕆᐊᓘᒻᒪᑕ ᖃᓗᓈᑎᑐᑦ ᐃᓄᒃᑎᑐᓪᓗ ᐅᖃᕈᓐᓇᕐᖢᑎᒃ. ᐃᓛ 
ᒪᕐᕉᕐᓂ ᐅᖃᐅᓯᕐᓂ ᐅᖃᕈᓐᓇᕐᓗᑎᒃ, ᐃᖅᑲᓇᐃᔮᒃᓵᖅᑖᓂᕐᓴᐅᔪᓐᓇᖃᑦᑕᕐᖢᑎᒃ ᐱᖕᒪᑕ. ᑕᐃᒪ 
ᑕᑯᓂᐊᖅᑐᒃᓴᐅᕗᒍᑦ ᓯᕗᓂᒃᓴᐅᓂᐊᖅᑐᒥᒃ ᐊᑐᐊᒐᓕᐅᖅᑕᐅᓯᒪᔪᓂ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑰᓕ. (ᑐᓵᔨᑎᒎᕈᓐᓃᖅᑐᖅ) ᑕᕙᓃᒃᑲᑦᑕ ᐃᓕᓐᓂᐊᖅᑐᓕᕆᓂᕐᒥ. 
ᒥᔅᑕ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ ᐃᓅᓯᖃᕐᖢᑕ ᐃᓛ ᐃᓅᓯᒦᓛ ᑕᒪᓐᓇ 
ᒪᕐᕉᓐᓂ ᐅᖃᐅᓯᖃᕈᓐᓇᕐᓂᖅ ᐊᑯᓂ ᐱᔭᐅᕙᓪᓕᐊ ᐃᓛ ᐱᕙᓪᓕᐊᔭᐅᓲᖑᖕᒪᑦ. 
 
1968-69, 1970-ᒥᓗ. ᑕᐃᓐᓇ ᑲᓇᑕᐅ ᒐᕙᒪᒃᑯᖏᓐᓄ ᐊᖏᔪᖅᑳᕆᔭᐅᓚᐅᕐᓯᒪᔪᖅ Pierre Trudeau, 
ᐅᖃᓚᐅᕐᓯᒪᒻᒪ ᑲᓇᑕᓕᒫᒥ ᑕᒪᒃᑯᐊ ᒪᕐᕉᖕᓂ ᐅᖃᓪᓚᒍᓐᓇᖁᔭᐅᓪᓗᑎᒃ British Columbia, ᓄᓇᕗᑦ ᐊᒻᒪᓗ 
ᓇᒥᑐᐃᓐᓇᖅ, ᓄᓇᖃᕋᓗᐊᕈᕕᑦ ᑕᐃᒪᓐᓇ ᑲᓇᑕᐅ ᒐᕙᒪᒃᑯᖏᓐᓄ ᐅᖃᓪᓚᒍᓐᓇᕐᓗᓂ. 
 
ᖃᓪᓗᓈᖅᑎᑐ ᐅᖃᖃᑦᑕᖅᑐᓪᓗ ᐅᐃᕖᑎᑐᓪᓗ ᐅᖃᖃᑦᑕᖅᑐ ᐊᔾᔨᒌᙱᓗᐊᓚᐅᕐᓯᒪᖕᒪᑕ. ᑕᐃᒫ 
ᖃᑦᓯᑲᓪᓚᐅᓕᖅᑎᓪᓗᒋ ᐊᕐᕌᒍᐃᑦ ᑕᐃᒪ ᒪᕐᕉᖕᓂ ᐅᖃᐅᓰᖕᓂ ᐅᐃᕖᑎᑐᑦ ᖃᓪᓗᓈᑎᑐᓪᓗ ᐊᑐᖅᑕᐅᖃᑦᑕᓕᕐᒪᑦ 
ᐃᖅᑲᓇᐃᔮᖅᑖᓂᐊᕐᓗᓂ, ᑕᐃᒪᓐᓇᐃᓚᐅᕐᓯᒪᙱᑦᑑᒐᓗᐊ 1960-ᓂ.  
 
ᑕᐃᒪᓐᓇ ᑕᑯᓐᓇᖅᓗᑕ ᖃᓄᐃᓕᐅᕐᓯᒪᓂᕆᔭᕐᐳᑦ ᓄᓇᕗᒥ 1999-ᖑᓚᐅᖅᑐᒥ ᑖᒃᑯᐊ ᒥᓂᔅᑕᐅ ᑐᒡᓕᖏᑦ 
ᐊᒻᒪᓗᑦᑕᐅᖅ ᐃᑲᔪᖅᑎᖏᑦ ᐊᖓᔪᖅᑲᐅᑎᖏᓪᓗ ᒐᕙᒪᒃᑯᓐᓂ ᑖᒃᑯᐊ, ᐃᓄᒃᑎᑐᑦ ᖃᓗᓈᑎᑐᓪᓗ 
ᐅᖃᕈᓐᓇᖅᑐᓕᒫᑲᓴᐅᖕᒪᑕ. ᑕᒪᓐᓇ ᐱᕈᕐᐸᓪᓕᐊᒍᑎᒋᓂᐊᕋᑦᑎᒍ ᑖᒃᑯᐊ ᐅᖃᐅᓯᕆᔭᕐᐳ ᐱᔾᔪᑎᒋᓪᓗᒋᑦ. 
ᐃᓄᒃᑎᑐᑦ ᐱᒻᒪᕆᐅᓂᕐᓴᐅᕙᓪᓕᐊᓂᕐᓴᐅᓕᕐᓂᐊᖅᑐᖅ.  
 
ᐊᖏᖃᑎᒋᔭᕋ ᒥᔅᑕ ᑰᓕ. ᑕᐃᒪᓐᓇ ᐃᓛᓐᓂᒃᑯᑦ ᓲᕐᓗ ᐃᓛ ᐱᒻᒪᕆᓇᓱᒋᔭᐅᙱᑦᑑᒐᓗᐊᖅ ᑭᓯᐊᓂ ᒐᕙᒪᒃᑰᓪᓗᑕ 
ᑕᒪᓐᓇ ᐊᔭᐅᕈᑎᒋᒋᐊᖃᕋᑦᑎᒍ ᐃᓄᒃᑎᑐᑦ ᓲᕐᓗ ᐅᖃᐅᓯᖅ ᓯᕗᓪᓕᕐᐸᐅᑎᑕᐅᑦᓯᐊᕐᓗᓂ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒪᑉᐱᒐᖅ G-5-ᒦᒃᑲᑦᑕ. ᐃᓕᓐᓂᐊᖅᑐᓕᕆᔨᒃᑯᑦ. ᓇᐃᓈᕐᓯᒪᔪᑦ 
ᐊᐅᓚᑦᓯᕝᕕᒃ ᐱᓕᕆᒡᕕᖕᒧᑦ. ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᕝᕙᓂᑦᑕᐅᖅ Under G-5 Directorate-ᒥ ᐅᖃᐅᓯᕆᖅᑲᐅᔭᖏᑦ ᒥᔅᑕ 
ᑰᓕ ᐃᓚᖏᑦ ᐱᔫᒐᓗᐊᑦ ᑭᓯᐊᓂ ᖃᐅᔨᒪᑦᑎᐊᕆᐊᖃᕐᒥᒻᒪᑕ ᒫᓐᓇ ᓲᓕ ᐊᑐᙱᒻᒪᑦ. ᓲᕐᓗ  

ᐃᓕᓐᓂᐊᕐᓂᐊᕐᓗᑕ ᐃᓕᓐᓂᐊᕐᕕᒥ ᒪᕐᕉᓐᓂᒃ ᐅᖃᐅᓰᓐᓂᒃ ᐊᑐᕐᓗᑕ. ᒫᓐᓇ ᓱᓕ ᐃᖅᑲᓇᐃᔭᖅᕕᒻᒥ 
ᑕᑯᖃᑦᑕᖏᓐᓇᑦᑕ ᒪᑯᐊ ᐃᓄᓕᕆᔩᑦ ᐃᓄᒃᑎᑑᕆᐊᖃᓪᓚᑦᑖᕆᐊᖃᖅᑰᒻᒪᑕ. ᐃᓄᒃᑎᑐᑦ ᐅᖃᕈᓐᓇᑦᑎᐊᕆᐊᖃᒻᒪᑕ. 
 
ᐅᖃᐅᓯᑐᐃᓐᓇᕐᒥᓂᒃ ᖃᐅᔨᒪᖏᓪᓗᑎᒃ ᐃᓕᖅᑯᓯᖓᓂᓪᓗ. ᑖᒃᑯᓂᖓ ᐃᑲᔪᖅᑎᐅᓂᐊᕐᕈᑎᒃ, 
ᐃᑲᔪᖅᑕᐅᔭᕆᐊᖃᑦᑐᓂᒃ. BCC-ᒥᓪᓘᓐᓃᑦ, ᑕᒪᒃᑯᐊ ᐃᖅᑲᓇᐃᖅᑏᑦ. Wildlife Officers, Income Support 
Workers, ᖃᑦᑎᕈᓗᐃᒻᒪᑯᐊ ᐃᓄᒃᑎᑐᑦ. ᑭᓯᐊᓂ ᐅᖃᐅᓯᖃᓪᓗᑎᐅᔭᕆᐊᖃᕋᓗᐊᕐᒪᑕ. ᑕᐃᒪᐃᓕᖓᖏᒻᒪᑦ ᓱᓕ. 
ᑖᓐᓇ ᐃᓕᓐᓂᐊᖅᑐᓄᑦ ᑲᔪᖏᖅᑕᐅᖁᓂᐊᖅᑕᕋ.  
 
ᐊᒻᒪ ᐃᓛᒃ ᐅᓇ ᐅᖃᓪᓚᒻᒪᑦ ᖃᓄᑭᐊᖅᑕᐃᒪ ᐃᓄᒃᑎᑐᑦ Street-ᒥᓪᓘᓐᓃᑦ ᐅᕝᕙᓘᓐᓃᑦ ᖃᓄᑭᐊᖏᓐᓇ 
ᖃᓄᐃᓕᖓᖅᑲᐅᔪᖅ ᐅᑯᐊ ᐱᖏᓐᓇᖃᑦᑕᓕᕐᒪᑕ High School-ᒥ ᐃᓕᓐᓂᐊᕐᕇᖅᑐᑦ. 
ᐊᔪᓐᖏᓐᓂᐊᕐᕋᓗᐊᕐᒪᖔᑕ University-ᒧᓪᓘᓐᓂᑦ, College-ᒧᓪᓘᓐᓃᑦ, Trades Training-ᒧᓪᓘᓐᓃᑦ. 
ᐊᔪᓐᖏᓐᓂᐊᕐᕋᓗᐊᕐᒪᖔᑕ ᐱᖏᓐᓇᖃᑦᑕᓕᕐᒪᑕ ᐃᓚᖏᑦ. ᑕᒑᑉ ᐅᖃᐱᓪᓚᖅᑲᐅᒻᒥᔭᖓ ᐊᒥᓱᓗᐊᓂᒡᒎᖅ 
ᓂᕈᐊᕈᓐᓇᕐᒧᑦ ᐃᓚᖏᑦ ᓈᓴᐅᑎᓕᕆᖅᑰᕋᑎᓪᓘᓐᓃᑦ ᒍᕋᐃᑦ 12-ᒥᑦ ᐱᐊᓂᖃᑦᑕᕐᒪᑕ.  
 
ᑕᐃᒪᖄ ᐊᐱᕆᔪᒪᔪᖓ Directorate ᐊᑖᓂ, ᐸᕐᓇᐸᓪᓕᐊᕕᓰ ᑖᒃᑯᐊ ᐃᓕᓐᓂᐊᖅᑐᑦ ᖃᑦᓯᓂᑭᐊᖅ 6-ᓂᓪᓘᓐᓃᑦ 
7-ᓂᓪᓘᓐᓃᑦ ᐅᕝᕙᓘᓐᓃᑦ ᑕᓪᓕᒪᐃᓐᓇᐅᒐᓗᐊᓂᒃ. ᐅᑯᐊ ᐱᔭᕆᐊᖃᓪᓚᑦᑖᖅᑕᓯ ᒍᕋᐃᑦ 12-ᒨᓐᓂᐊᕐᑐᐊᕈᑦᓯ 
ᐅᖃᐅᓯᖅ, ᐃᓄᒃᑎᑐᑦ, ᖃᓪᓗᓈᑎᑐᑦ, ᓈᓴᐅᓯᕆᓂᖅ, ᒪᑯᐊ ᐱᔭᕆᐊᖃᓪᓚᑦᑖᖅᑕᖏᑦ ᓇᓗᓇᐃᖅᓯᒪᓂᐊᓕᖅᐸᑦ. 
ᓈᓴᐅᓯᕆᔪᓐᓇᖅᑐᐃᓐᓇᖁᓪᓗᒋᑦ. ᐅᓇ ᓈᓴᐅᓯᕆᓂᖅ, ᓈᓴᐅᓯᕆᓂᑐᐃᓐᓇᖏᒻᒪᑦ. ᐃᓱᒪᔅᓴᖅᓯᐅᓂᐅᕐᒥᒪᑦᑕᐅᖅ 
ᖃᓄᐃᑦᑐᑦ ᓇᓗᓇᖅᑐᑦ ᓇᓂᔭᒃᓴᐅᒻᒪᖔᑕ ᓈᓴᐅᓯᕆᓂᕐᒦᖏᑦᑑᒐᓗᐊᑦ. ᑖᓐᓇ ᖃᐅᔨᒪᔭᐅᔪᑐᖃᐅᒻᒪᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᐃᓕᓐᓂᐊᕐᓂᕐᒥᒃ ᐱᓕᕆᔪᒍᑦ, ᒥᔅᑕ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒃᑯᐊ ᐃᓕᓐᓂᐊᖅᑏᑦ ᒍᕋᐃᑦ 12-ᒥᓘᓐᓃᑦ 
ᐱᔮᕇᖅᓯᔪᑦ ᑕᐃᒪ ᐆᑦᑑᑎᒋᓗᒍ ᐱᖓᓱᐃᑦ ᐃᓕᓐᓂᐊᖅᕕᐊᓗᐃᑦ ᐊᑦᔨᒌᖏᑉᐸᑕ ᓇᐃᓴᐅᓯᓕᕆᖃᑦᑕᕐᒪᑕ 
ᐊᑦᔨᒌᖏᑦᑐᓂᒃ ᑕᐃᒃᑯᐊ ᐊᑐᖅᑕᐅᖃᑦᑕᖅᑐᑦ ᓇᐃᓴᐅᓯᓕᔩᑦ, ᓇᐃᓴᐅᓯᕆᑐᐃᓐᓇᑐᓪᓗ, ᐃᒪᓐᓇ ᐊᒡᒍᑐᓗᕐᒋᑦ 
ᓇᐃᓴᐅᓯᕆᓂᕐᒥᒃ. 
 
ᐊᒻᒪᓗᒃᑕᐅᖅ ᐳᑦᑐᓂᖅᓴᖅ ᓇᐃᓴᐅᓯᕆᓂᖅ ᐊᑦᔨᒌᖏᑦᑐᓂᒃ ᐃᓚᖃᐅᑯᓘᔭᖅᑐᑎᒃ ᓇᐃᓴᐅᓯᕆᓂᕐᒥᒃ ᐊᒻᒪ 
ᓇᐃᓴᐅᓯᖃᑦᑕᖅᑐᑦ ᓯᓚᑐᓴᖅᕕᔾᔪᐊᒥ ᓇᐃᓴᐅᓯᕆᔾᔪᑕᐅᖃᑦᑕᖅᑐᒥᒃ.  
 
ᒍᕋᐃᑦ 11, 12-ᒥ ᐃᓕᓐᓂᐊᕐᑎᓪᓗᒋᑦ ᒍᕋᐃᑦ 12-ᒥ ᐱᓗᐊᖅᑐᒥᒃ, ᐃᓕᓐᓂᐊᖅᑏᑦ ᑎᑎᕋᕆᐊᖃᒻᒪᑕ Alberta-ᒥ 
ᖃᐅᔨᓴᕈᑕᐅᓲᑦ ᐃᓕᓐᓂᐊᖅᑎᓄᑦ. ᑖᒃᑯᐊ ᐱᓕᕆᕕᒻᒥ ᖃᐅᔨᓴᕈᑕᐅᖃᑦᑕᖅᑐᑦ ᐃᓕᓐᓂᐊᕐᕕᒻᒥᓗ 
ᓇᐃᓴᐅᓯᖅᑕᐅᔾᔪᑎᒋᔭᖏᑦ ᐃᒪᓐᓇ ᖃᐅᔨᓴᖅᑕᐅᓪᓗᑎᒃ ᐃᒪᓐᓇ ᓇᐃᓴᐅᑎᒥᒃ ᑎᑭᓚᐅᕐᓗᑎᒃ ᑭᓯᐊᓂ ᒍᕋᐃᑦ 12-
ᒥᒃ ᐊᓂᒍᐃᔪᓐᓇᕐᒪᑕ.  
 
ᑕᐃᒪᓐᓇ ᑕᕝᕙ ᒪᓕᒐᖃᑦᑐᒍᑦ ᑕᐃᒪᓐᓇ ᐱᔭᕇᖅᑕᐅᑉᐸᑦ ᐃᓕᓐᓂᐊᕐᓂᕐᒥᓂᒃ ᐱᓕᕆᕕᑦᑎᒍᑦ ᑖᒃᑯᐊ ᑲᓇᑕᓕᒫᒥ 
ᐃᓕᓐᓂᐊᕐᕈᑎᖏᑦ ᐃᓕᓴᕆᔭᐅᓗᓂ ᐊᒻᒪ ᑕᐃᓐᓇ ᓇᐃᓴᐅᓯᖅᑕᐅᓯᒪᔪᑦ ᐃᓕᓐᓂᐊᕐᕇᕈᑎᒋᔭᖓ ᒪᓕᓪᓗᒍ 
ᓯᓚᑦᑐᓴᖅᕕᔾᔪᐊᒨᕈᓐᓇᖅᑐᖅ. 
 
ᑕᐃᒃᑯᓂᖓᓗ ᓂᖃᐃᓱᖅᑎᐅᕙᑦᑐᓄᑦ ᐊᔪᖅᓴᖅᑐᓕᕆᔨᓄᑦ. ᐃ, ᐃᓄᓕᕆᔨᒃᑯᑦ ᑕᐃᒃᑯᐊ ᓂᖃᐃᓱᖅᑏᓪᓗ. 
ᑕᐃᒃᑯᐊ ᐃᓘᓐᓇᑦᑎᐊᖏᑦ ᓂᖃᐃᓱᖅᑎᑦᑎᔨᐅᔪᑦ ᓄᓇᕘᒻᒥ ᐃᓄᒃᑎᑑᕈᓐᓇᖅᑐᑦ. ᐃᓄᒃᑎᑑᕈᓐᓇᕆᐊᖃᑦᖢᑎᓪᓗ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᐊᕐᕚᕐᓗᒃ. 
 



ᐊᐃᑉᐱᖅ, ᒫᑦᓯ 27, 2007 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   

ᐊᕐᕚᕐᓗᒃ: ᖁᔭᓐᓇᒦᒃ, ᑖᓐᓇᐃᓛᒃ ᐊᐱᖅᑯᓯᕆᔭᓪᓗᐊᑕᑯᓗᒐ ᐊᑕᐅᓯᑯᓗᒃ, ᑭᐅᖏᑕᑐᐊᕆᖤᓗᕋᑖᕐᒥᒻᒪᒍ. ᐅᓇ 
Alberta Curriculum-ᒥᒡᒎᖅ ᐊᑐᕐᓗᓂ credits-ᓂᒡᒎᖅ ᐃᒪᓐᓇᐃᑦᑐᓂᒃ ᐊᒥᓲᑎᒋᔪᓂᒃ ᐱᑉᐸᑕ ᓈᒻᒪᔅᓯᕗᖅ 
ᒍᕋᐃᑦ 12-ᒨᕈᓐᓇᖅᓯᓪᓗᑎᓪᓗ. Departmental Examination, ᑕᐃᔭᐅᔪᖅ.  
 
ᐆᒥᖓᓕ ᐊᐱᕆᓇᓱᖅᑲᐅᔪᖓ ᑭᓱᓂᒃᑯᐊ ᐃᓕᓐᓂᐊᕐᕈᑏᑦ ᐱᔭᐅᔭᕆᐊᖃᓪᓚᑦᑖᖅᐸᑦ. ᑖᒃᑯᐊ 100 credits 
ᐱᔪᓐᓇᖅᑕᑎᑦ ᐃᓗᐊᓃᑦᑐᑦ ᖃᑦᓰᓐᓇᐃᑦ ᐱᔭᕆᐊᖃᓪᓚᑖᖅᑕᑎᑦ ᑭᓲᕙᑦ High School-ᒥᒃ 
ᐱᐊᓂᒋᐊᓐᓂᐊᕐᑐᐊᕈᕕ5. ᐱᑐᖃᖏᑉᐸᑦ ᐅᖃᓪᓗᓂ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐊᕐᕚᕐᓗᒃ. ᒥᓂᔅᑕ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᓕᒐᓕᐅᖅᑎ ᒍᕋᐃᑦ 10 ᒍᕋᐃᑦ 11, 12 
ᓈᓴᐅᑎᓂᒃ ᐱᑎᑕᐅᖃᑦᑕᕐᒪᑕ ᐃᓕᓐᓂᐊᕇᖅᐸᓪᓕᐊᔪᑦ ᓈᓴᐅᓯᕐᓱᖅᑕᐅᕙᓪᓕᐊᓪᓗᑎᒃ ᐱᔭᕇᖅᐸᓪᓕᐊᔭᖏᑦ 
ᒍᕋᐃᑦ 12-ᒥ ᖃᓪᓗᓇᐅᔭᕈᓐᓇᕐᓗᑎᒃ. 31 30-2 10-ᖑᓗᑎᒃ ᒍᕋᐃᑦ 12-ᓂᒃ ᐱᔭᕇᓯᔭᕆᐊᖃᑦᑐᑎᒃ 
ᖃᓪᓗᓇᐅᔭᕆᐅᒃᓴᓂᕐᒧᑦ. 
 
ᐊᒻᒪᓗ ᒍᕋᐃᑦ 12-ᒥᑦ ᐱᓕᕆᕕᑦᑎᒍᑦ ᑎᑎᕋᖅᑕᐅᖃᑦᑕᕐᒪᑕ Alberta-ᒥ ᐊᔾᔨᖏᑦ. ᓄᓇᑦᓯᐊᕐᒥᐅᓪᓗ 
ᐃᓕᓐᓂᐊᕐᓂᕐᒥᓄᑦ ᐱᔭᕇᖅᓯᔪᑦ ᖃᐅᔨᓴᖅᑕᐅᖃᑦᑕᕐᒪᑕ ᑖᒃᑯᐊ 30-1 ᖃᓪᓗᓈᑎᑐᑦ 30-2 ᖃᓪᓗᓈᑎᑐᑦ 
ᐊᓂᒍᖅᑎᑦᑕᕆᐊᖃᖅᑕᖏᑦ. ᐊᒻᒪ ᐅᖃᖅᑲᐅᕐᒥᒐᒪ ᓈᓴᐅᓯᕆᓂᖅ ᐊᑕᐅᑦᑎᒃᑯᑦ 50/50-ᐅᓗᑎᒃ ᖃᔨᓴᖅᑕᐅᓂᖏ 
ᐱᓕᕆᕕᒃᑎᒍᓪᓗ ᐃᓕᓐᓂᐊᕐᕕᖕᒥᓗ ᓈᓴᐅᓯᕐᑕᐅᔪᑦ ᑕᐃᒪᓐᓇᖃᐃ ᐃᑲᔪᕋᓗᐊᕐᐸᕋ ᐊᐱᖅᑯᑎᒋᔭᖓᓄᑦ 
ᒪᓕᒐᓕᐅᖅᑎᐅᑉ ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᒥᔅᑕ ᐊᕐᕚᓗᒃ. 
 
ᐊᕐᕚᕐᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᑭᖑᓪᓕᖅᐸᖑᖅᑰᓕᖅᑐᒐᓗᐊᖅ ᓇᓗᓇᐃᕐᓯᓂᐊᕐᒪᑦ. 
ᐊᐱᖅᑯᑎᒋᔪᒪᔭᕋ ᑭᓱᓯᓕᐅᕙᑦ ᑕᐃᒃᑯᐊ ᓈᓴᐅᓯᕐᑕᐅᔭᕆᐊᓖᑦ ᐃᓕᓐᓂᐊᖅᑎᓪᓗᒋᑦ ᐊᓂᒍᖅᑎᑕᐅᑎᓪᓗᒋᑦ. 
Alberta-ᒥ ᐃᓕᓐᓂᐊᕈᑎᖏᓐᓄᑦ ᐱᔭᕇᖅᓯᔾᔪᑎᐅᖃᑦᑕᕐᑐᑦ ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑐ ᐊᕐᕚᕐᓗᒃ. ᒥᓂᔅᑐ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᖃᖅᑲᒐᒪ ᐃᓕᓐᓂᐊᕇᓐᓂᐊᕐᓗᑎᒃ 
ᐃᓕᓐᓂᐊᕐᕕᐊᓗᖕᒥ ᓄᓇᕗᖕᒥᐅᑕᐃᑦ ᒥᒃᑭᓐᓂᕐᐹᖅ ᒍᕋᐃᑦ 12-ᒥᒃ ᐱᔭᕇᖅᓯᓗᑎᒃ ᓈᓴᐅᓯᕆᔪᖅ 30-1 30-2-ᒥᑦ 
ᓈᓴᐅᓯᕐᑕᐅᔭᕆᐊᓕᒃ. ᑕᕝᕙ ᑭᒡᒍᓯᒐ ᐅᓄᕐᓂᖏᓪᓗ ᑕᐃᒃᑯᐊ ᐊᕐᕌᒍᑉ ᐱᖓᓱᑦ ᐃᓗᐊᓄᑦ 
ᓈᓴᐅᓯᕐᑕᐅᕙᓪᓕᐊᖑᔮᕐᔪᖃᑦᑕᕐᒪᑕ ᐱᔭᕇᖅᓯᕙᓪᓕᐊᓂᕆᔭᖏᑦ ᒪᓕᒃᖢᒋᑦ grade 12-ᒥᒃ ᐊᓂᒍᐃᑎᑕᐅᓲᑦ 
ᑕᐃᒪᓐᓇ. ᑐᑭᓯᓇᕐᓯᕚᓪᓕᖅᐳᖃᐃ ᐊᐱᖅᑯᑎᐊᓄᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑐ. ᒪᒃᐱᒐ G 5-ᒥᒃᑐᒍᑦ. ᒥᔅᑐ ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᖃᒃᑲᐅᒐᒪ ᒪᑐᐃᕈᑎᓐᓂ ᐃᓕᓐᓂᐊᖅᑐᓕᕆᓂᒃᒧᑦ ᐱᖁᔭᕐᔪᐊᖅ 
ᒥᓂᔅᑐ ᐅᖃᖅᑲᐅᖕᒪᑦ ᖁᕕᐊᓱᒃᑎᐊᕋᔭᖅᑐᕉᖅ ᐅᓂᒃᑲᕆᐊᒃᓴᖅ ᑖᑦᓱᒪ ᒥᒃᓵᓄᑦ ᐊᐱᕆᔭᐅᓐᓂᕈᓂ. 
ᑕᐅᑐᓐᖑᐊᖅᑕᖓ ᐱᓕᕆᕕᖓᑦᑕ ᓴᓇᔭᐅᖁᓪᓗᓂᔾᔪᒃ ᐱᖁᔭᕐᔪᐊᕐᓴᖅ. ᐅᓂᒃᑳᕈᓐᓇᖅᐹ ᒥᓂᔅᑐ  

ᖃᐃᓂᓕᖓᓕᕐᒪᖔᑦ ᑕᐃᒃᑯᐊ ᓄᓇᕗᖕᒥ ᓂᕈᐊᖅᑐᓕᕆᓂᕐᒧᑦ ᐱᖁᔭᕐᔪᐊᖅ ᐊᒻᒪᓗᑦᑕᐅᖅ ᖃᖓᒃᑯᑦ 
ᓴᖅᑭᑕᐅᓂᐊᕐᒪᖔᑦ ᒪᓕᒐᓕᐅᕐᕕᖕᒧᑦ. ᐃᒃᓯᕙᐅᑖᖅ, ᑯᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓇᒦᒃ, ᒥᔅᑐ ᑐᑐ. ᒥᓂᔅᑐ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᖃᐅᓯᕆᓚᐅᕋᑦᑎᒍ ᐃᓕᓐᓂᐊᖅᑐᓕᕆᓂᕐᒧᑦ 
ᐱᖁᔭᕐᔪᐊᖅ ᐅᖃᐅᓯᕆᑎᓪᓗᒍ ᐅᖃᒃᑲᓐᓂᕈᓐᓇᑦᑕᕋᓗᐊᒃᑲᐃᒃᑯᐊ ᐱᔪᒪᒃᐸᑦ ᐱᖁᔭᒃᐸᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑐ ᐲᑯ. ᒥᔅᑐ ᑐᑐ. 
  
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᖃᖅᑲᐅᔫᒐᓗᐊᖑᓇ ᖃᖓᒃᑯᑦ ᓴᖅᑭᓐᓂᐊᕐᒪᖔᒍ ᒪᓕᒐᓕᐅᕐᕕᖕᒧᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓇᒦᒃ, ᒥᔅᑐ ᑐᑐ. ᒥᓂᔅᑐ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓪᓘᒃ ᒪᕐᕉᓐᓂᒃ ᒥᔅᑐ ᑐᑐ ᐅᖃᐅᓯᖃᖃᑦᑕᖃᐅᖕᒪᑦ 
ᐱᖁᔭᒃᓴᐃᑦ ᓴᖅᑭᑕᐅᒃᐸᑕ ᒪᓕᒐᓐᓂᒃ ᒪᓕᑦᑎᐊᕆᐊᖃᓐᓂᐊᖅᑐᖅ. ᓯᕗᓪᓕᖅ ᑕᒻᒪᖏᓪᓗᑎᒡᓗ 
ᑕᐃᒪᐃᓕᐅᕋᓱᒃᑎᐊᕐᑐᒍᑦ ᒥᔅᑐ ᑰᓕᓗ. 
 
ᐃᒻᒪᖃ 70 ᐳᓴᓐᖏᑦ ᐱᖁᔭᕐᔪᐊᑦ ᐱᔭᕇᖅᓯᒪᓕᖅᑐᑦ ᑎᑎᕋᖅᑕᐅᓯᒪᓂᖏᑦ. ᐃᖅᑲᓇᐃᖅᑕᐅᓯᒪᓐᖏᒻᒪᑕᓕ. 
ᑐᓐᖓᕕᒃᑯᓐᓄᑦ ᐊᖏᖃᑎᒌᒍᓐᓇᐃᓪᓕᐅᖅᑳᔾᔪᒃᓯᒪᒐᑦᑕ ᓱᓕ. ᒫᓐᓇ ᐃᖅᑲᓇᐃᔭᖅᑕᐅᔪᑦ ᓴᓇᔭᐅᔪᑦ 
ᐊᖏᖃᑎᒌᒃᐸᓪᓕᐊᓇᓱᓕᖅᑐᑦ ᑭᓯᐊᓂᓕ ᐆᒃᑐᕋᐅᑎᓂᒃ ᑎᑎᕋᖅᑕᐅᓚᐅᓐᖏᑐᖅᓱᓕ ᐱᖁᔭᒃᓴᖅ, ᖃᓄᖅ 
ᐃᓗᓕᕆᔭᖏᑦ ᑕᖅᑲᒃᑯᐊ ᐋᖅᑭᓱᖅᑕᐅᑦᑎᐊᖁᓪᓗᒋᑦ.  
 
ᑖᒃᑯᐊ ᓴᖅᑭᑕᐅᔪᒫᖅᑐᑦ ᒪᐃᒥ. ᒪᐃᒥ ᓴᖅᑭᑕᐅᒍᓂ ᐱᖁᔭᕐᔪᐊᖅ ᐅᑭᐊᒃᓵᖅ ᑭᓯᐊᓂ ᓯᑎᑉᐱᕆᒥ ᔫᓐ ᔪᓚᐃ 
ᐊᒡᒋᓯᒥ ᕿᑲᓛᕐᒥᒐᑦᑕ ᑕᖅᑲᒃᑯᓄᖓᓗ ᑐᓴᕋᓱᐊᓐᓂᖃᓕᕐᓗᑕ ᓄᓇᓕᑦᑎᓐᓂ ᐊᐅᔭᒃᑯᑦ.  
 
ᐃᒻᒪᖄ ᓱᒃᑲᓂᕐᓴᐅᒐᔭᖅᑐᖃᐃ ᓴᖅᑭᒃᑯᑯ ᐱᖁᔭᒃᓴᖅ ᐊᒃᑐᕙᒥ ᓯᕗᓪᓕᖅᐹᒥᒃ ᑐᒡᓕᐊᓂᓗ ᐅᖃᓕᒫᖅᑕᐅᓗᓂ ᐊᒻᒪ 
ᑲᑎᒪᔨᕌᓛᕐᓄᕐᓗ ᑐᓴᕋᓱᐊᕈᑕᐅᓕᕐᓗᓂ. ᑕᐃᒪᓐᓇ ᐅᖃᕈᒪᔪᖓ ᐱᖁᔭᕐᔪᐊᖅ ᐃᖅᑲᓇᐃᕐᓯᒪᑦᑎᐊᖁᒐᒃᑯᑦ 
ᓴᖅᑭᓐᓂᐊᕐᓕᖅᐸᑦ. ᔫᓂᒥᖃᐃ, ᑕᖅᑮᑦ 6 ᐃᓗᐊᓂ. 
 
ᔫᓄᒥᓗᑭᐊᖅ ᐅᑭᐊᔅᓵᕐᓗᑭᐊᖅ ᓴᖅᑭᓂᐊᖅᑐᖅ ᒪᓕᓪᓗᒍ ᖃᓄᖅ ᐋᖅᑭᒃᓱᖅᑕᐅᓂᕆᔭᖏᑦ ᒪᓕᓪᓗᒋᑦ 
ᐱᖁᔭᕐᔪᐊᒃᓴᖅ ᐱᓪᓗᒍ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐲᑯ. ᑕᓚᕖᓴᒃᑯᑦ ᑕᐅᑐᒃᑐᑦ ᐃᓕᓐᓂᑦ ᑯᑦᓱᓐᓂᕋᐃᒻᒪᑕ. ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᓕᐊᓇᐃᑦ. ᐅᖃᓕᒫᕆᐊᖃᕐᒪᑦ ᓈᓚᖅᑲᐅᓐᖏᒻᒪᑦ.  
ᐃᒃᓯᕙᐅᑖᖅ, ᓇᓗᓇᐃᖅᓯᖅᑲᐅᒻᒪᑦ  

70-ᐳᓴᓐᑎᖏᓐᓂᒡᒎ ᐃᖅᑲᓇᐃᖅᑕᐅᓯᒪᒻᒪᑕ ᓯᕗᓪᓕᖅᐹᖅᓯᐅᑦ ᐆᑦᑐᕋᕈᑎ ᑎᑎᕋᖅᑕᐅᔾᔪᑎᒃᓴᖏᓐᓄᑦ ᐱᖁᔭᒃᓴᐃᑦ 
ᓱᓕ ᐃᖅᑲᓇᐃᖅᑕᐅᓯᒪᓐᖏᒻᒪᑕ ᓴᓇᑎᓪᓗᒋᑦ ᒪᓕᒐᕋᓛᔅᓴᖏᓐᓂᑦ, ᐊᑐᐊᒐᒃᓴᖏᓐᓂᑦ ᐱᐅᓯᕆᓂᐊᖅᑐᓂᓪᓗ 
ᒪᓕᑦᑕᐅᖃᑦᑕᕐᓂᐊᖅᑐᓂᒃ ᐃᓕᓐᓂᐊᖅᑐᓕᕆᓂᕐᒧᑦ ᐱᖁᔭᖅ. 
 
ᓂᕐᔪᓯᕆᓂᕐᒧᑦ ᑕᐃᒃᑯᐊ ᐱᖁᔭᕐᔪᐊᖅ ᓴᓇᔭᐅᑎᓪᓗᒍ ᐊᐅᓚᑦᑎᔾᔪᑎᖏᑦ ᒪᓕᒐᕋᓛᑦ ᓴᖅᑭᑕᐅᑕᐃᓐᓇᓚᐅᕐᒪᑕ 
ᑭᖑᕐᖓᒍᑦ. ᓇᓗᓇᐃᖅᓯᔪᓐᓇᖅᐲ ᖃᓄᐃᒻᒪᒃᑭᐊᕐᖓᐃ ᐊᐅᓚᑦᑎᔾᔪᑎᓄᑦ ᒪᓕᒐᕋᓛᖏᑦ ᓴᓇᔭᐅᖅᑳᖅᐸᑦ 
ᐳᖁᔭᕐᔪᐊᖅ ᑎᑎᕋᖅᑕᐅᖅᑲᐅᓛᖅᑎᓐᓇᒍ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑐᑐ. ᓯᕙᓂᖅᑎᑲᐃᓐᓇᕐᓂᐊᕋᒃᑯ ᓂᕈᐊᓚᐅᓐᖏᓂᑦᑎᓐᓂ ᑖᔅᓱᒧᖓ 
ᓈᓴᐅᑎᖓᓄᑦ ᐊᑐᕈᒫᖅᑐᑦ. ᐅᑕᖅᑭᐊᓪᓚᒋᑦᑎ.  
 
ᒥᓂᔅᑕ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᖅᐸᕋ ᒪᓕᒐᓕᐅᖅᑎ ᐊᐱᕆᔪᐊᐱᐅᕋᑖᕐᒪᑦ. 
ᐅᖃᓕᒫᖏᓐᓇᐅᔭᖅᑕᒃᑲ ᒪᓕᒐᓕᐅᖅᑎᐅᑉ ᐅᖃᖅᑕᖏᑦ. 
 
ᐃᒪᓐᓇ ᐅᖃᕋᓱᑦᑐᖓ ᐃᓕᓐᓂᐊᖅᑐᓕᕆᓂᕐᒧᑦ ᐱᖁᔭᕐᔪᐊᖅ ᓱᓕ ᑎᑎᕋᖅᐸᓪᓕᐊᓐᖏᓇᑦᑎᒍ. 
ᒪᓕᒐᕐᓂᐊᖅᑎᓄᓪᓗ ᑐᓂᔭᐅᓯᒪᓐᖏᒻᒪᑕᓘᓐᓃᑦ, ᒪᓕᒐᕐᓂᐊᖅᑎᓄᑦ ᕿᒥᕐᕈᓇᒃᑕᐅᓐᖏᒻᒪᑕ ᒫᓐᓇ 
ᐊᑎᓕᐅᓚᐅᖅᑕᕋᓗᐊᕗᑦ ᐅᓄᑲᓪᓚᑦᑐᑦ ᐊᑐᐊᒐᐃᑦ ᐱᖁᔭᕐᔪᐊᒃᓴᓃᑦᑐᑦ. ᑖᒃᑯᐊ ᐃᑲᕐᕋᖏᓪᓗ 
ᐃᓕᓐᓂᐊᖃᑦᑕᕐᓂᐊᖅᑐᑦ ᐃᑲᕐᕋᕆᔭᖏᑦ ᐊᐅᓚᑦᑎᔾᔪᖏᑦ ᒪᓕᒐᕋᓛᑦ. 
 
ᑖᒃᑯᐊ ᐱᔭᕇᖅᑕᐅᑉᐸᑕ ᑐᓂᔭᐅᑉᐸᑕ ᑎᑎᕋᖅᓯᒪᔪᑦ ᒪᓕᒐᕐᓂᐊᖅᑎᓄᑦ ᐊᐅᓚᑦᑎᔾᔪᑎᓄᑦ ᒪᓕᒐᕋᓛᖏᑦ 
ᑲᒪᒋᔭᐅᒋᐊᕐᓂᐊᖅᑐᑦ ᒥᔅᑕ ᑰᓕᐅᑉ ᐊᐱᖅᓲᑎᒋᖅᑲᐅᔭᖓ ᓄᓇᓕᓐᓄᑦ ᐃᓕᓐᓂᐊᖅᑐᓕᕆᔨᒃᑯᑦ ᓴᖏᓂᕐᓂᑦ 
ᑐᓂᔭᐅᓂᐊᕐᒪᖔᑕ. ᐊᑐᐊᒐᐃᑦ ᓴᓇᔭᐅᑉᐸᑕ ᐱᖁᔭᕐᔪᐊᖅ ᓴᓇᔭᐅᓚᐅᕐᓗᓂ. 
 
ᑕᐃᒪᓐᓇ ᓴᓇᔭᐅᓂᐊᖅᑐᑦ ᐊᐅᓚᑦᑎᔾᔪᑎᓄᑦ ᒪᓕᒐᕋᓛᖏᑦ ᐱᖁᔭᕐᔪᐊᖅ ᓴᓇᔭᐅᔭᕇᖅᐸᑦ. ᐊᔾᔨᒋᓐᖏᓪᓗᓂᐅᒃ 
ᑕᐃᔅᓱᒪ ᐱᖁᔭᕐᔪᐊᕐ ᓂᕐᔪᓯᕆᓂᕐᒧᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐲᑯ. ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓂᔅᑕ ᐊᖏᕈᓐᓇᖅᐹ ᑎᑎᕋᖅᑕᐅᓐᖑᐊᖅᓯᒪᔪᑦ ᑕᐃᒃᑯᐊ 
ᓴᖅᑭᑦᑐᓐᓇᕐᒪᖔᒃᑭᑦ ᐊᑕᐅᑦᑎᒃᑰᕐᓗᓂᒋᑦ ᐱᖁᔭᕐᔪᐊᒃᓴᐃᑦ ᓴᖅᑭᑕᐅᓕᖅᐸᑕ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪᓐᓇᐃᖁᓇᕐᓂᐊᖅᑑᒐᓗᐊᖅ, ᐊᖏᕋᓗᐊᕈᒃᑯ 
ᑕᐃᒪᓐᓇᐃᓐᖏᑐᐃᓐᓇᕆᐊᖃᕐᒪᑦ ᔫᓂᐅᑎᓪᓗᒍ. ᑕᐃᒃᑯᐊ ᐅᖃᐅᓯᕆᔭᒃᑲ ᐋᖅᑭᓱᖅᓯᒪᔭᖏᑦ ᐱᖁᔭᕐᔪᐊᒃᓴᐃᑦ  

ᓴᖅᑭᑕᐅᓕᖅᑕᕆᔭᖏᑦ ᐊᒻᒪᓗᑦᑕᐅᖅ ᐃᑲᔪᖅᑕᐅᔭᕆᐊᖃᕐᒥᒻᒪᑕ ᐊᐅᓚᑦᑎᔾᔪᑎᒋᔭᖏᓐᓄᑦ ᐱᖁᔭᕐᔪᐊᑦ. 
 
ᒪᓕᒃᑲᓗᐊᕈᒃᑯ ᐅᖃᐅᓯᕆᔭᖓ ᒪᓕᒐᓕᐅᖅᑎᐅᑉ ᓯᕗᒧᐊᒍᓐᓇᕋᔭᓐᖏᑦᑐᖓ, 90-ᐳᓴᓐᑦᓗᐊᖏᓐᓂᖅᑲᐃ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᒥᓂᔅᑕᕆᔭᐅᔪᖅ ᐅᖃᖅᑲᐅᒻᒪᑦ, ᑖᒃᑯᐊᒎᖅ 
ᕿᒥᕐᕈᓇᒃᑕᐅᓂᐊᕐᒪᑕ ᑎᑎᕋᕐᕕᒃᑎᒍᑦ ᐊᒻᒪᓗ ᖃᓄᖅ ᑖᓐᓇ ᐱᖁᔭᕐᔪᐊ ᖃᓄᐃᓕᐅᖅᑕᐅᓂᐊᕐᒪᖔᑦ, 
ᑮᓇᐅᔭᓕᕆᓂᑦ ᑕᒪᓐᓇ ᓂᓪᓕᐅᑎᒌᓇᐅᔭᕐᒪᒍ. 
 
ᕿᒥᕐᕈᓇᒃᓯᒪᒃᕙᖅᑲᐃ ᑮᓇᐅᔭᖅᑎᒍᑦ ᖃᓄᖅ ᐊᑐᐃᓂᖃᕐᓂᐊᕐᒫᖔᑦ 78-ᐳᓴᓐᑦ ᑕᐃᒃᑯᐊ ᐱᔭᕇᕐᓯᒪᓕᖅᑕᖏᑦ 
ᒐᕙᒪ ᐃᓛ ᑮᓇᐅᔭᖅᑎᒍᑦ ᖃᓄᑭᐊ ᐊᒃᑐᐃᓂᖃᕐᓂᐊᕐᐸ ᑕᐃᒃᑯᐊ ᐱᔭᕇᕐᓯᒪᔪᑦ ᐱᖁᔭᕐᔪᐊᒃᓴᐅᑉ ᐃᓗᐊᓃᑦᑐᖅV. 
ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᔅᑕ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᑭᓱᑐᐃᓐᓇᕐᓂ ᐱᖁᔭᒃᓴᓂᒃ ᐱᖁᔭᕐᔪᐊᕐᓴᓂᒡᓘᓐᓃᑦ 
ᑲᒪᓂᐊᕈᑦᑕ ᖃᔅᓯᑖᓚᑐᕋᔭᒪᖔ ᑖᒃᑯᐊ ᐊᖅᑭᒃᑕᐅᕙᒌᕐᓯᒪᓲᑦ. ᒫᓐᓇ ᑕᐃᒃᑯᐊ ᐃᓕᐅᖅᑲᕈᒪᔭᑦᑕ ᒥᒃᓵᓄᑦ ᓱᓕ 
ᐃᓕᓯᒪᙱᑦᑐᑦ. 
 
ᐱᔭᕇᕐᓯᒪᙱᑕᕗᑦ ᓱᓕ ᑮᓇᐅᔭᖅᑎᒍᑦ, ᐊᒻᒪᓗ ᕿᒥᕐᕈᓇᖕᒥᔭᕗᑦ. ᓄᓇᓕᓐᓂ ᐃᓕᓐᓂᐊᖅᑐᓕᕆᔩᑦ ᑲᑎᒪᔨᖏᑦᑕ 
ᒪᓕᒐᒃᓴᖏᑦ ᑕᐃᒃᑯᐊ ᐱᔭᕇᕐᓯᒪᙱᒻᒥᔪᑦ ᐊᒻᒪᓗ ᐊᓯᖏᑦ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᑦᑕ ᑲᑐᔾᔨᖃᑎᒌᖏᑦ ᓲᕐᓗ 
ᐃᓕᓴᐃᔨᓄᑦ ᑕᒪᒃᑯᐊ ᐱᔭᕇᕐᓯᒪᖏᑦᑐᑦ.  
 
ᖃᔅᓯᑐᕋᔭᕐᒪᖔᑦ ᓱᓕ ᑖᓐᓇ ᐱᓕᕆᐊᖑᑎᓪᓗᒍ ᒫᓐᓇ ᐅᖃᕈᓐᓇᖏᑦᑐᒍᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑕᐃᒪᐃᓕᐅᕐᒪᑕ ᐱᐅᔪᖅ, ᐃᖅᑲᓇᐃᔮᖃᕋᓱᒃᑎᓪᓗᒋᑦ 
ᐱᖁᔭᕐᔪᐊᕐᒥ. ᖃᖓᑐᐃᓐᓇᖅ ᐱᖁᔭᕐᔪᐊᕐᒥ ᓴᖅᑭᑦᑎᒃᐸ ᐅᐱᕐᖔᕐᓘᓐᓃᑦ ᐅᑭᐊᒃᓵᕐᓘᓐᓃ ᖃᔅᓯᑖᓚᑐᕋᔭᕐᒪᖔᑦ 
ᑐᑭᓯᐅᒪᓂᐊᖅᑐᒃᓴᐅᓕᕐᕗᖅ ᑕᐃᑲᓂ. ᓱᓕᑉᐸᑦ ᐃᓛ ᑕᒻᒪᙱᑉᐸᑦ, ᑕᐃᒃᑯᓇᖓ ᑮᓇᐅᔭᖅᑐᕈᑎᕕᓂᖏᓐᓂᖃᐃ 
ᐃᓗᐊᒃᑲᓂᒃ ᓴᖅᑭᑦᑎᒍᒪᓂᐊᖅ ᓴᖅᑭᑦᑎᒍᓐᓇᕐᓂᐊᕐᐳᖅ ᐅᐱᕐᖔᖅ ᐅᑭᐊᒃᓵᕐᓘᓐᓃ ᓴᖅᑭᑕᐅᒃᐸᑦ ᐱᖁᔭᕐᔪᐊᒃᓴᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒥᓂᔅᑕ. 

ᐊᖓᔪᖅᑳ ᐃᐊᑦ ᐲᑯ (ᑐᓵᔨᑎᒍᑦ): ᐱᖓᓱᐃᓕᖓᒻᒪᑕᐃᒃᑯᐊ ᐱᕙᓪᓕᐊᕐᔪᓯᕐᐳᑦ ᐊᑐᕆᐊᓖᑦ, ᐃᓚᖓᑦ ᑕᖅᑳᖓᑦ 
ᑐᑭᓯᓇᓱᓐᓂᖅ ᐱᔭᕇᕐᓯᒪᓕᖅᑐᖅ ᐊᑐᐊᒐᓕᐅᕐᓂᖅ, ᐊᒻᒪᓗ ᒪᓕᒐᓕᐅᕐᓂᖅ ᐊᒻᒪᓗ ᐱᖓᔪᙵᓐᓂ, 
ᐱᖁᔭᒃᓴᙳᖅᑎᑕᐅᓂᖓ, ᖃᔅᓯᑖᓚᑐᓚᐅᕐᒪᖔᓪᓗ.  
 
ᑖᒃᑯᐊ ᐱᔭᕇᖅᑕᐅᑉᐸᑕ ᓴᖅᑭᑕᐅᒃᐸᑕᓗ ᖃᔅᓯᑖᓚᑐᕋᔭᕐᒪᖔᑦ ᑐᑭᓯᓇᔭᖅᑐᒍᑦ ᐃᓚᒋᔭᐅᖃᑕᐅᓕᕐᓗᓂᓗ ᑖᒃᑯᐊ 
ᑖᔅᓱᒧᖓ ᐱᖁᔭᕐᔪᐊᕐᒧᑦ ᑕᐃᒪᐃᑦᑑᓚᐅᕐᖢᓂ ᐃᑲᔪᕐᓱᖅᑕᐅᔭᕆᐊᖃᕐᖢᓂᓗ ᐅᑯᓄᖓ ᑮᓇᐅᔭᖃᕐᓗᓂ 
ᑭᓯᐊᓂᒐᔭᕐᒫᑦ ᓴᖅᑭᑕᐅᓂᐊᖅᑎᓪᓗᒍ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒥᓂᔅᑕ. ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᒥᓂᔅᑕ ᐅᖃᖅᑲᐅᒥᖕᒪᐅ ᐅᐊᑦᑎᐊᖅ ᐃᓚᖏᓐᓂᒃ ᓱᓕᒎᖅ 
ᑲᒪᒋᔭᖃᕐᒪᑦ ᐊᖏᕈᑎᒋᔭᐅᔪᓐᓇᐃᓪᓕᐅᖅᑲᓯᒪᔪᓂᒃ ᓄᓇᕗᑦ ᑐᙵᕕᒃᑯᑦ ᐊᒻᒪᓗ ᐃᓕᓐᓂᐊᖅᑐᓕᕆᔨᒃᑯᑦ. ᐊᒻᒪᓗ 
ᐊᓯᖏᑦ ᑕᐃᒃᑯᐊ ᐊᒃᑐᖅᑕᐅᓂᐊᖅᑐᑦ ᐃᓚᒋᔭᐅᖃᑕᐅᔪᓪᓗ ᓄᓇᕗᑦ ᐃᓕᓴᐃᔨᖏᑦᑕ ᑲᑐᔾᔨᖃᑎᒌᖏᑦ ᐊᒻᒪᓗ, 
ᓄᓇᓕᖕᓂ ᐃᓕᓐᓂᐊᖅᑐᓕᕆᔩᑦ.  
 
ᓇᓗᓇᐃᕐᓯᔪᓐᓇᕐᐸᖃᐃ ᑖᓐᓇ ᒥᓂᔅᑕᕆᔭᐅᔪᖅ ᖃᓄᐃᑦᑐᓂᒃ ᐊᖏᕈᑎᖃᕈᓐᓇᐃᓪᓕᐅᖅᑲᒻᒪᖔᖏᑦ 
ᐱᖁᔭᕐᔪᐊᒃᓴᐅᑉ ᒥᒃᓵᓄᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᑎᒍᑦ): ᐄ, ᐅᖃᖅᑲᐅᒐᒪᐃᓛᒃ ᐅᐊᑦᑎᐊᖅ, ᕿᒥᕐᕈᓇᒃᑕᕗᑦ ᖃᓄᐃᑦᑐᓂᒃ 
ᐱᔭᒃᓴᖅᑖᖅᑎᑕᐅᓯᒪᓂᐊᕐᒪᖔᑦ ᓄᓇᓕᓐᓂ ᐃᓕᓐᓂᐊᖅᑐᓕᕆᔩᑦ, ᒪᑯᐊᓗ ᖃᓄᖅ ᐊᖅᑭᒃᓱᕐᓯᒪᓂᖃᕐᓂᐊᕐᒪᖔᖏᑦ 
ᐊᒻᒪᓗ ᖃᓄᖅ ᑕᐃᓐᓇ ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑏ ᐱᖁᔭᕐᔪᐊᖓᑦ ᐊᒻᒪᓗ ᐃᓕᓴᐃᔨᓄᑦ ᑐᕌᖓᔪᑦ ᐱᖁᔭᕐᔪᐊᖅ 
ᐃᓗᐊᓃᑦᑐᑦ. ᑕᐃᒪᐃᑦᑑᖕᒪᑦ ᑕᒪᒃᑯᐊ ᐱᕐᔪᐊᕌᓘ ᐃᓛ ᐊᐳᖅᑕᐅᑎᓗᐊᕌᓗᒋ ᐊᐳᖅᑕᐅᑎᒋᓗᐊᕌᓗᒃᓯᒪᙱᑕᕗᑦ. 
 
ᒫᓐᓇ ᐊᖅᑭᒃᓱᕋᓱᒃᑕᕗᑦ ᐊᒻᒪᓗ ᐊᑐ ᐱᕙᓪᓕᐊᔾᔪᓯᕐᓂᒃ ᐋᖅᑭᒃᓱᐃᓯᒪᓪᓗᑕ. ᒫᓐᓇ ᑕᐃᒪᐃᓕᖓᔪᒍᑦ ᐱᖁᔭᕐᔪᐊᖅ 
ᑎᑎᕌᓂᕈᒪᓂᐊᖅᑕᕗᑦ ᐊᒻᒪᓗ ᐊᖏᕈᑕᐅᓗᓂ ᐃᓘᓇᐸᓗᐊ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᒥᔅᑕ ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᒥᓂᔅᑕᕆᔭᐅᔪᖅ ᐊᑕᐅᓯᐅᖏᑦᑐᒥᒃ ᓂᓪᓕᐅᑎᖃᓵᒻᒪᑦ. ᓄᓇᓕᓐᓂ 
ᐃᓕᓐᓂᐊᖅᑐᓕᕆᔩᑦ ᐱᑦᔪᑎᒋᓪᓗᒋᑦ. ᐊᒻᒪᓗ ᑐᑭᓯᐅᒪᓂᕋ ᒪᓕᒃᖢᒍ ᐊᖏᕈᑎᒋᔭᐅᔪᓐᓇᐃᓕᐅᖅᑲᔪᖅ ᑕᐃᒃᑯᐊ 
ᐃᓕᓐᓂᐊᖅᑐᓕᕆᔨᒃᑯᓄᑦ ᑐᓐᖓᕕᒃᑯᓄᓪᓗ. ᖃᐅᔨᒃᑲᐃᔪᓐᓇᖅᐸᖃᐃ ᑕᐃᒃᑯᐊ ᕿᓲᒻᒪᖔᖏᑦ ᐊᒻᒪᓗ ᖃᓄᖅ 
ᐊᖏᕈᑎᒋᔭᐅᓂᐊᕐᒪᖔᑦ ᑖᒃᑯᓄᖓ ᒐᕙᒪᒃᑯᓐᓄᑦ ᑐᓐᖓᕕᒃᑯᓄᓪᓗ, ᐊᖏᖃᑎᒌᒎᑎᒋᔭᐅᓂᐊᕐᒪᖔᑦ ᐅᕝᕙᓘᓐᓃᑦ 
ᐋᒡᒐ. ᖁᔭᓐᓇᒦᒃ, 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᐲᑯ. 

ᐊᖓᔪᖅᑳ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒫᓐᓇ ᐃᖅᑲᓇᐃᔭᖃᑎᖃᑦᑐᒍᑦ ᑐᓐᖓᕕᒃᑯᓐᓂᑦ 
ᓇᓕᐊᓐᓂᒃ ᐅᖃᐅᓯᕐᒥᒃ ᐊᑐᕐᓗᑎᒃ ᐃᓕᓐᓂᐊᕐᑎᑦᑎᖃᑦᑕᓂᐊᕐᒪᖔᖏᑦ. ᐊᒻᒪᓗ ᑖᓐᓇᐅᑎᓪᓗᒍ ᐴᔾᔪ 
ᐅᓂᒃᑳᓕᐊᕐᕆᓚᐅᖅᑕᖏᑦ ᑕᐃᒃᑯᐊ ᕿᒥᕐᕈᓇᒻᒥᔭᕗᑦ ᒐᕙᒪᐅᓪᓗᑕ ᐊᒻᒪᓗ ᑐᓐᖓᕕᒃᑯᑦ ᒪᕐᕈᐃᓂᒃ ᐅᖃᐅᓰᓐᓂᒃ 
ᐊᑐᕐᓗᑎᒃ ᐃᓕᓐᓂᐊᕈᓐᓇᕐᒪᖔᑦ. ᑕᒪᒃᑯᐊ ᑕᕝᕙ ᐊᐳᖅᑕᐅᑎᒋᔭᕗᑦ ᑭᓯᐊᓂ ᐋᖅᑭᒐᓱᒃᑕᕗᑦ, ᐃᓛᒃ 
ᐊᖏᖃᑎᒌᒍᑎᒋᓇᓱᒃᑕᕗᑦ ᖃᓂᓪᓕᕙᓪᓕᐊᑐᐃᓐᓇᕋᑦᑕ ᒐᕙᒪᐅᓪᓗᑕ ᐊᒻᒪᓗ ᑐᓐᖓᕕᒃᑯᑦ. 
 
ᐱᔭᕇᓐᓂᐊᕋᑦᑎᒍ ᑕᐃᓐᓇ ᐃᓕᓐᓂᐊᖅᑐᓕᕆᓂᕐᒧᑦ ᐱᖁᔭᕐᔪᐊᖅ, ᑕᐃᒃᑯᐊ ᐱᔭᕇᖏᑦᑐᑦ 70-ᐳᓴᓐᑎᖏᓂᓛᒃ 
ᐱᔭᕇᖅᓯᒪᓕᖅᑐᑦ ᐊᖏᖃᑎᒌᒍᓐᓇᖏᒃᑯᑦᑕ ᑕᐃᓐᓇ ᐱᖁᔭᕐᔪᐊᖅ ᓴᖅᑭᑦᑕᕆᐊᖃᕐᓂᐊᖅᑕᕗᑦ ᒪᓕᒐᓕᐅᖅᕕᒻᒧᑦ 
ᐊᒻᒪᓗ ᐊᖏᖅᑕᐅᓗᓂ, ᐋᒡᒑᖅᑕᐅᓗᓂᓘᓐᓃᑦ. ᐃᓕᒃᓯᓐᓄᑦ ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᒥᔅᑕ ᑐᑐ.  
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᐅᔨᒪᔪᖓ ᓯᕗᓪᓕᖅᐹᒥ ᐃᓕᓐᓂᐊᖅᑐᓕᕆᓂᕐᒧᑦ 
ᐱᖁᔭᕐᔪᐊᓕᕆᑎᓪᓗᑕ ᓯᕗᓪᓖᑦ ᒪᓕᒐᓕᐅᖅᑏᑦ ᑕᒪᔾᔭᐅᑎᓪᓗᒋᑦ ᐃᓱᒫᓘᑎᒋᖃᑦᑕᓚᐅᖅᓯᒪᔭᕋ ᐊᒻᒪᓗ 
ᓴᖅᑭᓚᐅᑎᓯᒪᒻᒥᔭᕋ ᐅᖃᔾᔭᐅᓚᐅᖅᓯᒪᓪᓗᖓᓗ ᓄᓇᓕᓐᓂ ᐃᓕᓐᓂᐊᖅᑐᓕᕆᔩᑦ, ᐅᐃᕖᓪᓗ ᑲᑐᔾᔨᖃᑎᒌᖏᑦ 
ᑐᓐᖓᕕᔾᔪᐊᖅ ᐱᑦᔪᑎᒋᓪᓗᒍ ᐊᑲᐅᖏᓕᐅᕈᑎᖃᓚᐅᕐᒪᑕ ᐱᖁᔭᕐᔪᐊᖅ ᑎᑎᕋᖅᑕᐅᓂᖓ ᐱᑦᔪᑎᒋᓪᓗᒍ. 
ᑖᓐᓇᖃᐃ ᒥᓂᔅᑕᕆᔭᐅᔪᖅ ᓇᓗᓇᐃᖅᓯᔪᓐᓇᖅᐳᖅ ᑕᐃᒃᑯᐊ ᑲᒪᒋᔭᐅᕌᓂᒃᓯᒪᓕᒻᒪᖔᑦ ᐊᒻᒪᓘᓐᓃᑦ 
ᓴᖅᑭᑲᓐᓂᕐᓂᐊᕐᒪᖔᖅ ᐅᓪᓗᒥᐅᓕᖅᑐᖅ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᓐᓇ ᑲᓇᑕᒥ ᑐᓐᖓᕕᔾᔪᐊᖅ ᐊᒻᒪᓗ ᐅᐃᕖᑦ 
ᐅᖃᐅᓯᕐᒥᓂᒃ ᐊᑐᕈᓐᓇᓂᕐᒧᑦ ᐱᔪᓐᓇᐅᑖ, ᐱᖁᔭᕐᔪᐊᑦᑕ ᐃᓗᐊᓂ ᑎᑎᕋᖅᓯᒪᔪᖅᑕᖃᖏᑦᑐᖅ ᑖᒃᓱᒥᖓ 
ᓵᓚᔅᓴᕈᓐᓇᖏᑦᑐᒥᒃ, ᐃᓛᒃ ᓵᓚᔅᓴᕈᓐᓇᖅᑐᒥᒃ. ᐅᐃᕖᑦ ᐅᓄᓐᖏᓂᖅᓴᐅᒻᒪᑕᐃᒃᑯᐊ ᐱᔪᓐᓇᐅᑎᖏᑦ 
ᐱᑦᔪᑎᒋᓪᓗᒋᑦ, ᑲᑐᔾᔨᖃᑎᒌᑦ ᑕᐃᒃᑯᐊ ᐅᖃᓪᓚᖃᑎᒋᖃᑦᑕᖅᓯᒪᔭᕗᑦ ᓄᓇᕗᒻᒥ. 
 
ᓱᓕ ᒫᓐᓇᒧᑦ ᑎᑭᑦᖢᒍ ᐃᖅᑲᓇᐃᔭᕆᔭᕗᑦ ᐋᖅᑭᒃᑕᐅᖁᓇᖅᑐᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᒥᔅᑕ ᒥᓂᔅᑕ. ᒥᔅᑕ ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇᖃᐃ ᒥᓂᔅᑕ, ᑕᐃᒫᑐᖅᑕᐃᒪ. ᐱᕐᔪᐊᕌᓘᑎᑕᐅᓚᐅᖅᓯᒪᒻᒪᓐ, ᐃᓛᒃ 
ᐊᖏᔫᑎᑕᐅᓚᐅᖅᓯᒪᒻᒪᓐ ᓯᕗᓪᓕᕐᒥ ᒪᓕᒐᖅᑎᒍᑦ ᐊᑲᐅᖏᓕᐅᕈᑎᓪᓚᕆᐊᓗᒋᓕᕈᓐᓇᓚᐅᖅᓯᒪᒐᑦᑎᒃᑯ 
ᑕᐃᒪᐃᑦᑐᒥᓪᓗ ᑕᑯᒃᑲᓐᓂᕈᒪᖏᑦᖢᖓ.  
 
ᑖᓐᓇ ᒥᓂᔅᑕ ᐅᖃᖅᑲᐅᒻᒪᓐ ᑕᖅᑳᖓᒡᒎᖅ ᑐᑭᓯᓇᓱᒃᓯᒪᔪᖅ ᖃᓄᖅ ᐃᓱᒪᒋᔭᐅᒻᒪᖔᑦ ᑖᓐᓇ ᐱᖁᔭᕐᔪᐊᖅ. 
ᑐᑭᓯᑎᑦᑎᔪᓐᓇᖅᐹ, ᖃᐅᔨᒃᑲᑦᑕᐅᒍᓐᓇᖅᐸᓘᓐᓃᑦ, ᖃᐅᔨᒃᑲᑦᑕᐅᔪᓐᓇᖅᐱᑕᓘᓐᓃᑦ ᖃᓯᑖᓚᕌᓛᒪᖔᓐ ᑖᓐᓇ 
ᓄᑖᖅ  

ᓴᓇᔭᐅᓇᓱᒃᑎᓪᓗᒍ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᑯᐊ ᓇᐃᓴᐅᑏᑦ ᕿᒥᕐᕈᓇᑲᐃᓐᓇᕋᒃᑭᑦ 
ᑮᓇᐅᔭᖅᑐᕈᑎᒥᓃᑦ. ᐃᓕᓐᓂᐊᖅᑐᓕᕆᔨᒃᑯᑦ ᑖᒃᑯᐊ ᐊᑭᓕᖅᓱᖅᓯᒪᒋᑦ. ᑲᑎᓕᒫᕐᓗᒋᑦ $600,000 -
ᓚᑐᓐᓂᐊᖅᕙᓗᒃᑐᑦ 2005-06 $349,000 ᐊᑐᖅᓯᒪᔪᒍᑦ ᐊᑐᓚᐅᖅᑐᒍᑦ ᑲᑎᖢᒋᑦ ᒫᓂ $800,000 
ᐊᑭᓖᖅᓯᒪᓕᖅᑐᒍᑦ ᐱᖁᔭᕐᔪᐊᓕᐅᖅᖢᑕ ᑎᑎᕋᖅᑕᐅᓂᖓ ᐃᓄᓕᒫᖅᑎᑦᑎᖃᑦᑕᓂᕐᓗ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐲᑯ. ᒥᔅᑕ ᑐᑐ. 
 
ᑐᑐ (ᑐᓵᔨᒃᑯᑦ): ᐅᓪᓗᑯᑖᕈᓘᓯᒪᓕᕐᒪᓇᐃ? ᐊᓂᖅᓴᓕ ᑕᐃᒪᐃᑦᑐᓂᑦ ᐱᖁᔭᔅᓴᓂᑦ ᑎᒍᓯᖃᑦᑕᓐᖏᓚᖓ.  
 
ᐃᒃᓯᕙᐅᑖᖅ, ᐃᓱᖅᑭᔮᖏᔾᔪᑎᒋᔭᐅᒻᒥᔪᖅ ᓄᓇᓕᓐᓂ ᐃᓕᓐᓂᐊᖅᑐᓕᕆᔩᑦ ᐊᓯᖏᓪᓗ 
ᐱᕕᖃᖅᑎᑕᐅᖏᓗᐊᕐᓂᕋᓚᐅᖅᑐᑦ ᐊᓯᔾᔨᖅᑕᐅᔾᔪᑎᔅᓴᓂᑦ ᐱᓕᕆᐊᖃᕐᑎᓪᓗᒋᑦ ᓱᒻᒪᓪᓗ ᐊᓯᔾᔨᖅᑕᐅᓇᓱᒻᒪᖔᖏᑦ 
ᐱᖁᔭᕐᔪᐊᖅ ᐃᓗᐊᓃᑦᑐᑦ.  
 
ᐊᒻᒪᓗ ᖃᐅᔨᒪᓪᓗᖓ ᑖᓐᓇ ᒥᓂᔅᑕᕆᔭᐅᔪᖅ ᐊᖏᕐᓂᐊᑐᖅᓴᐅᕗᑦ ᐃᓛᓐᓂᒃᑯᑦ ᐊᓯᔾᔨᖅᓯᔭᕌᖓᑕ ᐱᔾᔪᑎᖃᕐᖢᑕ 
ᖁᕕᐊᓱᑦᑐᐃᓐᓇᐅᖃᑦᑕᖏᒻᒪᑕ ᑕᖅᑲᒃᑯᐊ ᐊᓯᔾᔨᖅᑐᖃᖅᑎᓪᓗᒍ ᖃᐅᔨᒃᑲᕐᓗᒋᑦ ᓱᒻᒪ ᐊᓯᔾᔨᖅᑕᐅᓚᐅᕐᒫᖅ 
ᑭᓱᒥᓪᓗ ᐱᔾᔪᑎᖃᕐᖢᑎᑦ. 
 
ᑖᓐᓇᖃᐃ ᒥᓂᔅᑕ ᐊᖏᕈᓐᓇᖅᐳᖅ ᑕᒪᓐᓇ ᐱᓕᕆᐊᕆᔭᐅᑎᓪᓗᒍ ᑕᐃᒪᐃᓕᐅᑦᑎᐊᓚᐅᕐᒪᖔᖏᑦ 
ᖃᐅᔨᒪᑦᑎᐊᓂᐊᕐᒪᑕ ᑭᓱᑦ ᐊᓯᔾᔨᖅᑕᐅᒻᒪᖔᖏᑦ ᑭᓱᒥᓪᓗ ᐱᔾᔪᑎᖃᕐᖢᑎᑦ? ᑕᐃᒪᐃᓕᐅᕐᓂᐊᖅᐹ? 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᐱᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪᐃᓕᐅᖅᓯᒪᔪᖓ, ᑲᑎᒪᖃᑎᒋᓚᐅᖅᑕᒃᑲ 
ᐃᓕᓐᓂᐊᖅᑐᓕᕆᔨᒃᑯᑦ ᑲᑐᔾᔨᖃᑎᒌᖏᑦ ᒪᕐᕈᐃᖅᖢᒋᖅᑲᐃ 6 ᑕᖅᑭᑦ ᐊᓂᒍᖅᓯᒪᓕᖅᑐᓂᑦ. 
 
ᓄᓇᓕᓐᓂ ᐃᓕᓐᓂᐊᖅᑐᓕᕆᔩᑦ ᑲᑎᒪᔨᖏᑦ ᑲᑎᒪᖃᑎᒋᖃᑦᑕᖅᓯᒪᔭᕗᑦ ᐊᒻᒪᓗ ᐊᕕᑦᑐᖅᓯᒪᔪᓂᑦ 
ᐱᖓᓱᐃᖅᑕᖅᖢᑕ ᑲᑎᒪᓯᒪᔪᒍᑦ. ᐱᔭᕆᐊᑭᓕᖅᑎᑦᑎᔩᓪᓗ ᑲᒪᒻᒥᔪᑦ ᐃᓕᓐᓂᐊᖅᑐᓕᕆᔨᒃᑯᑦ ᐱᖁᔭᕐᔪᐊᖓᓂᑦ 
ᐊᒻᒪᓗ ᑐᑭᓯᓇᓱᔅᓯᒪᓪᓗᑎᑦ ᐊᑐᐊᒐᐃᑦ ᒥᔅᓵᓄᑦ ᐊᒻᒪᓗ ᐊᓯᖏᓐᓄᑦ ᑖᒃᑯᐊ ᐊᑕᐅᓯᕐᒧᑦ ᐃᓕᔭᐅᓯᒪᓂᐊᕐᒪᑕ 
ᐱᖁᔭᖅᔪᐊᑦ ᐃᓗᐊᒎᖅᑎᑕᐅᓯᒪᓕᕐᓗᑎᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᒥᓂᔅᑕ. ᒥᔅᑕ ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᕼᐃᕌᓐᓅᒃ, ᑕᒪᖅᓯᒪᓂᑰᕗᑦ ᑕᐃᒃᑯᐊ ᒪᓕᒃᖢᒋᑦ 
ᐃᓕᑉᐹᓪᓕᐅᑎᒋᖃᑦᑕᕋᑦᑎᒃᑯ ᐅᐱᓐᓇᕋᓂ ᐊᒻᒪᓗ ᒪᑐᐃᖅᓯᒋᐊᓕᖅᑎᓪᓗᖓ ᐅᖃᓚᐅᕋᒪ ᑕᐃᒃᑯᐊ  

ᓄᓇᓕᓐᓂ ᐃᓕᓐᓂᐊᖅᑐᓕᕆᔨᒃᑯᑦ ᐊᔾᔨᖏᓐᓂ ᓯᕗᓪᓕᖅᐹᖅᓯᐅᑎᓂᑦ ᑕᑯᕐᕈᔾᔭᐅᓚᐅᖅᓯᒪᒻᒪᑕ ᐊᒻᒪᓗ ᖃᓄᖅ 
ᐃᓱᒪᒋᔭᐅᒻᒪᖔ ᑖᒃᑯᐊ ᐃᓕᓐᓂᐊᖅᑐᓕᕆᔨᒃᑯᑦ ᑐᓴᕈᒪᓚᐅᖅᓯᒪᓪᓗᑎᑦ. ᐃᖏᕐᕋᑦᑎᐊᖏᑦᑐᕈᓘᓚᐅᖅᓯᒪᒻᒪᑕ. 
 
ᑕᐃᓐᓇ ᐃᓄᓕᒫᖅᑎᑦᑎᑎᓪᓗᑕ ᐃᖃᓗᒃᑑᑦᑎᐊᕐᒥ ᕼᐊᒻᒪᓚᒃᑯᑦ ᒪᐃᔭᖓ ᐊᒻᒪᓗ ᑲᑎᒪᔨᖏᑦ 
ᑲᑎᒪᖃᑎᒋᓚᐅᖅᓯᒪᔭᕗᑦ. ᐱᕕᖃᓐᖏᓗᐊᓚᐅᖅᖢᑎᓪᓗ ᒪᕐᕉᓐᓂᒃ ᐱᓇᓱᐊᕈᓰᓐᓂᒃ ᐱᕕᖃᖅᑎᑕᐅᓚᐅᖅᓯᒪᒻᒪᑕ 
ᑭᐅᓗᐊᕈᓐᓇᓚᐅᓐᖏᖢᑎᓪᓗ ᐱᕕᑭᔅᓴᓗᐊᒧᑦ. ᐱᐅᓂᖅᓴᐅᒐᔭᖅᑐᖅ ᐃᑲᔪᕐᓂᖃᕋᔭᖢᓂᓗ ᐱᕙᓪᓕᐊᓂᕐᒧᑦ 
ᑕᐃᒪᓐᓇ ᐱᕕᖃᖅᑎᑕᐅᓂᖅᓴᐅᖃᑦᑕᖅᐸᑕ ᑕᖅᑲᒃᑯᐊ ᐊᒃᑐᖅᑕᐅᓂᐊᖅᑐᖅ. 
 
ᐊᒻᒪᓗ ᒥᓂᔅᑕ ᐅᖃᖅᑲᐅᒻᒪᑦ ᑲᑎᒪᖃᑎᖃᓚᐅᕐᒪᒎᖅ ᐃᓕᓐᓂᐊᖅᑐᓕᕆᔩᑦ ᑲᑎᒪᔨᖏᑦᑕ ᑲᑐᔾᔨᖃᑎᒌᖏᓐᓂ 
ᐊᒻᒪᓗ ᐅᖃᖅᑲᐅᒋᓪᓗᓂᑦ ᐱᔭᕆᐊᑭᓕᖅᑎᑦᑎᔨᓂᑦ ᑲᑎᒪᔨᕋᓛᓂᒎᖅ ᐱᑕᖃᕐᒪᑦ. ᓇᓗᓇᐃᖅᓯᔪᓐᓇᖅᐹ ᖃᓄᖅ 
ᑖᒃᑯᐊ ᐃᖅᑲᓇᐃᔭᖃᑎᒌᑦᑎᐊᕐᒪᖔᖏᑦ ᑲᑐᔾᔨᖃᑎᒌᒃᑯᑦ ᐃᓕᓐᓂᐊᖅᑐᓕᕆᔨᒃᑯᑦ ᐱᔭᕆᐊᑭᓕᖅᑎᑦᑎᔨᒃᑯᓪᓗ 
ᐊᒻᒪᓗ ᐊᓯᖏᑦ? ᖁᔭᓐᓇᒦᒃ, ᐃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓯᕗᓪᓕᕐᒥ ᓇᐃᓈᕋᓱᓪᓗᒍ.  
 
ᑕᐃᒃᑯᐊ ᐱᔭᕆᐊᑭᓕᖅᑎᑦᑎᔩᑦ ᑲᑎᒪᔨᕋᓛᖏᑦ ᐊᒻᒪᓗ ᑲᑐᔾᔨᖃᑎᒌᑦ ᑭᒡᒐᖅᑐᐃᕗᑦ ᓄᓇᓕᓐᓂ 
ᐃᓕᓐᓂᐊᖅᑐᓕᕆᔨᓕᒫᓂᒃ. ᑲᑎᒪᖃᑎᒋᓚᐅᖅᑕᑲᐃᒃᑯᐊ ᐊᕐᕌᓂᐅᕙᓪᓚᐃᔪᖅ ᐅᐱᓐᖔᖑᑎᓪᓗᒍ ᐊᒻᒪᓗ ᑕᐃᑲᓂ 
ᐃᑲᔪᕐᓂᖃᓚᐅᖅᖢᓂ ᓇᓗᓇᐃᖅᓯᕕᐅᔪᒪᓚᐅᖅᖢᖓᓗ ᑭᓱᑦ ᐃᖢᖅᑭᔮᖏᔾᔪᑕᐅᒻᒪᖔᑦ. ᑐᓴᐅᒪᔾᔪᑎᓪᓗ ᑕᐃᒃᑯᐊ 
ᖃᐅᑕᐅᖃᑦᑕᖅᑐᑦ ᐊᖏᕈᑎᒋᔭᐅᒻᒪᖔᑕ ᑖᒃᑯᓄᖓ ᑲᑐᔾᔨᖃᑎᒌᓄᑦ.  
 
ᑕᐃᒃᑯᐊ ᑲᑎᔾᔨᖃᑎᒌᑦ ᐃᑲᔪᓐᓂᓕᓪᓚᕇᑦ ᐅᖃᖅᑲᐅᒻᒪᑦ ᐃᓛᒃ ᓴᖅᑭᑕᕗᑦ ᐃᓘᓇᖏᓐᓄᑦ ᐃᓛᒃ 
ᐊᒃᓱᕉᑎᒋᖃᑦᑕᖅᑕᕘᑦ ᐊᖏᕈᑎᒋᔭᐅᔪᐃᓐᓇᐅᓂᐊᕐᒪᑕ.  
 
ᐊᒻᒪᓗ ᑕᐃᒃᑯᐊ ᐱᓕᕆᕝᕕᒦᓐᖔᖅᑐᑦ ᑐᓐᖓᕕᒃᑯᓐᓂᑦ ᐊᒻᒪᓗ ᐊᓯᐊᓂᒃ ᐱᑕᖃᒻᒥᔪᑦ ᑖᒃᑯᓂᖓ ᑲᑐᔾᔨᖃᑎᒌᓄᑦ 
ᐃᖅᑲᓇᐃᔭᖅᑎᒋᔭᐅᖃᑦᑕᖅᑐᑦ ᑕᐃᒃᑯᐊ ᐊᑐᐊᒐᓂᒃ ᐱᐅᓂᖅᐹᒥᒃ ᕿᓂᖅᑎᑦᑎᔩ, ᒪᓕᒃᓯᒪᖃᑦᑕᖅᖢᑎᓪᓗ 
ᑕᖅᑳᓐᖓᑦ ᑐᓴᖅᑕᕗᑦ ᐃᓕᓐᓂᐊᖅᑐᓕᕆᓂᕐᒧᑦ ᐱᖁᔭᕐᔪᐊᓕᕆᔪᑦ. 
 
ᐊᓯᖏᓪᓗ ᐊᒻᒪᓗ ᐃᓕᓐᓂᐊᖅᑐᓕᕆᔨᒃᑯᑦ ᐊᒻᒪᓗ ᑐᓐᖓᕕᒃᑯᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᒪᑉᐱᒐᖅ G-5-ᒦᑦᑐᒍᑦ. ᓇᐃᓈᖅᓯᒪᓂᖓᓂᒃ ᐊᐅᓚᑦᑎᕕᒃ 
ᐱᓕᕆᕕᒻᒧᑦ. 10-ᒥᓂᔅᒥᖅᑲᐃ, ᐊᑕᖏᖅᑖᓗᒋᓗᒋᑦ ᐊᐱᖅᑯᑎᒋᔭᐃᓐᓈᓗᒋᔭᕆᐊᖃᖏᑕᓯ ᐊᑕᐅᑦᑎᒃᑯᑦ. ᑭᖑᓪᓕᖅ, 
ᒥᔅᑕ ᐲᑕᓴᓐ. 
 



ᐊᐃᑉᐱᖅ, ᒫᑦᓯ 27, 2007 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   
 

 

1039 

ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᖃᐅᑎᔭᔅᓴᕆᒐᓗᐊᖅᑲᖓ, ᑐᓐᖓᓱᒃᑎᒍᒪᔭᕋ ᒥᓂᔅᑕᐅᔪᖅ 
ᐃᖅᑲᓇᐃᔭᖅᑎᖏᓪᓗ.  
 
ᐊᓚᕋᓚᐅᑉ ᐅᖃᐅᓯᕆᖅᑲᐅᔭᖏᑦ ᐅᖃᖅᑲᐅᒻᒪᑦ, ᐊᑦᔨᒌᖏᑦᑐᑦ ᑐᑭᖏᑦ ᐊᖏᕐᕋᖃᖏᑦᑐᓄᑦ, ᑕᐃᒃᑯᐊ 
ᐊᖏᕐᕋᖃᖏᓪᓚᕆᑦᑐᑦ ᐅᕝᕙᓘᓐᓃᑦ ᑕᑯᒃᓴᐅᖏᑦᑐᑦ ᖃᐅᔨᒪᖏᑕᕗᑦ ᐊᖏᕐᕋᖃᖏᑦᑐᑦ ᐊᒻᒪᓗ 
ᓯᓂᒋᐊᖅᑐᖅᕕᖃᑉᐸᑦᑑᒐᓗᐊᓐ ᐊᓯᖏᓐᓂᒃ ᐊᒡᒍᖅᓯᒪᔪᓂᒃ ᐊᖏᕐᕋᖃᖏᑦᑐᓂ ᐱᑕᖃᕆᕚ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᑖᓐᓇ ᑭᐅᔭᐅᖅᑲᐅᒥᔫᒐᓗᐊᖅ, ᒥᓂᔅᑕ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ. ᒥᔅᑕ ᐊᕐᕚᕐᓗᒻᒧᑦ, ᐊᐱᕆᖅᑲᐅᒥᒻᒪᖓ ᑕᐃᒫ 100-ᓂᑦ 
ᐃᓕᓴᐅᑎᖃᕆᐊᖃᑉᐸᑦ, ᑖᓐᓇ ᐊᕐᕚᕐᓗᒻᒧᑦ ᐊᐱᖅᑯᑎᒋᖅᑲᐅᔭᖓᓄᑦ. 
 
ᑕᐃᓇ ᒪᕐᕉᒻᒪᑎᒃ ᓇᓗᓇᐃᖅᑕᐅᓯᒪᔫᒃ ᒐᕙᒪᑐᖃᒃᑯᓐᓂᑦ ᐊᖏᕐᕋᖃᖏᑦᑐᓂᒃ ᐃᑲᔪᖅᑎᐅᖃᑦᑕᖅᑐᑦ 
ᓇᓗᓇᐃᖅᓯᔾᔪᑎᒋᕙᑦᑕᖏᑦ ᐊᖏᕐᕋᖃᖏᓪᓚᕆᑦᑐᑦ. ᐊᖏᕐᕋᖃᖏᓪᓚᕆᑦᑐᑦ ᑕᐃᒃᑯᐊ ᖃᓪᓗᓈᑦ ᓄᓇᖓᓐᓂ 
ᑕᑯᓲᕗᑦ, ᐅᐊᓇᐸᐃᒥ, ᐋᑐᕚᒥ, ᑐᕌᓐᑐᒥ, ᓯᓚᒥ ᓯᓂᖃᑦᑕᖅᑐᑦ.  
 
ᓄᓇᕗᒻᒥᓕ ᐃᒪᐃᑦᑑᒻᒪᑕ, ᑲᒪᓇᓗᐊᖏᒻᒥᔪᖅ ᓲᕐᓗ ᐱᑦᔪᑎᒋᓪᓗᒍ ᒫᓂ ᑕᒫᓂ ᖁᐊᖅᑕᐅᑎᒋᒐᔭᕋᕕᓪᓕ ᓯᓚᒥ 
ᓯᓂᒐᓱᖃᑦᑕᕋᓗᐊᕐᓗᓂ ᑕᒫᓂ ᐃᒫ ᐃᓪᓗᕈᓯᓕᒻᒥ ᐱᖓᓱᓂ. 
 
ᐅᕙᓂ ᓇᓗᓇᐃᖅᓯᓯᒪᔪᒍᑦ ᐃᒫᒃ ᐊᖏᕐᕋᖃᖏᓚᑦᑖᖅᑐᓂᒃ. ᐅᕙᓂ ᐅᓐᓄᒃᑯᑦ ᑕᑕᐃᓐᓇᖃᑦᑕᖅᑐᖅ 
ᖃᐅᔨᒪᓪᓗᓂᓗ 12-ᓂᖃᐃ 25-ᓄᑦ ᐃᓪᓕᖃᑦᑐᖅ ᑕᑕᐃᓐᓇᑲᓵᑦᑐᖅ ᐅᓪᓗᑕᒫᑦ ᐊᒻᒪᓗ 
ᐃᓄᒋᐊᖅᓯᕙᓪᓕᐊᑐᐃᓐᓇᕆᓪᓗᑎᒃ ᑕᒪᒃᑯᐊ ᐊᖏᕐᕋᖃᖏᑦᑐᑦ. ᐊᑦᔨᒌᖏᑦᑐᓄᑦ ᐱᑦᔪᑎᖃᑦᑐᑎᒃ ᑕᐃᒫᒃ 
ᐊᖏᕐᕋᖃᐅᖃᑦᑕᖏᒻᒥᒻᒪᑕ.  
 
ᑭᐅᔭᔅᓴᕆᒐᓗᐊᖅᑲᕋ ᑖᒃᓱᒪ ᐊᐱᖅᑯᑎᒋᔭᖓ ᐊᖏᕐᕋᖃᖏᓪᓚᕆᑦᑐᓄᑦ ᐊᒻᒪᓗ ᓯᓂᒃᕕᒃᓴᖃᑉᐸᑦᑑᒐᓗᐊᓄᑦ 
ᐊᖏᕐᕋᑲᓪᓚᑦᑖᖏᑦᑐᓄᑦ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᐲᑕᓴᓐ.  

ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ, ᐊᒻᒪᓗ ᖁᔭᒋᓪᓗᒍ. ᐄ, ᑖᒃᑯᐊ ᑐᑭᓯᒪᖅᑲᐅᔭᕋᓗᐊᒃᑲ 
ᑕᑯᔅᑕᐅᖏᑦᑐᑦ ᑭᐅᑎᓪᓗᒍᐃᓛᒃ ᒪᓕᒐᓕᐅᖅᑎᐅᖃᑎᒻᒪ.  
 
ᑖᒃᑯᐊ ᑕᑯᔅᓴᐅᖏᑦᑐᑦ ᐊᔾᔨᒋᒐᔭᖅᑳᖅᑲᐃ ᑖᔅᓱᒧᖓ ᓯᓂᕝᕕᔅᓴᖃᕐᐸᑦᑑᒐᓗᐊᓄᑦ.  
 
ᒥᓂᔅᑕᖃᐃ ᐅᖃᕈᓐᓇᖅᑯᖅ. ᑕᐃᒃᑯᐊ ᐊᖏᕐᕋᖃᙱᑦᑐᓕᕆᔨᒃᑯᑦ ᓄᓇᑦᑎᓯᒪᕚᑦ ᐊᖏᕐᕋᖃᙱᓪᓚᕆᑦᑕᓂ ᐊᒻᒪᓗ 
ᐊᖏᕐᕋᖃ ᓯᓂᕝᕕᔅᓴᖃᕐᐸᑦᑐᓂ ᑕᒫᓂ ᓄᓇᓕᓐᓂ ᓄᓇᕗᒻᒥ? ᖁᔭᓐᓇᒦᒃ, ᐃᑦᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖ. ᐅᖃᐅᓯᖃᖅᑲᐅᔪᖓ ᑕᐃᒫ ᓯᓂᒃᕕᒃᓴᖃᕐᐸᑦᑑᒐᓗᐊᓂ 
ᑕᒫᓂ ᓄᓇᕗᒻᒥ ᑕᑯᒃᓴᐅᓗᐊᙱᒻᒪᑕ, ᑲᖏᕐᑐᒑᐱᒻᒥ, ᒥᑦᑎᒪᑕᓕᒻᒥ ᓇᒥᑐᐃᓐᓇᖅ. ᑕᑯᔅᓴᒃᑯᑦ 
ᑕᑯᖃᑦᑕᕋᔭᙱᓇᔅᓯᐅ ᓯᓚᑐᐃᓐᓇᕐᒥ. ᐃᓱᒪᒋᔭᐅᒐᔭᖅᑑᒐᓗᐊ ᓯᓂᕕᔅᓴᖃᖃᑦᑕᕋᓗᐊᕐᑎᓪᓗᕆ. 
 
ᑭᓯᐊ ᐃᒫ ᓂᖏᐅᓗᐊᖅᑎᓪᓗᒋᑦ ᖃᐅᔨᓴᕐᓂᐅᖃᑦᑕᖅᑐᑦ ᐊᕐᕌᒎᓐᓂ ᒪᕐᕉᓐᓂᒃ ᒪᕐᕉᓐᓄᑦ. ᐃᑲᔪᖅᑐᕐᓯᒪ 
ᑮᓇᐅᔭᖃᑦᑎᑦᑎᓪᓗᑕ ᕿᒥᕐᕈᓪᓗᑕ ᑭᙵᕐᓂ ᐊᖏᕐᕋᖃᙱᑦᑐᓂᒃ ᐊᒻᒪᓗ ᐱᑕᖃᐅᒐᓚᐅᒋᓪᓗᑎᒐ. YWCA 
ᕿᑭᖅᑖᓗᒻᒥ ᐊᕐᕕᒃ ᑲᑐᔾᔨᖃᑎᒌᖏᑦ, ᑕᒪᒃᑯᓄᖓ ᐊᖏᕐᕋᖃᕐᐸᖏᑦᑐᓄᑦ ᐊᕐᓇᐅᔪᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᐲᑕᓴᓐ.  
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ, ᖁᔭᓐᓇᒦᓪᓗ ᒥᓂᔅᑕ ᑭᐅᒻᒪᖓ. ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᓐᓂ 
ᐅᖃᐅᓯᖃᖅᑎ ᐱᓕᕆᑎᓪᓗᑕ 3,000 ᐅᖓᑖᓃᒻᒪᑕ, ᐊᒥᒐᕐᓯᒐᑦᑕᐃᓛᒃ 3,000 ᐅᖓᑖᓂ ᐃᓪᓗᓂ. 
ᐊᒥᓱᕈᕐᐸᓪᓕᐊᓪᓗᑎᓪᓗ ᐊᕐᕌᒍᑕᒪᐅᑦ ᑖᒃᑯᐊ ᐊᑐᕐᓂᐊᕈᑦᑎᒍ 3.96 ᒍᑎ ᓲᕐᓗ ᐃᓄᖏᑦ 3.96 ᐃᓪᓗᒧᑦ 
ᐊᑕᐅᓯᕐᒧᑦ. ᑖᒃᑯᐊ ᐊᒥᓱᐊᓘᒻᒪᑕ ᐊᖏᕐᕋᖃᙱᑦᑐᑦ ᑕᒫᓂ ᓄᓇᒥ ᓄᓇᕗᒻᒥ.  
 
ᒐᕙᒪᒃᑯᑦ ᐋᑐᕚᒨᖅᑎᓪᓗᒋᑦ ᐃᓪᓗᑭᒃᓴᓗᐊᕐᓂᕐᒧᑦ ᑕᒫᓂ ᓄᓇᕗᒻᒥ ᐅᖃᓲᖑᒻᒪᑕ ᐃᓄᒋᐊᓗᐊᕐᓂᕋᐃᔪᑦ. ᐃᓚᖏᑦ 
ᑐᑭᓯᐊᒐᑦᑎ ᐃᓄᒋᐊᓗᐊᕐᓂᖅ ᐃᓚᖏᓐᓄᑦ, ᐄ, ᐃᓄᒋᐊᓐᓂᑐᐃᓐᓇᐅᒻᒪᑦ. ᑭᓯᐊᓂᓕ ᐊᖏᕐᕋᖃᙱᑦᑐᑦ ᐃᓛ 
ᑐᑭᖃᖅᑐᒻᒪᕆᐅᒻᒪᑦ ᑐᑭᖓᓗ ᑐᓴᖅᑕᐅᑎᒋᐊᖃᖅᑐᒍ ᐋᑐᕚᒥ. ᑖᒃᑯᐊᓗ ᐃᓪᓗᓕᕆᔨᕐᔪᐊᒃᑯᑦ 
ᐅᖃᖃᑎᒌᒋᐊᖃᕐᐸᐅ ᐊᑐᖅᑕᐅᖃᑦᑕᖅᑐᓂ ᐋᑐᕚᒧᑦ ᐊᔪᐃᓐᓇᕆᐊᒃᑲᓂᕐᓂᕐᒧᑦ ᐃᓪᓗᓕᕆᓂᕐᒧᑦ.  
 
ᓂᓐᓂᐅᕐᓂ ᐅᕙᖓᑦᑕᐅ ᓄᓇᖁᑎᓐᓂ ᐅᖃᓚᐅᕐᒥᒐᒪ, 15-ᖑᔪᑦ ᐃᓪᓗᒥ ᐊᑕᐅᓯᕐᒥ 6 ᐃᓚᒌᓕᒫᑦ 
ᐃᓪᓗᕈᓯᕐᒦᑦᑐᑎᒃ ᐊᕐᕌᒍᓂ ᐊᒥᓱᓂᒃ ᑕᐃᑲᓂ ᐃᓪᓗᖃᖅᑐᑎᒃ. ᐃᓄᒋᐊᑦᑑᑎᒋᔭᒃᑲᓕ ᑭᓯᐊᓂ ᐊᖏᕐᕋᖃᙱᑦᑐ 
ᑕᐃᒪᐃᑦᑕᕆᐊᖃᙱᑲᓗᐊᕐᖓᑕ ᑕᒫᓂ ᓄᓇᕗᒻᒥ.  

ᐃᑲᔪᖅᑐᖅᑕᐅᒋᐊᖃᓪᓚᕆᓕᖅᑐᒍ ᐋᑐᕚᒥᑦ. $200,000 ᑕᐃᒃᑯᐊ ᐊᑐᕈᓐᓇᖅᑐᑎᑦ ᑕᐃᒪᐃᑦᑐᒧᑦ ᐃᓱᒪᒋᓪᓗᒍᓗ, 
ᑖᒃᑯᐊ ᐃᒪᐃᑦᑑᔮᕐᖓᑕ ᐃᒫ ᑐᐊᕕᕐᓇᖅᑐᒻᒪᕆᐅᓕᖅᑐᑦ, ᑲᒪᒋᔭᐅᒋᐊᖃᓪᓚᕆᓕᖅᑐᑦ ᐱᔭᕆᐊᑐᔫᓪᓗᑎᒃ. ᑕᒪᓐᓇ 
ᐅᖓᕙᕆᐊᖃᑦᑕᕆᐊᖃᕈᓐᓃᕋᑦᑎᒍ ᐊᖏᕐᕋᖃᙱᑦᑐᓕᕆᓂᐅᔪᖅ.  
 
ᒥᓂᔅᑕᖃᐃ ᐅᖃᐅᓯᖃᕈᓐᓇᖅᑯ ᐅᕙᖓ ᐃᖅᑯᓪᓕᐅᑎᒋᕋᑖᖅᑕᖏᓐᓂ? ᖁᔭᓐᓇᒦᒃ, ᐃᔅᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᐊᖏᖃᑎᒋᔭᕋ ᑖᒃᑯᐊ ᐅᖃᐅᓯᕆᔭᖏᑦ. 
ᓇᓗᓇᐃᕐᓯᒋᐊᖃᕋᑦᑕ ᒐᕙᒪᒃᑰᓪᓗᑕ ᐊᐅᓚᓂᖃᑦᓯᐊᕐᓯᒪᔪᒍᑦ. 700-ᖑᔪᓂᒃ ᓄᑖᖑᔪᓂᒃ ᐃᓪᓗᔅᓴᐅᔪᓂᒃ 
ᓴᓇᔭᐅᒍᒫᕐᓂᐊᖅᑐ ᐊᕐᕌᒍᓂ ᐱᖓᓱᓂᒃ. ᑕᐃᒃᑯᐊ ᐱᕙᓪᓕᐅᑎᓛᖅᑐᔅᓴᐅᒐᓗᐊᖅᑯᖅ ᐃᓚᖏᓐᓄᑦ. 
 
ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ ᑭᒡᒐᖅᑐᖃᑦᑕᕆᐊᖃᕐᒥᒻᒪᑕ ᓄᑖᖑᔪᓂᖏᓛᒃ ᓴᖅᑮᓂᕐᒧᑦ ᑖᒃᑯᐊᓕ 
ᐊᖏᕐᕋᖃᙱᑦᑐᓕᕆᓂᐅᔪᖅ ᑲᒪᓇᓱᐊᖃᑦᑕᖅᑐᒍᑦ ᑕᒪᔅᓱᒧᖓ ᐊᖏᕐᕋᖃᙱᓪᓚᑦᑖᖅᑐᓄᑦ ᑕᒫᓂ ᓄᓇᕗᒻᒥ.  
 
ᐃᑲᔪᖃᑎᒌᑦᑎᐊᖅᑐᑦ ᑖᒃᑯᐊ ᒪᕐᕉᒃ. ᐋᑐᕚᒨᕋᐃᒐᑦᑕᓗ ᑕᐃᒫᑦᓴᐃᓐᓇᖅ ᐅᖃᖃᑦᑕᖅᑐᒍᑦ ᐊᒻᒪᓗ ᑕᐃᒃᑯᓇᓐᖓᑦ 
ᑮᓇᐅᔭᓂᒃ ᐊᖏᕐᕋᖃᖏᑦᑐᓕᕆᓂᕐᒧᑦ ᐊᑐᕈᓐᓇᖃᑦᑕᖅᑐᑦ ᐱᕙᑦᑕᕗᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᑕᐃᒪ ᑲᔪᓯᓚᐅᖏᓂᑦᑎᓐᓂᒃ 20-ᒥᓂᔅᑕᒥᒃ 
ᓄᖅᑲᖓᑲᐃᓐᓇᕐᓂᐊᕋᑦᑕ. 
 
>>ᑲᑎᒪᔨᕋᓛᑦ ᓄᖅᑲᖓᑲᐃᓐᓇᖅᑐᑦ 15:10ᒥ ᐊᒻᒪ ᐱᒋᐊᒃᑲᓐᓂᖅᑐᑎᒃ 15:46ᒥ 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᒪᒋᐊᓕᕐᒥᑕ. ᒪᕐᕉᒃᑲᓐᓂᐅᒻᒪᑎᒃ ᑖᒃᑯᐊ ᐅᖃᓪᓚᒍᒪᔫᒃ. ᒥᔅᑕ ᑰᓕ. 
 
ᑰᓕ: ᖁᔭᓐᓇᒦᒃ, ᐃᖅᑲᐃᑎᑦᑎᐊᕋᕕᓐᖓ. 10-ᒥᓂᑐᐃᓐᓇᐅᒐᓗᐊᖅ.  
 
ᑕᕝᕙᓂ ᐊᐅᓚᑦᓯᔩᑦ ᐃᓛᒃ, ᐊᓪᓚᕝᕕᒻᒥ ᐱᓕᕆᕝᕕᒻᒧᑦ ᒪᓕᒐᒃᓴᓂᒃ ᐱᓕᕆᐊᖃᕐᒪᖔᑕ ᐊᑐᐊᒐᕐᓂᓪᓗ ᑖᒃᑯᐊ 
ᐃᓕᓐᓂᐊᖅᑐᓕᕆᔨᒃᑯᑦ, ᑭᓯᐊᓂᑦᑕᐅᖅ ᒥᓂᔅᑕᐅᒐᕕᑦ ᐊᐅᓚᑦᓯᒍᓐᓇᕋᕕᑦ ᐱᖁᔭᓂᑦ ᐊᑐᐊᒐᕐᓂᑦ ᓄᓇᓕᓐᓂᑦ 
ᐃᓕᓐᓂᐊᖅᑐᓕᕆᔨᒃᑯᓐᓄᑦ. 
 
ᐊᐱᕆᒍᒪᔭᒋᑦ ᒥᓂᔅᑖ, ᑖᓐᓇ ᐊᐱᖅᑯᑎᒋᓚᐅᖅᓯᒪᒻᒥᔭᕋᓗᐊᕋ ᐱᔾᔪᑎᖃᖅᑐᖅ ᓯᓚᐅᑉ ᒥᒃᓵᓄᑦ ᐱᔾᔪᑎᖃᖅᑐᓂ 
ᑖᒃᑯᐊ ᓄᓇᓕᓐᓂ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᓐᓄᑦ ᐋᖅᑭᑦᑕᐅᖃᑦᑕᖅᑰᕐᒪᑦ. ᒥᓂᔅᑖ, 
ᖃᐅᔨᒍᒪᓐᓇᕋᓗᐊᖅᐳᖅ ᐊᐅᓪᓛᑦᑎᐊᓐᖏᒻᒪᑦ ᐅᕙᑦᑎᓂᓪᓘᓐᓃᑦ ᓄᓇᑦᑎᓐᓂᑦ ᑎᑎᕋᖅᓯᒪᔪᖅᑕᖃᖅᑰᕐᒪᑕ 
ᐊᑐᐊᒐᕐᓂᑦ  

3-ᓂᒃ ᒪᕐᕉᒃ ᓲᕐᓗ ᓴᓐᖏᓂᖓ ᐊᓄᕆᐅᑉ ᐊᒻᒪᓗ ᑕᑯᔅᓴᐅᑦᑎᐊᓐᖏᓐᓂᖓ ᐊᒻᒪᓗ ᐃᒃᑮᕐᓇᕐᓂᖓ ᒪᓕᒃᖢᒍ.  
 
ᑖᒃᑯᐊ ᐱᖓᓱᓂᑦ, ᒪᕐᕉᓐᓂᒃ ᒪᓕᒍᓐᓇᕈᕕᑦ ᑖᒃᑯᐊ ᐊᖏᕐᕋᖅᑎᑕᐅᓲᖑᒻᒪᑕ ᓱᕈᓰᑦ ᐅᕝᕙᓘᓐᓃᑦ 
ᐃᓕᓐᓂᐊᕆᐊᖅᑎᑕᐅᓲᖑᒻᒪᑕ ᑕᐃᒪᓐᓇᐃᑦᑑᓐᖏᑉᐸᑦ ᐊᑐᐊᒐᖅᑕᖃᓪᓚᑖᖅᑑᔮᓐᖏᑦᑐᖅ ᐃᓕᓐᓂᐊᕐᕕᒃ 
ᒪᑐᔭᐅᒋᐊᖃᕐᓂᖓ. ᒪᑐᐃᖅᓯᒪᐃᓐᓇᓲᖑᒐᓗᐊᖅ ᐃᓕᓐᓂᐊᕐᕖᑦ, ᑭᓯᐊᓂ ᐊᖓᔪᖅᑳᕆᔭᐅᔪᑦ ᑖᒃᑯᐊ 
ᐃᓱᒪᖅᓱᖅᑎᑕᐅᒻᒪᑕ ᑲᖏᖅᖠᓂᕐᒥᑦ ᐃᓱᒪᖃᑦᑕᕐᒪᑕ ᑖᒃᑯᐊ ᖃᐅᔨᒍᒪᖃᑦᑕᕐᒪᑕ ᐃᓕᓐᓂᐊᕐᕕᒃ 
ᐅᒃᑯᐃᓐᖔᕋᓗᐊᕐᒪᖔᓪᓘᓐᓃᑦ ᐊᓄᕆᔪᒻᒪᕆᐊᓘᒑᖓᑦ. ᐄ, ᑕᒪᓐᓇ ᐊᑐᐊᒐᕐᒦᑦᑐᖅ. 
ᐅᖃᖅᓯᒪᔪᖅᑕᖃᓪᓚᕆᓐᖏᒻᒪᑦ ᐊᖓᔪᖅᑳ, ᐃᓕᓐᓂᐊᕐᕕᒻᒥᑦ ᐊᖓᔪᖅᑳᕆᔭᐅᔪᓂᑦ ᑕᐃᒪ 
ᐃᓕᓐᓂᐊᕐᕕᒻᒦᑦᑐᖃᓐᖏᒻᒪᑦ ᑕᐃᒪᓐᓇ ᐃᓕᓐᓂᐊᕈᑎᖏᑦ ᐱᐅᓐᖏᓂᖅᓴᐅᖃᑦᑕᕐᒪᑕ ᓄᖅᑲᖅᑎᑕᐅᖃᑦᑕᖅᖢᑎᒃ 
ᐃᓛᒃ, ᐃᓕᓐᓂᐊᕆᐊᓐᖏᓐᓂᕋᖅᑕᐅᖃᑦᑕᖅᖢᑎᓪᓗ ᑕᐃᒪᓐᓇᐃᓕᐅᖅᓯᒪᒻᒪᑕ. 
 
ᒥᓂᔅᑖᖃᐃ ᑖᓐᓇᖃᐃ ᒪᓕᒐᖅ ᐋᖅᑭᐅᒪᑦᓯᐊᕈᓐᓇᖅᑎᒍᓐᓇᖅᐱᐅᒃ ᒪᓕᒐᕆᔭᐅᓗᓂ, ᑖᓐᓇ ᐊᖓᔪᖅᑳᕆᔭᐅᔪᖅ 
ᐃᓕᓐᓂᐊᕐᕕᒻᒥ ᐋᖅᑭᔅᓯᒍᓐᓇᕐᒪᑦ, ᓇᓗᓇᐃᖅᓯᒍᓐᓇᕐᒪᑦ ᑖᓐᓇ ᐃᓕᓐᓂᐊᕐᕕᒃ ᒪᑐᓯᒪᓂᐊᕐᒪᖔᕐᓘᓐᓃᑦ, 
ᒪᑐᐃᓐᖔᖅᓯᒪᓂᐊᕐᒪᖔᓪᓘᓐᓃᑦ. ᑖᓐᓇ ᑎᑎᕋᖅᑎᒧᑦ, ᑭᐅᔨᑐᐃᓐᓇᕐᓄᑦ ᐅᖄᓚᐅᑎᓂᒃ 
ᐱᓕᕆᐊᕆᔭᐅᒋᐊᖃᓐᖏᒻᒪᑦ. 
 
ᖃᓄᕐᓕ ᐋᖅᑭᒃᓯᒪᕙ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᐃᒃᓯᕙᐅᑖᖅ ᑕᐃᒪ ᑲᑎᒪᔨᐅᔪᖅ ᑖᓐᓇ 
ᐅᖃᐅᓯᕆᔭᖓ ᐱᐅᔪᒻᒪᕆᐅᕗᖅ. 
 
ᒐᕙᒪᒃᑯᑦ ᑖᒃᑯᐊ ᓲᕐᓗ ᒪᑐᔭᐅᓲᖑᒻᒪᑕ ᒐᕙᒪᒃᑯᑦ ᐊᓪᓚᕝᕕᖏᑦ ᐊᐅᓚᑦᑎᔨᐅᔪᑦ ᓲᕐᓗ ᕿᒥᕐᕈᒋᐊᖃᕐᒪᑕ 
ᐋᖅᑭᐅᒪᑦᑎᐊᖅᑐᓂᒃ ᒪᓕᐅᑎᑦᑎᐊᖅᑐᓂᒃ ᐊᑐᐊᒐᕐᓂᒃ ᐊᒻᒪᓗ ᒪᑐᔭᐅᓯᒪᖃᑦᑕᕐᓂᐊᕐᓂᖏᑦ 
ᒪᑐᐃᓐᖔᖃᑦᑕᕐᓂᐊᕐᓂᖏᓪᓗ ᐃᓕᓐᓂᐊᕐᕖᑦ. 
 
ᓄᓇᓕᓐᓄᑦ ᐃᓕᓐᓂᐊᖅᑐᓕᕆᔨᒃᑯᓐᓄᑦ ᑲᒪᒋᔭᐅᖃᑦᑕᕐᒪᑦ ᑕᒪᓐᓇ. ᐅᖃᐅᔾᔪᕈᒪᓐᖏᓇᑦᑎᒍ 
ᖃᓄᐃᓕᐅᕈᑎᖃᕆᐊᖃᕐᓂᖏᓐᓄᑦ ᑖᒃᑯᐊ ᐋᖅᑭᒃᓯᒪᓐᖏᑦᑑᒐᓗᐊᑦ ᐋᖅᑭᓱᖅᑕᐅᔪᓐᓇᖅᑐᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐲᑯ. ᒥᔅᑕ ᑰᓕ. 
 
ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑕᐃᒪᓐᓇᐃᑦᑑᒐᓗᐊᖅ ᑭᓯᐊᓂ ᐱᓕᕆᐊᕐᕆᔭᖓ ᓄᓇᓕᓐᓂ 
ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᓐᓄᑦ ᑲᒪᒋᔭᐅᒻᒪᑦ. ᐊᖓᔪᖅᑳᕆᔭᐅᔪᑦ ᐃᓱᒪᖃᑦᑕᕐᒪᑕ ᐃᒃᑮᓇᓗᐊᕐᕋᓱᒋᑦᓯᓪᓗᑎᒃ 
ᖃᐅᔨᒪᖏᑦᖢᑎᓪᓗ ᑕᐃᒪᓐᓇ ᖃᓄᑎᒋ ᐊᓄᕆᖓ ᓴᓐᖏᓂᖃᒻᒪᖔᖅ. ᑕᐃᒪ ᐅᖃᓚᐅᕋᒪ ᓲᕐᓗ ᐱᖓᓱᓂᒃ 
ᑖᒃᑯᓇᓐᖓᑦ ᒪᕐᕉᓐᓂᒃ ᒪᓕᒋᐊᖃᓐᓇᕐᒪᑦ ᐃᓕᓐᓂᐊᕐᕆᐊᕐᓂᐊᕐᒪᖔᑦ ᓱᕈᓯᖏᓪᓘᓐᓃᑦ.  
 
ᓲᕐᓗ ᒫᓐᓇᓵᖑᓚᐅᖅᑐᒥᒃ ᐃᓕᓐᓂᐊᕆᐊᖅᑎᑦᓯᔪᖃᓚᐅᕐᒪᓐ ᐊᖓᔪᖅᑳᖏᒃ ᖃᐅᔨᒪᓚᐅᖏᒻᒪᑦ ᓯᓚᐅᑉ ᒥᒃᓵᓄᑦ 
ᐃᓄᐃᑦ ᖃᐅᔨᒪᔭᑎᖃᖏᑦ ᒪᓕᒃᖢᒋᑦ ᐃᒃᑮᓐᓇᓗᐊᖅᑐᐊᓗᓚᐅᕐᒪᑦ, ᐊᓄᕆᓗᐊᖅᑐᐊᓘᓚᐅᕐᒪᑦ. ᐊᒃᓱᐊᓗᓪᓗ 
ᐃᒃᑮᓇᖅᖢᓂ, ᐅᖃᓗᒃᖢᓂ ᐃᓕᓐᓂᐊᕐᕕᒻᒧᑦ, ᐃᓛᒃ ᓇᓗᓇᐃᔭᖅᓯᒪᓚᐅᖏᒻᒪᑦ ᓲᕐᓗ ᐃᒃᑮᓇᕐᓂᓚᑦᑖᕆᔭᖓ 
ᓯᓚᓕᕆᔨᒃᑯᓐᓄᑦ ᐅᖃᓗᖁᔭᐅᓚᐅᖅᓯᒪᒻᒪᑦ.  

ᑕᐃᒪ ᒪᕐᕉᓐᓂᒃ ᐱᑦᔪᑎᖃᑦᖢᓂ ᓱᕈᓰᑦ ᐃᓕᓐᓂᐊᕆᐊᖏᓐᓇᖃᑦᑕᖁᔭᕋᓗᐊᖅᐳᑦ ᑭᓯᐊᓂ ᐃᓕᓐᓂᐊᕆᐊᖏᐸᑦᑐᑦ 
ᓯᓚ ᐱᑦᔪᑎᒋᓪᓗᒍ ᐃᒪᓐᓇ ᐊᑭᓖᑎᑕᐅᖃᑦᑕᕆᐊᖃᖏᒻᒪᑕ ᓲᕐᓗ ᐃᓕᓐᓂᐊᕐᕆᐊᖏᓐᓂᖏᓐᓄᑦ. ᐄ, ᑕᐃᒪ  
ᐋᖅᑭᒃᓯᒍᓐᓇᕋᔭᖅᑰᕋᑦᓯ ᒪᓕᒃᓯᐊᖅᑐᒥᒃ ᓇᓗᓇᐃᔭᖅᓯᒪᑦᑎᐊᖅᑐᒥᒃ. ᑕᐃᒪ ᐃᓕᓐᓂᐊᖅᕕᒃ ᐊᐅᓛᖅᓯᐊᓂᐊᖅᐸᑦ, 
ᐊᐅᓛᓂᐊᕐᖏᐸᓪᓘᓐᓃᑦ ᐊᑕᐅᓯᖅ ᓲᕐᓗ ᐅᖃᖅᑎᒋᔭᐅᒋᐊᖃᑦᑐᖅ. 
 
ᐊᒥᓱᐊᕌᓘᒻᒪᑕ ᓱᓕ ᒫᓐᓇ ᐅᖃᕈᓐᓇᖅᑐᑦ, ᐃᓛ ᓄᖅᑲᑎᑦᓯᒍᓐᓇᖅᑐᑦ. ᐃᒃᑮᓇᕐᓂᖅ, ᓲᕐᓗ ᑕᑯᒃᓴᐅᑦᓯᐊᖏᓐᓂᖅ, 
ᐃᒃᑮᓇᓗᐊᕐᓂᕐᓗ, ᐊᓄᕆᓂᕐᓘᓐᓃᑦ. ᑖᒃᑯᐊ ᒪᓕᒐᑎᒍᑦ ᐋᖅᑭᒃᓯᐊᕈᕕᒋᖅᑲᐃ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ ᐅᖃᖅᑲᐅᒐᒪ ᑖᓐᓇ ᑲᑎᒪᔨᐅᔪᖅ 
ᐅᖃᐅᓯᕆᔭᖓ ᐱᐊᒋᔭᕋ. ᕿᒥᕐᕈᒋᐊᖃᕋᑦᑕ ᒪᓕᒃᓯᐊᖅᑐᓂᒃ ᑕᒪᒃᑯᐊ ᐊᑐᐊᒐᖃᑦᓯᐊᕐᓗᑕ. ᓲᕐᓗ ᒐᕙᒪᒃᑯᑦ 
ᐃᖅᑲᓇᐃᔭᖅᕕᖏᑦᑕ ᒥᒃᓵᓄᑦ ᒪᓕᒃᑕᐅᖃᑦᑕᖅᑐᓂᒃ ᒪᓕᓪᓗᑕᖃᐃ. ᓄᓇᓕᓐᓂ ᐃᓕᓐᓂᐊᖅᑐᓕᕆᔨᒃᑯᑦ 
ᑲᑎᒪᔨᖏᓐᓄᑦ ᑕᐃᒪᓐᓇ ᑲᒪᒋᔭᖃᖃᑦᑕᕐᒪᑕ ᒪᑐᓯᓂᕐᒥᒃ ᐃᓕᓐᓂᐊᕐᕕᓐᓂ.  
 
ᖃᐅᔨᒪᔭᐅᓗᒃᑖᑦᓯᐊᕐᓂᐊᕐᒪᑕ ᐋᖅᑭᒃᓯᒋᐊᖃᑦᑐᒍᑦ ᒪᓕᐅᑎᑦᓯᐊᖅᑐᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑰᓕ. 
 
ᑰᓕ (ᑐᓵᔨᒃᑯᑦ): ᑖᓐᓇ ᑭᖑᓪᓕᖅᐹᖅ, ᐃᒪᓐᓇ ᖃᐅᔨᒪᒐᒪ ᑲᑎᒪᔨᐅᔪᑦ ᐃᓚᖏᑦ ᐅᖃᐅᓯᖃᓚᐅᕐᒪᑕ ᓄᓇᓕᓐᓂ 
ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦᑕ ᖃᓄᐃᓕᐅᕈᓐᓇᕈᑎᒋᔭᖏᓐᓂᒃ. ᒥᓂᔅᑕ ᐋᖅᑭᒃᓯᓯᒪᒻᒪᑦ ᑖᒃᑯᐊ ᓄᓇᓕᓐᓂ 
ᑲᑎᒪᔨᒋᔭᐅᔪᑦ ᓲᕐᓗ ᓄᓇᓖᑦ ᐊᕕᑦᑐᖅᓯᒪᓂᖏᑕ ᑲᑎᒪᔨᕐᔪᐊᑦ, ᐃᓛᒃ ᑖᒃᑯᐊ ᑎᑎᖅᑲᐃᑦ ᑕᐃᒍᖅᑕᐅᓯᒪᔪᑦ 
ᑖᒃᑯᓄᖓ ᑲᑐᔾᔨᖃᑎᒌᒃᑯᖏᓐᓄᑦ ᐃᓕᓐᓂᐊᖅᑐᓕᕆᔨᒃᑯᑦ ᑎᑎᕋᖅᑕᐅᓚᐅᖅᐳᖅ. ᑕᐃᒪ ᒥᓂᔅᑕ ᐅᖃᖅᑲᐅᒻᒪᓐ, 
ᑕᐃᒪ ᐊᐅᓚᑦᓯᒻᒪᑕ ᓄᓇᓕᓐᓂ ᐃᓕᓐᓂᐊᖅᑐᓕᕆᓂᕐᒧᑦ ᒪᓕᒐᖅ ᒪᓕᒃᖢᒍ. 
 
ᓄᑖᓂᒎᖅ ᐱᓕᕆᒍᑎᖃᕐᓂᐊᕐᒪᑕ ᑖᒃᑯᐊ ᓄᓇᓕᓐᓂ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ. 2006-ᒥ 
ᐅᖃᒃᑲᓐᓂᓚᐅᖅᓯᒪᓪᓗᑎᑐᒃ ᑎᑎᖃᖅᑎᒍᓪᓗ. ᑖᒃᑯᐊ ᓄᖑᑎᖅᑕᐅᓚᐅᖅᓯᒪᒻᒪᑕ ᐃᓕᓐᓂᐊᖅᑐᓕᕆᔨᕐᔪᐊᒃᑯᑦ 
ᑲᑎᒪᔨᖏᑦ ᐊᒻᒪᓗ ᐃᓕᓐᓂᐊᖅᑐᓕᕆᔨᒃᑯᑦ ᓄᓇᓕᓐᓂ ᐱᓕᕆᐊᖃᕐᓂᖅᓴᐅᒋᐊᖃᒻᒪᑕ. ᐊᒻᒪᓗ ᒫᓐᓇᐅᔪᒥ 
ᐊᑐᖅᑕᐅᔪᖅ ᒪᓕᒃᖢᒍ ᑖᒃᑯᐊ ᐊᑐᓂᒃ ᓄᓇᓕᓐᓂ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ. 
 
ᐃᒪᓐᓇᐃᓕᐅᖁᔨᓯᒪᓚᐅᖅᓯᒪᒻᒪᑕ ᐃᒪᓐᓇ ᐃᓕᖅᑯᓯᕆᔭᐅᖃᑦᑕᖅᑐᑦ ᐃᒪᓐᓇ ᒫᓐᓇ ᒥᓂᔅᑕ, ᑖᒃᑯᐊ 
ᐃᓕᓐᓂᐊᖅᑐᓕᕆᔨᒃᑯᑦ ᓄᓇᓕᓐᓂ ᓲᕐᓗ ᓴᓐᖏᓂᖃᒻᒪᑕ ᑭᓯᐊᓂ ᐊᑐᖅᑕᐅᓗᐊᖃᑦᑕᖏᒃᑲᓗᐊᖅᖢᑎᒃ ᒥᓂᔅᑕ 
ᓴᓐᖏᓂᖅᐹᖑᒻᒪᑦ. ᖃᓄᖅ ᑕᒪᒃᑯᐊ ᑭᐅᒍᑎᒋᖃᑦᑕᓂᐊᖅᐱᒋᑦ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ ᐲᑯ. 

ᐊᖓᔪᖅᑳ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇᑦᑕᐅᖅ ᑲᑎᒪᔨᐅᔪᖅ ᐱᐅᔪᒻᒪᕆᒻᒥᒃ 
ᓴᖅᑭᑎᑦᓯᕗᖅ. ᐃᓱᒫᓗᒍᑎᒋᔭᐅᓯᒪᔪᖅ ᑖᓐᓇ ᑲᑐᔾᔨᖃᑎᒌᒃᑯᖏᓐᓄᑦ ᓄᓇᓕᓐᓂ ᐃᓕᓐᓂᐊᖅᑐᓕᕆᔨᒃᑯᖏᑕ. 
ᑕᐃᓐᓇ ᑎᑎᕋᓚᐅᖅᑐᑦᖅ ᑖᒃᑯᓂᖓ ᑲᑎᒪᖃᑎᒋᔪᓐᓇᓚᐅᕐᕋᒃᑯ ᑲᑐᔾᔨᖃᑎᒌᒃᑯᓂᓐᖔᖅᑐᖅ 
ᐃᒪᓐᓇᐃᓕᐅᕋᓱᓚᐅᖅᓯᒪᒐᒪ ᐅᑯᐊ ᒐᕙᒪᐅᓪᓗᑕ ᐃᒪᓐᓇ ᐃᓱᒪᔪᒍᑦ, ᐃᒪᓐᓇ ᓄᓇᓕᓐᓂ ᓴᓐᖏᓂᖃᕆᐊᖃᒻᒪᑕ, 
ᐃᓕᓐᓂᐊᖅᕖᓪᓗ ᓴᓐᖏᓂᖃᕆᐊᖃᒻᒪᑕ ᑕᕝᕙᓂ ᐱᖁᔭᓂ ᐋᖅᑭᒃᓱᐃᒍᒪᓯᒪᕗᒍᑦ ᑕᒪᑐᒪ ᒥᒃᓵᓄᑦ.  
 
ᖃᓄᐃᓕᐅᕆᐊᖃᑉᐸᑦ ᑖᒃᑯᐊ ᓄᓇᓕᓐᓂ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ ᓴᓐᖏᓂᖅᑖᒃᑲᓐᓂᕆᐊᖃᖅᐹᑦ 
ᐊᒻᒪᓗ ᖃᓄᒃᑲᓐᓂᖅ ᐱᓕᕆᐊᖃᕈᓐᓇᖅᐸᑦ ᐃᑲᔪᖅᓱᕈᓐᓇᕐᓗᑎᒍᓗ ᑕᐃᒪᓐᓇ ᐃᓱᒪᓕᐅᕈᑎᒋᔭᖏᓐᓄᑦ.  
 
ᑕᐃᒪ ᒫᓐᓇᐅᔪᖅ ᑕᐃᒪᓐᓇᐃᑦᑑᔪᒍᑦ ᐅᖃᐅᓯᕆᔭᖏᑦ ᐊᖏᖃᑎᒋᕙᒃᑲ ᑭᓯᐊᓂ ᐃᒪᓐᓇᐃᓕᐅᕋᓱᐊᖅᑐᖓ 
ᕿᑎᐊᒍᑦ ᖃᓄᖅ ᐱᔭᐅᔪᒪᔪᑦ ᖃᓄᕐᓗ ᐊᑐᖅᑕᐅᒋᐊᓖᑦ ᑖᒃᑯᐊ ᒪᓕᒋᐊᖃᕐᒥᒐᑦᑎᒍ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑰᓕ. 
 
ᑰᓕ (ᑐᓵᔨᒃᑯᑦ): ᐊᑕᐅᓯᒃᑲᓐᓂᖅ ᐊᐱᖅᑯᑎᔅᓴᕋ. ᑕᐃᒪ ᐊᖏᖅᐲᑦ ᑖᓐᓇ ᓄᑖᖅ ᐱᖁᔭᖅ 
ᓴᓐᖏᓂᖅᑖᕈᑎᒋᒃᑲᓂᕐᓂᐊᖅᑰᕋᕕᐅᒃ ᒥᓂᔅᑕᐅᓗᑎᑦ ᑕᐃᒪᐃᓐᖓᓂᑦ 1999-ᖑᓚᐅᖅᑐᒥᑦ ᓴᓐᖏᓂᖅᓴᐅᓂᐊᕐᒪᑦ 
ᑖᓐᓇ ᒥᓂᔅᑕ ᓄᑖᓂᑦ ᑐᓂᐅᖅᑲᐃᒍᓐᓇᖅᑐᖅ ᓴᓐᖏᓂᕆᔭᐅᔪᓂᑦ ᑕᒪᒃᑯᓄᖓ ᐱᔪᓐᓇᕐᓂᕐᒥᓂᑦ ᐊᑐᕐᓗᒋᑦ 
ᑕᐃᒪᓐᓇ ᑎᓕᓯᒍᓐᓇᖃᑦᑕᓂᐊᖅᐹ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ ᐱᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᖏᖃᑎᒋᓐᖏᑕᕋ ᑖᓐᓇ ᑲᑎᒪᔨᐅᔪᖅ. ᑕᐃᒪ 
ᐅᖃᖅᑲᐅᒐᒪ ᑎᑎᕋᖅᐸᓪᓕᐊᓕᕋᑦᑎᒍ ᒫᓐᓇ ᐃᒪᓐᓇ ᐱᔪᓐᓇᕐᓂᖅᑖᖅᑎᑕᑲᓂᔾᔮᖂᖏᑦᑐᖓ ᑕᐃᒪᓐᓇ ᐱᖁᔭᑎᒍᑦ. 
 
ᑭᓯᐊᓂ ᑕᑯᔪᒍᑦ ᑖᓐᓇ ᐱᖁᔭᖅ ᐋᖅᑭᐅᒪᓂᐊᖅᑐᖅ ᑖᒃᑯᐊ ᓄᓇᓕᓐᓂ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ 
ᐱᓕᕆᐊᔅᓴᑖᖅᑎᑕᐅᒃᑲᓂᕐᓂᐊᖅᑐᑦ ᓄᓇᓕᓐᓂ ᐃᓕᓐᓂᐊᕐᕕᒻᒥᓐᓂ. ᑕᒪᓐᓇ ᐱᔾᔪᑎᒋᓪᓗᒍ ᑕᐃᒪ 
ᐅᖃᐅᓯᖃᖅᑐᒍᑦ ᑖᒃᑯᐊ ᓴᓐᖏᓂᖅᓴᐅᓕᕐᓂᐊᕐᒪᑕ ᓄᓇᓕᓐᓂ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ. 
 
ᑭᓯᐊᓂ ᑕᒪᕐᒥᓗᑦᑖᑦᑎᐊᖅ ᓱᕐᓗ ᐱᒍᒪᔭᖏᓐᓂᑦ ᐱᑎᒍᓐᓇᖏᓐᓇᑦᑎᒍ ᑕᐃᒪᓐᓇ ᒥᔅᑕ ᑐᑐ ᐅᖃᕐᕕᒋᖅᑲᐅᒐᒃᑯ 
ᑖᓐᓇ ᐱᖁᔭᖅ ᐱᐊᓂᒃᐸᑦ ᐋᖅᑭᐅᒪᑦᓯᐊᓂᐊᖅᑐᓴᐅᒻᒪᑦ ᑕᒪᒻᒥᓗᑦᑖᕐᓗ ᖁᕕᐊᓱᒍᓐᓇᖏᒻᒪᑕ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᒪᒃᐱᒐᖅ G-5. ᐃᓕᓐᓂᐊᖅᑐᓕᕆᔨᒃᑯᑦ. ᓇᐃᓈᖅᓯᒪᕗᖅ 
ᐊᐅᓚᑦᑎᕝᕕᒃ ᐱᓕᕆᕝᕕᒻᒧᑦ. ᐊᐅᓚᓂᕐᒧᑦ ᐋᖅᑭᐅᒪᓂᕐᒧᓪᓗ ᑲᑎᓪᓗᒋᑦ. $1,208,000. (ᑐᓵᔨᑎᒎᕈᓐᓃᖅᑐᖅ) 
ᐊᖏᖅᐱᓯᐅᒃ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. G-7. ᐊᑐᐊᒐᓕᕆᔨᒃᑯᑦ ᐸᕐᓇᑎᒃᑯᓪᓗ. ᑲᑎᓪᓗᒋᑦ ᐊᐅᓚᓂᕐᒧᑦ 
ᐋᖅᑭᐅᒪᓂᕐᒧᓪᓗ. $841,000. (ᑐᓵᔨᑎᒎᕈᓐᓃᖅᑐᖅ) ᐊᖏᖅᐱᓯᐅᒃ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): G-8. ᐃᓕᓐᓂᐊᖅᑐᓕᕆᔨᒃᑯᑦ. ᑎᒥᐅᔪᑦ ᐱᔨᑦᓯᕈᑎᖏᓐᓂ ᑮᓇᐅᔭᓕᕆᔨᒃᑯᑦ. ᑲᑎᓪᓗᒋᑦ 
ᐋᖅᑭᐅᒪᓂᕐᒧᑦ ᐊᐅᓚᓂᕐᒧᓪᓗ. $2,109,000. (ᑐᓵᔨᑎᒎᕈᓐᓃᖅᑐᖅ) ᐊᖏᖅᐱᓰ? 
 
ᐃᓚᖏᑦ ᒪᓕᒐᓕᐅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): G-9. ᐃᓕᓐᓂᐊᖅᑐᓕᕆᔨᒃᑯᑦ. ᑖᒃᑯᐊ ᓂᖃᐃᑐᕈᑏᑦ. ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᐅᖃᐅᓯᕆᐱᓪᓗᓚᐅᕐᒥᔭᕋᓗᐊᕋ Committee Meeting-ᖃᕐᖢᑕ. ᐃᓛ, 
ᐊᐱᕆᔪᒪᑐᐃᓐᓇᖅᑐᖓᓕ ᐅᓇ ᐅᖃᓪᓚᖃᑦᑕᓚᐅᕐᒪᑦ ᑖᒃᑯᐊᒎᖅ, ᖃᓄᖔᖅ ᑕᐃᖃᑦᑕᓚᐅᖅᑕᖏᑦ Gift, 
ᖁᕕᐊᓲᓯᐊᑦ, ᖁᕕᐊᓲᓯᐊᑦ ᐃᓄᓐᓄᑦ ᐅᖃᐅᓯᕆᖃᑦᑕᓚᐅᕐᒪᒋᑦ ᐅᖃᓪᓚᓂᐊᖅᑕᖓ ᖃᐅᔨᒪᔭᕋᓗᐊᕋ ᐃᒃᑯᐊ 
ᖃᖓᑕᓲᑦᒧᑦ ᐃᑭᒻᒪᔾᔪᑎᑖᖅᑎᑕᖏᑦ ᒪᑯᐊᕈᔪᐃᑦ. ᑖᑯᓇᓐᖓᑦ ᐅᖃᐅᓯᖃᓐᖏᓐᓇᒪ.  
 
ᐅᑯᓂᖓᓕ ᐅᖃᐅᓯᖃᕋᓱᒃᑲᒪ, ᑖᒃᑯᐊ income support ᐃᑲᔪᖅᑕᐅᑉᐸᑕ ᐃᓚᖏᓐᓂ ᐅᕝᕙᓘᓐᓃᑦ 
ᐱᖃᓐᓇᕆᔭᖏᓐᓂ ᐃᑲᔪᖅᑕᐅᑉᐸᑕ ᐱᖁᑎᒧᑦ ᐱᖁᑎᑖᖅᑎᑕᐅᓗᑎᓪᓘᓐᓃᑦ. ᐃᓄᐃᑦ ᖃᐅᔨᒪᔭᑐᖃᖏᓐᓂ 
ᐅᖃᓪᓚᑦᑐᖃᓚᐅᕐᒪᑦ ᖃᐅᔨᒪᓕᕌᖓᑦᑕᒎᖅ ᐊᔪᓴᓗᐊᓐᖑᐊᖅᑐᓂᑦ ᐃᑲᔪᕋᓱᑉᐸᓂᐊᖅᐳᒍᑦ ᑖᓐᓇ ᐊᑐᕐᖢᒍ 
ᐊᑐᕐᓗᒍ ᐃᓄᐃᑦ ᖃᐅᔨᒪᔭᑐᖃᖓ ᑖᓐᓇ ᑐᕌᒐᖓ policy-ᖓ ᐊᓯᔾᔨᖅᑕᐅᕙᓪᓕᐊᒐᓱᐊᕐᓂᐊᖅᐸ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐊᕐᕚᕐᓗᒃ. ᒥᓂᔅᑕ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑖᓐᓇ ᑲᑎᒪᔨᐅᔪᖅ ᖃᐅᔨᒪᒻᒪᑦ ᑕᒪᒃᑯᐊ ᐃᓄᐃᑦ 
ᖃᐅᔨᒪᔭᑐᖃᖏᑦ ᐊᑐᕋᓱᐊᖏᓐᓇᖃᑦᑕᕋᑦᑎᒍ ᐱᔨᑦᓯᕋᕈᑎᑦᑎᓐᓂ ᐱᓗᐊᖅᑐᒥᑦ ᓂᖃᐃᑐᖃᑦᑕᖅᑐᓄᑦ. ᑕᐃᒪ 
ᑖᒃᑯᐊ ᑯᐊᐸᒃᑯᓐᓂ ᑮᓇᐅᔭᖅᑖᕈᑕᐅᖃᑦᑕᖅᑐᖅ. 
 
ᑖᓐᓇ ᐲᖅᑕᐅᖃᑦᑕᖏᒻᒪᑦ ᓂᖃᐃᑐᖁᑎᖃᕌᖓᑕ ᐊᒻᒪᓗ ᒐᕙᒪᑐᖃᒃᑯᓐᓃᖔᑦᑕᖅᑐᑦ ᑕᐃᒃᑯᐊ 
ᑮᓇᐅᔭᖅᑖᕆᔭᐅᖃᑦᑕᖅᑐᑦ ᐲᖅᑕᐅᖃᑕᐅᖃᑦᑕᖏᑦᑐᑦ $200-400 ᐃᓚᒌᓗᑦᑖᑦ, ᑖᓐᓇ ᑲᑎᒪᔨᐅᔪᖅ 
ᐅᖃᐅᓯᕆᔭᖓ ᐱᔾᔪᑎᒋᓪᓗᒍ.  
 
ᐱᕚᓪᓕᕈᑎᖃᖅᓯᒪᖅᑰᕋᑦᑕ ᓂᖃᐃᑐᖃᑦᑕᖅᑐᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑐ. ᒥᔅᑐ ᐊᕐᕚᕐᓗᒃ. 
 
ᐊᕐᕚᕐᓗᒃ: ᑭᐅᑦᑎᐊᕈᓐᓇᖅᐹᖓᖃᐃ ᐆᒃᑐᑎᒥᒃ ᐊᑐᕈᒪ. ᓲᕐᓗ ᐅᕙᖓ ᐃᖅᑲᓇᐃᔭᕋᒪ ᐊᒃᓱᒃᐊᓗᒃ ᐃᖅᑲᓇᐃᔭᕋᒪ, 
ᓲᕐᓗ ᓯᑭᑑᕋ ᓄᑕᐅᔪᓐᓃᖅᐸᑦ ᐅᑭᐅᖃᓕᖅᐸᑦ ᐱᖓᓱᓂᓪᓘᓐᓃᑦ ᓄᑖᒥᒃ ᐱᒍᒪ ᑖᓐᓇ ᐊᑐᕐᔮᔪᓐᓃᖅᑕᕋ 
ᐊᔪᖏᓪᓗᓂᓱᓕ ᑖᑦᓱᒧᖓ ᐊᔪᖅᓴᖅᑐᒧᑦ income support-ᒥᒃᑐᒧᑦ ᑐᓂᒍᒃᑯ ᓯᑭᑑᖅ ᐅᑭᐅᖃᕋᒥ ᐱᖓᓱᓂᒃ 
ᐃᒻᒪᖄ ᓱᓕ ᑕᒫᓂ $4,000-ᒥᒃ ᐊᑭᖃᓪᓗᐊᕐᒪᑦ ᓂᐅᕐᕈᑎᒋᒍᒃᑯ, ᑐᓂᒍᒃᑯ  

ᑕᐃᒪᓖ ᐊᔪᓕᖅᑎᑕᐅᓇᔭᖅᐸ ᑖᓐᓇ ᒪᓕᓪᓗᒍ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑐ ᐊᕐᕚᕐᓗᒃ. ᒥᓂᔅᑐ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᓕᒐᓕᐅᖅᑎ ᒪᓕᒐᓕᐅᕐᕕᖕᒧᑦ ᐅᖃᓚᐅᖅᑕᕋ 
ᒪᓕᒐᓕᐅᕐᕕᖕᒥ ᐃᓛᒃ ᓯᑭᑑᕐᒥᒃ ᑐᓂᓯᒍᒥᒃ ᑐᓐᓂᖅᑯᑎᒋᓗᓂᐅᒃ ᐃᓚᒥᓄᑦ, ᐃᓚᒥᓄᓪᓘᓐᓃᑦ ᑭᓇᑐᐃᓐᓇ 
ᐃᓚᓐᖓᖅᑕᐅᖃᑦᑕᖏᑦᑐᖅ ᓂᖃᐃᓱᕈᑎᒋᔭᖏᓐᓂᒃ ᑕᐃᓐᓇ ᐊᑐᕐᒪᖑ ᐊᖑᓇᓱᒍᑎᒋᓪᓗᓂᐅᒃ ᑖᑦᓱᒪ 
ᓂᕿᒃᓴᕐᓯᐅᕈᑎᒋᓪᓗᓂᐅᒃ ᐃᓚᒥᓄᑦ.  
 
ᑖᓐᓇ ᓲᕐᓗ ᓈᖕᒪᒃᑐᒃᑯᑦ ᐃᑲᔪᕐᒪᑦ ᐃᓚᒥᓄᑦ ᓂᕆᑎᑦᑎᒻᒪᑦ, ᑕᐃᒃᑯᐊ ᓂᖃᐃᓱᕈᑎᓄᑦ ᑎᑎᕋᖅᓯᔪᖅ ᐅᖃᖅᓯᒪᔪᖅ 
ᓯᕗᒧᐊᒃᑎᐊᖁᓪᓗᒋᑦ ᐃᓚᒌᑦ ᓂᕿᒃᓴᕐᓯᐅᕈᑎᒋᑦᑎᐊᓂᐊᖅᐸᒍ ᐃᓚᓐᖓᕈᑎᒋᔭᐅᔾᔮᖏᑦᑐᖅ ᓂᕿᑖᕈᑎᒃᓴᖏᓐᓄᑦ. 
ᒪᓕᒐᓕᐅᕐᕕᖕᒥ ᖃᐅᔨᒪᔪᖃᖅᐸᑦ ᑖᓐᓇ ᒪᓕᒐᓕᐅᖅᑎᐅᔪᖅ ᓇᓕᐊᑐᐃᓐᓇᖅ ᑕᐃᒪᓐᓇᐃᑦᑐᓂᒃ ᓲᕐᓗ ᓯᑭᑑᕐᒥᒃ 
ᑐᓂᔭᐅᓐᓂᕐᓗᓂ ᐊᖑᓇᓱᒍᑎᒋᖃᑦᑕᕐᓂᐊᕐᓗᓂᐅᒃ ᓂᕿᒃᓴᕐᓯᐅᕈᑎᒋᖃᑦᑕᕐᓗᓂᐅᒃ ᑕᐃᒪᓐᓇᐃᓐᓂᖏᒃᐸᑦ ᒥᓂᔅᑕ 
ᖃᐅᔨᒃᑲᑦᑕᐅᔭᕆᐊᖃᖅᑐᖅ ᑎᑎᕋᖅᓯᒪᔪᑎᒍᑦ ᑕᐃᒪᓐᓇᐃᑦᑕᕆᐊᖃᓐᖏᒻᒪᑕ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑐ. ᒥᔅᑐ ᐊᕐᕚᕐᓗᒃ. 
 
ᐊᕐᕚᕐᓗᒃ (ᑐᓵᔨᒃᑯᑦ): ᑕᐃᒪᓐᓇ ᐊᑐᕆᕚ ᑕᐃᒃᑯᓄᖓ ᐊᖑᓇᓱᒃᑎᓄᑦ ᐃᑲᔫᓯᐊᖃᑦᑕᕐᑐᑦ ᐊᖑᓇᓱᒃᑎᓄᑦ 
ᐃᑲᔫᓯᐊᖅᑖᖃᑦᑕᕐᑐᑦ ᑕᐃᒃᑯᐊ ᐊᔪᖅᓴᕐᖢᑎᒃ ᓲᕐᓗ ᐃᑲᔪᖅᑕᐅᖃᑦᑕᕐᒪᑕ ᐊᖑᓇᓱᒍᑎᑖᖏᓐᓄᑦ. ᑕᐃᒃᑯᓄᖓ 
ᐊᒃᑐᐃᒋᕚ ᓂᖃᐃᓱᕈᑎᖏᓐᓄᑦ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑐ ᐊᕐᕚᕐᓗᒃ. ᒥᓂᔅᑐ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᖑᓇᓱᒃᑎ ᑖᓐᓇ ᐃᑲᔪᑦᑐᖅᑕᐅᒃᐸᒃ ᐊᖑᓇᓱᒃᑏᑦ 
ᐃᑲᔫᓯᐊᕆᑎᖃᑦᑕᕐᑕᖏᑎᒍᑦ ᐊᖑᓇᓱᒍᑎᓄᑦ. ᑖᒃᑯᐊ $15,000-ᐅᒃᐸᑕ ᑖᒃᑯᐊ ᐃᓚᓐᖓᕈᑎᒋᔭᐅᖃᑦᑕᖏᑦᑐᑦ 
ᓂᖃᐃᓱᕈᑎᒋᔭᖏᓐᓄᑦ ᑕᐃᒪᓐᓇ ᓂᕿᒃᓴᕐᓯᐅᕈᑎᒋᒻᒪᒍ ᐃᓚᒥᓄᑦ. ᖁᔭᓐᓇᒦᒃ, 
ᐃᒃᓯᕙᐅᑕᖅ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑐ.  ᒪᒃᐱᒐᖅ G-9. ᒥᔅᑐ ᐊᓚᕋᓚᒃ. 
 
ᐊᓚᕋᓚᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᕝᕙᓂ ᐊᐱᕆᒃᑲᓂᕐᓂᐊᕋᒪ ᑖᓐᓇ ᑕᐃᒃᑯᐊ ᐃᑲᔫᑕᐅᔪᑦ ᐅᕐᓱᒧᑦ 
ᐃᒡᓗᖃᖃᑦᑕᕐᒪᑕ ᑕᒪᒃᑯᐊ ᐃᓐᓇᒐᓚᐃᓂᓛᒃ, ᐃᓚᖏᑦ access house-ᖃᖅᑐᑎᓪᓗ hap house-ᖃᖅᑐᑎᒡᓗ 
ᐃᓚᖏᑦ ᐊᒻᒪ ᐃᓚᖏᑦ ᓇᖕᒥᓂᖃᓚᐅᓪᓚᓲᖑᒻᒪᑕ ᑕᐃᒃᑯᐊ program ᑕᑯᒃᓴᐅᑦᓯᐊᖏᑦᑐᒻᒪᕆᓘᖕᒪᑦ 
ᖃᐅᔨᓚᐅᕐᒥᒐᒪ ᐃᓐᓇᕐᒥᒃ ᐅᑕᖅᑭᔪᒥᒃ ᑕᑕᑎᕆᐊᓕᖕᒥᒎᖅ ᑕᑕᑎᕆᓚᐅᕋᒥ ᐊᒻᒪᓗ ᖃᖏᖅᖠᓂᕐᒧᑦ 
ᐊᐅᓪᓚᖅᑎᑕᐅᖕᒪᑦ ᐊᖏᖅᑕᐅᓂᕋᖅᑕᐅᓪᓗᓂ ᐅᖃᐅᔾᔭᐅᓪᓗᓂ, ᑕᕝᕙ ᐅᑕᖅᑭᓕᕐᖢᓂ ᐅᕐᓴᒃᑕᐅᔪᒫᓕᕋᒥ. 
 
ᐅᕐᓴᒃᑕᐅᓐᖏᑕᐃᓇᕐᖢᓂ ᓱᓇᐅᕝᕙ ᐊᐅᓚᔾᔭᒋᐊᖃᒃᑲᓂᕐᓂᒻᒪᑦ ᐅᕐᓴᒡᓗᓂ ᑕᐃᓐᓇ ᐅᕐᓱᖅᑖᕈᑎᖓ ᐊᔾᔭᕐᓗᓂᐅᒃ 
ᖃᖏᖅᖠᓂᕐᒧᑦ ᐊᐅᓪᓚᕐᓗᓂ ᐊᒻᒪ ᑕᐃᒪ ᖃᑯᒍᓐᖑᖅᐸᑦ ᑎᑭᓕᓵᕐᓗᓂ ᑕᐃᒪᓐᓇᐃᓕᖓᖔᖅᑐᕕᓂᐅᑎᓪᓗᒍ 
ᑕᒪᓐᓇ ᐅᓂᒃᑳᖅᑕᐅᓯᒪᓐᖏᑎᐊᕐᒪᑦ ᓄᓇᑦᑎᓐᓂᓕ. 

ᑕᐃᒃᑯᐊ ᐃᓐᓇᐃᑦ ᖃᓪᓗᓇᐅᔭᒐᓚᒍᓐᓇᖏᑦᑎᐊᖅᖢᑎᒃ ᑎᑎᖅᑭᕆᔪᓐᓇᕋᑎᒡᓗ ᖃᓪᓗᓈᑎᑐᑦ ᓇᐅᒃ 
ᑐᑭᓯᐊᓐᖏᑎᐊᕐᒪᑕ ᑕᒪᓐᓇᖃᐃ ᐋᖅᑭᒋᐊᖅᑕᐅᓯᒪᓕᖅᐳᖅ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑐ ᐊᓚᕋᓚᒃ. ᒥᓂᔅᑐ ᐲᑯ . 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒃᑯᐊ ᓂᖃᐃᓱᖃᑦᑕᓂᕐᒧᑦ ᐃᓐᓇᑐᖃᐃᑦ 
ᐃᑲᔪᕐᓯᕐᑕᐅᒃᐸᑕ ᐱᒻᒪᕆᐅᓂᒃᓴᒃᑯᑦ ᐱᓕᕆᔾᔪᑎᖃᕐᒪᑕ ᐊᓯᔾᔨᕐᓯᒪᓕᕋᑦᑎᒍ ᑕᑕᑎᕆᐊᓖᑦ ᑕᐃᒃᑯᐊ 
ᐊᓯᔾᔨᖅᑕᐅᓯᒪᓕᕐᒪᑕ ᐊᑐᖅᑕᐅᓂᐊᕐᑎᓪᓗᒋᑦ ᖃᓪᓗᓇᐅᔭᕈᓐᓇᖏᑦᑐᓄᑦ. ᐊᒻᒪᓗᑦᑕᐅᖅ ᓂᖃᐃᓱᕈᑏᑦ 
ᓂᖃᐃᓱᕐᑎᑦᑎᓂᕐᒧᑦ ᐃᖅᑲᓇᐃᔭᖅᑏᑦ 100 ᐳᓴᓐᖏᑦ ᐃᓅᓕᕐᒪᑕ ᐃᑲᔪᕈᓐᓇᕐᓂᐊᖅᑐᑦ ᑕᒪᒃᑯᓂᖓ 
ᓂᖃᐃᓱᖃᑦᑕᕐᑐᓂᒃ ᐊᑐᕋᓱᒃᑐᓂᒃ ᑕᒪᒃᑯᓂᖓ ᐱᓕᕆᔾᔪᑎᓂᒃ.  
 
ᐊᓯᔾᔨᕐᓯᒪᓕᖅᑐᑦ ᐊᓯᔾᔨᕈᑎᖏᓪᓗ ᐊᑐᖅᑕᐅᓕᖅᑐᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᐊᓚᕋᓚᒃ. 
 
ᐊᓚᕋᓚᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐄᓛᖑᒐᓗᐊᖅ, ᑕᐃᒪᓐᓇᐃᓐᓂᕋᖅᑕᐅᒐᓗᐊᖅᑎᓪᓗᒍ ᓱᓕ 
ᐅᓂᒃᑳᖃᑦᑕᖏᒻᒪᑕ ᓲᑭᐊᖅ, ᐅᓂᒃᑳᖃᑦᑕᖏᑦᑎᐊᖅᐸᒻᒪᑕ ᑲᒪᔨᐅᔪᑦ ᐃᓚᖏᑦ. ᓱᒐᒥᓕ ᑖᒃᑯᐊ ᐅᑭᐅᑦ ᓄᕕᐱᕆᒥᑦ 
ᐱᒋᖅᑐᖅᑰᕐᒪᑕ until end of ᒫᑦᓯ or ᐄᐳᕈ ᑕᒫᓂ, ᖃᓄᑭᐊᖅ ᑖᓐᓇ program ᐃᓱᓕᑦᑕᕐᕕᖃᖅᑐᓂ. 
 
ᓱᓇᒥᑦ ᐱᓐᖏᔾᔪᑎᖃᕋᔭᖅᐸᓕᑭᐊᖅ ᐅᖅᓴᑦᑕᐅᑐᐃᓐᓇᖃᑦᑕᖅᐸᑕ ᐃᒻᒪᖃ ᐅᑭᐅᖅ ᐃᒃᑮᕐᓇᓗᐊᕐᓂᖓᓂ 
ᐅᖅᓱᓰᕝᕖᑦ ᑕᑕᑕᐅᑦᑎᐊᒻᒪᕆᑐᐃᓐᓇᖃᑦᑕᕐᓗᓂ ᒪᕐᕈᐃᕐᓗᓂᓘᓐᓃᑦ. ᑕᒪᓐᓇᓕ ᖃᓄᖅ 
ᐃᓱᐊᓐᖏᑎᒋᓇᔭᕐᒪᒃᑭᐊᖅ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐊᓚᕋᓚᒃ. ᒥᓂᔅᑕ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒪᓐᓇ ᒪᓕᓪᓗᒋᑦ ᓇᓕᐊᓐᓂᑦ ᓄᓇᖃᕐᒪᖔᖅᐱᑦ, 
ᐆᑦᑑᑎᒋᓗᒍ ᐃᒃᓯᕙᐅᑖᖅ, 2,500 ᓖᑕᓂᒃ 3,175 ᓖᑕᓄᑦ ᖃᓪᓗᑎᓄᑦ ᐃᑲᔪᖅᑕᐅᔾᔪᑎᐅᔪᓐᓇᖅᑐᑦ. 
 
ᐊᑐᓂ ᑕᐃᒃᑯᐊ ᐃᑲᔪᖅᑕᐅᔪᑦ ᐃᓐᓇᑐᖃᐃᑦ ᐃᑲᔫᓯᐊᕈᑎᓄᑦ ᑕᑕᑎᕆᑉᐸᑕ ᑖᒃᑯᐊ ᐅᖅᓴᑦᑕᐅᑦᑕᐅᑎᒋᓗᑎᒃ. 
ᐅᕙᒍᓪᓕ ᐅᖅᓴᐃᖃᑦᑕᖏᓐᓇᑦᑕ ᓂᖃᐃᓱᖃᑦᑕᖅᑐᓄᑦ ᑕᒪᒃᑯᓄᖓ ᑭᓯᐊᓂᓕ ᐅᖃᖃᑎᒋᓗᒍ ᑕᐃᒃᑯᐊ 
ᑕᑕᑎᕆᔪᓂᒃ ᑕᐃᓐᓇ ᓂᖃᐃᓱᖃᑦᑕᖅᐸᑦ, ᓂᖃᐃᓱᖅᑎᑦᑎᔨᐅᔪᒧᑦ ᐃᑲᔪᖅᑕᐅᒐᔭᖅᑐᖅ. 
 
ᑖᓐᓇ ᐋᖅᑭᓱᖅᑕᐅᒃᑲᓐᓂᓚᐅᕐᒪᑦ ᔪᓚᐃᒥ ᐃᖏᕐᕋᓂᕆᔭᖓ ᓯᑎᐱᕆᒥᓗ ᑖᓐᓇ ᓯᕗᒧᐊᑦᑎᐊᖁᓪᓗᒍ ᑎᓯᐱᕆᒥᑦ. 
ᐃᒃᓯᕙᐅᑖᖅ, ᐊᑭᖃᓐᖏᑦᑐᓂᒃ ᐅᕐᓂᕐᓗᕝᕕᐅᓚᐅᓐᖏᑦᑐᒍᑦ ᐊᓪᓚᕝᕕᑦᑎᓐᓂᑦ ᐃᑲᔫᓯᐊᕈᑎᓄᑦ ᐃᓐᓇᕐᓄᑦ ᐱᓪᓗᒋᑦ 
ᑕᒪᒃᑯᐊ ᐊᓯᔾᔨᖅᑕᐅᓯᒪᓕᖅᑎᓪᓗᒋᑦ.  
 
ᓱᓕᔪᖅ ᒪᓕᒐᓕᐅᖅᑎ ᓯᕗᕐᖓᒍᑦ ᐃᓱᒫᓘᑎᖃᓪᓗᐊᓚᐅᖅᓯᒪᒐᑦᑕ ᖁᕕᐊᓱᕝᕕᐅᓚᐅᖅᑳᖅᑎᓐᓇᒍ ᐊᑲᖅᓴᖏᑦᑐᓂᒃ 
ᑐᓴᓚᐅᓐᖏᑦᑐᒍᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᐊᓚᕋᓚᒃ. 
 



ᐊᐃᑉᐱᖅ, ᒫᑦᓯ 27, 2007 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   
 

 

1048 

ᐊᓚᕋᓚᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓱᒫᓗᓐᖏᓪᓗᓯ ᓄᖑᕈᑎᔾᔮᓐᖏᑦᑐᖓ ᑖᔅᓱᒧᖓ 7-ᒥᓂᔅ. ᐃᓛᖑᒐᓗᐊᖅ 
ᑕᐃᒃᑯᐊ, ᐃᒪᐃᓕᒐᓱᑦᑐᖓᐃ ᑕᐃᑲᓂ ᐅᖅᓴᒋᐊᕐᖓᕋᒥ ᓄᕕᐱᕆᖑᓕᖅᑎᓪᓗᒍ ᐊᖏᖅᑕᐅᕌᓂᒃᑲᒥ ᑕᖅᑭᓗᑦᑖᖅ 
ᐊᖏᖅᑕᐅᓇᓱᐊᕐᒥᒐᒥ $50-ᖃᑐᐃᓐᓇᖅᑐᓂ ᐊᒻᒪ ᑭᓯᐊᓂ ᑕᐃᒪ ᑎᓯᐱᕆ ᕿᑎᐊᓂ ᐃᑦᑑᔾᔪᑎᖓ ᑎᑭᑉᐸᑦ ᐊᒻᒪ 
ᓂᕿᑖᕐᓗᓂ ᓱᓇᑖᕈᓘᔭᕐᓗᓂ $50-ᒥᑦ ᐊᒥᐊᒃᑯᒻᒥᓗᓂ ᐅᖅᓴᒍᑎᒋᓇᓱᒍᒫᕐᒥᔭᖓ ᑕᐃᓐᓇ 10 ᒑᓚᑐᐃᓐᓇᕐᒧᑦ 
ᓈᒻᒪᑦᑐᖅ $50. ᑕᐃᓐᓇ ᓂᕆᐅᒋᔭᖓᓄᑦ ᐊᔾᔭᓚᐅᕋᒥᐅᒃ. ᓲᕐᓗ ᓈᒻᒪᐅᑎᓐᖏᑦᑎᐊᒻᒪᕆᑦᑐᓂ 2,500 ᓖᑕᒐᓚᓐᓂᒃ 
ᐱᔾᔮᓐᖏᑦᑎᐊᒻᒪᕆᖃᑦᑕᕐᒪᑕ ᐃᓚᖏᑦ ᑮᓇᐅᔭᖅ ᑖᓐᓇ ᒥᑭᓗᐊᕐᓂᑯᐊᓄᑦ. 
 
ᑕᒪᓐᓇ ᐊᐱᖅᓱᖅᑕᐅᓪᓗᑎᒃ ᑕᐃᒃᑯᐊ ᐃᓐᓇᐃᑦ ᐃᓱᐊᖅᓯᕚᓪᓕᕈᑎᒃᓴᖏᑦ ᐱᔭᐅᔭᕆᐊᖃᕋᓱᒋᓕᕋᒃᑭᑦ. ᒥᓂᔅᑕᐃ 
ᑕᐃᒪᓐᓇᐃᑦᑐᒪᓇᔭᖅᐳᖅ ᐱᒋᐊᓕᓵᕐᓂᑦᑎᓐᓂᑦ ᑕᐃᒪᓐᓈᓗᒃ ᑮᓇᐅᔭᖃᕈᓐᓇᖏᒻᒪᑕ ᑕᐃᒪᓐᓇᐅᑎᒋᔪᒥᑦ 
ᐅᖅᓱᖅᑖᕈᑎᒃᓴᐅᓂᐊᖅᑐᒥᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐊᓚᕋᓚᒃ. ᒥᓂᔅᑕ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᔾᔨᕆᕋᑖᕋᒃᑯ ᑕᕝᕙᓃᓕᕐᒪᑦ ᑖᓐᓇ ᑐᑭᒧᐊᖅᑎᑦᑎᔨ 
ᓂᖃᐃᓱᖅᐸᑦᑐᓄᑦ ᒪᓕᒐᓕᐅᕐᕕᒻᒦᓕᕐᒪᑦ ᓵᓐᑎ ᑏᒪ. ᐃᒃᓯᕙᐅᑖᖅ, ᖃᓄᐃᔅᓴᓐᖏᑉᐸᑦ ᓵᓐᑎ ᑕᕝᕗᖓᕈᓐᓇᕐᒪᖔᑦ 
ᓂᖃᐃᓱᖅᑐᓕᕆᓂᕐᒥᑦ ᐅᖃᐅᓯᖃᖅᑎᓪᓗᑕ ᒥᔅᑕ ᐊᓚᕋᓚᐅᑉ ᐊᐱᖅᑯᑎᖓ ᑭᐅᓂᐊᕋᒃᑯ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. (ᑐᓵᔨᑎᒎᕈᓐᓃᖅᑐᖅ) ᑲᑎᒪᔩᑦ ᐊᖏᖅᐱᓯ ᑕᐃᓐᓇ ᓵᓐᑎ 
ᐃᓯᖁᓪᓗᒍ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ 
 
ᐃᒃᓯᕙᐅᑕᖅ: ᐊᖏᕐᒪᑕ. ᐃᖅᓱᒃᑏ, ᐃᑲᔪᑲᐃᓐᓇᒃᑭᑦ ᑖᒃᑯᐊ. ᑐᓐᖓᓱᒋᑦ ᒥᔅ ᑏᒪᓐ. ᒥᓂᔅᑕ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒻᒪᖃ ᐅᐃᒻᒪᒐᓚᖅᑲᑦᑕᖃᐃ ᐃᑲᔪᕈᑎᓂᒃ. 
ᑕᐃᒃᑯᓂᖓ ᐅᓂᒃᑳᒐᓛᓐᓂᐊᖅᐳᖓ ᐱᔪᓐᓇᕐᓗᑎᒃ ᐃᓐᓇᑐᖃᕐᓄᑦ ᐅᖅᓱᐊᓗᓐᓄᑦ ᐃᑲᔪᕈᑎᓄᑦ ᑖᒃᑯᐊ 
ᓄᓇᕗᒻᒥᐅᑕᐅᔭᕆᐊᖃᖅᑐᑦ 60-ᓂᒃ ᐅᑭᐅᖃᕐᓗᑎᒃ ᐅᖓᑖᓂᓘᓐᓃᑦ ᓇᒻᒥᓂᖅ ᐃᓪᓗᖃᕐᓗᑎᒃ, ᓇᒻᒥᓂᕆᓗᒍ 
ᐊᖏᕐᕋᖓᑦ ᐊᒻᒪᓗᑦᑕᐅᖅ ᐃᓄᓕᕆᔨᒃᑯᓐᓂᑦ ᓂᖃᐃᓱᖃᑦᑕᖏᓪᓗᓂ, ᓂᖃᐃᓱᖅᑎᐅᓐᖏᓪᓗᓂ.  
 
ᐊᒻᒪᓗᒃᑕᐅᖅ ᑮᓇᐅᔾᔭᔅᓵᖃᓪᓗᑎᒃ ᓈᒻᒪᑦᑐᓂᒃ ᒫᓐᓇ $38,000. $50,000 ᑎᑭᑦᖢᒋᑦ.  
 
ᑖᒃᑯᐊ ᒪᓕᒐᖏᑦ ᒪᓕᒃᖢᒋᑦ ᐃᓐᓇᑐᖃᖅ ᐃᓪᓗᓕᕆᔨᒃᑯᓐᓂ ᐃᓪᓗᓕᒃ ᐃᓪᓗᖃᕈᓂ ᑕᐃᒪᓐᓇ ᑲᒪᒋᔭᐅᒐᔭᖅᑐᖅ. 
ᐃᓐᓇᑐᖃᐃᓐ ᓇᒻᒥᓂᖃᑦᑐᑦ ᐃᓪᓗᓕᒃ ᐅᖃᐅᓯᕆᔭᕗᑦ. ᓇᐃᓴᐅᑎᖓᓂ ᐱᓯᒪᕕᓐ, ᖃᑦᓯᓐ ᐃᑲᔪᖅᑐᖅᑕᐅᕙᓐ 
ᐃᓐᓇᑐᖃᐃᓐ? 60-ᖏᓐᓃᑦᑐᑦ ᓄᓇᕘᓕᒫᒥ ᑕᐃᒪᓐᓇᐃᑦᑐᓂᒃ ᐊᑐᕈᓐᓇᖅᑎᑕᐅᔪᓐ ᐱᓕᕆᔾᔪᑎᓂᒃ ᐃᓐᓇᑐᖃᓐᓄᑦ 
ᐃᑲᔪᕈᑎᓄᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᐊᓚᕋᓚᒃ. 

ᐊᓚᕋᓚᒃ: ᐅᖃᐅᓯᕆᖅᑲᐅᔭᕋ ᑕᐃᒃᑯᐊᖃᐃ ᑕᑯᒋᐊᖅᑕᐅᑲᓐᓂᕐᓗᑎᒃ 60-ᑎᐅᔪᑦ ᖃᓄᖅ ᐃᓱᐊᖅᓯᕚᓪᓕᕋᔭᕐᒪᖔᖅ 
ᑕᒪᓐᓇ. ᖃᐅᔨᒪᑦᑎᐊᓪᓚᕆᒃᑲᒪᓕ ᑕᐃᒪᓐᓇ ᐊᑦᑎᒋᔪᒥᒃ ᑖᒃᑯᓇᓂ ᑕᖅᑭᓂᒃ ᐆᒪᓂᖓᓂᒃ ᑕᐃᓐᓇ program 
ᐅᖅᓱᖅᓯᒍᓐᓇᖃᑦᑕᖏᒻᒪᑕ ᑕᐃᒃᑯᐊ ᖃᐅᔨᒪᔭᒃᑲ ᑕᐃᒃᓱᒥᖓ ᐊᑐᕋᓱᒃᑑᒐᓗᐊᖅ, ᑮᓇᐅᔭᖅᑕᖃᖏᒻᒪᓐ. 2,500 
ᓕᑕᒥᒃ ᓂᐅᕕᐊᓂᕈᑎᒋᓂᐊᖅᑕᖏᑦ ᑖᒃᑯᓇᓂ ᑕᖅᑭᓂ, ᐅᒃᑯᐊᖏᓐᓂᓗᒃᑖᖓᓂ. ᑕᐃᒃᑯᐊᖃᐃ ᐅᖃᓪᓚᖃᑎᒋᓗᒋᑦ 
ᖃᓄᖅ ᐃᓱᐊᖅᓯᕚᓪᓕᑲᓐᓂᕋᔭᕐᒪᖔᖅ ᒥᓂᔅᑕ ᐱᔪᒪᔫᓪᓗᐊᕋᔭᖅᐳᖅ. ᖁᔭᓐᓇᒦᒃ. ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐊᓚᕋᓚᒃ. ᒥᓂᔅᑕ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᓐᓇᑐᖃᐃᓐ ᑕᐃᒃᑯᐊ ᐊᑐᖅᑐᑦ ᐃᓘᓐᓇᑦᓯᐊᖏᑦ 
ᐊᕐᕌᒎᓕᒫᒧᑦ ᐊᑐᖅᑕᐅᖃᑦᑕᖅᑐᑦ 12-ᓄᑦ ᑕᖅᑭᓄᑦ. ᐅᑭᐅᑉ ᑕᖅᑭᑐᐊᖏᓐᓂᐅᖏᑦᑐᖅ ᐊᑐᖅᑕᐅᕙᑦᑐᑦ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᐊᓚᕋᓚᒃ. 
 
ᐊᓚᕋᓚᒃ (ᑐᓵᔨᒃᑯᑦ): ᐃᓚᖄ, ᒥᓂᔅᑕᖃᐃ ᐊᖏᖃᑎᖃᕈᓐᓇᖅᐳᖓᐃ ᐅᕙᓐᓄᑦ ᕿᒥᕐᕈᓇᒍᓐᓇᕐᒪᖔᒍᑦ ᑖᓐᓇ 
ᐊᐱᖅᓱᑲᑕᓪᓗᑎᑦ ᐊᑐᖅᑎᐅᔪᓂᒃ, ᐱᑦᔪᑎᒋᓪᓗᒍ ᐱᔪᓐᓇᕐᒪᑕ, 2,000 – 2,500 ᓖᑕᓂᒃ ᑭᓯᐊᓂ ᑮᓇᐅᔭᓂᒃ 
ᐱᖃᖏᒻᒪᑕ ᑕᐃᒪᓐᓇ ᓂᐅᕕᕈᓐᓇᖏᒻᒪᑕ.  
 
ᐃᒻᒪᖄ ᒥᓂᔅᑕ ᐃᑲᔪᕈᓐᓇᖅᐹ, ᐅᑎᒃᑲᓐᓂᕈᓐᓇᖅᐹ ᐊᑐᖅᑎᐅᔪᑦ ᐊᐱᖅᓱᑲᑕᓪᓗᒋᑦ ᐅᖃᖃᑎᒋᓗᒋᑦ 
ᐋᖅᑭᑎᐊᕐᓂᐊᕐᒪᑕ ᐱᔪᒪᔭᖏᑦ ᐊᑐᕐᓗᒋᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐊᓚᕋᓚᒃ. ᒥᓂᔅᑕ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᑭᓯᐊᔭᕋ ᐅᖃᖅᑕᖏᓐᓂᒃ ᓇᓗᓇᐃᑦᑎᐊᖁᓪᓗᒍ 
ᑕᕝᕙᓂ ᐱᓕᕆᔾᔪᑎᐅᑉ ᐊᑖᓂ ᐅᖃᖅᑲᐅᒐᒪ 60 ᐅᖓᑖᓃᒻᒪᑕ ᐊᑐᓚᐅᖅᑐᑦ ᐊᕐᕌᓂ ᓄᓇᕗᒻᒥ. ᑕᐃᒃᑯᐊᓗᒃ 
ᐃᓘᓇᖏᑦ ᐊᑭᓕᖃᑦᑕᖅᖢᑎᒍ. ᐊᒻᒪᓗ ᐊᑕᐅᓯᐊᖅᖢᒍ ᐅᓴᖅᑕᐅᒐᒥ ᐅᑎᖅᑎᑦᑎᕕᐅᓪᓗᑎᓪᓗ. 
 
ᐊᒻᒪᓗ ᐃᓐᓇᑐᖃᖅ ᐊᑭᓖᒋᐊᑐᓐᖏᑦᑐᖅ ᐃᓗᐃᑦᑐᒥᒃ ᖃᑦᑕᐅᔭᕐᒥᒃ ᐅᑎᖅᑎᑕᐅᕕᐅᓗᓂ ᑭᓯᐊᓂ ᐃᒻᒥᖅᑕᐅᒍᓂ 
ᐊᑕᐅᓯᐊᕐᓗᑎᒃ ᐅᑎᖅᑎᑦᕕᐅᒐᔭᖅᑐᖅ ᓇᐃᓴᐅᑎᖏᓐᓂᒃ ᑕᐃᒪᓐᓇ ᐱᖃᑦᑕᖅᑐᓐ. ᐃᒻᒥᖅᑕᐅᒍᓂ ᐅᖅᓱᐊᓗᖓ 
ᓇᓕᖅᑲᖓ ᑕᐃᑯᓐᖓᕈᓂᐅᒃ ᐅᑎᖅᑎᑦᑎᕕᐅᔪᓐᓇᖅᑐᖅ ᐊᑭᖏᓐᓂᒃ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. G-9-ᒦᑐᒍᑦ. ᒥᔅᑕ ᐹᓇᐸᔅ. 
 
ᐹᓇᐸᔅ: ᑐᓐᖓᓱᒋᑦ ᒥᔅᑕ ᐲᑯ, ᐃᖅᑲᓇᐃᔭᖅᑎᑎᓪᓗ.  
 
(ᑐᓵᔨᒃᑯᑦ) ᑕᒫᓂᑦᓴᐃᓐᓇᖅ ᒥᔅᑕ ᐊᓚᕋᓚᐅᑉ ᐊᐱᖅᑯᑎᒋᕋᑖᖅᑕᖓᓄᑦ ᐱᓕᕆᐊᔅᓴᖓᓄᑦ ᐸᕐᓇᐅᑎᒋᔭᓯ 
ᐃᓐᓇᑐᖃᕐᓄᑦ ᐃᑲᔪᕈᑎᔅᓴᐅᔪᑦ ᑕᕙᓃᒻᒪᑦ ᐊᑭᑦᑐᕆᐊᓚᐅᕐᒪᑕ 2007-08-ᒥ. ᐱᔪᓐᓇᖅᑐᑦ ᑕᐃᒃᑯᐊ ᐃᓐᓇᑐᖃᐃᓐ 
ᐱᔪᓐᓇᖅᑕᖏᑦ ᐃᑲᔪᕈᑏᑦ ᐊᑭᑦᑐᕆᐊᖅᑕᐅᓪᓗᑎᒃ 2007-08-ᒥ.  

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐹᓇᐸᔅ. ᒥᓂᔅᑕ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᖅᓱᐊᓗᐃᓐ ᐊᑭᖓ ᐊᑭᑦᑐᕆᐊᕈᑎᒋᓚᐅᒻᒪᔾᔪᒃ 
ᐊᒻᒪᑦᑕᐅᖅ ᐊᑭᑦᑐᕆᐊᕈᑎᒋᓚᐅᖅᑕᖓ ᐱᓕᕆᐊᑦ ᐅᓄᖅᓯᒋᐊᓚᐅᕐᒪᑕ ᐊᖏᕐᕋᕆᔭᐅᔪᒥᒃ ᑮᓇᐅᔾᔭᔅᓵᕆᔭᐅᔪᑦ 
$39,000-ᒥᑦ $50,000-ᖑᖅᑎᑕᐅᓚᐅᕐᒪᑦ ᐊᑭᑦᑐᕆᐊᖅᑕᐅᓪᓗᓂ ᑭᓪᓕᖓ ᑖᓐᓇ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᐹᓇᐸᔅ. 
 
ᐹᓇᐸᔅ (ᑐᓵᔨᒃᑯᑦ): ᖃᑦᓰᑦ ᐊᑐᖃᑦᑕᖅᐸᑦ ᑖᒃᓱᒥᖓ ᐊᕐᕌᒍᑕᒫᑦᓯᐊᖅ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐹᓇᐸᔅ. ᒥᓂᔅᑕ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᒃᑯᑦ): ᓇᐃᓴᐅᑏᑦ ᐱᓯᒪᔭᒃᑲ ᐊᕐᕕᐊᕐᒥᐅᑕᐅᑉ ᐊᐱᖅᓲᑎᒋᖅᑲᐅᔭᖓ 60-
ᖏᓐᓃᖅᑲᐅᔪᖅ. 60-ᒥᒃ 66-ᒧᑦ ᓇᒻᒥᓂᖃᑦᑐᑦ ᐃᓐᓇᑐᖃᐃᓐ ᐃᑲᔪᖅᑕᐅᔾᔪᑎᑖᕈᓐᓇᖅᑐᓐ ᐅᖅᓱᐊᓗᒻᒧᑦ. 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᒥᓂᔅᑕ. ᒥᔅᑕ ᐹᓇᐸᔅ. 
 
ᐹᓇᐸᔅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᑯᓇᓂ ᐸᕐᓇᐅᑎᓂᑦ 2005-ᒥᑦ 75-ᐳᓴᓐᑦᖏᓐᓃᑦᑐᑦ 
ᓂᖃᐃᓲᓯᐊᖃᑦᑕᓚᐅᖅᑐᑦ ᑕᒪᑐᒪᓂ ᐊᕐᕌᒍᒥ ᐊᑐᖅᑐᒥ ᐊᒻᒪᓗ ᐅᓄᖅᓯᕙᓪᓕᐊᑐᐃᓐᓇᖅᖢᑎᑦ.  
 
ᓂᖃᐃᓲᑎᑖᖃᑦᑕᕈᒪᔪᑦ ᐱᓗᐊᖅᖢᒋᑦ ᒪᒃᑯᑦᑐᑦ ᑖᓐᓇᖃᐃ ᒪᑭᒪᔪᓐᓇᒪᖔᖅ ᓇᓗᓇᐃᖅᑕᐅᑲᐃᓐᓇᕐᓕ ᑕᔅᓱᒧᖓ 
ᒥᓂᔅᑕᕆᔭᐅᔪᒧᑦ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐹᓇᐸᔅ. ᒥᓂᔅᑕ ᐱᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᓂᓪᓕᐅᑎᖃᕐᒪᑦ ᐊᖏᔪᕐᔪᐊᒻᒪᕆᐋᓗᒻᒥ 
ᐃᑲᔪᖃᑦᑕᖅᑐᒍᑦ ᑕᖅᑲᒃᑯᓄᖓ ᐃᓄᓐᓂᑦ ᓂᖃᐃᓲᑎᑖᖃᑦᑕᖅᑐᓂᑦ ᐊᒻᒪᓗ ᐃᖅᑲᓇᐃᔮᖅᓴᖅᓯᐅᖃᑦᑕᖅᖢᑎᑦ.  
 
ᑕᐃᒪ ᐃᖅᑲᓇᐃᔮᔅᓴᑦ ᐱᑕᖃᓐᖏᑎᓪᓗᒋᑦ ᐅᓄᕐᓂᖅᓴᐅᓲᑦ ᐊᒻᒪᓗ ᐃᖅᑲᓇᐃᔮᔅᓴᖅᑕᖃᕌᖓᑦ 
ᐅᓄᓐᖏᓂᖅᓴᐅᓲᖑᓪᓗᑎᑦ ᑕᐃᒃᑯᐊ ᓂᖃᐃᓲᑎᑖᖃᑦᑕᖅᑐᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᒥᓂᔅᑕ. ᒥᔅᑕ ᐹᓇᐸᔅ. 

ᐹᓇᐸᔅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᐅᔨᒪᔪᒍᑦ ᐅᖅᓱᐋᓗᐃᑦ ᐊᑭᑦᑐᕆᐊᓚᐅᕐᒪᑕ ᐊᒻᒪᓗ 
ᐊᑭᑦᑐᐸᓪᓕᐊᓪᓗᑎᑦ ᐅᖅᓱᐋᓗᐃᑦ ᓱᕐᕋᓗᐊᕐᔭᐃᒃᑯᑎᖏᑦ ᐊᒻᒪᓗ ᒪᒃᑯᐊ ᖃᐅᒻᒪᖅᑯᑏᑦ. ᖃᔅᓯᑦ ᑕᐃᒃᑯᐊ 
ᓂᖃᐃᓲᑎᑦ ᖃᓄᑎᒋ ᐊᑭᑦᑐᕆᐊᖅᓯᒪᓂᖃᓕᖅᐸᑦ 2003-ᒥᓂᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐹᓇᐸᔅ. ᒥᓂᔅᑕ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓂᖃᐃᓲᑏᑦ ᐊᑭᑦᑐᕆᐊᓚᐅᖅᓯᒪᔪᑦ 10-ᐳᓴᓐᑦᒥᑦ 
ᐃᓚᓪᓗᑎᒃᑯ ᐊᒻᒪᓗ 5-ᐳᓴᓐᑎᒥᑦ ᐃᓚᒃᑲᓂᖅᑐᑎᒃᑯ ᑲᑎᑦᑐᒋᑦ 15-ᐳᓴᓐᑦ ᐊᑭᑦᑐᕆᐊᖅᓯᒪᓕᖅᑐᑦ.  
 
ᐊᒻᒪᓗ ᐊᑭᑦᑐᕆᐊᓚᐅᕐᒥᔪᑦ ᓂᖃᐃᓲᑏᑦ ᐅᓄᖅᓯᕙᓪᓕᐊᒻᒪᑕ ᓂᖃᐃᓲᑎᑖᖃᑦᑕᖅᑐᑦ ᐊᒻᒪᓗ 18-ᓂᑦ 
ᐊᕐᕌᒍᖃᕆᐊᖃᕐᓱᑎᑦ ᐅᖓᑖᓄᓪᓘᓐᓃᑦ. ᑖᒃᑯᐊ ᐅᓄᖅᓯᑲᓪᓚᓗᐊᕐᓂᕐᒧᑦ ᐃᓗᐊᓃᑦᑐᑦ ᐊᒻᒪᓗ ᐃᓪᓗᑉ 
ᐊᑐᖅᑐᐊᕈᑎᖏᑦ ᑕᐃᒃᑯᐊ ᐊᑭᑦᑐᕆᐊᕐᒥᒻᒪᑕ ᑖᒃᑯᓄᖓᓗ ᓂᖃᐃᓱᖅᑎᓄᑦ ᐊᑭᓕᖅᓱᖅᑕᐅᖃᑦᑕᕆᓪᓗᑎᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᐹᓇᐸᔅ. 
 
ᐹᓇᐸᔅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᕐᕌᓂ ᑲᑎᒪᔨᕋᓛᑦ ᐊᑐᓕᖁᔭᓕᐅᓚᐅᖅᓯᒪᔪᑦ 
ᕿᒥᕐᕈᓇᖅᑕᐅᖁᓪᓗᒋᑦ ᓂᖃᐃᓲᑎᓄᑦ ᒥᔅᓵᓅᖓᔪᑦ ᒪᓕᒐᐃᑦ. ᑕᐃᒪᐃᓕᐅᖅᓯᒪᓕᖅᐱᓰ ᖃᐅᔨᓴᐃᓚᐅᓐᖏᒃᑯᔅᓯᓗ 
ᑕᒪᑐᒥᖓ ᐊᕐᕌᒍᒥ ᖃᐅᔨᓴᐃᓚᖓᕕᓯ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐹᓇᐸᔅ. ᒥᓂᔅᑕ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᕿᒥᕐᕈᓇᖅᓯᒪᓕᖅᑕᕗᑦ ᑕᐃᒃᑯᐊ ᐅᒃᑑᑎᒋᒐᑦᑎᒃᑯ 
ᐅᖅᓱᐋᓗᓐᓄᑦ ᐊᑭᓪᓕᒋᐊᕈᑏᑦ ᐊᑭᑦᑐᕆᐊᖅᓯᒪᓕᕐᒪᑕ. 
 
ᐊᒻᒪᓗ ᑭᖑᓪᓕᕐᒥ ᕿᒥᕐᕈᓚᐅᖅᑕᕗᑦ 2003-ᒥᑦ ᐊᒻᒪᓗ ᐊᓯᔾᔨᖅᑕᐅᕙᓪᓕᐊᓗᑎᑦ ᑕᐃᒃᑯᐊ ᐅᖃᐅᓯᕆᖅᑲᐅᔭᕗᑦ 
ᐊᑐᖅᖢᒋᑦ ᓱᕐᓗ ᑯᐊᐸᒃᑯᓐᓂ ᖄᖏᕐᓂᑯᓕᐅᕈᑎᕕᓂᓂᑦ ᐲᖅᑕᐅᖃᑦᑕᓚᐅᖅᓯᒪᒐᓗᐊᕐᒪᑕ ᐲᑕᐅᕙᒍᓐᓃᖅᑐᑦ. 
 
ᐊᒻᒪᓗ $35,000-ᖑᓚᐅᖅᓯᒪᔫᒐᓗᖅ $50,000-ᒧᑦ ᐋᖅᑭᑦᑕᐅᓯᒪᓕᖅᑐᑦ ᐃᑲᔫᓯᐊᖅᑖᖃᑦᑕᕈᒪᒍᑎᑦ ᐅᖅᓱᐋᓗᒻᒧᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᒥᓂᔅᑕ. ᒥᔅᑕ ᐹᓇᐸᔅ. 

ᐹᓇᐸᔅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᓇᓂ ᐸᕐᓇᐅᑎᓂᑦ ᒪᒃᐱᒐᖅ G-11-ᒥᑦ ᐅᖃᖅᓯᒪᔪᑦ 
$33,610,000-ᖑᓯᒪᔪᒡᒎᖅ ᐊᒻᒪᓗ G-9-ᒥᑦ ᓇᓗᓇᐃᖅᓯᓯᒪᓐᖏᖢᑎᑦ ᖃᔅᓯᐅᓚᐅᕐᒪᖔᑦ. ᑖᓐᓇᖃᐃ 
ᒥᓂᔅᑕᕆᔭᐅᔪᖅ ᐅᓂᒃᑳᕈᓐᓇᖅᐸ ᑕᐃᒃᑯᐊ ᑮᓇᐅᔭᑦ ᓇᒦᒻᒪᖔᖏᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐹᓇᐸᔅ. ᒥᓂᔅᑕ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᓈᓴᐅᑦ ᑲᑎᓕᒫᖅᖢᒋᑦ ᐊᑭᓕᖅᑕᐅᖃᑦᑕᖅᑐᑦ 
ᑕᕝᕙ ᐊᒻᒪᓗ ᐊᐃᑉᐸᖓ ᓈᓴᐅᑦ ᑐᑦᑕᕐᕕᒻᒦᑦᑐᖅ ᐊᑐᕈᒫᓂᐊᖅᑐᖁᑎᖏᓐᓃᑦᑐᑎᖢ ᓂᖃᐃᓲᑎᓄᑦ ᐊᑐᖅᑐᔅᓴᐃᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᒥᓂᔅᑕ. ᒥᔅᑕ ᐹᓇᐸᔅ. 
 
ᐹᓇᐸᔅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᓇᓃᒻᒪᖔᑕ ᓇᓂᓯᒍᓐᓇᖏᓐᓇᑦᑕ ᓇᓗᓇᐃᖅᓯᔪᓐᓇᖅᐳᖃᐃ ᒥᓂᔅᑕ 
ᓇᓕᐊᓐᓃᓚᑦᑖᕐᒪᖔᑦ ᑕᕝᕙᓂ ᑖᓐᓇ ᐅᖃᐅᓯᕆᔭᕗᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐹᓇᐸᔅ. ᒥᓂᔅᑕ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᑯᒋᐊᕈᓂ G-14, ᑲᑎᓕᒫᖅᖢᒍᑦ ᑕᕝᕙ ᓇᐃᓴᐅᑦ 
$26,603,000 ᓂᖃᐃᓲᑎᓄᑦ ᐊᑐᖃᑦᑕᖅᑐᓐ, G-14 ᐃᓗᐊᓃᑦᑐᖅ ᐊᒻᒪᓗ ᐊᐃᑉᐸᖓ, $2 ᒥᓕᐊᓐ 
ᐅᖓᑖᓃᖃᑦᑕᖅᑐᑦ ᑐᑦᑕᕕᒻᒦᑦᑐᑦ, ᐃᖅᑲᓇᐃᔭᖅᑎᓄᑦ ᐊᑐᖅᑐᑦ ᐊᒻᒪᓗ ᑖᒃᓱᒥᖓ ᓂᖃᐃᓲᑎᓕᕆᓂᕐᒥᒃ 
ᐊᐅᓚᑦᑎᔾᔪᑎᒋᔭᐅᖃᑦᑕᖅᑐᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᐹᓇᐸᔅ. 
 
ᐹᓇᐸᔅ: ᖁᔭᓐᓇᒦᒃ, ᐃᒃᓯᕙᐅᑖᖅ, ᐊᒻᒪ ᖁᔭᓐᓇᒦᒃ ᒥᓂᔅᑕ ᓇᓗᓇᐃᖅᓯᒻᒪᑦ. (ᑐᓵᔨᒃᑯᑦ) ᓄᓇᓖᑦ 
ᑳᑦᑐᓛᖃᑦᑎᑕᐅᖃᑦᑕᖅᑐᑦ ᓂᖃᐃᓲᑎᓕᕆᔩᑦ ᖃᓄᐃᓕᖓᓕᖅᐸᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐹᓇᐸᔅ. ᒥᓂᔅᑕ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓇᓖᕌᕉᑎᓂᒃ ᐋᖅᑭᒃᓱᐃᕙᓪᓕᐊᔪᒍᑦ ᑕᒪᒃᑯᐊᓕᒫᑦ 
ᕿᒥᕐᕈᓇᒃᑕᐅᓂᐊᕐᒪᑕ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᒥᔅᑕ ᐹᓇᐸᔅ. 
 
ᐹᓇᐸᔅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᖓ ᑕᐃᒃᑯᐊ ᓂᖃᐃᓲᑎᓕᕆᓂᕐᒧᑦ ᑐᕌᖓᔪᑦ ᖃᕋᓴᐅᔭᒃᑯᑦ ᖃᖓ 
ᐊᐅᓚᑕᐅᔪᐃᓐᓇᐅᓕᓛᖅᑲᓐ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᒥᓂᔅᑕ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᑐᓕᖅᑎᑕᐅᓂᐊᖅᑐᑦ ᖃᕋᓴᐅᔭᒃᑰᖅᑎᑕᐅᓯᒪᔪᑦ, 
ᐃᓛᒃ ᕿᒥᕐᕈᓇᒃᓯᒪᓕᕋᑦᑎᒍ ᐊᕐᕌᒎᒐᓴᓐᓄᑦ ᐱᔭᕇᖅᐸᓪᓕᐊᒍᓇᓕᖅᑐᑦ. ᑎᓯᕙ 2007-ᒥ ᐊᑐᓕᓛᖅᕙᓗᒃᑐᖅ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᒥᓂᔅᑕ. ᒥᔅᑕ ᐹᓇᐸᔅ. 
 
ᐹᓇᐸᔅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᖅᑲᓇᐃᔮᓂᒃ ᓄᑖᓂᒃ ᓴᖅᑭᑦᑎᓯᒪᓕᖅᐱᓰ ᑖᒃᑯᓂᖓ 
ᖃᕋᓴᐅᔭᒃᑰᖅᑎᑦᑎᓂᕐᒧᑦ ᐃᖅᑲᓇᐃᔭᖃᑦᑕᓂᐊᖅᑐᓂᒃ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐹᓇᐸᔅ. ᒥᓂᔅᑕ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᒃᑯᑦ): ᐋᒡᒐ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᒥᔅᑕ ᐹᓇᐸᔅ. 
 
ᐹᓇᐸᔅ: ᑭᖑᓪᓕᖅᐹᒥ ᐊᐱᕆᔾᔪᑎᒋᓚᐅᐱᓪᓚᓂᐊᖅᑕᕋ ᑖᓐᓇ ᐃᒃᓯᕙᐅᑖᖅ. (ᑐᓵᔨᒃᑯᑦ): ᑖᒃᑯᐊ 
ᐃᓕᓐᓂᐊᖅᑐᓕᕆᔨᒃᑯᑦ ᐊᑐᓕᖅᑎᑦᑎᓂᐊᖅᐹᑦ ᓂᖃᐃᓲᑏᑦ ᖃᕋᓴᐊᔭᒃᑰᖅᑎᑕᐅᓕᖅᐸᑕ ᐊᑭᓪᓕᒋᐊᓚᖓᕙᖅᑲᐃ 
ᐊᐅᓚᑕᐅᓂᖓ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐹᓇᐸᔅ. ᒥᓂᔅᑕ ᐲᑯ.  
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ, ᐄ, $300,000-ᖏᓐᓂᖃᐃ ᑮᓇᐅᔭᓂᒃ ᐊᑐᓐᖏᓂᖅᓴᐅᓂᐊᖅᑐᒍᑦ 
ᐊᑐᓕᖅᑎᑕᐅᑉᐸᑦ ᑖᓐᓇ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᒪᑉᐱᒐᖅ G-9, ᒥᔅᑕ ᑰᓕ. 
 
ᑰᓕ: ᖁᔭᓐᓇᒦᒃ, ᒥᓂᔅᑕ ᑖᓐᓇᓗ ᐃᑲᔪᖅᑏᓐ ᑐᓐᖓᓱᒃᑎᐊᕆᑦᓯ. ᑐᑭᓯᒋᐊᒃᑲᓐᓂᕈᒪᖅᑲᐅᔭᕋ Elders Subsidy 
Program ᒥᒃᓵᓄᑦ. ᐊᑦᔨᒋᖏᑖᐱᐊ, ᐃᓱᐊᓐᓂᖅᓵᓘᔭᖅᑐᒍ ᐅᓂᒃᑳᑲᐃᓐᓇᕐᒪᑦ, ᐊᔪᓕᐅᖅᑲᑉᐸᑦ ᐃᓐᓇᖅ ᑕᐃᓐᓇ 
qualify-ᑐᖅ ᑕᑕᑕᐅᓪᓗᓂ ᐅᖅᓴᕐᓗᒍ, ᑕᑕᑕᐅᑉᐸᑦ ᑕᐃᒃᑯᐊᒎᑦᒃ ᐊᑐᖅᑕᕕᓂᖏᑦ ᑕᑕᑎᕇᕐᐸᑦ 
ᑕᐃᒪᓐᓇᐃᒍᓐᓇᓂᐊᖅᑐᖅ. ᑕᐃᒪᓐᓇᓕᔫᔮᖅᑲᐅᒻᒪᓐ. ᒥᓂᔅᑕᖃᐃ ᑖᓐᓇ ᐅᓂᒃᑳᑲᓐᓂᕆᑦ ᑕᐃᒪᓐᓇᓚᑦᑖᖅ 
ᐱᒻᒪᖔᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒪᐃᓕᖅᑲᐅᔪᒍᑦ ᑖᒃᑯᐊ ᐃᓐᓇᐃᑦ ᐅᖅᓱᕐᓄᑦ 
ᐊᑭᓪᓕᒋᐊᕈᑏᑦ ᒪᓕᒃᖢᒋᑦ 2,500 ᐊᒻᒪᓗ 3,175 ᐊᑯᓐᓂᖏᓐᓂᒃ ᐅᖅᓱᐊᓗᐃᓐ ᐊᑭᓪᓕᒋᐊᖅᑎᑕᐅᓯᒪᖃᑦᑕᖅᑐᖅ. 
ᓄᓇᐃᑦ ᒪᓕᒃᖢᒍ. 
 
ᑕᑕᓐᓂᕈᓂ ᑖᓐᓇ ᐊᑭᓖᕋᔭᖅᑕᐃᑦ ᓇᓕᖅᑲᖓ ᐱᓯᒪᓗᒍ, ᓂᖃᐃᓲᑎᑖᕆᐊᖅᑐᓕᕈᕕᑦ ᑕᐃᒃᑯᐊ 
ᐅᑎᖅᑎᑕᐅᒐᔭᖅᑐᑦ. ᐊᕐᕕᐊᕐᒥᐅᑕᖅ ᐅᖃᖅᑲᐅᒻᒪᑦ, ᑭᓯᐊᓂ ᑮᓇᐅᔭᖃᖃᑦᑕᖏᒻᒪᑕᒎᖅ, ᑕᑕᑦᑎᔪᓐᓇᖃᑦᑕᖏᑦᑐᑦ 
ᐊᑭᓕᒃᓯᖃᑦᑕᖅᑐᒍ ᓯᕗᓐᖓᒍᑦ ᐊᑕᐅᓯᐊᖅᖢᒍ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᑰᓕ. 

ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᖅᑐᒍᓗ ᑖᓐᓇ ᓲᕐᓗ ᐊᔾᔨᒋᓐᓂᖏᑉᐸᒍ ᐊᕐᕌᓂ 
ᓂᓪᓕᐅᑎᒋᓚᐅᖅᑕᐃᑦ ᐃᓱᐊᕐᓂᖅᓴᐅᕙᓗᑦᑐᑦ ᑕᐃᒪᓐ ᐋᖅᑭᒃᓯᒪᓪᓗᓂ ᑕᐃᓐᓇ ᐊᑐᐊᒐᖅ ᐊᓯᔾᔨᖅᑕᐅᓂᕐᒪᑦ 
ᐊᐱᖅᑯᑎᒋᖃᑦᑕᓚᐅᖅᓯᒪᒐᒃᑯ ᐊᕐᕋᒍ, ᐊᕐᕌᓃᓛᒃ. ᐅᓄᕐᓂᖅᐸᖑᓪᓗᓂ ᑮᓇᐅᔾᔭᒃᓴᖓᓂ 
ᑭᓪᓕᖃᖅᑎᑕᐅᖃᑦᑕᓚᐅᖅᓯᒪᒻᒪᑕ ᐊᒻᒪᓗ ᐅᖓᑕᐅᔾᔨᓐᓂᕈᕕᑦ ᐊᑭᓪᓕᒋᐊᖅᑕᐅᔪᓐᓇᓚᐅᖅᓯᒪᖏᑦᑐᑦ 
ᐃᓐᓇᐅᒐᓗᐊᖅᓗᑎ ᐅᖅᓱᐊᓗᐃᑦ, ᐅᖅᓱᐊᓗᑉᐱᑦ ᑮᓇᐅᔭᖅᑐᕈᑎᖏᑦ. ᓇᓪᓕᐊᑦ ᑕᐃᒪ ᒫᓐᓇ ᐊᑐᓕᖅᐱᑎᒍᑦ? 
ᓂᓪᓕᐅᑎᒋᔭᐅᖅᑰᔨᓚᐅᖅᓯᒪᖏᒻᒪᑦ ᑖᓐᓇ ᐊᓯᔾᔨᕐᓂᖅ ᐊᓯᔾᔨᖅᑐᕕᓂᐅᓂᕋᓗᐊᖅᑎᓪᓗᒍᒋ ᑖᓐᓇ ᐊᑐᐊᒐᖅ. 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᓱᓕᔪᖅ ᐊᓯᔾᔨᖅᓯᒪᔪᒍᑦ 
ᐃᓱᒫᓘᑎᒋᔭᐅᖃᑦᑕᖅᓯᒪᔪᑦ ᒪᓕᒃᖢᒋᑦ. ᒪᑐᐃᖓᓂᖅᓴᐅᑎᓯᒪᓕᕐᑕᕗᑦ ᐊᓯᔾᔨᓚᐅᖅᑐᑎᒃᑯᓪᓗ. $35,000-ᒧᑦ 
ᐋᖅᑭᒃᓯᒪᓚᐅᖅᑑᒐᓗᐊᖅ $50,000-ᒧᑦ ᐊᒻᒪᓗ ᐃᓱᐊᓂᖅᓴᐅᓕᖅᑐᖅ ᑕᐃᒪᓐᓇ ᐋᖅᑭᒃᓯᒪᓕᕐᒪᑦ.  
 
ᑕᐃᓐᓇ ᓄᓇᑦᓯᐊᑉ ᒐᕙᒪᒃᑯᖏᓐᓃᖔᓚᐅᖅᓯᒪᔪᖅ $35,000-ᒧᑦ ᐋᖅᑭᑕᐅᓯᒪᕙᓪᓚᐃᓚᐅᖅᓯᒪᔪᖅ $39,000-ᒧᑦ 
ᐋᖅᑭᑦᑐᑎᒃᑯ ᐋᖅᑭᓱᒃᑲᓐᓂᕋᑦᑎᒃᑯᑦ $50,000-ᒧᑦ ᐋᖅᑭᓚᐅᖅᓯᒪᔭᕗᑦ. 66-ᓗ ᓄᓇᕗᒻᒦᑦᑐᑦ ᐅᖅᓱᐊᓗᖏᑦ 
ᐊᑭᓪᓕᒋᐊᖅᑕᐅᓪᓗᑎ ᒐᕙᒪᒃᑯᓐᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᑰᓕ. 
 
ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑐᓴᕈᒥᓇᖅᑐᖅ ᑖᓐᓇ ᖃᖓᑕᐃᒪ ᐊᑐᐊᒐᖅ ᐊᑐᕆᐊᓕᕐᓂᕐᒪᑦ? 
ᐊᒻᒪᓗ ᑖᓐᓇ ᐊᐱᖅᑯᑎᒋᔭᕋ ᐃᓐᓇᕐᓂᑦ ᐅᖃᓗᐱᑦᑐᖃᖃᑦᑕᕐᒪᑦ ᐅᕙᓐᓄ. ᖃᓄᕐᓕ ᐸᐃᑉᐹᓕᕆᐊᓗᓪᓗᑎ ᑭᓯᐊᓂ 
ᐅᖅᓱᐊᓗᖏ ᐊᑭᔾᔨᒋᐊᖅᑖᖅᑎᑕᐅᔪᓐᓇᓚᐳᕐᒪᓄᑕ. ᒪᑯᐊᓗ ᐃᓐᑲᒻᑖᒃᓯᕈᔪᐃᑦ ᐊᑐᖅᑕᐅᑎᔭᐅᒋᐊᖃᖅᑎᑕᐅᓪᓗᑎ, 
ᖃᖓᑕᐃᒪ ᑖᒃᑯᐊ ᐊᑐᐊᒐᐃᑦ ᐊᓯᔾᔨᑕᐅᓂᕐᐸᑦ?  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᑎᒍᑦ): ᓯᑎᐱᕆ 1-ᖑᑎᓪᓗᒍ 2006-ᖑᑎᓪᓗᒍ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᑰᓕ. 
 
ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᒥᓂᔅᑕᕆᔭᐅᔪᖅ ᓴᖅᑭᑎᓐᓂᕐᐹ ᑐᓴᒐᒃᓴᓂᑦ? ᐄ, ᐱᐅᔪᐊᓗᒃ 
ᐅᖃᐅᓯᕆᔭᐃᑦ. ᑕᖅᑲᒃᑯᐊ ᖃᐅᔨᒪᓕᕐᐹᑦ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᓴᖅᑭᔮᖅᑎᓚᐅᖅᓯᒪᔭᕗᑦ ᓂᖃᐃᓱᕐᕕᓐᓂᑦ 
ᐊᒻᒪᓗ ᐱᕙᓪᓕᐊᔪᑯᖅᑎᑐᑎᒃᑯ ᑭᕙᓪᓕᖅ news-ᑯᑎᒪᐅᑐᑎᒃᑯ ᐊᒻᒪᓗ ᓄᑖᒥᑦ ᑕᒫᓂ ᐱᓇᓱᐊᕈᓯᕐᒥᑦ 
ᓴᖅᑭᑦᑎᓂᐊᕐᒥᔪᒍᑦ ᑕᒪᒃᑯᓂᖓᕈᔪᓂᑦ. ᖁᔭᓐᓇᒦᒃ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᑰᓕ. 
 
ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ ᑕᑯᓇᓱᓐᓂᐊᐸᒃᑲ. ᑕᐃᒃᑯᐊ ᐱᕙᓪᓕᐊᔪᒃᖅᑎᑕᐅᔪᑦ 
ᑭᓱᓪᓗ ᐊᓯᔾᔨᖅᑕᐅᒻᒪᖔᑦ? 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒃᑯᐊ ᑎᑎᕋᕐᕕᓕᒫᑦ ᓂᖃᐃᓱᕐᕖᑦ ᐊᒻᒪᓗ 
ᐃᖅᑲᓴᐃᔭᖅᑏᑦ ᑲᑎᖅᓱᐃᓂᐊᕐᐳᑦ ᐃᓕᒃᓯᓐᓄ ᑐᓂᐅᖃᖅᑕᐅᔪᒃᓴᓂᑦ ᐊᖏᕋᐅᑎᓂᐊᕋᒃᓯᐅᒃ ᐊᒻᒪᓗ ᓴᖅᑭᑎᓪᓗᒋᑦ. 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑰᓕ. 
 
ᑰᓕ (ᑐᓵᔨᑎᒍᑦ): ᐄ, ᖁᔭᓐᓇᒦᖅᑐᖓ ᐊᓯᔾᔨᑕᐅᒻᒪᑕ ᐊᒻᒪᓗ ᐃᖅᑲᓇᐃᔭᖅᑎᖏᑦ ᒥᓂᔅᑕᓗ ᑖᓐᓇ ᖁᔭᓐᓇᒦᕐᖢᒋᑦ 
ᑕᐃᒪᓐᓇ ᐋᖅᑭᒃᓯᔪᓐᓇᓚᐅᕐᒪᑕ ᐱᐅᒧᐊᓗᒻᒧᑦ. ᐃᓐᓚᐃᓪᓗ ᐃᑲᔪᖅᑕᐅᑲᓐᓂᕈᓐᓇᓯᓪᓗᑎ.  
 
ᐊᐱᖅᑯᑎᖃᕈᒪᒻᒥᔪᖓ ᑭᓲᓂᕋᖅᑕᐅᔪᑭᐊᖅ ᑕᐃᒃᑯᐊ ᐃᓐᓇᕐᓄᑦ ᐃᑲᔫᑏᑦ ᓂᖃᐃᓱᕐᐸᑦᑐᑦ. ᓄᓇᑖᖃᑕᐅᓯᒪᔪᓪᓗ 
ᓲᕐᓗ, ᐅᖃᖅᑲᐅᒐᕕᑦ ᓄᓇᕗᒻᒥ ᐊᖑᓇᓱᑦᑎᓄᑦ ᐃᑲᔫᑏᑦ ᑮᓇᐅᔾᔭᒃᓵᖑᓂᕋᕋᕕᐅᒃ ᓄᓇᑖᕐᓂᒃᑯᑦ ᑕᐃᒃᑯᐊ 
ᐊᖏᕈᑎᖏᑎᒎᕐᒪᑕ. 
 
ᑭᓇᑐᐃᓐᓇᖅ ᖃᒧᑕᐅᔭᖅᑖᖅᑐᖅ $10,000-ᕌᕐᒪᑦ ᑐᖔᓂᓘᓐᓃᑦ ᒥᑭᓐᓂᖅᓴᐅᑉᐸᑦ ᖃᒧᑕᐅᔭᖅᑖᖓ, 
ᐊᕐᕋᒍᓕᒫᖃᐃ ᑕᐃᒃᑯᐊ $10,000 ᐃᑲᔫᓯᐊᖅᑖᕆᖃᑦᑕᖅᑕᖏᓐᓄᑦ ᓇᓕᒧᓪᓗᐊᕐᒪᑦ. ᓄᓇᕗᒻᒥ ᓄᓇᑖᕐᓂᒃᑯᑦ 
ᐊᖏᕈᑏᑦ ᑎᒎᖅᑐ ᓲᕐᓗ ᐊᖑᓇᓱᑦᑎᓄᑦ ᐃᑲᔪᑏᑦ ᑮᓇᐅᔾᔭᒃᓴᐅᖑᓂᕋᖅᑕᐅᕚ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᓕᒐᓕᐅᕐᕕᒻᒥ ᐊᐱᖅᑯᑎᒋᔭᐅᖃᑦᑕᖅᑐᑦ ᐊᒻᒪᓗ 
ᐅᕙᓂ ᐅᓪᓗᒥ ᐱᖓᔪᒋᓪᓗᒍ ᑭᐅᓇᓱᓕᕋᒃᑯ ᐅᖃᒃᑲᓐᓂᕈᒪᔪᖓ ᐃᓛᒃ ᓂᐱᓕᐅᖅᑕᐅᒻᒪᑦ. ᓱᓇᒃᑯᑖᓕᒫᑦ 
ᐊᖑᓇᓲᑏᑦ ᓂᖃᐃᓲᑎᓄᑦ ᐃᓚᓕᐅᔾᔭᐅᓯᒪᖏᑦᑐᑦ. ᓲᕐᓗ ᖃᒧᑕᐅᔭᖅᑖᕐᓂᕈᕕᑦ ᓄᓇᕗᑦ ᑐᓐᖓᕕᒃᑯᓐᓂ 
ᐲᖅᑕᐅᖃᑦᑕᖏᑦᑐᑦ ᓂᖃᐃᓲᑎᓂᑦ, ᒪᑭᒪᔾᔪᑎᒋᓇᓱᒻᒪᒍ ᐲᖅᑕᐅᖃᑦᑕᖏᑦᑐᑦ. ᐲᖅᑕᐅᖃᑦᑕᖏᑦᑐᑦ 
ᖃᓄᑐᐃᓐᓇᑦᑎᐊᖅ ᑖᒃᑯᓇᖓᑦ ᓂᖃᐃᓲᑎᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒥᓂᔅᑕ. ᒥᔅᑕ ᑰᓕ. 
 
ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ. ᖁᔭᓐᓇᒦᕈᒪᔭᕋ ᒥᓂᔅᑕ ᐃᓄᑦᑎᑐᖅᑲᐃ ᐅᖃᕐᓂᕈᒪ ᑐᑭᓯᑦᑎᐊᕋᔭᖅᑕᒥᓂᖓ. 
ᐊᐱᖅᑯᑎᒋᒻᒥᔭᕋᑦᑕᐅᖅ  

ᐃᓐᓇᑐᖃᐅᔪᑦ ᓄᓇᕗᑦ ᑐᓐᖓᕕᒃᑯᓐᓄᑦ ᐃᑲᔪᕈᑕᐅᕙᑦᑐᑦ under $50 ᑕᐃᒃᑯᐊ ᐃᓚᖏᓪᓗ 
ᖃᑦᑏᓐᓇᐅᓂᖅᓴᓂᑦ. ᒥᓂᔅᑕᐅᔪᖅ ᐅᖃᕈᓐᓇᕐᒃᐹ, ᑕᐃᒃᑯᐊ ᐲᖅᑕᐅᕙᒃᑭᕚᑦ ᓂᖃᐃᓲᑎᑖᖅᑐᖃᕋᐃᒻᒪᑦ. 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓐᓇᐃᑦ ᐱᒐᐃᒻᒪᑕ ᐱᖃᓯᐅᔾᔭᐅᕙᖏᒻᒥᔪᑦ 
ᐲᖅᑕᐅᕙᖏᑦᑐᖅ ᓂᖃᐃᓲᑎᒃᓴᖏᓐᓂ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒥᓂᔅᑕ. ᒥᔅᑕ ᑰᓕ. 
 
ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ. ᐄ, ᖁᕕᐊᒋᑦᑎᐊᖅᑕᕋ ᑭᐅᔾᔪᓯᕆᔭᖓ ᐊᐱᖅᑯᑎᒐᑦᑕᐅᖅ ᒪᓕᒐᐅᔪᑦ 
ᐊᔾᔨᒌᖏᓐᓇᐅᔪᒃᓴᐅᕗᑦ ᓄᓇᓕᓐᓂ ᐃᖃᓗᓐᓂᓗ ᒪᓕᒐᖏᖅᑲᐃ ᐊᔾᔨᒌᖃᑦᑕᕐᐳᑦ. ᐃᓚᖏᑦ 
ᐊᒃᓱᕈᖅᑐᒻᒪᕆᐅᕙᒻᒪᑕ, ᒫᓐᓇᕈᓘᔪᔪᖅ ᐊᓈᓇᒋᔭᐅᔪᖅ ᐃᓄᑑᓪᓗᓂ ᐊᒃᓱᕈᖅᑐᒻᒪᕆᐅᓚᐅᕐᒪᑦ ᓇᒻᒥᓂᖃᕋᓱᓐᓂᕐᒧᑦ, 
ᐃᒫᒃ, ᓇᒧᖓᕈᓐᓇᓚᐅᖏᑦᑐᖅ ᐅᖅᓴᐃᒍᓐᓇᐃᓕᐅᖅᑲᔪᖅ.  
 
ᐃᒪᐃᓕᖓᓕᓚᐅᖅᑐᖓ ᓇᓪᓕᒋᒐᓗᐊᕆᒃᑭᑦ. ᑕᐃᒪᓕ ᒪᓕᒐᓕᐅᖅᑎᐅᔪᖅ ᖃᓄᐃᓕᒍᓐᓇᖅᑲ, 
ᑮᓇᐅᔭᖅᑖᒐᓚᑉᐸᑦᑑᒐᓗᐊᖅ ᐊᒥᒐᖅᓯᓪᓗᓂ, ᖃᓄᐃᓘᕆᐊᖃᖅᑭᑕᓕ ᑕᐃᒪᐃᑦᑐᖃᖅᑎᓪᓗᒍ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ ᐅᕙᒍᑦ ᒪᓕᒐᓕᐅᖅᑎᐅᓪᓗᑕ 
ᑕᐃᒪᐃᑦᑐᒦᖃᑦᑕᖅᓯᒪᔪᐃᓐᓇᐅᔪᒍᑦ ᐃᒫᒃ ᐊᐱᕆᔭᐅᓪᓗᑕ. 
 
ᐅᖃᕈᓐᓇᖅᑐᖓ ᕿᒥᕐᕈᒍᓐᓇᖅᑕᕗᑦ ᑕᒪᒃᑯᐊ ᑕᐃᒫᒃ ᑭᒐᑐᖅᑕᓐᓂᑦ ᕿᒥᕈᓗᒍ ᖃᓄᖅ ᐃᑲᔪᖅᑕᐅᔪᓐᓇᕐᒪᖔᑦ, 
ᐅᑑᑎᒋᓗᒍ ᑕᖅᑭᐅᓛᖅᑐᒥᖃᐃ ᓂᖃᐃᓲᑎᐅᔪᓐᓇᕋᔭᖅᑐᓂᑦ ᐱᑎᑕᐅᓴᕋᐃᓪᓗᑎ ᖃᓄᖅᑑᕆᐊᕈᓐᓇᖅᑐᖅ ᑕᐃᒫᒃ 
ᐅᖃᕈᓐᓇᕋᓗᐊᖅᑐᖓ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒥᓂᔅᑕ, ᒥᔅᑕ ᑰᓕ. 
 
ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ. ᐄ, ᖁᕕᐊᒋᔭᕋ ᑭᐅᔾᔪᑎᒋᔭᖓ ᐃᓚᒋᓕᐅᑎᒐᔭᖑᐊᕐᖓᑦ ᐃᑲᔪᕈᑕᐅᔪᓂᑦ ᑕᐃᓐᓇ 
ᓂᖃᐃᓱᖃᑦᑕᖏᒻᒪᑦ ᐃᓅᔪᖅ ᐊᑕᐅᓯᐊᑐᐃᓐᓇᕐᓗᓂ ᐃᑲᔪᖅᑕᐅᓇᕆᕚ ᑐᐊᕕᕐᓇᑐᒃᑯᑦ ᑖᒃᑯᐊ ᒪᓕᒐᐅᔪᑦ 
ᑕᐃᒪᓕᖓᕙᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ ᐲᑯ. 

ᐊᖓᔪᖅᑳ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᔾᔨᒌᓐᖏᒻᒪᑕ ᑖᒃᑯᐊ ᓂᖃᐃᓲᑎᓂᑦ 
ᑐᐊᕕᕐᓇᖅᑐᖃᓪᓚᕆᑦᑎᓪᓗᒍ ᒪᓕᖃᑦᑕᖅᑐᖅ ᖃᓄᐃᓐᓂᖓᓂ ᐱᔾᔪᑎᒋᓪᓗᒍ ᑕᐃᓐᓇ ᐃᑲᔪᖅᑕᐅᔪᖅ. ᑖᓐᓇᖃᐃ 
ᐅᖃᐅᓯᕆᖅᑲᐅᔭᖓ ᑕᐃᒪᐃᑦᑐᖃᕐᑎᓪᓗᒍ ᑕᕝᕘᓇ ᐊᑐᕈᓐᓇᕋᔭᖅᑐᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᒪᒃᐱᒐᖅ G-9. ᐃᓕᓐᓂᐊᖅᑐᓕᕆᔨᒃᑯᑦ. ᓇᐃᓈᖅᓯᒪᓂᖏᓐᓂ 
ᓂᖃᐃᓱᖅᐸᑦᑐᑦ. ᑲᑎᑦᑐᒋᑦ ᐊᐅᓪᓚᔾᔪᑏᑦ. $2,247,000. (ᑐᓵᔨᑎᒎᕈᓐᓃᖅᑐᖅ) ᐊᖏᖅᐱᓰ? 
 
ᐃᓚᖏᑦ ᒪᓕᒐᓕᐅᖅᑏ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᒪᒃᐱᒐᖅ G-10, G-11 ᐊᒻᒪ G-12. ᐃᓐᓇᐃᑦ ᐃᓕᓐᓂᐊᖅᑎᑕᐅᓂᖓᓄᑦ 
ᐊᒻᒪᓗ ᖁᕝᕙᓯᓐᓂᖅᓴᓄᑦ ᐃᓕᓐᓂᐊᖅᑐᓂᑦ ᐱᔨᑦᑎᖅᑏᑦ. ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᐅᖃᐅᓯᕆᔾᔮᕙᓚᐅᕋᒃᑯ G-12-ᒦᕙᓪᓚᐃᔪᖅ G-11, G-12 
ᐃᓕᓐᓂᐊᖅᑎᓄᑦ ᑮᓇᐅᔭᑎᒍᑦ ᐃᑲᔫᑏᑦ, G-11. ᐃᓕᓐᓂᐊᖅᑎᓄᑦ ᑮᓇᐅᔭᑎᒍᑦ ᐃᑲᔫᑎᑦ $5,607,000. 
ᒐᕙᒪᒃᑯᓄᓂᓛᑦ ᐅᖃᕋᓱᒃᐸᒃᑲᓗᐊᕋᒪ ᕿᒥᕐᕈᓇᒋᐊᖁᓪᓗᒋᑦ ᖃᐅᔨᒋᐊᒃᑲᓐᓂᖁᓪᓗᒋᑦ ᑕᐃᒃᑯᐊ ᐃᑲᔪᕈᑕᐅᕙᑦᑐᑦ 
ᑮᓇᐅᔭᑎᒍᑦ ᐱᓗᐊᖅᑐᒥ ᐱᔾᔪᑎᒋᓪᓗᒍ ᑕᒫᓂ ᐃᓕᖅᑯᓯᕆᔭᕗᑦ. ᑕᐃᒃᑯᐊ ᐋᓐᓂᐊᓯᐅᖅᑎᐅᓂᕐᒧᑦ 
ᐃᓕᓴᐃᔨᐅᓂᕐᒧᑦ ᐃᓕᓐᓂᐊᖅᑐᑦ. 
 
ᖁᕕᐊᒋᔭᕋᓗᐊᒃᑲ, ᑕᐃᒫ ᐊᑭᑦᓯᕌᖅ ᒪᓕᒐᓕᕆᓂᕐᒧᑦ ᐅᖃᓕᒫᑎᓪᓗᖓ $23 ᒥᓕᐊᓐ ᐱᓛᕐᖓᑕ ᑕᒪᒃᑯᓄᖓ 
ᓈᓴᐅᓯᕆᓂᕐᒧᑦ ᑮᓇᐅᔭᓕᕆᔨᓂᕐᒧᑦ. ᒐᕙᒪᒃᑯᓐᓄᑦ ᐃᓚᒋᔭᐅᓗᓂ ᐋᓐᓂᐊᓯᐅᖅᑎᐅᓂᕐᒧᑦ ᐃᓕᓐᓂᐊᖅᑐᓄᑦ 
ᐊᒻᒪᓗ ᐃᓕᓴᐃᔨᔅᓴᐅᓂᕐᒧᑦ. ᐅᒃᐱᕈᓯᓖᒐᓱᐊᕈᓐᓇᖅᑳ ᐋᓐᓂᐊᖅᑐᓕᕆᔨᒃᑯᓐᓂ ᐊᒻᒪᓗ ᐃᓕᓐᓂᐊᖅᑐᓕᕆᔨᒃᑯᓐᓂ 
ᑕᐃᒃᑯᐊ ᑮᓇᐅᔭᓕᐊᕆᔪᓐᓇᖃᑦᑕᖅᑕᖏᑦ ᐊᒥᓲᓂᖅᓴᐅᓗᑎᑦ ᑕᐃᒃᑯᐊ ᐊᔅᓱᕈᕕᔾᔪᐊᖃᑦᑕᕐᖓᑕ 
ᐊᔪᖅᓴᓪᓚᕆᓕᖃᑦᑕᕐᖓᑕ ᐱᓗᐊᖅᑐᒥ ᕿᑐᕐᖓᓖᑦ ᑕᐃᒪᐃᑦᑐᓂᑦ ᐃᓕᓐᓂᐊᕋᓱᑦᑎᓪᓗᒋᑦ. 
 
ᐅᖃᐅᔾᔨᒍᓐᓇᖅᐲᑦ ᒪᓕᒐᓕᐅᕐᕕᒻᒥ ᐸᕐᓇᓯᒪᒻᒪᖔᖅᐱᑦ ᑎᓕᐅᕆᒃᑲᓂᕐᓂᕐᒧᑦ ᑖᒃᑯᐊ ᒪᕐᕉᒃ ᐱᓕᕆᕕᐅᔫᒃ 
ᒐᕙᒪᑐᖃᒃᑯᓐᓂ ᐃᑲᔪᖅᑕᐅᑲᓐᓂᕈᒪᓗᑎᑦ ᐊᒥᒐᖅᓯᓂᖓᓄᑦ ᐋᓐᓂᐊᓯᐅᖅᑎᑭᔅᓱᕐᖓᑕ ᑲᓇᑕᒥ ᓄᓇᕗᒻᒥᓗ ᐊᒻᒪᓗ 
ᐱᑕᖃᕆᐊᖃᓕᕐᖓᑕ ᐃᓄᑦᑎᑐᑦ ᐅᖃᕈᓐᓇᖅᑐᓂᑦ ᐋᓐᓂᐊᓯᐅᖅᑎᓂᑦ ᐱᓗᐊᖅᑐᒥᑦ ᐃᓐᓇᑐᖃᐅᔪᓄᑦ ᓱᕈᓯᕐᓄᓪᓗ. 
 
ᓱᕈᓯᑯᓗᐃᑦᑕᐅᖅ ᐃᒫᖅ ᖃᐅᔨᒪᔭᖃᕐᓗᑎᑦ ᑕᕝᕙᓐᖓᑦ ᓄᓇᖅᑲᑎᒋᔭᒥᓂᑦ ᐃᒫᒃ ᐅᖃᕐᕕᖃᖃᑦᑕᕈᓐᓇᕐᓗᑎᑦ ᑕᒪᔾᔭ 
ᓄᓇᓕᓐᓂ ᑭᓐᖒᒪᔭᐅᒻᒪᑕ ᕿᒥᕐᕈᔭᐅᑎᐊᒃᑲᓂᕆᐊᖃᕐᑑᒐᓗᐊᑦ ᐃᓄᐃᑦ ᑲᔪᖏᖅᓱᑕᐅᒃᑲᓂᕐᓂᐊᕐᖓᑕ ᑕᕝᕗᖓ 
ᐃᓕᓐᓂᐊᓂᕐᒧᑦ ᑕᐃᒪᐃᑦᑐᓄᑦ? (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᒥᓂᔅᑕ.  
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᐊᖏᖃᑎᒋᑦᑎᐊᖅᑕᕋ ᐅᖃᐅᓯᕆᔭᖓᓂᑦ.  
ᑕᐃᒫᒃ ᓱᖅᑯᐃᓱᑦᑐᓴᐅᒻᒪᑕ 1999-2000-ᒥᓗ ᑖᒃᑯᐊ ᐃᓕᓐᓂᐊᖅᑐᓕᕆᓂᕐᒧᑦ ᓴᖅᑮᓇᓱᑦᑐᑎᑦ ᑕᐃᔅᓱᒪᓂ 
ᐋᓐᓂᐊᓯᐅᖅᑎᐅᓂᕐᒧᑦ ᐃᓕᓐᓂᐊᑎᔅᓴᒥᑦ ᐊᒻᒪᓗᑦᑕᐅᖅ  

ᐊᖏᖃᑎᖃᖅᑐᓴᐅᒻᒥᔪᖅ ᐱᔭᕆᐊᑐᔪᑲᓪᓚᐅᓚᐅᖅᑐᖅ $1 ᒥᓕᐊᓄᑦ ᐃᑲᔪᖅᑕᖅᑕᐅᓐᖏᓇᑦᑕ.  
 
ᐊᐃᕙᔾᔪᑎᒋᓚᐅᖅᓯᒪᔭᕋᓗᐊᕗᑦ ᐊᒻᒪᓗ ᒥᓂᔅᑕᐅᔪᒧᑦ ᑭᓯᐊᓂ ᑲᔪᓯᒍᓐᓇᓕᓚᐅᖅᑕᕗᑦ ᑖᓐᓇ ᓴᖅᑭᓕᓚᐅᖅᓯᒪᔪᖅ. 
ᐊᒻᒪᓗ ᐊᖏᖃᑎᒋᓪᓗᒍ ᒪᓕᒐᓕᐅᖅᑎᐅᔪᖅ ᐋᓐᓂᐊᓯᐅᖅᑎᑕᖃᕆᐊᖃᕐᖓᑦ. 
 
ᐊᒻᒪᓗ ᑖᒃᑯᐊ ᑮᓇᐅᔭᖅᑖᕈᓐᓇᖃᑦᑕᕐᒥᔪᑦ ᑯᐃᓐ ᐃᓕᓴᐱ ᑖᒃᑯᓄᖓ ᓴᖅᑭᑕᐅᓚᐅᖅᑐᖅ ᑕᐃᒃᑯᓄᖓ 
ᐃᓕᓐᓂᐊᖅᑎᓄᑦ ᐋᓐᓂᐊᓯᐅᖅᑎᐅᓂᕐᒧᑦ.  
 
ᑕᐃᒪᓕ ᐊᖏᓂᖅᓴᐅᔪᖅ ᑖᒃᑯᐊ ᑮᓇᐅᔭᑎᒍᑦ ᐃᑲᔪᕈᑕᐅᖃᑦᑕᖅᑐᑦ ᐊᕐᕌᒍᓄᑦ ᐱᖓᓱᓄᑦ ᑎᓴᒪᓄᓪᓗ 
ᐃᓕᓐᓂᐊᕆᐊᖃᕐᖓᑕ ᑖᒃᑯᐊ. ᐅᓇᓂᓕ ᖃᓪᓗᓈᑦ ᓄᓇᖓᓐᓂ 16-ᓂᒃ ᐅᑭᐅᖃᖅᑐᑎᒃ ᓯᓚᑦᑐᓴᕐᕕᒻᒨᖅᑐᑎᒃ.  
 
ᑕᐃᒃᑯᐊᓕ ᐃᓕᓐᓂᐊᖅᑐᑦ ᐊᐃᑉᐸᖃᕇᖅᑐᑦ ᕿᑐᕐᖓᖃᖅᑐᑎᓪᓗ ᐊᒻᒪᓗ ᐃᓕᓐᓂᐊᕆᐊᕋᔅᓴᓂᑦ ᐊᕐᕌᒍᓂᑦ 
ᐱᖓᓱᓂᑦ ᑎᓴᒪᓄᑦ ᐊᒃᓱᕈᕐᓇᑐᕐᔪᐊᒻᒪᕆᐊᓘᖃᑦᑕᕐᖓᑦ ᒐᕙᒪᒃᑯᓂᓪᓗ ᑕᒪᓐᓇ ᖃᐅᔨᒪᔭᐅᓪᓗ. 
 
ᐋᓐᓂᐊᓯᐅᖅᑏᓐᓇᐅᓐᖏᑦᑐᓄᑦ, ᒥᔅᑕ ᐴᔾᔪ ᐅᖃᓚᐅᖅᓯᒪᒻᒪᑦ ᐃᓕᓐᓂᐊᖅᑎᑦᑎᖃᑦᑕᕐᓂᐊᕈᑦᑕ ᐅᖃᐅᓰᓐᓂᒃ 
ᒪᕐᕉᓐᓂᒃ ᐃᓄᑦᑎᑐᑦ ᐃᓕᓴᐃᔨᖃᕆᐊᖃᖅᑐᒍᑦ, ᐃᓄᑦᑎᑐᑐᐃᓐᓇᐅᓐᖏᑦᑐᑦ ᐃᑲᕐᕋᒥᒃ ᑭᓯᐊᓂ ᑕᒪᒃᑯᓂᖓ 
ᐃᓕᓐᓂᐊᕋᔅᓴᐅᔪᓂᑦ ᓯᓚᕐᔪᐊᓕᕆᓂᕐᒧᑦ ᒍᕋᐃᑦ 11-12 ᐃᓄᑦᑎᑐᑦ ᐅᖃᐅᓯᕐᒥᒃ ᐊᑐᕐᓗᑎᒃ ᑕᒪᓐᓇᓗ 
ᐃᑲᔪᖅᑐᖅᑕᕋ ᑕᒪᒃᑯᐊ ᕿᒥᕐᕈᑲᓐᓂᕆᐊᖃᖅᑕᕗᑦ ᖃᓄᖅ ᐊᑭᖃᕋᔭᕐᒪᖔᑕ ᐊᒻᒪ ᓴᖅᑭᓕᕐᓗᒍ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒪᑉᐱᒐᖅ G-10. ᒥᔅᑕ ᐃᕝᔭᕈᑕᐃᓚᒃ. 
 
ᐃᕝᔭᕈᑕᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᔅᑕ ᐲᑯ ᐃᖅᑲᓇᐃᔭᖅᑎᑎᓪᓗ ᑐᓐᖓᓱᒋᔅᓯ. ᓄᓇᕗᑦ 
ᓯᒪᑦᑐᓴᕐᕕᒃ ᐊᒥᓱᓂᖏᓛᒃ ᐱᓕᕆᑎᑕᐅᖃᑦᑕᕐᖓᑕ ᓲᕐᓗ ᕿᒥᕐᕈᔭᐅᓂᖓᓄᑦ. 
 
ᒥᓂᔅᑕ ᐅᖃᐅᑎᔪᓐᓇᖅᐱᓐᖔ ᖃᓄᐃᑦᑐᓂᒃ ᓄᓇᕗᒻᒥ ᓯᓚᑦᑐᓴᕐᕕᒻᒥ ᖃᓄᐃᓕᖓᓂᐊᕐᒪᖔᖅ ᓴᖅᑭᑕᐅᒐᔭᕐᒪᖔᖅ 
ᐊᕐᕌᒍ ᐱᒋᐊᓕᖅᑲᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᔾᔭᕈᑕᐃᓚᒃ. ᒥᓂᔅᑕ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᕈᒪᔭᕋ ᓵᓐᑎ ᑏᒪᓐ ᖁᔭᓐᓇᒦᕐᓗᒍ  

ᓂᖃᐃᓱᖅᑎᓕᕆᔨᐅᔪᖅ. ᑕᐃᒪᓕ ᐊᖏᔪᖅᑳᕆᔭᖓ ᓯᓚᑦᑐᓴᕐᕕᒻᒥ ᒫᒃ ᑲᓚᓐᑕᓂᖕ ᑕᕝᕗᓐᖓᖔᖁᓪᓗᒍ. 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑲᓚᓐᑕᓂᖕ ᑕᕝᕗᓐᖓᖁᔭᐅᓪᓗᓂ ᐊᖏᖅᐱᓰ?  
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᐊᖏᕐᒪᑕ. ᐃᖅᓱᒃᑏ ᐃᑲᔪᑲᐃᓐᓇᒃᑭᑦ.  
 
ᖁᔭᓐᓇᒦᒃ. ᑐᓐᖓᓱᒋᑦ, ᒥᔅᑕ ᑭᓕᐊᓐᑕᓂᖕ. ᒥᓂᔅᑕ ᐲᑯ.  
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᓯᕗᓪᓕᐅᔾᔭᐅᖁᔭᐅᔪᖅ 
ᓴᖅᑮᓂᐊᓚᐅᖅᓯᒪᒻᒪᑦ ᐃᓐᓇᕐᓄᑦ ᐃᓕᓐᓂᐊᖅᑎᑦᑎᓂᕐᒧᑦ 300 ᐅᖓᑖᓃᑦᑐᑦ ᐊᔾᔨᖏᑦ ᑕᒫᓂ ᐊᑐᐃᓐᓇᐅᔪᑦ. 
 
ᓇᓗᓇᐃᖅᓯᕕᒋᓯᒪᓪᓗᒋᓪᓗ ᑕᕝᕙᓂ ᐅᓂᒃᑳᖑᔪᒥᑦ. ᑕᐃᒃᑯᐊ ᖃᐅᔨᓴᕐᓂᕐᒧᑦ, ᐊᒻᒪᓗ ᐅᑭᐅᖅᑕᖅᑐᒥ 
ᖃᐅᔨᓴᕐᓂᕐᒧᑦ ᑕᐃᒃᑯᐊᓗ ᒥᐊᓕᒐᐃᑦ ᓄᓇᖓᓐᓃᓐᖔᖅᐸᑦᑐᑦ.  
 
ᒫᓐᓇ ᐱᓕᕆᕙᓪᓕᐊᔪᑦ ᐃᓐᓇᕐᓄᑦ ᐃᓕᓐᓂᐊᕈᑕᐅᖃᑦᑕᕐᓂᐊᖅᑐᓂᒃ ᓯᕗᓪᓕᐅᔾᔭᐅᓂᐊᖅᑐᓪᓗ ᑖᒃᑯᓇᓂ 
ᐃᓕᓐᓂᐊᖅᑐᓕᕆᔨᒃᑯᓐᓂᑦ ᑕᖅᑭᓂᒃ 12-ᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᐃᔾᔭᕈᑕᐃᓚᒃ. 
 
ᐃᕝᔭᕈᑕᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᑕᐃᒪ ᓄᓇᕗᑦ ᓯᓚᑦᑐᓴᕐᕕᒻᒦᓛᒃ ᑎᓕᔭᐅᖃᑦᑕᖅᓯᒪᒻᒪᑕ 
ᓯᕗᓕᖅᑎᐅᖁᔭᐅᓪᓗᑎᒃ ᐊᒥᓱᑲᓪᓚᐅᔪᓂᒃ ᖃᓄᕐᓕᑕᐃᒪ ᐱᓯᒪᑦᑎᓂᐊᖅᑲ ᐱᔨᑦᑎᖃᑦᑕᕈᓐᓇᕐᓂᐊᕐᓗᓂ ᓄᑖᓂᓪᓗ 
ᐱᓕᕆᐊᖑᓂᐊᖅᑐᓂᒃ ᑮᓇᐅᔭᖁᑎᒋᔭᖏᑦ ᓱᕐᕋᓗᐊᓐᖏᒃᑲᓗᐊᖅᑎᓪᓗᒋᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐃᕝᔭᕈᑕᐃᓚᒃ. ᒥᔅᑕ ᒥᓂᔅᑕ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᐊᒃᓱᕈᓐᓇᓂᐊᖅᑐᖅ ᓯᓚᑦᑐᕐᓴᖅᕕᒻᒧᑦ ᖃᓄᖅ 
ᑮᓇᐅᔭᑎᒍᑦ ᑕᒪᒃᑯᐊ ᖃᓄᐃᓕᖓᓂᕆᔭᖏᑦ ᑎᓕᔭᐅᔾᔪᑎᒋᓯᒪᔭᖏᓐᓄᑦ ᐅᓪᓗᓂᒃ ᐊᓂᒍᖅᑐᓂ. ᐅᓪᓗᒥᓗ ᑖᒃᑯᐊ 
ᑲᑎᒪᔨᖏᑦ ᑲᑎᒪᓚᐅᕐᖓᑕ ᐃᒃᓯᕙᐅᑕᐅᔪᒥᒃ ᑐᖏᓕᖓᓂᓪᓗ ᓂᕈᐊᖅᑐᑎᒃ.  
 
ᑖᒃᑯᓂᖓ ᑲᒪᓇᓱᒃᑐᑦ ᑮᓇᐅᔭᖁᑎᑦᑎᓐᓂᒃ ᑕᕝᕙᖓᓪᓗ ᑮᓇᐅᔭᖃᑦᑎᑕᐅᓂᑦᑎᓐᓂᒃ ᒐᕙᒪᑐᖃᒃᑯᓐᓂᑦ. 
ᐊᓯᐊᓂᒍᖅᑲᐃ ᐱᒍᓐᓇᕐᓂᐊᕐᓕᖅᑐᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᒥᓂᔅᑕ. ᒥᔅᑕ ᐃᕝᔭᕈᑕᐃᓚᒃ. 
 
ᐃᕝᔭᕈᑕᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ, ᖁᔭᓐᓇᒦᖅᐸᕋᑦᑕᐅᖅ ᒥᓂᔅᑕ. ᑕᐃᒪ ᒫᓐᓇᓵᖑᓚᐅᖅᑐᒥ 
ᕿᒥᕐᕈᔭᐅᑎᓪᓗᒋᑦ ᓯᓚᑦᑐᕐᓴᖅᕕᓕᕆᔨᒃᑯᑦ, ᑲᑎᒪᔨᕋᓛᑦ ᑐᓴᖅᑎᑕᐅᓚᐅᕐᒪᑕ ᓄᓇᓕᓐᓂ ᐃᓱᒫᓗᒍᑎᒋᔭᐅᔪᓂᒃ 
ᑕᒪᒃᑯᐊ ᑮᓇᐅᔭᖅᑖᕆᔭᐅᖃᑦᑕᖅᑐᓂᒃ ᐃᓕᓐᓂᐊᕐᕆᐊᖅᑐᓄᑦ ᓯᓚᑦᑐᕐᓴᖅᕕᒻᒥ.  
 
ᖃᓄᐃᓕᐅᖅᓯᒪᓕᖅᐸᑦ ᐃᓕᓐᓂᐊᖅᑐᓕᕆᔨᒃᑯᑦ ᑕᒪᓐᓇ ᐊᑲᐅᓯᕚᓪᓕᖅᑎᑕᐅᒍᓐᓇᖁᓪᓗᒍ 
ᑮᓇᐅᔭᑦᑖᕈᑎᒋᔭᐅᖃᑦᑕᖅᑐᓐ ᐃᓕᓐᓂᐊᕐᕆᐊᖅᑐᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐃᕝᔭᕈᑕᐃᓚᒃ. ᒥᓂᔅᑕ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑖᓐᓇ ᐊᑲᐅᖏᓕᐅᕈᑎᒋᔭᐅᖃᑦᑕᖅᓯᒪᔪᖅ 
ᐅᖃᐅᓯᕆᔭᐅᓯᒪᓪᓗᑎᓪᓗ ᑖᒃᑯᐊ ᑮᓇᐅᔭᖅᑖᕆᔭᐅᖃᑦᑕᖅᑐᑦ ᐃᓕᓐᓂᐊᕐᕆᐊᒃᑲᓐᓂᖃᑦᑕᖅᑐᓄᑦ. ᑕᐃᒪᓗ 
ᐱᓕᕆᐊᖃᖅᓯᒪᓕᖅᐳᒍᑦ ᑮᓇᐅᔭᓂᒃ ᑕᒻᒪᖅᓯᒪᔪᖅᓯᐅᖅᑎ ᐱᓕᕆᖃᑎᒋᓪᓗᒍ ᐱᖁᔨᕗᖔᓕᐅᖅᓯᒪᓪᓗᑕᓗ. 
 
ᒫᓐᓇᐅᔪᖅ ᑕᒪᓐᓇ ᑲᒪᒋᔭᐅᓪᓗᓂ, ᑕᐃᒪ ᐱᒋᐊᒃᑲᓐᓂᕈᒪᓪᓗᖓᓗ ᑕᒪᒃᑯᐊ ᐃᓅᔾᔪᑎᒋᖃᑦᑕᖅᑕᖏᑦ ᑮᓇᐅᔭᑦ 
ᐊᑭᑦᑐᐹᓪᓕᕈᒪᒐᓱᐊᕐᓗᒋᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᐃᕝᔭᕈᑕᐃᓚᒃ. 
 
ᐃᕝᔭᕈᑕᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ, ᖁᔭᓐᓇᒦᒻᒪᕆᒃ ᒥᓂᔅᑕ. ᖃᓄᖅ ᑖᒃᑯᐊ 
ᐃᓕᓐᓂᐊᖅᑐᓕᕆᔨᒃᑯᑦ ᐅᖃᓕᒫᕆᐅᔅᓴᓂᕐᒧᑦ ᑎᑎᕋᕆᐅᔅᓴᓂᕐᒧᓪᓗ ᖃᓄᖅ ᐃᑲᔪᕈᑎᖃᖅᓯᒪᕙᑦ ᒐᕙᒪᑐᖃᒃᑯᓐᓂᑦ 
ᑖᒃᑯᐊ ᓇᑲᑦᑎᖅᓯᕋᑖᓚᐅᖅᑎᓪᓗᒋᑦ ᑮᓇᐅᔭᓂᒃ ᑕᒪᑐᒧᖓ ᐊᑐᖃᑦᑕᖅᑐᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐃᕝᔭᕈᑕᐃᓚᒃ. ᒥᓂᔅᑕ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᐅᖃᓕᒫᕆᐅᔅᓴᓂᖅ ᑎᑎᕋᕆᐅᔅᓴᓂᕐᓗ 
ᐃᓕᓐᓂᐊᕐᕈᑕᐅᖃᑦᑕᖅᑐᑦ ᐃᓐᓇᕐᓄᑦ ᐃᓕᓐᓂᐊᕐᕈᑕᐅᖃᑦᑕᕐᒪᑕ ᓄᓇᓕᓐᓂ ᒐᕙᒪᑐᖃᒃᑯᑦ $17 ᒥᓕᐊᓂᑦ 
ᑲᓇᑕᓕᒫᒥ ᓇᑲᑎᕆᓚᐅᖅᓯᒪᒻᒪᑕ.  
 
ᐃᓕᓐᓂᐊᖅᑐᓕᕆᔨᒃᑯᑦ ᖃᓪᓗᓈᑦ ᓄᓇᖓᓐᓂ ᑲᑎᒪᓚᐅᕐᒪᑕ ᒥᓂᔅᑕᐃᑦ ᖁᕕᐊᒋᓚᐅᖏᓇᑦᑎᒍᑦ. ᒥᓂᔅᑕᒧᓪᓗ 
ᑎᑎᕋᖅᓯᒪᓪᓗᖓᓗ ᑕᒪᓐᓇ ᖁᕕᐊᒋᖏᓇᑦᑎᒍᑦ ᐊᒻᒪᓗᒃᑕᐅᖅ ᕿᒥᕈᓪᓗᑕ ᖃᓄᖅ ᐃᑲᔪᒃᑲᓐᓂᕈᓐᓇᕐᕋᔭᕐᒪᖔᑦᑕ 
ᐅᖃᓕᒫᕆᐅᔅᓴᓂᕐᒧᑦ ᑎᑎᕋᕆᐅᔅᓴᓂᕐᒧᓪᓗ ᑲᑎᒪᔨᒋᔭᐅᔪᓂᒃ ᑮᓇᐅᔭᑎᒍᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᐃᕝᔭᕈᑕᐃᓚᒃ. 
 
ᐃᕝᔭᕈᑕᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᒐᕙᒪᑐᖃᒃᑯᑦ ᓇᑲᑎᕆᓚᐅᖅᑎᓪᓗᒋᑦ ᑖᒃᑯᓂᖓ 
ᑮᓇᐅᔭᓂᒃ ᑖᒃᑯᐊ ᐅᖃᓕᒫᕆᐅᔅᓴᓂᕐᒧᑦ ᑎᑎᕋᕆᐅᔅᓴᓂᕐᒧᓪᓗ ᑲᑎᒪᔨᖏᑕ ᐃᖅᑲᓇᐃᔭᖅᑎᖏᑦ 
ᐲᖅᑕᐅᒋᐊᖃᓚᐅᖅᐸᑦ ᐃᓚᖏᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐃᕝᔭᕈᑕᐃᓚᒃ. ᒥᓂᔅᑕ ᐲᑯ. 

ᐊᖓᔪᖅᑳ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑭᒻ ᑯᕌᑭᑦ ᑖᓐᓇ ᑲᒪᔨᐅᒻᒪᑦ ᓄᓇᕗᒻᒥ ᑖᒃᑯᐊ 
ᑲᑐᔾᔨᖃᑎᒌᒃᑯᓐᓄᑦ ᖃᐅᔨᒪᔭᐅᓪᓗᓂᓗ ᑕᕝᕙᓂ ᐱᓕᕆᓯᒪᔪᒻᒪᕆᐅᓪᓗᓂᓗ ᐃᑲᔪᕋᓱᐊᖅᖢᓂ ᑮᓇᐅᔭᓂᒃ 
ᐱᒃᑲᓐᓂᕋᓱᐊᒃᖢᓂ ᑖᒃᑯᓄᖓ. 
 
ᑐᑭᓯᐅᒪᔪᖓ ᑕᐃᒪ ᒫᓐᓇ ᐲᖅᑕᐅᒋᐊᖃᓚᐅᖅᑐᖅ ᐃᖅᑲᓇᐃᔮᖓ ᒐᕙᒪᑐᖃᒃᑯᑦ ᓇᑲᑎᕆᓚᐅᖅᑎᓪᓗᒋᑦ 
ᑮᓇᐅᔭᓂᒃ. ᐅᕙᒍᑦ ᒐᕙᒪᐅᓪᓗᑕ ᑮᓇᐅᔭᓂᒃ ᐅᑎᖅᑎᑦᓯᒍᓐᓇᓚᐅᖏᓇᑦᑕ ᒐᕙᒪᑐᖃᒃᑯᓐᓂᑦ ᐲᖅᑕᐅᔪᓂᒃ. 
ᕿᒥᕐᕈᑐᐃᓐᓇᖅᑕᕗᑦ ᑕᒪᒃᑯᐊ ᖃᓄᖅ ᐃᑲᔪᕈᓐᓇᕋᔭᒻᒪᖔᑦᑎᒍ ᑖᒃᑯᐊ ᐅᖃᓕᒫᕆᐅᔅᓴᓂᕐᒧᑦ ᑎᑎᕋᕆᐅᔅᓴᓂᕐᒧᓪᓗ 
ᑲᑎᒪᔨᓅᖃᑦᑕᖅᑐᓂᒃ ᑮᓇᐅᔭᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᐃᕝᔭᕈᑕᐃᓚᒃ. 
 
ᐃᕝᔭᕈᑕᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ, ᖁᔭᓐᓇᒦᑦᑕᐅᖅ ᒥᓂᔅᑕ. ᑖᒃᑯᐊ ᓄᓇᕗᑦ ᒐᕙᒪᒃᑯᖏᑦ, 
ᒐᕙᒪᑐᖃᒃᑯᑦ ᓇᑲᑎᓚᐅᖅᑕᖏᓐᓂᒃ ᐱᒃᑲᓐᓂᕋᓱᐊᕐᓂᐊᖅᐸᓐ?  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐃᕝᔭᕈᑕᐃᓚᒃ. ᒥᓂᔅᑕ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᓂᖓ $100,000-ᒃᑲᓂᕐᓂᒃ ᐃᓕᓯᓚᐅᖅᑐᒍᑦ 
ᓲᕐᓗ ᐅᑯᐊ ᑕᓗᕐᔪᐊᖅ, ᖁᓪᓗᖅᑑᖅ, ᐃᖃᓗᒃᑑᑦᑎᐊᖅ, ᑭᓐᖓᐃᑦ ᐊᒻᒪᓗ ᐸᖕᓂᖅᑑᒥ ᑕᒪᓐᓇ 
ᐱᓕᕆᐊᕆᔅᓯᒪᒐᑦᑎᒍᑦ.  
 
ᐃᓇᖏᖅᓯᓚᐅᖏᒃᑲᓗᐊᖅᑐ ᑮᓇᐅᔭᓗᒃᑖᖏᓐᓂᒃ ᒐᕙᒪᑐᖃᒃᑯᑦ ᓇᑲᑎᖅᓯᒪᔭᖏᓐᓂᒃ ᑕᒪᑐᒧᖓ. ᖁᔭᓐᓇᒦᒃ, 
ᐃᒃᓯᕙᐊᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑐ. ᒥᔅᑐ ᐃᕝᔭᕈᑕᐃᓚᒃ. 
 
ᐃᕝᔭᕈᑕᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐊᐱᖅᑯᑎᒃᓴᖃᒃᑲᓐᓂᕋᒪ ᒪᕐᕉᓐᓂᒃ ᖃᓄᐃᓕᖓᓕᖅᐸᑦ 
ᑕᒪᓐᓇ ᐃᓕᓐᓂᐊᓯᓐᓈᕐᖢᑎᒃ ᑖᒃᑯᐊ ᐱᓕᕆᐊᕆᓂᐊᖅᑕᒥᓐᓄᑦ ᐃᓕᓐᓂᐊᕈᑎᖃᖃᑦᑕᕐᑐᑦ ᑲᑎᒪᔨᖏᑦ? 
ᖃᓄᐃᓕᖓᓕᖅᐸᑦ?  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑐ ᐃᕝᔭᕈᑕᐃᓚᒃ. ᒥᓂᔅᑐ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑖᒃᑯᐊ ᑲᑎᒪᔨᖏᑦ ᐊᐅᓪᓛᑦᓯᐊᕐᑐᑦ. 
ᑎᒃᑯᐊᓵᓚᐅᖅᑕᕗᑦ ᑲᑎᒪᔨᒃᓴᐅᓂᐊᖅᑐᓂᒃ ᑖᒃᑯᓄᖓ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑐ. ᒥᔅᑐ ᐃᕝᔭᕈᑕᐃᓚᒃ. 
 
ᐃᕝᔭᕈᑕᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᖁᔭᓐᓇᒦᕐᐸᕋᑦᑕᐅᖅ ᒥᓂᔅᑐ. ᖃᓄᐃᑦᑐᓂᒃ ᑖᒃᑯᐊ 
ᑲᑎᒪᔨᒋᔭᐅᔪᑦ ᐊᕐᕌᒎᓚᐅᖅᑐᒥ ᐱᓕᕆᐊᖃᓚᐅᖅᐸᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑐ ᐃᕝᔭᕈᑕᐃᓚᒃ. ᒥᓂᔅᑐ ᐲᑯ. 

ᐊᖓᔪᖅᑳ ᐃᐊᑦ ᐲᑯ (ᑐᓵᔨᒃᑯᑦ): ᑎᒃᑯᐊᖅᑕᐅᓯᒪᓕᖅᑎᓪᓗᒋᑦ ᑖᒃᑯᐊ ᓄᑖᑦ ᑲᑎᒪᔩᑦ ᐃᓕᓐᓂᐊᖅᑎᓚᐅᕋᑦᑎᒍ 
ᖃᓄᐃᓕᐅᕆᐊᖃᓐᓂᖏᓐᓄᑦ ᐊᒻᒪᓗᑦᑕᐅᖅ ᐅᓂᒃᑳᕐᕕᒋᓚᐅᖅᑕᒋᑦ ᐅᓂᒃᑳᕐᕕᒋᓚᐅᕐᖢᑎᒍ ᖃᓄᐃᓕᐅᕐᓂᐊᕐᒪᖔᑖ 
ᑲᑎᒪᖃᑎᒋᓚᐅᕋᒃᑭᑦ ᖁᕕᐊᓱᒡᕕᐅᓚᐅᓐᖏᓐᓂᐊᓂ ᑕᐃᒪᓐᓇᐃᑦᑐᓂᒃ ᑲᒪᒋᔭᖃᓚᐅᕐᑐᑦ, ᐃᓕᓐᓂᐊᑎᑦᑎᓂᕐᒥᒃ. 
ᖁᔭᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑐ. ᒥᔅᑐ ᐃᕝᔭᕈᑕᐃᓚᒃ. 
 
ᐃᕝᔭᕈᑕᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑖᒃᑯᐊ ᐱᓕᕆᓂᕐᒧᑦ ᐸᕐᓇᒃᓯᒪᒍᑎᒋᔭᖏᑦ ᑕᒪᒃᑯᐊ 
ᐃᓕᓐᓂᐊᕌᓂᒃᐸᓪᓕᐊᔪᓂᒃ ᓲᕐᓗ ᐃᓕᓐᓂᐊᕌᓂᒃᓯᒪᓐᖏᑦᑐᓄᓪᓗ ᓲᕐᓗ ᑕᒪᒃᑯᐊ ᐃᓐᓇᐃᑦ ᐃᓕᓐᓂᐊᕌᓂᖃᑦᑕᖅᑐᑦ 
ᖃᓄᒃᑲᓐᓂᖅ ᐃᑲᔪᖅᑕᐅᑲᓐᓂᕐᓂᐊᖅᐸᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑐ ᐃᕝᔭᕈᑕᐃᓚᒃ. ᒥᓂᔅᑐ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᐱᖁᔨᕗᖔᕈᑎᒋᔭᐅᓚᐅᖅᑐᖅ ᒥᔅᑐ ᐳᔾᔪᒧᑦ, 
ᐃᓐᓇᐃᑦ ᐃᓕᓐᓂᐊᖃᑦᑕᕐᓂᖏᑦ ᐱᔾᔪᑎᒋᓪᓗᒋᑦ ᓴᓇᒋᐅᕐᓴᓂᕐᒧᓪᓗ ᐃᓕᓐᓂᐊᖅᑎᑦᓯᖃᑦᑕᓂᕐᒧᑦ $700,000.-ᓂᒃ 
ᐊᑐᕆᐊᖃᓐᓂᖏᓐᓄᑦ ᓄᓇᕗᒥᑦ ᐊᒻᒪᓗᑦᑕᐅᖅ ᐊᑕᐅᑦᓯᒃᑯᑦ ᐱᒋᐊᒃᑲᓐᓂᕈᑎᒃᓯᒪᔪᒍᑦ ᑖᒃᑯᓂᖓ ᖃᐅᔨᓴᕈᑎᓂᒃ 
ᖃᓄᑎᒋ ᐃᓕᓐᓂᐊᕐᓯᒪᔾᔪᑎᒥᓂᒃ ᑎᑭᐅᒪᒍᓐᓇᕋᔭᕐᒪᖔᑖ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑐ. ᒥᔅᑐ ᐃᕝᔭᕈᑕᐃᓚᒃ. 
 
ᐃᕝᔭᕈᑕᐃᓚᒃ (ᑐᓵᔨᒃᑯᑦ): ᐃᒃᓯᔭᐅᑖᖅ, ᖁᔭᓐᓇᒦᕈᒪᔭᕋ ᑭᖑᓪᓕᖅᐹᒥ ᐊᐱᖅᑯᑎᒋᔪᒪᔭᕋ. ᖃᓄᐃᑦᑐᓂᒃ 
ᐱᓕᕆᔨᑖᕐᓂᐊᖅᐸᑦ ᑮᓇᐅᔭᖅᑖᑦᑎᑦᓯᓂᐊᕐᐸᓪᓗ ᓄᓇᓕᖕᓂ ᐃᓕᓐᓂᐊᖅᑎᑕᐅᖃᑦᑕᖅᑐᑦ ᐱᓕᕆᒋᐅᖅᓴᓂᕐᒧᑦ 
ᑖᒃᑯᓂᖓ ᐃᒡᓗᓕᕆᓂᕐᒧᑦ ᐱᓕᕆᒋᐅᒃᓴᓂᐊᕐᓗᑎᒃ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑐ ᐃᕝᔭᕈᑕᐃᓚᒃ. ᒥᓂᔅᑐ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᒃᑯᑦ): ᐄ, ᖁᕕᐊᓱᒃᐳᖓ ᒥᔅᑐ ᑭᓕᓐᑎᐊᓂᖕ ᐱᓕᕆᐊᕆᓯᒪᒻᒪᒍ ᓄᓇᕘᒥ 
ᐃᒡᓗᓕᐅᕐᓂᐊᖅᑐᑦ ᐱᔾᔪᑎᒋᓪᓗᒋᑦ. ᐃᓕᓐᓂᐊᖅᑎᑦᓯᓕᕇᖅᑐᒍᑦ ᓄᓇᓕᖕᓂ ᖁᓕᓂ, ᐃᒡᓗᓂᒃ, ᐸᖕᓂᕐᑑᖅ, 
ᑲᖏᕐᓱᒑᐱᒃ, ᓴᓂᑭᓗᐊᖅ, ᓇᐅᔮᑦ, ᑎᑭᕋᕐᔪᐊᖅ, ᖁᓪᓗᖅᑑᖅ ᑕᓗᐊᕐᔪᐊᒥᓗ ᑖᒃᑯᐊ ᐃᓕᓐᓂᐊᖅᑎᑕᐅᖃᑦᑕᕐᑐᑦ 
ᐱᓕᕆᒋᐅᖅᓴᓂᕐᒧᑦ ᕿᔪᓕᕆᔨᐅᓂᕐᒧᑦ ᐊᒻᒪᓗ ᓴᓇᕙᓪᓕᐊᑎᑕᐅᓂᐊᕐᒪᑕ ᐃᓕᓐᓂᐊᕌᓂᒃᑯᑎᒃ. ᑯᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑐ. G-10, G-11 ᐊᒻᒪᓗ G-12. ᒥᔅᑐ ᑰᓕ. 
 
ᑰᓕ: ᖁᔭᓐᓇᒦᒃ, ᐃᒃᓯᕙᐅᑖᖅ (ᑐᓵᔨᒃᑯᑦ) ᒥᓂᔅᑐ ᐅᖃᓚᐅᕐᒪᑦ ᓄᑖᒥᒎᖅ ᐊᖏᔪᖅᑳᖃᓕᕐᒪᑕ ᐊᒻᒪᓗ 
ᑐᒡᓕᕆᔭᖓᓂᒃ ᒥᓂᔅᑐ ᐅᖃᕈᓐᓇᖅᐹ ᑲᑎᒪᔨᓄᑦ ᖃᐃᖁᔭᐅᔪᓐᓇᖁᓪᓗᒋᑦ ᓯᓚᑦᑐᓴᕐᕕᓕᕆᔨᒃᑯᑦ ᑲᑎᒪᔨᖏᑦ 
ᖃᐅᑉᐸᑦ ᐅᕗᓐᖓᕈᖅᓇᖅᑎᓛᒃᐱᒌᑦ ᐳᓚᕆᐊᖅᑎᑕᐅᓗᑎᒃ? ᐱᓕᕆᖃᑎᒋᒍᒪᓂᕋᖅᖢᑎᖑ ᐅᖃᐅᑎᓂᐊᕋᑦᑎᒍ 
ᐊᒻᒪᓗᑦᑕᐅᖅ ᑲᔪᓯᑦᓯᐊᖁᓪᓗᒋᑦ ᑕᐃᒪᐃᓕᐅᕈᓐᓇᖅᐲᑦ? 
 



ᐊᐃᑉᐱᖅ, ᒫᑦᓯ 27, 2007 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   
 

 

1063 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑐ ᑰᓕ. ᒥᓂᔅᑐ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᖁᕕᐊᓱᒃᐳᒍᑦ ᑖᒃᑯᐊ ᓯᓚᑦᑐᓴᕐᕕᓕᕆᔨᒃᑯᑦ 
ᑲᑎᒪᔨᖏᑦ ᐃᒃᓯᕙᐅᑕᖃᕐᒪᑕ ᓄᑖᒥᒡᓗ ᓄᑖᒥᒃ ᐊᒻᒪᓗ ᒥᔅᑐ ᑭᓕᐊᓐᑎᓂᖕ ᑕᕝᕙᓂ ᑲᑎᒪᖃᑎᖃᖅᑲᐅᔫᒐᓗᐊᖅ 
ᐅᖃᖅᑲᐅᔪᕐᓗ ᖃᐅᑉᐸᒎᖅ ᑕᒪᐅᓐᖓᖅᑎᓐᓂᐊᕐᒪᒋᑦ. 
 
ᐃᒃᓯᕙᐅᑕᐅᑉ ᑐᒡᓕᖓᓗ ᑖᒃᑯᐊ ᓄᑖᑦ ᑲᑎᒍᓐᓇᕐᓂᐊᕋᑦᑎᒍ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑰᓕ.  
 
ᑰᓕ (ᑐᓵᔨᑎᒍᑦ): ᒫᒃᓚᑐᐃᓐᓇᕐᓂᐊᖅᐸᕋ ᐊᑎᕈᓯᖓ ᐅᖃᑦᓯᐊᕈᓐᓇᓐᖏᓐᓇᒃᑯ.  
 
ᐄ, ᑕᐃᒪ ᐊᐱᕆᔪᒪᔪᖓ ᑕᒪᒃᑯᐊ ᓲᕐᓗ ᓴᓇᒋᐅᖅᓴᕐᓗᑎ ᐃᓕᓐᓂᐊᖃᑦᑕᖅᑐᑦ ᐱᕆᔾᔪᑎᒋᓪᓗᒋᑦ. 
ᐊᖏᔪᖅᑳᕆᔭᐅᔪᖅ ᑖᓐᓇ, ᐊᒃᓱᕈᖅᓯᒪᒻᒪᑕ ᐅᑭᐊᒃᓵᒥᑦ ᑕᒫᓃᓚᐅᖏᓐᓇᒪ ᐅᓂᒃᑳᑲᐃᓐᓇᕈᓐᓇᕐᐲᑦ ᖃᖓ ᑖᒃᑯᐊ 
ᑲᖏᕐᖠᓂᕐᒥᑦ ᐱᓕᕆᒋᐅᖅᓴᓂᕐᒧᑦ ᐃᓕᓐᓂᐊᕈᑕᐅᓂᐊᖅᑐᑦ ᐱᔾᔪᑎᒋᓪᓗᒋᑦ ᑕᒪᓐᓇ 
ᐸᕐᓇᖅᑕᐅᒍᑎᒋᔭᐅᕙᓪᓚᐃᓕᕐᒪᑦ. ᐃᓕᓐᓂᐊᓂᐊᖅᑐᑦ ᐱᓕᕆᒋᐅᖅᓴᓂᕐᒧᑦ. ᐊᒪᓱᐊᓗᓐᓂ ᑐᑭᓯᒍᑎᒃᓴᓂ 
ᐱᒋᐊᖃᔾᔭᖏᑦᑐᖓ ᑭᓯᐊᓂ ᖃᖓᓪᓚᑦᑖᖅ ᐱᒋᐊᓂᐊᕐᒪᖔᑦ ᖃᐅᔨᒍᒪᑐᐃᓐᓇᖅᑐᖓ ᖃᖓᓗ ᓴᓇᔭᐅᓂᐊᕐᒪᖔ? 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒻᒪᖃ ᑳᓐᑐᕌᖅᑎᑦᑎᔪᓐᓇᓂᐊᖅᑐᒍᑦ 
ᓴᓇᔭᐅᓂᐊᕐᓂᖓᓄᑦ 2008-ᖑᓂᐊᖅᑐᒥ, ᒪᑐᐃᕐᓗᓂᓗ 2009. ᐊᒻᒪᓗ ᑕᐃᒪᐃᓂᐊᕐᒥᔪᑦ ᑕᐃᒃᑯᐊ 
ᐃᓂᒃᓴᕆᓂᐊᖅᑕᖏᑦ ᑖᓐᓇ ᓯᕗᓂᐊᓂ ᓴᓇᔭᐅᔪᓐᓇᓂᐊᕐᒪᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐲᑯ. ᒥᔅᑕ ᑰᓕ. 
 
ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᑦᓯᑐᕐᓂᐊᕐᒪᖔᑦ ᑖᒃᑯᐊ ᓴᓇᔭᐅᓂᖏᓐᓄᑦ, ᒫᓐᓇᑲᐅᑎᒋ 
ᐱᔪᒪᒃᖏᒃᑲᓗᐊᖅᑕᕋ ᖃᑦᑎᑐᕐᓂᐊᕐᒪᖔᑕ ᑖᒃᑯᐊ ᒪᕐᕉᒃ, ᐊᖏᖅᑕᐅᕙᓪᓕᐊᓂᐊᓕᕐᐸᖅᑲᐃ ᑮᓇᐅᔭᑦ ᐊᑐᖅᑐᒃᓴᐃᑦ 
ᐃᓚᒋᐊᕈᑎᒃᓴᓂᓪᓗ ᑮᓇᐅᔭᓂ ᐱᓇᓱᐊᕆᐊᖃᕐᓂᐊᖅᐱᓯ ᐅᑭᐊᒃᓵᒥᑦ ᐅᕝᕙᓘᓐᓃᑦ ᑕᒪᐃᑎᒍᑦ ᐊᑭᒃᓴᖏᓐᓂ 
ᐅᑭᐊᒃᓵᒥ ᐅᖃᐅᓯᖃᓛᕐᐱᓯ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑖᓐᓇ ᑲᑎᒪᔨᐅᔪᖅ ᐋᓐᓂᐊᖅᑐᓂ 
ᑕᒫᓃᒍᓐᓇᓚᐅᖏᒻᒪᑦ ᐅᖃᐅᑎᒍᒪᓪᓗᒍ ᑖᒃᑯᐊ ᑮᓇᐅᔭᑦ ᐊᖏᖅᑕᐅᓯᒪᓕᖅᑐᑦ ᑲᖏᕐᖠᓂᕐᒧᑦ $10.5 ᒥᓕᐊᓐ 
ᐊᑭᑐᔫᑎᑦ ᐊᒻᒪᓗ ᐃᓂᒃᓴᕆᔭᐅᓂᐊᖅᑐᖅ ᐃᓕᓐᓂᐊᕕᒃᓴᐅᓂᐊᖅᑐᕐᓗ ᐱᓕᕆᒋᐅᖅᓴᓂᕐᒧᑦ ᑕᐃᒪ 
ᐱᓇᓱᐊᕈᓯᐅᓂᐊᖅᑐᓂ ᓲᕐᓗ ᑖᓐᓴ ᑎᑎᕋᐅᔭᖅᑕᐅᓯᒪᓂᖓ ᐃᓕᓐᓂᐊᕐᕕᐅᓂᐊᖅᑑᑉ ᐊᑐᐃᓐᓇᐅᓕᕐᓂᐊᖅᑐᖅ.  

ᓴᓇᔭᐅᓂᐊᕐᓂᖓ 2008-09 ᑭᖑᕙᕐᓂᑯᖏᑦᑐᖅ ᐸᕐᓇᓯᒪᑦᑎᐊᕐᒪᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐲᑯ. ᒥᔅᑕ ᑰᓕ. 
 
ᑰᓕ (ᑐᓵᔨᑎᒍᑦ): ᐃᒃᓯᕙᐅᑖᖅ, ᖁᔭᓐᓇᒦᖅᐸᕋ ᒥᓂᔅᑕ. Mad Max-ᓚᑐᐃᓐᓇᕐᓂᐊᕆᕙᒋᑦ.  
 
ᐄ, ᑕᐃᒪ ᐅᐱᒋᒍᒪᓪᓗᒍᓗ ᒥᓂᔅᑕ ᐊᒻᒪ ᐱᓕᕆᔨᖓ ᑖᓐᓇ Max ᑎᒃᑯᐊᖅᓯᓚᐅᕐᒪᑕ ᖃᐅᔨᒪᔭᒥᑦ ᑕᒪᒃᑯᓂᖓ 
ᐃᓕᓐᓂᐊᕈᑕᐅᓂᐊᖅᑐᓂᑦ ᒥᔅᑕ ᐃᑎᓐᓄᐊᖅ ᐱᓕᕆᔪᓐᒪᕆᐊᓘᒻᒪᑦ ᐱᓕᕆᕙᓪᓕᐊᓕᓚᐅᕐᒪᑦ max-ᓗ ᑖᒃᑯᐊ 
ᖃᐃᓚᐅᕐᒪᑎᒃ ᑐᓴᕐᓂᖅᑐᒻᒪᕆᒻᒥ ᑐᓴᓚᐅᖅᐳᖓ.  
 
ᐅᐱᒋᔪᒪᓪᓗᒍᓗ ᑕᒪᕐᒥᒃ ᑖᒃᑯᐊ ᐊᓯᔾᔨᖅᑕᐅᓚᐅᕐᒪᑦ ᓇᓃᓐᓇᔭᕐᓂᖓ ᐃᓂᒋᒐᔭᕐᓂᖓ ᖃᐅᔨᒪᓚᐅᕋᒃᑯ ᑕᐃᓐᓇ 
ᐃᑲᔪᖅᑐᓚᐅᖏᓇᒃᑯ ᐃᓂᒃᓴᕆᓂᐊᖅᑕᖓ ᐃᓂᒃᓴᕆᓂᐊᖅᑳᓚᐅᖅᑕᖓ. ᑕᐃᑲᓂ ᓲᕐᓗ 
ᓱᕈᕐᓇᖅᑐᐊᓘᓕᒻᒦᑦᑎᑕᐅᓂᐊᓚᐅᕐᒪᑦ ᖃᐅᔨᓴᖅᑕᐅᓂᐊᓚᐅᕐᒪᓪᓗ ᐅᔭᕋᓐᓂᐊᑎᒃᑯᑦ ᐱᓕᕆᒃᕕᒋᖃᑦᑕᖅᑕᒥᓂᖓ. 
ᖁᔭᓐᓇᒦᖅᐳᖓ ᐊᓯᐊᓄᑦ ᐃᓕᔭᐅᓯᒪᓕᕐᒪᑦ ᐃᓂᒃᓴᖃᓕᕐᒪᑦ ᐊᒻᒪᓗ ᕿᓂᖅᑯᕋᒃᓯ ᐃᓂᒃᓴᕆᒐᔭᖅᑕᓯᓐᓂ. 
 
ᕼᐊᒻᒪᓚᒃᑯᓪᓗ ᐃᓂᒃᓴᖅᓯᐅᕈᒃᔨᓯᒪᓪᓗᑎ ᐃᓕᒃᓯᓐᓂᑦ ᖁᕕᐊᓱᑦᑎᐊᕐᐳᒍᑦ ᑲᖏᕐᖠᓂᕐᒥᐅᑕᐅᓪᓗᑕ. ᑕᐃᕕᑦ 
ᐃᑎᓐᓄᐊᖅ ᐊᐅᓚᑦᑎᔨᐅᓂᐊᖅᑎᓪᓗᒍ ᓴᓇᔭᐅᔪᒃᓴᐅᓂᐊᖅᑐᒥᑦ ᐃᓕᓐᓂᐊᕐᕕᒻᒥ ᐱᓕᕆᒋᐅᖅᓴᓂᕐᒧᑦ. 
 
ᑕᐃᒪ ᐊᐱᖅᑯᑎᒃᓴᖃᒃᑲᓂᖅᑐᖓ ᑖᒃᑯᐊ ᐃᓕᓴᐃᔨᐅᓂᕐᒧᑦ ᐃᓕᓐᓂᐊᖃᑦᑕᖅᑐᑦ ᐱᔾᔪᑎᒋᓪᓗᒋᑦ ᑕᒪᓐᓇ ᒥᓂᔅᑕᐅᑉ 
ᐅᖃᐅᓯᕆᓚᐅᖅᑕᖓ ᐱᓕᕆᖃᑎᒌᒻᒪᑕᒎᖅ ᑕᐃᒪᓐᓇ ᐃᓕᓐᓂᐊᕈᑎᒃᓴᐅᓂᐊᖅᑐᒥᑦ ᐃᓕᓐᐊᖅᑎᑦᑎᔨᐅᓂᕐᒧᑦ 
ᓯᓚᑦᑐᓴᕐᕕᒻᒥ ᑲᖏᕐᖠᓂᕐᒥᑦ. ᖃᐅᔨᒪᒐᒪ ᐊᒥᓱᒻᒪᕆᐅᒻᒪᑕ ᐊᕐᕕᐊᓂᑦ ᐃᓕᓐᓂᐊᕆᐊᖃᑕᐅᔪᒪᔪᑦ. ᑭᐅᖁᔭᕋ 
ᒥᓂᔅᑕ ᑕᒪᑐᒪ ᒥᒃᓵᓄᑦ ᐅᓂᒃᑳᕌᕐᔪᓪᓗᓂᓗ. ᖃᑦᓯᑦ ᐃᓕᓐᓂᐊᕆᐊᓂᐊᕐᒪᖔᑕ ᐃᓕᓐᐊᓂᕇᕐᒪᖔᑕ ᐊᕐᕕᐊᓂᑦ 
ᓯᓚᑦᑐᓴᕐᕕᒃᒧᐊᒥᑦ ᐃᓕᓐᓂᐊᖅᑐᑦ ᖃᑦᓯᐅᒻᒪᖔᑕ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓯᕗᒧᐊᖅᐸᓪᓕᐊᓇᓱᑦᑐᒍᑦ ᐊᑐᓕᖅᑎᑕᐅᖁᓪᓗᒍ 
ᒪᕐᕉᓐᓂ ᐅᖃᐅᓰᓐᓂᒃ ᐊᑐᕐᓗᑎ ᐅᐸᓗᖓᐅᑎᐅᖃᑦᑕᖅᑐᑦ ᐃᓕᓐᓂᐊᖅᑎᑦᑎᔪᑕᐅᖃᑦᑕᓂᐊᖅᑐᑦ ᓄᓇᓕᓐᓂ, ᓲᕐᓗ 
ᐊᕐᕕᐊᓂ. 
 
ᐃᓕᓴᐃᔨᒃᓴᓂᑦ ᐃᓕᓐᓂᐊᕕᒃᓴᐅᔪᖅ ᐃᓕᓐᓂᐊᕈᑎᒋᔭᖏᑦ ᕿᒥᕈᓇᑦᑕᐅᓗᑎ ᒥᐊᓕ ᑯᓱᒐᒃᑯᑦ 
ᐃᒃᓯᕙᐅᑕᕆᔭᐅᓚᐅᖅᓯᒪᔪᑦ ᑲᑎᒪᔨᕋᓛᓄᓂᑦ ᑕᐃᒃᑯᓄᖓ ᐊᑐᓕᖁᔭᓕᐊᒥᑦ ᕿᒥᕈᓇᖅᑐᑎ ᖁᔭᓐᓇᒦᒃ, ᒥᔅᑕ ᑰᓕ. 
ᒥᓂᔅᑕ ᐲᑯ.ᓐᓇ ᐊᖏᓪᓕᒋᐊᖅᑕᐅᔪᓐᓇᕐᒪᖔᑦ ᐃᓕᓴᐃᔨᕈᕆᐅᖅᓴᖅᑐᑦ ᐃᓕᓐᓂᐊᕐᕕᖓ. ᑖᓐᓇ 
ᕿᒥᕈᓇᓚᐅᖅᑕᕗᑦ ᑮᓇᐅᔭᖅᑐᕈᑎᒃᓴᖏᑦ ᑲᖏᕐᖠᓂᕐᒥᑦ ᖃᑦᓯᕋᕋᔭᕐᒪᖔᑦ ᐊᒻᒪᓗᑦᑕᐅᖅ ᑖᓐᓇ 
ᓯᕗᒧᐊᑉᐸᓪᓕᐊᔪᒪᔪᒍᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐲᑯ. ᒥᔅᑕ ᑰᓕ. 

ᑰᓕ (ᑐᓵᔨᑎᒍᑦ): ᐄ, ᐊᐱᖅᓲᑎᖃᓕᕐᒥᒐᒪ ᐅᓄᑲᓪᓚᑦᑐᓂ ᐃᓕᓐᓂᐊᖅᑏᑦ ᐊᕐᕕᐊᓂᑦ McGill-ᒥᖅᑲᐃ 
ᓯᓚᑦᑐᓴᕐᕕᒃᔪᐊᒥᑦ ᓇᓕᐊᓐᓂᑭᐊᖅ ᐃᓕᓐᓂᐊᕐᒪᑕᒍᖅ. ᓯᓚᑦᑐᓴᕐᕕᒻᒥᖃᐃ ᐊᖏᔪᖅᑳᖓ ᓇᓗᓇᐃᖅᓯᓗᓂᖃᐃ 
ᖃᓄᐃᑦᑐᓂ ᐱᓕᕆᔾᔪᑎᖃᕐᒪᖔᑕ ᖃᑦᓯᓗ ᐃᓕᓐᓂᐊᕐᒪᖔᑕ ᑕᐃᑲᓂ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 14-ᖑᔪᑦ ᐃᓕᓐᓂᐊᖅᑏᑦ ᐃᓕᓴᐃᔨᕈᕆᐅᖅᓴᖅᑐᑦ, 
ᐊᕐᕕᐊᓂᑦ 19, ᑕᒫᓂ ᐃᖃᓗᓐᓂ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᑕᐃᒫ. G-10, 11, 12. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐸᖅᑯᓯᒍᒪᔭᕋ ᒥᓂᔅᑕ, ᐅᓂᒃᑳᕈᓐᓇᕐᒪᖔᑕ ᐱᓕᕆᕕᖓᓐᓂᑦ 
ᓄᓇᕗᑦ ᓯᓚᑦᑐᓴᕐᕕᑦ ᖃᓄᐃᑦᑐᓂᑦ ᐸᓴᐅᑎᖃᕐᒪᖔᑕ ᐃᓕᓐᓂᐊᑎᑦᑎᔪᑎᐅᖃᑦᑕᓂᐊᖅᑐᓂᑦ ᕿᑎᕐᒥᐅᓄᑦ? 
ᐅᔭᕋᓐᓂᐊᓂᕐᒧᑦ, ᐱᓕᒻᒪᖅᓴᓂᕐᒧᑦ, ᐃᖅᑲᓴᐃᔭᕆᐅᖅᓴᓂᕐᒧᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓐᓇᐃᑦ ᐃᓕᓐᓂᐊᕈᑎᒃᓴᖏᓐᓄᑦ 
ᐅᐸᓗᖓᐅᔭᐅᑏᑦ ᑕᐃᒃᑯᐊ ᕿᒥᕈᓇᕐᒪᑕ ᐅᔭᕋᓐᓂᐊᕐᕕᒻᒥ ᐃᖅᑲᓴᐃᔭᓂᕐᒧᑦ. ᖁᔭᓐᓇᒦᕈᒪᔭᕋ ᑖᓐᓇᑦᑕᐅᖅ 
ᑎᑎᕋᖅᑕᐅᓯᒪᓂᐊᕐᒪᑦ ᐃᑲᔪᓚᐅᕐᒪᑦ ᑐᑭᒧᐊᖅᑎᑦᑎᑎᓪᓗᒋᑦ ᐅᐅᔭᕋᓐᓂᐊᖅᑏᑦ ᕿᑎᕐᒥᐅᓃᑦᑐᑦ 
ᑲᑎᒪᕐᔪᐊᖅᑎᑦᑎᑎᓪᓗᒋᑦ ᐊᕐᕌᓂ. 
 
ᒫᓐᓇᐅᔪᖅ ᕿᒥᕐᕈᓇᖅᑐᒍᑦ ᐅᓄᑲᓪᓚᑦᑐᓂᑦ ᐃᓕᓴᐃᔾᔪᑕᐅᔪᓐᓇᓂᐊᖅᑐᓂᑦ ᕿᑎᕐᒥᐅᓂᑦ. 
ᐅᔭᕋᓐᓂᐊᕐᓂᒧᑑᔮᕙᓪᓚᐃᖏᑦᑐᖅ ᓴᓇᔨᕈᓯᐅᖅᓴᓂᕐᒧᓪᓗ ᐃᓕᓐᓂᐊᖅᑎᑕᐅᓂᐊᖅᑐᑦ ᐅᖃᐅᓯᕆᔭᕗᑦ. 
ᕿᑎᕐᒥᐅᓂᑦ ᑕᐃᑲᓂ ᐃᓕᓐᓂᐊᖅᑕᐅᖃᑦᑕᓂᐊᖅᑐᑦ ᓴᓇᔨᕈᕆᐅᖅᓴᓂᕐᒧᑦ ᓯᕗᕐᖓᒍᑦ ᓴᓇᔨᕈᓚᐅᖏᓂᑦᑎᓐᓂ 
ᐃᓕᓐᓂᐊᕈᑕᐅᖃᑦᑕᖅᑐᑦ ᑕᐃᒃᑯᐊ ᐅᔭᕋᓐᓂᐊᓂᕐᒧᖅᑲᐃ ᓅᑕᐅᔪᓐᓇᖅᑐᑦ. ᐊᑕᐅᑦᑎᑯᖅᑕᐅᖅ ᐅᖁᒪᐃᑦᑐᓂᑦ 
ᐊᖁᒋᐅᖅᓴᓂᕐᒧᑦ ᐃᓕᓐᓂᐊᖅᑐᖃᓚᐅᕐᒪᑦ 60-ᖑᓚᐅᖅᑐᓗ ᐃᓕᓐᓂᐊᕇᐅᖅᑐᑦ ᐱᔭᕇᖅᓯᓪᓗᑎ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ ᑭᐅᒐᕕᓐᖓ ᐄ, ᐅᔭᕋᓐᓂᐊᖅᑏᑦ 
ᑲᑎᒪᖃᑎᒋᓚᐅᖅᑕᕗᑦ ᐊᕐᕌᓂ ᖃᐅᔨᒪᖏᑦᑐᖓ ᐊᖏᓚᐅᕐᒪᖔᑕ ᐅᔭᕋᓐᓂᐊᖅᑏᑦ. ᑭᓯᐊᓂ ᑐᓴᖅᑎᑦᑎᓯᒪᒻᒪᑕ 
ᐅᕙᓐᓂᑦ ᐃᓕᓐᓂᐊᖅᑐᓕᐱᕆᔨᒃᑯᑦ ᒥᓂᔅᑕᖓᓐᓄᑦ ᐊᐱᖅᓱᖁᔭᐅᓪᓗᖓ ᐃᓕᓐᓂᐊᕈᑎᒃᓴᓂᑦ ᐱᓕᕆᒃᔪᑎᒃᓴᓂᑦ 
ᐊᑐᐃᓐᓇᖅᑕᖃᕈᓐᓇᕐᒪᖔᑦ. ᐅᔭᕋᓐᓂᐊᕐᕕᒃ Miramar Mine-ᖑᓂᕋᖅᑕᐅᔪᑦ ᑕᐃᒃᑯᐊ ᐃᖃᓗᑦᑑᑦᑎᐊᕐᒥ 
ᑲᑎᒪᔨᕋᓛᑦ ᑕᐃᑲᓂ ᑲᑎᒪᑎᓪᓗᒋᑦ ᑕᖅᑭᐅᕋᑖᓚᐅᖅᑐᒥᑦ ᐊᐱᖅᓱᕈᓐᓇᓚᐅᕋᒃᑯ ᑑᓂ ᕗᐊᔅ ᐊᖏᔪᖅᑳᖓ ᔨᒻ 
ᑯᕆᓗ ᑕᐃᓐᓇ ᐱᓕᕆᐊᒥᑦ ᐱᓕᕆᔨᐅᔪᑦ. ᒫᓐᓇᒍᖅ ᐱᓕᒻᒪᒃᓴᐃᔪᒪᒐᓗᐊᕐᒪᑕ ᐃᒪᐅᔭᕆᐊᖃᕐᒪᑕᒍᖅ 
ᐃᓕᓐᓂᐊᖅᑐᓕᕆᔨᒃᑯᑦ ᐱᓕᕆᕕᒋᔭᖓᑦ.  

ᒥᓂᔅᑖ ᖃᕋᓴᐅᔭᒃᑯᑦ ᑎᑎᕋᕐᕕᒋᓚᐅᖅᑕᕋᓗᐊᕋ ᑎᑎᕋᕐᕕᒋᔪᒪᓪᓗᒍ ᖃᓄᖅ ᑕᒪᓐᓇ ᓯᕗᒧᐊᒃᓯᒪᑎᒋᓕᕐᒪᖔᑦ 
ᐃᖅᓇᐃᔭᓂᕐᒥᑦ, ᐅᔭᕋᓐᓂᐊᓂᕐᒥᑦ ᐅᔭᕋᓐᓂᐊᕐᕕᒻᒥ. ᑕᐃᒃᑯᐊ ᓗ Miramar Mine-ᒥᑦ ᑐᓴᖅᑎᑦᑎᔪᓐᓇᕐᒪᖔᑦ. 
 
ᒥᓂᔅᑕ ᖃᓄᐃᑦᑐᓂᑦ ᐱᓕᕆᐊᖃᖅᓯᒪᓕᕐᒪᖔᑕ ᑕᖅᑭᑦ 12 ᐊᓂᒍᖅᓯᒪᓕᕐᑐᑦ ᐃᓗᐊᓂ ᐅᔭᕋᓐᓂᐊᕐᕕᐅᑉ 
ᐱᓕᕆᖃᑎᒋᓪᓗᒋᑦ ᓇᓗᓇᐃᖅᓯᓯᒪᓕᕐᐱᓰ ᐱᓕᕆᕕᒃᓯ ᐃᓗᐊᓃᑦᑐᓂ ᑐᖅᑲᑕᕐᑯᐅᓂᐊᖅᑐᓂ ᐅᔭᓐᕋᓐᓂᐊᕐᕕ, 
ᐅᔭᕋᓐᓂᐊᖅᕕᓕᕆᔨᒃᑯᑦ ᕿᑎᕐᒥᐅᓂᑦ ᐅᖃᓪᓚᒍᒪᓕᕐᓂᕐᐸᑕ ᐅᔭᕋᓐᓂᐊᑎᑦᑎᓂᐅᑉ ᒥᒃᓵᓄᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓴᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᔅᑕ ᑰᓕ ᐅᖃᖅᑲᐅᒻᒪᓐ ᐅᐊᑦᑎᐊᖅ ᒪᕐᕉᓐᓂᒃ 
ᑐᖅᑲᑕᖅᕕᖃᓕᖅᑐᒍᑦ ᐃᖅᑲᓇᐃᔭᖅᑎᓂᒃ ᑕᐃᕕᑦ ᐃᑎᓐᓄᐊᖅ ᐱᖃᑖ ᑖᓐᓇ ᑲᖏᖅᖠᓂᕐᒦᑦᑐᖅ, 
ᓴᓇᔭᕆᐅᔅᓴᓂᕐᒧᑦ ᐃᓕᓐᓂᐊᖅᑎᑦᑎᓂᕐᒧᑦ ᓄᓇᕗᓕᒫᒧᑦ ᑲᒪᔨᐅᔪᖅ. 
 
ᐊᒻᒪᓗᒃᑕᐅᖅ ᕕᐅᓇ ᐸᑯ. ᕕᐅᓇ ᐃᑲᔪᕈᓐᓇᕐᒥᔪᖅ ᑕᐃᒪᓐᓇᐃᑦᑐᓂᒃ, ᑕᐃᒪᓐᓇᐃᑦᑐᓕᕆᑎᓪᓗᒋᑦ 
ᐅᔭᕋᓐᓂᐊᖅᑐᓕᕆᔨᒃᑯᓐᓂᒃ ᐃᓕᓐᓂᐊᕐᕈᑎᔅᓴᓂᒃ ᓴᕿᑦᑎᒍᓐᓇᕐᒪᖔᑕ. ᑕᐃᓐᓇ ᐊᑐᐃᓐᓇᐅᔪᖅ ᐃᖃᓗᒃᑑᑦᑎᐊᕐᒥ.  
 
2007-08-ᒥ ᑕᐃᒃᑯᐊ ᓴᓇᔨᕈᕆᐅᔅᓴᓃᑦ ᑕᐃᒃᑯᐊ ᐃᖃᓗᒃᑑᑦᑎᐊᕐᒥ ᐃᓕᓐᓂᐊᖅᑎᑕᐅᓂᐊᖅᑐᑦ ᕿᑎᕐᒥᐅᑦ 
ᓯᓚᑦᑐᕐᓴᖅᕕᒻᒥ 2008-09-ᒥ ᓴᓇᔭᕆᐅᔅᓴᒐᔭᖅᑐᑦ 100-ᖑᔪᑦ ᑕᐃᑲᓂ ᐃᓕᓐᓂᐊᕐᓂᐊᖅᑐᑦ 18-ᓄᑦ 
ᐱᓇᓱᐊᕈᓯᕐᓄᓪᓗ ᐃᓕᓐᓂᐊᖅᑐᖃᕐᓂᐊᕐᒥᔪᓪᓗ ᐊᒻᒪ ᐅᔭᕋᓐᓂᐊᕐᕕᒻᒥ ᓴᓗᒻᒪᔅᓴᐃᔨᐅᓂᕐᒧᑦ ᐅᔭᕋᔅᓴᓂᒃ.  
 
ᑕᐃᒃᑯᐊ ᐃᓕᓐᓂᐊᕈᑕᐅᓛᕐᒥᔪᑦ, ᒫᓐᓇᓗ ᐃᓕᓐᓂᐊᕈᑕᐅᓪᓗᑎᒃ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ ᑐᓴᒐᒃᓴᓂᒃ ᑐᓂᓯᒻᒪᑦ. ᒥᓂᔅᑕ ᑐᓂᓯᒍᓐᓇᖅᐹ ᑐᓴᒐᒃᓴᓂᒃ 
ᐅᔭᕋᓐᓂᐊᖅᑎᓕᒫᓄᑦ ᕿᑎᕐᒥᐅᓄᑦ, ᕗᕝᑕᓐ Resource, Tahara, Miramar Mine, ᑕᐃᒃᑯᐊ 
ᐅᔭᕋᓐᓂᐊᑐᐃᓐᓇᕆᐊᖃᓕᕐᒪᑕ ᑐᓴᖅᑎᑐᓐᓇᖅᐸᐃᓐ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓴᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᐅᔨᒪᔪᖓ ᐃᖅᑲᓇᐃᔭᖃᑎᒋᖃᑦᑕᖅᓯᒪᒐᑦᑎᒍ KIA-
ᑯᑦ ᖃᕋᓴᐅᔭᒃᑯᑎᒍᓪᓗ ᑎᑎᕋᐅᓯᐊᓚᐅᖅᖢᖓ ᒥᔅᑕ Hᐊᕕᐅᔭᒥᒃ ᐃᓕᓐᓂᐊᕈᑎᒃᓴᓂᒃ ᐃᓕᓐᓂᐊᖅᑐᓕᕆᔨᑯᓐᓂᑦ 
ᑐᓂᓯᓯᒪᔪᑦ.  

ᐅᔭᕋᓐᓂᐊᖅᑏᑦ ᖃᐅᔨᒪᑦᑎᐊᖅᑐᑦ ᑭᓇᒃᑯᑦ ᐃᖅᑲᓇᐃᔭᖅᑎᐅᒻᒪᖔᑕ, ᑐᖅᑲᑕᖅᕕᐅᒻᒪᖔᑕ ᓄᓇᓕᓐᓂ ᑭᓯᐊᓂ 
ᑖᓐᓇ ᑐᓴᕋᔅᓴᖃᑉᐸᑦ ᒪᓕᒐᓕᐅᖅᑎᐅᔪᖅ ᐅᔭᕋᓐᓂᐊᖅᕕᒻᒥ ᖃᐅᔨᒪᔭᖃᐅᖏᒃᑯᑎᑦ ᑐᓴᖅᑎᑕᐅᓂᖏᑉᐸᑕᓘᓐᓃᑦ 
ᖃᓄᐃᑦᑐᓂᒃ ᐃᓕᓐᓂᐊᕐᕈᑎᔅᓴᖅᑕᖃᒻᒪᖔᖅ ᐃᖅᑲᓇᐃᔭᖅᑎᖏᓐᓄᑦ ᐃᖅᑲᓇᐃᔭᖅᑎᑖᕆᔪᓐᓇᖅᑕᖏᓐᓄᓪᓘᓐᓃᑦ 
ᑐᓴᖅᑎᑦᑎᔪᓐᓇᓂᐊᖅᐳᑦ ᐅᕙᓐᓄᑦ ᑖᒃᑯᐊ ᖃᐅᔨᒋᐊᕈᓐᓇᕐᓂᐊᕐᕋᒃᑭᓐ ᐃᖃᓗᒃᑑᑦᑎᐊᑉ ᓯᓚᑦᑐᕐᓴᖅᕕᖓᓂ. 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᐲᑕᓴᓐ.  
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ ᑭᐅᒐᕕᓐ. ᐃᒻᒪᖄ, ᐃᓕᓐᓂᐊᖅᑐᓕᕆᓂᕐᒧᑦ 
ᓴᓇᔨᕈᕆᐅᔅᓴᓂᕐᒧᑦ ᓲᕐᓗ ᒪᓕᒐᐃᑦ ᓲᕐᓗ ᐊᑐᖅᑕᐅᔭᕆᐊᖃᓕᕐᒪᑕ ᐅᓄᖅᑐᒻᒪᕆᐊᓗᐃᑦ ᐃᓚᐅᓕᕐᒪᑕ. 
ᖃᐅᔨᒪᓕᕐᒪᑕᓗ ᐅᔭᕋᓐᓂᐊᖅᑏᑦ ᑭᓇᒃᑯᓐᓄᐊᕆᐊᖃᒻᒪᖔᕐᒥᒃ ᑮᓇᐅᔭᓂᒃ ᑐᒃᓯᕋᖅᑎᓪᓗᒋᑦ. ᐊᔾᔨᒌᖏᑦᑐᓂᒃ 
ᑮᓇᐅᔭᖅᑐᕈᑎᔅᓴᓂᒃ ᐱᑕᖃᒻᒪᑦ ᑭᓯᐊᓂ ᐱᔪᓐᓇᖅᑕᖏᓐᓂᒃ, ᐱᔪᓐᓇᖏᑕᖏᓪᓗ. ᑖᒃᑯᐊ ᐱᓕᕆᕕᑦᑎᓐᓂ 
ᐊᓯᖏᓐᓂᓗ ᑎᒥᐅᔪᑦ. 
 
ᑐᑭᒧᐊᑦᑎᑕᐅᑦᑎᐊᖏᒧᖅᑲᐃ ᑮᓇᐅᔭᓂᒃ ᑎᒍᓯᔪᓐᓇᓚᐅᖏᓪᓚᑦ ᑐᒃᓯᕋᐅᑎᓕᐅᖅᑎᓪᓗᒋᑦ 
ᐊᑐᓕᖅᑎᑕᐅᔾᔪᑎᒋᓂᐊᖅᑕᖏᓐᓂᒃ ᕿᑎᕐᒥᐅᓄᑦ. ᒥᓂᔅᑕ ᐊᑑᑎᖃᒻᒪᖔᖅ ᐃᓱᒪᕚ ᐃᓚᖏᑦ ᑎᒥᐅᔪᑦ 
ᑕᐃᕋᑖᖅᑕᖏᑦ ᑕᐃᒃᑯᐊ ᕿᑎᕐᒥᐅᓂ ᐃᓄᐃᑦ ᑲᑐᔾᔨᖃᑎᒌᑦ ᕿᑎᕐᒥᐅᓂ ᐱᕙᓪᓕᐊᔪᓕᕆᔨᒃᑯᑦ ᓄᓇᕗᒥᓗ 
ᓯᓚᑦᑐᕐᓴᖅᕕᖓᓐ ᐃᓕᓐᓂᐊᖅᑐᓕᕆᔨᒃᑯᓪᓗ ᐱᓕᕆᕕᒋᔭᖏᑦ ᑲᑎᑦᑐᓇᕐᒪᖔᑕ ᑎᒥᒥᒃ ᓴᖅᑭᑦᑎᓗᑎᒃ 
ᐸᐃᑉᐹᓕᕆᔨᐅᖏᓪᓗᑎᐅᒐᓗᐊᑦ ᑭᓯᐊᓂ ᐃᖅᑲᓇᐃᔭᖃᑎᒌᓪᓗᑎᒃ. ᑐᑭᒧᐊᑦᒃᑎᑦᑎᑦᔪᓐᓇᕐᓂᐊᕐᒪᑕ 
ᐱᕙᓪᐊᓕᔭᐅᑎᓪᓗᒋᑦ, ᓴᓇᔭᐅᑎᓪᓗᒋᑦ ᐱᓕᕆᔾᔪᑏᑦ ᐱᔨᑦᓯᕈᑏᓪᓗ ᐊᑕᐅᓯᕐᒦᖔᕐᓗᑎᒃ ᐅᔭᕋᓐᓂᐊᖅᑎᒃᑯᓐᓂᑦ 
ᑐᖅᑲᑕᖅᕕᐅᖃᑦᑕᓂᐊᕐᓗᓂ. ᐃᓕᓐᓂᐊᕐᑎᑦᑎᖃᑦᑕᕈᒪᓂᐊᕐᕈᑦᓯ ᑕᕝᕗᖓ ᐊᑕᐅᓯᕐᒧᑦ ᑐᖅᑲᑦᑕᖃᑦᑕᕐᓗᑎᒃ 
ᐃᓄᒻᒧᑦ, ᑎᒥᒧᓪᓘᓐᓃᑦ.  
 
ᑕᐃᒪᓐᓇ ᐃᓘᓇᖏᓐᓄᑦ ᓇᒧᕈᓘᔮᓘᕆᐊᖃᖃᑕᔾᔮᖏᒻᒪᑕ ᑎᓴᒪᓄᑦ ᑕᓪᓕᒪᓄᓪᓘᓐᓃᑦ. ᐊᑕᐅᓯᕐᒧᑦ 
ᐅᐸᒍᑎᖃᑦᑕᕐᓗᑎᒃ ᑎᒥᐅᔪᒧᑦ ᐃᓕᓐᓂᐊᕐᑎᑕᐅᓂᕐᒧᑦ ᑐᕌᖓᔪᓂᒃ ᑲᓇᑕᐅᑉ ᒐᕙᒪᒃᑯᖏᓐᓂᓪᓗ 
ᑮᓇᐅᔭᖅᑖᖅᑎᑕᐅᖃᑦᑕᕐᓗᑎᒃ ᐊᑑᕚᒥ. ᒥᓂᔅᑕᐅᖃᐃ ᓂᓪᓕᐅᑎᒋᔪᓐᓇᖅᐸᐅᒃ ᑕᒪᓐᓇ ᐊᑑᑎᖃᕋᔭᒻᒪᖔᖅ 
ᐃᓱᒪᔭᐅᓐᓂᖅᐸᑦ ᑕᒪᓐᓇ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓴᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᕐᕉᓐᓂᒃ ᐊᓪᓚᒡᕕᖃᕋᑦᑕ ᕿᑎᕐᒥᐅᓂ. 
ᐃᖃᓗᒃᑑᑦᑎᐊᕐᒥᓗ ᐊᒻᒪᓗᒃᑕᐅᖅ ᕿᑎᕐᒥᐅᓂ ᒪᓕᒐᕐᓂᐊᖅᑎᕗᑦ ᑕᐃᒃᑯᐊ ᐳᕋᐃᐊᓐ ᔨᓐᑭ ᐃᖅᑲᓇᐃᔭᖅᑐᖅ 
ᑕᐃᑲᓂ ᐃᖃᓗᒃᑑᑦᑎᐊᕐᒥ ᐃᓕᓐᓂᐊᖅᑐᓕᕆᔨᒃᑯᓐᓄᑦ ᐊᒻᒪᓗᒃᑕᐅᖅ KEDC-ᑯᑦ ᑕᖅᑭᐅᓂᐊᖅᑐᒥ 
ᐅᔭᕋᓐᓂᐊᖅᑐᓕᕆᓂᕐᒧᑦ. 
 
ᑲᑎᒪᖃᑎᖃᕐᓂᐊᖅᑐᒍᑦ Miramar Mine ᑲᑎᒪᖃᑎᒋᓂᐊᖅᑕᕗᑦ ᑕᖅᑭᒋᓂᐊᖅᑕᑎᓐᓂ ᑕᐃᒃᑯᐊ ᑲᓇᑕᒥ 
ᓴᓇᔨᕈᕆᐅᔅᓴᓂᕐᒧᑦ ᐃᓚᐅᑎᑕᐅᑦᑎᐊᕐᒪᑕ. ᐃᒃᓯᕙᐅᑖᖅ, ᑕᕝᕙ ᕿᒥᕐᕈᓇᒍᓐᓇᓂᐊᖅᑕᓄᑦ ᑖᒃᑯᐊ ᐊᑕᐅᓯᕐᒥᒃ 
ᑲᒪᒋᔭᐅᔪᓐᓇᕐᒪᖔᑕ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ ᐲᑯ. ᒥᔅᑕ ᐲᑕᓴᓐ. 

ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ, ᒥᓂᔅᑕ. ᐊᑑᑎᖃᕋᔭᖅᑰᖅᑐᖅ ᑖᓐᓇ ᐱᓕᕆᔭᐅᑉᐸᑦ 
ᐊᑕᐅᓯᕐᒦᖔᕐᓗᑎᒃ. ᐃᓱᒪᒋᔭᐅᓕᓵᖏᒻᒪᓐ, ᐃᓱᒪᒋᔭᒃᑯᑦ ᐊᓯᒪᓗ ᐃᓱᒪᒋᔭᖏᑦ ᐃᓚᐅᔪᐃᑦ ᐊᑕᐅᓯᕐᒦᖔᓕᖅᐸᑕ 
ᐊᑲᐅᓈᕐᓂᐊᕐᕋᓱᒋᒻᒪᔾᔪᒃ ᐊᑲᐅᓂᖅᓴᐅᓂᐊᕋᓱᒋᒻᒪᔾᔪᒃ ᐊᑐᓕᖅᑎᑦᑎᓇᓱᒃᑎᓪᓗᒋᑦ. ᐃᒪᓐᓇ ᑎᒥᐅᔪᑦ 
ᑐᒃᓯᕋᐅᑎᓕᐅᖅᑎᓪᓗᒋᑦ ᑐᓴᕋᔅᓴᓂᒃ ᐊᒥᖅᑳᕈᓐᓇᓂᐊᕐᒪᑕ ᖃᕋᓴᐅᔭᒃᑯᓪᓗ ᑐᓴᕋᔅᓴᖏᓐᓂᒃ ᐊᒻᒪᓗᒃᑕᐅᖅ 
ᖃᐅᔨᔭᐅᔪᓂᒃ ᐃᓛ ᑮᓇᐅᔭᖅᑖᖅᕕᐅᒍᓐᓇᖅᑐᓂᒃ ᐱᑐᒍᓐᓇᕐᓗᑐᑎᒃ.  
 
ᐊᐱᖅᓱᕈᒪᒐᒪ ᐱᔭᕇᖅᑕᐅᓯᒪᖏᑦᑐᓄᑦ ᑐᒃᓯᕋᐅᑎᒋᔭᐅᓯᒪᔪᖅ ᒥᓂᔅᑕ ᐊᐱᖅᓱᖅᓯᒪᔭᕋᓗᐊᕐᕋ ᐊᕐᕌᒍᑦ ᐱᖓᓱᑦ 
ᐊᓂᒍᖅᓯᒪᓕᖅᑎᓪᓗᒋᑦ. ᑕᐃᔭᐅᔪᖅ, the AESP, ᑖᓐᓇ ᑐᒃᓯᕋᐅᑎ ᓄᓇᕗᒻᒥ ᐃᓚᐅᑎᑦᑎᕈᓘᔭᓚᐅᖅᓯᒪᔪᖅ 
ᑐᓂᓯᓚᐅᖅᓯᒪᔪᖅ. ᒥᓂᔅᑕᖃᐃ ᕿᒥᕐᕈᓇᓚᐅᖅᑕᒥᓂᒃ ᐅᓂᒃᑳᕈᓐᓇᖅᐸ ᑐᒃᓯᕋᐅᑎᑦ ᑕᐃᓐᓇ ᐋᑐᕚᒦᒻᒪᖔᑦ ᓱᓕ 
ᑐᒃᓯᕋᐅᑎᓘᓐᓃᑦ ᖁᔭᓈᖅᑕᐅᓂᖅᐸ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓴᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. A, E, ᓴᓇᔭᕆᐅᔅᓴᓂᕐᒧᑦ ᐱᓕᕆᔾᔪᑎᐅᔪᑦ ᑕᐃᒃᑯᐊ 
ᓇᒻᒪ 2-ᖑᖅᑰᓚᐅᖅᑐᑦ ᑲᓇᑕᒥ ᐱᔭᕗᑦ. ᐊᓯᔾᔨᓚᐅᕐᒪᑕ ᒐᕙᒪᒃᑯᑦ ᓂᕈᐊᖅᑕᐅᓪᓗᑎᒃ ᒫᓐᓇ ᑲᓇᑕᐅᑉ ᒐᕙᒪᒃᑯᖏᑦ 
ᑮᓇᐅᔭᖃᑦᑎᑦᑎᕙᓪᓚᐃᓕᖅᑐᓐ ᓄᑖᓂᒃ. ᑖᓐᓇ ᖃᐅᔨᒋᐊᕈᓐᓇᓂᐊᖅᑕᕗᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᑦᑕᐅᖅ ᒥᓂᔅᑖ. ᑐᓴᖅᑎᑕᐅᔪᓐᓇᕐᒪᖔᕐᒪ ᑕᒪᑐᒧᖓ 
ᑕᖅᑭᕐᓂ ᐊᒡᒋᖅᑐᓂ. ᒥᓂᔅᑕ ᐸᖁᓴᒍᒪᓪᓗᒍᐊᓯᓐ ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᖏᑦ. ᐱᓕᕆᕕᔅᓯᒍᑦ 
ᐃᑲᔪᖅᑕᐅᔪᒪᒐᓗᐊᕐᒪᑕ ᐅᔭᕋᓐᓂᐊᕐᓂᓕᕆᓂᕐᒧᑦ ᐃᓕᓐᓂᐊᖅᑎᑦᑎᓂᕐᒧᑦ ᐆᑦᑐᕋᐅᑎᓂᒃ ᓴᖅᑭᑦᑎᔪᒪᓪᓗᑎᒃ 
ᑭᓯᐊᓂ ᐃᑲᔪᖅᑕᐅᓗᐊᓚᐅᖏᒻᒪᑕᒎᖅ ᕿᒥᕐᕈᓇᑦᑕᐅᑎᓪᓗᒍ ᑕᒪᓐᓇ ᐱᓕᕆᕕᖓᓐᓄᑦ ᐃᓕᓐᓂᐊᖅᑐᓕᕆᔨᒃᑯᑦ. 
ᒥᓂᔅᑕᐅ ᐃᔨᖏᒃ ᐅᐃᑲᑕᓕᕐᒪᑎᒃ. ᖁᔭᓐᓇᒥᒃ, ᑐᓴᖅᑎᑦᑎᒍᓐᓇᕐᒪᖔᖅ. ᐃᒃᓯᕙᐅᑖᖅ, ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓴᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᐃᖅᑲᓇᐃᔭᖅᑎᐊᖅᓯᒪᔪᒻᒪᕆᐊᓘᖃᑦᑕᓕᖅᑐᑦ 
ᑐᒃᓯᕋᐅᑎᒋᔭᐅᔪᓂ ᑕᕝᕘᓇ ᕿᑎᕐᒥᐅᑎᒍᑦ ᐱᓕᕆᕕᑦᑎᒍᑦ. ᐅᖃᖃᑎᒋᔪᓐᓇᖅᓯᓚᐅᕐᕋᒃᑯᑦ ᑖᓄᑦ Hᐊᕕᐅᔭᒃ, 
ᐊᖓᔪᖅᑳᖓ ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᖏᓐᓃᖔᖅᑐᖅ. ᑐᒃᓯᕋᐅᑎᓕᐅᖅᓯᒪᓕᖅᑐᒍᑦ ᑕᖅᑭᐅᓂᐊᖅᑐᒥ 
ᑲᑎᒪᖃᑎᒋᓂᐊᕐᓗᑎᒍ ᑲᑎᒪᔾᔪᐊᓕᖅᐸᑕ ᐃᖃᓗᒃᑑᑦᑎᐊᕐᒥ. ᑐᒃᓯᕋᐅᑎᓕᐊᕐᕆᔭᐅᔪᓪᓗ ᑕᐃᒃᑯᐊ ᕿᒥᕐᕈᓇᓪᓗᑎᒍ 
ᖃᓄᖅ ᐃᑲᔪᕈᓐᓇᕐᒪᖔᑦᑎᒍ ᑐᑭᒧᐊᑦᑎᑕᐅᑎᓪᓗᒍ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᐲᑕᓴᓐ. 

ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ. ᖁᔭᓐᓇᒦᖅᐸᕋ ᒥᓂᔅᑕ ᑐᓴᖅᑎᑎᒻᒪᑦ. ᕿᓚᓈᕐᓂᐊᓕᖅᐳᖓᓕ ᑕᑯᓛᓐᓂᐊᕐᓂᓐᓂᒃ 
ᑐᓂᔭᐅᓛᕐᓂᐊᕐᓂᓐᓂᒃ ᑐᓴᒐᒃᓴᓂᒃ ᒥᓂᔅᑕᒦᖔᖅᑐᒥᒃ. ᕿᑎᕐᒥᐅᓪᓗ ᐃᓄᐃᑦ ᖃᑐᔾᔨᖃᑎᒌᖏᓐᓂ. ᐃᒻᒪᖃᖃᐃ 
ᒪᐃᖑᓂᐊᖅᑐᒥᒃ ᑲᑎᒪᔾᔪᐊᓚᐅᖏᓂᑦᑎᓐᓂᒃ ᑐᓂᓯᔪᓐᓇᓂᐊᖅᑐᔅᓴᐅᔪᖅ.  
 
ᐊᐱᖅᑯᑎᔅᓴᕋ ᐃᓕᓐᓂᐊᖅᑏᑦ ᓯᓚᑦᑐᖅᓴᒃᕕᒻᓂᑦ ᑮᓇᐅᔭᖅᑖᕆᖃᑦᑕᖅᑕᖏ $5,607,000-ᕌᕐᒪᑦ. ᒥᓂᔅᑕᐅᑉ 
ᐅᖃᐅᑎᔪᓐᓇᖅᐹᖔ ᖃᔅᓯᐅᒻᒪᖔᑖ ᐃᓕᓐᓂᐊᖅᑏᑦ, ᓄᓇᕘᒻᒥᓪᓗ ᑮᓇᐅᔭᖅᑖᖃᑦᑕᕐᒪᖔᑕ ᑕᕝᕗᓇ 2006-07-
ᒥᑦ. ᖁᔭᓐᓇᒦᒃ, ᐃᒃᓯᕙᐅᑖᖅ  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑕᐃᒃᑯᐊ ᐃᓕᓐᓂᐊᕆᐊᕐᓯᒪᔪᓄᑦ ᑮᓇᐅᔭᑎᒍᑦ 
ᐃᑲᔫᑏᑦ ᑖᒃᑯᐊ ᓈᓴᐅᑏᑦ ᐱᓯᒪᒻᒪᖓᑦ ᕿᓂᑲᐃᓐᓇᕋᓗᐊᕋᒪ ᑕᐃᒃᑯᐊ ᓈᓴᐅᑏᑦ ᐱᓯᒪᓐᖏᑕᒃᑲ ᒪᒥᐊᓇᖅ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑐ ᒥᓂᔅᑐ. ᒥᔅᑐ ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ ᖁᔭᓐᓇᒦᕐᖢᒍ ᑖᓐᓇ ᑭᐅᖕᒪᑦ, ᓱᒻᒪᑭᐊᕐᒪᑯᐊ ᒥᓂᔅᑕᐃᑦ 
ᓈᓴᐅᑎᕈᔪᓐᓂᒃ ᑕᒪᒃᑯᓂᖓ ᓇᔅᓴᐃᓇᕐᐸᓐᖏᓪᓚᑦ ᓂᕆᐅᖃᑦᑕᕐᑐᒃᓴᐅᖕᒪᑕ ᑭᓱᑐᐃᓐᓇᕐᓂᒃ 
ᐊᐱᕆᔭᐅᓂᐊᕐᓂᕐᒥᓐᓂᒃ ᓄᓇᕗᖕᒥ.  
 
ᓄᓇᕗᖕᒥᐅᑕᐃᑦ ᖃᔅᓯᑦ ᖃᓪᓗᓈᑦ ᓄᓇᖏᓐᓂ ᐃᓕᓐᓂᐊᖅᑐᑦ ᐊᒻᒪᓗ ᓄᓇᕗᖕᒥᐅᑕᐃᑦ ᓄᓇᕗᖕᒥ ᐃᓕᓐᓂᐊᖅᑐᑦ 
ᖃᔅᓯᐅᕙᑦ ᐊᒻᒪᓗ ᓄᓇᓕᖐᑦᑎᒎᖅᑕᓪᓗᒋᑦ ᐊᕕᒃᑐᕐᓯᒪᔪᓂᓗ ᓈᓴᐅᑎᓂᒃ ᑐᓴᕐᑎᑕᐅᔪᒪᔪᖓ.  
 
ᐊᒻᒪᓗᑦ ᑕᐃᒃᑯᐊ ᐃᓕᓐᓂᐊᕐᓯᒪᔪᓄᑦ ᑮᓇᐅᔭᖅᑎᒍᑦ ᐃᑲᔫᑏᑦ. G-13 ᑕᑯᒋᐊᕐᓗᒍ, ᐃᓕᓴᖅᑎᓄᑦ ᐃᑲᔫᑏᑦ ᐅᑯᐊ 
ᓈᓴᐅᑏᑦ ᑕᑯᑲᓪᓚᖃᐅᒐᒃᑭᑦ $3,328,000.-ᒎᖅ ᐊᑐᖅᑕᐅᓂᐊᕐᕙᓗᒃᑐᑦ ᐅᑎᕐᑎᑕᐅᔾᔮᕙᓗᓐᖏᑦᑐᑦ ᐊᒃᓱᐊᓗᒃ 
ᐅᓄᕐᑑᒻᒪᑕ. 
 
ᑖᓐᓇᖃᐃ ᒥᓂᔅᑕᕆᔭᐅᔪᖅ ᐅᓂᒃᑳᕈᓐᓇᖅᐸ ᖃᓄᐃᖕᒪᑦ ᑕᐃᒃᑯᐊ ᐅᓄᓗᐊᖅᑐᐊᓗᖕᒪᖔᖏ? ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑐ ᐲᑕᓴᓐ. ᒥᓂᔅᑐ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐄ, ᑕᐃᒃᑯᐊ ᓗᐊᕆᐋᓐ ᐊᒻᒪᓗ ᓲᓴᓐ ᑕᐃᒃᑯᐊ 
ᖁᓛᓂ ᕿᓂᓵᕋᓱᒃᑐᑦ ᑕᐃᒃᑯᓂᖓ ᓈᓴᐅᑎᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐅᑯᓇᓂ ᐊᒡᒍᖅᑐᓪᓗᒋᑦ ᐃᓕᓐᓂᐊᕿᐊᖅᓯᒪᔪᑦ 163 ᕿᑭᖅᑖᓗᖕᒥᐅᑕᐃᑦ, 113 ᑭᕙᓪᓕᐊᕐᒥᐅᑦ, 74 ᕿᑎᕐᒥᐅᑦ. 
350-ᐅᓪᓗᑎᒃ. ᓄᓇᑖᖃᑕᐅᓯᓐᖏᑦᑐᑦ ᐱᖓᓱᓂ 97-ᖑᔪᑦ, ᑲᑎᓪᓗᒋᑦ 447-ᖑᔪᑦ ᑮᓇᐅᔭᖅᑎᒍᑦ 
ᐃᑲᔫᑎᑖᖃᑦᑕᕐᑐᑦ. ᑕᒪᑐᒪᓂ ᐊᕐᕌᒍᒥ ᔪᓚᐃ 31, 2006-07. 455 ᑲᑎᓪᓗᒋᑦ 387, 58-ᓗ. 

ᐊᒻᒪᓗ ᑕᐃᓐᓇ ᐊᐱᖅᑯᑎᒋᒃᑲᓂᖃᐅᒻᒥᔭᖓ $3,000,000. ᐊᑭᓕᒃᓴᐃᑦ ᐅᑎᖅᑎᑕᐅᔾᔮᖏᑦᑐᑦ ᐃᓕᓴᖅᑎᓄᑦ 
ᑖᒃᑯᐊ ᑲᑎᖅᓱᕋᓱᖃᑦᑕᕐᓯᒪᔭᕗᑦ ᑕᐃᒪᓐᖓᓕᒫᖅ.  
 
ᐊᒻᒪᓗ ᑖᒃᑯᐊ ᐅᓄᕐᑐᐊᓘᔮᖅᑐᒐᓗᐊᑦ ᑭᓯᐊᓂ ᐃᓚᖏᓂᒃᑯᐊ ᐱᔭᐅᖃᑦᑕᕐᒪᑕ ᐱᖓᓱᑦ ᐊᕐᕌᒍᑦ ᓈᔮᕌᖓᑕ ᐊᕐᕌᒍ 
ᐊᑕᐅᓯᖅ ᐲᖅᑕᐅᖃᑦᑕᖅᑐᖅ $1,600, $3,200-ᐅᓪᓗᑎᒃ, ᑖᒃᑯᐊ $3,000,000 ᐃᓗᐊᓃᖃᑕᐅᔪᑦ.  
 
ᐃᓗᓐᓈᓗᖏᓂᒃᑯᐊ ᐅᑎᔾᔮᖏᑦᑑᓚᒍᓐᓇᖏᑦᑐᒍᑦ ᐃᓚᖏᑦ ᐅᑎᕐᑎᑕᐅᒐᔮᒃᐸᓪᓕᐊᒻᒪᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑐ ᒥᓂᔅᑐ. ᒥᔅᑐ ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃᖢᒍ ᑖᓐᓇ ᒥᓂᔅᑕᕆᔭᐅᔪᖅ ᑕᒪᑐᒪᓐᖓᑦ ᓂᓪᓕᐅᑎᖃᕈᓐᓇᕐᒪᑦ 
ᐃᓕᓐᓂᐊᕆᐊᖅᓯᒪᔪᓄᑦ ᑮᓇᐅᔭᑎᒍᑦ ᐃᑲᔫᑏᑦ ᐃᓛᒃ ᐲᖅᑕᐅᓂᐊᓕᖅᑑᓚᖅᑲᐅᖏᓐᓇᒪ, 
ᐅᑎᕐᑎᑕᐅᔾᔭᕙᓗᓐᖏᑦᑑᓂᒻᒪᑦ. 
 
ᐊᕐᕌᒎᑉ ᐃᓗᐊᓂ ᖃᔅᓯᓂᒃ ᐃᓕᓴᖅᑏᑦ ᐊᑐᖅᑐᐊᕐᑕᕕᓂᖏᓐᓂᒃ ᐲᖅᓯᖃᑦᑕᕆᐊᖃᕐᐱᓯ? ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑐ ᐲᑕᓴᓐ. ᒥᓂᔅᑐ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᓛᒃ ᐱᓪᓚᕆᐊᓗᓪᓗᑎᒃᑰᖃᑦᑕᖏᑕᕗᓂᒃᑯᐊ 
ᑕᐃᒃᑯᐊ ᐊᑐᖅᑐᐊᕐᑕᕕᓃᑦ ᐊᑭᓕᖅᑕᐅᓂᐊᖅᑑᔮᓐᖏᑦᑐᓄᖔᖃᑦᑕᕐᑕᕗᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑐ ᒥᓂᔅᑐ. ᒥᔅᑐ ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ ᖁᔭᓐᓇᒦᒃᖢᒍ ᑖᓐᓇ ᒥᓂᔅᑕᕆᔭᐅᔪᖅ ᒥᓂᔅᑕᖃᐃ ᐅᖃᕈᓐᓇᖅᐳᖅ 
ᑖᒃᑯᐊ ᐃᓕᓐᓂᐊᖅᑐᓕᕆᔨᒃᑯᑦ ᐱᔭᕇᖅᑐᕕᓂᕐᓂᑦ ᓯᓚᑦᑐᖅᓴᕐᕕᔾᔪᐊᓂᑦ ᓄᓇᕗᒻᒧᑦ ᐅᑎᖅᓯᒪᓐᖏᑦᑐᑦ 
ᐊᑭᓕᒃᓴᒥᓂ ᐊᑭᓖᓯᒪᓐᖏᑦᑐᑦ ᖃᔅᓯᐅᕙᒃᑭᐊᖅ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᒥᓂᔅᑕ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ ᐊᒻᒪᓗ ᖁᔭᓐᓇᒦᖅᖢᒍ ᑖᓐᓇ ᒥᓂᔅᑕᕆᔭᐅᔪᖅ. ᒥᓂᔅᑕᖃᐃ 
ᐅᖃᕆᕈᓐᓇᖅᐳᖅ ᑖᒃᑯᐊ ᐃᓕᓐᓂᐊᖅᑐᓕᕆᔨᒃᑯᑦ ᐱᔭᕇᖅᑐᒥᓂᕐᓂᒃ ᓯᓚᑦᑐᕐᓴᖅᕕᔾᔪᐊᕐᓂ ᓄᓇᕗᒻᒧ 
ᐅᑎᖅᓯᒪᖏᑦᑐᑦ ᐊᑭᓕᒃᓴᒥᓐᓂᒃ ᐊᑭᓖᓯᒪᖏᑦᑐᑦ ᖃᑦyᐅᕙᒃᑭᐊᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓴᔨᒃᑯᑦ): ᖁᔭᓐᓇᒦᒃ. ᐄ, ᑕᐃᒪᐃᑦᑐᖅᑕᖃᖅᓯᒪᔪᖅ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᒥᔅᑕ ᐲᑕᓴᓐ.  
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᔅᓯᐅᓂᖅᐸᑦ ᐊᒻᒪᓗ ᖃᓄᐃᓕᐅᖅᑕᐅᖃᑦᑕᖅᐸᑦ ᑕᐃᒃᑯᐊ 
ᐊᑭᓕᒃᓴᓖᑦ, ᐊᑭᓖᑎᑕᐅᓇᓱᒃᑐᑎᒃ ᒐᕙᒪᒃᑯᓐᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᐲᑯ. 

ᐊᖓᔪᖅᑳ ᐃᐊᑦ ᐲᑯ (ᑐᓴᔨᒃᑯᑦ): ᑕᐃᒃᑯᐊ ᐃᓕᓐᓂᐊᕆᐊᖅᓯᒪᔪᓄᑦ ᑮᓇᐅᔭᑎᒍᑦ ᐃᑲᔫᑏᑦ ᐃᓗᐊᒍᑦ ᑖᒃᑯᐊ 
ᕿᒥᕐᕈᓇᑦᑕᐅᓯᒪᔪᑦ ᐊᑭᓕᖅᑕᐅᔾᔮᒃᕙᓗᓐᖏᑦᑐᑦ. ᒫᓃᖃᐃ 30-ᐳᓴᓐᖏᓐᓂᑦᑐᑦ ᐃᓕᓐᓂᐊᕐᕆᐊᖃᑦᑕᖅᑐᕕᓃᑦ 
ᐊᑐᖅᑕᐅᖅᑕᕕᓂᖏᑦ ᑕᐃᒪᐃᓕᖓᕗᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᒥᓂᔅᑕ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ ᖁᔭᓐᓇᒦᖅᑐᒍᑦ ᒥᓂᔅᑕᕆᔭᐅᔪᖅ ᑭᐅᒻᒪᓐ. ᑖᓐᓇ 
ᐃᓕᓴᖅᑐᑎᒃ 6-ᓄᑦ ᑕᖅᑭᓄᑦ ᐃᓱᓕᒃᕕᖃᓚᐅᖏᓐᓂᖓ ᐊᑭᓕᒃᓴᐃᔭᕆᐊᖃᒻᒪᑦ 6-ᓯᓄᑦ ᑕᖅᑭᓄᑦ 
ᐋᖅᑭᒃᑕᐅᓯᒪᓚᐅᖅᑐᓂ ᐊᑭᓕᖅᓱᐃᕙᓪᓕᐊᓕᓲᖑᒻᒪᑕ. ᐃᖅᑲᓇᐃᔮᖃᖏᒃᑯᑎᒃ ᐊᑭᓕᒃᓴᐃᕈᓐᓇᖏᒻᒪᑕ.  
 
ᐃᓕᓐᓂᐊᖅᑐᓕᕆᔨᒃᑯᑦ ᖃᓄᐃᑦᑑᓕᕌᖓᓐ ᐊᑭᓖᑎᑦᑎᓇᓱᓕᓱᖑᕙᓐ ᐃᓕᓴᖅᑎᓂᒃ ᐊᑐᖅᑐᐊᖅᑐᕕᓂᕐᓂᒃ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓴᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᐃᓱᒫᓘᑎᒋᖃᑦᑕᖅᓯᒪᔭᕗᑦ 
ᐊᑐᖅᑐᐊᖅᑐᖃᕐᓂᖅᐸᑦ ᐊᑭᓕᖅᑎᑦᑎᓇᓱᓐᓂᖅ. ᑖᓐᓇ ᕿᒥᕐᕈᓇᒃᖢᑎᒃᑯ ᕿᒥᕐᕈᓇᖃᓯᐅᑎᓚᐅᖅᓯᒪᔭᕗᓐ ᖃᓄᖅ 
ᑕᐃᒃᑯᐊ ᐊᑭᓖᑎᑕᐅᒐᓱᖃᑦᑕᓂᐊᕐᒪᖔᖏᓐ ᑖᒃᑯᓂᖓ ᐊᑭᓕᒃᓴᕆᓚᐅᖅᑕᒻᒥᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᒥᓂᔅᑕ. ᒪᑉᐱᒐᖅ G-10-ᒦᑦᑐᒍᑦ, G-11 ᐊᒻᒪᓗ G-12. 
ᐃᓕᓐᓂᐊᖅᑐᓕᕆᔨᒃᑯᑦ. ᓇᐃᓈᖅᓯᒪᔪᑦ. ᐃᓐᓇᕐᓄᑦ ᐃᓕᓐᓂᐊᕐᕈᑏᑦ, ᐃᓕᓐᓂᐊᖅᑐᓄᑦ ᐱᔨᑦᑎᕈᑏᓪᓗ. 
ᑲᑎᒪᓕᒫᕐᓗᒋᑦ. $24,412,000. (ᑐᓵᔨᑎᒎᕈᓐᓃᖅᑐᖅ) ᐊᖏᖅᐱᓰ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᒪᑉᐱᒐᖅ G-13, ᑐᓴᐅᒪᔾᔪᑎᔅᓴᑐᐃᓐᓇᐃᑦ, G-14, ᐃᖅᑲᓇᐃᔭᓕᒻᒪᔅᓴᐃᓂᕐᒧᑦ ᐊᒻᒪ 
ᐃᓕᓐᓂᐊᕐᓂᐊᓕᓵᖅᑐᓄᑦ ᓱᕈᓯᕐᓄᑦ ᐱᔨᑦᑎᕈᑏᑦ ᐃᓚᒋᓪᓗᒍ G-14 ᐊᒻᒪᓗ G-15. ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᐸᕐᓇᐅᑏᑦ ᑕᑯᒋᐊᕈᕕᒋᑦ $33,000,000-ᖑᒻᒪᑕ. 
$27,644,000. -ᖑᓪᓗᑎᓪᓗ. ᓱᒻᒪᓄᑯᐊ ᐊᔾᔨᒌᖏᓚᑦ?  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᒥᓂᔅᑕ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓴᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᕐᕉᓐᓂᖃᐃ ᓂᓪᓕᐅᑎᖃᕐᓗᓂ. ᒥᔅᑕ ᒃᓕᐊᓐᑎᓐ 
ᑕᕝᕙᓃᒻᒪᑦ ᖁᔭᓐᓇᒦᖅᖢᒍᓗ. ᑳᑎ ᐅᒃᐱᒃ, ᐅᓄᖓ ᐅᑎᖅᑎᖁᒐᒃᑯ ᐊᒻᒪᓗ ᒥᔅᑕ ᐊᕐᕚᕐᓗᒃ ᐅᑯᐊ 
ᑕᐅᑐᒃᑲᓗᐊᕐᕋᒃᑭᓐ ᓈᓴᐅᑎᖏᒃ ᐊᔾᔨᒌᖏᒥᒻᒪᒋᑦ ᑕᐃᖅᑲᐅᔭᕕᓐ. ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. (ᑐᓵᔨᑎᒎᕈᓐᓃᖅᑐᖅ) ᑕᐃᓐᓇ ᒥᔅ ᐅᒃᐱᒃ ᑕᕝᕗᖓ ᐅᑎᕋᓗᐊᖅᐸᑦ 
ᖃᓄᐃᒋᓐᖏᑕᓯ ᑲᑎᒪᔩᑦ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ: ᐃᖅᓱᒃᑏ, ᑖᒃᑯᐊ ᐃᑲᔪᑲᐃᓐᓇᓚᐅᕐᒥᒃᑭᑦ.  
 
ᖁᔭᓐᓇᒦᒃ. ᑐᓐᖓᓱᒋᑦ ᒥᔅ ᐅᒃᐱᒃ. ᒥᔅᑐ ᐊᕐᕚᕐᓗᒃ. 
 
ᐊᕐᕚᕐᓗᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᒃᐱᒐᖅ G-11 ᐸᕐᓇᐅᑎᑦ ᐃᓗᐊᓂ ᐊᑐᕈᒫᕐᓂᐊᖅᑐᓃᒃᑐᖃᕐᒪᑦ 
2007-08 ᓂᖃᐃᓲᑎᑦ $33,000,610. ᐅᓇ ᒥᓂᔅᑕ ᐅᖃᖅᑲᐅᒪᑦ ᑕᐃᒃᑯᐊ ᓂᖃᐃᓱᑏᑦ ᒪᒃᐱᒐᖅ G-
14ᒦᓐᓂᕋᖅᑲᐅᒻᒪᒍ. ᐅᑯᐊ ᐊᑭᓕᐅᑎᕕᓃᑦ ᓂᖃᐃᓲᑎᓄᑦ ᐊᑐᖅᑐᕕᓂᐅᔪᒃᓴᐅᒻᒪᑕ $27,000,644. ᑕᕝᕙ 
ᓂᖃᐃᓱᖅᖢᑎᒃ ᐊᑐᖅᑕᐅᓂᖏᑦ $27,000,000-ᖑᓪᓗᑎᒃ ᐸᕐᓇᐅᑎᓂᒃ ᑎᑎᕋᖅᓯᒪᔪᑦ ᐃᖅᑲᓇᐃᔭᑎᓄᖔ 
ᐊᑐᖅᐹ ᓂᖃᐃᓲᑎᓕᕆᔨᓄᑦ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ: (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᒥᓂᔅᑕ ᐲᑯ.  
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. G-11-ᒥᑦ ᐸᕐᓇᐅᑏᑦ $33,610,000. ᐄ ᓱᓕᔪᖅ 
ᑖᑯᐊ ᑲᑎᒪᓕᒫᖅᖢᒋᑦ ᓂᖃᐃᓲᑎᓕᕆᔩᑦ ᑎᑎᕋᕐᕕᒻᒥᓗ ᐃᖅᑲᓇᐃᔭᖅᑏᑦ ᐊᐅᓚᔾᔪᑎᖏᓪᓗ. 
 
G-14 ᐅᑯᓇᓂ ᐊᑐᕈᒫᕐᓂᐊᖅᑐᓃᑦᑐᑦ ᐊᑭᓕᐅᑎᑦ $27,644,000. ᐃᓚᓕᐅᔾᔨᓯᒪᒻᒥᔪᑦ ᓂᖃᐃᓲᑎᓂᒃ 
$26,603,000 ᓂᖃᐃᓲᑏᑦ ᐸᐃᕆᕕᓐᓄᑦ $655,000 ᐊᑭᓪᓕᒋᐊᕈᑏᑦ ᐃᓐᓇᕐᓄᑦ ᐅᖅᓱᐊᓗᒃᑖᕈᑏᑦ $169,000 
ᐊᒻᒪᓗ ᐃᖅᑲᓇᐃᔮᖅᑕᕋᓱᓐᓂᕐᒧᑦ ᑐᕌᖓᔪᑦ $27,644,000 ᖃᑎᒪᓪᓗᒋ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑐ ᒥᓂᔅᑐ. ᒥᔅᑐ ᐊᕐᕚᕐᓗᒃ. 
 
ᐊᕐᕚᕐᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᑭᓯᕗᖓ, ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): G-14. ᒥᔅᑕ ᐲᑕᓴᓐ.  
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᕝᕙᓃᑉᐸᓪᓕᐊᔪᐃᓇ ᒫᓂ 6.7 ᐃᖅᑲᓇᐃᔮᖑᒻᒪᑕ. ᑭᓱᓕᕆᔨᐅᕙᑦ 
ᐊᒻᒪᓗ ᓇᒧᓐᖓᖅᑕᐅᓂᐊᖅᐸᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᓂᖃᐃᓲᑎᑦ ᓂᖃᐃᓱᖅᑎᓕᕆᔨᒃᑯᓐᓄᑦ 
ᑐᕌᖓᔪᑦ. ᕼᐋᒻᓚᒃᑯᓐᓃᓚᐅᖅᓯᒪᔫᒐᓗᐊᖅ ᑳᓐᑐᕌᒃᑎᒍᑦ ᒐᕙᒪᒃᑯᓐᓄᑦ ᐅᑎᖅᑎᑕᐅᓯᒪᔪᖅ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒥᓂᔅᑕ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᖅᖢᒍᓗ ᑭᐅᖕᒪᑦ. ᒥᓂᔅᑕ ᐅᖃᕈᓐᓇᖅᐹ ᓇᓕᐊᒃ 
ᕼᐋᒻᓚᒃᑯᑦ ᐅᑎᖅᑎᑦᑎᓐᓂᖅᐸᑦ ᓂᖃᐃᓲᑎᓕᕆᔨᖏᓐᓂᑦ ᒐᕙᒪᒃᑯᓄᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᕿᓂᑲᐃᓐᓇᕐᓚᒍᐊ. ᐃᒃᑯᐊ ᐊᓯᔾᔨᖅᓯᒪᓕᕐᒪᑕ 
ᐃᓚᖏᖅ ᓂᖃᐃᓲᑎᓕᕆᓂᖅ ᐱᑐᐃᓐᓇᐅᖏᑦᑐᕐᔪᐊᒻᒪᕆᐋᓗᖕᒪᑦ. 2006-07, 9-ᖑᓚᐅᖅᑐᖅ ᐊᖏᕈᑏᑦ 
ᓂᖃᐃᓲᑎᓕᕆᔾᔪᑎᓄᑦ ᑐᕌᖓᔪᑦ.  
 
ᓴᓂᕋᔭᒃ, ᐃᒡᓗᓕᒃ, ᑎᑭᕋᕐᔪᐊᖅ, ᖃᒪᓂᑦᑐᐊᕐᓗ ᑖᒃᑯᐊ ᐅᑎᖅᑎᑦᑎᓚᐅᖅᑐᑦ ᓄᓇᕗᑦ ᒐᕙᒪᖏᓐᓄᑦ 2006-
ᖑᑎᓪᓗᒍ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒥᓂᔅᑕ. ᒥᔅᑐ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᖅᖢᒍᓗ ᑭᐅᖕᒪᑦ. ᒥᓂᔅᑕ ᐅᖃᕈᓐᓇᖅᐹ ᓱᖕᒪᑦ 
ᑕᐃᒃᑯᓂᖓ ᓂᖃᐃᓲᑎᓕᕆᔨᓂᒃ ᒐᕙᒪᒃᑯᓐᓄᑦ ᐅᑎᖅᑎᑦᑎᓚᐅᕐᒪᖔᒥᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓚᖏᑦ ᓄᓇᓖᑦ ᓂᖃᐃᓲᑎᓕᕆᓂᕐᒥᑦ 
ᐱᓕᕆᐊᖃᖅᖢᑎᒃ ᐱᔪᒪᔪᓐᓃᓚᐅᕐᒪᑕ ᐊᒻᒪᓗ ᐊᑭᓕᖅᓱᖅᑕᐅᓐᖏᓗᐊᕋᓱᒋᓪᓗᑎ ᐅᑎᖅᑎᑦᑎᓚᐅᖅᑐᑦ 
ᒐᕙᒪᒃᑯᓐᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒥᓂᔅᑕ. ᒥᔅᑐ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᖅᖢᒍᓗ ᑭᐅᖕᒪᑦ. ᐊᐱᕆᔪᒪᔭᕋ ᑖᓐᓇ ᒥᓂᔅᑕᕆᔭᐅᔪᖅ 
ᒪᒃᐱᒐᖅ G-11 ᑖᒃᑯᓇᓂ ᐸᕐᓇᐅᑎᓂ ᒥᓂᔅᑕ ᐅᖃᕈᓐᓇᖅᐹ ᓇᓕᐊᑦ ᓄᓇᓖᑦ ᖃᔅᓯᓪᓗ ᑖᒃᑯᓇᓂ ᐊᑐᖃᑦᑕᕐᒫᖅ. 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ):ᖁᔭᓐᓇᒦᒃ, ᐃᒃᓯᕙᐅᑖᖅ. ᕿᓂᑲᐃᓐᓈᐃ. ᐃᒃᓯᕙᐅᑖᖅ, ᑕᐃᑯᐊ 
ᐱᓕᕆᐊᓐᖑᖅᑎᑕᐅᓯᒪᔪᑦ ᑕᑯᔅᓴᐅᑎᒋᔪᓐᓇᖏᓐᓇᒃᑯᑦ.  

ᐃᒃᓯᕙᐅᑖᖅ, ᐊᓯᐊᓂᒃ ᐊᐱᕆᔪᓐᓇᕐᒪᖔᑦ ᑕᐃᖕᓇ ᕿᓂᑲᐃᓐᓇᕐᓂᐊᕋᒃᑯ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒥᓂᔅᑕ. ᒥᔅᑐ ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ. ᑕᓪᓕᒪᓂᖃᐃ ᐊᐱᕆᓵᕈᒪ ᑕᒪᕐᒥᐊᓗᒃ ᕿᓂᕈᓐᓇᕐᓂᐊᕐᒪᒋᑦ.  
 
ᐊᐱᖅᑯᑎᒋᓂᐊᖅᑕᒐ ᑖᑦᓱᒧᖔᓯᑦ ᐃᓛᒃ ᐊᓯᖏᓐᓄᑦ ᑐᕌᖓᔪᑦ ᐅᑭᐅᖅᑕᕐᑐᒥ ᐃᓕᓐᓂᐊᖅᑐᑦ ᒪᒃᐱᒐᖅ G 15-
ᒥᒃᑐᖅ ᑖᒃᑯᓇᓂ ᓄᓇᕗᖕᒥᐅᑕᐃᑦ ᐃᓕᓐᓂᐊᖅᑐᑦ ᐃᓕᓐᓂᐊᕆᐊᖅᑐᑦ ᐃᐊᑦᒪᓐᑕᓐᒧᑦ. 
 
ᐃᑲᔪᖅᑕᐅᖃᑦᑕᕐᒪᑕ ᖃᓄᖅ ᐃᑲᔪᖃᑦᑕᕐᐸᑦ ᐃᐊᑦᒪᓐᑕᓐᒧᑦ ᐃᓕᓐᓂᐊᕆᐊᖅᑐᓂᒃ ᓄᓇᕗᖕᒥᐅᑕᓄᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑐ ᐲᑕᓴᓐ. ᒥᓂᔅᑐ ᐲᑯ 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᕐᖢᒍᓗ ᑖᓐᓇ ᒪᓕᒐᓕᐅᖅᑎ ᕿᑎᕐᒥᐅᓂ. 
ᓱᕈᓯᐊᓛᓄᑦ ᑐᕌᖓᔪᑦ ᑲᑎᒪᓕᒫᕐᖢᒍ $176,000 ᐃᖃᓗᒃᑑᑦᑎᐊᕐᒧᑦ, ᐅᕐᓱᕐᑑᖅ, ᑯᒑᕐᔪᒃ, ᖁᓪᓗᖅᑑᖅ, ᑕᓗᕐᔪᐊᖅ. 
ᑭᕙᓪᓕᕐᒥ ᐊᕐᕕᐊᑦ, ᖃᒪᓂᑦᑐᐊᖅ, ᐃᒡᓗᓕᒑᕐᔪᒃ, ᓇᐅᔮᑦ, ᑎᑭᕋᕐᔪᐊᑦ. ᕿᑭᖅᑖᓗᖕᒥ ᐃᒃᐱᐊᕐᔪᒃ, ᑭᓐᖓᐃᑦ, 
ᐊᐅᓱᐃᒃᑐᖅ, ᓴᓂᕋᔭᒃ, ᐃᒡᓗᓕᒃ, ᐃᖃᓗᐃᑦ, ᑭᒻᒥᕈᖅ, ᐸᖕᓂᖅᑑᖅ, ᒥᑦᑎᒪᑕᓕᒃ,. 
 
ᕿᑭᖅᑕᕐᔪᐊᖅ, ᓴᓂᑭᓗᐊᖅ, ᐊᐅᓱᐃᑦᑐᖅ ᐃᒃᐱᐊᕐᔪᖕᒥ ᐊᒻᒪᓗ ᑎᑭᕋᕐᔪᐊᑦ ᑖᒃᑯᐊ ᑕᑯᓇᖓᑦ ᐊᑐᖃᖅᑕᖅᑐᖅ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑐ. ᒥᔅᑐ ᐲᑕᓴᓐ. 
 
ᐲᑕᓴᓐ(ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᖅᑐᒍᓗ ᒥᓂᔅᑕ. ᑕᐃᒪ ᐅᑎᕐᓗᑕ ᑖᒃᑯᓄᖓ ᓱᕈᓯᓐᓄᑦ 
ᖃᓄᐃᓐᖏᑦᑎᐊᕐᓂᖏᓐᓄᑦ.  
 
30,000-ᒥᑦ 2008 $30,000-ᒥᑦ ᖃᑦᑏᓐᓇᐅᓂᕐᓴᐅᖕᒪᑦ ᓱᖕᒪ, ᓱᖕᒪᒃᑭᐊᖓᐃ ᖃᑦᑎᓐᓇᕈᕆᐊᖅᓯᒪᕙᑦ 
ᑮᓇᐅᔭᖃᖅᑎᑕᐅᓂᖏᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑐ ᐲᑕᓴᓐ. ᒥᓂᔅᑐ ᐲᑯ 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᐅᑭᐅᖅᑕᖅᑐᒥ ᐋᖅᑭᒃᑕᐅᓚᐅᕐᓯᒪᔪ 
ᓄᓇᑦᑎᐊᕐᒥ ᑕᕝᕗᖓ ᓄᓇᕗᖕᒨᖅᓯᒪᔪᖅ ᑕᐃᒫᒃ ᐃᑲᔪᖅᑎᑦᑎᖃᖃᑦᑕᖅᑯᑦ ᐃᓛᒃ ᐃᓕᓐᓂᐊᕆᐊᒃᑲᓂᕐᓗᑎᒃ 
ᑕᕝᕙᓂ ᐃᐊᑦᒪᓐᑕᓐᒥ ᐱᓗᐊᖅᑐᒥ.  

ᐃᒃᓯᕙᐅᑖᖅ, $30,000 ᓄᑦᑎᖅᑕᐅᓚᐅᖅᑐᑦ ᓄᑦᑎᕐᑕᐅᓚᐅᖅᑐᑦ ᑕᕝᕙᓐᖓᑦ ᑮᓇᐅᔭᖃᕐᕕᐅᔪᒥᑦ ᐊᓯᐊᓄᖔᖅ. 
ᑕᕝᕙᓂ CGS-ᑯᓃᒃᐸᒃᑐᖅ ᑕᕝᕙᓐᖓᑦ ᐲᖅᓯᓚᐅᓐᖏᑦᑑᒐᓗᐊᑦ ᐱᓕᕆᐊᖑᑎᑕᐅᔪᓂᒃ ᓱᕈᓯᓐᓄᑦ 
ᖃᓄᐃᖏᑎᐊᕐᓂᖏᓐᓄᑦ, ᑭᐅᔭᒃᓴᕆᒐᓗᐊᖅᑲᒃᑲ ᑖᒃᑯᐊ ᐊᐱᖅᑯᑎᖏᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑐ. ᒥᔅᑐ ᐲᑕᓴᓐ. 
 
ᐲᑕᓴᓐ(ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ, ᒥᓂᔅᑕᓗ. ᑕᐃᒃᑯᐊ ᐅᖃᓕᒫᕐᑐᑦ ᒪᓕᒍᓐᓇᓛᖅᑐᒃᓴᐅᒐᓗᐊᖅᑯᖅ 
ᖃᓄᐃᓕᐅᕐᒪᖔᑕ ᐊᐱᖅᑯᑎᐅᔪᓂᒃ. 
 
ᑭᒡᒍᓯᐅᔪᓂᓪᓗ ᒥᓂᔅᑕ ᐅᖃᖅᑲᐅᖕᒪᑦ ᓄᓇᓕᖕᓂᒃ ᐅᖃᐅᓯᖃᖅᑐᓂ ᑕᒪᒃᑯᓄᖓ ᓱᕈᓯᓐᓄᑦ ᖃᓄᐃᖏᑦᑎᐊᕐᓂᕐᒧᑦ 
ᐅᖃᖅᑲᐅᓪᓗᓂᓗ ᐃᓚᖏᑦ ᓄᓇᓕᐅᔪᑦ ᑮᓇᐅᔭᖃᖅᑎᑕᐅᓚᐅᓐᖏᒻᒪᑕ. 
 
ᒥᓂᔅᑕᐅᔪᖃᐃ ᓇᓗᓇᐃᕐᓯᒋᐊᕈᓐᓇᖅᑯᖅ ᖃᓄᖅ ᑕᐃᒃᑯᐊ ᐃᑲᔪᖅᑕᐅᒋᐊᕈᓐᓇᕋᔭᕐᒪᖔᑕ 
ᑮᓇᐅᔭᖃᖅᑎᑕᐅᓚᐅᓐᓂᖏᑦᑐᑦ ᐊᕐᕋᓂ ᐊᕐᕌᒍᓚᖅᑐᒥ?  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑐ ᐲᑕᓴᓐ. ᒥᓂᔅᑐ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ. ᑖᓐᓇ ᑐᔅᓯᕋᖅᑐᖅ ᑐᔅᓯᕋᖅᑐᖃᕋᐃᒻᒪᑦ ᑕᐃᒪᐃᒃᑐᓂᒃ 
ᐱᑎᑦᑎᓲᖑᔪᒍᑦ ᐃᑲᔪᖅᑕᐅᒍᒪᔪᓄᑦ ᑕᒪᒃᑯᑎᒍᓇ ᑐᔅᓯᕋᕋᐃᒻᒪᑕ.  
 
ᑕᐃᒪᓕ ᐱᑕᖃᓚᐅᕐᓯᒪᓐᖏᑦᑑᒐᓗᐊᖅ ᑕᒪᓐᓇᓕ ᓴᖅᑭᑕᐅᓕᓚᐅᕐᓯᒪᔪᖅ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑐ. ᒥᔅᑐ ᐲᑕᓴᓐ. 
 
ᐲᑕᓴᓐ(ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓇᓗᓇᐃᕐᓯᒋᐊᒃᑲᓐᓂᕈᓐᓇᖁᖃᐃ ᒥᓂᔅᑕᐅᔪᖅ ᑕᒪᒃᑯᐊ 
ᓴᖅᑭᔮᕐᑎᑕᐅᑦᑎᐊᖅᐸᒃᑑᒐᓗᐊᑦ ᐊᑐᐃᓐᓇᐅᓂᖏᓐᓂ ᑕᖅᑲᒃᑯᐊ ᓄᓇᖃᖅᑑᔪᑦ ᐱᓇᓱᐊᕈᒪᓂᖏᑦ 
ᐱᓇᓱᐊᖃᑦᑕᕈᓐᓇᓂᐊᕐᖓᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑐ ᐲᑕᓴᓐ. ᒥᓂᔅᑐ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᒃᑯᑦ): ᐄ, ᑖᓐᓇ ᑲᔪᓯᖃᑦᑕᕐᓯᒪᔪᖅ ᐊᕐᕌᒍᓂᒃ ᐊᒥᓱᑲᓪᓚᐅᔪᓂᒃ ᑲᒪᒋᔭᐅᓪᓗᑎᒡᓗ 
ᐊᕕᒃᑐᕐᓯᒪᔪᓂ ᐊᓪᓚᒡᕕᒋᔭᑦᑎᒍᑦ ᐊᒻᒪᓗ ᖃᐅᔨᒪᔭᐅᑦᑎᐊᖅᖢᓂ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒥᓂᔅᑕ. ᒥᔅᑐ ᐲᑕᓴᓐ. 

ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᓇᓂ ᑮᓇᐅᔭᓂᒃ ᐊᑐᖅᑐᒃᓴᓂᑦ ᐸᐃᕆᕕᒻᒧᑦ $1,595,000-
ᖑᒻᒪᑦ. ᐊᒥᓱᕈᕆᐊᖅᑑᔭᖅᑐᓐ ᐊᕐᕌᓂᐅᓚᐅᖅᑐᓂᒃ.  
 
ᒥᓂᔅᑕᐅᔪᖅ ᐅᖃᕈᓐᓇᖅᐸ ᖃᑦᑎᐅᒻᒪᖔᑕ ᐸᐃᕆᕕᐅᔪᑦ ᓄᓇᕗᒻᒥᑦ ᑮᓇᐅᔭᖃᖅᑎᑕᐅᕙᒃᑐᑦ ᑕᕝᕗᓇ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᐲᑯ. 

 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑎᓴᐅᒪᒻᒪᑕ ᓚᐅᓴᖃᖅᑐᑦ ᐸᐃᕆᕕᐅᔪᑦ ᒫᓐᓇ 
ᐊᐅᓚᓂᖃᖅᑐᓐ ᓄᓇᕘᒻᒥᑦ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑐ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓂᔅᑕᐅᑉ ᐅᖃᐅᑎᒋᓇᖅᑳᖓ ᖃᑦᑎᐅᔪᑦ ᑕᕝ>ᓐᖓᑦ 44-ᒍᔪᓂᒃ 
ᓚᐃᓴᓐᓯᒪᔪᓂ ᖃᑦᑎᐅᒻᒪᖔᑕ. ᖃᑦᑎᓂᒃ ᐃᓂᖃᖄ ᓱᕈᓯᕐᓄᑦ ᑲᑎᑦᑐᒋᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᐲᑯ. 

 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 1,000-ᖏᓐᓃᑦᑐᖅᑲᐃ ᑕᐃᒃᑯᐊ 
ᐃᓂᒋᔭᐅᔪᓐᓇᖅᑐᑦ ᐸᐃᕆᕕᓐᓂᑦ ᓄᓇᕘᒥᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑐ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᖃᓗᑦᑑᑦᑎᐊᒥᑦ ᑕᐃᓐᓇ ᐸᐃᕆᕕᐅᔪᖅ ᐃᓚᔭᐅᓚᐅᖅᓯᒪᖏᑦᑐᖅ 
ᐊᕐᕌᒍᒐᓵᓗᓐᓄᑦ. ᑕᐃᒃᑯᐊ ᓄᓇᖁᑎᒋᔭᕐᓃᓛᒃ ᐱᑕᖃᕆᐊ ᐊᖏᓪᓕᒋᐊᕆᐊᖃᕋᓗᐊᖓᑕ ᑕᒪᒃᑯᐊ 
ᐊᖓᔪᖅᑳᕆᔭᐅᔪᑦ ᐃᖅᑲᓇᐃᔮᒥᑦ ᕿᓂᕐᓗᑎᒃ ᐃᖅᑲᓇᐃᔭᕈᒪᓐᓂᖅᑲᑕ. ᒐᕙᒪᑐᖃᒃᑯᓐᓂᖃᐃ ᐱᓕᕆᖃᑎᖃᖅᑯᓐ 
ᑮᓇᐅᔭᖃᖅᑎᑕᐅᑲᓐᓂᕈᒪᓗᑎᒃ ᓄᓇᕗᒻᒧᑦ ᑕᒪᒃᑯᐊ ᐃᓂᒋᔭᐅᔪᑦ ᐊᒥᓱᕈᒃᑲᓐᓂᕐᓂᐊᕐᖓᑕ ᑕᒪᒃᑯᓄᖓ 
ᐊᖓᔪᖅᑳᕆᔭᐅᔪᓄᑦ ᐃᖅᑲᓇᐃᔭᖅᑐᓄᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᐲᑯ. 

 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᑭᓖᕙᒃᑐᒍᑦ $1,200,000 ᑕᒪᒃᑯᓄᖓ 
ᓱᕈᓯᓕᕆᓂᕐᒧᑦ. ᓱᕈᓯᓛᓕᕆᓂᕐᒧᑦ ᐊᕐᕌᒍᓐᓂᒃ ᒪᕐᕈᑲᓵᖕᓂᑦ ᐊᒻᒪᓗ ᐸᐃᕆᕕᑦᑎᓐᓄᑦ ᑖᒃᑯᐊ ᐃᑲᔪᕈᑕᐅᓯᒪᓪᓗᑎᒃ. 
ᐊᑕᐅᑦᑎᑯᓪᓗ ᐃᒫᒃ ᓴᓇᒋᐊᕋᐃᒐᑦᑕ ᐃᓕᓐᓂᐊᕐᕕᐅᔪᒥᑦ ᐃᓕᓐᓂᐊᕐᕕᒻᒥᓘᓐᓂᑦ ᓄᑖᒥᑦ, 
ᐸᐃᕆᕕᑦᑕᐅᑎᓂᐅᓴᓕᕋᑦᑎᒍᑦ. ᑕᒪᒃᑯᐊ ᐸᐃᕆᕕᖃᕐᓂᖅᓴᐅᓂᐊᕐᒪᑕ. 
 
ᐊᒻᒪᓗ ᐊᐅᓚᔾᔪᑎᖏᑦ ᒪᑭᒪᐅᑎ ᐋᖅᑭᐅᒪᔾᔪᑎᖏᓪᓗ ᐊᒻᒪᓗ ᑕᒪᒃᑯᓄᖓ ᓚᐃᓴᖃᖅᑐᓄᑦ. 
ᓴᓇᕙᓐᖏᒃᑲᓗᐊᖅᑐᒍᓪᓕ ᑭᓯᐊᓂ ᒐᕙᒪᑐᖃᒃᑯᑦ ᐱᓕᕆᖃᑎᒋᒐᓱᑦᑕᕗᑦ ᑕᒪᒃᑯᐊ ᑖᒃᑯᐊ ᐊᔾᔩᑦ ᓴᖅᑮᓯᒪᓕᕐᒥᒻᒪᑕ 
ᐊᔾᔨᒋᓐᖏᑕᖏᓐᓂᒃ ᑕᐃᑯᓄᖓ ᐃᑲᔪᖅᑐᐃᓪᓗᑎᒃ ᐃᓚᒌᖑᔪᓂᒃ  

ᒐᕙᒪᒃᑯᓐᓂᑦ ᑐᓂᓯᓐᖏᖔᖅᖢᑎᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑐ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ ᒥᓂᔅᑕ ᑕᔅᓱᒧᖓ ᐅᖃᖅᑲᐅᒻᒪᑦ 1,000-ᖑᒻᒪᑕ 
ᐃᓂᒋᔭᐅᔪᑦ ᐸᐃᕆᕕᒥ. ᒥᓂᔅᑕᐅᔪᖅ ᐅᖃᐅᔾᔨᒍᓐᓇᖅᐹ ᓄᓇᕗᒻᒥᑦ ᖃᑦᑎᐅᔭᕆᐊᖃᓐᖑᐊᕐᒪᖔᑕ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᒃᑯᓂᖓ ᓇᐅᓴᒐᓱᔅᓯᒪᓐᖏᑦᑐᒍᑦ ᖃᑦᑎᓐ 
ᓈᒻᒪᒃᑲᔭᕐᒪᖔᑕ ᑭᓯᐊᓂ ᐅᖃᕈᓐᓇᕋᓗᐊᖅᑐᒍᑦ 1000-ᐸᓘᒻᒪᑕ ᓚᐃᓴᖃᖅᑐᑦ ᑕᐃᒃᑯᐊ ᑕᒫᓂ ᓄᓇᕗᒻᒥ. ᐃᒫᒃ 
ᒥᔅᓴᐅᓴᑐᐃᓐᓇᖅᑐᖅ ᐊᕙᑲᓐᓂᖏᓐᓂᖃᐃ ᒥᔅᓴᐅᓯᑐᐃᓐᓇᓪᓚᕆᑦᑐᑦ ᑭᓯᐊᓂ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. G-14. 15. ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ (ᑐᓵᔨᑎᒍᑦ): ᓇᐃᑦᑐᑯᓗ ᐊᐱᖅᑯᑎᒋᔪᒪᔭᕋ. ᑕᕝᕙᓂ ᐱᓕᕆᔾᔪᑎᓂᕐᒧᑦ ᐸᕐᓇᒍᑕᐅᔪᓂ ᐃᑲᔪᕈᑕᐅᔪᓂ 
ᑕᐃᑯᐊ ᐊᖓᔪᖅᑳᕆᔭᐅᔪᑦ ᐅᕕᒃᑲᐅᔪᑦ 220,000 ᐅᑭᐅᓖᑦ 18 ᑐᖔᓂ ᑖᓐᓇ ᑎᑎᕋᖅᓯᒪᕚ 
ᐃᓕᓐᓂᐊᖅᑐᓕᕆᓂᒃᒧᑦ ᒪᓕᒐᐅᔪᒥ ᐱᖁᔭᕐᒥᑦ? 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑐ ᐊᕐᕚᕐᓗᒃ. ᒥᔅᑐ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒪᐃᓕᓇᓱᐊᖅᑐᒍᓪᓕ 100 ᐊᑕᖏᑦᑎᐊᕐᓗᒋᑦ 
ᐃᑲᔪᕈᑕᐅᔪᓂᒃ ᑕᒪᒃᑯᓂᖓ ᐋᓈᓇᒋᔭᐅᔪᖅ ᐃᓕᓐᓂᐊᕆᐊᖃᖅᑎᓪᓗᒍ ᑕᐃᒃᑯᐊ ᐊᑕᖏᓪᓗᒋᑦ ᐊᑭᓕᖃᑦᑕᕐᓗᒋᑦ 
ᐸᐃᕆᕕᒻᒦᑎᑦᑎᔾᔪᑎᖏᑦ. ᑕᕝᕙᓃᑦᑐᑦ ᓂᖃᐃᓱᕐᓂᕐᒥᑦ ᐱᓕᕆᐊᒥᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ ᐲᑯ. G-14-ᒧᑦ. ᒥᔅᑕ ᑰᓕ. 
 
ᑰᓕ (ᑐᓵᔨᒃᑯᑦ): ᓇᐃᑦᑐᑯᓗᒻᒥᑦᑕᐅᖅ ᐊᐱᖅᑯᑎᒃᓴᖃᕋᒪ ᐸᐃᕆᕕᓐᓄᑦ. ᐅᖃᖅᓯᒪᒻᒪᑦ ᐅᖃᐅᓯᖃᑐᐃᓐᓇᖏᓐᓇᑦᑕ 
ᐸᐃᕆᕕᓂ ᑕᒪᒃᑯᓄᖓᑦᑕᐅᖅ ᐃᓚᒌᓄᑦ ᐃᓂᒋᔭᐅᔪᑦ ᖃᓄᖅ ᐊᔾᔨᒌᖏᒻᒪᖔᑎᒃ ᓇᓗᓇᐃᕈᓐᓇᖅᐱᐅᒃ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᑰᓕ. ᒥᔅᑐ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓚᐅᓴᖃᖅᑐᓂᒃ ᐸᐃᕆᕕᐅᔪᓂᒃ ᐅᖃᐅᓯᖃᖅᑐᒍᑦ 
ᐸᐃᕆᕕᓪᓚᑦᑖᖑᔪᓂᒃ ᐃᒡᓗᒥᑦ ᓱᕈᓯᐅᔪᑦ ᐃᒫᒃ ᐃᓕᓐᓂᐊᖅᑐᓄᑦ ᐅᕝᕙᓘᓐᓃᑦ ᐊᖓᔪᖅᑳᕆᔭᐅᔪᒥᓪᓕ ᐃᓛᒃ 
ᐃᒡᓗᖃᖅᑐᑦ ᓚᐃᓴᖃᖅᑐᑦ ᐸᐃᕆᔨᐅᖅᑲᑦᑕᕈᓐᓇᖅᑐᓂ ᐊᖏᕐᕋᖓᓂ. ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ ᐲᑯ. ᒥᔅᑕ ᑰᓕ. 
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓂᔅᑕᐅᔪᖅ ᑕᕝᕙᓐᖓᑦ 44-ᖑᔪᓂᒃ ᓚᐃᓴᖃᖅᑐᓂᒃ ᐸᐃᕆᕕᐅᔪᓂᒃ. 
ᑖᒃᑯᐊ ᐱᖃᑎᐅᓯᕚᑦ ᑕᐃᒃᑯᐊ ᐊᖏᕐᕋᒥᓂᒃ ᐸᐃᕆᖃᑦᑕᖅᑐᓂᒃ. ᐊᒻᒪᓗ ᒥᓂᔅᑕᐅᔪᖅ ᐊᒡᒍᖅᓯᒪᔪᓂᒃ 
ᑐᓂᓯᒍᓐᓇᖃ ᑕᐃᒃᑯᓂᖓ ᐃᒡᓗᖃᖅᑐᓂ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑐ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᕝᕙᓐᖓᑦ 44-ᖑᔪᓂᑦ ᐸᐃᕆᕖᐅᔪᓂᒃ 151 
ᑖᒃᑯᓄᖓ ᓄᓇᖃᖅᑳᖅᓯᒪᔪᓄᑦ 154-ᖑᓪᓗᑎᒃ ᓱᕈᓯᓛᓄᑦ ᐊᒻᒪᓗ ᓄᑲᑉᐱᐊᖑᓂᖅᓴᐅᔪᓂᒃ 118 
ᐃᓕᓐᓂᐊᕆᐅᕋᐃᒻᒪᑕ ᑕᕝᕗᓐᖓᖅᐸᑐ. 
 
ᐊᒻᒪᓗ ᑎᓴᒪᓄᑦ ᓄᑕᕋᕋᓛᓄᑦ ᐊᒻᒪᓗ 16 ᐃᓕᓐᓂᐊᕆᐊᓚᐅᓐᖏᓱᖓᖅᑐᓄᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ ᐲᑯ. ᒥᔅᑕ ᑰᓕ. 
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓂᔅᑕᐅᔪᖅ ᓇᓗᓇᐃᖅᓯᒍᓐᓇᖄ ᖃᓄᖅ ᑖᒃᑯᐊ ᑮᓇᐅᔭᐃᑦ 
ᑐᓂᔭᐅᖃᑦᑕᕐᒪᖔᑕ ᐋᖅᑭᔅᓯᒪᖃᑦᑕᕐᒪᖔᑕ ᑕᒪᒃᑯᓄᖓ ᐸᐃᕆᕕᐅᔪᓄᑦ. ᑕᐃᒃᑯᐊ ᐊᖏᕐᕋᕆᔭᐅᔪᓂ 
ᐸᐃᕆᑦᑎᖃᑦᑕᖅᑐᕐᓕ ᐊᑭᓕᒐᒃᓴᖏᑦ ᐊᒥᓲᓂᖅᓴᐅᒻᒪᖔᑕ ᖃᓄᕐᓗ ᐊᑭᓕᖅᓱᖅᑕᐅᕙᒻᒪᖔᑕ ᑕᐃᒃᑯᐊ 
ᐊᖏᕐᕋᒥᓂᒃ ᐸᐃᕆᖃᑦᑕᖅᑐ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑐ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᕝᕙᓂ ᓚᐃᓴᖃᖅᑎᑕᐅᔪᓂᒃ ᐃᒪᐃᓕᒐᓱᑉᐸᑦᑐᒍᑦ 
ᐃᑲᔪᕋᓱᐊᖅᐸᑦᑐᒍᑦ ᑕᐃᔅᓱᒧᖓ ᐊᖏᕐᕋᒥᓂᑦ ᐸᐃᕆᕝᕕᖃᖅᑐᓄᑦ. ᐅᖃᐅᓯᖃᖅᑎᓪᓗᑕ ᑕᐃᒃᑯᐊ ᑲᑐᔾᔨᖃᑎᒌ 
ᑮᓇᐅᔭᓕᐅᕋᓱᐊᖅᑏᐅᖏᒻᒪᑕ ᐊᒻᒪᓗ ᒪᓕᖃᑦᑕᖅᑐᑦ ᒪᓕᒃᑐᒋᑦ ᐊᒥᓲᓂᑦ ᓱᕈᓰᑦ.  
 
ᑕᒪᒃᑯᓄᖓᓕ ᐊᖏᕐᕋᕆᔭᐅᔪᓂ ᑮᓇᐅᔭᓕᐅᕋᓱᑦᑐᑎᓪᓕ ᐱᒻᒪᑕ ᑕᒪᒃᑯᓂᖓ ᓚᐃᓴᖃᖅᑎᑦᑎᕙᒃᑐᒍᑦ ᑕᐃᓐᓇ 
ᐊᖓᔪᖅᑳᕆᔭᐅᔪᖅ ᑕᕝᕗᖓ ᐅᓪᓗᒃᑯᑦ ᓇᔪᖅᓯᖅᑎᔨᐅᓂᐊᖅᑐᒥ ᖃᐅᔨᒪᓂᐊᕐᒪᑕ ᑕᒪᒃᑯᓂᖓ 
ᒪᓕᒃᑕᐅᒋᐊᓕᓐᓂᓪᓗ ᒪᓕᒃᑲᓗᐊᕐᒪᖔᑕᓗ ᑕᐃᒃᑯᐊ ᐊᖏᕐᕋᒥᓂᒃ ᐸᐃᕆᕙᑦᑐᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ ᐲᑯ. ᒥᓂᔅᑕ ᑰᓕ. 
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪᓕ ᐊᖏᕐᕋᒥᓂ ᐱᓯᒪᑦᑎᖃᑦᑕᖅᑐ ᑮᓇᐅᔭᓕᐅᕋᓱᑦᑐᓂᓛᒃ 
ᐃᓱᒪᖅᑲᐅᒍᓗᐊᕋᒪᓕ ᐃᒫᒃ ᓱᕐᓗ ᐃᑲᔪᖅᑐᒐᐅᓪᓗᑎᒃ ᑖᒃᑯᐊ ᐊᖏᕐᕋᕆᔭᐅᔪᑦ. ᐊᓯᖏᓐᓂᑦ ᐃᑲᔪᖅᑕᐅᖃᑦᑕᖏᑦᑐ 
ᑕᒪᒃᑯᐊᓗ ᓇᓪᓕᐅᒃᑯᒫᖃᕆᐊᖃᕐᓂᖓᓄᑦ ᖃᓄᕐᓕ ᑕᐃᒪ ᐋᖅᑭᔅᓯᒪᕙᐸᑕ ᑕᐃᒃᑯᓄᖓ ᑮᓇᐅᔭᓕᐅᕋᓱᑦᑐᓄᓪᓕ. 
ᐸᐃᕆᕕᐅᖃᑦᑕᖅᑐᓄ ᐊᖏᕐᕋᕆᔭᒥᓂ ᐸᐃᕆᖃᑦᑕᖅᑐᓂ ᐃᓛ ᐊᖏᕐᕋᑐᐃᓐᓇᐅᒻᒪᑕ. ᖁᔭᓐᓇᒦᒃ. 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᑰᓕ. ᒥᔅᑐ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓇᓗᓇᐃᕆᐊᒃᑲᓐᓂᕐᓗᒍ ᐅᖃᐅᓯᖃᖅᑎᓪᓗᑕ 
ᐊᖏᕐᕋᕆᔭᐅᔪᓂ ᐃᒫᒃ ᐱᖓᓱᓂᒃ ᑎᓴᒪᓂᓪᓘᓐᓃᑦ ᐱᓯᒪᑦᑎᖃᑦᑕᕈᒪᔪᑦ ᐸᐃᕆᑦᑎᖃᑦᑕᕐᓗᑎᒃ ᑖᒃᑯᐊ 
ᐃᓕᓐᓂᐊᓂᖅᑐᓕᕆᔨᒃᑯᑏᑦ ᖃᐅᔨᓴᖅᑐᒍ. 
 
ᐊᒻᒪᓗ ᓚᐃᓴᑖᖅᑎᑐᒋᑦ ᑮᓇᐅᔭᖅᑖᖅᑎᑕᐅᕙᒃᑐᑦ ᐅᕙᑦᑎᓐᓂᑦ. 
 
ᑕᐃᒃᑯᐊ ᐃᑲᔪᖃᑦᑕᖏᑕᕗᑦ ᐊᑭᖏᑦ ᐃᒫᓪᓕ ᑮᓇᐅᔭᓕᐅᕋᓱᒃᑐᑎᒃ ᐱᓯᒪᑦᑎᖃᑦᑕᕐᖓᑕ ᐊᔾᔨᒋᖏᑕᖏᓪᓕ 
ᑕᐃᒃᑯᐊ ᐸᐃᕆᕕᓪᓚᑖᖑᔪᑦ ᑮᓇᐅᔭᓕᐅᕋᓱᒃᑎᐅᖏᒻᒪᑕᓕ. ᑕᕝᕘᓇ ᐊᔾᔨᒌᖏᑦᑐᖅ, ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑰᓕ. 
 
ᑰᓕ (ᑐᓵᔨᒃᑯᑦ): ᑖᒃᑯᐊ ᑮᓇᐅᔭᐃᑦ ᒪᓕᒃᑲᔭᖅᑲᑦ ᑕᐃᒃᑯᐊ ᐊᒥᓲᓂᖏᑦ ᓱᕈᓰᑦ ᐱᓯᒪᔭᐅᔪᑦ ᐊᒻᒪᓗ 
ᒪᓕᒃᑕᕆᐊᖃᕆᕙᓐ ᐃᒫᒃ ᓇᓪᓕᐅᒃᑯᒫᖃᕆᐊᖃᓐᓂᖏᓐᓄᑦ. ᑕᐃᒃᑯᐊ ᓴᐳᑎᔭᐅᓯᒪᔭᕆᐊᖃᓐᖓᑕ ᓱᕈᓯᐅᔪᑦ 
ᑕᐃᒃᑯᐊ ᐊᖏᕐᕋᕆᔭᐅᔪᓄᑦ ᐱᓯᒪᔭᐅᖃᑦᑕᖅᑐᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒫᒃ ᐅᖃᖅᑲᐅᕗᖓ ᖃᐅᔨᓴᖅᑳᖃᑦᑕᓲᕗᑦ 
ᐊᑦᑕᓇᕐᓂᐊᖏᒃᑲᓗᐊᕐᒪᖔᑕ ᑕᐃᒃᑯᐊ ᐊᑭᓕᖅᓱᖅᑕᐅᓂᕆᓂᐊᖅᑕᖏᑦ ᒪᓕᓪᓗᒋᑦ ᓇᓪᓕᐅᒃᑯᒫᖃᓪᓗᑎᓪᓗ 
ᐊᓯᖏᓐᓂᒃ ᒪᓕᒋᐊᖃᑦᑐᓂᒃ ᖃᑦᑎᕆᔨᖃᑦᑎᐊᕐᓗᑎᓪᓗ. 
 
ᑕᒪᒃᑯᐊᓕ ᐊᖏᔪᖅᑳᕆᔭᐅᔪᑦ ᑕᐃᒪᐃᑦᑐᒧᑦ ᐱᔪᑦ ᐃᑲᔪᖅᑕᐅᔪᓐᓇᕐᒥᔪᑦ ᑭᓯᐊᓂᓕ ᒐᕙᒪᒃᑯᓐᓂᑦ ᑕᐃᒃᑯᐊ 
ᐸᐃᕆᑦᑎᔫᒐᓗᐊᑦ ᐃᑲᔪᖅᑕᐅᕙᓐᖏᑦᑐᑦ ᖄᖓᒍᒃᑲᓐᓂᖅ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑰᓕ. 
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ ᐊᐱᖅᑯᑎᒋᓂᐊᕐᒥᔭᕋᑦᑕᐅᖅ ᑖᒃᑯᐊ ᒥᓂᔅᑕ ᐅᖃᖅᑲᐅᖏᒻᒪᑦ 
ᐃᒪᓐᓇ ᒪᓕᒃᑕᐅᒋᐊᖃᑦᑐᑦ ᓲᕐᓗ ᓇᓪᓕᐅᒃᑯᒫᖃᕆᐊᖃᕈᑏᓪᓗ ᐋᓐᓂᖅᑐᖃᕐᓂᖅᐸᑦ ᓲᕐᓗ 
ᓇᓪᓕᐅᒃᑯᒫᓕᕆᔨᒃᑯᓃᖔᖅᑐᓂ. 
 
ᑕᐃᒪᓐᓇ ᓇᓪᓕᐅᒃᑯᒫᖃᕋᓗᐊᕐᒪᖔᑕ ᖃᐅᔨᓴᖅᑕᐅᖃᑦᑕᖅᐹᓐ ᑮᓇᐅᔭᖅᑖᕐᓂᐊᕐᓕᓵᖅᖢᑎᒃ ᐅᕝᕙᓘᓐᓃᑦ ᑖᒃᑯᐊ 
ᐃᓚᒌᑦ ᖃᓄᐃᒋᖏᑯᑦᓯᐅᒃ ᐸᐃᕆᕕᐅᓂᐊᖅᑐᖅ ᑕᐃᒪᓐᓇ ᐊᖏᖅᑕᐅᑐᐃᓐᓇᖃᑦᑕᖅᐸᓐ. ᑖᒃᑯᐊ ᒪᓕᒐᕐᓂᒃ 
ᐊᒥᓱᒻᒪᕆᐊᓗᓐᓂᒃ ᑲᒪᒋᔭᖃᕆᐊᖃᓲᖑᒐᑦᑕ. ᓲᕐᓗ business-ᖃᕝᕕᐅᒻᒪᓐ ᑕᐃᒪᓐᓇ ᐃᓕᖓᑎᑕᐅᓂᐊᕐᕋᓱᒋᓪᓗᒍ. 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ ᐲᑯ. 

ᐊᖓᔪᖅᑳ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᓚᐃᓴᓐᓯᖃᑦᑐᑦ ᐸᐃᕆᕝᕖᑦ ᐱᖁᔭᓪᓗ ᑖᒃᑯᐊ 
ᒪᓕᒃᑕᐅᒋᐊᖃᑦᖢᑎᒃ ᓇᓪᓕᐅᒃᑯᒫᖃᓪᓗᑎᓪᓗ ᐊᒻᒪᓗᒃᑕᐅᖅ ᐋᓐᓂᐊᕐᓇᖏᓂᕐᒧᑦ ᐱᑕᖃᕆᐊᖃᕆᓪᓗᑎᒃ 
ᓚᐃᓴᓐᓯᑖᓚᐅᖏᓂᕐᒥᓐᓂ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᒥᓂᔅᑕ. ᒪᑉᐱᒐᖅ G-14, G-15-ᓗ ᐃᓚᖓ. ᐃᓕᓐᓂᐊᖅᑐᓕᕆᔨᒃᑯᑦ. 
ᓇᐃᓈᖅᓯᒪᔪᑦ. ᐃᖅᑲᓇᐃᔭᓕᒻᒪᓴᕐᓂᕐᒧᑦ ᐊᒻᒪ ᐃᓕᓐᓂᐊᕐᓂᐊᕐᓕᓵᖅᑐᓄᑦ ᓱᕈᓯᓄᑦ ᐱᔨᑦᑎᕋᑦᑎᑦ. ᑲᑎᓪᓗᒋᑦ. 
$38,097,000. ᐊᖏᖅᐱᓯᐅᒃ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): G-16, G-17-ᓗ ᑲᑎᓐᖓᔫᒃ. ᐃᓕᓐᓂᐊᖅᑐᓕᕆᓂᕐᒧᑦ. ᓇᐃᓈᖅᓯᒪᔪᑦ. 
ᐃᓕᓐᓂᐊᕈᑎᔅᓴᐃᑦ ᐃᓕᓐᓂᐊᕐᕕᒻᒥ ᐱᔨᑦᓯᕋᐅᑏᓪᓗ. ᑲᑎᓪᓗᒋᑦ ᐊᐅᓚᓂᕐᒧᑦ ᐋᖅᑭᐅᒪᓂᕐᒧᓪᓗ. $11,391,000. 
ᐊᖏᖅᐱᓯᐅᒃ? ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᕝᕙᓂ ᑖᒃᓱᒪ ᐃᓗᐊᓂ ᐃᖅᑲᓇᐃᔭᖅᑎᖃᒻᒪᑕᒎᖅ ᓯᑕᒪᓂᒃ, 
2007-08-ᖑᓂᐊᖅᑐᒥᓗ. ᒥᓂᔅᑕ ᐅᖃᕈᓐᓇᖅᐹ ᑖᒃᑯᐊ ᑎᓴᒪᓐ ᐃᖅᑲᓇᐃᔭᖅᑎᐅᓂᐊᖅᑐᑦ 
ᓇᒧᓐᖓᖅᑕᐅᓂᐊᖅᐸᓐ, ᓇᓃᓐᓂᐊᖅᐸᓐ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ, ᑖᒃᑯᐊ ᐸᖕᓂᖅᑑᖅ, ᖁᓪᓗᖅᑑᖅ, 
ᖃᒪᓂᕐᑐᐊᖅ, ᒥᑦᑎᒪᑕᓕᒃ, ᐊᕐᕕᐊᓪᓗ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ, ᖁᔭᓐᓇᒦᒃ, ᑭᐅᑦᑎᐊᕐᒪ. ᒥᓂᔅᑕ ᐅᖃᕈᓐᓇᐹ ᑖᒃᑯᐊ 
ᖃᓄᐃᓕᐅᕐᓂᐊᕐᒪᖔᑕ ᑖᒃᑯᐊ ᐃᖅᑲᓇᐃᔭᕐᓂᐊᖅᑐᑦ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᑮᓇᐅᔭᑦ ᐱᓚᐅᖅᑕᕗᑦ ᐊᒥᐊᒃᑯᑦ ᑮᓇᐅᔭᓂᒃ 
ᐊᐅᓚᑦᑎᓂᕐᒧᑦ ᑲᑎᒪᔨᒋᔭᐅᔪᓂᒃ, $2,960,000 ᐅᖓᑖᓃᑦᑐᑦ ᐃᓕᓐᓂᐊᖅᑏᑦ ᑖᒃᑯᐊ ᖃᐅᔨᓴᖅᑕᐅᓂᖏᑦ 
ᐱᓕᕆᔨᒃᓴᖅ ᐊᒻᒪᓗ ᐃᓕᓐᓂᐊᖅᑎᑦᓯᒐᔭᖅᑐᖅ ᑖᒃᑯᓂᖓ ᐱᓕᕆᒋᐅᔅᓴᓂᕐᒧᑦ ᐃᓕᓐᓂᐊᕐᕈᑕᐅᓂᐊᖅᑐᓂᒃ ᐊᒻᒪᓗ 
ᓯᓚᑦᑐᕐᓴᖅᕕᒻᒥ ᐃᓕᓐᓂᐊᕐᕈᑕᐅᓂᐊᖅᑐᓂᒃ. ᑖᒃᑯᐊ ᓄᓇᓕᓐᓂ ᓯᐊᒻᒪᑎᖅᓯᒪᔪᑦ. 
 
ᐄ, ᑕᐃᒪ ᑖᒃᑯᐊ ᐃᓐᓄᒃᑕᐅᓂᐊᖅᑐᑦ ᑖᓐᓇ ᓴᓐᖏᓕᖅᑎᖁᓪᓗᒍ ᐃᓕᓐᓂᐊᖅᑐᓕᕆᓂᖅ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ ᐲᑯ. ᒪᑉᐱᒐᖅ G-16, 17-ᓗ. ᐃᓕᓐᓂᐊᖅᑐᓕᕆᔨᒃᑯᑦ. 
ᓇᐃᓈᖅᓯᒪᔪᑦ. ᐃᓕᓐᓂᐊᕈᑎᒃᓴᐃᑦ ᐃᓕᓐᓂᐊᕐᕕᒻᒧᓪᓗ ᐱᔨᔅᓯᕋᖅᑏᑦ. ᐊᐅᓚᓂᕐᒧᑦ ᐋᖅᑭᐅᒪᓂᕐᒧᓪᓗ. 
$11,391,000. (ᑐᓵᔨᑎᒎᕈᓐᓃᖅᑐᖅ) ᐊᖏᖅᐱᓰ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 

ᐃᒃᓯᕙᐅᑕᖅ (ᑐᓵᔨᒃᑯᑦ): G-18 ᐊᒻᒪᓗ G-19 ᑲᑎᓐᖓᔪᑦ. ᐃᓕᓐᓂᐊᖅᑐᓕᕆᓂᕐᒧᑦ. ᐃᓕᓐᓂᐊᕐᕕᒻᒥ 
ᐊᐅᓚᑕᐅᓂᖏᑦ. ᐃᓕᓐᓂᐊᕐᕕᒻᒥ ᐊᐅᓚᑕᐅᓂᖏᑦ. ᑲᑎᓪᓗᒋᑦ ᐋᖅᑭᐅᒪᓂᕐᒧᑦ. $108,649,000. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑲᑎᒪᔨᕋᓛᒃᑯᓐᓂ ᐅᑯᓇᓃᖏᓐᓇᒪ ᐊᐱᖅᓱᑲᑕᒋᐊᖃᕋᒪ ᑕᒪᓐᓇ 
ᐃᓕᓐᓂᐊᖅᑐᓕᕆᓂᖅ ᑕᒪᓐᓇ ᐱᒻᒪᕆᐅᒻᒪᑦ ᓄᓇᑦᑎᓐᓂ ᐊᐱᖅᓱᕆᐊᖃᕋᒪ. 
 
ᒥᓂᔅᑕ ᐊᐱᖅᓱᑲᑕᒃᓯᒪᒐᒃᑯ ᐱᔾᔪᑎᖃᑦᖢᖓ ᑕᐃᑲᓂ ᐅᕙᑦᑎᓐᓂ ᑕᒪᒃᑯᐊ ᐃᓕᓐᓂᐊᕐᕈᑎᒋᔭᖏᑦ 
ᐊᒡᒍᑐᖅᓯᒪᖃᑦᑕᕐᓂᖏᑦ ᐱᔾᔪᑎᒋᓪᓗᒋᑦ ᐊᒡᒍᑐᖅᓯᒪᖏᑐᓪᓗ. ᓈᒻᒪᑦᑐᒥᒃ ᑭᐅᔭᐅᓚᐅᖅᓯᒪᓐᖏᓐᓇᒪ ᒥᓂᔅᑕᒥᒃ, 
ᓱᒻᒪᑦ ᐃᓕᓐᓂᐊᕐᕕᑉᐳᑦ ᑖᒃᑯᐊ ᐊᒡᒍᑐᖅᓯᒪᔪᓂᒃ ᐃᓕᓐᓂᐊᕐᕈᑎᖃᖃᑦᑕᕈᓐᓃᕐᒪᖔᑕ ᑖᒃᑯᐊ ᐊᒥᓱᑦ 
ᐃᓕᓐᓂᐊᖅᑐᕈᑎᒋᔭᖅᐳᑦ ᐸᕐᓇᒃᓯᒪᓚᐅᖏᒻᒪᑕ ᐃᒪᓐᓇ ᖃᐅᔨᓴᖅᑕᐅᒋᐊᖃᓚᐅᕐᒪᑕ ᐃᓕᑉᐹᓕᑉᐸᓪᐊᒻᒪᖔᑕ ᑕᐃᒪ 
ᐊᑲᐅᖏᓕᐅᕈᑎᖃᒻᒪᑕ ᑕᒪᒃᑯᐊ ᐃᓕᓐᓂᐊᖅᑐᑦ ᒫᓐᓇ ᐊᕐᕌᒍᒥ ᐊᑐᖅᑐᒥ. 
 
ᒥᓂᔅᑕᖃᐃ ᐅᖃᕈᓐᓇᖅᐸ ᓱᒻᒪᑦ ᑕᐃᓐᓇ ᐃᓕᓐᓂᐊᖅᕕᒃ ᑕᐃᒪᓐᓇᐃᑦᑐᓂᒃ ᐊᒡᒍᑐᖅᓯᒪᔪᓂᒃ 
ᐊᒡᒍᑐᖅᓯᒪᖏᑦᑐᓂᓪᓗ ᐃᓕᔭᐅᓚᐅᕐᒪᖔᑦ ᐊᒻᒪᓗ ᑲᔪᓯᑎᑕᐅᒃᑲᓂᕐᓂᐊᕐᒪᖔᑦ ᑖᓐᓇ ᐊᑐᖅᑕᐅᖃᑦᑕᓚᐅᖅᑐᖅ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᐊᐱᖅᓱᕋᓗᐊᖅᖢᓯ ᖃᓄᐃᔅᓴᖏᒃᑲᓗᐊᖅᑐᖓ ᑭᓯᐊᓂ 
ᑕᑯᖃᑦᑕᕈᒪᒐᒪ ᐃᒪᓐᓇ, ᐃᒪᓐᓇ ᐃᓵᑲᐅᑎᒋᖃᑦᑕᕐᓗᓯ ᐊᖏᓚᐅᖅᑳᑎᓐᓇᓯ ᐃᓵᒃᓯᒪᑲᐅᑎᒋᖃᑦᑕᕆᐊᖃᕋᓗᐊᕐᕋᑦᓯ 
ᐊᑏ, ᒥᔅᑕ ᒥᓂᔅᑕ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑕᐃᒪ ᐃᒃᓯᕙᐅᑖᖅ, ᑕᐃᒪᓐᓇᐃᑦᑐᓂᒃ 
ᐊᑲᐅᖏᓕᐅᕈᑎᖃᐃᓐᓇᕈᑕᐅᖃᑦᑕᕐᒪᑦ ᐊᒡᒍᑐᖅᓯᒪᔪᑦ ᐃᓕᓐᓂᐊᕈᑎᒋᑲᐃᓐᓇᕐ, ᐃᓚᖏᑦ ᐱᐅᔅᓴᖅᑐᑎᒃ. 
 
ᐃᓚᖏᑦ ᐱᐅᔅᓴᖃᑦᑕᖏᒻᒪᑕ. ᑖᓐᓇ ᑲᑎᒪᔨᐅᔪᖅ ᓈᒻᒪᑦᑐᒥᒡᒎᖅ ᑭᐅᔭᐅᓚᐅᖏᓐᓇᒥ, ᑖᒃᑯᐊ ᐃᓚᖏᑦ 
ᐃᓕᓐᓂᐊᕐᑎᐊᖅᑑᒐᓗᐊᑦ ᐃᓕᓐᓂᐊᕈᑎᒋᔭᒥᓂ ᐊᓯᖏᑦ ᖁᑦᑎᓂᖅᓴᐅᓪᓗᑎᓪᓗ ᐊᒻᒪᓗ ᑖᒃᑯᐊ ᒪᕐᕉᓐᓂᒃ 
ᐅᖃᐅᓯᒃᑲᑦᑐ ᓲᕐᓗ ᐃᓕᓐᓂᐊᕐᕈᑎᖃᖃᑦᑕᖅᖢᑎ ᐱᓗᐊᖅᑐᒥᒃ ᑕᒫᓂ ᐅᑭᐅᖅᑕᖅᑐᒥ. ᑖᒃᑯᐊ ᐃᓕᓐᓂᐊᖅᑐᑦ 
ᐱᓐᖑᐊᖃᑕᐅᖃᑦᑕᖅᖢᑎᓪᓗ ᐱᒻᒪᑕ ᐊᖑᒻᒪᑎᒋᐊᖃᑦᖢᑎᓪᓗ ᐃᓕᓐᓂᐊᑲᓐᓂᓕᕌᖓᒥᒃ ᖃᓄᓗᒃᑖᑦᑎᐊᖅ 
ᐊᑲᐅᖏᓕᐅᕈᑎᒋᔭᐅᔪᑦ ᐊᑲᐅᒍᑕᐅᔪᓪᓗ ᐱᑕᖃᒻᒪᑕ.  
 
ᑕᐃᒪᓐᓇ ᐊᒡᒍᑐᖅᓯᒪᔪᑦ ᐃᓕᓐᓂᐊᕐᕈᑎᒋᔭᐅᔪᑦ ᐊᑲᐅᓂᖅᓴᐅᒻᒪᑕ ᑕᐃᒪᓐᓇᐃᑦᑐᓂᓪᓗ ᐃᓕᓐᓂᐊᖅᑐᑦ 
ᐊᒃᓱᕈᓐᓇᖏᓐᓂᖅᓴᐅᓂᖓᓄᑦ ᐃᓕᓐᓂᐊᕐᕈᒪᓂᖅᓴᐅᖃᑦᑕᖅᖢᑎᒃ ᑕᐃᒪᓐᓇᓗ ᐃᓕᓐᓂᐊᕐᑎᑦᑎᔨᒥᓄᓪᓗ 
ᐃᓕᓐᓂᐊᖅᑎᑕᐅᑦᑎᐊᓂᖅᓴᐅᖃᑦᑕᖅᖢᑎᒃ. 13 ᐃᓕᓐᓂᐊᕐᕈᑏᑦ ᐊᒡᒍᑐᖅᓯᒪᔪᓂ ᐃᓕᓐᓂᐊᕐᕈᑎᖃᖏᒻᒪᑕ 
ᐃᓚᖏᓪᓗ ᐊᒡᒍᖅᓯᒪᔪᓂᒃ ᐃᓕᓐᓂᐊᕐᕈᑎᖃᕋᓗᐅᖅᖢᑎᒃ.  

ᐃᓚᖏᑦ ᐱᐅᔅᓴᖏᒃᑲᓗᐊᖅᖢᑎᒃ, ᐃᓚᖏᓪᓗ ᐱᐅᒃᓴᖅᑐᑎᓪᓗ.  
 
ᐃᖃᓗᒃᑑᑦᑎᐊᕐᒥ ᑕᐃᒪᓐᓇ ᐋᖅᑭᒃᑕᐅᓚᐅᖅᓯᒪᕗᖅ ᐅᖃᓪᓚᖃᑎᒋᔭᐅᓚᐅᖅᓯᒪᒻᒪᑕ ᐃᓕᓐᓂᐊᖅᑐᑦ ᐃᓛᒃ 
ᐃᓕᓴᐃᔨᓪᓗ ᑕᐃᒪ ᐃᓱᒫᓗᒍᑎᖃᓕᖅᖢᑎᒃ ᐃᓚᖏᑦ ᑖᒃᑯᐊ ᐊᖓᔪᖅᑳᕆᔭᐅᔪᑦ ᑕᐃᒪᓐᓇ 
ᓄᑦᑎᕆᐊᖅᓯᒪᓂᖏᓐᓄᑦ ᑕᐃᒪᓐᓇ ᐊᒡᒍᑐᖅᓯᒪᔪᓄᑦ ᐃᓕᓐᓂᐊᕐᓂᕐᒥᒃ, ᐊᒡᒍᑐᖅᓯᒪᖏᑦᑑᑉ ᓴᓂᐊᒍᑦ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ ᐲᑯ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᑭᐅᔭᐅᒐᒪ. ᐅᖃᖅᑲᐅᒐᕕᑦ ᑖᒃᑯᐊ ᐊᒡᒍᑐᖅᓯᒪᔪᑦ ᐊᒡᒍᑐᖅᓯᒪᖏᑐᓪᓗ 
ᐃᓕᓐᓂᐊᕐᕈᑎᒋᔭᐅᖃᑦᑕᖅᑐᑦ ᐊᑲᐅᓂᖃᕐᓂᖏᑦ ᑕᒪᐃᑎᒍᑦ. ᐊᑏ ᐅᖃᓚᐅᕐᕆᑦ ᐊᒡᒍᑐᖅᓯᒪᔪᒃ ᐃᓕᓐᓂᐊᖅᑐᑦ 
ᐊᑲᐅᓈᕈᑎᒋᔭᐅᔪᓂᒃ ᐅᖃᓚᐅᕐᕆᑦ, ᐊᑲᐅᖏᓕᐅᕈᑎᒋᔭᐅᔪᓂᒃ, ᒪᒥᐊᓇᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᒥᓂᔅᑕ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᒃᑯᑦ): ᐃᒃᓯᕙᐅᑖᖅ, ᐃᓛᒃ ᐅᖃᐅᓯᕆᓚᐅᖅᑕᕋ ᑖᒃᑯᐊ ᐊᑲᐅᔪᑦ, ᑖᒃᑯᐊ 
ᐊᑲᐅᓈᕈᑎᒋᔭᐅᔪᑦ, ᓲᕐᓗ ᐆᑦᑑᑎᒋᓗᒍ ᐊᒡᒍᑐᖅᓯᒪᔪᒃᑯᑦ ᐃᓕᓐᓂᐊᕐᕈᑎᖃᑉᐸᑕ, ᐊᒡᒍᑐᖅᓯᒪᖏᑦᑐᓂᓪᓗ ᑕᐃᒪᓐᓇ 
ᖃᓪᓗᓈᑎᑦᑐᑦ ᐃᓕᓐᓂᐊᖅᑎᑕᐅᓂᖅᓴᐅᒐᔭᕐᒪᑕ. ᑖᓐᓇ ᐱᐅᒋᔭᐅᓗᐊᕋᔭᓐᖏᑦᑐᖅ ᒪᕐᕉᓐᓂᒃ ᐅᖃᐅᓰᓐᓂᒃ. 
 
ᐃᓕᓐᓂᐊᖏᑉᐸᑕ ᐃᓕᓐᓂᐊᕈᑎᒋᔭᒥᓂᒃ ᐊᔪᓐᓂᖅᓴᐅᒐᔭᖅᑐᑦ ᐊᒡᒍᑐᖅᓯᒪᔪᒃᑯᑦ ᐃᓕᓐᓂᐊᖅᑎᑕᐅᑉᐸᑕ. ᑖᒃᑯᐊ 
ᐃᓕᓐᓂᐊᕐᕆᐊᖃᑦᑕᖏᓐᓂᖅᓴᐅᔪᑦ ᐱᓐᖑᐊᕆᐊᖅᑐᖃᑕᐅᓪᓗᑎᒃ ᐱᔾᔪᑎᖃᑦᖢᑎᒃ, ᐃᓛᒃ ᑕᒪᒃᑯᓂᖓ 
ᐃᓕᓐᓂᐊᕐᕈᑎᒋᔭᐅᔪᓂᒃ ᐃᓕᓐᓂᐊᕐᕈᑎᒋᔭᐅᒋᐊᖃᑦᑐᓂᒃ ᑭᖑᕙᕈᑎᖃᖃᑦᑕᕋᔭᒻᒪᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᒥᔅᑕ ᐲᑕᓴᓐ.  
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᖅᐸᕋ ᒥᓂᔅᑕ. ᑕᐃᒪ ᐊᓯᐊᒍᑦᑕᐅᖅ 
ᐱᑕᖃᒃᑲᓐᓂᕈᓐᓇᕐᕋᓗᐊᕐᒪᓐ ᐃᓛᒃ ᐊᔾᔨᒌᖏᑦᑐᓂᒃ ᐃᓕᓐᓂᐊᕐᓗᑎᒃ ᓂᕈᐊᕈᓐᓇᕐᓗᑎᒃ ᑕᒪᕐᒥᒃ ᑕᐃᒪᓐᓇ 
ᐊᔾᔨᒌᖏᑦᑐᑦ ᐊᒡᒍᑐᖅᓯᒪᕈᓘᔭᖅᑐᒃᑯᑦ ᐃᓕᓐᓂᐊᖅᑎᑕᐅᓗᑎᒃ.  
 
ᐃᓚᖏᓐᓗ ᐃᓕᓐᓂᐊᖏᒃᑲᓗᐊᕐᓗᑎᒃ ᑕᐃᒫᒃ ᐊᖏᔪᖅᑳᕆᔭᐅᔪᑦ ᐃᒪᓐᓇ ᖃᓄᑐᐃᓐᓇᖅ ᓂᕈᐊᕈᓐᓇᖅᑎᑕᐅᓗᑎᒃ 
ᐊᑐᕈᒪᔭᒻᒥᓐᓂᒃ. ᑖᓐᓇᖃᐃ ᒥᓂᔅᑕ ᐅᖃᕈᓐᓇᖅᐸ ᑕᐃᒪᓐᓇ ᐱᓕᕆᐊᖃᑉᐸᑕ, ᑕᐃᒪᓐᓇ ᐱᓕᕆᐊᖃᕈᒪᓯᒪᕚᓐ? 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᓐᓇ ᐅᖃᐅᓯᕆᔭᐅᓯᒪᔪᖅ ᑕᐃᒪᓐᓇ ᑕᒪᐃᑎᒍᑦ  

ᐊᑐᖅᑕᐅᔪᓐᓇᕋᔭᕐᒪᖔᖅ, ᐃᓕᓴᐃᔨᑦ ᑖᒃᑯᐊ, ᑖᓐᓇ ᕿᒥᕐᕈᒍᓐᓇᕋᔭᖅᑕᕗᑦ, ᒥᓂᔅᑕᐅᑉ ᑐᖏᓕᖓ 
ᐅᖃᓪᓚᖃᑎᒋᓚᐅᕋᑦᑎᒍ.  
 
ᑕᒪᓐᓇ ᕿᒥᕐᕈᔭᕗᑦ ᑕᐃᒪᓐᓇᐃᓕᐅᕈᓐᓇᕋᔭᕐᒪᖔᑦᑕ ᒫᓐᓇ ᐃᒪᓐᓇ ᖃᓄᖅᑑᕈᑎᔅᓴᕆᔪᓐᓇᖅᐱᑎᒎ ᑖᓐᓇ 
ᕿᒥᕐᕈᔭᕗᑦ ᑕᐃᒪᐃᓕᐅᖅᖢᒍ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᖅᐸᕋᓗ ᒥᓂᔅᑕ. ᐄ, ᑕᐃᒪ ᐱᔾᔪᑎᒋᔭᐅᓯᒪᔪᖅ ᑕᒪᒃᑯᓄᖓ 
ᐊᒡᒍᑐᖅᓯᒪᖏᑦᑐᓄᑦ ᐃᓕᓐᓂᐊᕐᕈᑎᓄᑦ ᐃᓕᓐᓂᐊᕐᕆᐊᖅᐸᑦ ᐃᓕᓐᓂᐊᖅᑐᖅ ᐊᕐᕌᒍᓕᒫᖅ ᐋᒋᔅᒥ 
ᐃᓕᓐᓂᐊᕐᕆᐊᖅᐸᑦ, ᐃᓕᓐᓂᐊᕐᓗᓂ ᑕᖅᑭᓄᑦ 8, 9-ᓄᓪᓘᓐᓃᑦ ᐊᒻᒪᓗ ᑭᖑᓪᓕᖅᐹᒃᑯᑦ ᖃᐅᔨᓴᖅᑕᐅᓕᕈᓂ 
ᐃᓕᓯᒪᔭᒥᓂᒃ ᓱᓇᒥᑭᐊᖅ ᐱᔾᔪᑎᖃᓪᓗᓂ ᑎᑎᕋᕈᓐᓇᖏᑦᑐᕕᓂᐅᓂᒃᐸᑦ ᖃᐅᔨᓴᖅᑕᐅᒍᑎᔅᓴᒥᓂᒃ ᓲᕐᓗ 
ᑲᑕᑦᑎᑕᐅᒐᔭᖅᑐᖅ ᑎᑎᕋᖅᑲᓐᓂᕈᓐᓇᖏᓪᓗᓂᓗ ᑖᒃᑯᓂᖓ ᖃᐅᔨᓴᖅᑕᐅᒍᑎᒋᔭᒥᓂᒃ.  
 
ᑖᓐᓇ ᐃᓱᒫᓗᒍᑎᒋᓚᐅᕋᒃᑯ ᒥᓂᔅᑕᖃᐃ ᐅᖃᕈᓐᓇᖅᐸ ᖃᓄᐃᑦᑐᒥᒃ ᑕᐃᒪᓐᓇ ᐱᓕᕆᐊᖃᕈᓐᓇᕋᔭᕐᒪᖔᑦᑕ 
ᑎᑎᕋᕈᓐᓇᖅᑎᑕᐅᖏᑦᑐᒥᓂᐅᔪᖅ ᑖᓐᓇ ᐊᕐᓇᖅ ᐃᒻᒪᖄ ᓇᔾᔨᔪᕕᓂᐅᑉᐸᑦ ᓄᑕᕋᖅᑖᕆᐊᖅᑐᕆᐊᖃᑦᖢᓂᓗ, 
ᖃᓄᑐᐃᓐᓇᖅ ᐱᔾᔪᑎᖃᕈᓐᓇᕐᒪᑕ, ᐊᔪᓕᖅᑎᑕᐅᓗᑎᓪᓗ ᑎᑎᕋᓐᓂᕐᒥᒃ. ᒥᓂᔅᑕ ᐅᖃᕈᓐᓇᖅᐹ ᖃᓄᖅ ᑖᓐᓇ 
ᐊᑲᐅᓂᖃᒻᒪᖔᖅ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪᓐᓇᐃᑦᑐᖃᓲᖑᒻᒪᓐ ᐃᓅᓯᖏᓐᓂ 
ᐃᓕᓐᓂᐊᖅᑐᑦ ᓲᕐᓗ ᓇᔾᔨᓕᓲᖑᒻᒪᑕ. ᐃᓛ ᑐᑭᓯᐅᒪᒐᒪ ᑎᑎᕋᒃᑲᓐᓂᕈᓐᓇᖅᑑᒐᓗᐊᖅ 
ᑎᑎᕋᕆᐊᒃᑲᓐᓂᕈᓐᓇᖅᑑᒐᓗᐊᖅ ᑖᒃᑯᐊ ᑎᑎᕋᓚᐅᖏᑦᑐᑦ ᖃᐅᔨᓴᖅᑕᐅᒍᑎᒋᔭᒥᓂᒃ. ᑖᓐᓇ ᐊᑲᐅᖏᓕᐅᕈᑎᖓ 
ᖃᓄᐃᑦᑑᒻᒪᖔᖅ ᖃᐅᔨᒪᖏᓇᒃᑯ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᖅᐸᕋᓗᒃ ᒥᓂᔅᑕ. ᐃᒻᒪᖄ ᓄᓇᕗᒻᒥ ᑕᐃᒪᓐᓇ 
ᑎᑎᕋᓐᓂᐊᕐᓗᓂ ᖃᐅᔨᓴᕈᑎᓂᒃ ᖃᓄᐃᖏᑦᑑᒐᓗᐊᖅ ᑭᓯᐊᓂ ᓯᓚᑦᑐᕐᓴᖅᕕᔾᔪᐊᕐᒥ ᑖᒃᑯᐊ ᑎᑎᕋᓪᓗᒋᑦ 
ᐊᑲᐅᖏᓕᐅᕈᑎᖃᕈᓐᓇᕋᔭᒻᒪᑕ. ᑎᑎᕋᖅᑕᐅᒋᐊᖃᒻᒪᑕ ᓲᕐᓗ ᓯᓚᑦᑐᕐᓴᖅᕕᒻᒧᑦ ᐃᓕᓐᓂᐊᕆᐊᓂᐊᓗᓂ ᑕᒪᕐᒥᒃ 
ᑕᒪᐃᓐᓄᑦ ᐊᑲᐅᒐᔭᓐᖏᑦᑑᒐᓗᐊᖑᖅᑰᑑᒐᓗᐊᖅ. 
 
ᑭᓯᐊᓂ ᑕᐃᒪᓐᓇ ᐅᑯᐊᑦ ᑎᑎᕋᒃᑲᓐᓂᕈᒪᔪᑦ ᖃᐅᔨᓴᖅᑕᐅᒍᑎᒋᓂᐊᖅᑕᒥᓂᒃ ᐅᑎᒃᕕᐅᑲᐅᑎᒋᒋᐊᖃᕐᒪᑕ 
ᓯᓚᑦᑐᖅᓴᕐᕕᔾᔪᐊᒧᑦ ᐃᓯᕐᓂᐊᕐᓗᑎᒃ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ ᐱᔪᓐᓇᕐᓂᖃᖅᑎᑕᐅᖃᑦᑕᖅᑐ 
ᑎᑎCᕋᒃᑲᓐᓂᕈᓐᓇᕐᓂᕐᒧᑦ ᖃᐅᔨᓴᕈᑎᒋᔭᐅᓂᐊᖅᑐᓂ  

ᐋᓐᓂᐊᖅᑐᕕᓂᐅᒃᐸᑦ ᓱᕐᓗ ᐋᓐᓂᖅᓯᒪᒃᐸᓪᓘᓪᓃᑦ ᑕᐃᒪᓐᓇ ᐱᑎᑕᐅᒍᓐᓇᖅᑐᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᐱᔭᕆᐊᑐᔪᐊᓘᖕᒪᑦ ᑎᑎᕋᕋᓱᒃᖢᓂ ᐱᓕᕆᕕᒻᒥᑦ. 
ᖃᐅᔨᓴᕈᑎᐅᔪᑦ ᐊᒡᒍᖅᑐᖅᓯᒪᖏᑦᑐᑦ 6, 7-ᓗᑭᐊᖅ ᑎᑎᕋᕆᐊᖃᕋᔭᕐᒪᑕ ᐊᑕᐅᑦᑎᒃᑰᐊᓗᒃ ᖃᐅᔨᓴᕈᑎᐅᔪᑦ 
ᐱᓇᓱᐊᕈᓯᐅ ᐊᕝᕙᕐᓗ ᐊᑯᓂᑲᓪᓛᓗ ᐱᔭᕆᐊᑐᔪᐋᓗᒐᔭᕐᒪᑦ ᐊᑯᓂᐅᓗᓂᓗ.  
 
ᐃᓕᓐᓂᐊᖅᑎᓄᑦ ᐊᒃᓱᕉᓴᐅᑕᐅᓗᓂ ᐊᒡᒍᖅᑐᖅᓯᒪᔪᒃᑯᓪᓕ ᐃᓕᓐᓂᐊᕐᓂᖃᖅᑎᓪᓗᒋᑦ ᐱᖓᓲᓕᖃᖓᓪᓗᒋᑦ 
ᐃᓕᓐᓂᐊᖅᑕᐅᔪᑦ ᐊᒡᒍᖅᑐᖅᓯᒪᖃᑦᑕᕐᒪᑕ ᖃᐅᔨᓴᖅᑕᐅᓪᓗᑎᒃ ᐱᓕᕆᕕᒻᒥᑦ ᖃᐅᔨᓴᕈᑎᖏᑦ ᒪᓕᒃᑕᐅᓪᓗᑎᒃ. 
ᐱᓇᓱᐊᕈᓰᑦ ᒪᕐᕉᒃ ᐃᓗᐊᓂ ᑐᖔᓂᓘᓃᑦ ᐊᒃᓱᕉᓴᓕᖃᑦᑕᕐᒪᑕ ᐃᓕᓐᓂᐊᖅᑏᑦ. ᒥᓂᔅᑕᖃᐃ 
ᓇᓗᓇᐃᖅᓯᔪᓐᓇᖅᐳᖅ ᐃᓕᓐᓂᐊᖅᑐᓕᕆᓂᕐᒧᑦ ᐃᖏᕐᕋᓂᐅᔪᖅ ᐊᒃᓱᕉᓴᒃᑎᑦᑎᖃᑦᑕᕐᒪᑦ. ᓄᓇᕘᒥᑦ ᒍᕋᐃ 12-ᒥᑦ 
ᐱᔭᕇᖅᓯᓇᓱᕐᑐᒃ ᐋᒡᒐᓯᒥᑦ ᔫᓂᓐᖑᕋᓱᓐᓂᖓᓂᑦ ᑎᑎᕋᖃᑦᑕᕐᒪᑕ ᖃᐅᔨᓴᕈᑎᒥᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᖃᖅᑲᐅᒐᒪ ᐃᓕᓐᓂᐊᕐᕖᑦ ᐊᕝᕙᓪᓗᐊᖏᑦ 
ᓄᓇᕘᒥᑦ ᐊᒡᒍᖅᑐᖅᓯᒪᓂᖅᑎᒍᑦ ᐃᓕᓐᓂᐊᕈᑎᖃᖅᑐᑦ ᐊᒻᒪᑦᑕᐅᖅ ᐅᓄᕐᓂᖅᓴᐅᔪᐃᑦ ᐃᓕᓐᓂᐊᕐᕖᑦ ᑕᐃᒪᓐᓇ 
ᐊᑐᕐᒥᔪᑦ. ᐊᕐᓱᕈᕐᓇᕐᒪᑦ ᓄᓇᕘᒥᑦ ᑕᐃᒃᑯᐊ ᐊᒃᓱᕉᓴᐅᑎᒋᔭᖏᑦ ᐱᓕᕆᕕᒻᒥᑦ ᖃᐅᔨᓴᕈᑎᐅᖃᑦᑕᖅᑐᑦ 
ᑎᑎᕋᖅᑕᐅᔭᕆᐊᓖᑦ ᐃᓪᓕᓐᓂᐊᖅᑐᓄᑦ ᐊᔾᔨᒋᔭᐅᑐᐃᓐᓇᕐᒪᑕ ᑕᐃᒪᓐᓇ ᐱᐅᓯᕆᔭᐅᔪᓄᑦ ᑕᐃᒃᑯᐊ 
ᓂᑭᑦᑖᖃᑦᑕᖅᑐᑦ ᖃᐅᔨᓴᖅᑕᐅᔾᔪᑎᒋᔭᖏᑦ ᐃᓕᓐᓂᐊᖅᑏᑦ. ᖃᐅᔨᓴᖅᑕᐅᔪᓐᓇᖁᓪᓗᒋᑦ. ᑕᐃᒃᑯᐊ 
ᐊᒡᒍᖅᑐᖅᓯᒪᔪᒃᑯᑦ ᐊᒻᒪ ᐊᒡᒍᖅᑐᖅᓯᒪᖏᑐᑦ ᐃᓕᓐᓂᐊᖅᑐ ᐊᑲᐅᓂᖅᓴᒃᑰᖃᑦᑕᖅᑐᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃᑕᐅᖅ ᒥᓂᔅᑖ ᑭᐅᒐᕕᑦ. ᒪᓕᒐᓕᐅᖅᑎᐅᖃᑎᒃᑲ 
ᓯᕗᒧᐊᑦᑎᐊᖅᑎᓪᓗᒋᑦ ᐊᒡᒍᖅᑐᖅᓯᒪᔪᒃᑯᑦ ᐃᓕᓐᓂᐊᓂᖃᖅᑎᓪᓗᒋᑦ ᐃᓕᓐᓂᐊᖅᑕᒥᓂᒃ ᐱᔭᕇᖅᓯᕙᓪᓕᐊᔪᑦ 
ᖁᕝᕙᓯᖕᓂᖅᓴᒃᑯᑦ ᐃᓕᓐᓂᐊᕆᐊᖅᑐᓐ ᑕᐃᒃᑯᐊ ᑕᐃᔭᒃᑲ ᓯᓚᑦᑐᖅᓴᕐᕕᒻᒨᓐᖓᐅᔪᑦ. ᓯᓚᑦᑐᖅᓴᕐᕕᔾᔪᐊᓄᑦ 
ᖃᓪᓗᓈᑦ ᓄᓇᖓᓅᓐᖓᖑᔪᓐᓄᑦ 80-ᖏᓐᓂᑦ 90-ᐳᓴᓐᑎ ᑕᐃᒪᓐᓇ ᐱᖃᑦᑕᕐᒪᑕ. ᐳᖅᑐᔫᐊᓗᒻᒥᑦ 
ᖁᕝᕙᓯᒃᑐᐊᓗᒻᒥᑦ ᑕᐃᒪᓐᓇ ᓇᓗᓇᐃᖅᓯᔪᓐᓇᕐᒪᖔᑦ ᒥᓂᔅᑕ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑕᕝᕙ ᓯᓚᑦᑐᖅᓴᕐᕕᔾᔪᐊᒦᒃᑲᕕᑦ 
ᐊᒃᓱᕈᑦᑎᐊᖅᖢᑎ 7-ᓂᒃ ᓱᕐᓗ ᐱᓇᓱᐊᕈᓯᑦ ᐱᖓᓱᑦ ᐃᓗᐊᓂ ᐃᓕᓐᓂᐊᖏᓐᓇᖃᑦᑕᕐᓗᑎᒃ 12-ᓄᑦ ᐃᑲᕐᕋᓄᑦ 
ᐃᓕᓐᓂᐊᖅᑎᑦ ᒍᕋᐃᑦ  

11-12 ᑕᐃᒪᓐᓇ ᖃᐅᔨᓴᖅᑕᐅᓚᐅᕐᓗᓂ ᓯᓚᑦᑐᖅᓴᕐᕕᔾᔪᐊᒨᓚᐅᕐᓗᓂ ᓱᖏᐅᖓᓕᕋᔭᕐᒪᒋᑦ ᑕᐃᒃᑯᐊ. ᑕᐃᒪᓐᓇ 
ᐃᓕᓐᓂᐊᖅᑏᑦ ᓯᕗᒧᑦᑎᐊᕐᓂᖅᓴᐅᒐᔭᖅᑐᐃᑦ ᐃᓕᓐᓂᐊᖃᑦᑕᖅᓯᒪᔪᑦ ᐊᒻᒪᑕᐅᖅ ᐅᓄᕐᓂᕆᔭᖏᑦ ᓈᓴᐅᑏᑦ 
ᑐᓂᔪᓐᓇᕐᓂᐊᖅᑕᒃᑲ ᐊᒡᒍᖅᑐᖅᓯᒪᓗᒋᑦ. ᐄ, ᐃᓕᓐᓂᐊᕐᕕᒃᑎᒍᑦ ᖃᐅᔨᔪᓐᓇᕈᒃᑭᑦ ᒪᓕᒐᓕᐅᖅᑐᒥᒃ 
ᑐᓂᒍᓐᓇᕐᓂᐊᖅᑕᒃᑲ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃᑕᐅᖅ ᒥᓂᔅᑖ ᑭᐅᒐᕕᑦ. ᓇᓕᐊᖕᓄᓪᓕᑭᐊᖅ 
ᓯᓚᑦᑐᖅᓴᕐᕕᒡᔪᐊᕐᒧᐊᕐᓂᕐᒪᖔ. ᓯᓚᑦᑐᖅᓴᕐᕕᒡᔪᐊᕐᒧᐊᖅᑎᓪᓗᖓ ᑕᐃᔅᓱᒪᓂ 7-ᓂᒃ 8-ᓂᓪᓘᓪᓃᑦ 
ᐃᓕᓐᓂᐊᕈᑎᒃᓵᓗᓄᑦ ᐱᓕᒻᒪᒃᓴᓚᐅᖏᓐᓇᒪ ᐅᓪᓗᓄ ᖁᓕᓄ 6-ᓯᓄᑦ ᐃᖃᐃᓕᓴᖅᑕᐅᑐᐃᓐᓇᓚᐅᖅᓯᒪᒐᒪ 
ᐱᓇᓱᐊᕈᓯᕐᓄᑦ ᒪᕐᕉᖕᓄᑦ ᐱᖓᓱᓄᓪᓘᓐᓃᑦ. ᐱᔭᕐᓂᕐᓂᖅᓴᐅᓚᐅᖅᓯᒪᒻᒪᑦ ᑕᐃᔅᓱᒪᓂ ᒍᕋᐃ 12-ᒥᑦ 
ᐃᓕᓐᓂᐊᕇᓕᓵᖅᖢᖓ. ᐃᓕᓐᓂᐊᕐᓂᕋ ᐱᔭᕇᕋᓱᒃᖢᒍ 7-ᖑᔪᑦ ᐃᓕᓐᓂᐊᕈᑎᒃᓴᒃᑲ ᐱᓇᓱᐊᕈᓯᕐᒥᑦ ᒪᕉᒃ 
ᐃᓗᐊᓂᑦ ᐱᔭᕐᓂᖏᑦᑑᒐᔭᕐᒪᑦ ᑕᑯᔪᒥᓇᐅᒍᓗᐊᖅ ᑖᒃᑯᐊ ᑐᓴᒐᕐᓴᐃᑦ ᒥᓂᔅᑕᒦᓐᖔᖅᑐᑦ.  
 
ᐄ, ᐊᖏᕈᑎᒋᖅᑲᐅᔭᖓ ᑖᓐᓇ. ᐊᒻᒪᓗᑦᑕᐅᖅ ᒪᒃᐱᒐᖅ G-15-ᒥᑦ ᐱᓕᕆᐊᒃᓴᓄᑦ ᐸᕐᓇᐅᑎᒋᔭᖓᓐᓂᑦ ᒥᓂᔅᑕ 
ᐅᖃᖅᓯᒪᒻᒪᑦ ᒍᕋᐃ 3-ᒥᑦ ᐃᓕᓐᓂᐊᖅᑏᑦ ᓈᓴᐅᑎᖏᑦ ᖃᐅᔨᓴᖅᑕᐅᔾᔪᑎᒋᖃᑦᑕᖅᑕᖓ ᒥᓂᔅᑕᐅᑉ 
ᐅᖃᐅᓯᖏᓐᓂᑦ ᐅᖃᓚᐅᕐᒪᑦ ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᐅᖃᐅᔾᔨᔪᓐᓇᖅᐸᓘᓐᓃᑦ ᖃᓄᖅ ᑕᐃᒃᑯᐊ ᒍᕋᐃ 3-ᒥᑦ 
ᐃᓕᓐᓂᐊᖃᑦᑕᖅᑐᑦ ᓈᓴᐅᓯᕆᔨᓂᑦ ᐃᑲᔪᖅᑕᐅᒐᔭᕐᒪᖔᑕ ᒍᕋᐃᑦ 4, 5, 6-ᒧᓐᖓᐅᓕᖅᑎᓪᓗᒋᑦ ᐃᓕᓐᐊᕐᕕᓐᓂ 
ᐊᕐᐸᓯᓐᓂᕐᓴᓂ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑐ ᐲᑕᓴᓐ. ᒥᓂᔅᑐ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓱᓖᓛᒃ ᐅᖃᒃᑲᓐᓂᕈᒪᔪᖓ ᖃᐅᔨᒪᓐᖏᑦᑎᐊᕋᒪ 
ᖃᐅᔨᓴᕈᑎᒋᔭᐅᖃᑦᑕᕐᑐᓂ ᐃᓕᓐᓂᐊᖅᑎᓄᑦ ᒍᕋᐃᑦ 7 ᐅᕝᕙᓘᓐᓃᑦ 8-ᓂᒃ ᐊᑕᐅᒃᑯᑦ ᐱᓇᓱᕈᓰᑦ ᒪᕐᕉᒃ ᐃᓗᐊᓂ 
ᓯᓚᑦᑐᓴᕐᕕᒡᔪᐊᒥ ᑕᐃᒪᐃᓐᓇᐃᖃᑦᑕᕐᒪᑦ, ᖃᐅᔨᒪᓐᖏᒃᑲᓗᐊ ᑕᐃᒪᐃᖃᑦᑕᕐᓂᒃ. ᖃᐅᔨᒋᐊᕈᒪᔭᒃᑲ ᑕᐃᒃᑯᐊ 
ᑐᓴᒐᒃᓴᐃᑦ ᑐᓂᓂᐊᕋᒃᑭᑦ ᐃᓕᔅᓯᓐᓄᑦ ᕿᒥᕐᕈᓇᒍᓐᓇᕐᓂᐊᕋᑦᑎᖑ.  
 
ᓈᓴᐅᓯᕆᓂᕐᒧᑦ ᒪᓕᒐᒋᑦ ᐱᓪᓗᒋᑦ ᒍᕋᐃᑦ 3-ᒧᐊᓕᖅᑎᓪᓗᒋᑦ ᐃᒃᓯᕙᐅᑖᖅ ᐃᓕᓐᓂᐊᖅᑏᑦ 
ᖃᐅᔨᓴᕐᑕᐅᖃᑦᑕᓂᐊᕐᑐᑦ. ᑕᐃᒃᑯᐊ ᓈᓴᐅᓯᕆᔪᓐᓇᑦᑎᐊᕆᐊᖃᕐᒪᑕ ᐊᒡᒍᖅᑐᓪᓗᒋᑦ. 
 
ᑕᐃᒪᓐᓇᐃᑦᑐᓂᒃ ᒍᕋᐃᑦ 3-ᒥᑦ ᓈᓴᐅᓯᕆᓂᕐᒥᑦ ᐱᔪᓐᓇᖏᒃᐸᑦ ᑖᓐᓇ ᐃᓕᓴᐃᔨ ᐃᓕᓐᓂᐊᕈᑎᒃᓴᖏᓐᓂᒃ 
ᐃᓕᓐᓂᐊᖅᑎᒧᑦ ᐃᑲᔪᕈᑎᒃᓴᓄᑦ ᒪᓕᓪᓗᓂ ᐃᓛᒃ ᐱᓕᕆᑎᑦᑎᓕᕐᓗᓂ. ᐊᔾᔨᒌᒃᑐᑦ ᐃᖃᓗᓐᓂ ᓈᓃᒃᑲᓗᐊᕈᕕᑦ 
ᓄᓇᓕᖕᓂ ᓄᓇᕘᒥ. 
 
ᑕᐃᒪᓐᓇ ᐃᑲᔪᕋᔭᕐᑐᑦ ᐃᓕᓐᓂᐊᕐᑎᓪᓗᒋᑦ ᐃᓕᓐᓂᐊᕐᑎᑯᓗᐊᐃᑦ ᐊᒻᒪ ᐃᓕᓐᓂᐊᕐᕕᐅᔪᑦ. ᖁᔭᓐᓇᒦᒃ. 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑐ ᐲᑯ. ᒥᔅᑐ ᐲᑕᓴᓐ.  
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒡᓗ ᒥᓂᔅᑕ ᑭᐅᒐᕕᑦ. ᒥᓂᔅᑕᐅᑉ ᐅᓂᒃᑳᕐᕕᒋᔪᓐᓇᕐᐹᖓ 
ᒍᕋᐃᑦ 3-ᒥᑦ ᓈᓴᐅᓯᕆᓂᕐᒧᑦ ᖃᐅᔨᓴᕈᑏᑦ ᐱᒋᐊᕐᓂᖓᓂ ᖃᐅᔨᓴᖅᑕᐅᒐᔭᖅᐸ ᒍᕋᐃᑦ 4-ᒥᑦ ᐃᓕᓐᓂᐊᓕᖅᐸᑦ 
ᐅᕝᕙᓗᓐᓂᑦ ᒍᕋᐃᑦ 3-ᒥᑦ ᐃᓕᓐᓂᐊᖅᑎᓪᓗᒍ, ᖃᖓᒃᑯᓪᓕ ᖃᐅᔨᓴᕋᔭᕐᐱᐅᒃ ᐃᓕᓐᓂᐊᑎ? ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑐ ᐲᑕᓴᓐ. ᒥᓂᔅᑐ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᐅᔨᓴᕈᑎᐅᔪᖅ ᒪᓕᒐᓕᐅᖅᑎ ᖃᐅᔨᒪᒻᒪᑕ 
ᓯᕗᓪᓕᖅᐹᒥᒃ ᖃᐅᔨᓴᕐᑕᐅᖅᑳ ᐃᓛᒃ ᒫᓐᓇ ᓴᓇᔭᐅᓇᓱᒃᑐᖅ ᒪᓕᒐᖏᓐᓂᒃ ᖃᐅᔨᓴᕈᑕᐅᖃᑦᑕᕐᑐᑦ ᐅᐱᕐᖔᖅ. 
ᐱᓇᓱᐊᕈᓯᐅᓂᐊᖅᑐᓂᓪᓗ ᐱᓕᕆᓂᐊᖅᑕᕗᑦ ᑖᓐᓇ ᐱᔭᕇᖅᐸᑦ. ᒪᓕᒐᕐᒥᒃ ᓴᖅᑭᒃᑎᒡᓗᑎᒃ 
ᐊᔾᔨᒌᓕᖅᑎᑕᐅᓯᒪᔪᓂᒃ ᐊᕐᕌᒎᑕᒫᓪᓗ ᐊᑐᖅᑕᐅᖃᑦᑕᕐᓗᓂ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑐ ᐲᑯ. ᒥᔅᑐ ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓂᔅᑕᐅᑉ ᐅᖃᐅᑎᔪᓐᓇᖅᐹᖔ ᐃᓕᓐᓂᐊᖅᑎ ᐊᓂᒍᐃᓐᖏᒃᑯᓂ, 
ᓈᓴᐅᓯᕆᔾᔪᑎᖓᓂᒃ ᒍᕋᐃᑦ 3-ᒥ ᐱᔭᕇᕐᓯᓂᖏᒃᐸᑦ ᐱᔭᕇᕆᐊᖃᖅᑕᖓᓂᒃ ᒍᕋᐃᑦ 4-ᖑᖅᑎᑕᐅᓇᔭᓐᖏᓛᖅ? 
ᒍᕋᐃᑦ 3-ᒥᑎᑕᐅᖏᓐᓇᕋᔭᖅᐹ ᐱᔭᕇᕋᓱᓐᓂᖓᓂ ᓈᓴᐅᑎ ᑕᐃᓐᓇ ᐱᔭᕇᕆᐊᖃᖅᑕᖓ ᐊᓂᒍᒋᐊᖃᖅᑕᖓ 
ᒍᕋᐃᑦ 3-ᒥ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑐ ᐲᑕᓴᓐ. ᒥᓂᔅᑐ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪᓐᓇ ᐅᖃᖅᑲᐅᖏᑦᑐᖓ ᑖᓐᓇ 
ᒪᓕᒐᕆᔭᐅᓂᐊᖅᑐᖅ ᐆᒃᑐᕋᐅᑕᐅᖃᑦᑕᕐᓗᓂ ᖃᐅᔨᓴᕈᑕᐅᖃᑦᑕᕐᓗᓂ ᐃᓕᓐᓂᐊᖅᑎ ᓈᓴᐅᓯᕆᔪᓐᓇᕋᓗᐊᕐᒪᖔᑕ 
ᒍᕋᐃᑦ 3-ᒥ. ᑐᑭᓯᑦᑎᐊᕋᓗᐊᕐᒪᖔᑕ ᓈᓴᐅᓯᕆᔪᓐᓇᖅᐸᑦ ᐃᓛᓐᖔᖅᑎᕆᓗᓂ ᐃᓚᒋᐊᓪᓗᒋᓪᓗ ᐊᒡᒍᖅᑐᕐᓗᒋᓪᓗ 
ᐃᓕᓐᓂᐊᖅᑎ.  
 
ᑕᐃᒪᓐᓇᐃᑦᑐᖃᓐᖏᒃᐸᑦ ᐅᖃᓕᒫᕐᓂᕐᒥᒃ ᖃᓪᓗᓈᑎᑐᑦ ᐃᓄᒃᑎᑑᓪᓘᓐᓃᑦ ᐊᓂᒍᐃᓯᒪᒐᔭᖅᑐᑦ. ᓈᓴᐅᓯᕆᓂᖅ 
ᐊᓂᒍᐃᓐᖏᑕᑐᐊᕆᓗᓂᐅᒃ ᑕᒪᐃᓐᓇ ᐋᖅᑭᒃᓯᓯᒪᓐᖏᑦᑐᒍᑦ. ᒪᓕᒐᖏᑦ ᖃᐅᔨᓴᕈᑎᐅᖃᑦᑕᖅᑐᑦ ᐃᓕᓐᓂᐊᕐᑎᓄᑦ 
ᑖᒃᑯᐊ ᐊᔾᔨᒌᒥᒃ ᐃᓕᓐᓂᐊᖅᑎᐅᔪᑦ ᖃᐅᔨᓴᖅᑕᐅᖃᑦᑕᕐᓂᐊᕐᒪᑕ ᐃᓕᒃᐸᓪᓕᐊᓂᐊᕐᒪᑕᓗ ᐊᔾᔨᒌᒥᒃ 
ᐃᓕᓐᓂᐊᕐᕕᓕᒫᓂ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑐ ᐲᑯ. ᖁᔭᓐᓇᒦᒃ, ᒥᔅᑐ ᐲᑕᓴᓐ. G-18-ᒥᒃᑐᒍ. ᐃᓕᓐᓂᐊᕐᕖᑦ 
ᐊᐅᓚᐅᑕᐅᓂᖏᑦ. ᒥᔅᑐ ᐊᕐᕚᕐᓗᒃ. 
 
ᐊᕐᕚᕐᓗᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒎᕈᓐᓃᖅᑐᖅ) ᐃᓛᒃ ᐅᖃᓗᐊᕐᔮᖏᑦᑐᖓᓕ. ᖃᓄᑭᐊᖑᓇ 
ᐃᓄᒃᑎᑑᕈᒪᒐᓗᐊᕐᖢᒍᓗ ᐊᒻᒪᓗ ᑖᒃᑯᐊ ᐊᒃᓱᐊᓗᒃ ᖃᓪᓗᓈᑎᑐᖓᓪᓗᑎᒃ ᐅᖃᓕᒫᖅᑕᒃᑲ. (ᑐᓵᔨᒃᑯᑦ) 
ᐃᓕᓐᓂᐊᕐᕕᓐᓄᑦ ᑐᕌᖓᓪᓚᕆᒃᑐᑦ ᑖᒃᑯᐊ ᐅᖃᐅᓯᒃᓴᑐᐃᓐᓇᐃᒃ. ᐃᒃᓯᕙᐅᑖᖅ, ᐃᓱᒫᓗᑎᖃᓪᓚᒐᒪ ᐃᓕᓐᓂᐊᕐᑏᑦ 
ᐃᓕᓐᓂᐊᕆᐊᖃᑦᑕᕐᓂᖏᑦ ᐊᖏᕐᕋᒥᓗ ᑎᑎᕋᕆᐊᖃᖅᑐᖓ ᐃᒡᓗᒃᑲ ᐱᖃᑎᒋᔭᐃᓐᓇ, ᐃᓛᒃ 
ᐃᑲᔪᕐᑕᐃᓐᓇᕆᓚᐅᕋᒃᑭᑦ ᒍᕋᐃᑦ 10-ᒥ ᑕᖅᑭᑦ 6 ᐃᓗᐊᓂ homework-ᖃᓚᐅᕐᓯᒪᓐᖏᒻᒪᑦ. ᐊᖏᕐᕋᒥ 
ᐊᖏᕐᕋᐅᔾᔭᖏᑦ ᐃᓕᓐᓂᐊᕐᕕᐊᓗᖕᒥ. 

ᐊᑑᕚᒥ ᐃᓕᓐᓂᐊᕐᕕᐊᓗᖕᒧᑦ ᐃᓕᓐᓂᐊᕆᐊᖅᑎᓪᓗᖓ ᐅᓐᓄᒡᓘᓐᓃᑦ ᓇᐃᓗᐊᖅᐸᓚᐅᕐᓯᒪᔪᖅ ᐊᖏᕐᕋᒥ 
ᐱᓕᕆᐊᒃᓴᒃᑲ ᐃᓕᓐᓂᐊᒐᒃᓴᒃᑲ ᐱᔭᕇᕋᓱᒃᖢᒋᑦ ᑕᖃᔪᐊᓘᖃᑦᑕᕐᖢᖓ ᐅᓪᓛᒃᑯᑦ ᐃᑲᕐᕋᓕᒫᖅ ᐱᓱᓐᓂᐊᖅᖢᖓ 
ᐃᓕᓐᓂᐊᕆᐊᕐᓗᖓ.  
 
ᑎᓕᐅᕈᒪᔭᕋ ᒥᓂᔅᑕ ᐃᖅᑲᓇᐃᔭᖃᑎᖃᑦᑎᐊᖁᓪᓗᒍ ᓄᓇᓕᖕᓂ ᐃᓕᓐᓂᐊᕐᑐᓕᕆᔨᒃᑯᑦ ᑲᑎᒪᔨᖏᓐᓂᒃ 
ᐃᓕᓐᓂᐊᖅᑏᑦ ᐱᕕᒃᓴᖃᕐᑎᑕᐅᓂᕐᓴᐅᓂᐊᕐᒪᑕ ᐃᓕᓐᓂᐊᕐᕕᐊᓗᖕᒥ ᐊᓂᒍᐃᖁᓪᓗᒋᑦ ᐃᓕᓐᓂᐊᕐᑕᒥᓐᓂᒃ, 
ᐅᐸᒃᑎᐊᖃᑦᑕᕐᓗᑎᒃ ᐊᖏᕐᕋᒥᓐᓂᓗ ᐃᖃᖅᓇᐃᔭᕆᐊᖃᖅᑕᖏᑦ ᐃᓕᓐᓂᐊᕆᐊᖃᖅᑕᖏᑦ ᐱᓕᕆᔭᐅᖃᑦᑕᕐᓗᑎ.  
ᑕᐃᒪᓐᓇ ᐊᖏᔪᖅᑳᕆᔭᐅᔪᑦ ᐃᖅᑲᓇᐃᔭᖃᑎᒋᓗᓂᒋᑦ ᐃᓚᐅᑎᑕᐅᓗᑎᓪᓗ ᐃᓕᓐᓂᐊᕐᓂᖏᓐᓂ ᕿᑐᖓᖏᑦ. 
ᐃᓚᖏᑦ ᐊᖏᔪᖅᑳᕆᔭᐅᔪᑦ ᐅᓪᓚᕈᒻᒥᓇᖅᑎᑦᑎᖃᑦᑕᖏᒻᒪᑕ ᐃᒻᒧᖃᖏᓐᓇᒥ ᐅᓪᓛᖅᓯᐅᑎᖃᖏᓐᓇᒥᓪᓗ. 
ᐃᔪᕆᔭᐅᓚᐅᖅᑐᖓ ᐃᓪᓚᐅᑎᒋᔭᐅᓪᓗᖓ ᐅᓪᓛᒃᑯᑦ ᐆᔪᖅᑐᖅᑎᖃᑦᑕᕋᒃᑭᑦ ᐅᓪᓛᑯᑦ 7:30-ᒥ ᓱᕈᓯᑦ 
ᑭᓱᑐᐃᓐᓇᖅᑐᕈᒪᓲᖑᒻᒪᑕ ᐅᓪᓛᒃᑯᑐᕋᖃᖏᒃᑯᕕᑦ ᐆᔪᖅᑐᖅᑎᓪᓗᒋᑦ. 
 
ᖃᓄᐃᒻᒪᓪᓕ ᐃᓚᖏᑎᒍᑦ ᐃᓄᐃᑦ ᐃᓕᖅᑯᓯᖓᓂ ᐊᑐᕐᖢᑕ ᐃᓚᖏᑦ ᖃᓪᓗᓈᑦ ᐃᓕᖅᑯᓯᖏᓐᓂ ᐃᓄᐃᑦ 
ᐅᐱᒍᓲᓯᖓ ᐅᑎᕆᐊᖃᖅᑐᖅ ᐆᔪᖅᑐᖅᑎᖃᑦᑕᓚᐅᖅᓯᒪᒐᒪᓕ ᐅᓪᓛᒃᑯᑦ ᑐᐸᕋᑖᖅᑐᖓ ᖃᓄᐃᖏᑦᑐᖅ.  
 
ᑐᓴᒐᒃᓴᓂ ᓴᖅᑭᑦᑎᓂᖅ ᓂᕿᑦᑎᐊᕙᐃᑦ ᐃᓗᐊᓂ ᐃᓚᖓᒍᑦ ᐅᐃᕆᕕᑎᑦᑎᒻᒪᑦ. ᐅᓪᓛᒃᑯᑦ ᑕᐃᒃᑯᐊ ᐅᓪᓛᑯᑐᒐᐃᑦ 
ᒪᓐᓃᓪᓗ, bacon ᐊᒻᒪᓗᑦᑕᐅᖅ ᐅᓪᓛᖅᓯᐅᑏᑦ ᐅᓪᓛᒃᑯᑐᒐᐃᑦ ᑖᒃᑯᐊ ᐃᓄᐃᑦ ᓂᕿᑐᖃᖏᓐᓂ 
ᐱᖃᓯᐅᔾᔨᓯᒪᖏᒻᒪᑦ. ᐊᖏᓪᓕᒋᐊᖅᑎᑕᐅᕋᕐᔪᖁᒐᒃᑯ ᐅᖃᐅᓯᕆᒃᑲᓂᐊᕐᔪᒍᒪᒐᒃᑯᐃᓛᒃ ᐃᓱᒪᒋᔭᐅᔪᖅ ᑖᓐᓇ 
ᐃᓄᐃᑦ ᓂᕿᑐᖃᕆᖏᒻᒪᒋᑦ ᕿᑐᕐᖓᑦ ᓱᕈᓯᑦ ᐊᖑᑎᓂᑦ ᓂᕆᑎᑦᑎᒍᕕᑦ ᐅᑭᐅᖃᖅᑐᒥ ᒪᕐᕉᓐᓂ. ᓇᓗᒻᒪᑕ 
ᐅᓪᓛᒃᑯᑐᒐᐃᑦ ᑭᓲᒻᒪᖔᑕ ᐃᕐᓃᑲᓕ ᒪᕐᕉᒃ ᑭᓱᑐᐃᓐᓇᑦᑎᐊᖅ ᓂᕿᕈᓗᑐᐃᓐᓇᕐᒥᑦ ᐅᓪᓛᒃᑯᑐᒐᐅᓇᓱᒋᒻᒪᔾᔪᒃ 
ᐅᓪᓛᖅᓯᐅᑎᐅᓇᓱᒋᒻᒪᔾᔪᒃ ᐃᓚᖏᓪᓗ ᐃᔪᕆᔭᐅᓚᐅᖅᖢᑎ ᐆᔪᖅᑐᕐᒪᑕ ᐅᓪᓛᒃᑯᑦ. ᐃᕐᓂᕋ ᐅᖃᖅᖢᓂ, 
ᐊᖑᓇᓱᑦᑏᓪᓕᒪᑯᐊ ᑭᓱᕈᓗᑐᐃᓐᓇᖅᑐᓲᑦ-ᓚᓪᓗᓂ. 
 
ᑎᓕᐅᖅᐸᕋ ᐱᓕᕆᕕᒃᓯ ᑕᕝᕘᓇ ᐃᓕᓐᓂᐊᕐᕖᑦ ᐊᐅᓚᑕᐅᓂᖏᑎᒍᑦ ᐊᒡᒍᖅᑐᖅᓯᒪᓂᕐᒥᑦ ᐊᒡᓚᕕᐅᔪᑦ ᑕᐃᒃᑯᐊ 
ᐃᖅᑲᓇᐃᔭᖃᑎᖃᕐᓗᑎ ᐃᓕᓐᓂᐊᕐᕕᓐᓂ ᖃᓂᒃᓴᓂᖅᓴᐅᓗᑎ ᐊᖏᓕᓪᒋᐊᕐᓗᒍᓗ ᐃᓱᒪᒋᔭᐅᔪᖅ ᖃᓄᖅ 
ᓯᕗᒧᐊᑦᑎᐊᕈᓐᓇᕐᒪᖔᑕ ᐃᓕᓐᓂᐊᕐᕕᒻᒥ ᐱᖃᓯᐅᑎᓪᓗᒋ ᐃᓕᓐᓂᐊᕆᐊᖃᑦᑕᕐᓃᑦ ᐅᐸᒍᑎᑦᑎᐊᖃᑦᑕᕐᓂᖅ 
ᐊᒻᒪᓗᑕᐅᖅ ᐃᓄᐃᑦ ᐅᖃᐅᑎᓗᒋᑦ ᖃᖓᑐᐃᓐᓇᒃᑯᑦ ᐃᓄᐃᑦ ᓂᕿᖏᓐᓂ ᓂᕆᔪᓐᓇᑎᐊᖅᑐᑦ. ᐃᓱᒫᓗᒋᖏᓪᓗᒋᑦ 
ᖃᓪᓗᓈᑦ ᐅᓪᓛᒃᑯᑦ ᓂᕆᒐᔪᑦᑕᖏᓐᓂ ᐃᕐᓂᕋᓕ ᐅᓪᓛᒃᑯᑦ ᐃᖃᓗᑦᑐᓲᖑᒻᒪᑕ ᑕᒫᓂ ᒪᓐᓂᑦᑐᖃᑦᑕᖅᑐᒍᖃᐃ. 
 
ᑖᒃᓱᒥᖓ ᐅᖃᐅᓯᖃᕈᒪᑐᐃᓐᓇᖅᑲᐅᔪᖓ ᑖᒃᓱᒨᓇ ᐃᓱᒫᓘᑎᖃᕋᒪ. ᐱᓕᕆᑦᑎᐊᖏᓗᐊᕋᑦᑕ 
ᓯᕗᒧᐊᑦᑎᐊᕈᑎᒃᓴᖏᓐᓂ ᐃᓕᓐᓂᐊᖅᑎᑯᓗᐃᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐊᕐᕚᓗᒃ. ᒥᓂᔅᑕ ᐲᑯ.  
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓕᓐᓂᐊᕐᕖᑦ ᐅᓄᖅᑐᒻᒪᕆᐊᓗᐃᑦ, ᐃᓕᓴᐃᔩᓪᓗ, 
ᐃᖅᑲᓇᐃᔭᖅᑏᑦ. ᓂᕿᑦᑎᐊᕙᓐᓂᑦ ᓂᕆᑎᑦᑎᓇᓱᖃᑦᑕᖅᑐᑦ ᐅᓪᓛᒃᑯᑦ ᐃᓕᓐᓂᐊᖅᑎᑯᓗᐃᑦ ᐃᓚᖏᑦ 
ᐃᓕᓐᓂᐊᕆᐊᖃᑦᑕᕐᒪᑕ ᓂᕆᖏᑲᐃᓐᓇᖅᓯᒪᓪᓗᑎ.  
 
ᒥᔅᑕ ᐊᕐᕚᓗᒃ ᑕᒻᒪᖏᑦᑐᖅ, ᕿᑐᕐᖓᕗᑦ ᓂᕆᓯᒪᓪᓗᑎ ᐃᓕᓐᓂᐊᕆᐊᕌᖓᒥ ᐆᔪᖅᑐᕋᓗᐊᕈᑎᒃ, 
ᐅᓪᓛᖅᓯᐅᑎᓂᓪᓘᓐᓃᑦ ᖃᓄᐃᖏᑦᑐᖅ, ᓱᖁᑕᐅᖏᑦᑐᖅ. ᐅᖃᐅᓯᕆᔭᖓ ᐃᑉᐱᒋᑦᑎᐊᖅᑕᕗᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒥᓂᔅᑕ. G-18 ᐊᒻᒪᓗ 19. ᐃᓕᓐᓂᐊᕐᕖᑦ ᐊᐅᓚᑕᐅᓂᖏᑦ. ᒥᔅᑕ 
ᑰᓕ. 

ᑰᓕ (ᑐᓵᔨᑎᒍᑦ): ᐄ, ᐃᒃᓯᕙᐅᑖᖅ. ᑕᕝᕙᓂᑦᑕᐅᖅ ᐊᐱᖅᑯᑎᖃᕈᒪᒻᒥᔪᖓ ᓱᒻᒪᑦ ᐊᔾᔨᒋᓂᑦ ᐊᑐᐊᒐᖅᑕᖃᖏᒻᒪᖔᑦ 
ᐊᖏᕐᕋᐅᔭᒃᓴᐃᑦ ᑕᐃᒃᑯᐊ ᐃᓕᓐᓂᐊᕈᑏᑦ ᐱᔾᔪᑎᒋᓪᓗᒋᑦ.  
 
ᐃᕐᓂᕗᑦ ᐊᒻᒪ ᐃᕐᖑᑕᕗᑦ ᒪᕐᕈᒃ ᐃᓕᓐᓂᐊᓕᖅᑎᓪᓗᒋᑦ. ᐊᑕᐅᑦᑎᒃᑰᖏᑦᑑᒐᓗᐊᖅ ᐊᖏᕐᕋᐅᔾᔨᖃᑦᑕᓂᕐᒥᑦ 
ᐊᒃᓱᐊᓗᒃ ᖁᕕᐊᓲᑎᖃᓚᐅᖅᓯᒪᒻᒪᑕ, ᓱᒻᒪᓪᓕᑭᐊᖅ ᑕᐃᒪᐃᑦᑐᐃᓐᓇᐅᖏᓚᑦ ᓄᓇᕗᑦ ᐃᓗᐊᓂ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ ᐱᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᖏᕐᕋᐅᔾᔨᖃᑦᑕᓂᖅ ᐃᓕᓐᓂᐊᕈᑎᒃᓴᓂ 
ᐱᔭᕇᖅᑕᐅᔭᕆᐊᓕᓐᓂᑦ. ᐃᓕᓴᐃᔩᑦ ᐊᔾᔨᒌᖏᒻᒪᑕ ᓄᓇᓕᓪᓗ. 
 
ᐃᓚᖏᑦ ᐃᓕᓐᓂᐊᒃᑲᓂᕆᐊᖃᕌᖓᑕ ᐊᖏᕐᕋᐅᔾᔨᓲᑦ. ᓲᕐᓗ ᐱᖓᓱᓂᒃ ᕿᑎᓐᖓᕈᒪ, ᒪᕐᕉᒃ 
ᐊᖏᕐᕋᐅᔾᔨᖃᑦᑕᖅᖢᑎᒃ ᐃᓚᖓ ᐊᖏᕐᕋᐅᔾᔨᖃᑦᑕᖏᒻᒪ ᐃᓕᓴᐃᔨᖓ ᑕᑯᔭᖅᑐᕋᔭᖅᑕᕋ. ᑭᓱᒧᑦ ᐱᔾᔪᑎᖃᖅᖢᑎ 
ᐊᖏᕐᕋᐅᔾᔪᑎᖃᖃᑦᑕᖏᒻᒪᑖᑦ.  
 
ᐃᑯᐊ ᐊᔾᔨᒌᖏᒻᒪᑕ ᐃᓕᓴᖅᑑᑉ ᐱᕙᓪᓕᐊᓂᖓ ᐃᓕᓐᓂᐊᕐᕖᓪᓗ ᐊᔾᔨᒌᖏᓂᑦ ᑕᒪᒃᑯᐊ ᒪᓕᑐᐃᓐᓇᖅᖢᒋ 
ᑕᐃᒪᓐᓇ ᐋᖅᑭᒃᓯᒪᖃᑦᑕᖅᑐ. ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐊᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑐ ᐲᑯ. ᒥᔅᑐ ᑰᓕ. 
 
ᑰᓕ (ᑐᓵᔨᒃᑯᑦ): ᐄ, ᒥᓂᔅᑕ ᑕᐃᒪᓐᓇ ᐱᔭᕆᐊᑭᑦᑐᑯᓘᖅᑯᔨᓪᓗᓂᐅᒃ ᐅᖃᖅᑕᖓ. ᐃᓱᒫᓗᑎᖃᕐᓂᖅᓴᐅᔭᕆᐊᓕ 
ᐊᔾᔨᒌᖏᑦᑐᓂᒃ ᐃᓛᒃ ᐊᑐᐊᒐᓕᕆᓂᕐᒧᑦ ᑐᕌᖓᒻᒪᑦ ᐃᓕᓐᓂᐊᕐᕕᓐᓄᑦ ᑲᑎᒪᔨᖃᖏᓐᓇᑦᑕ 
ᐊᐅᓚᑦᑎᒍᓐᓇᖏᑦᑐᒍᑦ. ᐊᒻᒪᓗ ᑕᐃᒪᐃᑦᑑᒐᓗᐊᖅᑎᓪᓗᒍ, ᐊᓯᖏᓐᓄᑦ ᑲᓇᑕᐅᑉ ᒐᕙᒪᒃᑯᖏᑦ ᑲᓇᑕᐅᑉ 
ᐊᓯᐊᓅᕈᑦᑕ, ᒐᕙᒪᖃᕐᕕᓄᑦ ᓄᓇᕗᒻᒧᑦ ᑐᕌᖓᔪᑦ ᐊᒃᓱᐋᓗᒃ ᐊᑦᑎᓐᓂᖅᓴᐅᒻᒪᑕ.  
 
ᓲᕐᓗ ᓄᓇᓕᓐᓂᑦ ᑲᑎᒪᔩᑦ ᐃᓕᓴᐃᔨᓪᓘᓐᓃᑦ ᐃᓕᓐᓂᐊᕈᑎᒃᓴᓂᒃ ᐊᖏᕐᕋᐅᔾᔨᖃᖅᑕᕐᓂᕐᒧᑦ ᐊᑐᐊᒐᖅᑕᖃᖏᑦᑐᖅ. 
ᑖᓐᓇ ᒥᓂᔅᑐᒋᔭᐅᔪᖅ ᐅᓂᒃᑲᐅᔾᔭᐅᔭᕆᐊᓕᒃ ᐅᓂᒃᑕᐅᑎᔭᕆᐊᓕᒃ ᓱᖕᒪᑦ ᐊᔾᔨᐅᓐᖏᑦᑑᑎᑕᐅᒻᒪᖔᑦ 
ᐃᖃᓗᖕᓂᓪᓖᒃᑯᐊ ᐊᒥᓱᕐᔪᐋᒻᒪᕆᐊᓗᐃᑦ ᐊᖏᕋᐅᔾᔨᑲᑕᖃᑦᑕᖅᑐᑦ. ᐃᖅᑲᓇᐃᔮᒃᓴᒥᓂᒃ 
ᐃᖅᑲᓇᐃᔭᖅᑐᒃᑲᓪᓚᐅᔭᕆᐊᒪᑕ ᐊᒃᓱᕈᖅᑎᑕᐅᓗᑎᒃ. ᑖᓐᓇ ᒥᓂᔅᑕᕆᔭᐅᔪᖅ ᐃᓛᒃ 
ᒪᑐᐃᓐᖓᕝᕕᒋᑲᐃᓐᓇᕐᓂᐊᕋᒃᑭᑦ ᐅᖃᖅᑲᐅᒐᒪ ᐊᔾᔨᒌᒃᑎᑕᐅᔭᕆᐊᓖᑦ ᓄᓇᓖᑦ ᐃᓕᓴᖅᑎᕗᑦ ᑲᔪᓯᑦᑎᐊᕐᓂᐊᖅᐸᑕ 
ᐃᖅᑲᓇᐃᔭᕐᓗᑎᒃ ᐊᒃᓱᕈᕐᓗᑎᐅᔭᕆᐊᓖᑦ. ᐊᖏᕐᕋᐅᔾᔨᖃᑦᑕᕐᓗᑎᒡᓗ ᐱᓕᕆᐊᕆᓂᐊᖅᑕᒥᓂᒃ ᑲᖏᖅᖠᓂᕐᒥᑦ 
ᓱᖕᒪᑦ ᐊᖏᕐᕋᐅᔾᔨᖃᑦᑕᓐᖏᓂᖏᓐᓂᑦ. 
 
ᖃᐅᔨᒪᖅᑰᖅᑐᖓ, ᑭᓯᐊᓂ ᒫᓐᓇ ᐅᖃᐅᓯᕆᔪᒪᓐᖏᑕᒃᑲ. ᒪᓕᒐᖅᑕᖃᕆᐊᓕᒃ ᐊᑐᖅᑕᐅᖃᑦᑕᕆᐊᓕᓐᓂᒃ ᓲᖕᒪᑦ 
ᐃᓱᒪᖅᓱᖅᑎᓐᓂᖅᓴᐅᕕᒋᑦ ᐃᓚᖏᑦ ᓄᓇᓖᑦ ᐊᖏᕐᕋᐅᔾᔨᖃᑕᕐᓂ ᐱᔾᔪᑎᒋᓪᓗᒍ ᐃᓕᓐᓂᐊᕐᕕᐊᓗᓐᓂᑦ. ᓲᕐᓗᓕ  

ᐃᖃᓗᐃᑦ ᑕᑯᓐᓇᕈᑦᑎᒃᑯᑦ ᐊᖏᕐᕋᐅᔾᔨᖃᑦᑕᖅᑐ ᖃᓄᖅ ᑐᑦᑕᕐᕕᐅᒻᒫ ᒐᕙᒪᒃᑯᓐᓅ? ᐊᒃᓱᕈᖅᑎᑕᐅᖃᑦᑕᕐᒪᑕ 
ᑕᓵᓂ ᐃᖃᓗᖕᓂᑦ ᐃᓕᓴᖅᑎᑯᓗᐃᑦ. 
 
ᖃᐅᔨᒃᑲᕈᒪᓵᖅᑕᒋᑦ  ᐃᕐᓂᕗᑦ ᐃᓕᓐᓂᐊᕆᐊᕋᒥ ᐊᒃᓱᐊᓗᒃ ᐱᔭᒃᓴᖃᖅᑎᑕᐅᖃᑦᑕᓚᐅᓐᖏᖅᑐ 
ᐊᖏᕐᕋᐅᔾᔨᓚᐅᖅᓯᒪᓐᖏᖦᖢᓂᓗ ᑕᐃᒪ ᐊᔪᕆᖦᖢᓂᐅᓪᓗ. 
 
ᑖᓐᓇ ᒥᓂᔅᑕ ᐊᐱᕆᔭᕋ ᓲᖕᒪᑦ ᐊᔾᔨᒌᓂᒃ ᒪᓕᒐᖃᖅᑎᑕᐅᓐᖏᒻᒪᖔ ᐃᓕᓐᓂᐊᕐᕖᑦ. ᑕᐃᒃᑯᓄᖓ ᑲᑎᒪᔨᓄ 
ᑐᓂᓐᖏᖔᕐᓗᒍ ᒪᓕᒐᖅᑕᖃᕆᐊᓕᒃ ᐊᔾᔨᒌᓂᒃ ᐊᑐᖅᑕᐅᖃᑦᑕᕋᔭᖅᑐᒥᒃ ᓄᓇᓕᓕᒫᓄᑦ. ᖁᔭᓐᓇᒦᒃ. 
 
ᐃᒃᓯᕙᐊᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑐ ᑰᓕ. ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓕᓴᐃᔩᑦ ᐊᖏᕋᐅᔨᑎᑦᑎᖃᑦᑕᖏᑐ 
ᐊᖏᕐᕈᐅᔾᔨᖁᔨᑐᐃᓐᓇᖅᖢᑎᒃ. ᑖᔅᓱᒪ ᓱᕈᓯᐅᓪᓕ ᐃᓕᓴᖅᑎᐅᑉ ᐱᐅᓯᖓᓄᑦ ᒪᓕᓲᖑᒻᒪᑦ.  
 
ᐃᓚᖏᑦ ᐅᓄᒃᑲᓐᓂᖅᑐᓂᒃ ᐊᖏᕐᕋᐅᔾᔨᓲᑦ ᐃᓚᖏᓪᓗ ᐊᖏᕐᕋᐅᔨᕙᖏᖦᖢᑎᒃ. ᒪᓕᒐᖅᑕᖃᓐᖏᒃᑲᓗᐊᖅᑎᓪᓗᒍ 
ᐊᑐᐊᒐᖅᑕᖃᓐᖏᒃᑲᓗᐊᖅᑎᓪᓗᒍ ᑕᒪᓂ ᐃᖃᓗᓐᓂᑦ. ᐃᓕᓴᐅᔨᓄᑦ ᒪᓕᒃᓯᒪᒻᒪᑕ ᒥᔅ ᐅᒃᐱᖃᐃ 
ᑭᐅᒋᐊᑲᐃᓐᓇᖅᑎᓪᓚᒍ. ᖁᔭᓐᓇᒦᒃ. 
 
ᐃᒃᓯᕙᐊᑕᖅ: ᑭᐅᔪᒪᒍᕕᑦ, ᒥᔅ ᐅᒃᐱᒃ. 
 
ᐅᒃᐱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᐃᓕᓴᐃᔩᐅᓪᓗᓂ ᐃᓕᓐᓂᐊᕐᓂᐅᔪᑦ ᐃᓕᓐᓂᐊᓕᓇᖅᑐᒥᒃ ᑕᑯᓐᓇᕐᓗᓂ 
ᒍᕋᐃ 12-ᒧᑦ ᑐᑯᓐᓇᕐᓗᒋᑦ ᑐᓂᓯᖃᑦᑕᕐᓂᕗᑦ ᐃᓕᓴᐃᔨᐅᓪᓗᑕ ᐊᔾᔨᒌᖃᑦᑕᖏᑐᑦ. ᓇᓗᓇᓐᖏᑦᑐᖅ 
ᐊᖏᔫᑕᐅᓂᖅᓴᓄᑦ ᐊᒻᒪᓗ ᓱᕐᓗ ᒍᕋᐃ 10, 11, 12-ᒦᑦᑐᑦ ᑐᓐᓂᕆᔭᐅᓂᖅᓴᐅᖃᑦᑕᕋᔭᕐᒪᑕ homework-ᒥᑦ. 
ᒪᑯᐊ ᒥᑭᔫᑕᐅᓛᓂᒃ ᑐᓂᓯᔭᐅᕙᓪᓕᐊᓕᖅᐸᑦᑐᑦ ᓲᕐᓗ ᐊᖏᕐᕋᐅᔾᔨᕙᑦᑐᑎᒃ ᐅᖃᓕᒫᒐᕐᓂᒃ ᐊᖏᕐᕋᒥᓂ 
ᐅᖃᓕᒫᕐᓂᐊᖅᑕᒥᓂᒃ ᐊᓈᓇᒃᑯᖏᑦ ᐊᖏᔪᖅᑳᕆᔭᒥᓐᓂᒃ ᐅᖃᓕᒫᖃᑎᖃᕐᓗᑎᒃ ᑕᓐᓇ ᑕᕝᕙ 
ᐱᒋᐊᕈᑕᐅᕙᓪᓕᐊᓕᓲᖅ ᓄᑕᖅᑲᓄᑦ ᐊᖏᕐᕋᐅᔾᔨᐅᖃᑦᑕᓂᕐᒥᒃ ᐃᓕᓐᓂᐊᕐᕕᐅᑉ ᓯᓚᑕᓂ.  
 
ᐊᔾᔨᒌᓐᖏᑦᑐᓂᒃ ᐃᓕᓴᐃᑦ ᐱᔾᔪᓯᓖᑦ ᐃᓚᖏᑦ ᐃᓕᓐᓂᐊᕐᕕᐅᑉ ᐃᓗᐊᓂ ᐱᔭᕇᑦᑎᑦᑎᓇᓱᒋᓲᑦ 
ᐃᓕᓐᓂᐊᖅᑕᐅᓂᐊᖅᑐᓂᒃ, ᓲᕐᓗ Kindergarten ᒍᕋᐃᑦ 3-ᒧᑦ ᑕᑯᓐᓇᓐᖑᐊᕐᓗᒍ ᐅᑉᓘᑉ ᐃᓚᖓᒍᑦ 
ᐱᓐᖑᐊᓂᖅᑕᖃᖅᐸᑦ ᓲᕐᓗ ᐃᑲᕐᕋᐅᑉ ᐊᕝᕙᖓᓂᒃ ᑕᑯᓐᓇᓐᖑᐊᕐᓗᒍ ᑕᐃᒃᑯᐊ ᐱᔭᕇᓐᓂᖏᑦᑐᕕᓃᑦ ᑕᕝᕙᓂ 
ᐃᓗᐊᓂ ᐱᔭᕇᖅᑎᑕᐅᓇᓱᓕᒃᑐᑎᒃ ᐃᑲᔪᖅᑕᐅᕙᓪᓕᐊᓪᓗᑎᒃ ᐃᓕᓴᐃᔨᒧᑦ ᐊᓯᖏᑦ ᐱᓐᖑᐊᖅᑎᓪᓗᒋᑦ.  
ᐃᒪᓐᓇ ᐊᔾᔨᒌᓐᖏᑦᑐᓂᒃ ᐱᓕᕆᓂᖃᓲᖑᒻᒪᑕ ᐃᓕᓴᐃᔨ, ᐊᖏᓪᓕᕙᓪᓕᐊᓕᖅᓱᑎᒃ 
ᐊᖏᕐᕋᐅᔾᔨᕙᓪᓕᐊᓂᖅᓴᐅᓕᖅᑐᑎᒃ.  
 
ᑭᓯᐊᓂ ᐊᖏᕐᕋᐅᔾᔨᖃᑦᑕᕐᓂᖅ ᑐᓂᓯᔪᒪᓂᑐᐃᓐᓇᕐᒨᖏᑦᑐᖅ ᐊᖏᕐᕋᐅᔾᔨᑎᑦᑎᖃᑦᑕᖏᑦᑐᑦ 
ᐱᔭᕇᖅᑕᐅᓂᓐᖏᑦᑐᕖᓃᑦ ᐃᓕᓐᓂᐊᕐᕕᐅᑉ ᐃᓗᐊᓂ, ᐅᕝᕙᓘᓐᓃᑦ ᖃᓄᖅ, ᑕᐃᒃᑯᐊ curriculum 
ᐃᓕᓐᓂᐊᒐᒃᓴᐃᑦ ᐃᓚᖏᑦ ᐃᓕᓐᓂᐊᕐᕕᐅᑉ ᐃᓗᐊᓂ ᑲᒪᒋᔭᐅᔪᓐᓇᕐᓂᖏᑉᐸᑕ ᒪᑯᐊ ᐊᓯᖏᑦ ᐅᖃᓕᒫᖃᑦᑕᕐᓂᖅ 
ᕿᒥᕐᕈᐊᒐᕐᓂᒃ ᐅᕝᕙᓘᓐᓃᑦ ᐅᖃᓕᒫᒐᕐᓂᒃ ᑕᒪᔾᔭ ᑕᒃᑯᐊ ᐱᓕᕆᔭᐅᖃᑦᑕᖅᑐᑦ. ᑕᓐᓇ ᐃᓕᓴᐃᔨ ᓂᕈᐊᖃᑦᑕᖅᑐᑦ 
ᑭᓱᓂᒃ ᐃᓕᓐᓂᐊᕐᕕᐅᑉ ᓯᓚᑕᒍᑦ ᐱᓕᕆᑎᑦᑎᖃᑦᑕᓂᐊᕐᒪᖔᖅ ᐊᖏᕐᕋᒥᓂ. ᖁᔭᓐᓇᒦᒃ, ᐃᒃᓯᕙᐅᑕᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᐅᒃᐲᒃ. ᒥᔅᑕ ᑰᓕ  

ᑰᓕ: ᖁᔭᓐᓇᒦᒃ. ᖁᔭᒋᔭᕋ ᑕᓐᓇ ᒥᓂᔅᑕ ᐊᒻᒪᓗ expert ᑕᒪᑐᒪ ᒥᒃᓵᓄᑦ ᑭᓯᐊᓂ ᐅᖃᕈᓐᓇᖅᑐᖓ ᑕᒪᒃᑯᐊ 
ᖃᐅᔨᒫᓂᒃᑕᕗᖅ. ᑭᖑᕙᓯᑦᑐᑦ ᐱᐊᓂᓐᖏᑦᑐᑦ ᐃᓕᓐᓂᐊᕐᕕᐅᑉ ᐃᓗᐊᓃᓪᓗᑎᒃ High School student-
ᖑᓐᖏᑦᑐᑦ ᐱᓕᕆᒋᐊᒃᑲᓐᓂᕈᓐᓇᖅᐳᖅ. ᑭᓯᐊᓂ ᐃᓕᓐᓂᐊᖅᑎᒋᐊᓕᕗᑦᑕᐅᑦ parents-ᖑᓪᓗᑕ 
ᐱᐊᓂᖃᑦᑕᕆᐊᖃᖅᑕᖏ ᐃᓕᓐᓂᐊᖅᑕᓂ ᑕᐃᑲᓂ ᑕᐃᒃᑯᐊ ᐃᓕᓐᓂᐊᕐᓂᕐᒧᑦ ᐃᓕᑦᑎᕙᓪᓕᐊᑎᑕᐅᔪᑦ 
ᐱᐊᓂᓐᖏᓐᓂᑯᕕᓃᓐᓇᕐᓂᖅ high school student ᐱᓕᕆᖃᑦᑕᖏᑦᑐᑦ. That’s what homework is about. 
ᑕᐃᒃᑯᐊ ᑲᔪᓯᓇᓱᒃᑐᑦ ᑕᓐᓇ ᐱᓕᕆᐊᖓ.  
 
ᐃᓚᖏᓂᒃᑯᐊ ᐅᖃᓪᓚᑦᑐᒍᑦ, Pond Inlet-ᒥᓗᒎᑦ high schooᒪ-ᓕᒫᑦᑎᐊᑦ homework-ᖃᕈᓐᓇᖏᑦᑐᑦ, 
ᑲᖏᕐᖠᓂᕐᒥᓗ. ᓲᕐᓕ ᐅᕙᓂ ᑕᐃᒪᐃᑉᐸᑦ ᐃᖃᓗᖕᓂ ᓲ ᐊᔾᔨᒌᓐᖏᓛ (ᑐᓵᔨᑎᒍᑦ) ᒥᓂᔅᑕ ᐅᖃᕆᐊᓕᒃ easy 
ᐃᓕᓐᓂᐊᖅᑐᓕᕆᔨᑦ ᑲᑎᒪᔨᒋᖕᒫᑎᑦ ᒥᓂᔅᑕᐅᒐᕕᑦ. 
 
(ᑐᓵᔨᑎᒎᕈᓃᖅᑐᖅ) ᐅᕙᖓᑑᓐᖏᑦᑐᖅ ᐅᖃᖃᑦᑕᑦᑐᑦ. ᐅᖃᐅᓯᕆᓚᐅᖅᑕᕗᑦ ᐊᖏᕐᕋᑦᑎᓐᓂ ᐅᑭᐅᖅ ᐊᒥᓱᑦ 
parents ᐃᑎᖅᓯᒪᑎᓪᓗᒋᑦ ᐃᓕᓐᓂᐊᖅᑐᑦ ᐊᒃᓱᕈᓐᖏᓗᐊᖅᑎᑕᐅᖃᑦᑕᖏᑦᑑᔮᕐᓂᖏᓐᓂ ᐃᖃᓗᖕᒥᐅᓄᑦ 
ᐊᒥᓲᓕᖕᒪᑕ ᐃᓕᓐᓂᐊᖃᑦᑕᖅᑐᕕᓃᑦ ᓄᑕᕋᖏᑦ ᐱᓕᕆᔪᒻᒪᕆᐅᖃᑦᑕᖅᑐᑦ, ᐃᒪᓐᓇ ᑐᑭᖃᓐᖏᒻᒪᑦ 
ᐱᐊᓂᓐᖏᓐᓂᑯᕕᓂᕈᓘᒐᒥᐅᓇ ᑭᓯᐊᓂ homework-ᓕᕆᔪᖅ, ᐱᐊᓂᒃᑎᐊᖃᑦᑕᖏᑦᑐᕈᓘᒐᒥ 
ᐊᖑᒻᒪᑎᓐᖏᓐᓇᒥᐅᓇ ᑕᐃᒪᓐᓇ ᑐᑭᓯᕙᒋᑦ ᑕᐃᒪᓐᓇᐃᓕᐅᕋᕕᑦ ᑕᐃᒪᓐᓇᐅᖏᒻᒪᑦ. 
 
School homework is good. (ᑐᓵᔨᑎᒍᑦ) ᐃᓱᒪ ᐊᒃᓱᕈᖅᑎᑕᐅᖃᑦᑕᕐᒪᑦ ᓱᖕᒪᑦ ᐊᔾᔨᒌᑦᑎᑕᐅᓐᖏᓚᑦ 
ᓄᓇᕗᒻᒥᐅᓕᒫᑦ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᑰᓕ. ᒥᓂᔅᑕ ᐱᑯ. 
 
ᐊᖓᔪᖅᑳᖅ ᐃᐊᑦ ᐲᖁ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐄ, ᑭᐅᓇᓱᖅᑲᐅᒐᓗᐊᖅᐸᕋ ᐊᒻᒪᓗ ᒥᓂᔅᑕᐅᑉ 
ᑐᖏᓕᖓ ᑭᐅᓇᓱᖅᑲᐅᒋᓪᓗᓂᐅᒃ ᑕᓐᓇ ᐊᐱᖅᑯᑎᒋᔭᖓ ᒫᓐᓇ ᑕᓐᓇ ᑐᖏᓕᕗᑦ ᐋᖅᑭᑦᓯᓯᒪᖕᒪᑦ 
ᐃᓕᓐᓂᐊᕕᖕᓂ ᖃᐅᔨᓴᐅᑎᒃᓴᓂᖕ ᓱᕗᓐᖓᒍᓪᓗ ᕿᒥᕐᕈᓇᓚᐅᖅᓱᑕ ᒪᓕᒐᓂᒃ.  
 
ᐃᒻᒪᖃ ᑕᐃᒃᑯᓂᖓ ᕿᒥᕐᕈᓇᓕᕈᒃᑕ ᖃᐅᔨᓇᓱᒍᓐᓇᖅᑐᒍᑦ ᖃᓄᑎᒋ ᐃᖅᑲᓇᐃᔮᒃᓴᒥᓐᓂᒃ 
ᐊᖏᕐᕋᐅᔾᔨᖃᑦᑕᕐᒪᖔᑕ ᑕᐃᒃᑯᐊ ᐃᓕᓴᖅᑎᑯᓗᐃᑦ ᓄᓇᓕᑦ ᒪᕐᕉᒃ ᐱᖓᓱᓪᓘᓐᓃᑦ ᖃᐅᔨᓴᕈᑎᒃᑯᑦ 
ᑐᑭᓯᓇᓱᓐᓂᐊᖅᑐᒍᑦ ᖃᓄᑎᒋᑦ ᐊᖏᕐᕋᐅᔾᔨᑎᒋᖃᑦᑕᕐᒪᖔᖅ. ᑕᐃᒪᐃᑦᑑᒻᒪ ᖃᐅᔨᒍᑦᑕ ᐅᓂᒃᑳᕆᐊᖅᑐᓂᐊᖅᐳᒍᑦ 
ᐃᓕᖕᓄᑦ ᐊᔾᔨᒌᒻᒪᖔᖅ ᐊᔾᔨᒌᓐᖏᓗᐊᕐᒪᖔᕐᓘᓐᓃᑦ ᐊᑐᐊᒐᐅᓐᖏᓪᓗᓂ ᐱᕙᓪᓕᐊᔪᐃᑦ ᑕᒪᒃᑯᐊ 
ᑐᑭᓯᓇᓱᑐᐃᓐᓇᕐᓂᐊᖅᑕᕗᑦ ᑕᐃᒪᐃᓕᓂᐊᖅᓯᒪᕗᖓ ᑕᑦᓱᒧᖓ ᒪᓕᒐᓕᐅᖅᑎᒧᑦ. ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᒥᓂᔅᑕ. ᒥᔅᑕ ᑰᓕ. 
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑕᒪᓐᓇ ᐱᕐᔪᐊᕌᓘᒻᒪᑦ ᑐᑭᓯᑦᑎᐊᖅᖢᖓᓗ ᐅᓂᒃᑳᖅᐸᓪᓕᐊᓃᑦ. 
ᐊᒻᒪᓗ ᑐᑭᓯᒋᓪᓗᖓ ᑕᐃᑯᐊ ᐊᖓᔪᖅᑳᕆᔭᐅᔪᑦ ᓂᕆᐅᖕᓂᖃᖃᑦᑕᕐᒪᑕ ᖁᑎᓐᖓᖏᑦ ᐃᓕᓐᓂᐊᕆᐊᖅᑎᓪᓗᒋᑦ. 
ᐊᒃᓱᕈᖅᑎᓪᓗᒋᑦ ᐊᒃᓱᕈᕐᓂᖅᓴᐅᒐᖓᒥᒃ ᒪᑭᒪᑦᑎᐊᕐᓂᕐᓴᐅᓲᖑᖕᒪᑕ. ᑖᓐᓇ ᖃᓄᖅᑑᕈᑎᒃᓴᖅ.  

ᑭᓯᐊᓂ ᐊᓯᐊᓄᑦ ᐊᐱᖅᑯᑎᖃᕈᒪᔪᖓ, ᓇᓗᓇᐃᕐᕕᒋᔪᒪᓪᓗᒍᓗ ᑖᓐᓇ ᒥᓂᔅᑕᕆᔭᐅᔪᖅ ᐃᓕᓴᐃᔩᑦ 
ᐱᑦᑎᐊᖅᑕᐅᖃᑦᑕᓐᖏᓐᓂᖏᑦ ᐃᓕᓴᖅᑎᓄᑦ. ᑕᐃᒪᐃᑦᑐᓂᒃ ᑕᑯᔪᒪᓐᖏᑦᑐᒍᑦ ᐊᒥᓲᔪᒍᑦ ᐃᓕᓴᖅᑐᖁᑎᖃᖅᑐᒍᑦ. 
ᐃᑲᔪᖅᓰᑦᑎᐊᖅᖢᑎᒡᓗ ᐃᓕᓴᐃᔨᓂᒃ ᐱᑦᑎᐊᖅᑕᐅᖃᑦᑕᓐᖏᑎᓪᓗᒋᑦ. ᒥᓂᔅᑕᖃᐃ ᓇᓗᓇᐃᖅᓯᔪᓐᓇᖅᐳᖅ 
ᖃᓄᐃᑦᑐᒥᒃ ᐊᑐᐊᒐᕐᒥᒃ ᓴᖅᑭᑦᑎᓯᒪᖕᒪᖔ ᐃᓕᓴᕐᕖᑦ ᐃᓕᓴᐃᔩᑦ ᐱᑦᑎᐊᖅᑕᐅᖃᑦᑕᓐᖏᓐᓂᖏᑦ ᐱᔾᔪᑎᒋᓪᓗᒋᑦ, 
ᐊᒻᒪᓗ ᖃᓄᐃᓕᐅᕆᐊᖃᕐᒪᖔᖏᑦ ᓄᓇᓕᓐᓂ ᐃᓕᓐᓂᐊᖅᑐᓕᕆᔨᒃᑯᑦ ᑕᒪᓐᓇ ᐊᑲᐅᓐᖏᓕᐅᕈᑦ 
ᑲᒪᒋᔭᐅᒍᓐᓇᕐᓂᐊᕐᒪᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐄ, ᑕᒪᓐᓇ ᖃᓄᐃᓕᒫᒥᒃ ᑕᐃᒪᐃᑦᑐᖅ, ᒥᔅᑕ 
ᐲᑕᓴᓐᓗ ᐅᖃᐅᓯᕆᖅᑲᐅᓪᓗᓂᐅᒃ ᑲᑎᒪᔾᔪᐊᖅᑎᓪᓗᑕ.  
 
ᐅᓄᖅᑐᑦ ᐱᒋᐊᖅᑎᑕᐅᓯᒪᔪᑦ ᓄᓇᕗᒻᒥ, ᓲᕐᓗ, ᐃᓛᒃ ᐃᓕᓐᓂᐊᕐᕕᖕᒥ ᐊᑦᑕᓇᖅᔭᐃᒃᓯᒪᓂᐊᕐᒪᑕ ᐃᓕᓴᖅᑎᒧᑦ 
ᐃᓕᓴᐃᔨᒧᓪᓗ. ᐊᒻᒪᓗ ᕿᑐᕐᖓᓖᑦ ᑕᒪᑐᒥᖓ ᐃᑲᔪᖅᓱᐃᑦᑎᐊᖅᑐᖅ, ᐅᓄᖅᓯᕙᓪᓕᐊᓪᓗᑎᒡᓗ ᑕᐃᒃᑯᐊ 
ᐱᑦᑎᐊᖃᑦᑕᓐᖏᑦᑐᑦ ᐃᓕᓴᐃᔨᒥᓐᓂᒃ.  
 
ᓇᐅᑦᑎᖅᓲᑎᒃᓴᓂᒃ ᐋᖅᑭᒃᓱᐃᓯᒪᔪᒍᑦ ᐃᑲᔪᖅᓯᐅᑏᑦ, ᐃᓕᓐᓂᐊᕐᕕᓐᓂ ᐸᕐᓇᐅᑏᑦ ᐊᑐᖅᑕᐅᔪᒃᓴᐅᑕᐅᓯᒪᔪᑦ 
ᑕᐃᒪᐃᑦᑐᓄᑦ, ᐊᒻᒪᓗ ᐃᓕᓐᓂᐊᖅᑐᓕᕆᓂᕐᒧᑦ ᐱᖁᔭᕐᔪᐊᖅ ᓄᑖᖅ ᐊᖅᑯᑎᒋᓗᒍ ᐊᑐᐊᒐᓕᐅᕋᔭᖅᑐᒍᑦ ᖃᓄᖅ 
ᐃᓕᓴᖅᑎᓂᖕ ᐃᓕᓴᐃᔨᓂᖅ ᐱᑦᑎᐊᖃᑦᑕᓐᖏᓐᓂᖅ ᑲᒪᒋᔭᐅᒐᔭᕐᒪᖔᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒥᓂᔅᑕ. ᓇᐃᓈᖅᓯᒪᔪᑦ. ᐃᓕᓐᓂᐊᖅᑐᓕᕆᔨᒃᑯᑦ. ᐃᓕᓐᓂᐊᕐᕖᑦ 
ᐊᐅᓚᑕᐅᓂᖏᑦ. ᑲᑎᓕᒫᕐᓗᒋᑦ ᐊᐅᓚᔾᔪᑎᑦ ᒪᑭᒪᐅᑏᑦ. $108,649,000. (ᑐᓵᔨᑎᒎᕈᓐᓃᖅᑐᖅ) ᐊᖏᖅᐱᓯᐅᒃ? 
 
ᐃᒃᓯᕙᐅᑕᖅ (ᑐᓵᔨᑎᒍᑦ): G-20 ᑐᓴᒐᒃᓴᑐᐃᓐᓇᖅ. G-21. ᑐᓴᒐᒃᓴᖅ. G-4ᒧᑦ ᐅᑎᕋᑦᑕ. G-4. 
ᐃᓕᓐᓂᐊᖅᑐᓕᕆᔨᒃᑯᑦ. ᓇᐃᓈᖅᓯᒪᔪᑦ ᐊᕕᑦᑐᖅᓯᒪᓂᖏᑦ. ᐊᑭᓪᓕᕆᐊᓖᑦ. ᒥᔅᑕ ᐊᕐᕚᕐᓗᒃ.  
 
ᐊᕐᕚᕐᓗᒃ: ᐅᖃᕈᖓᑦᓯᐊᕈᒪᑐᐃᓐᓇᕋᑖᖅᑐᖓ ᓲᕐᓗ ᐅᕙᓂᕐᒥᐅᑕᐅᓚᐅᕋᒪ ᐃᕐᓂᒃᑲ ᒍᕋᐃᑦ 1-ᖑᑎᓪᓗᒋᑦ. ᑖᑦᓱᒪ 
ᐃᓗᐊᓂ ᒥᔅᑕ ᑰᓕ ᐅᖃᐅᓯᕆᕋᑖᖅᑕᖓᑕ ᐃᓗᐊᓂ ᑕᕝᕙᓂ ᐃᓕᓐᓂᐊᖅᖢᑎᒃ homework-ᖃᖃᑦᑕᓚᐅᕐᒪᑕ 
ᒍᕋᐃᑦ 1-ᒦᖢᑎᒃ, ᐊᒻᒪᓗ ᒪᑯᓂᖓ computer-ᓂᒃ, calculator-ᒥᒡᓗ ᖃᐅᔨᒪᔭᕆᐊᖃᖅᖢᑎᒃ. ᒫᓐᓇ ᒍᕋᐃᑦ 3-
ᒦᓕᖅᑐᑦ homework-ᖃᓚᐅᖅᓯᒪᓐᖏᒻᒪᕆᑦᑐᑦ ᐊᒻᒪ ᖃᓪᓗᓈᑎᑑᖃᑦᑕᖅᐸᓪᓕᐊᓕᕐᒪᑕᒎᖅ ᑕᐃᓐᓇ ᓄᑲᖅᖠᖅ 
ᒍᕋᐃᑦ 4-ᒨᖅᑕᐅᓚᐅᕐᒪᑦ ᐃᓛᒃ ᒍᕋᐃᑦ 4-ᒦᓕᕐᒪᑦ, ᒍᕋᐃᑦ 4 and 5 ᐱᖃᑕᐅᒡᓗᓂ. ᐊᔪᕆᖅᓱᐃᔾᔨᖃᑦᑕᕐᒪᒎᖅ 
ᒍᕋᐃᑦ 5-ᒦᑦᑐᓂᒃ ᐅᖃᓕᒫᕐᓂᕐᒥᒃ, ᓈᐃᓴᐅᓯᕆᓂᕐᒥᒃ. ᓱᓇᐅᕝᕙ ᒍᕋᐃᑦ 1-ᒦᒃᖢᓂ ᐅᕙᓂ ᐱᓕᕆᐊᖃᑦᑕᕐᓂᕐᒪᑦ.  
 
ᑕᒪᒃᑯᐊ ᖃᐅᔨᓴᖅᑕᐅᔭᕆᐊᖃᑦᑎᐊᖅᑐᑦ ᓇᓕᒧᖃᑎᒌᑦᑎᐊᕋᓗᐊᕐᒪᖔᑕ ᐃᓕᓐᓂᐊᒐᒃᓴᖏᑦ ᐊᒻᒪᓗ homework-
ᖃᕆᐊᖃᕐᓂᖏᑦ ᒥᔅᑕ ᑰᓕ ᐅᖃᐅᓯᕆᕋᑖᖅᑕᖓᑐᑦ. ᓄᓇᕗᓕᒫᑦᑎᐊᒥ ᐃᒪᓐᓇ ᐱᐅᓇᔭᓐᖏᒻᒪᑦ. ᓱᕈᓯᑯᓗᒃ 
ᒥᑦᑎᒪᑕᓕᒻᒥᐅᑕᐅᑐᐊᕋᒥ ᑭᖑᕙᓯᖕᓂᒃᓴᐅᓂᐊᖅᐳᖅ ᐃᖃᓗᖕᒥᐅᓂᑦ ᐊᒻᒪ ᓄᓇᕗᒻᒥᐅᑦ 
ᑭᖑᕙᓯᖕᓂᖅᓴᐅᓂᐊᕆᕗᑦ ᐋᑐᕚᒥᑦ.  

ᐃᒪᓐᓇ ᑐᒑᕋᖃᖅᑎᑦᑕᕆᐊᖃᓐᖏᑦᑎᐊᓪᓚᑦᑖᕋᓗᐊᕋᑦᑎᒍᑦ. ᐅᓇ highest expectation ᓲᕐᓗ ᐱᐅᓂᖅᐹᒥᒃ 
ᓄᓇᕗᒻᒥᐅᑦ ᓱᕈᓯᖏᑦ ᐃᒻᒥᓂ ᓂᕈᐊᕈᓐᓇᓐᖏᒻᒪᑕ, ᓂᕈᐊᔾᔮᓐᖏᒻᒪᑕ ᐅᕙᑦᑎᓐᓂᑦ ᓱᕈᓯᑯᓘᒐᒥ, ᐊᓂᑕᐅᔾᔮᓇᑕᓗ 
ᑕᐃᒃᑯᓇᓐᖓᑦ. ᐅᕙᒍᑦ trust-ᒋᖕᒪᑎᒍᑦ ᐱᐅᓂᖅᐹᒥᒃ ᐊᔾᔨᒌᑦᑐᒥᒃ 
ᓯᕗᓂᖃᖅᑎᑦᑕᕆᐊᖃᖅᐸᓪᓕᐊᓇᓱᒋᐊᖃᕋᑦᑎᒍ. 
 
ᑕᐃᒪ Department of Education ᐅᖃᐅᓯᑎᓇᓱᒍᒪᕙᒃᑲ ᑕᒪᕐᒥᓕᒫᑦᑎᐊ ᑕᑯᒋᐊᓚᐅᕆᑦᓯ ᐃᓕᖅᑯᓯᕆᔭᑦᓯᓐᓂᒃ 
ᐃᓕᓐᓂᐊᕐᕖᓪᓗ ᐊᑐᓂ ᖃᐅᔨᒪᒋᐊᕐᓗᓯᐅᒃ ᑎᑎᕋᕐᕕᖃᕋᔅᓯ ᐊᑭᑐᔪᒻᒪᕆᐊᓗᒻᒥᒃ, ᓲᕐᓗ ᕿᑭᖅᑕᓂᒃᑯᓂ 
ᒪᕐᕉᖕᒪᕆᐅᖕᒪᑎᒃ ᕿᑭᖅᑕᓂᒃᑯᓐᓄᑦ ᑐᕌᖓᑐᐃᓐᓇᖅᑐᖅ, ᒥᑦᑎᒪᑕᓕᒻᒥᓗ regional office, ᐊᒻᒪ ᐸᖕᓂᖅᑑᒥ 
ᐃᓚᖏᑦ, ᐃᖅᑲᓇᐃᔭᖅᑎᓕᕐᔪᐊᒻᒪᕆᐊᓘᔪᓯ ᑖᒃᑯᓂᖓ ᐊᐅᓚᔾᔨᔪᓂᒃ ᐃᓕᓐᓂᐊᕐᕕᖕᒧᑦ. ᐊᓪᓛᑦ ᐃᓕᓴᐃᔨᑦ 
ᐊᒥᓲᓂᖏᑎᑑᑲᓴᖅᑰᖅᐸᖤᕋᒥᒃ.  
 
ᑖᑉᓱᒧᖓᑐᐊᖅ DEA-ᒧᓪᓗ principal-ᒧᓪᓗ ᓴᒃᑯᓯᒪᑐᐃᓐᓇᖏᑦᑐᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᔭᐃᒥᓯ ᐊᕐᕚᕐᓗᒃ. ᑖᓐᓇ ᐅᖃᐅᓯᑐᐃᓐᓇᐅᖕᒪᑦ. G-4.  
 
(ᑐᓵᔨᑎᒍᑦ) ᐃᓕᓐᓂᐊᖅᑐᓕᕆᓂᕐᒧᑦ. ᐊᕕᑦᑐᖅᓯᒪᓂᖓ ᐊᑭᓕᕆᐊᓖᑦ. ᑲᑎᑦᑐᒋᑦ ᐊᐅᓚᔾᔪᑏᑦ ᐋᖅᑭᐅᒪᔾᔪᑏᓪᓗ. 
$188,964,000. ᐊᖏᖅᐱᓰ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ 
 
ᐃᒃᓯᕙᐅᑕᖅ: ᐊᖏᖅᐱᓰ ᑖᒃᑯᐊ ᐃᓕᓐᓂᐊᖅᑐᓕᕆᔨᒃᑯᑦ ᐱᔭᕇᕐᖓᑕ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ, ᒥᔅ ᐅᒃᐱᒃ, ᓂᓪᓕᕈᓐᓇᖅᐳᑎᑦ ᒥᓂᔅᑕ ᐱᑯ.  
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᖁᔭᓐᓇᒦᕈᒪᔭᒃᑲ ᒪᓕᒐᓕᐅᖅᑏᑦ ᐊᒻᒪᓗ ᑕᒃᑯᐊ 
ᐅᖃᐅᓯᐅᖃᑦᑕᕋᑕᖅᑐᑦ ᐅᖃᐅᓯᕆᕋᑕᖅᑕᖓᓗ ᒥᔅᑕ ᑯᓕᐅᑉ ᒥᔅᑕ ᐊᕐᕚᓘᓪᓗ ᑕᕝᕗᖓ 
ᑐᓴᖅᑎᑦᑎᔾᔪᑎᒋᒋᐊᒃᑲᓐᓂᓛᕐᓗᒍ. ᖁᔭᓐᓇᒦᒃ, ᒪᓕᒐᓕᐅᖅᑏ. 
 
>>ᐸᑦᑕᑐᖅᑐᑦ 
 
ᐃᒃᓯᕙᐅᑕᖅ: ᒥᔅᑕ ᒪᑉᓴᓚᒃ. 
 
ᒪᑉᓴᓚᒃ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐅᑉᓗᖅ ᖃᔅᓯᒃᑭᐊᖅ 8-ᒧᐊᖅᓯᖃᑦᑕᓕᕋᑦ 8-ᒧᐊᖅᓯᓯᒪᓕᕋᑦᑕ, ᓂᕆᕝᕖᑦ 
ᐅᒃᑯᐊᓕᒑᓕᖅᑎᓪᓗᒋᑦ ᐱᐊᓂᒃᑎᑕᐅᖃᑦᑕᕋᑦᑕ. ᓄᖅᑲᖅᓵᓕᔪᒪᓪᓗᖓ ᐅᓐᓄᒃ ᓅᑦᑎᒋᐊᖅᐳᖓ 
ᑐᐊᒃᓕᓗᐊᖦᖤᓛᓕᕋᒪ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᒪᑉᓴᓚᒃ ᐱᖁᔨᕗᖔᖅᑐᖅ ᓄᖅᑲᕆᐊᕈᒪᓕᖅᑐᓂ. ᓈᖕᒪᓴᖅᑐᑦ 
ᐱᖁᔨᕗᖔᕈᒻᒥ ᐃᓵᒋᑦᓯ. ᖁᔭᓐᓇᒦᒃ. ᓈᖕᒪᔅᓴᓐᖏᑦᑐᑦ. ᒪᕐᕈᐃᓐᓈᒃ. ᐱᖁᔨᕗᖔᕈᑦ ᑲᔪᓯᔪᖅ. ᓂᑯᕕᖕᓂᐊᓕᖅᐳᖓ 
ᐅᓂᒃᑳᕐᓂᐊᓕᕋᒪ. 
 
ᐅᖃᖅᑎ: ᑲᑎᒪᔾᔪᑎᒃᓴᑎᓐᓄᑦ ᐅᑎᕐᓗᑕ. ᑲᑎᒪᔾᔪᑎᒃᓴᔪᕗᑦ 20. ᑐᓴᖅᑎᑎᔾᔪᑏᑦ ᑲᑎᒪᑐᐃᓐᓇᑎᓪᓗᒋᑦ. ᒥᔅᑕ 
ᐋᕆᐊᒃ. 

ᑲᑎᒪᔾᔪᑎᒃᓴᖅ 20: ᑲᑎᒪᔨᕋᓛᑦ ᑲᑎᒪᑐᐃᓐᓇᑎᓪᓗᒋᑦ ᐅᓂᒃᑳᖓᑦ 

 

ᐋᕆᐊᒃ: ᖁᔭᓐᓇᒦᒃ, ᐅᖃᖅᑎᑦᑎᔨ. ᑲᑎᒪᔨᓯ ᐅᖃᐅᓯᖃᖅᑲᐅᖕᒪᑕ ᐱᖁᔭᒃᓴᖅ 1-ᒥ ᐊᒻᒪᓗ 
ᐊᑐᕈᒫᕐᓂᐊᖅᑐᖁᑎᒥᓂᒃ ᓄᖅᑲᕈᒪᓕᕐᖢᑎᓪᓗ, ᐊᒻᒪᓗ ᐅᖃᖅᑏ ᐱᒋᐊᖅᑎᑦᑎᕗᖓ ᑲᑎᒪᑐᐃᓐᓇᕈᑕᐅᖅᑲᐅᔪᑦ 
ᐊᖏᕈᑕᐅᖁᓪᓗᒋᑦ. ᖁᔭᓐᓇᒦᒃ, ᐅᖃᖅᑎᑦᑎᔨ.  
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐋᕆᐊᒃ. ᐱᒋᐊᖅᑎᑎᖕᒪᑦ ᓄᖅᑲᕈᒪᓕᒃᑐᓂ. ᐊᐃᑉᐲᔪᖃᕐᒪᖔᖅ. ᖁᔭᓐᓇᒦᒃ, ᒥᔅ 
ᐸᕋᐅᓐ ᐊᐃᑉᐲᔪᖅ. ᓈᖕᒪᒃᓴᖅᑐᑦ. ᓇᖕᒫᓴᓐᖏᑦᑐᑦ. ᑲᔪᓯᔪᖅ. ᖁᔭᓐᓇᒦᒃ.  
 

ᑲᑎᒪᔾᔪᑎᒃᓴᕗᑦ 21. ᐱᖓᔪᐊᓐᓂ ᐅᖃᓕᒫᖅᑕᐅᓂᖏᑦ ᐱᖁᔭᒃᓴᐃᑦ. ᑲᑎᒪᔾᔪᑎᒃᓴᕗᑦ 22. ᑲᑎᒪᔾᔪᑎᒃᓴᐃᑦ. 
ᑎᑎᕋᖅᑎ. 
 

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 
 

ᑎᑎᕋᖅᑎ (ᑯᐊᒃ)(ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ.  
 

ᑲᑎᒪᔾᔪᑎᒃᓴᐃᑦ ᒫᑦᓯ 28-ᒧᑦ: 
 
1. ᑐᒃᓯᐊᕐᓂᖅ 

2. ᐊᖓᔪᖅᑳᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᐊᑎᓕᐅᕈᑕᐅᓯᒪᔪᑦ 

11. ᑲᑎᒪᔨᕋᓛᓂᑦ ᐅᓂᒃᑳᑦ 

12. ᑲᑎᒪᔨᕋᓛᑦ ᒪᓕᒐᒃᓴᓂᑦ ᕿᒥᕐᕈᔩᑦ ᐅᓂᒃᑳᖓᑦ 

13. ᑎᑎᖅᑲᓂᑦ ᓴᖅᑭᑎᕆᓂᖅ 

14. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

15. ᖃᐃᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ ᓯᕗᓪᓕᖅᐹᖓᓐᓂᒃ 

16. ᐱᒋᐊᖅᑎᑕᐃᑦ 

17. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

18. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

19. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

• ᒪᓕᒐᒃᓴᖅ 1 

• ᒪᓕᒐᒃᓴᖅ 2 

• ᒪᓕᒐᒃᓴᖅ 3 

• ᒪᓕᒐᒃᓴᖅ 8 

• ᒪᓕᒐᒃᓴᖅ 9 

20. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

21. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

22. ᑲᑎᒪᔾᔪᑎᒃᓴᐃᑦ 

ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᑎᑎᕋᖅᑎ. ᑲᑎᒪᓂᖅᐳᑦ ᓄᖅᑲᖓᑲᐃᓐᓇᕐᓂᐊᓕᕐᒥᔪᑦ ᖃᐅᓇᓱᓐᓂᖓᓂ ᐱᖓᑦᑎᖅ, ᒫᑦᓯ 
28, ᐱᒋᐊᓛᕆᓪᓗᑕ ᐅᓪᓛᒃᑯᑦ 10:00.  
 
ᐃᖅᓱᒃᑎ. 
 
>>ᑲᑎᒪᓂᖅ ᓄᖅᑲᖅᑐᖅ 18: 36ᒥ ᐅᓐᓄᒃᑯᑦ



 

 

 


